
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 70 
 

ᐱᖓᑦᓯᖅ, ᕕᕝᕗᐊᕆ 28, 2024 
 

 

ᖁᑉᐱᕐᓂᓖᑦ 4343ᒥᒃ 4431ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᐊᕆ 28, 2024 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. 

ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᒪᓕᑭ, ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑰᖅᐸᒃᑲ 

ᓄᓇᕗᓕᒫᒥᐅᑦ ᑕᒪᕐᒥᒃ ᐅᖅᓱᖅᑑᕐᒥᐅᑕᓪᓗ 

ᑕᐅᑐᑦᑐᑦ ᐃᓚᒃᑲᓪᓗ ᐅᓪᓛᒃᑰᖅᐸᔅᓯ ᑕᒪᕝᕕ.  

 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ 

ᒍᕌᔅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 371 - 6(2): 

ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑉ ᐅᓪᓗᖓ 

ᐊᒻᒪ ᓲᖑᓵᖅᑎᑎᑦᑕᐃᓕᓂᖅ ᓄᓇᕗᒻᒥ 

ᐃᓕᓐᓂᐊᕐᕕᖕᓂ ᐃᓕᓐᓂᐊᕐᕕᖕᓂ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎᑦᑎᔩ, ᐅᓪᓗᒥ, ᖁᔭᒋᕙᒃᑲ 

ᒪᓕᒐᓕᐅᖅᑎᓕᒫᑦ ᐅᕙᓂ ᒪᓕᒐᓕᐅᕐᕕᖕᒥ 

ᑲᑎᖃᑎᒋᔪᓐᓇᖅᑲᐅᒐᑦᑎᒍᑦ ᓯᕗᓕᖅᑎ ᐊᕿᐊᕈᖅ, 

ᐅᐱᒍᓱᒃᖢᑕ ᐊᑐᓚᐅᕋᑦᑕ ᐊᐅᐸᔮᖅᑐᓂᒃ 

ᐅᕕᓂᕈᕐᓂᒃ ᑲᑭᖅᑯᐊᓂᒡᓗ ᐃᑲᔪᖅᑐᐃᓪᓗᑕ 

ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑉ ᐅᓪᓗᖓᓂᒃ ᐊᒻᒪ 

ᑐᓴᖅᑕᐅᔭᕆᐊᖃᓪᓚᕆᒃᑐᒥᒃ.  ᐅᓪᓗᒥ, 

ᑲᑐᔾᔨᖃᑎᒌᒃᐳᒍᑦ ᓇᖏᖅᓯᑎᓪᓗᑕ 

ᓲᖑᓴᒃᐸᖕᓂᑦᑎᓐᓂ, ᓇᒡᓕᖕᓂᖃᕐᓂᕐᒥᒃ 

ᐅᔾᔨᕆᔭᐅᓕᖅᑎᑦᑎᓪᓗᑕ ᐊᒻᒪ ᖁᕕᐊᓲᑎᖃᕐᓗᑕ 

ᐊᔾᔨᒌᓐᖏᓐᓂᑦᑎᓐᓂ. ᐃᓚᓕᐅᕙᒃᑭᕗᒍᑦ 

ᓄᓇᓕᑦᑎᓐᓄᑦ, ᐃᓕᓐᓂᐊᕐᕕᖕᓂᑦ, ᐊᒻᒪ 

ᓂᕈᐊᖅᑎᒋᔭᑦᑎᓐᓄᑦ ᐋᒃᑳᕐᓗᑕ ᓲᖑᓵᖃᑦᑕᖅᑐᓄᑦ 

ᐊᒻᒪ ᐊᖏᕐᓗᑕ ᖃᓄᐃᓐᖏᑦᑎᐊᕐᓂᕐᒧᑦ, 

ᐃᓚᓕᐅᔾᔨᓂᕐᒧᑦ ᓄᓇᓕᖕᓂᑦ.   
 

ᐅᖃᖅᑎᑦᑎᔩ, ᐅᓪᓗᒥ ᐃᓕᓐᓂᐊᕐᕖᑦ ᓄᓇᕘᓕᒫᒥ 

ᐃᓚᐅᕗᑦ ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑉ 

ᐅᓪᓗᖓᓂ ᖃᓄᐃᓕᐅᕐᓂᐅᔪᓂ 

ᑕᑯᒃᓴᐅᑎᑦᑎᓪᓗᑎᒃ ᐃᓅᖃᑎᒌᑦᓯᐊᕐᓂᕐᒥᒃ: 

ᐃᒃᐱᒍᓱᑦᑎᐊᕐᓂᖅ ᑲᒪᒋᔭᖃᑦᑎᐊᕐᓂᕐᓗ, ᐊᒻᒪᓗ 

ᑕᑯᒃᓴᐅᑎᑦᑎᓗᑎᒃ ᓲᖑᓴᖕᓂᖅ 

ᐊᑐᖅᑕᐅᔭᕆᐊᖃᓐᖏᓐᓂᖓᓂᒃ, 

ᐃᓕᓐᓂᐊᕐᕕᖕᒥᐅᓐᖏᑦᑐᖅ, ᐊᖏᕐᕋᒥ, ᑎᑎᕋᕐᕕᖕᒥ, 

ᖃᕆᑕᐅᔭᒃᑯᑦ ᐅᕝᕙᓘᓐᓃᑦ ᓄᓇᓕᑦᑎᓐᓂ.  
 

ᐅᖃᖅᑎᑦᑎᔩ, ᑕᒪᑐᒪᓂ ᐊᕐᕌᒍᒥ, ᓱᓕᒃᑲᓐᓂᖅ, 

ᐱᓕᕆᕝᕕᒃᐳᑦ ᑐᓂᐅᖅᑲᐃᓚᐅᖅᐳᑦ 

"ᐊᔪᓐᖏᑦᑐᒎᖅᑦᓯᒪᔪᓂᒃ! ᐊᐅᐸᔮᖅᑐᒥᒃ 

ᐅᕕᓂᕈᖅᓯᒪᓐᓇᐅᑉ ᐅᓪᓗᖓ: ᐃᓕᓐᓂᐊᕐᕕᖕᒥ 

ᐃᑲᔫᑎᒃᓴᓄᑦ ᖃᐅᔨᒪᔾᔪᑎᒃᓴᑦ" ᐃᑲᔪᕐᓗᒋᑦ 

ᐃᓕᓐᓂᐊᕐᕖᑦ ᐅᔾᔨᕆᔭᐅᓕᖅᑎᓪᓗᒋᑦ ᐱᐅᔪᓂᒃ 

ᐊᕙᑎᓖᑦ. ᑖᓐᓇ ᖃᐅᔨᒪᔾᔪᑎ ᐊᑐᐃᓐᓇᐅᑎᑦᑎᔪᖅ 

ᐊᒥᓱᓂᑦ ᓱᓕᕆᓂᐅᔪᓂᑦ ᐃᓕᓐᓂᐊᕐᕕᖕᓂᑦ 

ᓂᕈᐊᕐᓂᕐᒥᑦ ᖃᐅᔨᒪᔾᔪᑎᓂᑦ ᑖᔅᓱᒧᖓ 

ᐱᒻᒪᕆᐅᔪᒧᑦ ᐅᓪᓗᕐᒧᑦ:  
 

ᐅᖃᖅᑎᑦᑎᔩ, ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᑲᔪᓯᕗᑦ 

ᓲᖑᓵᖅᑕᐃᓕᑎᑦᑎᓇᓱᐊᕐᓂᕐᒥᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᑲᓇᑕᒥ 

ᐋᓐᓂᖅᑐᓕᕆᔨᒃᑯᓐᓂ ᐱᓕᕆᖃᑎᖃᓚᐅᖅᐳᑦ 

ᓲᖑᓴᒃᑎᑦᑎᑦᑕᐃᓕᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᐃᑲᔫᑎᒃᓴᓂᒡᓗ ᐃᖅᑲᓇᐃᔭᖅᑎᓄᑦ ᒪᒃᑯᒃᑐᓄᓪᓗ 

ᐃᓕᓐᓂᐊᕐᕕᖕᓂ. ᐋᖅᑭᒃᓱᐃᖕᒥᔪᒍᑦ ᑲᔪᓯᑎᑦᑎᓗᑕᓗ 

ᑕᒪᑐᒪᓂ ᐊᕐᕌᒍᒥ ᐊᕐᕌᒍᑕᒫᖅᓯᐅᑦ ᓂᐱᕗᑦ 

ᒪᒃᑯᒃᑐᓄᑦ ᑲᑎᒪᕕᒡᔪᐊᕐᓂᖅ, ᑕᐅᑐᓪᓗᐊᑕᖅᑐᖅ 

ᐊᓂᒍᐃᔪᓐᓇᕐᓂᕐᒥᒃ, ᖃᓄᐃᓐᖏᑦᑎᐊᕐᓗᓂ 

ᐱᖃᓐᓇᕇᒍᓯᕐᓂᒃ, ᐃᖕᒥᓃᖅᑕᐃᓕᑎᑦᑎᓂᕐᒥᒃ, 

ᐱᐅᔪᒥᒃ ᕿᓄᐃᓵᕐᓂᕐᒥᒃ ᐊᔪᓐᖏᓐᓂᕐᒥᒃ/ᓇᖕᒥᓂᖅ 

ᑲᒪᒋᑦᑎᐊᕈᓐᓇᕐᓂᕐᒥᒃ, ᓇᖕᒥᓂᕐᓗ 

ᑭᒡᒐᖅᑐᐃᔪᓐᓇᕐᓂᕐᒥᒃ.  
 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᓴᖅᑭᑦᑎᖕᒥᔪᑦᑕᐅᖅ 

ᒪᑭᒪᑦᑎᐊᕐᓂᕐᒥᑦ ᓲᖑᓵᖅᑕᐃᓕᑎᑦᑎᓂᕐᒧᑦ 

ᐅᖃᓕᒫᒐᕐᒥᑦ, 

ᐊᑐᓕᖅᑎᓐᓂᐊᖅᑕᕗᑦ 2024-25 ᐃᓕᓐᓂᐊᕐᓇᒥ. 

 

ᒪᒃᑯᒃᑐᖁᑎᑦᑎᓐᓄᑦ, ᐃᕝᕕᓪᓘᓐᓃᑦ 

ᖃᐅᔨᒪᔭᕐᓂᓪᓘᓐᓃᑦ ᓲᖑᓴᒃᑕᐅᖃᑦᑕᕐᓂᖓᓂᒃ 

ᐊᒃᓱᕉᑎᖃᕈᕕᓪᓘᓐᓃᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ, 

ᖃᐅᔨᒋᐊᕆᑦ ᓄᓇᕗᒻᒥ ᑲᒪᑦᓯᐊᖅᑐᑦ 

ᐃᑲᔪᖅᑕᐅᕝᕕᖕᒧᑦ ᐅᕝᕙᓘᓐᓃᑦ ᖃᐅᔨᒋᐊᕐᓗᒍ 

ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓ ᑎᑎᕋᖅᓯᒪᔪᓂᒃ 

ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᑲᔫᑎᒃᓴᓂᒃ ᐊᒻᒪ 

ᐃᑲᔪᖅᑐᐃᔨᓂᒃ.   

 

ᓂᕆᐅᒃᐳᖓ ᑐᓴᖅᑎᑦᑎᖃᑦᑕᕆᐊᒃᓴᖅ 

ᖃᓄᐃᓕᐅᖅᓯᒪᓂᑦᑎᓐᓂᑦ 

ᑲᒪᒋᔭᖃᑦᑎᐊᖏᓐᓇᖅᑎᓪᓗᑕ ᓴᖅᑭᔮᖅᑎᑦᑎᓪᓗᑕᓗ 

ᐊᑦᑕᕐᓇᓐᖏᑦᑐᒥᑦ, ᐃᒃᐱᒍᓱᑦᑎᐊᕐᓂᕐᒥᑦ, 

ᐃᑲᔪᖅᑐᐃᓂᕐᒥᓪᓗ ᐃᓕᓐᓂᐊᕐᕕᖕᓂᑦ 

ᐃᓕᓐᓂᐊᖅᑎᓕᒫᓄᑦ ᐃᖅᑲᓇᐃᔭᖅᑎᓄᓪᓗ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 372 - 6(2): 

ᐱᓕᒻᒪᒃᓴᕐᓂᖅ ᐊᒻᒪ ᑐᑭᓯᑎᑕᐅᕚᓪᓕᕐᓂᖅ 

ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᑏ. 

ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ. 

ᐅᓐᓄᑦ ᐃᓕᒌᑦ ᓄᓇᕗᑦ ᐊᓐᓄᕌᖏᓐᓂᒃ 

ᓴᖅᑭᔮᖅᑎᑦᓯᓚᐅᖅᑎᓪᓗᒋᑦ 

ᑐᓐᖓᓱᑦᓯᐊᓚᐅᖅᑐᑦᓴᐅᕗᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑖᓐᓇ 

ᐅᖃᐅᓯᕆᔪᒪᓪᓗᒍ ᓄᓇᓕᓐᓂ ᓂᕈᐊᕐᓂᖃᓚᐅᕐᒪᑕ 

ᓄᓇᕗᑦ ᓄᓇᓕᓕᒫᖏᓐᓂᒃ ᐊᒃᑑᕝᕙ 23, 2023-

ᖑᑎᓪᓗᒍ. ᒪᐃᔭᐃᑦ ᐊᒻᒪ ᑲᑎᒪᔩᑦ ᓂᕈᐊᖅᑕᐅᔪᑦ 

ᐊᕐᕌᒍᓄᑦ ᓯᑕᒪᓄᑦ ᑲᑎᒪᔨᐅᓂᐊᖅᓱᑎᒃ. ᐊᒥᓱᑦ 

ᒪᐃᔪᐃᑦ ᑲᑎᒪᔩᓪᓗ ᓂᕈᐊᖅᑕᐅᒃᑲᓐᓂᓚᐅᖅᐳᑦ 

ᐊᒥᓱᐃᓪᓗ ᓂᕈᐊᖅᑕᐅᓚᐅᖅᓱᑎᑦ 

ᓯᕗᓪᓕᖅᐹᕆᔭᒥᓂᒃ. 

 

ᐃᑲᔪᖅᑐᐃᓂᐊᕐᓗᒋᑦ ᑖᒃᑯᐊ ᓄᓇᕗᒻᒥ ᒪᐃᔭᐃᑦ 

ᑲᑎᒪᔩᓪᓗ, ᐱᓕᕆᕝᕕᒋᔭᕋ ᓄᓇᓕᓐᓂ 

ᐱᕙᓪᓕᐊᓂᕐᒧᑦ ᐃᖅᑲᓇᐃᔭᖅᑎᖏᑦ 

ᐊᑐᐃᓐᓇᐅᑎᑦᓯᓯᒪᕗᑦ ᑐᑭᓯᑎᑕᐅᕚᓪᓕᕐᓂᕐᒧᑦ 

ᐊᒻᒪᓗ ᑲᑎᒪᔩᓪᓗ ᐱᓕᒻᒪᒃᓴᖅᑎᑕᐅᖃᑦᑕᖅᓱᑎᒃ 

ᓄᑖᓂᒃ ᓂᕈᐊᖅᑕᐅᕋᑖᓄᑦ ᑲᑎᒪᔨᓄᑦ. ᑕᖅᑮᑦ 

ᐊᒡᒋᖅᑐᓂᒃ ᑖᒃᑯᐊ ᐱᓕᕆᕝᕕᒃ ᐱᓕᕆᖃᑎᒌᑦ 

ᓂᕈᐅᒋᔭᖃᖅᐳᑦ ᑕᒪᓐᓇ ᐱᓕᒻᒪᓴᕐᓂᖅ 

ᑲᔪᓯᑎᑕᐅᓂᐊᕐᓂᖓᓂᒃ ᑕᒪᐃᓐᓂ ᓄᓇᕗᒻᒥ 

ᓄᓇᓕᓕᒫᖏᓐᓂᒃ. 

 

ᐅᖃᖅᑏ, ᐱᓕᒻᒪᓴᕐᓂᖅ ᐊᑐᐃᓐᓇᐅᑎᑕᐅᔪᑦ 

ᐱᓕᕆᕝᕕᑦᑎᓐᓄᑦ ᐃᑲᔪᖅᑐᐃᓇᓱᐊᖅᐳᑦ ᒪᐃᔭᓂᒃ 

ᑲᑎᒪᔨᖁᑎᖏᓐᓂᓪᓗ ᐊᒻᒪᓗ ᓇᓗᓇᐃᖅᓯᓂᕐᒧᑦ 

ᑐᑭᓯᒋᐊᕈᑎᒃᓴᖃᕋᓗᐊᕐᒪᖔᑦᑕ ᐱᓕᕆᔾᔪᑎᖏᓪᓗ 

ᑲᔪᓯᑎᑦᓯᓂᕐᒧᑦ ᐱᔭᑦᓴᖏᓐᓂᒃ 

ᓂᕈᐊᖅᑕᐅᓯᒪᑎᓪᓗᒋᑦ. ᓇᓗᓇᐃᖅᓯᒪᓂᕐᒧᑦ 

ᒪᐃᔭᐃᑦ ᑲᑎᒪᔩᓪᓗ ᑐᑭᓯᐅᒪᑦᓯᐊᕐᓗᑎᒃ 

ᐱᓕᕆᐊᖏᓐᓂᒃ ᑲᒪᒋᔭᒃᓴᖏᓐᓂᒡᓗ ᑲᑎᒪᔩᑦ 

ᓂᕈᐊᖅᑕᐅᓯᒪᑎᓪᓗᒋᑦ ᐊᑐᑦᓯᐊᕐᓗᑎᓪᓗ 

ᐊᐅᓚᑦᓯᓂᕐᒧᑦ ᐱᓕᕆᔾᔪᓯᓂᒃ 

ᑐᕌᒐᖃᕐᓂᐊᖁᓪᓗᒋᓪᓗ ᐱᓕᒻᒪᑦᓴᓂᕐᒧᑦ. 

 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᐱᔾᔪᑕᐅᓚᐅᖅᑐᑦ 

ᐱᓕᒻᒪᑦᓴᕐᓂᖃᖅᑎᓪᓗᒋᑦ ᐅᑯᐊ: ᑲᑎᒪᔩᑦ 

ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ, ᓄᓇᓕᓐᓂ 

ᑮᓇᐅᔭᓕᕆᓂᕐᒧᑦ, ᑲᑎᒪᔩᑦ ᐱᓕᕆᔾᔪᓯᖏᑦ, ᐃᒻᒥᒧᑦ 

ᐊᕝᕕᐊᕈᑎᖃᕐᓂᕐᒧᑦ, ᓄᓇᓕᓐᓂ ᒐᕙᒪᓕᕆᓂᖅ, 

ᐊᑐᐊᒐᕐᓂᒃ ᐊᐅᓚᑦᓯᓂᖅ ᐊᒻᒪ ᑲᑎᒪᔩᑦ 

ᑲᑎᒪᖃᑦᑕᕐᓂᖏᑦ.  

 

ᑭᖑᓪᓕᖅᐹᒥ, ᐅᖃᖅᑎᑦᓯᔩ, ᕼᐋᒻᒪᓚᒃᑯᓐᓄᑦ 

ᓂᕈᐊᑕᐅᓯᒪᔪᑦ ᓯᑕᒪᓄᑦ ᐊᕐᕌᒍᓄᑦ ᓄᓇᓕᓐᓂ 

ᐱᕙᓪᓕᐊᑎᑦᓯᓂᕐᒧᑦ ᐃᖅᑲᓇᐃᔭᖅᑏᑦ 

ᐊᑐᐃᓐᓇᐅᖏᓐᓇᕐᓂᐊᖅᐳᑦ ᐊᒻᒪ 

ᐃᑲᔪᖅᑐᐃᖏᓐᓇᕐᓗᑎᒃ, 

ᑐᑭᓯᑎᑕᐅᕚᓪᓕᖅᑎᑕᐅᑲᓐᓂᕐᓂᖅ 

ᐱᓕᒻᒪᑦᓴᕐᓂᕐᒧᓪᓗ ᓄᓇᕗᒻᒥ ᒪᐃᔭᓂᒃ ᐊᒻᒪ 

ᑲᑎᒪᔨᓂᒃ. ᐃᓕᑕᕆᔪᒪᕙᑦᓯ 

ᖁᔭᓐᓇᒦᖅᑕᐃᓐᓇᕆᕙᑦᓯᓗ ᐊᓪᓗᕆᐊᖅᓯᒪᒐᑦᓯ 

ᐱᕐᔪᐊᕌᓗᒻᒥ ᐱᓕᕆᓚᐅᕋᑦᓯ ᓄᓇᑦᓯᓐᓂ. 

ᓯᕗᓕᖅᑎᐅᓂᕆᔭᐃᑦ ᐱᒻᒪᕆᐅᓛᖑᕗᖅ 

ᓯᕗᓕᖅᑎᐅᔪᓄᑦ ᖃᐅᑉᐸᒧᑦ ᓄᓇᓕᒻᒥᐅᓄᓪᓗ 

ᐱᔨᑦᓯᕋᖅᑕᕐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᒫᓐᓇ 

ᐱᔨᑲᑖᖅᑕᖃᓐᖏᒻᒪᑦ. ᐅᑕᖅᑭᑦᑎᐊᕐᓂᐊᖅᑯᓯ. 

ᖁᔭᓐᓇᒦᒃ.  

 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 373 - 6(2): ᓄᑕᖅᑲᑦ 

ᐱᓂᕐᓗᒃᑕᐅᓲᓄᑦ ᐃᒃᓯᓐᓇᖁᓄᓪᓗ 

ᖃᓄᐃᓕᐅᕆᓂᕐᒧᑦ ᐊᖏᕈᑎ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᐱᒍᓱᒃᑐᖓ 

ᓇᖏᕆᐊᒃᓴᖅ ᓴᓂᖕᓂ ᐅᓪᓗᒥ ᖃᐅᔨᑎᓪᓗᒋᑦ 

ᑲᔪᓯᑦᑎᐊᕐᓂᖓ ᕿᒥᕐᕈᓂᖅ ᓱᕈᓯᓄᑦ ᐃᑲᔪᖅᑎᒌᑦ 

− ᓄᑕᖅᑲᑦ ᐱᓂᕐᓗᒃᑕᐅᓲᓄᑦ ᐃᒃᓯᓐᓇᕐᑯᓄᓪᓗ 

ᖃᓄᐃᓕᐅᕆᓂᕐᒧᑦ ᐊᖏᕈᑎ, ᓇᓗᓇᐃᖅᓯᓯᒪᔪᖅ 

ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᕗᑦ 

ᐱᓕᕆᐊᖃᕆᐊᕐᓂᕐᓄᑦ ᑭᐅᒋᐊᕈᑎᓄᓪᓗ ᓄᑕᖅᑲᑦ 

ᐱᓂᕐᓗᒃᑕᐅᓲᓄᑦ ᓄᓇᕗᓕᒫᒥ.  

 

ᐊᖏᕈᑎ ᐱᔭᕇᖅᑕᐅᓪᓗᓂ 2021−ᒥ ᓄᓇᕗᒻᒥ 

ᐱᓕᕆᖃᑎᒌᓄᑦ, ᐅᑯᐊᖑᓪᓗᑎᒃ ᐃᓄᓕᕆᔨᒃᑯᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ, 

ᐸᓖᓯᒃᑯᑦ, ᐊᒻᒪ ᐅᑭᐅᖅᑕᖅᑐᒥ ᓄᑕᖅᑲᑦ ᒪᒃᑯᒃᑐᓪᓗ 

ᑐᓐᖓᕕᖓ. 2023-ᒥ, ᐱᓕᕆᖃᑎᒌᑦ ᕿᒥᕐᕈᓪᓗᑎᒃ 

ᐋᖅᑭᒋᐊᕐᖢᓂᔾᔪᒃᓗ ᐊᖏᕈᑎ, 

ᐱᒋᐊᖅᑎᑦᑎᒃᑲᓐᓂᕐᖢᒍ ᐊᒥᖅᑳᕈᑕᖅ 

ᑐᓂᓯᒪᑦᑎᐊᕐᓂᖅ ᐃᑲᔪᕐᓗᒋᑦ 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒥ 

ᖃᓄᐃᓐᖏᑦᑎᐊᖅᑎᑦᑎᓂᕐᒥᒃᓗ ᓄᑕᖅᑲᓂᑦ.  

 

ᓄᑖᖅ ᐊᖏᕈᑎ ᑲᔪᓯᓂᐊᖅᑐᖅ ᐱᖁᓪᓗᒋᑦ 

ᐱᓇᓱᒍᑎᑦ ᓴᐳᔾᔨᔾᔪᑎᓪᓗ ᓄᑕᖅᑲᓂᑦ 

ᐱᓂᕐᓗᒃᑕᐅᓂᖕᒥᑦ ᐃᒃᓯᓐᓇᕐᑕᐅᓂᖕᒥᓪᓗ 

ᐃᓚᓕᐅᔾᔭᐅᓗᑎᒃ, ᐊᑑᑎᖃᕐᓗᑎᒃ, ᐃᓕᖅᑯᓯᖕᒧᑦ 

ᓈᒻᒪᒡᓗᓂ ᐃᒃᐱᒍᓱᑦᑎᐊᕐᓗᑎᒃᓗ ᓄᑕᖅᑲᑦ 

ᐱᔭᕆᐊᓕᖏᓐᓂᑦ. ᐃᖅᑲᓇᐃᔭᕐᕕᒐ 

ᓯᕗᓕᕐᓂᐊᖅᑕᖓ ᓄᑖᖑᕆᐊᖅᓯᒪᔪᖅ 

ᐊᑐᓕᖅᑎᑦᑎᔾᔪᑎ ᑖᔅᓱᒥᖓ ᐊᖏᕈᑎᒥᒃ ᐱᖁᓪᓗᒋᑦ 

ᐊᐅᓚᓂᖃᑦᑎᐊᕐᓗᑎᒃ ᐊᑑᑎᖃᑦᑎᐊᖅᑐᒃᑯᑦ 

ᑕᒪᒃᑭᖅᓗᑎᒃᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 374 - 6(2): 

ᕿᑎᕐᒥᐅᓂ ᐃᖅᑲᓇᐃᔭᕐᕖᑦ 

ᓇᖕᒥᓂᕆᔭᐅᔪᓪᓗ ᑕᑯᔅᓴᐅᑎᑦᑎᔪᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑏ, ᐅᐸᕋᑖᓚᐅᕋᒪ ᕿᑎᕐᒥᐅᑦ 

ᐃᖅᑲᓇᐃᔭᕐᕕᖏᓐᓂ ᑕᑯᒃᓴᐅᑎᑦᑎᔪᓂᑦ 

ᓯᕗᓕᖅᑎᒥᒃ ᐱᖃᑎᖃᖅᖢᖓ 

ᒪᓕᒐᓕᐅᖅᑎᐅᖃᑎᖕᓂᓪᓗ.  

 

ᑕᒪᑐᒪᓂ ᐊᕐᕌᒍᒥ 23-ᓂᒃ ᐊᕐᕌᒍᖃᓕᓚᐅᖅᐳᖅ 

ᐊᕐᕌᒍᑕᒫᖅ ᐱᓕᕆᐊᖑᖃᑦᑕᖅᑐᒥᒃ. 

ᐱᔾᔪᑕᐅᓚᐅᖅᑐᖅ "ᐱᔪᒥᓇᖅᑐᑦ ᐱᕕᒃᓴᐃᑦ", 

ᑲᔪᓯᑦᑎᐊᓚᐅᖅᖢᓂᓗ. 210-ᓂᒃ ᐊᑎᓕᐅᖅᓯᒪᔪᓂᒃ 

ᑲᑎᒪᔭᖅᑐᖅᑐᖃᓚᐅᖅᐳᖅ ᐊᒻᒪ 52-ᓂᒃ 

ᓴᖅᑭᔮᖅᑎᑦᑎᔪᓂᒃ ᓄᓇᕗᓕᒫᒥᑦ ᐊᒻᒪ ᑲᓇᑕᒥ. 

ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ $110,000 

ᐅᖓᑖᓂ ᑮᓇᐅᔭᓂᒃ ᐱᕈᖅᓴᐃᓚᐅᕐᒪᑕ 

ᐊᑭᑦᑐᕋᐅᑎᓂᒃᑯᑦ ᑕᓪᓕᒪᓄᑦ 

ᓂᕿᑖᕐᕕᖕᓄᐊᕐᓂᐊᖅᑐᑦ ᕿᑎᕐᒥᐅᓂ.  

 

ᐅᖃᖅᑏ, ᕿᑎᕐᒥᐅᑦ ᑕᑯᒃᓴᐅᑎᑦᑎᓂᖓ 

ᐱᒻᒪᕆᐅᕗᖅ ᐱᕙᓪᓕᐊᔪᓕᕆᓂᕐᒧᑦ ᕿᑎᕐᒥᐅᓂ. 

ᓇᖕᒥᓂᓕᖕᓂᑦ, ᒐᕙᒪᒃᑯᑦ ᐱᓕᕆᔨᖏᓐᓂᒃ 

ᓄᓇᓕᖕᒥᐅᓂᓪᓗ ᑲᑎᑎᑦᑎᖃᑦᑕᖅᐳᑦ, 

ᖃᐅᔨᒃᑲᓐᓂᖅᖢᑎᒃ ᐱᓕᕆᐊᒃᓴᓂᒃ 

ᐱᕙᓪᓕᐊᔾᔪᑕᐅᔪᓐᓇᖅᑐᓂᓪᓗ, ᑕᑯᒃᓴᐅᑎᑦᑎᓗᑎᒃ 

ᓴᓐᖏᔪᓂᒃ ᓇᖕᒥᓂᖃᖅᑎᓂᒃ ᐊᕕᒃᑐᖅᓯᒪᔪᓂ. 

ᒥᓂᔅᑕᐅᕝᕕᒋᔭᕋ ᐱᒃᑯᓕᕗᖅ 

ᐱᒋᐊᖅᑎᑦᑎᔨᐅᖃᑦᑕᕐᒪᑕ ᐊᕐᕌᒍᑕᒫᑦ.  

 

ᑕᒪᑐᒪᓂ ᐊᕐᕌᒍᒥ, ᓇᓗᓇᐃᖅᓯᔪᒪᕗᖓ ᒪᒃᑯᒃᑐᑦ 

ᑲᑎᒪᔭᖅᑐᖃᑕᐅᓚᐅᖅᑐᑦ ᑐᓐᖓᓱᒃᑎᑕᐅᓚᐅᖅᑐᑦ. 

ᒪᒃᑯᑦᑐᑦ ᐃᓕᓐᓂᐊᕈᓐᓇᖅᓯᓚᐅᖅᐳᑦ 

ᓴᖅᑭᔮᖅᑎᑦᑎᔪᓂᑦ ᐊᒻᒪ ᑲᑎᒪᔭᖅᑐᖅᓯᒪᔪᓂᑦ. 

ᑲᑎᖃᑎᖃᕆᐊᖃᓚᐅᖅᐳᑦ ᐊᖓᔪᖅᑲᐅᑎᓂᒃ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓂᑦ. ᐅᓂᒃᑳᓚᐅᕐᒥᔪᑦ 

ᐃᓕᑕᒥᓂᒃ ᐊᐱᖅᓱᖅᑎᑦᑎᓪᓗᑎᒡᓗ. 

ᖁᕕᐊᓇᓚᐅᖅᑐᖅ ᑕᑯᓪᓗᓂ ᐃᓚᐅᖃᑕᐅᓂᖏᓐᓂᒃ 

ᐊᒻᒪᓗ ᐃᑲᔪᖅᑐᖅᑕᐅᑦᑎᐊᓚᐅᖅᖢᑎᒃ. 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᒃᑐᖁᑎᕗᑦ ᓯᕗᓂᒃᓴᕆᒐᑦᑎᒍᑦ ᐊᒻᒪᓗ 

ᐅᐱᒋᕙᒃᑲ ᐱᓇᔪᑦᑎᐊᕐᒪᑕ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᐃᔪᑦ 

ᐃᖃᓗᒃᑑᑦᑎᐊᕐᒥᐅᓂᒃ ᐱᔭᒃᓴᖃᐃᓐᓇᓚᐅᕐᒪᑕ 

ᓄᓇᒥᖕᓂ ᐊᒻᒪᓗ ᑲᑎᒪᖃᑎᖃᓚᐅᕆᓪᓗᑕ 

ᕼᐋᒻᒪᓚᒃᑯᓐᓂᑦ, ᐃᓐᓇᒻᒪᕆᖕᓂᒃ, ᑕᒪᐃᓐᓂᒃ 

ᐃᓕᓐᓂᐊᕐᕖᖕᓂᒃ ᐊᒻᒪᓗ ᒪᕐᕈᓕᐊᓐᓂᒃ, ᐹᐱ 

ᒍᕇᓐᓕ, ᐊᖓᔪᖅᑳᕆᔭᐅᔪᖅ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᑲᑎᖃᑎᒋᑲᓴᓚᐅᖅᑕᕗᑦ 

ᑲᑎᒪᔨᖏᑦ. ᖁᐊᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᑉ ᐅᖃᐅᓯᖓ 375 - 6(2): 

ᕿᑭᖅᑖᓘᑉ ᓂᒋᐊᓂ ᑐᒃᑐᑦ 

ᖃᐅᔨᓴᖅᑕᐅᓂᖏᑦ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᐅᓪᓛᒃᑯᑦ ᐊᒻᒪ ᓄᓇᕗᒻᒥᐅᑕᐃᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ 

ᑐᓴᖅᑎᑦᑎᔪᒪᓪᓗᖓ ᖃᐅᔨᓴᕈᑕᐅᔪᒥᑦ ᒐᕙᒪᒋᔭᑦᑕ 

ᐊᐅᓚᑕᖓᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ.  

ᓇᐃᓴᐅᓛᖅᑐᑦ ᕿᑭᖅᑖᓘᑉ ᓂᒋᐊᓂ 

ᐸᖕᓇᒃᑕᐅᓯᒪᔪᖅ ᒫᑦᓯ 2024-ᒥᑦ, ᐸᖕᓇᐃᓪᓗᑕᓗ 

ᐊᔾᔨᐸᓗᐊᓂ ᐅᐊᖕᓇᖓᓂ ᕿᑎᐊᓂᓪᓗ ᕿᑭᖅᑖᓘᑉ 

ᐊᒡᒋᖅᑐᓂ ᐊᕐᕌᒍᓂᑦ. ᐅᓇ ᖃᐅᔨᓴᕐᓂᖅ 

ᓄᐊᑦᑎᓂᐊᖅᑐᖅ ᑐᓴᐅᒪᔭᒃᓴᓂ ᓇᒦᓐᓂᖏᑦ 

ᑐᒃᑐᐃᑦ ᕿᑭᖅᑖᓘᑉ ᓂᒋᐊᓂ ᓄᑖᓐᖑᕆᐊᕐᓯᒪᔪᓂ 

ᓇᓚᐅᑦᑖᕐᓂᐊᖅᑐᑦ ᕿᑭᖅᑖᓘᑉ ᓂᒋᐊᓂᑦ.  

 

ᐅᑯᐊ ᑐᒃᑐᐃᑦ ᐊᒥᓲᔪᓐᓃᓚᐅᕐᒪᑕ 

ᓇᓚᐅᑦᑖᕐᑕᐅᓯᒪᓪᓗᑎᒃᓗ 

4,600−ᖑᓇᓱᒋᔭᐅᓪᓗᑎᒃ 2014-ᒥᑦ. 

ᐅᓄᕈᓐᓃᖅᐹᓪᓕᖅᓯᒪᔪᑦ ᑭᐅᒋᐊᕈᒪᓪᓗᒍ, ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ 250-ᐅᓪᓗᑎᒃ 

ᐊᖑᓴᓪᓗᑐᐊᓂᒃ ᓂᕕᓐᖓᑖᓂᒃ 

ᓴᖅᑭᑕᐅᔪᖃᓚᐅᖅᐳᖅ 2015-ᒥ ᐱᒋᐊᖅᑎᓪᓗᒍ. 

ᐱᓕᕆᖃᑎᖃᕐᓯᒪᔪᒍᑦ 

ᐊᐅᓚᑦᑎᖃᑎᒋᔭᑦᑎᓐᓂᑦ ᐊᒥᓱᕈᕆᐊᕋᓱᒃᖢᒋᑦ 

ᑐᒃᑐᐃᑦ. 2023-2024 ᐊᖑᓇᓱᖕᓇᒥᑦ, ᐊᖑᓇᓱᒃᑎᑦ 

80−ᓂ ᐊᕐᓇᓪᓗᒃᑲᓂ ᐱᔪᓐᓇᕐᑎᑕᐅᔪ 

400−ᖏᓐᓂᑦ ᐊᖑᓇᓱᒃᑕᐅᔪᓐᓇᖅᑐᓂᑦ. 

 

ᑕᒪᐃᓐᓂᒃ ᖃᐅᔨᒪᔭᑐᖃᕐᓂᑦ ᖃᐅᔨᓴᕈᑎᓂᓪᓗ 

ᐅᓂᒃᑳᑦ ᓴᖅᑭᑦᑎᓯᒪᔪᑦ ᑐᒃᑐᐃᑦ ᐅᑎᕋᔭᖕᓂᖏᑦ 

ᐊᕐᕌᒍᑦ ᖁᓕᑲᓪᓚᖕᓂᑦ, ᑭᓯᐊᓂ ᐅᑎᕐᐸᓪᓕᐊᓂᖏᑦ 

ᓱᒃᑲᑐᐃᓐᓇᕆᐊᓕᑦ ᐃᓚᖏᓐᓂᑦ ᐊᓯᖏᓐᓂᓪᓗ 

ᓱᒃᑲᐃᓐᓂᕐᓴᐅᓗᓂ. ᒫᓐᓇᐅᔪᖅ, ᒪᓕᒃᖢᒋᑦ ᐊᕐᕌᒍᒥᑦ 

ᓇᐃᓴᖅᑕᐅᓲᑦ ᐊᖑᓇᓱᒃᑎᓪᓗ ᐅᔾᔨᕆᓯᒪᔭᖏᑦ, 

ᐱᐅᔪᓂ ᑲᔪᖏᖅᓯᒪᔪᓂ ᐅᑎᕐᐸᓪᓕᐊᔪᑦ ᐃᓚᖏᓐᓂ 

ᕿᑭᖅᑖᓘᑉ ᓂᒋᐊᓂᑦ. ᐅᑯᐊ ᓇᓗᓇᐃᕈᑎᑦ 

ᓴᖅᑭᑦᑎᔪᑦ ᑲᑐᔾᔨᓪᓗᑎᒃ ᐱᓕᕆᓯᒪᔪᒍ 

ᐅᑎᕐᑎᑉᐹᓪᓕᖁᓪᓗᒋᑦ ᐊᒥᓲᓂᖏᑦ ᐊᑑᑎᖃᕐᒪᑕ. 

 

ᖃᓄᐃᓐᖏᑦᑎᐊᕐᓂᖕᒧᑦ ᖃᐅᔨᓴᕐᓂᖅ ᕿᑭᖅᑖᓘᑉ 

ᑐᒃᑐᖏᓂᑦ ᐱᓕᕆᐊᖃᕐᐳᑦ ᑐᓐᖓᕕᒋᓪᓗᑎᒍᓪᓗ 

ᐊᖑᓇᓱᒃᑎᑦ ᑐᓂᓯᖃᑦᑕᖁᓪᓗᒋᑦ ᖃᐅᔨᓴᒐᒃᓴᓂ 

ᖃᐅᔨᓴᕐᓂᐊᕋᑦᑕ ᑎᑎᕋᕐᓗᒋᓪᓗ ᑐᒃᑐᐃᑦ 

ᖃᓄᐃᓐᓂᖏᑦ ᐅᔾᔨᕐᓱᕐᓗᑕᓗ ᐊᓯᔾᔨᕐᐸᓪᓕᐊᔪᓂᑦ.  

ᐅᖃᕈᒪᕗᖓ ᐊᖑᓇᓱᒃᑐᖁᑎᒍ ᐊᖏᕐᓯᒪᓂᖏᓐᓂᑦ 

ᑐᓂᓯᖃᑦᑕᕐᖢᑎᒃ ᖃᐅᔨᓴᒐᒃᓴᓂᑦ 

ᑐᓴᐅᒪᑎᑦᑎᓪᓗᑎᒃᓗ ᐊᑐᕐᐸᒃᑕᖏᓐᓂᑦ 

ᖃᐅᔨᒪᔭᖏᓐᓂᓪᓗ ᐅᕙᑦᑎᓐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 376 - 6(2): ᑕᕝᕚᑭᒥᒃ 

ᐊᑐᓗᐊᖅᑕᐃᓕᒪᓂᕐᒧᑦ ᑕᖅᑭᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, 

ᐅᑉᓛᑦᓯᐊᖅ. ᑲᑎᒪᔨᐅᖃᑎᒃᑲ. 

 

ᐅᖃᖅᑎᑦᓯᔩ, ᑕᖅᑭᐅᓚᐅᖅᑐᒥᒃ ᔭᓐᓄᐊᕆᒥᒃ 

ᑕᖅᑭᕆᔭᐅᓚᐅᕐᒪᑦ ᐳᓗᐊᑦᓯᑕᐃᓕᓂᕐᒧᑦ 

ᓱᐴᖅᑐᖅᑕᐃᓕᓂᕐᒧᓂᓛᒃ ᐊᒻᒪ ᑕᒪᓐᓇ 

ᖁᕕᐊᓲᑕᐅᓚᐅᖅᖢᓂ 

ᐊᒥᓱᓄᑦ. ᐊ’ᓂᐊᖅᑕᐃᓕᑎᑦᓯᔨᒃᑯᑦ 

ᐊᑐᐃᓐᓇᕈᐃᓚᐅᕐᒪᑕ facebook−ᑯᑎᒍᑦ 

ᐃᑭᐊᖅᑭᔾᔪᑎᒃᑯᑦ ᑕᑯᒃᓴᐅᔪᓂᒃ ᖃᓄᖅ 

ᐳᓗᐊᑦᓯᓂᕐᒥᒃ ᓄᖅᑲᕈᐊᖅᑐᑦ ᓱᓇᓂᒃ 

ᐊᑐᖅᑑᓪᓗᐊᕐᒪᖔᑕ, ᑖᑉᑯᐊᓗ ᐊᑐᐃᓐᓇᐅᑎᑕᕗᑦ 

ᖁᕕᐊᒋᔭᐅᓚᐅᖅᖢᑎᒃ ᐊᒥᓱᓄᑦ. 1,660 

ᓄᓇᕗᒻᒥᐅᑦ ᓇᕿᑦᑎᓚᐅᕐᒪᑕ ᖃᕆᑕᐅᔭᒃᑯᑦ 

ᑎᑎᕋᓚᐅᖅᖢᑎᒡᓘᓐᓃᑦ ᐃᓚᒋᔭᕐᒥᓄᓪᓘᓐᓃᑦ 

ᑐᓴᖅᑎᑦᓯᓪᓗᑎᒃ ᑕᐃᑰᓇ. ᒪ’ᓇᑦᓯᐊᒥᐊᕐᖏᒃᑯᐊ 

ᐃᑲᔪᖅᑐᐃᓚᐅᖅᑐᑦ ᑕᐃᑰᓇ ᖃᕆᑕᐅᔭᑎᒍᑦ ᐊᒻᒪ 

ᐳᓗᐊᑦᓯᑦᑕᐃᓕᓂᕐᒧᑦ ᑐᕌᖅᐸᓪᓕᐊᓪᓗᑎᒃ 

ᐱᓕᕆᓚᐅᖅᑐᑦ. 

 

ᐅᖃᖅᑎᑦᓯᔩ, ᐃᓄᐃᑦ ᐃᓕᖅᑯᓯᑐᖄ 

ᐱᓕᕆᖃᑎᒌᖕᓂᖅ ᑕᒪᓐᓇ ᐊᑑᑎᖃᓪᓚᕆᒃᐳᖅ 

ᐳᓗᐊᑦᓯᑦᑕᐃᓕᓂᕐᒧᑦ ᓱᐴᖅᑐᖅᑕᐃᓕᓂᕐᒧᑦ 

(ᑐᓵᔨᑎᒍᑦ) ᓄᖅᑲᖃᑎᒋᒍᖕᓂ ᐱᖃᑎᐊᓗᐃᑦ 

ᐊᓯᖏᓐᓂᒃ ᑕᕝᕚᑭᐅᖏᑦᑐᓂᒃ ᐊᑐᕐᓂᖅ 

ᐃᑲᔪᖅᓱᐃᓂᖅ, ᐅᖄᓚᐅᑎᒃᑯᑦ, ᑎᑎᕋᕐᓂᒃᑯᓪᓗ 

ᓇᓗᓇᕈᓐᓃᖅᑐᖅ ᐱᓕᕆᖃᑎᒌᖕᓂᖅ ᐊᒃᓱᐊᓗᒃ 

ᐃᑲᔫᑎᖃᖅᑐᖅ.  

 

ᐊᒻᒪᓗ ᑕᒪᒃᑯᐊ ᑕᕝᕚᑮᑦ ᓱᕐᕋᖕᓇᖅᑐᓄᓪᓗ 

ᑐᕌᖓᔪᑦ. ᒫᓐᓇ ᐋᖅᑭᒃᓱᐃᕙᓪᓕᐊᔪᒍᑦ ᓄᑖᓂᒃ 

ᓴᓇᕐᕈᑎᓂᒃ ᐃᓱᒫᓘᑎᒋᓪᓗᑎᒍᑦ ᓯᒡᒐᓕᐊᖅᑐᕐᓕᖅ 

ᐊᒻᒪᓗ ᑎᑎᕋᖅᐸᓪᓕᐊᓕᕐᒥᔭᕗᑦ ᑕᐃᒃᑯᐊ 

ᒥᓪᓗᐊᕈᑎᕈᓗᐃᑦ ᐊᒃᑐᐃᓂᖃᓕᕐᒥᖕᒪᑕ ᓄᓇᕗᒥ, 

ᐅᓄᕈᓐᓃᒃᑲᓐᓂᖁᓪᓗᒋᑦ ᑕᐃᒃᑯᐊ ᑕᕝᕚᑭᑐᖅᑐᑦ 

ᐊᒻᒪᓗ ᓱᐴᖅᑐᕐᓂᕐᒧᑦ ᒪᓕᒐᖅ 

ᓴᐳᒻᒥᐅᓯᖅᓯᒪᓗᒋᓪᓗ 

ᐋᓐᓂᐊᖃᖏᓐᓂᖅᓴᐅᖁᓪᓗᒋᑦ ᓄᓇᕗᒻᒥᐅᑦ. 

 

ᐃᓕᓐᓂᐊᖅᑎᑦᑎᓂᒃᑯᑦ ᐊᔪᕈᓐᓃᖅᓴᐃᓂᒃᑯᑦ 

ᑕᕝᕚᑭᓂᒃ ᐊᒻᒪ ᓱᕐᕋᖕᓇᖅᑐᓂᒃ ᐱᓕᕆᔾᔪᑎᖃᖅᑐᖅ 

ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑭᒡᒐᖅᑐᐃᔪᑦ ᑐᓴᒐᒃᓴᓂᒃ 

ᐊᑐᐃᓐᓇᐅᑎᖃᑦᑕᖅᖢᑎᒍᑦ ᐊᑦᑕᕐᓇᕐᓂᖏᑦ 

ᑕᕝᕚᑮᑦ ᐊᒻᒪᓗ ᓱᕐᕋᖕᓇᖅᑐᑦ ᐊᒻᒪ ᓯᒡᒐᓕᐊᓐᖑᐊᑦ. 

ᑖᒃᑯᐊ ᓄᖅᑲᖅᑎᑦᑎᓇᓱᖕᓂᕐᒧᑦ ᐃᑭᐊᖅᑭᔾᔪᑎᑎᒍᑦ 

ᐊᒻᒪᓗ facebook−ᒦᑦᑐᑦ ᑕᐃᒃᑯᐊ 

ᐊᑐᓗᐊᖅᑕᐃᓕᑎᑦᑎᔪᑦ ᓄᓇᕗᒧᑦ ᑐᕌᖓᔪᑦ 

ᑐᓴᒐᒃᓴᐃᑦ ᐊᑐᐃᓐᓇᐅᔪᑦ.  ᐃᓅᓯᓕᕆᔭᐅᔪᓐᓇᖅᑐᑦ 

ᑕᐃᒃᑯᐊ ᐊᑐᐃᓐᓇᐅᓪᓗᑎᒃ ᐊᑭᖃᖏᑦᑐᒥᒃ 1-866-

368-7848 

ᐃᓘᓐᓇᖏᓐᓂᒃ ᐅᖃᐅᓯᕐᓂᒃ ᑎᓴᒪᓂᒃ ᐊᑐᖅᖢᑎᒃ 

ᐃᑲᔪᖅᑐᐃᔾᔪᑎᖃᖅᑐᑦ ᓄᖅᑲᕈᒪᔪᓄᑦ 

ᓱᐴᖅᑐᖃᑦᑕᕐᓂᕐᒧᑦ. 

 

ᐅᖃᖅᑏ, ᑖᒃᑯᐊ ᑕᕝᕚᑭᓂᒃ 

ᐊᑐᖏᓐᓂᖅᓴᐅᖁᓪᓗᒋᑦ ᐊᒻᒪ ᓯᒡᒐᓕᐊᖑᐊᓂᒃ 

ᒥᓪᓗᐊᒐᕐᓂᒃ ᑖᒃᑯᐊ ᐃᕐᖐᓐᓇᖅ 

ᐊᑦᑕᕐᓇᖏᑦᑐᒦᓕᕋᔭᖅᑐᑦ ᐋᓐᓂᐊᖏᓐᓂᖅᓴᐅᓗᑎᒃ 

ᐊᒻᒪ ᓱᐴᖅᑐᖃᑦᑕᖏᓐᓂᖅᓴᐅᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᐳᓗᐊᑦᓯᑦᑕᐃᓕᓂᕐᒧᑦ 

ᑕᖅᑭᕆᔭᐅᓚᐅᕐᓂᖓᓂᒃ ᐅᕝᕙᓘᓐᓃᑦ ᑕᖅᑭᖅ 

ᓱᓇᐅᒐᓗᐊᖅᐸᑦ ᐊᑐᐃᓐᓇᖅᑕᖃᐃᓐᓇᐅᔭᕐᒪᑦ 

ᓄᓇᕗᒻᒥᐅᓄᑦ ᑎᑎᖅᑲᓂᒃ ᑐᓴᕈᑎᓂᒃ 

ᐃᖢᐊᖅᓴᐅᑎᓂᒃ ᐅᕝᕙᓘᓐᓃᑦ ᐱᓕᕆᔨᓂᒃ 

ᐃᑲᔪᖅᑑᓪᓗᐊᖅᑐᓂᒃ ᐊᔾᔨᒌᖏᑦᑐᑦ ᑕᒪᒃᑯᐊ 

ᐃᑲᔫᑕᐅᔫᓪᓗᐊᖅᑐᑦ ᐊᑐᐃᓐᓇᐅᖏᓐᓇᐅᔭᕐᒪᑕ 

ᓄᓇᕗᒻᒥᐅᓄᑦ 

ᑎᒥᑦᓯᑦᑎᐊᕆᒃᓯᒃᑲᓐᓂᖅᑑᓪᓗᐊᖁᑉᓗᒋᑦ ᐊᒻᒪᓗ 

ᐳᓗᐊᖅᓯᓂᕐᒥᒃ ᓱᐴᖅᑐᕐᓂᕐᒥᒃ 

ᓄᖅᑲᖅᑑᓪᓗᐊᖁᑉᓗᒋᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᑕᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ… 

ᒪᒥᐊᓇᖅ… ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᒪᓕᑭ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓕᓴᐃᔨᓂᒃ ᐱᑦᑎᐊᖅᑕᐅᖃᑦᑕᖏᓐᓂᖅ 

(ᒪᓕᑭ)  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓛᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲᓗ ᑭᒡᒐᖅᑐᖅᑕᒃᑲᓗ.  
 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐊᒡᒍᕐᒥᐅᑕᖅ ᑖᓐᓇ ᒪᓕᒐᓕᐅᖅᑎᐅᔪᖅ 

ᐃᑲᔪᖅᑐᕈᒪᓪᓗᒍ ᐃᓕᓴᐃᔨᓂᒃ 

ᐱᑦᑎᐊᖅᑕᐅᖃᑦᑕᖏᓐᓂᖏᑦ ᐃᓕᓐᓂᐊᖅᑏᑦ. 
 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒪ ᐃᓱᒫᓗᑎᖓ ᑖᓐᓇ 

ᐊᑕᐅᓯᐊᑐᐃᓐᓇᖏᒻᒪᑦ. ᑐᓴᖃᑦᑕᖅᓯᒪᒐᒪ 

ᕿᑐᕐᖓᖃᖅᑐᓂᒃ ᑕᐃᒃᑯᐊᓗ ᒪᒃᑯᒃᑐᐃᑦ ᐃᓚᖏᑦ 

ᐃᓕᓴᐃᔩᑦ ᐱᑦᑎᐊᖃᑦᑕᖏᑦᑐᑦ.  

 

ᑖᓐᓇᑑᖏᑦᑐᖅ, ᐅᖃᖅᑏ, ᑕᐃᒃᑯᐊ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑎ ᓄᖅᑲᖅᑎᑦᑎᓇᓱᖕᒪᑦ ᐃᓕᓴᐃᔩᑦ 

ᐱᓂᕐᓗᐃᑎᓪᓗᒍ ᐃᓕᓐᓂᐊᖅᑎᒥᒃ, ᑖᓐᓇ 

ᓄᖅᑲᖅᑎᑦᑎᓇᓱᒃᑐᑦ ᓄᖅᑲᖅᑎᑕᐅᓚᐅᕐᒪᑦ 

ᐃᖅᑲᓇᐃᔮᖓᓂᒃ ᓱᒋᐊᖅᑕᐅᔾᔪᑎᒋᓪᓗᒍ.  

 

ᐅᖃᖅᑏ, ᓱᖅᑯᐃᖅᓯᔪᖓ ᐃᖅᑲᓇᐃᔭᖅᑎᑭᒃᓴᕋᑦᑕ, 

ᐃᓂᒃᓴᐃᑦ ᑕᒪᒃᑯᐊ ᐃᖅᑲᓇᐃᔮᑦ 

ᐊᒥᓲᖃᑦᑕᓐᖏᓗᐊᕐᒪᑕ ᐱᓕᕆᕕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑭᒃᓴᖃᑦᑕᖅᑐᑦ ᐃᓕᓴᐃᔨᓂᒃ. 

ᒪᒥᐊᓇᐅᒐᓗᐊᖅ ᐊᐃᑦᑖᕈᓱᒃᐳᒍᑦ ᑕᒪᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᓯᒪᔪᑦ ᐃᓕᓴᐃᓇᓱᒃᑐᑦ 

ᕿᑐᕐᖓᑦᑎᓐᓂᒃ ᑐᑭᒧᐊᑦᑎᑦᑎᖃᑦᑕᓐᖏᒻᒪᑕ.  

 

ᓱᕈᓯᖅᐳᑦ ᑕᐃᒪᓐᓇ ᓱᖅᑯᐃᖅᓯᒍᑎᒃ 

ᐱᑦᑎᐊᖃᑦᑕᓐᖏᓐᓂᖅ ᓈᒻᒪᓐᖏᓐᓂᖓᓂᒃ,  

ᑕᑯᒃᓴᐅᑎᑦᑎᔭᕆᐊᖃᕋᑦᑕ ᐃᕐᖐᓐᓇᖅ 

ᐃᓱᒪᓕᐅᕈᑎᒋᓗᒍ ᑕᒪᒃᑯᐊ ᐱᑦᑎᐊᖃᑦᑕᓐᖏᓐᓂᖅ 

ᐃᓕᓐᓂᐊᕐᕕᖕᒥ ᓱᖁᑎᒋᔭᐅᓐᖏᑦᑑᔭᕆᐊᖃᓐᖏᒻᒪᑦ.  

ᓱᖁᑎᒋᔭᐅᑦᑎᐊᕐᓗᑎᒃ ᑕᐃᒪᓐᓇ ᐃᓕᓴᐃᔨᑦ 

ᐊᖓᔪᖅᑳᖓᓐᓂᓪᓗ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐊᒻᒪᓗ ᐃᓕᓐᓂᐊᖅᑎᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

ᒥᓂᔅᑕ ᖃᕝᕕᒃ ᐳᓛᕋᑖᓚᐅᕐᓂᖓ 

ᖃᒪᓂᑦᑐᐊᕐᒧᑦ (ᓯᒪᐃᓚᒃ) 

(ᓯᒪᐃᓚᒃ)  

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖃᒪᓂ’ᑐᐊᕐᒥᐅᑕᑦ 

ᐅᑉᓗᖃᑦᓯᐊᕐᓂᐊᖅᐳᕼᐃ.  

 

ᐅᖃᖅᑎᑦᓯᔩ, ᒪ’ᓈᕈᒪᕗᖓ ᒥᓂᔅᑕᐅᔪᖅ 

ᐊᕙᑎᓕᕆᔨᒃᑯᓐᓄᑦ ᐊᒻᒪᓗ 

ᕼᐃᓚᒃᑐᖅᕼᐊᕐᕕᒃᑯᓐᓄᑦ ᒥᓂᔅᑕᐅᒻᒫᖅᖢᓂᓗ ᑖᓂᐅ 

ᖃᕝᕕᒃ ᖃᒪᓂ’ᑐᐊᓕᐊᕈᖕᓇᓚᐅᕐᒪᑦ ᕖᕝᕗᐊᕆ 5−ᒥ 

7−ᒧᑦ ᖃᒪᓂ’ᑐᐊᕐᒦᕌᓪᓚᓚᐅᕐᒪᑦ 

ᖃᐃᖅᑯᓚᐅᖅᕼᐃᒪᒐᑉᑯ ᐅᑉᓚᓗᒋᐊᖅᑐᓕᓚᐅᖅᐳᖅ 

ᖃᒪᓂ’ᑐᐊᕐᒧᑦ. 

 

ᑕᐃᑲᓃᑦᑎᓪᓗᒍ, ᑕᐃᑲᓂ ᐊᖏᓂᖅᕼᐊᓄᑦ 

ᐃᓕᓐᓂᐊᕐᕕᖕᓄᑦ ᐱᕼᐅᓕᕋᓗᐊᖅᖢᑕ 

ᑲᑎᒪᖃᑎᖃ’ᓈᓚᐅᖅᑕᑐᑦ 

ᑲᑎᒪᖃᑎᖃᓚᐅᒻᒫᖅᖢᑕᓗ 

ᐃᓕᓐᓂᐊᖅᑎᓂᒃ. ᐊᖑᓇᕼᐅᒃᑏᑦ ᑲᑎᒪᔨᖏᑦ 

ᑲᑎᒻᒪᔨᖏᓪᓗ ᑲᑎᒪᖃᑎᒋᓚᐅᖅᑕᕗᑦ ᐊᒻᒪ 

ᕼᐊᒻᓚᑦ ᐃᓚᖏᑦ ᑲᑎᒪᔨᖏᑦ ᑲᑎᖃᑎᒋᓚᐅᕐᒥᔭᕗᑦ 

ᐊᒻᒪᓗ ᐊᐃᒥ ᑑᑐ ᐊᐅᓚᑦᓯᔨᐅᔪᖅ ᑕᐃᑲᓂ ᐲᑕᔅ 

ᐃᒃᔅᐱᑕᐃᑎᑦ ᑎᒥᖓᓂᒃ ᑲᑎᒪᖃᑎᒋᓚᐅᒃᑲᕗᑦ. 

ᐊᒻᒪᓗ ᑭᖑᓪᓕᖅᐹᖅ ᐊᖓᔪᖅᑳᒃᑲᒃ ᑕᐃᕕᑎ 

ᐊᒻᒪᓗ ᔩᓐ ᓯᒪᐃᓚᒃ ᐅᐱᓐᖓᒃᕼᐃᓚᐅᖅᑕᕗᑦ 

ᑳᐱᖃᑎᒋᓪᓗᒋᒃ ᑏᑐᖃᑎᒋᓪᓗᒋᒻᒫᓚᐅᖅᑕᕗᑦ 

ᐊᖓᔪᖅᑳᒃᑲᒃ.  

 

ᖃᑉᓗᓈᑑᓚᐅᕐᓂᐊᕋᒪ (ᑐᓵᔨᑎᒍᑦ) ᐅᖃᖅᑏ, 

ᑕᕝᕙᓂ ᐊᐅᓪᓚᑎᒋᓚᐅᖅᑕᖓ ᒥᔅᑕ ᖃᕝᕕᐅᑉ 

ᑲᒪᔪᖅ ᓯᓚᑦᑐᖅᓴᕐᕕᖕᒧᑦ ᐊᒃᓱᐊᓗᒃ 

ᐃᑲᔪᕐᓂᖃᓚᐅᖅᑐᖅ ᐃᓕᑉᐹᓪᓕᓚᐅᖅᑐᖅ 

ᐱᓕᕆᒃᑲᓐᓂᕈᓐᓇᕐᒪᑕ ᖃᒪᓂ’ᑐᐊᕐᒥ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᑦ. ᑕᑯᓯᒪᓕᕐᒪᑦ 

ᐊᑕᐅᓯᕐᒥᒃ ᐃᒡᓗᕈᓯᖅ ᑖᓐᓇ ᐃᓄᖃᓐᖏᑦᑐᖅ, 

ᑖᓐᓇ ᐊᑐᖅᑕᐅᒃᑲᓐᓂᕈᓐᓇᖅᑐᖅ ᐃᓕᓐᓂᐊᖅᑐᓄᑦ 

ᓯᓚᑦᑐᖅᓴᕐᕕᖕᒥ. ᓲᕐᓗᒃ ᐱᔨᔅᓯᕉᖅᓴᖃᑦᑕᕐᓂᐊᖅᑐᑦ 

ᑕᐃᑲᓂ ᐅᔭᕋᖕᓂᐊᕐᕕᖕᒦᑦᑐᓂᒃ.  

 

ᑕᐃᒪᓐᓇᐃᑦᑐᓂᒃ ᑐᓐᖓᓱᒃᑎᑦᑎᐊᑲᓐᓂᓛᕐᒥᔭᕗᑦ 

ᖃᒪᓂ’ᑐᐊᕐᒧᑦ ᐃᒻᒪᖄ ᐊᑯᓂᐅᓐᖏᑦᑐᖅ 

ᑕᐃᑯᓐᖓᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄ  

ᐃᒡᓗᓕᒑᕐᔪᖕᒧᓪᓗ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 500 - 6(2): 

ᐃᓕᓴᐃᔩᑦ ᐱᑦᑎᐊᖃᑦᑕᖏᓐᓂᖏᑦ 

(ᓴᒻᒧᖅᑐᖅ)  

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᓂᑯᕕᒃᑐᖓ ᐅᓪᓗᒥ ᐊᒡᒍᕐᒥᐅᑕᖅ 

ᒪᓕᒐᓕᐅᖅᑎ ᐃᓱᒫᓘᑎᖓ ᐃᑲᔪᖅᑐᕈᒪᓪᓗᒍ 

ᖃᓄᖅ ᐃᓕᓴᐃᔩᑦ ᐱᑦᑎᐊᖃᑦᑕᓐᖏᓐᓂᖏᑦ 

ᐊᒃᑐᐃᓂᖃᕈᓐᓇᕐᒪᑕ ᒪᒃᑯᒃᑐᓂᒃ.  

 

ᐅᖃᖅᑏ, ᓂᕈᐊᖅᑎᒋᓯᒪᔭᕗᑦ ᑐᓴᖅᑎᑦᑎᓚᐅᕐᒪᑦ 

ᐅᕙᓐᓂᒃ ᐱᔾᔪᑎᒋᓪᓗᒍ ᐊᑯᓂᐊᓗᒃ 

ᐃᓕᓴᐃᔨᐅᓕᖅᑐᖅ ᐱᓪᓗᒍ ᐃᓕᓐᓂᐊᕐᕕᖕᒥ. 

ᐃᓕᓐᓂᐊᖅᑐᑯᓗᒃ ᑖᓐᓇ ᐃᓱᒫᓘᑎᖃᓪᓚᕆᓚᐅᕐᒪᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕐᒥᒃ ᐊᑐᕋᓱᒃᑎᓪᓗᒍ ᐊᓯᐊᓃᓐᖔᖅᓯᒪᔪᖅ 

ᓄᓇᓕᖕᓂ. ᐃᓕᓴᐃᔨᐅᑉ ᐃᔪᕆᓪᓗᓂᐅᒃ 

ᐅᖃᐅᓯᕐᓂᒃ ᐊᑐᕐᓂᕆᔭᖏᓐᓂᒃ 

ᐅᖃᐅᓯᖃᑎᒋᓐᖏᑕᖓᓂᒃ ᐊᑲᖅᓴᓐᖏᑦᑐᖅ 

ᐱᐅᒃᓴᓐᖏᑦᑐᖅ ᐋᓐᓂᖅᓯᔾᔪᑕᐅᔪᓐᓇᕐᒥᖕᒪᑕ 

ᐃᓕᓐᓂᐊᖅᑎᓄᑦ ᐅᒃᐱᕈᓱᓕᖅᑎᑦᑎᓪᓗᑎᒃ. 

 

ᐅᖃᖅᑏ, ᓈᒻᒪᓐᖏᑦᑐᒥᒃ ᐱᓂᐊᕐᓂᖃᖅᑐᕕᓂᖅ 

ᐃᓕᓴᐃᔨ ᐃᖅᑲᒍᓱᓐᖏᑦᑎᐊᖅᑐᖅ ᐃᓕᓐᓂᐊᖅᑐᓂᒃ 

ᐃᓄᐃᑦ ᐅᖃᐅᓯᖏᓐᓂᒃ, ᐱᓗᐊᖅᑐᒥᒃ ᐃᓕᓴᐃᔩᑦ 

ᐃᓕᓴᐃᖃᑦᑕᖅᑐᑦ ᐊᐅᓚᔮᖅᑐᓂᒃ. ᐃᓕᓴᐃᔩᑦ 

ᐃᖅᑲᓇᐃᔭᖅᑐᑦ ᓄᓇᕗᒻᒥ ᐃᓕᖅᑯᓯᑦᑎᓐᓂᒃ 

ᐃᖅᑲᒍᓱᑦᑎᐊᕆᐊᓖᑦ ᖃᐅᔨᒪᓗᑎᒃ 

ᐅᖃᐅᓯᑦᑎᓂᒡᓗ. 

 

ᐃᓕᓴᐃᔩᑦ ᐱᓂᐊᕐᓂᕆᔭᖏᑦ ᐊᒃᑐᐃᓂᖃᕐᒪᑕ 

ᒪᒃᑯᒃᑐᓂᑦ. ᐅᓄᖅᑐᑦ ᐃᓄᐃᑦ ᐊᒃᓱᕉᓴᒃᑐᑦ 

ᑭᓇᐅᓂᕐᒥᓂᒃ ᓄᓇᕐᔪᐊᕗᑦ ᐊᓯᔾᔨᖅᐸᓪᓕᐊᑎᓪᓗᒍ 

ᓱᒃᑲᔪᐊᓗᖕᒥᒃ. ᐃᖅᑲᒋᔭᐅᔭᕆᐊᓖᑦ ᑕᒪᒃᑯᐊ 

ᑭᓇᒃᑯᑐᐃᓐᓇᐃᑦ ᓄᓇᓖᓪᓗ ᐃᓕᖅᑯᓯᖏᑦ 

ᐅᖃᐅᓯᖏᓪᓗ ᐃᖅᑲᒋᔭᐅᑦᑎᐊᕐᓗᑎᒃ 

ᑕᐃᒪᓐᖓᓕᒫᑦ ᐃᓕᓴᐃᔨᓂᑦ. 

 

ᑎᒥᒃᑯᑦ, ᐅᖃᐅᓯᒃᑯᓪᓗ, ᐃᓱᒪᒃᑯᓪᓗ 

ᐊᑐᕐᓂᕐᓗᐃᓂᖅ ᐃᒡᓗᕈᓯᖏᓐᓂᒃ ᐃᓕᓐᓂᐊᕐᕖᑦ 

ᐃᓂᖃᓐᖏᑦᑎᐊᒻᒪᕆᖕᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

ᐱᕙᓪᓕᐊᑎᑕᐅᕙᓪᓕᐊᔪᑦ ᒥᑦᑎᒪᑕᓕᖕᒥ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 

ᒥᑦᑎᒪᑕᓕᖕᒥᐅᑦ ᐊᒻᒪ ᓇᖏᖃᑎᒋᕙᒃᑲ ᓱᕈᓰᑦ 

ᐃᓕᓐᓂᐊᕐᕕᖕᒥ ᐊᑐᕐᓂᐊᖅᑐᑦ ᐊᐅᐸᔮᖅᑐᒥᒃ.  

 

ᐅᖃᖅᑎᑦᑎᔩ, ᐅᓪᓗᒥ ᖁᕕᐊᓲᑎᖃᕈᒪᕗᖓ 

ᐅᐱᒍᓱᓪᓗᖓ ᓄᓇᑦᑎᓐᓂ ᐱᕙᓪᓕᐊᓪᓚᕆᖕᒪᑦ 

ᓄᓇᑦᑎᓐᓂ ᐅᖃᐅᓯᕆᖃᑦᑕᖅᑕᕋ ᕼᐋᒻᒪᓚᒃᑯᑦ 

ᑲᑎᒪᔨᖏᑦ 

ᐱᓕᕆᑦᑎᐊᖃᑦᑕᕐᒪᑕ ᐱᕙᓪᓕᐊᑎᑦᑎᓪᓗᑎᒃ. ᐅᑯᐊ 

ᐱᕚᓪᓕᖅᑎᑦᑎᓯᒪᓂᖏᑦ ᐅᖃᐅᓯᕆᔪᒪᓪᓗᒋᑦ, 

ᐊᕐᕌᓂ ᐊᕐᓇᓄᑦ ᕿᒫᕕᖕᒥ ᒪᑐᐃᖅᓯᖦᖤᓚᐅᕐᒪᑕ 

ᐊᒻᒪ (ᑐᓵᔨᑎᒍᑦ) ᖃᓄᐃᑦᑕᐃᓕᓂᕐᒧᑦ ᐱᓕᕆᕝᕕᒃ 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐃᓄᒃᑎᑐᑦ 

ᓇᓗᓕᖅᑲᐅᒐᒃᑯ. (ᑐᓵᔨᑎᒍᑦ) ᖃᓄᐃᑦᑕᐃᓕᓂᕐᒧᑦ 

ᐱᓕᕆᕝᕕᒃ (ᑐᓵᔨᑎᒎᕈᓐᓃᖅᑐᖅ) 

ᒪᑐᐃᖅᓯᖦᖤᓚᐅᕐᒪᑕ. ᐊᒻᒪ ᑕᒫᓂ ᐊᕐᕌᒍᒥ, ᒫᔾᔨᐅᑉ 

ᓄᓐᖑᐊᓂ ᐃᖃᐃᓕᓴᕐᕕᒻᒥ 

ᒪᑐᐃᖅᑐᖃᕐᓂᐊᕆᓪᓗᓂ. ᐊᒻᒪ 

ᐱᒋᐊᖅᑕᐅᓂᐊᓕᕆᓪᓗᓂ ᐊᖑᑎᓄᑦ 

ᐊᖏᕐᕋᖃᓐᖏᑦᑐᓄᑦ ᐃᒡᓗ. ᐊᒻᒪ 

ᑮᓇᐅᔭᖅᑖᖅᓯᒪᓕᕐᒥᖕᒪᑕ ᒪᒃᑯᒃᑐᓄᑦ 

ᑐᕌᖓᓂᐊᖅᑐᓂᒃ ᐱᓕᕆᓂᐊᕆᓪᓗᑎᒃ.   

 

ᐊᓯᖏᓐᓂᒡᓗ ᐱᓕᕆᕈᓘᔭᕐᒪᑕ 

ᐱᕚᓪᓕᖅᑎᑦᑎᓪᓚᕆᒃᓯᒪᖕᒪᑕ ᒥᑦᑎᒪᑕᓕᖕᒧᑦ.  

ᖁᔭᓐᓇᒦᕈᒪᓪᓗᒋᑦ ᐃᑲᔪᓪᓚᕆᖕᒪᑕ ᑖᒃᑯᐊ 

ᓴᖅᑭᑕᐅᕙᓪᓕᐊᔪᑦ ᓄᓇᓕᑦᑎᓐᓄᑦ 

ᐃᑲᔫᑎᓪᓚᕆᖕᒪᑕ ᖁᔭᓐᓇᒦᖅᑕᒃᑲ ᕼᐋᒻᓚᒃᑯᑦ 

ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ ᐊᓇᕕᓗᒃ. 

ᓈᓐᖑᑲᑕᖕᓂᖅ ᐱᕈᖅᐸᓪᓕᐊᔪᖅ ᖁᕐᓗᖅᑐᒥ 

(ᐊᓇᕕᓗᒃ)  

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ.  

 

ᐅᓇ ᐅᖃᐅᓯᕆᔪᒪᔭᕋ; ᐃᓄᐃᑦ ᐊᒡᒐᖏᑦ 

ᐅᐊᓴᖃᑦᑕᕐᓂᐊᖅᐸᖏᑦ ᐊᒻᒪ ᓈᓐᖑᑲᑕᓕᕐᒪᑕ 

ᑕᐃᑲᓂ ᓄᓇᖓᓐᓂ.  ᐊᐱᕆᔪᒪᓪᓗᒋᑦ ᐃᓄᖁᑎᕗᑦ 

ᐳᓚᕋᑲᑕᓐᖏᑲᐃᓐᓇᕆᑦᑎ ᒫᓐᓇᐅᔪᖅ 

ᓈᓐᖑᓇᑲᑕᖕᓂᖓᓂᒃ ᐊᒻᒪᓗ ᓄᕙᖕᓇᐅᓂᖓᓂᒃ 

ᑕᒪᓐᓇ ᓯᐊᒻᒪᒃᑎᖅᑕᐅᓂᐊᓐᖏᒻᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ. 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 503 - 6(2): 

ᒥᓂᔅᑕᐃᑦ ᐳᓛᕆᐊᓚᐅᕐᓂᖏᑦ 

ᐃᖃᓗᒃᑑᒃᑎᐊᕐᒧᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑯᑦᑕᐅᖅ ᐃᖃᓗᒃᑑᑦᓯᐊᕐᒥᐅᓪᓗ 

ᓄᓇᕗᒻᒥᐅᓪᓗ.  

 

ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᑎᓪᓗᒋᒃ 

ᐅᐱᒍᓱᑦᑎᐊᓚᐅᖅᑐᖓ ᑐᓐᖓᓱᒃᑎᑦᑐᒪᓪᓗᒍ 

ᓯᕗᓕᖅᑎ ᒥᓂᔅᑕ ᐊᕿᐊᕈᖅ, ᒥᓂᔅᑕ ᔪᐊᓇᓯᓗ 

ᐃᖃᓗᒃᑑᑦᓯᐊᕐᒧᑦ ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑏᑦ ᐃᓚᐅᓪᓗᑎᒃ. ᑕᐃᑲᓂ 

ᐳᓚᕋᕈᓐᓇᓚᐅᕋᑦᑎᒍᑦ ᓄᓇᓕᐅᔪᖅ 

ᑕᑯᓇᖃᑦᑕᖅᖢᑎᒍᓪᓗ ᐃᒡᓗᕐᔪᐊᖁᑎᒋᔭᐅᔪᖅ 

ᐱᐅᔪᐃᑦ ᐊᒻᒪ ᐃᓄᖃᐅᑦᑎᐊᖅᖢᑎᒃ.  

 

ᐅᖃᖅᑏ, ᖁᕕᐊᓇᑦᑎᐊᓚᐅᖅᑐᖅ 

ᑐᓐᖓᓱᒃᑎᑦᑎᔭᕆᐊᒃᓴᖅ ᑕᒪᒃᑮᓐᓂᒃ ᓯᕗᓕᖅᑎᒥᓂᒃ 

ᐊᒻᒪ ᒥᓂᔅᑕᐅᔪᖅ ᐃᓕᓐᓂᐊᕐᕕᖕᒧᑦ ᐊᒻᒪ ᖁᓪᓕᕐᕕᒃ 

ᐃᓕᕼᐊᕐᕕᖓᓄᑦ ᐃᓕᓐᓂᐊᕐᕕᐊᓗᐊᓄᑦ. ᑕᐃᑲᓂ 

ᐃᓕᓐᓂᐊᖅᑏᑦ ᑕᑯᔪᓐᓇᓚᐅᕋᑦᑎᒍᑦ 

ᐃᓕᓐᓂᐊᖅᑎᓪᓗᒋᑦ ᐊᒻᒪ ᑭᓱᑐᐃᓐᓇᕐᓂᒃ 

ᖃᐅᔨᓴᐃᕕᖕᒥᒃ ᑕᑯᓐᓇᓚᐅᕐᒥᔭᕗᑦ ᑕᐃᑲᓂ 

ᐱᓕᕆᖃᑎᒋᔭᐅᑎᓪᓗᒋᑦ 

ᐃᓕᓐᓂᐊᖅᐸᓪᓕᐊᑎᓪᓗᒋᑦ ᑕᐃᒪᓐᓇ ᐱᓕᕆᓂᕐᒥᒃ 

ᑭᓱᑐᐃᓐᓇᕐᓂᒃ ᖃᐅᔨᓴᐃᓂᕐᒥᒃ ᐃᓕᓐᓂᐊᕐᕕᖕᒥ 

ᐃᓕᓐᓂᐊᕐᕕᐊᓗᖕᒥ ᐊᒻᒪ ᐊᒃᐸᓯᖕᓂᖅᓴᓂᒃ 

ᐃᓕᓐᓂᐊᖅᑐᓂᒃ. ᒪᒥᐊᓇᖅ. 

 

ᐅᖃᖅᑏ, ᑕᐃᑲᓂᑦᑕᐅᖅ ᐃᓐᓇᑐᖃᐃᑦ ᕿᑎᕐᒥᐅᓂᒃ 

ᑲᑐᔾᔨᖃᑎᒌᖏᓐᓂᒃ ᐃᓐᓇᑐᖃᕐᓄᑦ 

ᑕᑯᔭᖅᑐᓚᐅᕐᒥᒐᑦᑕ ᑕᑯᓚᐅᕐᒥᒐᑦᑕ ᑐᓴᖅᖢᑕᓗ 

ᐃᖅᑲᓇᐃᔭᖅᑎᖏᓐᓂᒃ.  

 

ᐊᒻᒪᓗᑦᑕᐅᖅ ᑲᑎᒪᖃᑎᒋᓚᐅᖅᑕᕗᑦ ᕼᐋᒻᒪᓚᒃᑯᑦ 

ᑲᑎᒪᔨᕕᓂᖏᑦ ᒍᐊᓐ ᒍᕆᐊᒍᕆ ᖁᔭᓐᓇᒦᖅᑕᕗᑦ 

ᑲᑎᒪᔨᖏᓪᓗ ᕼᐋᒻᒪᓚᒃᑯᑦ ᑕᐃᑲᓃᖃᑕᐅᓚᐅᖅᑐᑦ.  

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒍ ᕿᑎᕐᒥᐅᑦ 

ᑲᑐᔾᔨᖃᑎᒌᖏᑦ. ᒪᕐᕉᒃ 

ᑲᑎᒪᔩᒃ ᐃᖅᑲᓇᐃᔭᖅᑎᖏᓪᓗ 

ᑲᑎᒪᖃᑎᒋᔪᓐᓇᓚᐅᕋᑦᑎᒍᑦ ᐊᒻᒪ ᕿᑎᕐᒥᐅᑦ 

ᑯᐊᐳᕇᓴᓐᖏᑦ ᑕᑯᔭᖅᑐᓚᐅᕐᒥᔭᕗᑦ.  

 

ᐅᖃᖅᑏ, ᑕᐃᑲᓃᑎᓪᓗᑕ ᐳᓛᕆᐊᓚᐅᕐᒥᔪᒍᑦ 

ᐃᓐᓇᑐᖃᑦ ᐸᖅᑭᕕᖕᒦᑦᑐᓂᒃ. ᖁᔭᓐᓇᒦᕈᒪᔭᒃᑲ 

ᐃᖅᑲᓇᐃᔭᖅᑎᓕᒫᑦ ᑕᐃᒃᑯᐊ ᐃᓐᓇᑐᖃᐃᑦ 

ᖃᓄᐃᓐᖏᑦᑎᐊᖅᖢᑎᒃ ᐸᖅᑭᔭᐅᑦᑎᐊᖃᑦᑕᕐᒪᑕ 

ᑕᐃᒃᑯᓂᖓ ᖁᕕᐊᓇᑦᑎᐊᓚᐅᖅᑐᖅ 

ᑕᐃᑲᓃᖃᑕᐅᑎᓪᓗᑕ.  

 

ᐅᖃᖅᑏ, ᐳᓛᕆᐊᓚᐅᕐᒥᔪᒍᑦ ᐃᖅᑲᓇᐃᔭᖅᑎᓄᑦ 

ᒐᕙᒪᒃᑯᓐᓄᑦ ᐊᓪᓚᒡᕕᖕᒥ ᐃᖅᑲᓇᐃᔭᖅ 

ᐃᖃᓗᒃᑑᑦᓯᐊᕐᒥᐅᑦ ᖁᔭᒋᑦᑎᐊᖅᐸᕗᑦ 

ᐃᖅᑲᓇᐃᔭᕐᒪᑕ ᐊᖏᖅᓯᒪᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᖅᑕᖏᓐᓄᑦ ᓄᓇᕗᒻᒧᑦ 

ᐊᒻᒪᓗᑦᑕᐅᖅ ᓄᓇᓕᖕᓄᑦ ᑐᕌᖓᔪᑦ. 

ᖁᔭᓐᓇᒦᖅᐳᒍᑦ ᑐᓐᖓᓱᒃᑎᑦᑎᓚᐅᕐᒪᑕ 

ᐃᖅᑲᓇᐃᔭᕐᕕᖏᓐᓂᒃ. 

 

ᐊᒻᒪᓗᑦᑕᐅᖅ ᖁᔭᓐᓇᒦᕐᔪᐊᕈᒪᓪᓗᒋᑦ 

ᐋᖅᑭᒃᓱᐃᓚᐅᖅᑐᑦ ᕿᑎᕐᒥᐅᑦ 

ᑕᑯᒃᓴᐅᑎᑦᑎᑎᓪᓗᒋᑦ ᕕᔅᓂᔅᖃᖅᑐᑦ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ 

ᐃᓘᓐᓇᖏᖕᓄᑦ ᐊᖏᖅᑕᐅᔪᒪᒐᓗᐊᖅᑐᖅ 

ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ, ᐊᑏᓗ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ 

ᐸᕐᓇᐃᓚᐅᖅᑐᑦ ᕿᑎᕐᒥᐅᓂᒃ 

ᓴᖅᑭᔮᖅᑎᑦᑎᑎᓪᓗᒋᑦ ᐊᒻᒪᓗᑦᑕᐅᖅ ᐊᒻᒪ 

ᐊᖓᔪᖅᑳᕆᔭᐅᔪᖅ ᐊᒡᓚᒡᕕᖕᒥᓗ 

ᐃᖅᑲᓇᐃᔭᖅᑎᐅᔪᖅ ᕼᐋᒻᓚᒃᑯᓐᓂ ᑕᐃᒃᑯᐊᓗ 

ᑐᑭᒧᐊᑦᑎᑦᑎᔩ ᑲᑎᒪᔨᕋᓛᖏᓐᓂᒃ 

ᐋᖅᑭᒃᓱᐃᓚᐅᖅᑐᑦ ᓴᖅᑭᔮᖅᑎᑦᑎᑎᓪᓗᒋᑦ 

ᕿᑎᕐᒥᐅᑦ ᐃᖅᑲᓇᐃᔮᖑᔪᓂᑦ ᐊᒻᒪᓗ 

ᓇᖕᒥᓂᕆᔭᐅᔪᓂᒃ.  

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐊᕿᐊᕈᖅ ᐅᖃᓚᐅᕐᒪᑦ $110,000−ᓂᒃ 

ᐅᖃᖅᑲᐅᖕᒪᓂᓛᒃ ᒥᓂᔅᑕ ᐊᕿᐊᕈᖅ ᑮᓇᐅᔭᓂᒃ 

ᐱᕈᖅᓴᐃᓚᐅᖅᑐᖅ ᑕᐃᑲᓂ ᕿᑎᕐᒥᐅᓂᒃ ᐊᒃᓱᐊᓗᒃ 

ᐊᖏᔪᒥᒃ ᐃᑲᔪᖅᑐᐃᓂᖃᓚᐅᖅᑐᖅ ᑕᐃᑲᓂ 

ᓴᖅᑭᔮᖅᑎᑦᑎᔪᖃᖅᑎᓪᓗᒍ. ᐅᖓᑖᓅᖅᑐᖅ 

ᑮᓇᐅᔭᐃᑦ ᐱᕈᖅᓴᖅᑕᐅᖃᑦᑕᖅᑐᑦ 

ᐅᓄᕐᓂᖅᐹᖑᓪᓗᑎᒃ.  

 

ᖁᔭᓐᓇᒦᖅᐸᒃᑲ ᑕᐃᒃᑯᐊ ᐅᐸᒍᑎᖃᑦᑕᓚᐅᖅᑐᑦ 

ᓇᖕᒥᓂᕆᔭᐅᔪᑦ ᑎᒥᐅᔪᓪᓗ 

ᐃᖃᓗᒃᑑᑦᓯᐊᕐᒧᐊᓚᐅᖅᑐᑦ ᐊᒻᒪᓗᒃᑕᐅᖅ 

ᐃᓘᓐᓇᖏᑦ ᑕᐃᒃᑯᐊ ᓄᓇᓕᖃᖅᑐᖅ ᑕᐃᑯᖓ 

ᐅᐸᒍᑎᓚᐅᕐᒪᑕ ᖁᔭᓐᓇᒦᑦᑎᐊᖅᐸᒃᑲ 

ᐃᖅᑲᐅᒪᓇᑦᑎᐊᖅᑐᒧᑦ ᐅᐸᒍᑎᓚᐅᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 504 - 6(2): 

ᐃᒻᒥᓃᖅᑎᑦᑎᑦᑕᐃᓕᒪᓂᖅ ᑲᖏᖅᖠᓂᕐᒥ 

(ᑯᓱᒐᖅ)  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓛᒃᑰᑦ ᐅᖃᖅᑎᑦᓯᔩ, 

ᓄᓇᕗᒻᒥᐅᓪᓗ.  

 

ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᑕᐃᑦᑕᐅᖅ 

ᖁᔭᓐᓇᒦᕈᒪᑉᓗᒋᑦ ᐃᒻᒥᓃᖅᑕᐃᓕᓂᕐᒥᒃ 

ᐅᖃᐅᓯᖃᕌᖓᑉᑕ ᐊᒥᓱᓂᒃ ᑐᕌᒐᖃᖃᑦᑕᕐᒪᑦ.  

 

ᐅᖃᖅᑎᑦᓯᔩ, ᒪᒃᑯᒃᑐᕗᑦ ᐃᓐᓇᖅᐳᓪᓗ 

ᓄᑕᖅᑲᐃᓪᓗ ᑭᐱᓐᖑᐃᔭᕐᓂᕆᖃᑦᑕᖅᑕᖏᑦ 

ᐃᒻᒥᓃᖅᑕᐃᓕᒪᓂᕐᒧᑦ ᐊᒃᑐᐊᓪᓚᕆᒐᓱᒋᖃᑦᑕᕋᒃᑭᑦ.  

ᖁᔭᓐᓇᒦᕈᒪᔭᒃᑲ ᑲᖏᖅᖠᓂᕐᒥ ᐊᒥᓱᒻᒪᕆᐊᓗᐃᑦ 

ᑮᓇᐅᔭᓕᐅᓐᖏᖦᖢᑎᒃ ᐱᓕᕆᖃᑦᑕᕐᒪᑕ 

ᐃᑲᔪᖅᑐᐃᑉᓗᑎᑦ ᑕᐃᒃᑯᓂᖓ ᕼᐋᑭᖃᑦᑕᖅᑐᓂᒃ 

ᐊᖅᓴᖃᑦᑕᖅᑐᓂᒃ, ᐊᓇᐅᓕᒑᖅᐸᒃᑐᓂᒃ ᒪᒃᑯᓂᖓ 

ᐱᓕᕆᐊᖃᖃᑦᑕᖅᑐᓂᒃ ᑮᓇᐅᔾᔭᒃᓴᓐᖏᖦᖢᑎᒃ 

ᐱᓕᕆᔪᑦ ᐊᖓᔪᖅᑳᖑᔪᑦ ᑲᖏᖅᖠᓂᕐᒥ 

ᐊᒥᓱᐊᓘᖕᒪᑕ ᖁᔭᓐᓇᒦᖅᐸᒃᑲ ᐊᖏᔪᒥᒃ 

ᐱᓕᕆᐊᖃᖃᑦᑕᕐᒪᑕ. ᐊᒡᓛᑦ ᑲᖏᖅᖠᓂᕐᒥ 

ᑲᑎᖃᑦᑕᕐᒪᑕ ᐃᓄᐃᑦ ᒥᖅᓱᕆᐊᖅᑐᖅᑐᑦ, 

ᐊᒥᓕᕆᔪᑦ, ᕿᓯᓕᕆᔪᑦ.  

 

ᑕᐃᑲᓂᓗ ᑎᑭᑕᖃᖅᐸᓪᓕᐊᓕᖅᖢᓂ ᐊᖑᑎᓂᒃ 

ᑲᑎᖃᑦᑕᖅᑐᑦ ᐃᒥᐊᓗᓕᕆᓐᖏᖔᕐᓗᑕ 

ᐅᓗᓕᐅᓚᐅᖅᑕ ᓱᓇᓕᐅᒫᖅᑐᖅᑐᓂᑦ ᐱᑕᖃᕐᒪᑦ 

ᑮᓇᐅᔾᔭᒃᓴᓐᖏᑦᑎᐊᖅᖢᑎᒃ. ᐅᖃᖅᑎᑦᓯᔩ, ᐊᒡᓛᑦ 

ᐃᑉᐸᒃᓵᓂ ᑮᓇᐅᔭᕐᓂᒃ ᑲᑎᖅᓱᐃᔪᖃᓚᐅᕐᒪᑦ 

ᕿᑎᕕᒡᔪᐊᕈᒫᖅᑐᐊᓘᓕᕐᒥᖕᒪᑕ ᐊᓛᓯᑲᒥ. 

ᑲᖏᖅᖠᓂᕐᒥᐅᑕᐃᑦ ᒪᒃᑯᒃᑐᖏᑦᑕᐅᖅ 

ᑕᐃᑯᓐᖓᐅᔪᖃᕐᓂᐊᕐᒥᒻᒪᑕ. 

ᑮᓇᐅᔭᖃᐃᓐᓇᕈᓐᓇᖃᑦᑕᓐᖏᒻᒪᑕ 

ᑲᑎᖅᓱᐃᔾᔪᔾᔭᐅᓚᐅᕐᒥᖕᒪᑕ 

ᐃᒃᐱᐊᕐᔪᖕᒥᐅᑕᒃᓴᖃᕈᓐᓇᖁᑉᓗᒋᑦ 

ᑕᐃᑯᓐᖓᐅᓂᐊᖅᑐᑦ ᕿᑎᒡᕕᔾᔪᐊᓂᕐᒧᑦ 

ᑲᖏᖅᖠᓂᕐᒥ.  

 

ᖁᔭᓐᓇᒦᒃ ᑕᐃᒪᓐᓇᐃᓕᐅᖅᐸᑦᑐᑦ. ᑐᓂᓯᕙᒃᑐᓪᓗ 

ᓂᕿᓂᒃ, ᑭᐱᓐᖑᐃᔭᐃᖃᑎᒥᓂᒃ ᑲᖏᖅᖠᓂᕐᒥ 

ᐊᒥᓲᖕᒪᑕ ᑮᓇᐅᔭᓕᐅᕋᓱᐊᓐᖏᖦᖢᑎᒃ ᐃᓛᒃ 

ᑮᓇᐅᔭᖅᑖᕋᓱᓐᖏᒃᑲᓗᐊᖅᖢᑎᒃ ᐃᒻᒥᖕᓄᒃ ᑭᓯᐊᓂ 

ᐱᕚᓪᓕᕈᑎᒃᓴᓂᒃ ᓄᓇᖅᑲᑎᒥᓄᑦ ᐱᓕᕆᓲᖑᖕᒪᑕ 

ᓄᓇᑦᑎᓐᓂ ᐊᖏᔪᒥᒃ ᖁᔭᒋᕙᒃᑲ. ᐊᒻᒪ ᖃᐅᔨᒪᔪᖓ 

ᑕᐃᒃᑯᓄᖓ ᐃᑲᔪᖅᐸᒃᑕᖏᓐᓄᑦ ᖁᔭᒋᔭᐅᕙᖕᒥᔪᑦ 

ᐊᖏᔪᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 725 - 

6(2): ᐃᖅᑲᓇᔮᑦ ᐃᓐᓄᒃᓯᒪᓐᖏᑦᑐᑦ 

ᐅᖅᓱᐊᓗᓕᕆᔨᒃᑯᓐᓂ (ᔪᐊᓇᓯ) (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ 

ᑭᐅᔾᔪᑎᒋᓚᐅᖅᑕᕋ ᐃᓚᒋᐊᕌᕐᔪᒍᒪᓪᓗᒍ 

ᐊᐱᖅᓱᕐᓇᐅᑎᓪᓗᒍ ᕖᕝᕗᐊᕆ 26, 2024-ᒥ, 725-

6(2), ᑖᒃᑯᐊ ᐊᐅᓚᑦᑎᔩᑦ ᐃᖅᑲᓇᐃᔮᖏᓐᓂᒃ 

ᐃᓐᓄᒃᑕᐅᓯᒪᓐᖏᑦᑐᓂᒃ ᐊᐱᕆᓚᐅᕐᖓᑦ 

ᐅᖅᓱᐊᓗᓕᕆᔨᒃᑯᓐᓂᓛᒃ.  

 

ᑲᑎᑦᑐᒋᑦ 7−ᖑᖕᒪᑕ ᐊᐅᓚᑦᑎᔨᓄᑦ 

ᐃᖅᑲᓇᐃᔮᖑᔪᐃᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐊᓗᓕᕆᔨᒃᑯᓐᓂᒃ. ᑖᒃᑯᐊ ᐊᖏᔪᖅᑳᑦ 

ᑮᓇᐅᔭᓕᕆᔨ, ᑮᓇᐅᔭᓄᑦ ᐃᓯᖅᑐᓄᑦ ᐊᐅᓚᑦᑎᔨ, 

ᑮᓇᐅᔭᓕᕆᔨ ᐊᖏᔪᖅᑳᖓᑦ, ᐊᒻᒪᑦᑕᐅᖅ 

ᐊᖏᔪᖅᑳᖓᑦ ᓯᓚᒥ ᐱᓕᕆᔪᐃᑦ ᐊᒻᒪ 

ᑳᓐᑐᕌᒃᑦ−ᓕᕆᔨᒧᑦ ᐊᖏᔪᖅᑳᖃᕆᓪᓗᑎᒃ. ᐊᒻᒪ 

ᐊᖏᔪᖅᑳᖃᕆᓪᓗᑎᑦᑕᐅᖅ ᖃᕋᓴᐅᔭᓕᕆᔨᓄᑦ 

ᐊᕙᑎᓕᕆᔨᓄᓪᓗ. 

 

ᐅᖃᖅᑏ, ᕖᕝᕗᐊᕆ 26-, 2024-ᖑᑎᓪᓗᒍ, 

ᐱᖓᓱᑦ ᐃᓐᓄᑦᑕᐅᓯᒪᓕᖅᑐᒥᓃᑦ 

ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐊᒻᒪ ᑎᓴᒪᑦ 

ᐃᓐᓄᑦᑕᐅᓯᒪᓇᑎᒃ. ᑕᐃᒃᑯᐊ ᑎᓴᒪᑦ 

ᐃᓐᓄᑦᑕᐅᓯᒪᓐᖏᑦᑐᑦ ᐱᖓᓱᑦ ᑖᒃᑯᓇᓐᖓᑦ 

ᑎᓴᒪᓂᒃ ᐊᑕᑲᐃᓐᓇᖅᑐᓄᑦ ᐱᓕᕆᐊᖑᔪᐃᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐊᐅᓚᑦᑎᔨᓄᑦ 

ᐃᖅᑲᓇᐃᔮᖅ ᓄᑖᖅ, ᐃᖅᑲᓇᐃᔭᖅᑎᑖᓚᐅᕐᒥᖕᒪᑕ 

ᓯᓚᑖᓂ ᑲᖏᖅᓯᓂᐅᑉ ᐃᖅᑲᓇᐃᔭᕐᓂᐊᖅᑐᒥᒃ. 

ᐊᒻᒪᓗ ᐊᐅᓪᓛᕐᓗᓂ ᑲᖏᖅᓯᓂᕐᒧᑦ ᐃᖅᑲᓇᐃᔮᖓ 

ᐱᓯᒪᓪᓚᕆᓕᖅᑲᒍ ᒫᓐᓇ ᐅᑭᐅᖑᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. ᒥᓂᔅᑕᕆᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 724 - 

6(2): ᐅᖅᓱᐊᓗᐃᑦ ᐊᑭᖏᑦ 

ᐊᓯᔾᔨᓗᐊᖅᑕᐃᓕᒪᑎᑕᐅᓂᖏᓐᓄᑦ 

ᑮᓇᐅᔭᖃᕐᕕᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ ᐅᖃᖅᑏ. ᑕᕝᕙᑦᑕᐅᖅ 

ᑭᐅᔾᔪᑎᔅᓴᖃᒃᑲᓐᓂᕐᒥᒐᒪ ᐅᖃᐅᓯᒃᑯᑦ 

ᐊᐱᖅᑯᑕᐅᔪᔪᒧᑦ ᓈᓴᐅᑎᓕᒃ 724-6(2), 

ᐃᖃᓗᐃᑦ−ᑕᓯᓘᑉ ᒪᓕᒐᓕᐅᖅᑎᖓᓄᑦ 

ᐊᐱᖅᑯᑎᒋᓚᐅᖅᑕᖓ ᕕᕝᕗᐊᕆ 26, 2024ᒥ 

ᐅᖅᓱᐊᓗᓕᕆᔨᒃᑯᑦ ᐊᑭᑐᑲᓪᓚᓗᐊᔾᔭᐃᒃᑯᑎᖓᓂᒃ 

ᑮᓇᐅᔭᓂᒃ ᐊᐱᖅᑯᑎᖃᓚᐅᕐᖓᑦ.  

 

ᑖᓐᓇ ᑭᐅᔾᔪᑎᒐ ᐃᓗᓕᖅᑐᓂᖅᓴᒻᒪᕆᐊᓘᒻᒪᑦ 

ᑎᑎᕋᖅᑎᒧᓪᓗ ᑐᓂᒌᖅᓯᒪᒐᒃᑯ ᑲᑎᒪᔾᔪᑎᓄᑦ 

ᐃᓕᔭᐅᒍᓐᓇᕐᓂᐊᕐᖓᑕ ᐊᒻᒪᓗ ᑲᑎᒪᔨᓕᒫᓄᑦ 

ᑐᓂᐅᖅᑲᖅᑕᐅᒍᓐᓇᕐᓂᐊᕐᖓᑕ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᓇᓗᓇᐃᖅᓯᒃᑲᓐᓂᕈᒪᓪᓗᖓ ᑭᐅᔪᒪᓪᓗᒍ 

ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᖕᒧᑦ ᕕᕗᐊᕆ 26, 2024−ᒥ 

ᐱᔾᔪᑎᒋᓪᓗᒋᑦ ᐊᒃᑐᐃᔾᔪᑕᐅᓲᑦ ᑮᓇᐅᔭᑦ 

ᐅᑎᖅᑐᒃᓴᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ 

ᓱᕐᕋᔾᔭᐃᒃᑯᑎᑦ ᑮᓇᐅᔭᓄᑦ.  

 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᒫᓐᓇ ᐱᓕᕆᐊᖃᖅᑐᑦ 

ᒥᒃᖠᒋᐊᖅᑎᑦᑎᓇᓱᒃᖢᑎᒃ ᐊᑭᓕᐅᑎᓂᑦ 

ᐊᑭᓕᒃᓴᓂᒃ ᐅᖅᓱᐊᓗᓕᕆᔨᒃᑯᓐᓄᑦ 

ᐱᕙᓪᓕᐊᓯᒪᒻᒪᕆᒃᖢᑎᒡᓗ ᑕᖅᑭᐅᓵᖅᑐᓂᒃ. 

ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᖅ 

ᐃᑲᔫᓯᐊᖅᑖᖃᑦᑕᖅᐳᑦ 

ᐊᑭᓕᖅᑕᐅᖏᑐᐃᓐᓇᕆᐊᓕᖕᓄᑦ 

ᓇᓚᐅᑦᑖᖅᑕᐅᕙᒃᖢᓂ ᑮᓇᐅᔭᑦ ᐅᑎᖅᑐᒃᓴᑦ 

ᖁᑦᑎᖕᓂᖏᑦ ᒪᓕᒡᓗᒋᑦ. ᑖᓐᓇ ᐱᓕᕆᕝᕕᒋᔭᐅᔪᖅ 

ᒫᓐᓇ ᑐᔾᔭᖅᓯᕙᓪᓕᐊᕗᖅ ᑲᑎᑉᐸᓪᓕᐊᔪᓂᒃ 

ᓇᓗᓈᕿᔪᓄᑦ ᑮᓇᐅᔭᖃᕐᕕᒋᔭᐅᔪᓄᑦ ᑲᑎᖦᖢᒋᑦ 

$20-ᒥᓕᐊᓐᐸᓘᓪᓗᑎᒃ. ᒪᓕᒐᓕᐅᖅᑏᑦ 

ᑐᓴᐅᒪᑏᓐᓇᕐᓂᐊᖅᐸᒃᑲ ᑕᒪᑐᒪᐅᑉ 

ᐱᕙᓪᓕᐊᓂᕆᓯᒪᔭᖓᓂᒃ. 

 

ᐅᖃᖅᑏ, ᑕᐃᒪᐃᓕᖓᐃᓐᓇᖅᑎᑦᑎᓂᕐᒧᑦ 

ᑮᓇᐅᔭᖃᕐᕕᒃ ᐊᔾᔨᐸᓗᒋᕙᐃᑦ ᐱᓯᒪᑦᑎᓂᕐᒧᑦ 

ᑮᓇᐅᔭᓕᐊᓂᒃ ᓇᖕᒥᓂᖁᑎᖃᖅᑐᓂᒃ. ᑕᒪᓐᓇ 

ᐊᑐᖅᑕᐅᕙᒃᐳᖅ ᑲᑎᖅᓱᐃᓂᐊᕐᓗᓂ ᑮᓇᐅᔭᓕᐊᓂᒃ 

ᐊᓯᐅᔨᔭᐅᔪᓂᒡᓗ ᐅᖅᓱᐊᓗᖕᒧᑦ 

ᐊᓯᔾᔨᖅᐸᓪᓕᐊᕙᒃᑐᒧᑦ ᑮᓇᐅᔭᖁᑎᒋᔭᐅᔪᒧᑦ 

ᐊᔪᖅᑎᑦᑎᓐᖏᖦᖢᓂᓗ ᑮᓇᐅᔭᖁᑎᒋᔭᐅᔪᓂᒃ 

ᐱᓂᐊᕐᓗᑎᒃ ᐊᓯᔾᔨᕐᓂᕆᔭᐅᔪᓂᒃ ᐅᖅᓱᐊᓘᑉ 

ᐊᑭᖏᓐᓂᒃ ᓄᓇᕐᔪᐊᓕᒫᒥ ᓂᐅᕐᕈᑎᖃᖅᐸᖕᓂᕐᒥ. 
 

ᐅᖃᖅᑏ, ᐋᖅᑭᒋᐊᕈᑎᑦ ᐋᖅᑭᒋᐊᕈᑎᑦ 

ᐋᖅᑭᒋᐊᕈᑎᓄᑦ ᐊᒻᒪ ᐅᑎᖅᑕᖅᑐᓄᑦ ᑮᓇᐅᔭᓄᑦ 

ᑭᒡᓕᒋᑎᑕᐅᔪᓄᑦ ᐱᒻᒪᕆᐅᖕᒪᑕ ᑭᐅᔾᔪᑕᐅᓪᓗᑎᒃ 

ᐊᑭᑦᑐᖅᐸᓪᓕᐊᔪᓄᑦ ᓄᓇᕐᔪᐊᕐᒥ ᐅᖅᓱᐊᓘᑉ 

ᐊᑭᖏᓐᓄᑦ, ᖃᐅᔨᒪᔭᐅᑎᓪᓗᒋᑦ ᐅᖅᓱᐊᓗᓕᕆᔨᒃᑯᑦ 

ᓂᐅᕕᖃᑦᑕᕐᓂᖏᑦ ᐊᒻᒪ ᐊᑭᖏᑦ 

ᓱᕐᕋᓗᐊᔾᔭᐃᒃᑯᑎᑦ ᐊᓯᔾᔨᖅᑕᖅᑐᓄᑦ 

ᓂᐅᕐᕈᑕᐅᓲᓄᑦ. ᒫᓐᓇ ᐅᖅᓱᐊᓘᑉ ᐊᑭᖏᑦ 

ᐊᑭᒋᔭᐅᕙᒌᖅᑐᓪᓗ, ᐅᖅᓱᐊᓗᓕᕆᔨᒃᑯᑦ ᓂᕆᐅᒃᐳᑦ 

ᐅᑎᓛᕆᐊᒃᓴᖅ ᐊᒥᐊᒃᑯᓄᑦ 2024-25−ᒥ. 
 

ᐅᖃᖅᑏ, 2022−ᒥ ᖁᕕᐊᓇᓐᖏᑦᑐᒻᒪᕆᐊᓗᖕᒥ 

ᖃᓄᐃᓕᖓᓂᕆᔭᐅᔪᒥᒃ ᑕᒪᓐᓇ ᓄᕙᒡᔪᐊᕐᓇᖅ 

ᓄᓇᕐᔪᐊᓕᒫᒥ ᑮᓇᐅᔭᓕᐅᕋᓱᖕᓂᕆᔭᐅᔪᖅ 

ᐅᑎᖅᑎᑕᐅᑎᓪᓗᒍ ᐅᓇᑕᕐᓂᖅ ᐅᒃᕋᐃᓐ−ᒥ 

ᐃᑲᔪᕐᓂᖃᓚᐅᖅᐳᖅ 

ᐊᑖᓃᓐᓂᖓᓄᑦ -$20 ᒥᓕᐊᓐ 2022-23−ᒥ 

ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ. ᐅᖅᓱᐊᓗᓕᕆᔨᒃᑯᑦ 

ᑲᑎᖅᓱᐃᓚᐅᖅᐳᑦ ᐊᓯᐅᔨᔭᐅᔪᓂᒃ -$12.8 

ᒥᓕᐊᓂᒃ, ᐊᒻᒪ ᑎᓯᐱᕆ 2022-ᒥ ᐊᑭᑦᑐᕆᐊᖅᑐᑦ 

ᓈᒻᒪᓚᐅᓐᖏᖦᖢᑎᒃ ᐊᑭᑦᑐᕆᐊᖅᑐᓄᑦ 

ᐅᖅᓱᐊᓗᖕᒧᑦ ᓄᓇᒧᐊᖅᑕᐅᔪᓄᑦ ᐊᑭᖏᓐᓄᑦ. 

ᑭᓯᐊᓂ, ᑭᖑᕙᖅᖢᑎᒃ ᐱᑖᖅᑎᑕᐅᒃᑲᓐᓂᓚᐅᖅᑐᑦ 

ᓄᕕᐱᕆ 2022−ᒧᑦ ᑎᑭᖦᖢᒍ ᑐᑭᖃᓚᐅᖅᐳᖅ 

ᐊᑕᖏᖅᖢᓂ ᐊᑭᖓ 

ᓇᓗᓇᐃᖅᑕᐅᓪᓚᑦᑖᓚᐅᓐᖏᖦᖢᓂ 

ᐃᓱᒪᓕᐅᕈᑕᐅᑎᓪᓗᒍ, $31-ᒥᓕᐊᓐ−ᓂᒃ 

ᑐᖓᐅᑦᑎᓯᒪᓪᓗᑎᒃ ᐊᑭᖏᓐᓄᑦ ᐱᖁᑎᑦ ᐊᒻᒪ 

ᓂᐅᕐᕈᑕᐅᔪᑦ ᒥᒃᓴᐅᑦᑎᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 745 - 6(2): ᖃᓄᐃᓕᖓᓕᕐᒪᖔᑦ 

ᐃᒻᒥᓂᖅᓱᕐᓂᖃᓕᕋᓱᐊᕐᓂᕐᒧᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔭᕋ 

ᑖᓐᓇ ᓯᕗᓕᖅᑎ ᓄᓇᕗᒻᒧᑦ ᐱᔾᔪᑎᖃᖅᑐᖅ 

(ᑐᓵᔨᑎᒍᑦ) ᓯᐊᒻᒪᕐᕕᐅᓯᒪᔪᑦ ᐃᖅᑲᓇᐃᔮᓄᑦ 

ᓄᓇᓖᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᐃᒃᑯᐊ 

ᓄᓇᓖᑦ ᑭᒡᒐᖅᑐᖅᑕᒃᑲ ᑕᒪᐃᓐᓂᒃ 

ᐃᖅᑲᓇᐃᔮᒃᓴᖃᓐᖏᓪᓚᕆᒻᒪᑕ. 

ᐱᑕᖃᐅᕋᓗᐊᖅᖢᓂ ᑖᒃᑯᐊ ᐃᓕᓐᓂᐊᖅᑎᑦᑎᔩᑦ, 

ᐋᓐᓂᐊᕐᕕᒻᒥᓗ ᐃᑲᔪᖅᑎᐅᔪᑦ ᑕᒪᒃᑯᐊ. ᐊᒻᒪ 

ᐊᒥᓲᓐᖏᒻᒪᑕ ᕕᔅᓂᔅ−ᖃᖅᑐᐃᑦ ᓄᓇᓕᓐᓂ 

ᑭᒡᒐᖅᑐᖅᑕᓐᓂᒃ. ᑖᒃᑯᐊ ᐃᖅᑲᓇᐃᔮᒃᓴᒥᒃ 

ᓂᕆᐅᖃᑦᑕᕋᓗᐊᕐᒪᑕ ᒐᕙᒪᒃᑯᓐᓃᓐᖔᖅᑐᓂᒃ.  

 

ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋ ᑖᒃᑯᐊ 

ᕿᒥᕐᕈᓂᖃᓚᐅᕐᒪᑦ (ᑐᓵᔨᑎᒍᑦ) ᓯᐊᒻᒪᕐᕕᐅᓯᒪᔪᑦ 

ᐃᖅᑲᓇᐃᔮᓄᑦ ᓄᓇᓖᑦ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᓂᐊᕐᒪᖔᑦ. ᑖᓐᓇᖃᐃ 

(ᑐᓵᔨᑎᒍᑦ) ᑐᓴᕆᐊᖅᑎᑦᑎᒃᑲᓐᓂᕈᓐᓇᖅᐹ 

ᖃᓄᐃᓕᐅᓕᕐᒪᖔᑕ (ᑐᓵᔨᑎᒎᕈᓐᓃᖅᑐᖅ) 

ᓯᕗᓕᖅᑎ ᑖᒃᓱᒪᐅᑉ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᒫᓐᓇᕋᑖᑦᑎᐊᖅ 

ᐃᒻᒥᒎᖓᔪᒥᒃ ᑎᒃᑯᐊᖅᓯᓚᐅᕋᑦᑕ 

ᕿᒥᕐᕈᒍᓐᓇᖁᓪᓗᑎᒍᑦ ᖃᓄᖅ 

ᐊᐅᓚᓂᕆᖃᑦᑕᖅᑕᖓᑦ ᑖᒃᑯᐊ ᐃᖅᑲᓇᐃᔮᑦ 

ᓄᓇᓕᕐᔪᐊᑦ ᓯᓚᑖᓅᖃᑦᑕᖅᓯᒪᔪᑦ. ᓂᕆᐅᒋᔭᕋ 

ᑖᓐᓇ ᒪᐃᖑᓕᕈᓂ ᐅᓂᒃᑳᑦ ᐅᕙᓐᓄᑦ 

ᑐᓂᔭᐅᓂᐊᕐᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᓂᕆᐅᒋᓂᐊᖅᐸᕋ. ᑖᒃᓱᒪᐅᑉ ᐃᓗᐊᓃᑦᑐᓂᑦ ᓱᓇᒥᒃ 

ᐸᕐᓇᐅᑎᑕᖃᕐᒪᖔᖅ ᓇᓗᓇᐃᖅᓯᔪᓐᓇᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕐᒥᕙᕋ ᑖᓐᓇ 

ᐊᐱᖅᑯᑎᒌᓐᓇᕐᒪᒍ ᐱᒻᒪᕆᕐᔪᐊᖑᒻᒪᑦ ᐃᖅᑲᓇᐃᔮᓂ 

ᑕᐅᑐᒐᖃᖅᑐᐃᓐᓇᐅᒐᑦᑕ ᓄᓇᕗᒻᒥᐅᑕᓄᑦ. 

ᕿᒥᕐᕈᓂᖃᕐᓂᐊᖅᑐᖅ ᑕᒪᓐᓇ ᖃᓄᖅ 

ᐊᐅᓚᓂᕆᖃᑦᑕᖅᓯᒪᔭᖓ ᑕᐅᑐᒐᕆᔭᐅᓚᐅᖅᓯᒪᒻᒪᑦ 

ᐱᒋᐊᕈᑎᒋᔭᐅᓪᓗᓂ. ᐅᓪᓗᒥᒧᑦ ᑎᑭᖦᖢᒍ ᑭᓱᐃᑦ 

ᐃᓂᖃᑦᑎᐊᖅᐸᑦ ᐊᒻᒪᓗᑭᓱᐃᑦ 

ᐃᓂᖃᑦᑎᐊᓐᖏᑉᐸᑦ.  ᑖᒃᑯᐊ ᐃᓗᓕᓕᒫᖏᑦ 

ᕿᒥᕐᕈᔭᐅᓂᐊᕐᒪᑕ ᒫᓐᓇᐅᔪᖅ ᕿᒥᕐᕈᕙᓪᓕᐊᓕᕐᒪᑕ 

ᓇᓗᓇᐃᕈᓐᓇᕐᓇᖓ ᖃᓄᐃᓕᖓᓪᓚᑦᑖᕐᒪᖔᑦ. 

ᑭᓯᐊᓂ ᓂᕆᐅᑦᑎᐊᖅᐳᖓ ᑖᓐᓇ 

ᐅᖃᓪᓚᖃᑎᒋᑦᑎᐊᕈᒫᖅᐸᕋ ᐅᓂᒃᑳᑦ ᓴᖅᑭᒃᑯᑎᑦ 

ᐊᒻᒪ ᓇᐅᒃᑯᑦ ᐋᖅᑭᒋᐊᕈᑏᑦ ᑐᓂᔭᐅᓚᐅᖅᑎᓪᓗᒋᑦ 

ᖃᓄᖅᑑᖃᑎᒋᒍᒫᖅᐸᕋ ᓯᕗᓂᑦᑎᐊᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᓖᑦ 

ᓄᓇᕗᒻᒥ ᒥᑭᓐᓂᖅᓴᐅᔪᓂᓛᒃ ᒥᓂᑕᐅᓯᒪᖃᑦᑕᕐᒪᑕ 

ᑕᒪᒃᑯᓄᖓ ᐃᖅᑲᓇᐃᔮᓄᑦ 

ᐱᔪᓐᓇᖅᑐᖅᑕᖃᐅᑦᓯᐊᖅᑎᓪᓗᒍ ᑖᒃᑯᓇᓂ 

ᓄᓇᓕᖕᓂ. ᑕᐃᓐᓇ (ᑐᓵᔨᑎᒍᑦ) 

ᐅᖓᓯᑦᑐᒦᑦᑐᑦ ᐃᖅᑲᓇᐃᔭᖅᑐᑦ ᐊᑐᐊᒐᖓ 

(ᑐᓵᔨᑎᒎᕈᓐᓃᖅᑐᖅ) ᐱᓚᐅᖅᑎᓪᓗᒍ 

ᐋᖅᑭᒃᑕᐅᓚᐅᖅᑎᓪᓗᒍ ᐃᓄᐃᑦ 

ᐱᕚᓪᓕᕈᓐᓇᕐᓂᖏᓐᓂᒃ ᑎᑎᕋᕐᕕᒃᑕᖃᖅᐸ? ᑖᓐᓇ 

ᐃᖅᑲᓇᐃᔮᓄᑦ ᓄᓇᕗᓗᒃᑖᕐᒧᑦ 

ᐅᑦᑯᐃᖅᓯᓕᕋᓗᐊᕐᒪᑦ ᑭᓯᐊᓂ 

ᑎᑎᕋᕐᕕᒃᓴᖃᓐᖏᓐᓂᖅ ᑕᒡᕙᑐᐊᖑᓛᓕᕐᒥᖕᒪᑦ. 

ᑕᓐᓇ ᓄᓇᓖᑦ ᒥᑭᓐᓂᖅᓴᐅᔪᐃᑦ ᐅᓐᓃᑦ 

ᐊᒥᓲᓐᖏᑦᑑᒐᓗᐊᓂᒃ ᓯᐊᒻᒪᒃᑎᕝᕕᐅᖁᓪᓗᒋᑦ 

ᑖᒃᓱᒥᖓ ᐊᔭᐅᖅᑐᖅᑕᕋ ᓯᕗᓕᖅᑎ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ 

ᐊᖏᖃᑎᒋᑦᑎᐊᖅᖢᒍ ᐅᑕᖅᑭᑐᐃᓐᓇᓐᖏᓐᓇᑦᑕ 

ᐅᓂᒃᑳᑦ ᕿᒥᕐᕈᔭᐅᓂᐊᖅᑎᓪᓗᒋᑦ ᑖᒃᑯᐊ ᖃᓄᖅ 

ᐊᐅᓚᓂᕆᖃᑦᑕᖅᑕᖓᑦ. ᓱᓕᕋᑖᕐᒪᑦ 

ᕿᑲᑐᐃᓐᓇᓐᖏᓐᓇᑦᑕ ᖃᓄᖅᑑᕋᓱᐃᓐᓇᕋᑦᑕ 

ᒐᕙᒪᐅᑎᓪᓗᑕ ᖃᓄᖅ ᐃᖅᑲᓇᐃᔮᕐᓂᒃ 

ᓴᖅᑮᒍᓐᓇᓐᖏᒃᑲᓗᐊᕐᒪᖔᑦᑕ ᓄᓇᕗᒻᒥᐅᑕᓕᒫᕐᓄᑦ.  

 

(ᑐᓵᔨᑎᒍᑦ) ᓄᓇᕗᓕᒫᕐᒧᑦ ᐊᑐᐊᒐᖅ 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒥᓂᔅᑕ ᓇᑲᓲᑉ 

ᐱᓕᕆᓪᓚᑦᑖᖅᓯᒪᓪᓗᓂᐅᒃ. ᐅᓪᓗᒥᒧᑦ ᑎᑭᖦᖢᒍ 

ᕿᒥᕐᕈᐃᓐᓇᕐᓂᐊᖅᑐᒍᑦ ᖃᓄᖅ ᐃᖅᑲᓇᐃᔮᓂᒃ 

ᓴᖅᑮᒍᓐᓇᓐᖏᒃᑲᓗᐊᕐᒪᖔᑦᑕ ᑖᒃᑯᐊ 

ᐅᑕᖅᑭᑐᐃᓐᓇᓐᖏᑦᑎᐊᕐᓗᑎᒍᑦ ᑭᓯᐊᓂ 

ᑐᑭᓯᒋᐊᖃᕐᓂᐊᕋᑦᑕ ᐅᓂᒃᑳᑦ ᐱᓚᐅᕐᓗᑎᒍᑦ ᑭᓱᑦ 

ᐃᓂᖃᑦᑎᐊᖃᑦᑕᕐᓂᓐᖏᒻᒪᑦ, ᐊᒻᒪ ᑭᓱᑦ 

ᐃᓂᖃᑦᑎᐊᖃᑦᑕᕐᓂᕐᒪᖔᑦ ᑐᓐᖓᕕᖃᕆᐊᖃᕋᑦᑕ 

ᐃᓕᒍᑎᒋᓯᒪᓗᑎᒍᑦ 

ᖃᓄᐃᓕᐅᖅᐸᓪᓕᐊᒍᓐᓇᕐᓂᐊᕐᓂᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᕐᒨᓚᐅᓐᖏᓐᓂᕐᓂ ᐊᐱᕆᒍᒪᔪᐃᓐᓈᓘᒐᔅᓯ 

ᐃᖅᑲᐅᒪᒋᐊᖃᑦᑕᓂᐊᖅᑯᓯ 

ᓇᓗᓇᐃᖅᑐᐃᑯᑖᓗᐊᖃᑦᑕᓐᖏᓪᓗᓯ 

ᐊᐱᕆᓂᐊᓕᕋᐃᒍᔅᓯ.  

 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 746 - 6(2): ᓄᓇᕗᒻᒥ ᐃᒡᓗᓄᑦ 

ᐃᑲᔫᑎᖏᑦ ᖁᕝᕙᕆᐊᖅᑕᐅᓂᖏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᒃᑲ ᒥᓂᔅᑕᒧᑦ 

ᑮᓇᐅᔭᓕᕆᔨᒃᑯᓐᓄᑦ.  

 

“ᖃᐅᔨᔪᒻᒪᐅᓂᕋ ᔪᐊᔾᔨᐅᓪᓗᖓ” ᓴᖅᑭᕋᑖᕐᒥᒻᒪᑦ 

ᐃᑉᐸᓴᕐᓗ ᑐᓵᓚᐅᖅᑕᒃᑲ ᒥᓂᔅᑕᖓᓂᒃ 

ᑮᓇᐅᔭᓕᕆᔨᒃᑯᑦ. ᓄᓇᕗᒻᒥ ᐃᓪᓗᓄᑦ ᐃᑲᔫᑎᖏᑦ 

ᖁᕝᕙᕆᐊᖅᑕᐅᒻᒪᑕᒎᖅ.  

 

ᑖᓐᓇ ᓄᓇᕗᑉ ᒐᕙᒪᖏᑕ ᑮᓇᐅᔭᖏᓐᓂᒃ 

ᐊᑦᑐᐃᓪᓗᐊᑲᓪᓚᓂᐊᖅᑐᓴᐅᒻᒥᒻᒪᑦ 

ᐃᑲᔪᖅᓯᓪᓚᕆᑦᑕᕋᓗᐊᕋ. ᓱᒻᒪᑦ ᐅᓇ ᒥᓂᔅᑕ 

ᐅᖃᐅᓯᕆᓚᐅᓐᖏᓚᐅᑦ ᑮᓇᐅᔭᕆᔭᐅᓂᐊᖅᑐᓂᒃ 

ᐅᖃᐅᓯᖃᖅᑎᓪᓗᒍ ᐱᒋᐊᓐᖓᕐᓂᖓᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐄ, 

ᑖᓐᓇ ᐅᖃᐅᓯᕆᓚᐅᓐᖏᑉᐸᕋ ᑕᒡᕗᖓ ᓄᑖᓂᒃ 

ᑮᓇᐅᔭᖅᑐᕐᓂᕐᒧᑦ ᐃᓕᓯᒪᓐᖏᒻᒪᑦ. ᑖᒃᑯᐊ 

ᐊᕕᑦᑐᖅᓯᒪᔪᑦ ᐱᓕᕆᕝᕖᑦ ᑮᓇᐅᔭᖁᑎᖓᑕ 

ᐃᓗᐊᓃᕌᓂᒃᑐᓂᒃ ᐊᑐᕐᓂᐅᔭᕐᓂᖓᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᕐᓕ 

ᑕᐃᒪ ᖃᑦᑎᐅᓂᖓ ᐊᑭᑦᑐᕆᐊᕆᔾᔪᑕᐅᓂᐊᖅᑐᖅ 

ᐋᖅᑭᑕᐅᓐᓂᖅᑲ? $400-ᒥᒃ $1,000ᒧᑦ 

ᐃᑲᔫᑎᖃᖃᑦᑕᓚᐅᕐᖓᑕ, ᑖᓐᓇ ᐊᕝᕙᓪᓗᐊᖓᓂᒃ 

150%-ᒥᒃ ᐱᕈᖅᑐᖅ. ᖃᓄᕐᓕ ᑕᐃᒪᓐᓇᓂᒃ 

ᖁᕝᕙᕆᐊᖅᑕᐅᒋᐊᖃᕐᖓᑦ ᖃᐅᔨᓐᓂᖅᑭᓯ? ᐊᒻᒪᓗ 

ᖃᑦᑎᑦ ᐃᖅᑲᓇᐃᔭᖅᑏᑦ ᐃᑲᔫᓯᐊᖃᑦᑕᖅᑲᑦ 

ᑕᕝᕙᓐᖓᑦ? ᒐᕙᒪᒃᑯᓐᓄᑦ ᑮᓇᐅᔭᖏᓐᓄᑦ ᑖᓐᓇ 

ᐊᑭᑦᑐᕆᐊᕈᑎᒋᔭᐅᓂᐊᖅᑐᓴᐅᒻᒥᒻᒪᑦ. ᖁᔭᓐᓇᒦᒃ, 

ᐅᖃᖅᑏ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᓴᕋᐃᒐᓱᓐᓂᐊᕋᒃᑭᑦ 

ᐱᖓᓱᓂᒃ ᐊᐱᕆᕋᑖᕐᖓᑦ.  

 

ᐅᖃᖅᑏ, ᐊᑯᓂᐊᓘᓕᕐᖓᑦ ᑖᓐᓇ 

ᖁᕝᕙᕆᐊᖅᑕᐅᓚᐅᖅᑎᓪᓗᒍ ᐱᖓᓱᓂᒃ 

ᒐᕙᒪᖃᖅᓯᒪᓕᕐᖓᑕ ᑕᐃᒫᔅᓴᐃᓐᓇᕐᓗ 

ᐊᐱᕆᔭᐅᖏᓐᓇᐸᑦᑐᖓ 

ᖁᕝᕙᕆᐊᖁᔭᐅᖏᓐᓇᖃᑦᑕᓚᐅᕐᖓᑦ 

ᐃᑲᔫᑎᐅᖃᑦᑕᖅᑐᖅ ᐃᓪᓗᓄᑦ. ᐃᓅᒐᓱᑦᑐᓂᓗ 

ᐊᑭᑦᑐᐸᓪᓕᐊᔪᐃᑦ ᑕᑯᓐᓈᐸᑦᑕᑐᑎᒍᑦ 

ᐃᓱᒪᓕᓚᐅᕐᕋᑦᑕ ᑖᓐᓇ $1,000 ᓈᒻᒪᑦᑐᒋᓪᓗᑎᒍᑦ. 

ᐱᓗᐊᖅᑐᒋᓇᑎᒍᓗ ᒐᕙᒪᒃᑯᓐᓄᑦ 

ᐊᑭᓕᖅᑕᐅᒍᓐᓇᖅᑐᒋᓪᓗᑎᒍᑦ. 

 

ᐅᖃᖅᑏ, 2023-ᒥᓂᑦ ᑲᑎᑦᑐᒋᑦ ᑖᒃᑯᐊ ᐃᓄᐃᑦ 

ᐱᖃᑦᑕᖅᑐᐃᑦ 685−ᖑᓚᐅᖅᑐᐃᑦ ᑕᒫᓂᕈᔪᒃ ᐊᒻᒪ 

ᑲᑎᓕᒫᖅᑐᒋᑦ ᑮᓇᐅᔭᐃᕈᑕᐅᓯᒪᔪᐃᑦ 

ᐊᖏᓪᓕᒋᐊᕐᓂᐊᖅᑐᐃᑦ $5.14-ᒥᓕᐊᓐ ᑮᓇᐅᔭᓂᒃ 

ᐃᓘᓐᓇᖓ ᑕᑯᓐᓈᖅᑐᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᓕᔪᖓ ᑕᐃᒫᒃ ᐅᖃᐅᔾᔭᐅᒐᒪ. ᒪᒥᐊᓇᐅᒐᓗᐊᖅ 

ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᖃᕋᑖᕋᒪ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ−ᓯᓈᒥ 

ᐃᖅᑲᐃᑎᑦᑎᓚᐅᕐᒥᒻᒪᑦ, ᓄᓇᕗᑉ ᒐᕙᒪᖏᑕ 

ᐃᖅᑲᓇᐃᔭᖅᑎᖏᑕ ᐊᖏᔪᐊᓗᒃ ᐊᖏᖃᑎᒌᒍᑏᑦ 

ᓄᖑᓛᓕᕐᒥᒻᒪᑕ. 

 

ᑖᒃᑯᐊᓗ ᐊᑭᑦᑐᕆᐊᕆᓂᕆᔭᓯ ᐃᓪᓗᓄᑦ 

ᐃᑲᔫᑎᐅᖃᑦᑕᖅᑐᓂᒃ ᖃᓄᑭᐊᕐᖓᐃ 

ᐊᑦᑐᖅᓯᓂᐊᖅᑲᑦ ᑕᐃᒃᑯᓂᖓ ᐃᖅᑲᓇᐃᔭᖅᑎᓂᑦ, 

ᐃᖅᑲᓇᐃᔭᖅᑎᒐᓛᓗᐃᓂᓛᒃ ᐱᔪᓐᓇᖃᑦᑕᕐᖓᑕ 

ᑖᒃᑯᓂᖓ ᐃᑲᔫᑎᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᑦᑎᐊᕋᓱᑦᑐᒍᑦ ᓱᓕ 

ᖃᓄᑎᒋ ᐊᑦᑐᖅᓯᓂᐊᕐᒪᖔᑕ ᑖᓐᓇ ᑮᓇᐅᔭᑦ 

ᐊᓂᐊᓂᐊᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 747 - 6(2): ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᑖᖅᑎᑦᑎᓂᕐᒧᑦ ᐊᑐᐊᒐᖅ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪ 

ᐱᔾᔪᑎᖃᖅᑐᑎᒃ ᓄᓇᕗᑦ ᒐᕙᒪᖓᑕ ᓄᓇᕗᑦ 

ᓯᓚᑖᓂ ᐃᖅᑲᓇᐃᔮᖅᑖᑎᑦᑎᓂᕐᒧᑦ ᐊᑐᐊᒐᖓᓂᒃ. 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᒃᑑᕝᕙ 12, 2023-

ᖑᑎᓪᓗᒍ ᑖᓐᓇ ᐊᑐᓕᖅᑎᑕᐅᓚᐅᖅᓯᒪᒻᒪᑦ, ᑕᖅᑭᑦ 

ᑎᓴᒪᑦ ᐅᖓᑖᓂ.  

 

ᐅᖃᖅᑏ, ᑖᓐᓇ ᐊᑐᐊᒐᖅ ᐱᔪᓐᓇᑎᑦᑎᒻᒪᑦ 

ᑕᐃᒃᑯᐊ ᑭᓯᐊᓂ ᐃᖅᑲᓇᐃᔮᑦ 

ᐃᓐᓄᑦᑕᐅᒍᓐᓇᓐᖏᑦᑐᐃᑦ ᓴᖅᑭᔮᖅᑎᑕᐅᒍᓐᓇᕐᖓᑕ 

ᑕᐃᒫᒃ ᑭᓯᐊᓂ ᓄᓇᕗᑉ ᓯᓚᑖᓂ 

ᐃᖅᑲᓇᐃᔮᖑᔪᓐᓇᕐᓗᑎᒃ. ᑖᓐᓇ 

ᐃᖏᕐᕋᐃᓐᓇᖅᑎᑦᑎᒍᑕᐅᒐᓱᑦᑐᑦ 

ᐃᖅᑲᓇᐃᔮᖏᓐᓂᒃ ᓄᓇᕗᒻᒥ 

ᐃᖅᑲᓇᐃᔮᖅᑖᑎᑦᑎᖃᑦᑕᕐᓗᑎᑦ ᓄᓇᕗᑉ 

ᓯᓚᑖᓃᑦᑐᓂᑦ ᐊᖏᖅᑕᐅᓯᒪᔪᓂᒃ ᐊᒻᒪ 

ᐃᓱᓕᕝᕕᖃᖅᑐᓂᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥᒧᑦ 

ᖃᑦᑎᓂᑦ ᐃᖅᑲᓇᐃᔭᖅᑎᑖᖅᓯᒪᒻᒪᖔᔅᓯ ᑕᕝᕘᓇ 

ᐊᑖᒎᖅᑐᓂᒃ ᐊᑐᐊᒐᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) 

ᐊᐱᖅᑯᑎᑦᑎᐊᕚᓗᒃ ᑖᓐᓇ. ᒐᕙᒪᐅᕋᑖᔪᔪᓂᑦ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᓄᓇᕗᑉ 

ᓯᓚᑖᓂ ᐃᖅᑲᓇᐃᔭᖃᑦᑕᔪᒻᒪᑕ. ᑖᒃᑯᐊᓗ 

ᐃᖅᑲᓇᐃᔭᖅᑎᓕᕆᔨᒃᑯᑦ ᖃᑦᑎᐅᒻᒪᖔᑕ 

ᖃᐅᔨᑦᑎᐊᕋᓱᐊᖅᓯᒪᔪᑦ ᐊᓪᓚᕕᑦᑎᒍᑦ. 

ᑕᐃᒃᑯᐊᓗ ᓄᑖᑦ ᐅᖓᓯᑦᑐᒥ ᐃᖅᑲᓇᐃᔭᕈᓐᓇᕈᑏᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐊᐅᓚᑕᐅᑦᑎᐊᓂᖅᓴᐅᒍᒪᒻᒪᑕᒎᖅ ᓄᓇᕗᑉ ᓯᓚᑖᓂ 

ᐃᖅᑲᓇᐃᔭᖃᑦᑕᖅᑐᑦ ᓄᓇᕗᒻᒧᑦ.  

 

ᐊᑐᐊᒐᕐᒥ ᑕᕝᕙᓂ ᒪᓕᑦᑕᐅᓪᓚᕆᒋᐊᖃᖅᑐᓂᒃ 

ᐋᖅᑭᔅᓯᓯᒪᔪᒍᑦ ᖃᐅᔨᒪᔾᔪᑎᐅᓂᐊᖅᑐᓂᒃ ᓄᓇᕗᑉ 

ᓯᓚᑖᓂ ᐃᖅᑲᓇᐃᔭᖅᑎᖃᕆᐊᖃᕋᐃᒍᑦᑕ. 

ᕿᓚᒥᕈᓗᒃ ᐃᖅᑲᓇᐃᔭᑲᐃᓐᓇᖃᑦᑕᓂᐊᕐᓗᑎᒃ 

ᒥᓂᔅᑕᐅᑉ ᑐᖏᓕᖓᓄᑦ ᑭᓯᐊᓂ ᐊᖏᖅᑕᐅᑉᐸᑕ 

ᓴᖅᑭᖅᑕᐅᖃᑦᑕᕐᓗᑎᒃ. ᒥᓂᔅᑕᐅᑉ ᑐᖏᓕᖏᓐᓄᑦ 

ᐊᔾᔨᒌᓐᖏᑦᑐᓂᒃ ᐱᓕᕆᕕᐅᔪᓂᒃ 

ᕿᒥᕐᕈᔭᐅᖃᑦᑕᕐᓂᐊᖅᑐᑦ 

ᐃᖅᑲᓇᐃᔮᖅᑖᕋᓱᐊᕈᑎᐅᔪᐃᑦ.  

 

ᑕᐃᒃᑯᐊᓗ ᐃᖅᑲᓇᐃᔭᖅᑏᑦ ᒫᓐᓇ ᓯᓚᑖᓃᑦᑐᐃᑦ 

ᓄᓇᕗᑦ ᒫᓐᓇ, ᖃᑦᑎᐅᒻᒪᖔᑕ ᖃᐅᔨᒪᔭᕗᑦ. 

ᐊᒻᒪᑦᑕᐅᖅ ᐃᓱᓕᕝᕕᑖᖅᑎᓯᒪᔭᕗᑦ ᐃᖅᑲᓇᐃᔮᖏᑕ 

ᐃᓱᖓᓂᒃ ᐅᑭᐊᔅᓴᒥᒃ ᐃᓱᓕᕝᕕᔅᓴᖃᖅᑐᐃᑦ. 

ᒫᓐᓇᒧᑦ ᐊᓯᒃᑲᓐᓂᖏᓐᓂᒃ 

ᐊᖏᖅᑕᐅᓯᒪᔪᖃᓐᖏᑦᑐᖅ. ᐅᓪᓗᒥᐅᓕᖅᑐᕐᓗ 

ᑕᓪᓕᒪᑦ ᑕᐃᒪ ᐃᖅᑲᓇᐃᔮᖅᑖᕋᓱᐊᖅᑐᐃᑦ 

ᕿᒥᕐᕈᔭᐅᓯᒪᔫᒐᓗᐊᑦ ᐃᖅᑲᓇᐃᔭᕈᒪᔪᐃᑦ 

ᓄᓇᕗᒻᒧᑦ ᓄᓇᕗᑉ ᓯᓚᑖᓃᑦᑐᑎᒃ. ᑕᐃᒃᑯᐊ 

ᒫᓐᓇᒧᑦ ᓱᓕ ᐊᖏᖅᑕᐅᓯᒪᓐᖏᑦᑐᐃᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐄᖑᒐᓗᐊᖅ ᓇᓗᒐᓚᑦᓱᒎᓕᖅᑐᖅ ᑭᐅᔾᔪᑎᐊᓄᑦ. 

ᑐᓴᕐᓗᓂ ᖃᑦᓯᑦ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᑎᑕᐅᓯᒪᔪᑦ ᖃᑦᓯᐅᖅᑲᐅᓂᖏᓐᓂᒃ 

ᑐᓴᓐᖏᑕᐃᓐᓇᕋᒪ ᒫᓐᓇᐅᔪᖅ 

ᐃᖅᑲᓇᐃᔭᖅᑎᑕᐅᔪᑦ ᓄᓇᕗᑦ ᓯᓚᑖᓂ 

ᖃᔅᓯᐅᖕᒪᖔᑕ.  

 

ᐅᖃᖅᑏ, ᐅᐊᑦᑎᐊᖅ ᐊᐱᖅᓱᖅᑕᐅᑎᓪᓗᒍ 

ᑮᓇᐅᔭᓕᕆᔨ ᑖᒃᑯᐊ ᒐᕙᒪᒃᑯᑦ ᐊᓪᓚᑦᓯᓵᔪᒻᒪᑕ 

ᐃᖅᑲᓇᐃᔮᓄᑦ ᐅᓂᒃᑳᓂᒃ 2,000 ᒐᕙᒪᒃᑯᓐᓂ 

ᐃᓐᓄᑦᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ.  

 

ᖃᓄᖅᑑᒃᑲᓐᓂᖁᑉᓗᒍ ᓇᐅᒃᑯᑲᓐᓂᖅ 

ᐃᓐᓄᒃᑕᐅᖁᓪᓗᒋᑦ ᐃᖅᑲᓇᐃᔮᓪᓚᕇᑦ. ᐊᒻᒪᓗ 

ᑖᒃᑯᐊ ᑲᑎᒪᔨᐅᖃᑎᖓ ᐊᐱᖅᑯᑕᐅᕙᑦᑐᑦ 

ᐃᓐᓄᒃᑕᐅᓯᒪᔪᓂᑦ ᐃᓄᓕᕆᓂᕐᒥᒃ 

ᐃᖅᑲᓇᐃᔭᖅᑎᑕᐅᕙᑦᑐᓄᑦ ᑐᕌᓐᑐᒥ 

ᕚᓐᑰᕗᒥᓪᓘᓐᓃᑦ ᑕᐅᓇᓂ. 

 

ᒥᓂᔅᑕ ᐅᖃᕈᓐᓇᖅᐹ ᑭᓱᒥᒃ ᒪᓕᖃᑦᑕᖅᐸᑦ 

ᐃᓱᒪᓕᐅᕌᖓᒥᒃ ᑖᓐᓇ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᕈᓐᓇᖅᑎᑕᐅᓂᐊᕈᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒃᑲᓐᓂᕋᕕᑦ. (ᑐᓵᔨᑎᒍᑦ) ᑕᐃᒪ 

ᐅᖃᐅᓯᖃᖅᑎᓪᓗᖓ ᖃᑦᓯᑦ ᓄᓇᕗᒻᒥ ᓯᓚᑖᓂ 

ᐃᖅᑲᓇᐃᔭᖅᑐᑦ, ᐅᖃᐅᓯᖃᖅᐳᖓ 

ᐊᖏᖅᑕᐅᓚᐅᖅᓯᒪᔪᓂᒃ ᒐᕙᒪᐅᓚᐅᖅᑎᓐᓇᑕ ᓱᓕ 

ᖃᑦᓯᓪᓚᑦᑖᖑᒻᒪᖔᑕ ᖃᐅᔨᒪᓐᖏᑦᑐᖓ. ᑕᐃᒪ 

ᐊᑐᐊᒐᖅ ᐱᑕᖃᓕᕋᒥᓂᒃ 

ᐊᖏᖅᑕᐅᓯᒪᔪᖅᑕᖃᓐᖏᒻᒪᑦ ᐅᖓᓯᑦᑐᒥᒃ 

ᐃᖅᑲᓇᐃᔭᖅᑐᑦᓴᓂᒃ. 

ᑐᑦᓯᕋᕐᕕᐅᖃᑦᑕᖅᓯᒪᒐᓗᐊᖅᐳᒍᑦ 

ᐊᖏᖅᑕᐅᓯᒪᓐᖏᑦᑐᑦ ᐅᓪᓗᒥᒧᑦ.  

 

ᐅᖃᐅᓯᖃᕌᖓᑦᑕ ᖃᓄᐃᑦᑐᓂᒃ ᐃᖅᑲᓇᐃᔮᓂᒃ 

ᐅᖃᐅᓯᖃᖃᑦᑕᕐᒪᖔᑦᑕ, ᑭᓯᐊᓂ 

ᖃᐅᔨᒪᑦᑎᐊᕋᓱᐊᖏᓐᓇᖅᑐᒍᑦ ᑕᒪᒃᑯᐊ 

ᐃᖅᑲᓇᐃᔮᒃᓴᐅᔪᑦ ᐃᓐᓄᒃᑕᐅᔪᓐᓇᖏᒃᑲᓗᐊᕐᒪᖔᑕ 

ᓄᓇᕗᑦ ᐃᓗᐊᓂ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᓂᑦᑎᓐᓄᑦ ᓄᓇᕗᒻᒥ. 

ᐊᒥᓱᑦ ᐃᖅᑲᓇᐃᔮᑦ ᐋᓐᓂᐊᖅᑐᓕᕆᓂᕐᒧᑦ 

ᑐᕌᖓᓂᖅᓴᐅᕗᑦ ᐅᖃᐅᓯᕆᔭᒃᑲ, ᑭᓯᐊᓂ 

ᓴᖅᑮᒃᑲᓐᓂᕈᓐᓇᖅᐳᖓ ᐊᒥᓲᓂᖏᓐᓂᒃ  ᑖᒃᑯᐊ 

ᖃᑦᑎᐅᒻᒪᖔᑕ ᐃᖅᑲᓇᐃᔮᑦ ᐅᖃᐅᓯᕆᓂᐊᖅᑕᕗᑦ 

ᐅᐊᑦᑎᐊᕈ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ, 

ᐅᖃᖅᐳᖓ ᓇᓗᓕᕋᒪ ᑭᐅᔾᔪᑎᖓᓄᑦ ᒥᓂᔅᑕᐅᑉ. 

ᑭᐅᔭᐅᕋᑖᑦᑎᐊᕋᑦᑕ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᒥᓂᔅᑕᖓᓐᓂᒃ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᐅᓪᓗᒥ ᐅᖃᖅᓯᒪᔪᓂᒃ 

ᐊᐅᓚᑦᑎᔩᑦ ᐃᖅᑲᓇᐃᔮᖏᓐᓂᒃ, ᐃᓚᖓᑦ 

ᐃᖅᑲᓇᐃᔮᖅ, ᓄᑖᖅ ᐃᖅᑲᓇᐃᔭᖅᑎᑖᖑᔪᖅ 

ᒫᓐᓇᐅᔪᖅ ᐃᖅᑲᓇᐃᔭᖅᑐᖅ ᓯᓚᑖᓂ 

ᑲᖏᖅᖠᓂᐅᑉ, ᐊᒻᒪᓗ ᒥᓂᔅᑕ ᐅᖃᕋᑖᕐᒪᑦ 

ᐊᖏᖅᑕᐅᔪᖃᓚᐅᖏᒻᒪᑦ ᒫᓐᓇᕋᑖᖅ.  

 

ᐅᖃᖅᑏ, ᑕᒪᓐᓇ ᓴᖅᑭᐸᓪᓕᐊᔪᖅ ᐅᕙᑦᑎᓐᓄᑦ 

ᐅᖃᐅᓯᕆᓂᐊᖅᐸᕋ ᐃᓄᐃᑦ ᓯᐊᒻᒪᖅᓯᒪᔪᑦ. 

ᑭᖑᓪᓕᖅᐹᒥᒃ ᕿᒥᕐᕈᓪᓗᖓ ᓄᓇᕗᑦ ᑐᓐᖓᕕᒃᑯᑦ 

ᐊᑎᖏᓐᓂᒃ ᓂᕈᐊᕈᓐᓇᖅᑐᑦ ᓄᓇᕗᑦ ᓯᓚᑖᓂ, 

ᐃᓱᒪᒃᓴᖅᓯᐅᕈᑎᖃᓚᐅᕋᒪ 

ᐊᑦᑐᐃᓂᕆᒍᓐᓇᖅᑕᖏᓐᓂᒃ ᐊᒥᓲᓪᓗᑕ ᓄᓇᖃᕋᑦᑕ 

ᓄᓇᓕᕐᔪᐊᖑᓂᖅᓴᓂᒃ.  

 

ᐃᖅᑲᐅᒪᔪᓐᓇᕈᕕᑦ, 600−ᐸᓗᖕᓂᒃ ᐃᓄᐃᑦ 

ᐋᑐᕚᒥᐅᑦ, 300−ᐸᓗᐃᑦ ᐃᓄᐃᑦ ᐅᐃᓂᐹᒡᒥ 

ᓄᓇᖃᖅᑐᑦ, 150 ᐅᖓᑖᓂᓗ ᐃᓄᐃᑦ 

ᐃᐊᑦᒪᓐᑕᓐᒥᐅᑕᐅᓪᓗᑎᒃ. ᐅᖃᖅᑏ, 1,000 

ᐅᖓᑖᓃᒻᒪᑕ ᐃᓄᐃᑦ ᐃᖅᑲᓇᐃᔮᖅᑖᕋᓱᐊᖅᑐᑦ 

ᐅᖓᓯᑦᑐᒥᒃ 

ᐃᖅᑲᓇᐃᔭᕈᒪᑐᐃᓐᓇᕆᐊᓖᑦ ᕿᑎᕐᒥᐅᓂ, 

ᑭᕙᓪᓕᕐᒥ ᐊᒻᒪᓗ ᕿᑭᖅᑕᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᖅᓯᒪᖕᒪᖔᑕ ᐱᓕᕆᕕᖓ ᑕᒪᒃᑯᐊ 

ᐃᓄᐃᑦ ᓄᓇᓕᖕᓂ ᑎᒥᐅᔪᑦ 

ᓴᖅᑭᑦᑎᖃᑦᑕᕈᓐᓇᕐᓂᐊᕐᒪᑕ ᐊᑐᐊᒐᖅ ᐊᑐᕐᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒋᐊᒃᑲᓐᓂᕋᕕᑦ. 

(ᑐᓵᔨᑎᒍᑦ) ᑕᐃᒪᓕ ᖃᓄᐃᓕᐅᕈᓐᓇᕐᒪᖔᑦᑕ 

ᐃᓄᓐᓂᒃ ᓄᓇᕗᑦ ᓯᓚᑖᓂ, ᑕᒪᓐᓇ 

ᐊᒥᓱᐊᖅᑎᖅᑐᒍ ᐅᖃᐅᓯᕆᖃᑦᑕᕐᓯᒪᔭᕗᑦ, 

ᑭᓯᐊᓂᓕ ᖃᐅᔨᒪᑦᑎᐊᕆᐊᖃᕐᒥᔪᒍ ᑕᒪᒃᑯᐊ 

ᐃᖅᑲᓇᐃᔭᒧᑦ ᐃᓕᔭᐅᖁᓪᓗᒋᑦ ᐊᒻᒪᓗ 

ᖃᐅᔨᒪᓂᖃᕐᓗᓂ ᐊᒻᒪᓗ ᐃᓕᓐᓂᐊᕐᓯᒪᓗᑎᒃ 

ᐃᖅᑲᓇᐃᔭᖅᑎᑖᕋᓱᐊᕐᓗᑕ ᒐᕙᒪᒃᑯᓐᓂᒃ.   

 

ᐃᖅᑲᓇᐃᔮᔅᓴᖅᑕᖃᕐᖓᑦ ᓄᓇᕗᑦ ᓯᓚᑖᓂ ᓲᕐᓗ 

ᑕᐃᒃᑯᐊ ᑐᖅᑲᖅᑕᕐᕖᑦ ᐅᖃᐅᓯᕆᖃᑦᑕᖅᑕᒃᑲ 

ᐃᓄᓕᕆᔨᒃᑯᓐᓄᑦ ᑕᐃᒃᑯᐊ ᐳᓚᕋᖃᑦᑕᖅᑐᑦ 

ᑕᒪᒃᑯᓄᖓ ᐱᔨᑦᑎᖅᑕᑦᑎᓐᓄᑦ ᐊᒻᒪᓗ ᐊᓯᖏᓐᓄᑦ 

ᐊᖏᕐᕋᐅᔪᓄᑦ, ᑭᓯᐊᓂ ᑕᒪᒃᑯᐊ ᓱᓕ 

ᐅᖃᐅᓯᕆᔭᕗᑦ. ᓱᓕ ᓇᓗᓇᐃᖅᓯᓯᒪᓐᖏᓚᒍᑦ ᑭᓱᑦ 

ᐃᖅᑲᓇᐃᔮᑦ ᓈᒻᒪᒻᒪᖔᑕ ᓄᓇᓕᕐᔪᐊᓂᑦ 

ᐅᕝᕙᓘᓐᓃᑦ ᓄᓇᕗᑦ ᓯᓚᑖᓂ, ᑕᒪᒃᑯᐊ ᓱᓕ 

ᐅᖃᐅᓯᕆᒋᐊᖃᖅᐸᕗᑦ.  

 

ᐃᖅᑲᓇᐃᔭᖅᑎᑖᒃᑲᓐᓂᕈᒪᔪᒍᑦ ᐃᓄᓐᓂᒃ ᓄᓇᕗᑦ 

ᐃᓗᐊᓂ ᐊᒻᒪᓗ ᓯᓚᑖᓂ ᓄᓇᕗᑦ, ᑭᓯᐊᓂᓕ ᓱᓕ 

ᑕᕝᕗᖓ ᑎᑭᓚᐅᖏᑦᑐᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐊᒻᒪ 

ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

ᐊᐱᖅᑯᑦ 748 - 6(2): ᐃᓕᓐᓂᐊᕌᓂᒃᑎᓪᓗᒋᑦ 

ᐃᖅᑲᓇᐃᔭᓕᓵᖅᑐᓄᑦ ᐱᓕᕆᐊᒃᓴᖅ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᐅᓪᓛᒃᑯᑦ, ᐃᒡᓗᓕᒑᕐᔪᖕᒥᐅᑦ 

ᑲᖏᖅᓯᓂᕐᒥᐅᓪᓗ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᐱᓕᕆᕕᖓ 

ᑐᓴᖅᑎᑦᑎᕋᑖᓚᐅᕐᒪᑕ ᓄᑖᒥᒃ ᐃᓕᓐᓂᐊᕇᕌᖓᒥᒃ 

ᐃᖅᑲᓇᐃᔭᖅᑎᑦᑎᖃᑦᑕᓂᕐᒥᒃ. ᑕᒪᓐᓇ 

ᑐᓴᖅᑎᑦᑎᔾᔪᑕᐅᓚᐅᖅᑐᖅ ᓇᓗᓇᐃᖅᓯᓚᐅᖅᑐᖅ 

ᑕᒪᓐᓇ ᐱᓕᕆᐊᖑᔪᖅ ᐃᒪᐃᓐᓂᖓᓂᒃ, ᐊᒻᒪᓗ 

ᐅᕙᖓ ᐅᖃᓕᒫᕐᓗᒍ "ᑐᕌᒐᖃᕐᓂᖅ 

ᐃᑲᔪᖅᑐᐃᓂᐊᕐᓗᓂ 

ᐃᖅᑲᓇᐃᔭᖅᑐᖃᓚᐅᓐᖏᓐᓂᖓᓂᒃ ᑐᕌᕆᔭᐅᔪᓄᑦ 

ᐃᓕᓐᓂᐊᖅᑎᓄᑦ." ᐃᓱᓕᕝᕕᖓ. 

 

ᐅᖃᖅᑏ, ᐃᑲᔪᖅᑐᐃᓪᓚᕆᒃᑲᒪ ᑕᒪᒃᑯᓂᖓ 

ᐱᓕᕆᐊᓂᒃ, ᑭᓯᐊᓂᓕ, ᐃᓱᒫᓘᑎᖃᕋᒪ 

ᐃᓕᓐᓂᐊᕐᕕᒻᒥ ᐃᓕᓐᓂᐊᕐᓂᖅ ᒪᑐᐃᖓᒻᒪᑦ 

ᐃᓕᓐᓂᐊᖅᑎᓄᑦ ᐃᖃᓗᒻᒥᐅᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ ᑕᒪᓐᓇ 

ᐱᓕᕆᐊᖑᔪᖅ ᐊᖏᓪᓕᒋᐊᖅᑕᐅᓂᐊᕐᒪᖔᖅ 

ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᓄᑦ ᓲᕐᓗ ᑲᖏᖅᖠᓂᕐᒥ 

ᐊᒻᒪᓗ ᒥᑭᓂᕐᓴᐅᔪᓄᑦ ᓄᓇᓕᐅᔪᓄᑦ ᓲᕐᓗ 

ᐃᓪᓗᓕᒐᕐᔪᒻᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ ᐆᑦᑐᕋᐅᑕᐅᔪᖅ, 

ᓱᓕᒍᒪ ᐱᔪᒪᓂᖅᑕᖃᒻᒪᕆᒻᒪᑦ, ᐊᒻᒪᓗ 

ᐊᖁᑎᐅᓪᓗᑕ, ᖃᐅᔨᓴᑐᐃᓐᓇᖅᑕᕗᑦ ᖃᓄᑎᒋ 

ᐱᔪᒪᓂᖃᒻᒪᖔᑕ ᐊᒻᒪᓗ ᖃᓄᖅ 

ᐃᖅᑲᓇᐃᔭᖅᑎᑦᑎᒍᓐᓇᕐᒪᖔᑕ 

ᐃᓅᓱᒃᑐᖁᑎᑦᑎᓐᓂᒃ ᐊᒻᒪᓗ ᐸᕐᓇᑎᓪᓗᒋᑦ 

ᐃᖅᑲᓇᐃᔮᖏᓐᓄᑦ ᐱᓕᕆᕕᑦᑎᓐᓂ ᐊᒻᒪᓗ 

ᐃᓯᕐᓗᑎᒃ. 

 

ᐅᖃᖅᑏ, ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ ᐊᒻᒪᓗ 

ᖃᖓᒃᑰᓂᐊᕐᒪᖔᑦ ᑕᒪᓐᓇ ᖃᓄᖅ 

ᖃᐅᔨᓴᕐᓂᐊᕐᒪᖔᑦᑎᒍᑦ, ᑕᒪᓐᓇ ᓱᓕ 

ᓴᖅᑭᐸᓪᓕᐊᔭᕗᑦ, ᐊᒻᒪᓗ ᓱᓕ, ᑕᒪᓐᓇ 

ᐱᔪᒪᓂᒻᒪᕆᒋᒻᒪᒍ. ᓂᕆᐅᒃᐳᖓ ᐅᓂᒃᑳᓛᕆᐊᒃᓴᖅ 

ᒪᓕᒐᓕᐅᕐᕕᖕᒧᑦ ᖃᓄᑎᒋ ᐊᑑᑎᖃᑦᑎᐊᖕᒪᖔᑦ 

ᐊᑑᑎᖃᖕᒪᖔᓪᓗ ᐃᓱᐊᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᓱᓕᒍᒪ ᐱᔪᒪᓂᖅᑕᖃᒻᒪᕆᓐᓂᐊᖅᑐᖅ 

ᑲᖏᖅᖠᓂᕐᒥ.  

 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐊᔪᖅᓴᖅᑐᓕᕆᔨᖏᑦ 

ᑐᓴᖅᑎᑦᑎᓚᐅᕐᒪᑕ ᐃᒡᓗᓕᒑᕐᔪᖕᒥ ᕼᐋᒻᒪᓚᒃᑯᑦ 

ᑎᑎᕋᕐᕕᐊ ᒪᑐᔭᐅᓂᐊᓕᕐᒪᑦ ᓱᓪᓗᓕᖏᑦ 

ᖁᐊᖅᓯᒪᓂᖏᓐᓄᑦ. ᑖᓐᓇ ᐃᓪᓗ ᐊᒥᓱᓄᑦ 

ᒐᕙᒪᒃᑯᑦ ᐊᓪᓚᕝᕕᖃᕐᒪᑦ ᓄᓇᓕᓐᓂ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᐅᖅᑯᕐᒥᐅᓄᑦ 

ᐅᖃᐅᓯᖃᕋᑖᓚᐅᕐᒪᑦ ᐱᒻᒪᕆᐅᓂᖓᓂᒃ 

ᐃᓕᓐᓂᐊᑎᑦᑎᑲᓐᓂᕐᓂᖅ ᐃᓄᓐᓂᒃ ᓱᓪᓗᓕᕆᔨᓂᒃ, 

ᐃᓄᓐᓂᒃ ᐅᐊᔭᓕᕆᔨᓂᒃ, ᐊᒻᒪᓗ ᐃᓄᓐᓂᒃ 

ᕿᔪᓕᕆᔨᖃᕐᓂᖅᓴᐅᓗᑎᒃ. ᐊᖏᖃᑎᒋᑦᑎᐊᖅᑕᕋ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕇᖅᑎᓪᓗᒋᑦ 

ᐃᖅᑲᓇᐃᔭᕆᐅᖅᓴᔪᑦ ᐃᑲᔪᖅᑐᐃᓂᐊᕐᒪᖔᑕ 

ᒪᒃᑯᒃᑐᓂᒃ ᐃᖅᑲᓇᐃᔭᕈᓐᓇᖅᓯᕙᓪᓕᐊᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ 

ᒪᓕᒐᓕᐅᖅᑎ. ᐱᓕᕆᕕᑦᑎᓐᓂ, 

ᐃᓕᓐᓂᐊᕆᐊᒃᑲᓐᓂᕈᓯᐊᔅᓴᖃᕐᒥᔪᒍᑦ ᐊᒻᒪᓗ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4359 

ᐊᓯᐊᒍᑦᑕᐅᖅ ᑎᓕᐅᕆᓇᓱᐊᖅᐸᒃᑭᓪᓗᑕ 

ᐅᕕᒃᑲᐅᔪᓂᒃ ᐃᓕᓐᓂᐊᖁᓪᓗᒋᑦ ᖃᐅᔨᒪᓂᒃᑯᑦ, 

ᐊᐅᓚᐅᓯᕆᔨᐅᔪᒪᑉᐸᑕ, ᑕᐃᒪᐃᑦᑐᕈᔪᓐᓂᓪᓘᓐᓃᑦ. 

ᑖᒃᑯᐊ ᐃᖅᑲᓇᐃᔮᑦ ᓯᐊᒻᒪᒃᓯᒪᕗᑦ ᓄᓇᕘᓕᒫᒥ, 

ᐊᒻᒪ ᓱᓕ, ᑐᓴᐅᒪᑎᑦᑎᕗᒍᑦ ᐃᓕᓐᓂᐊᕐᕕᖕᓄᑦ.  

ᐊᑐᐃᓐᓇᖃᕈᒪᒐᑦᑕ ᐃᖅᑲᓇᐃᔭᕐᓂᕐᒧᑦ 

ᑕᑯᒃᓴᐅᑎᑦᑎᓂᐅᔪᓂᒃ ᓴᖅᑭᔮᖅᑎᑦᑎᑲᓐᓂᕋᓱᐊᕐᓗᑕ 

ᐃᓕᓐᓂᐊᕐᓂᕐᒥᒃ ᐊᒻᒪᓗ ᐊᒥᓱᒃᑲᓂᕐᓂᒃ 

ᐃᓕᓐᓂᐊᖅᑎᑖᕐᓗᑕ ᐃᓚᐅᖃᑕᐅᓪᓗᑕ ᐊᒻᒪᓗ 

ᑕᑯᔪᒪᒐᓗᐊᖅᑯᒍᑦ ᐱᕙᓪᓕᐊᑎᐊᖅᑐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑐᓴᖅᑎᑦᑎᓚᐅᖅᑐᖅ ᐃᒪᓐᓇ, 

"ᓂᕈᐊᖅᑕᐅᑦᑎᐊᖅᓯᒪᔪᑦ ᐃᖅᑲᓇᐃᔮᖅᑖᕐᓂᐊᖅᑐᑦ 

ᐅᓪᓘᑉ ᐃᓚᐃᓐᓇᖓᓂᒃ 

ᐃᖅᑲᓇᐃᔭᖃᑦᑕᕐᓂᐊᖅᑐᓂᒃ." ᐃᓱᓕᑉᐳᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᐊᑭᓕᖅᓱᖅᑕᐅᖃᑦᑕᖅᑐᑦ ᐃᓚᐅᖃᑦᑕᖅᑐᑦ 

ᐊᔾᔨᒌᓐᓂᐊᕐᒪᖔᑕ ᒐᕙᒪᒃᑯᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ, ᐃᓕᓐᓂᐊᖅᑏᑦ 

ᐃᓚᐅᖃᑕᐅᔪᑦ ᑕᒪᑐᒧᖓ ᐱᓕᕆᐊᒧᑦ 

ᐊᑭᓕᖅᑕᐅᒐᔭᖅᑐᑦ ᐃᓕᓐᓂᐊᕐᓂᖏᓐᓄᑦ, 

ᑕᐃᒪᓐᓇᑎᑐᑦ ᐃᖅᑲᓇᐃᔭᖅᑎᓪᓗᒋᑦ ᐅᕝᕙᓘᓐᓃᑦ 

ᑕᐃᑲᓂ. ᐋᖅᑭᒃᓯᒪᓂᖓ, ᐃᓕᓐᓂᐊᖅᑏᑦ, 

ᐅᐱᓐᓇᕋᓂ, ᐃᓕᓐᓂᐊᕐᕕᒻᒦᖃᑦᑕᖅᑐᑦ 

ᐅᓪᓗᓕᒫᐸᓗᒃ, ᑭᓯᐊᓂ ᑕᐃᒪᐃᒍᓐᓇᖅᐸᑕ, 

ᐋᖅᑮᓇᓱᐊᖃᑦᑕᖅᑐᒍᑦ ᐃᑲᕐᕋᐅᔪᓂᒃ ᐅᓐᓄᒃᑯᑦ 

ᐅᕝᕙᓘᓐᓃᑦ ᐱᓇᓱᐊᕈᓯᐅᑉ ᓄᓐᖑᐊᓂ, 

ᑕᐃᒪᐃᒍᓐᓇᖅᐸᑦ. ᐅᖃᖅᑏ, ᐃᑲᕐᕋᒐᓵᓗᓐᓂᒃ 

ᐊᓯᔾᔨᕋᓱᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 749 - 6(2): ᖁᕐᓗᖅᑑᑉ ᑰᖓ 

(ᐊᓇᕕᓗᒃ) 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᑖᑉᑯᐊ 

ᐊᐱᖅᑯᑎᒃᑲ ᐅᑉᓗᒻᒥ ᒥᓂᔅᑕᕆᔭᖓᓐᓄᑦ 

ᐊᕙᑎᓕᕆᔨᒃᑯᑦ ᐊᒻᒪᓗ ᑖᒃᑯᐊ ᐅᖃᐅᓯᖃᖅᐳᑦ 

ᖃᓄᖅ ᐱᐅᓯᒋᓂᖓᑕ  ᖁᕐᓗᖅᑑᑉ ᑰᖓᑕ.  

 

ᒥᓂᔅᑕ ᖃᐅᔨᒪᒻᒪᑦ, ᖁᕐᓗᖅᑑᑉ ᑰᖓ ᐱᒻᒪᕆᐊᓘᒻᒪᑦ 

ᓂᕈᐊᖅᑎᖁᑎᓐᓄᑦ ᖁᕐᓗᖅᑑᒥ. ᑖᓐᓇ ᑰᒃ 

ᐃᒥᖅᑕᕐᕕᐅᓲᑐᖃᐅᒻᒪᑦ ᐊᒻᒪ ᓂᕿᖃᕐᕕᐅᓪᓗᓂ 

ᐃᓄᓐᓄᑦ, ᓴᓗᒪᒋᐊᖃᓪᓚᕆᑉᐳᖅ ᑰᖓ 

ᖃᓄᐃᓐᖏᑦᑎᐊᕐᓗᓂ ᓱᕈᕐᓇᖅᑐᖃᓐᖏᓪᓗᓂ 

ᖃᓄᐃᑦᑐᓂᓪᓘᓐᓃᑦ.  

 

2002-ᒥ ᖁᕐᓗᖅᑑᑉ ᑰᖓ ᐃᓕᑕᕆᔭᐅᔪᒻᒪᑦ ᑲᓇᑕᒥ 

ᑰᖑᖃᑕᐅᔪᓄᑦ ᐃᓚᒋᔭᐅᓪᓗᓂ.  

 

ᒥᓂᔅᑕᐅᔪᖅ ᐅᖃᐅᓯᖃᕈᓐᓇᖅᐹ ᑖᒃᑯᐊ 

ᐱᓕᕆᕝᕕᖏᓐᓃᑦᑐᑦ ᐱᓕᕆᖃᑎᖃᖅᐸᒻᒪᖔᑕ 

ᓄᓇᓕᖏᑦ ᐊᖑᓇᓱᒃᑐᓕᕆᔨᖏᓐᓂ 

ᒐᕙᒪᑐᖃᒃᑯᓂᓪᓗ ᓇᐅᑦᓯᖅᑐᕌᖓᒥ ᖁᕐᓗᖅᑑᑉ 

ᑰᖓᓂᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᑕᒪᑐᒥᖓ ᓴᖅᑮᒻᒪᑦ. ᐅᖃᖅᑏ, 

ᖁᕐᓗᖅᑑᑉ ᑰᖓ ᖁᕐᓗᖅ ᒥᕐᓐᖑᐃᖅᓯᕐᕕᐅᑉ 

ᓴᓂᐊᓃᒻᒪᑦ, ᑭᓯᐊᓂ ᑰᖓ ᒥᕐᓐᖑᐃᖅᓯᕐᕕᐅᑉ 

ᐃᓚᒋᓐᖏᒻᒪᒍ. ᐊᐅᓚᑦᓯᔪᓐᓇᖏᑦᑐᒍᑦ 

ᑐᓴᕋᑦᓴᓂᓪᓘᓐᓃᑦ ᖃᓄᐃᓕᐅᖅᑐᖃᓕᕐᒪᖔᖅ 

ᒥᕐᖑᐃᖅᓯᕐᕕᒻᒥᑦ. 

 

ᐅᖃᖅᑏ, ᑖᒃᑯᐊ ᖃᓄᖅ 

ᐱᓕᕆᖃᑎᖃᖃᑦᑕᕐᒪᖔᑦᑕ ᒐᕙᒪᑐᖃᒃᑯᓐᓂᒃ 

ᐃᒪᐅᑉ ᖃᓄᐃᓐᓂᖓᓂᒃ ᐊᒻᒪᓗ ᐃᒪᐅᑉ 

ᖃᓄᐃᓐᓂᖓᓂᒃ, ᑕᒪᓐᓇ ᑲᒪᒋᔭᐅᒻᒪᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ.  

ᐱᓕᕆᐊᖃᖅᐸᑦᑐᒍᑦ ᐃᒥᐅᑉ ᐱᐅᓂᖓᓄᑦ 

ᑲᒪᒋᔭᐅᓪᓗᓂ ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ. 

ᐃᒪᕐᒥᒃ ᖃᐅᔨᓴᕐᓂᖅ ᐃᓛᓐᓂᒃᑯᑦ ᐊᒃᓱᕈᕐᓇᕐᒪᑦ 

ᑎᑭᐅᑎᓇᓱᐊᖅᑐᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᖅ 

ᑭᐅᔪᖅ (ᑐᓵᔨᑎᒍᑦ) ᒥᓂᔅᑕ ᖃᐅᔨᒪᔪᔅᓴᐅᒻᒪᑦ 

ᒐᕙᒪᑐᖃᒃᑯᑦ ᐃᓱᒪᓕᐅᓚᐅᕐᒪᑕ 2015-ᖑᑎᓪᓗᒍ 

ᕿᐱᓗᒍᒪᓪᓗᑎᒃ ᑐᒃᓯᕋᐅᒻᒥᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᕿᒥᕐᕈᖁᓪᓗᒋᑦ 

ᐱᓕᕆᐊᖑᓂᐊᖅᑐᒥᒃ ᐅᔭᕋᓐᓂᒃ ᑎᓯᓂᖅᐹᓂᒃ 

ᐅᔭᕋᓐᓂᐊᕐᓂᕐᒥᒃ ᓄᓇᑦᓯᐊᕐᒥ. 

 

ᐃᓱᒫᓘᑎᓂᒃ ᓴᖅᑭᑦᑎᔪᖃᖃᑦᑕᖅᓯᒪᖕᒪᑦ 

ᐅᔭᕋᖕᓂᐊᕐᕕᖕᓂ ᑕᐅᕙᓂ ᓄᓇᒥ 

ᐊᒃᑐᐃᕐᔪᐊᖅᑐᓂᒃ ᖁᕐᓗᖅᑐᖅ ᑰᖕᒥ. ᐆᑦᑑᑎᒋᓗᒍ, 

ᐊᒥᓲᓂᖏᑦ ᐃᖃᓗᑦᑕᐅᕙᑦᑐᑦ 

ᖃᑦᑏᓐᓇᕈᕆᐊᖅᓯᒪᔫᔮᖅᑐᑦ. ᐊᑐᖅᓯᒪᔭᒃᑯᑦ 

ᐅᔭᕋᓐᓂᐊᕐᕕᒃ ᐱᒋᐊᓚᐅᖅᑎᓐᓇᒍ ᐊᕐᕌᒍᐃᑦ 20 

ᐅᖓᑖᓂ, 20-ᓂᒃ 40-ᓄᑦ 

ᐃᖃᓗᒍᓐᓇᖃᑦᑕᓚᐅᖅᓯᒪᒐᑦᑕ, ᐊᕐᕌᓂ ᐱᖓᓱᓂᒃ 

ᐱᔪᓐᓇᓚᐅᖅᑐᖓ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᖅ ᓄᓇᑦᓯᐊᑉ 

ᒐᕙᒪᒃᑯᖏᓐᓂᒃ ᐊᒻᒪᓗ ᐊᑦᑐᐊᔪᓂᒃ 

ᐊᕙᑎᓕᕆᓂᕐᒧᑦ ᓇᐅᑦᑎᖅᓱᐃᓂᕐᒥᒃ ᐊᒻᒪᓗ 

ᒪᓕᒐᕋᓛᓂᒃ ᑎᒥᐅᔪᓂᒃ ᑭᐅᖁᓪᓗᒋᑦ ᑭᓪᓕᖓᑕ 

ᐊᑦᑐᖅᑕᐅᓂᖓᓂᒃ ᐅᔭᕋᕐᓂᐊᕐᓂᐅᑉ ᕿᑎᕐᒥᐅᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. 

ᐅᖃᖅᑏ, ᑲᒪᒋᔭᖃᑦᑐᑦ 

ᐃᖃᓗᓐᓂᒃ ᐊᒻᒪᓗ ᐃᖃᓗᓐᓂᒃ ᖃᐅᔨᓴᕐᓂᕐᒧᑦ 

ᑰᖕᒥ ᖁᕐᓗᖅᑑᕐᒧᖃᑦᑕᖅᑐᑦ ᓛᒃ ᒍᕌᔅ-ᒥᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ. 

 

ᖃᓄᖅ ᐱᓕᕆᖃᑎᖃᖅᐸᒻᒪᖔᑦᑕ ᓴᓂᓪᓕᑎᓐᓂᒃ 

ᓄᓇᑦᓯᐊᕐᒥ, ᐅᔭᕋᓐᓂᐊᕐᓂᖅ ᐊᒻᒪᓗ ᐸᒥᐅᓂᒃ 

ᐃᒋᑦᑎᖃᑦᑕᕐᓂᖅ ᐸᐱᕈᕐᓄᑦ, ᓄᓇᑦᓯᐊᑉ 

ᒐᕙᒪᒃᑯᖏᑦ ᑲᒪᒋᔭᖃᕐᒪᑕ ᐊᕙᑎᐅᑉ 

ᖃᐅᔨᓴᖅᑕᐅᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᐃᒻᒥᓂᒃ ᑕᐃᒪᐃᓯᒪᓐᖏᒻᒪᑕ.  

 

ᐊᒻᒪᓗ ᖃᐃᖁᔨᓂᐊᖅᑐᖓ ᐊᕙᑎᓕᕆᔨᒃᑯᑦ 

ᒥᓂᔅᑕᖓ ᖁᕐᓗᖅᑑᕐᒧᐊᓛᕐᒪᑦ ᑕᒫᓂᖃᐃ ᔫᓂᒥ 

ᓄᓇᓕᖕᓂ ᑕᐃᑲᓂ ᐅᖃᐅᓯᖃᕈᓐᓇᕐᓂᐊᕐᒪᑕ 

ᐃᖃᓗᐃᑦ ᒥᒃᓵᓄᑦ ᖁᕐᓗᖅᑑᑉ ᑰᖓᓂᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᑭᒃᑯᑦ ᑮᓇᐅᔭᖅ 

ᐊᑭᓖᓯᖃᑦᑕᕐᒪᖔᑦ ᔭᒐᐃᔪᖃᖅᑎᓪᓗᒍ? ᐊᒻᒪᓗ 

ᐊᕙᑎ ᓱᒃᑯᑕᐅᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ,  

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᖃᐃᖁᔨᖕᒪᑦ ᓄᓇᒥᓄᑦ 

ᖁᕐᓗᖅᑑᕐᒧᑦ. ᐄ, ᑖᓐᓇ ᒪᓕᒐᓕᐅᖅᑎ 

ᐃᖅᑲᓇᐃᔭᖃᑎᒋᔪᓐᓇᕐᓂᐊᖅᑕᕋ 

ᓇᓗᓇᐃᔭᐃᓂᐊᕋᑦᑕ ᖁᕐᓗᖅᑑᕐᓂᐊᕐᓂᑦᑎᓐᓂᒃ.  

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᑭᓖᖃᑦᑕᕐᓂᖅ ᔭᒐᐃᔪᖃᖅᑎᓪᓗᒍ 

ᐆᒪᔪᕐᓂᑦ, ᐅᖃᓪᓚᖃᑎᒋᔪᓐᓇᕐᓂᐊᖅᑕᕋ ᑖᓐᓇ 

ᒪᓕᒐᓕᐅᖅᑎ. ᐃᓗᓕᑯᓘᔭᖏᖕᓂᒃ 

ᓇᓗᓇᐃᔭᐃᕝᕕᒋᔪᓐᓇᕐᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 750 - 6(2): ᐃᓅᓕᖅᓯᕝᕕᐅᑎᓄᑦ 

ᑎᑎᖅᑲᑦ ᓇᓗᓇᐃᖅᓯᔾᔪᑎᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 

ᑐᕌᑦᑎᑦᑐᒪᓪᓗᒍ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᓐᓄᑦ.  

 

ᐅᖃᖅᑎᑦᑎᔩ, ᖃᐅᔨᒪᒻᒥᒐᕕᑦᑕᐅᖅ ᑕᒫᓂ 

ᓄᓇᓕᕋᓛᖑᓂᖅᓴᐅᔪᓂᒃ ᐅᑭᐅᖅᑕᖅᑐᒥ ᐃᓄᐃᑦ 

ᐊᕐᓇᐃᑦ ᑕᒪᒃᑯᐊ ᐱᔾᔪᑎᖃᖅᑐᖅ 

ᐊᐅᓪᓚᖅᑎᑕᐅᖃᑦᑕᕐᓂᕆᕙᑦᑕᖏᑦ 

ᓄᑕᕋᖅᑖᕆᐊᖅᑐᖅᑐᑎᒃ ᐃᓂᕐᔭᖅᑐᖅᑐᑎᒃ. 

ᐅᖃᐅᓯᓪᓚᕆᖓᒍᑦ ᐅᕙᒍᑦ ᑖᓐᓇ ᐊᑐᑐᐃᓐᓇᖅᑕᕋ. 

ᐊᐅᓪᓚᕆᐊᖃᖅᐸᒻᒪᑕ ᓄᓇᒥᖕᓂᒃ. ᐃᓚᖏᓪᓗ 

ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᕙᒃᑭᓪᓗᑎᑭᑦ 

ᐅᐃᓂᐸᐃᒡ, ᐋᑐᕚ, ᔭᓗᓇᐃᕝ ᑕᐃᒪᓐᓇᐅᖃᑦᑕᕐᒪᑦ. 

ᑕᒪᓐᓇ ᐊᑑᑎᑎᓪᓗᒍ ᑕᐃᒪᓕ (ᑐᓵᔨᑎᒍᑦ) 

ᑕᐃᒪᐃᑎᓪᓗᒋᑦ ᑕᐃᒃᑯᐊ ᐃᓅᓕᕐᕕᓯᐅᑏᑦ 

ᐊᑎᓕᐅᕈᑎᖏᓐᓂᒃ ᐱᖃᑦᑕᓐᖏᒻᒪᑕ 

ᐃᕐᓂᕐᕕᒋᓚᐅᖅᑕᒥᖕᓂᒃ. ᑕᐃᒪᐃᓕᖅᑲᐅᑎᓪᓗᖓ, 

ᑭᖑᓂᐊᓂ ᐊᑲᐅᓐᖏᓕᐅᕈᑕᐅᓕᖃᑦᑕᕐᒪᑦ 

ᐊᑭᓖᑲᑕᓕᖅᖢᑎᒃ ᑎᑎᖅᑲᓂᒃ ᐱᓇᓱᒃᖢᑎᒃ ᐊᒻᒪᓗ 

ᐅᓄᖅᑐᐃᖅᓱᖅᖢᑎᒃ ᐱᑎᑕᐅᖃᑦᑕᓐᖏᖦᖢᑎᒃ. 

 

ᐅᖃᖅᑏ, ᑖᓐᓇᖃᐃ ᒥᓂᔅᑕ ᓇᓗᓇᐃᔭᐃᔪᓐᓇᖅᐸ 

ᖃᓄᐃᑦᑐᓂᒃ ᐊᖏᖃᑎᒌᒍᑎᓂᒃ ᐊᑐᕐᒪᖔᑕ  

ᒐᕙᒪᖃᕐᕕᖏᑦ ᐊᓯᖏᑦ ᐱᔾᔪᑎᒋᓪᓗᒋᓪᓗ 

ᓄᓇᕗᒻᒥᐅᑦ ᓄᓇᕗᑦ ᓯᓚᑖᓂ ᐃᕐᓂᖃᑦᑕᖅᑐᑦ 

ᐸᐃᑉᐹᖅᑖᕋᓱᒃᑎᓪᓗᒋᑦ ᕿᑐᕐᖓᒥᓄᑦ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ 

ᑕᒪᑐᒥᖓ.

ᐊᖏᖃᑎᒌᒍᑕᐅᔪᓂᒃ ᐱᑕᖃᕐᓂᖅᐸᑦ ᒐᕙᒪᒋᔭᑉᑕᓗ 

ᒐᕙᒪᒋᔭᐅᔪᑦ ᐊᓯᖏᑦ ᑕᒪᑐᒪᑉ ᒥᒃᓵᓄᑦ 

ᐊᖏᖃᑎᒌᒍ’ᒥᒃ ᐱᑕᖃᕐᒪᖔᑦ ᒫᓐᓇ ᑭᐅᕌᓂᕐᓂᖅ 

ᐊᔪᖅᑐᖓ. ᑭᓯᐊᓂ ᑖᑉᑯᐊ ᑎᑎᕋᓪᕕᒋᔭᖅᐳᑦ 

ᑲᖏᖅᖠᓂᕐᒥ ᐃᓅᓐᓂᑰᔭᕌᖓᑕ ᓄᓇᕗᑉ ᐃᓗᐊᓂ 

ᑕᐅᑰᓈᖅᑕᖅᑑᒐᓗᐃᑦ. ᓄᓇᕗᑦ ᓯᓚᑖᓂ 

ᐃᓅᓐᓂᑰᔭᕌᖓᑕ ᐆᒃᑑᑎᒋᓗᒍ ᓄᓇᕗᑖᓚᐅᖅᑎ, 

ᐃᓛᒃ, ᓄᓇᕘᑕᖃᓚᐅᖅᑎᓐᓇᒍ ᓱᓕ ᐄᐳᕈᓪ 1, 

1999 ᓯᕗᓂᐊᒍᑦ ᐃᓅᓐᓂᑰᔭᕌᖓᑕ ᓄᓇᑦᓯᐊᕐᒥᐅᑦ 

ᑎᑎᕋᓪᕕᖓ ᐃᓛᒃ ᒐᕙᒪᒃᑯᖓᓄᑦ−ᖠᖔᖅ 

ᑐᕌᖅᑕᕆᐊᖃᕈ’ᒪᑕ. ᑕᒪᓐᓇᐅᕗᖅ.  

 

ᑕᒪᓐᓇ ᐅᖃᖅᑎᑦᓯᔩ ᓇᖕᒥᓂᖅ 

ᐊᑐᖅᓯᒪ’ᒥᒐᑉᑯᑦᑕᐅᖅ ᐃᓂᖅᐳᑦ ᐃᕐᓂᑦᑕ ᐃᓚᖓ 

ᐊᓪᕘᑕᒥ ᐃᓅᓂᑰᓯᒪᒻᒪᑦ. ᐊᓪᕘᑕᒥᐅᑦ 

ᒐᕙᒪᒃᑯᖏ’ᓄᑦ ᑐᕌᓕᓚᐅᖅᓯᒪᒐᓐᓄᒃ ᓄᓕᐊᕋᓗ. 

ᑎᑎᖅᑲᓂᒡᓗ ᑎᑭᕝᕕᐅᓕᓚᐅᖅᓯᒪᑉᓗᓄᒃ. 

ᐊᖅᑯᑎᑕᖃᖅᑑᒐᓗᐊᑦ ᑖᒃᑯᑭᐊ ᒐᕙᒪᒋᔭᐅᔪᑦ 

ᓇᓂᐅᒐᓗᐊᖅᐸᑦ ᐊᑐᐃᓐᓇᖅᑕᖃᓗᒃᑖᖅᑑᒐᓗᐃᑦ 

ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ ᑕᑯᒃᓴᐅᔪᓂᒃ 

ᑕᑕᑎᒐᒃᓴᖏᓪᓗ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᔾᔪᑎᖕᓂᒃ. ᑕᐃᒪᓕ ᑕᒫᓂ 

ᓄᓇᕗᒻᒦᓛᒃ 1999-ᖑᓚᐅᖅᑎᓐᓇᒍ ᐃᓅᓯᒪᔪᐃᑦ 

ᑕᕝᕗᖓ ᑖᓐᓇ ᐊᐱᖅᑯᑎ ᑐᓐᖓᑎᑦᑐᒍ, 

ᐃᓅᔪᖅᓯᐅᑎᓂᒃ ᖃᓪᓗᓈᑐᖃᐃ (ᑐᓵᔨᑎᒍᑦ) 

ᓴᖅᑭᑕᐅᖃᑦᑕᖅᑐᑦ ᑭᒡᓕᓯᓂᐊᖅᑎᓂᒃ ᓄᓇᕗᒻᒥ. 

ᒫᓐᓇᕈᓘᓚᐅᖅᑐᖅ ᑐᓴᖅᑎᑕᐅᓚᐅᖅᓯᒪᔪᖓ 

ᑕᐃᒃᑯᐊ ᐃᓅᓕᕐᕕᓯᐅᑏᑦ ᐸᐃᑉᐹᖁᑎᖏᑦ 

ᐊᑐᕈᓐᓃᖅᑐᑦ. ᐊᒻᒪᓗ ᐃᓄᐃᑦ 

ᐅᖃᐅᓯᕆᔭᐅᖃᑦᑕᖅᑐᑦ ᓄᑖᓐᖑᕆᐊᕆᐊᖃᓕᖅᑐᑦ 

ᑕᐃᒃᑯᐊ ᓇᓕᖅᑲᖏᑦ.  

 

ᑕᐃᒪᐃᓕᖅᑲᐅᑎᓪᓗᖓ, ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᓄᓇᕗᒻᒥᐅᑦ 

1999−ᒥ ᓄᑖᓐᖑᕆᐊᖅᑎᑦᑎᔭᕆᐊᖃᕐᒪᖔᑦ 

ᐃᓅᓕᕐᕕᒃᓯᐅᑏᑦ ᓇᓕᖅᑲᖏᖕᓂᒃ ᐊᒻᒪᓘᓐᓃᑦ 

ᐃᑲᔪᖅᑕᐅᖃᑦᑕᕐᒪᖔᑦ ᓄᓇᕗᒻᒥᐅᑦ 

ᐊᓯᔾᔨᖅᓯᓇᓱᒃᑎᓪᓗᒋᑦ ᐃᓅᓕᕐᕕᓯᐅᑏᑦ 

ᓇᓕᖅᑲᖏᓐᓂᒃ ᓄᓇᑦᓯᐊᕐᒥ ᑐᒃᓯᕌᕆᔭᐅᑎᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ, 

ᑕᒪᓐᓇ ᑐᓴᓕᓵᕋᑉᑯ ᒫ’ᓈᖅᐸᕋ ᒪᓕᒐᓕᐅᖅᑎ 

ᑕᕝᕘᓇ ᑐᓴᖅᑎᑦᓯᒻᒪᑦ. ᐃᒻᒪᖄ ᑖᑉᑯᐊ 

ᐃᓅᔪᖅᓯᐅᑎᕕᓃᑦ ᓇᓗᓇᐃᒃᑯᑕᑦ 

ᐃᓕᑕᕆᔭᐅᑦᑕᕈᓐᓃᖅᓯᒪᓐᓂᖅᐸᑕ ᑕᒪᓐᓇ 

ᐃᓱᒫᓗᓐᓇᖅᑐᖅ ᑐᓴᖅᖢᒍ. ᖃᐅᔨᒪᓐᓇᖅᖢᓂᓗ 

ᑖᑉᑯᐊ ᓄᓇᑦᓯᐊᕐᒥᐅᑦ, ᐃᓛᒃ, ᒐᕙᒪᒃᑯᖏᖕᓄᑦ 

ᑐᒃᓯᕋᕌᖓᑕ ᐊᑭᑐᓂᖅᓴᐅᒻᒪᑕ 

ᓄᓇᕗᒻᒦᓐᖔᖅᓯᒪᔪᓂᒃ ᑕᒪᒃᑯᓂᖓ 

ᓇᓗᓇᐃᒃᑯᑕᕐᓂᒃ $10-ᒥᒃ ᐊᑭᖃᓱᕐᒪᑕ ᓄᓇᕗᑦ 

ᒐᕙᒪᒃᑯᖏ’ᓃᓐᖔᖅᑐᑦ. ᓄᓇᑦᓯᐊᕐᒥᓕ $25 

ᐅᕝᕙᓗ $22−ᕌᖅᑐᓂ ᐊᑭᖓ. ᑕᒪᓐᓇ 

ᖃᐅᔨᒋᐊᒃᑲᓐᓂᖅᑑᓪᓗᐊᕐᓂᐊᖅᐸᕋ, ᐃᓛᒃ, 

ᐱᓕᕆᔨᒃᑲᓗ ᐅᖃᖃᑎᒋᓚᐅᕐᓗᒋᑦ ᑕᒪᓐᓇ 

ᖃᓄᐃᑦᑑᓪᓗᐊᕕᖕᒪᖔᑦ 

ᖃᐅᔨᒋᐊᒃᑲᓐᓂᖅᑑᓪᓗᐊᖅᐳᖓ, 

ᐃᑲᔪᖅᑑᓪᓗᐊᕐᓂᕈᑉᑕᓗ ᐃᑲᔪᕆᐊᕈᒫᖅᖢᑕ 

ᑭᖑᓂᐊᒍᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄᑯᓗᒃ, 

ᐊᓕᐊᓇᐃᑦ. ᐃᓛᒃ ᑕᒪᓐᓇ ᐱᒻᒪᕆᐅᔪᖅ 

ᑐᓴᓚᐅᖅᑕᕗᑦ ᐊᑐᓕᖅᑐᑎᒍᓗ ᑭᒡᒐᑐᖅᑕᑎᓐᓂᒃ 

ᑕᑕᑎᕆᓕᖅᑐᒍ ᐃᓅᓯᒪᔪᒍᑦ ᑕᐅᕙᓐᖓᑲᓪᓚᒃ 

ᐃᓅᓯᒪᔪᓪᓗ 1999−ᒧᑦ ᑭᓪᓕᖃᖅᑐᒍ.  

 

ᑕᐃᒪᓐᓇ ᐃᒻᒪᖃ ᐱᔾᔪᑎᒋᓪᓗᒍ 

ᐊᑲᐅᓐᖏᓕᐅᕈᑎᓂᒃ ᑐᓴᖃᑦᑕᓪᓚᕆᓚᐅᕋᑦᑕ 

ᐱᕙᓪᓕᐊᔪᒃᑯᑦ ᐱᓗᐊᓐᖑᐊᖅᑐᖅ 

ᒪᓕᒐᓕᐅᖅᑎᕐᔪᐊᕗᓪᓗ ᓇᓗᓇᐃᖃᑦᑕᓚᐅᖅᑐᓂᐅᒃ 

ᐃᑲᔪᕆᐊᖅᑐᓂ ᒪᑯᐊ ᑲᓇᑕᐅᑉ ᓯᓚᑖᓅᕈᓐᓇᐅᑏᑦ 

ᑕᑕᑎᖅᑕᐅᕙᑦᑐᑦ ᐅᑎᖃᑦᑕᐸᒻᒪᑕ. ᓱᓇᐅᕝᕙ 

ᑕᐃᓐᓇ ᐃᓅᑉ ᓄᑖᕈᕆᐊᖃᖅᓯᒪᔫᑦ 

ᐱᔾᔪᑕᐅᖃᑦᑕᖅᓯᒪᔪᒥᓂᐅᓂᖓ 

ᓇᓂᓯᔾᔪᑕᐅᒃᑲᓐᓂᓚᐅᕐᒥᒻᒪᑦ. ᑕᐃᒪᐃᓐᓂᑯᖓᓄᑦ 

ᑕᒪᓐᓇ ᓱᒃᑲᐃᓗᐊᓪᓚᕆᔅᓯᒪᔾᔪᑎᒋᖃᑦᑕᖅᓯᒪᒻᒪᑦ 

ᐅᑎᖅᑎᑕᐅᖃᑦᑕᕐᓂᖏᑦ ᑖᓐᓇ ᐃᓱᒫᓗᓇᕐᒪᑦ 

ᐃᓂᓪᓚᑦᑎᐊᕆᐊᖃᕐᖓᓪᓗ ᐊᔭᐅᖅᑐᐃᔾᔪᑎᒋᕙᕋ 

ᐊᑏ ᐃᑉᐱᒋᔭᐅᓂᐊᖅᑯᖅ.  

 

ᐊᒻᒪᓗᑦᑕᐅᖅ, ᑐᑭᓯᒃᑲᓐᓂᕈᒪᒋᓪᓗᖓ ᒥᓂᔅᑕ 

ᑕᕝᕙᓂ ᐃᓪᓗᕐᔪᐊᒥ ᑖᒃᑯᐊ ᑲᒪᖃᑦᑕᖅᑐᐃᑦ 

ᑐᓴᖅᑰᔨᕋᑖᕋᒪ ᑐᓴᕆᐅᖅᑐᒍ 

ᑲᖏᖅᓯᓂᕐᒦᖃᑦᑕᕆᐊᖓᓂᒃ ᑕᐃᑲᓐᖓᑦ ᓄᓇᕗᑉ 

ᐱᒋᐊᓕᖅᑎᓪᓗᒍ ᐄᐳᕈᓪ 1, 1999-ᒥ ᑲᖏᖅᓯᓂᕐᒥ 

ᐃᓅᔪᖅᓯᐅᑏᑦ ᓴᓇᔭᐅᖃᑦᑕᕆᐊᓕᕐᓂᖏᓐᓂᒃ.  

ᑕᐃᒫᖑᒻᒪᖔᑦ ᓇᓗᓇᐃᖅᑕᐅᒃᑲᓐᓂᖁᓪᓗᒍ, 

ᑕᐃᒫᖑᓐᖏᑉᐸᓪᓗ ᑕᒪᓐᓇ ᐃᑉᐱᒋᔭᐅᒋᐊᖃᓕᖅᑐᖅ 

ᓱᑲᓪᓕᒃᑲᓐᓂᖁᓪᓗᒍ ᑕᒪᒃᑯᐊ ᐃᓅᔪᖅᓯᐅᑏᑦ 

ᓄᓇᕗᒻᒥ ᑲᒪᒋᔭᐅᖃᑦᑕᓕᕐᓗᑎᒃ 

ᐱᔨᑦᑎᕋᖅᑕᐅᒋᐊᖃᕐᓃᑦ 

ᑭᒡᒐᑐᖅᑕᐅᑦᑎᐊᕆᐊᖃᕐᓂᖏᑦ ᑕᖅᑲᒃᑯᐊ 

ᐱᓕᕆᔾᔪᑎᓇᓱᒃᑕᕗᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ 

ᑕᒪᓐᓇ ᑐᓴᖅᑕᐅᒃᑲᓐᓂᖅᑑᓪᓗᐊᕐᓂᐊᕐᒪᑦ. ᐄ, 

ᐃᓅᔪᖅᓯᐅᑏᑦ ᓇᓗᓇᐃᒃᑯᑕᑦ ᓄᓇᕗᒻᒦᓐᖔᖅᓯᒪᔪᑦ, 

ᐃᓛᒃ, ᐄᐳᕈᓪ 1, 1999 ᐊᒻᒪ ᑭᖑᓂᐊᒍᑦ 

ᐃᓅᓐᓂᑰᔭᕌᖓᑕ ᓄᓇᕗᑉ ᐃᓗᐊᓂ ᑲᖏᖅᖠᓂᕐᒧᑦ 

ᑎᑎᕋᕐᕕᒋᔭᐅᔪᒧᑦ ᑐᒃᓯᕋᖅᑕᖅᑑᓪᓗᐊᖅᑐᑦ.  

ᐊᑭᖃᓐᖏᑦᑐᒥᒃ ᐅᖃᓘᑎᖃᖅᖢᑎᒃ 1-800-661-

0833 ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ ᖃᕆᑕᐅᔭᒃᑯᑦ 

ᑕᑯᒃᓴᖅᑕᖃᖅᑑᒐᓗᐊᖅ ᑕᑕᑎᕈᑎᓂᒃ ᑐᒃᓯᕋᕈᑦ 

ᑕᐃᓐᓇ ᐊᑐᐃᓐᓇᐅᔫᒐᓗᐊᖅ ᑕᐃᑰᓇ. ᐊᒻᒪ ᐅᑯᐊ 

ᒐᕙᒪᒃᑯ’ᓂ ᐅᖃᖃᑎᒌᓐᓂᕐᒧᑦ ᑎᑎᕋᓪᕕᕆᔭᐅᔪᑦ 

(ᑐᓵᔨᑎᒍᑦ) ᓄᓇᓕᓐᓂ ᑐᓴᐅᒪᑎᑦᑎᔩᑦ 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᓗᒃᑖᓂᒃ 

ᑏᑦᑐᖅᑕᖃᕐᒪᑦ ᐃᑲᔪᖅᑑᓪᓗᐊᕐᒫᕐᒥᔪᑦ ᑕᑕᑎᕈᑎᓂᒃ 

ᐊᐅᓪᓚᐃᔪᖃᕈᐊᕐᓂᖅᐸᑦ. 

ᐅᕆᐊᖅᑎᑦᓯᓪᓗᕿᒋᐊᖃᕐᓂᖅᐸᑕᓘᓐᓃᑦ ᓰᑦᑐᓂᒃ 

ᐱᑕᖃᖅᑑᒐᓗᐊᖅ ᐃᑲᔪᖅᑑᓪᓗᐊᖅᑐᓂᒃ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 751 - 6(2): ᐃᖅᑲᓇᐃᔭᖅᑎᑦᑎᓂᖅ 

ᐅᖅᓱᐊᓗᓕᔨᒃᑯᓐᓂ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑉᓯ ᓂᒡᓕᓇᖅᑐ’ᔪᐊᒥ ᐅᑉᓛᖅ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ, ᑭᐅᔾᔪᑕᐅᖃᑦᑕᖅᑐᑦ ᐅᖃᐅᓯᒃᑯᑦ 

ᐊᒻᒪᓗ 7-ᖑᔪᑦ ᐊᐅᓚᑦᑎᔩᑦ ᐃᓂᖏᑦ, 

ᖁᑦᑎᑐᒻᒪᕆᐊᓘᔮᖅᑐᑦ, ᐃᖅᑲᓇᐃᔮᖑᔪᑦ, 7-ᖑᔪᑦ 

35-ᖑᔪᓂᒃ, ᐅᕙᓐᓄᑦ ᖁᑦᑎᓗᐊᖅᑑᔮᖅᑐᖅ, ᑭᓯᐊᓂ 

ᑕᒪᓐᓇ ᐊᐱᖅᑯᑎᒋᓐᖏᑕᕋ.  

 

ᓯᕗᓪᓕᖅᐹᖅ ᐊᐱᖅᑯᑎᒐ, ᑭᐅᔾᔪᑎᓐᓂᒃ 

ᐅᖃᐅᓯᒃᑯᑦ, ᐅᖃᖅᓯᒪᒻᒪᑦ "ᓄᑖᖅ 

ᐃᖅᑲᓇᐃᔭᖅᑎᑖᖑᔪᖅ, ᒫᓐᓇᐅᔪᖅ 

ᐃᖅᑲᓇᐃᔭᖅᑐᖅ ᓯᓚᑖᓂ ᑲᖏᖅᖠᓂᐅᑉ, ᑕᐃᓐᓇ 

ᐃᓄᒃ ᓅᑉᐸᓪᓕᐊᑎᓪᓗᒍ ᓄᓇᓕᓐᓄᑦ ᐊᒻᒪᓗ 

ᓄᑖᒧᑦ ᐃᖅᑲᓇᐃᔮᖓᓄᑦ..." ᖃᓄᖅ ᑕᒪᓐᓇ 

ᐊᔪᕐᓇᕋᔭᓐᖏᓛᖅ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐅᖃᖅᑎᓪᓗᒍ ᓄᑖᓂᒃ 

ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᑎᑖᖅᑐᖃᓚᐅᖅᓯᒪᓐᖏᒻᒪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎ ᐃᓗᓕᖏᑦᑎᒍᑦ 

ᐅᖅᓱᐊᓗᓕᕆᔨᒃᑯᑦ ᐃᓐᓄᐃᓇᓱᒃᑐᑦ ᑖᒃᑯᓄᖓ 

ᐃᖅᑲᓇᐃᔮᓂᒃ ᐃᓐᓄᒃᑕᐅᓯᒪᓐᖏᑦᑐᖅ ᑕᐃᓐᓇ 

ᐃᓐᓄᒃᑕᐅᖕᒪᑦ. ᑕᒪᓐᓇ ᒫᓐᓇ ᐊᑐᖅᐸᓪᓕᐊᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᐊᐱᕆᖅᑲᐅᓐᖏᑦᑐᖓ ᑖᓐᓇ 

ᖃᓄᖅ ᐃᖅᑲᓇᐃᔭᖅᑎᑖᕆᔭᐅᓂᐊᕐᒪᖔᖅ. ᑖᓐᓇ 

ᐊᐱᖅᑯᑎᒋᖅᑲᐅᓐᖏᓇᒃᑯ, ᓱᒻᒪᒃᑭᐊᖅ ᒥᓂᔅᑕ 

ᑭᐅᓐᓂᕐᒪᖔᖅ ᓇᓗᔪᖓ. ᐊᐱᖅᑯᑎᒐ ᒥᓂᔅᑕᒧᑦ, 

ᑭᐅᑎᓪᓗᒍ ᐅᖃᐅᓯᒃᑯᑦ, "ᐅᖃᖅᑏ, ᐊᐅᓚᑦᑎᔩᑦ 

ᐃᓂᖏᓐᓂᒃ, ᐃᓚᖓᑦ ᑖᒃᑯᐊ ᐃᖅᑲᓇᐃᔮᑦ, 

ᐃᖅᑲᓇᐃᔭᖅᑎᑖᖅᑲᐅᑦ, ᒫᓐᓇ ᐃᖅᑲᓇᐃᔭᖅᑐᑦ 

ᓯᓚᑖᓂ ᑲᖏᖅᖠᓂᐅᑉ, ᑕᐃᓐᓇ ᐃᓄᒃ 

ᓄᑦᑎᐸᓪᓕᐊᑎᓪᓗᒍ ᓄᓇᓕᓐᓄᑦ ᐊᒻᒪᓗ ᓄᑖᒧᑦ 

ᐃᖅᑲᓇᐃᔮᒧᑦ..."  

 

ᐅᖃᖅᑏ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐅᖃᖅᑲᐅᒻᒪᑦ ᐅᓪᓛᖅ ᑕᕝᕙᓂ ᒪᓕᒐᓕᐅᕐᕕᒻᒥ 

ᐃᖅᑲᓇᐃᔮᔅᓴᐃᑦ ᐊᖏᕈᑕᐅᓯᒪᓐᖏᒻᒪᑕ ᓄᓇᕗᑦ 

ᓯᓚᑖᓄᑦ. ᐃᖅᑲᓇᐃᔮᒃᓴᖅᑕᖃᓐᖏᑉᐸᑦ 

ᐊᖏᖅᑕᐅᔪᓂᒃ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᕐᓂᐊᕐᓗᓂ, ᖃᓄᕐᓕ ᑕᒪᓐᓇ 

ᑕᐃᒪᐃᓚᐅᖅᐸ? ᖃᓄᕐᓕ ᐅᖅᓱᐊᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᑦᑎᔪᓐᓇᖅᐸᑦ 

ᑲᖏᖅᖠᓂᕐᒦᓐᖏᑦᑐᒥᒃ ᐃᖅᑲᓇᐃᔮᒃᓴᒥᒃ 

ᐊᖏᖅᑕᐅᓯᒪᔪᖃᓐᖏᑎᓪᓗᒍ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᕐᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓂᐅᔪᖅ 

ᑲᖏᖅᖠᓂᕐᒦᑦᑐᖅ ᐃᓂᒋᔭᖓ ᐃᖅᑲᓇᐃᔮᖅ 

ᐃᓐᓄᒃᑕᐅᓯᒪᓪᓗᓂ ᒫᓐᓇᐅᔪᖅ. ᐃᓐᓄᒃᓯᔪᖅ ᒫᓐᓇ 

ᓄᒃᑎᖅᐸᓪᓕᐊᓂᐊᖅᑐᖅ ᓇᑭᓐᖔᕐᒪᖔᖅ 

ᐃᖅᑲᓇᐃᔭᖅᑎᑖᕆᔭᐅᔪᖅ ᖃᐅᔨᒪᓐᖏᖦᖢᖓ 

ᐃᓗᓕᑯᓘᔭᖏᑦ ᑕᐃᒃᑯᐊ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖓ ᐃᓗᓕᑯᓘᔭᖃᐅᕐᒪᑦ, ᐅᖃᖅᑏ. 

ᑲᔪᓰᓐᓇᕐᓂᐊᖅᐳᒍᑦ ᐃᓐᓄᒃᑕᐅᓇᓱᓪᓗᑎᒃ 

ᐃᖅᑲᓇᐃᔮᒃᓴᐃᑦ ᑖᒃᑯᐊ. 

ᐊᑭᓴᖅᑐᖃᑦᑕᐅᑎᓂᒃᑰᖅᑎᑕᐅᓗᑎᒃ. ᑕᐃᒪᓕ 

ᐃᖅᑲᓇᐃᔭᖅᑎᑖᕐᓂᐊᕌᖓᒥᒃ 

ᓄᒃᑎᕆᐊᖃᕐᓂᖏᓐᓂᒃ ᐱᕕᖃᖅᑎᑕᐅᖃᑦᑕᕐᒥᖕᒪᑕ 

ᐃᖅᑲᓇᐃᔭᖅᑎᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐊᐅᓚᓂᕆᔭᖓᑦ ᑖᓐᓇ ᓲᕐᓗ 

ᑖᔅᓱᒥᖓ ᐊᐅᓚᓂᕐᒥᒃ ᐊᑐᑦᑎᐊᓐᖏᒻᒪᑦ. ᒥᓂᔅᑕᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓚᐅᕐᒪᑦ ᑖᒃᑯᐊ 

ᐃᖅᑲᓇᐃᔮᒃᓴᐃᑦ ᐊᖏᖅᑕᐅᓚᐅᓐᖏᑦᑐᑦ ᓄᓇᕗᑦ 

ᓯᓚᑖᓂ ᐃᖅᑲᓇᐃᔭᖅᑎᑖᕐᓂᐊᖅᑎᓪᓗᒋᑦ. 

ᖃᐅᔨᒪᓐᖏᑦᑐᖓ ᖃᓄᑭᐊᖅ ᓄᑖᖅ 

ᐃᖅᑲᓇᐃᔮᒃᓴᖅ ᑖᓐᓇ ᑲᖏᖅᖠᓂᕐᒥ 

ᐃᖅᑲᓇᐃᔭᓐᖏᑦᑐᖅ?  ᐊᑐᕐᓗᒋᑦ ᑕᒪᒃᑯᐊ 

ᐊᑭᓴᖅᑐᕐᓂᒃᑯᑦ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ, 

ᐃᖅᑲᓇᐃᔭᖅᑎᑖᖅᑎᓪᓗᒋᑦ  

ᐊᖏᖃᑦᑕᕐᒪᑕ ᐱᒋᐊᕐᕕᒃᓴᖃᖅᑐᑦ ᐅᓪᓗᖓ. 

ᐅᓪᓗᖓᓂᒃ ᐱᒋᐊᕐᕕᒃᓴᖃᖅᑐᑦ ᑕᐃᑲᓂ ᓄᓇᓕᖕᓂ 

ᐱᒋᐊᕐᓗᓂ ᐃᖅᑲᓇᐃᔭᕐᓂᕆᔭᖓᑦ ᐃᓕᖅᑯᓯᐅᔪᖅ 

ᐊᑐᕐᓗᒍ. ᑖᓐᓇ ᐊᐅᓚᓂᖃᑦᑎᐊᖅᑰᔨᓐᖏᒻᒪᑦ. 

 

ᓄᑖᖅ ᑖᓐᓇ ᐃᖅᑲᓇᐃᔭᖅᑎ ᓯᓚᑖᓃᒻᒪᑦ ᓄᓇᓖᑦ 

ᐃᖅᑲᓇᐃᔭᖅᖢᓂ. ᓄᑖᖅ ᑖᓐᓇ ᐃᖅᑲᓇᐃᔭᖅᑎ 

ᑲᖏᖅᖠᓂᕐᒥᐅᑕᐅᓐᖏᒻᒫᑦ, ᖃᓪᓗᓈᑦ 

ᓄᓇᖓᖕᓃᓐᖔᕐᒫᑦ. ᒥᓂᔅᑕᖃᐃ ᑐᓴᒐᒃᓴᓂᑦ 

ᐱᓯᒪᔪᖅ ᓄᖑᓚᐅᓐᖏᓐᓂᖓᓂᒃ ᑲᑎᒪᕐᔪᐊᕐᓂᖅᐳᑦ 

ᐃᓱᓕᓚᐅᓐᖏᓐᓂᖓᓃᓛᒃ ᑕᐃᒪᓐᓇ ᑐᓴᕈᒪᓪᓗᖓ 

ᓄᓇᕗᑦ ᓯᓚᑖᓃᒻᒪᖔᖅ 

ᑲᖏᖅᖠᓂᕐᒦᓐᖔᕐᒪᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᑖᓐᓇ 

ᑲᔪᓯᔪᒃᑯᑦ ᐊᖏᖅᓯᒪᔪᒍᑦ ᐃᖅᑲᓇᐃᔭᖃᑎᖃᕐᓂᕐᒥᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓐᓂ 

ᐊᑐᐊᒐᖏᓐᓂᒡᓗ ᐊᑐᕐᓗᑕ. ᑕᐃᒃᑯᐊ ᐊᑐᐊᒐᖅ 

ᓇᔫᑎᓐᖏᓪᓗᓂ 

ᐃᖅᑲᓇᐃᔭᖃᑦᑕᖅ−ᐊᑐᖅᑕᐅᔪᓐᓇᕐᒥᔪᖅ 

ᒐᕙᒪᒃᑯᓐᓄᑦ. ᑖᒃᑯᐊ ᐃᖅᑲᓇᐃᔮᖅᑕᐅᔪᑦ 

ᐱᔭᕇᖅᑕᐅᔭᕆᐊᓖᑦ ᐱᔭᕇᖅᑕᐅᖁᓪᓗᒋᑦ 

ᓄᓇᓕᖕᓂ. 

 

ᐊᒻᒪᓗᑦᑕᐅᖅ, ᐅᖃᖅᑏ, ᐊᐱᖅᑯᑎᒋᔭᖓᑕ ᒥᒃᓵᓄᑦ 

ᐅᖃᖅᑲᐅᒐᒪ ᓇᑭᓐᖔᕐᒪᖔᑕ 

ᖃᐅᔨᒪᖅᑲᐅᓐᖏᑦᑐᖓ ᐅᑎᕐᕕᒋᔭᕆᐊᖃᕐᓂᐊᖅᕋ 

ᑲᑎᒪᔨᐅᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 752 - 6(2): ᐃᑲᔪᖅᑐᐃᔾᔪᑎᑦ 

ᐃᓕᓐᓂᐊᕐᕕᖕᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ.  

 

ᐅᖃᖅᑏ, ᓈᓴᐅᑎᖓ 6 ᓄᓇᕗᒻᒥ  

ᐃᓕᓐᓂᐊᓂᓕᕆᓂᕐᒧᑦ ᒪᓕᒐᕐᔪᐊᖅ 

ᐃᓕᓐᓂᐊᖅᑎᑦᑎᖃᑦᑕᕐᒪᑦ ᑕᐃᒃᑯᓂᖓ 

ᐃᓕᓐᓂᐊᖅᑐᓕᒫᓄᑦ ᐃᓗᐃᑦᑑᓈᕐᓗᒍ ᓄᓇᕗᒻᒥ. 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑎᑎᕋᖅᓯᒪᖕᒪᑕ 

ᐃᓕᓐᓂᐊᖅᑎᓄᑦ ᐃᑲᔪᖅᑐᐃᔾᔪᑎᐅᖃᑦᑕᖅᑐᑦ 

ᐃᓕᓐᓂᐊᕐᕕᖕᒥ ᓲᕐᓗ ᐅᖃᓪᓚᒋᐅᖅᓴᖃᑦᑕᖅᑐᑦ 

ᐊᒻᒪ ᐱᓕᒻᒪᒃᓴᖅᑕᐅᓪᓗᑎᒃ ᑐᓵᑦᑎᐊᓐᖏᑦᑐᓪᓗ 

ᑐᓵᓐᖏᑦᑐᓪᓗ ᐃᓕᓐᓂᐊᖅᑎᑕᐅᓪᓗᑎᒃ 

ᐊᒻᒪᓗᑦᑕᐅᖅ ᓄᓇᓕᖕᓂ ᐃᓱᒪᓕᕆᓂᕐᒧᑦ 

ᐃᓕᓐᓂᐊᖅᑎᑕᐅᓪᓗᑎᒃ ᐃᓕᓐᓂᐊᕐᕕᖕᓂ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᐱᓕᕆᕕᖓᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᖃᑦᑕᕐᒪᖔᑕ 

ᑕᒪᑐᒥᖓ ᖃᐅᔨᖃᑦᑕᖅᐸ ᖃᓄᐃᑦᑐᓂᒃ 

ᐃᑲᔪᖅᑐᐃᔾᔪᑎᓂᒃ ᑐᓂᓯᓂᐊᕐᒪᖔᑕ 

ᐃᓕᓐᓂᐊᕐᕕᖕᓄᑦ ᓇᓗᓇᐃᖅᑕᐅᓯᒪᔪᑦ 

ᓄᓇᓕᖕᓄᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐃᓕᓐᓂᐊᕐᕖᑦ, ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑎᓄᑦ 

ᐊᑐᖅᑕᐅᔪᓐᓇᖅᑐᓂᑦ ᐱᐅᔪᓂᒃ ᐱᖃᐅᕐᒪᑕ 

ᐃᓕᓐᓂᐊᕐᕕᖕᓂᓗ 

ᐃᖅᑲᓇᐃᔭᖃᑎᖃᖃᑦᑕᕈᓐᓇᖅᖢᑎᒃ ᓄᑖᓂᒡᓗ 

ᐃᓕᓐᓂᐊᓕᓵᖅᑐᓄᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᐃᓕᓐᓂᐊᓕᓵᖅᑎᓪᓗᒋᑦ ᐊᒃᓱᕉᓴᖃᑦᑕᖅᐸᑕ 

ᑕᐃᒃᑯᐊ ᐃᑲᔪᖅᑐᖅᑕᐅᔭᕆᐊᖃᖅᑎᓪᓗᒋᑦ 

ᐃᓕᓐᓂᐊᖅᑏᑦ.  

 

ᐃᓕᓐᓂᐊᖅᑏᓪᓗ ᐃᓚᖏᑦ ᑐᓵᓐᖏᑦᑑᖕᒪᑕ, 

ᐃᓚᖏᑦ ᑐᓯᓚᖅᑐᑦ. ᐅᕝᕙᓘᓐᓃᑦ 

ᓅᑦᑐᓐᓇᑦᑎᐊᖅᑐᑦ ᓅᒃᑕᕈᓐᓇᕐᓂᕐᒧᑦ ᐊᔪᕈᑎᖃᖅᑐᑦ 

ᐃᓚᖏᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᑦᑎᐊᒃᑲᓐᓂᕆᐊᖃᕐᒪᑕ 

ᐃᖅᑲᓇᐃᔭᖃᑎᒋᔭᐅᓗᑎᒃ ᐃᓕᓐᓂᐊᖅᑏᑦ 

ᐃᑲᔪᖅᑕᐅᔪᓐᓇᖅᑐᑦ ᐃᑲᔪᖅᑐᐃᖃᑦᑕᕈᓐᓇᖅᑐᒍᑦ 

ᐃᓕᓐᓂᐊᕆᐅᖅᐸᓪᓕᐊᔪᓄᑦ ᐅᕝᕙᓘᓐᓃᑦ 

ᐃᓕᓐᓂᐊᓕᕇᖅᑐᓄᑦ. ᐊᖓᔪᖅᑳᖓᑦ ᐃᓕᓴᐃᔨᒃᑯᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᓚᒌᓂᒃ. ᑕᐃᓐᓇ 

ᐃᑲᔪᖅᓱᖅ ᕿᑐᕐᖓᕆᔭᐅᔪᖅ ᐃᓕᓐᓂᐊᖅᑎ 

ᐃᑲᔪᖅᑐᖅᑕᐅᔭᕆᐊᓕᒃ ᐃᑲᔪᖅᑕᐅᖁᓪᓗᒍ.  

 

ᐃᑲᔪᖅᑐᐃᔾᔪᑎᖃᕐᒥᔪᒍᑦ ᓲᕐᓗ ᒪᑯᓄᖓ ᐃᓱᒪᒥᒍᑦ 

ᐊᒻᒪᓗ ᐃᒃᐱᖕᓂᐊᓂᕐᒥᒍᑦ ᐃᑲᔪᖅᑐᐃᔾᔪᑎᒃᓴᐃᑦ. 

ᐊᓯᖏᓐᓂᒡᓗ ᐃᑲᔪᖅᑐᐃᔾᔪᑎᖃᕐᒥᔪᑦ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᖕᒥᓗ ᓯᕗᓕᖅᑎᐅᔪᑦ 

ᑕᒪᒃᑯᐊ ᐃᖅᑲᓇᐃᔭᖃᑎᒋᔭᐅᖃᑦᑕᖅᑐᑦ 

ᐃᓕᓐᓂᐊᖅᑏᑦ ᐱᓕᕆᖃᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᑦ ᓯᕗᓪᓕᖅᐹᖅ, 

ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑖᓗ ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑏ, ᐃᓚᖓᑦ 

ᐃᑲᔪᖅᑐᐃᔾᔪᑎ ᐱᔨᔅᓯᕈᑎ ᑕᐃᔭᐅᓐᖏᑦᑐᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖏᓐᓂᒃ ᐃᑲᔪᖅᑐᐃᑦ ᑕᐃᒃᑯᐊ 

ᐃᓕᓐᓂᐊᖅᑎᓄᑦ ᑕᐅᑐᑦᑎᐊᓐᖏᑦᑐᓄᑦ ᐊᒻᒪ 

ᑕᐅᑐᓐᖏᑦᑐᓄᑦ. ᐃᓚᖓᑦ ᓂᕈᐊᖅᑎᒋᓯᒪᔭᕋ 

ᐅᓂᒃᑳᕋᑖᕐᒪᑕ ᑕᐃᒪᓐᓇ ᐃᓕᓴᐃᔨᒧᓪᓗᓂ 

ᑕᐅᑐᑦᑎᐊᓐᖏᑦᑐᓂᒃ ᐃᓕᓐᓂᐊᕐᕕᖓᓐᓂᒃ 

ᐃᓕᓐᓂᐊᖅᑎᑕᐅᔪᒪᓪᓗᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓂᕈᐊᖅᑎᒋᓯᒪᔭᕋ 

ᑐᒃᓯᕋᓚᐅᕐᒪᑦ ᐱᓚᐅᖅᐸᐅᒃ? ᐊᒻᒪ 

ᖃᓄᐃᓕᐅᕐᒪᖔᑕ ᑕᐃᒪᓐᓇ ᑕᐅᑐᑦᑎᐊᓐᖏᑦᑐᓂᒃ 

ᖃᓄᖅ ᐃᓕᓴᐃᔪᓐᓇᕐᒪᖔᑕ ᓄᓇᕗᒻᒥ 

ᐃᓕᓴᐃᔨᐅᔪᖅ ᖃᓄᖅ 

ᐃᑲᔪᖅᑐᐃᔾᔪᑎᒋᔪᓐᓇᕐᒪᖔᒋᑦ ᑕᒪᒃᑯᐊ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ 

ᒪᓕᒐᓕᐅᖅᑎ. ᐃᖅᑲᓇᐃᔭᖃᑎᒋᓪᓗᒋᑦ ᑕᐃᒃᑯᐊ 

ᓂᕈᐊᖅᑎᒋᓯᒪᔭᓯ ᐃᓕᓐᓂᐊᖅᑎᒥᒃ 

ᐃᑲᔪᖅᑐᐃᓇᓱᒃᑐᑦ.  

 

ᐅᖃᖅᑏ, ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ 

ᒥᑦᑎᒪᑕᓕᖕᒥᐅᓂᒃ ᐃᓕᓴᖅᑕᐅᖁᓪᓗᒋᑦ 

ᑭᓐᖒᒪᔭᖏᑦ ᐃᑲᔪᖅᑕᐅᓂᐊᕐᒪᑕ 

ᑕᐅᑐᑦᑎᐊᓐᖏᑦᑐᓂᒃ ᐃᓕᓴᐃᖃᑦᑕᕈᓐᓇᖁᓪᓗᒋᑦ. 

ᒪᒥᐊᓇᖅ. ᐊᒻᒪᓗᑦᑕᐅᖅ, ᐃᖅᑲᓇᐃᔭᓕᕐᒥᔪᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᖃᐅᔨᒪᖕᒥᔪᑦ 

ᓱᕈᓯᕐᓂᒃ ᑕᒪᒃᑯᓂᖓ ᐃᑲᔪᖅᑕᐅᒃᑲᓐᓂᕆᐊᓕᖕᓂᒃ. 

ᐃᓕᓐᓂᐊᕆᐊᖅᐸᓪᓕᐊᑎᓪᓗᒋᑦ 

ᐃᓕᓐᓂᐊᖅᑎᓪᓗᒋᓪᓗ ᑕᐃᒫᒃ ᐃᓚᒋᔭᖏᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐃᖅᑲᓇᐃᔭᖅᑏᓪᓗ 

ᐱᔨᔅᓯᖅᑕᐅᔾᔪᑎᒋᓂᐊᖅᑕᖏᑦ ᐱᓪᓗᒋᑦ.  

 

ᐊᒻᒪᓗᑦᑕᐅᖅ ᐊᑯᓂᐊᓗᒃ ᑐᑭᓯᐅᒪᖃᑎᒌᖕᓂᕐᒧᑦ 

ᑐᑭᓯᐅᒪᖃᑎᖃᕋᑦᑕ ᐊᖏᖃᑎᒌᒍᑎᓂᒃ ᒫᓂᑑᕙ 

ᒐᕙᒪᒃᑯᖏᖕᓂᒃ ᑐᑭᒧᐊᑦᑎᑦᑎᔨᖓ 

ᑕᐅᑐᑦᑎᐊᓐᖏᑦᑐᓄᑦ ᑕᐅᑐᓐᖏᑦᑐᓄᓪᓗ 

ᐃᓕᓴᐃᔾᔪᑎᓂᒃ ᐊᑐᖃᑦᑕᖅᑎᓪᓗᒋᑦ 

ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ ᑕᐅᑐᑦᑎᐊᓐᖏᑦᑐᑦ 

ᑕᐅᑐᓐᖏᑦᑐᓪᓗ ᐃᑲᔪᖅᑕᐅᖃᑦᑕᖅᑐᑦ ᓄᓇᓕᖕᓄᑦ 

ᐳᓛᕆᐊᖃᖅᑐᒧᑦ ᑐᑭᒧᐊᑦᑎᑦᑎᔨᒧᑦ ᑕᐃᒪᓐᓇ 

ᐃᖅᑲᓇᐃᔭᖃᑎᒋᔭᐅᓂᐊᕐᓗᓂ ᒥᑦᑎᒪᑕᓕᖕᒥᐅᓄᑦ 

ᑕᐃᓐᓇ ᑎᑭᑦᑕᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᒥᓗ 

ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑖᓗ ᖁᔭᓐᓇᒦᒃ. ᐃᓕᓐᓂᐊᕐᕕᒃ 

ᓂᕈᐊᖅᑎᐅᕝᕕᒋᓯᒪᔭᓐᓂᒃ ᐅᖃᖅᓯᒪᖕᒪᑕ 

ᐅᓄᕐᓂᖅᓴᓂᒃ ᐳᓛᕆᐊᖅᑕᐅᒃᑲᓐᓂᖃᑦᑕᕈᒪᖕᒪᑕ 

ᑕᒪᒃᑯᓄᖓ ᐃᑲᔪᖅᑎᐅᖃᑦᑕᖅᑐᓄᑦ 

ᐅᖃᕆᐅᖅᓴᓂᕐᒧᑦ, ᐃᖃᐃᓕᓴᓂᕐᒧᑦ, 

ᑐᓵᑦᑎᐊᓐᖏᑦᑐᓪᓗ ᑕᐅᑐᑦᑎᐊᓐᖏᑦᑐᓪᓗ 

ᐱᔨᔅᓯᖅᑕᐅᖁᓪᓗᒋᑦ.  

 

ᑎᑎᕋᖅᓯᒪᓂᖓ 47 ᐃᓕᓐᓂᐊᕐᓂᓕᕆᓂᕐᒧᑦ 

ᒪᓕᒐᕐᔪᐊᖅ ᐅᖃᖅᓯᒪᖕᒪᑦ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑏᑦ ᐱᑐᐃᓐᓇᐅᓐᖏᑦᑐᒃᑯᑦ 

ᐱᔨᔅᓯᕆᐊᖃᖅᐸᑕ ᐃᑲᔪᖅᑕᐅᔭᕆᐊᖃᖅᐸᑕᓗ 

ᒥᓂᔅᑕ ᓯᕗᒧᐊᒃᑎᑦᑎᓂᐊᖅᑐᖅ ᑕᒪᒃᑯᓂᖓ.  

 

ᑖᓐᓇ ᖁᔭᒋᑦᑎᐊᖅᑕᕋᓗᐊᕋ 350 ᐃᓕᓐᓂᐊᖅᑏᑦ 

ᐊᑐᓂᐅᖅᑲᐅᓪᓗᑎᒃ ᐃᑲᔪᖅᑕᐅᓯᒪᖕᒪᑕ 2021-



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕆᐊᖃᖅᑐᑦ ᐱᔨᔅᓯᕈᑎᖏᑦ 

ᐊᖑᒻᒪᑎᔭᐅᓕᖁᓪᓗᒋᑦ.  

 

ᒥᓂᔅᑕ ᕿᓂᕈᓐᓇᕐᓂᐊᖅᐹ ᕿᒥᕐᕈᔪᓐᓇᕐᓂᐊᖅᐹ 

ᐱᑐᐃᓐᓇᐅᓐᖏᑦᑐᒃᑯᑦ ᐱᔨᔅᓯᕈᑎᑦ ᒥᑦᑎᒪᑕᓕᖕᒥ 

ᐃᓕᓐᓂᐊᕐᕕᖕᒥ ᐱᔨᔅᓯᕈᑎᖃᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕋ. ᐄ, ᐊᖏᕈᓐᓇᖅᑐᖓ 

ᐃᖅᑲᓇᐃᔭᖃᑎᖃᖅᓯᒪᒐᑦᑕ 

ᐃᖅᑲᓇᐃᔭᖃᑎᖃᕐᓂᐊᕐᓗᑕ ᓄᓇᓕᖕᓂ. 

ᐃᖅᑲᓇᐃᔭᕐᓗᑕᓗ ᓄᓇᓕᖕᓂ ᐃᓕᓐᓂᐊᖅᑏᑦ 

ᑭᓐᖒᒪᔭᖏᑦ ᐊᖑᒻᒪᑎᓕᖁᓪᓗᒋᑦ. 

ᐅᓄᖅᓯᒋᐊᖅᓯᒪᔭᕗᑦ ᐃᑲᔪᖅᑐᐃᔾᔪᑎᒋᔭᕗᑦ 

ᐊᐅᓚᔾᔪᑎᑦᑎᒍᑦ ᑮᓇᐅᔭᖅᑐᕈᑎᒃᓴᖏᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖏᑦ 

ᐱᐅᓯᒋᐊᖅᑎᑦᑎᓯᒪᔪᖅ ᑕᒪᑐᒧᖓᓕᕆᓂᕐᒧᑦ. 

ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔭᕐᓂᐊᖅᑐᒍᑦ, 

ᒪᒥᐊᓇᖅ, ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᑲᔪᖅᑕᐅᔾᔪᑎᒃᓴᑦ ᐱᔭᕆᐊᖃᕐᓂᖅᐸᑕ ᑕᒪᒃᑯᑎᒎᓇ 

ᐊᖅᑯᓯᐅᖅᑕᐅᓯᒪᔪᖅ ᓯᕗᓕᖅᑎᖏᑎᒍᑦ 

ᐃᓕᓐᓂᐊᕐᕖᑦ ᐅᕝᕙᓘᓐᓃᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐊᖅᑯᑎᒋᓗᒋᑦ 

ᐱᓇᓱᒍᓐᓇᖅᑐᑦ ᐃᓱᒫᓘᑎᒋᔭᒥᖕᓂᒃ ᓴᖅᑭᑦᑎᓗᑎᒃ. 

ᑕᐃᒪᓐᓇ ᐊᖑᒻᒪᑎᑦᑎᐊᕋᓗᐊᕐᒪᖔᑕ 

ᐱᔨᔅᓯᕈᑕᐅᔪᓂᒃ. ᖁᔭᓐᓇᒦᖅᐸᒃᑲᓗ ᑕᐃᒃᑯᐊ 

ᑕᐃᒪᓐᓇᐃᑦᑐᓂᑦ ᑐᓂᓯᖃᑦᑕᖅᑐᑦ ᑐᓴᒐᒃᓴᐅᔪᓂᒃ 

ᐃᑲᔪᖅᑕᐅᔭᕆᐊᓕᖕᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 753 - 6(2): ᑭᕙᓪᓕᕐᒥ 

ᓄᓇᓕᖕᓅᖓᔪᖅ ᐊᖅᑯᑎ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᐅᓪᓛᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ 

ᒥᓂᔅᑕᖓᓐᓄᑦ. 

ᐅᓪᓗᒥ ᑲᔪᓯᒋᐊᕈᒪᔪᖓ ᑭᕙᓪᓕᕐᒥ ᐊᖅᑯᑎᐅᑉ 

ᒥᒃᓵᓄᑦ. 

 

ᖁᕕᐊᓱᑦᑎᐊᓚᐅᖅᑐᖓ ᑕᐃᒃᑯᐊ ᓄᓇᓕᖕᓂ 

ᑐᓴᕋᓱᐊᕈᑎᖃᓚᐅᕐᒪᑕ ᖃᒪᓂ’ᑐᐊᕐᒥ ᐱᓇᓱᐊᕈᓰᑦ 

ᐊᒥᓲᓐᖏᑦᑐᑦ ᐊᓂᒍᖅᑎᓪᓗᒋᑦ. ᓂᕈᐊᖅᑎᒋᓯᒪᔭᒃᑲ 

ᑲᑎᒪᔭᖅᑐᖃᑕᐅᓚᐅᖅᑐᑦ ᐱᒻᒪᕆᐅᔪᒧᑦ ᑕᒪᑐᒧᖓ 

ᐱᓕᕆᐊᒃᓴᒧᑦ. ᓄᓇᖅᑲᑎᒋᔭᒃᑲ ᐃᓚᖏᑦ 

ᕼᐊᑭᖅᑕᒥᓂᒃ ᕿᒪᐃᓪᓗᑎᒃ ᓈᓚᒋᐊᖃᑦᑕᓚᐅᖅᑐᑦ 

ᑐᓴᕋᓱᐊᕐᓂᖃᖅᑎᓪᓗᒋᑦ ᑲᑎᒪᔭᖅᑐᖃᑕᐅᓚᐅᖅᑐᑦ 

ᕼᐋᑭᖅᑕᒥᖕᓂᒃ ᕿᒪᐃᓪᓗᑎᒃ. 

 

ᒥᓂᔅᑕ ᑖᓐᓇ ᐅᖃᐅᓯᖃᖅᑎᓪᓗᒍ ᒪᓕᒐᓕᐅᕐᕕᖕᒥ 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᐅᖃᓚᐅᕐᒪᑦ 

ᐱᓕᕆᕕᖓᑦᑕᒎᖅ ᒫᓐᓇ ᖃᐅᔨᓴᖅᑕᖓ 

“ᐊᑐᐃᓐᓇᕈᑐᐃᓐᓇᕆᐊᓕᒃ ᐊᕐᕌᒍ ᐃᓱᓕᓕᖅᐸᑦ” 

ᑕᐃᒪᓐᓇ ᐅᖃᓚᐅᕐᒪᑦ. ᐊᑯᓂᐅᓗᐊᓐᖏᑦᑐᖅ 

ᐊᕐᕌᒍᖃᐃ ᐃᓱᓕᓚᐅᓐᖏᓐᓂᖓᓂᒃ 

ᒫᓐᓇᐸᓘᖁᓪᓗᒍ.  

 

ᒥᓂᔅᑕ ᖃᐅᔨᒪᒻᒪᖔᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐊᒃᓱᐊᓗᒃ ᐊᑲᖅᓴᖃᑦᑕᓐᖏᒻᒪᑕ 

ᑭᖑᕙᕆᐊᖅᑕᐅᖃᑦᑕᕐᓗᑎᒃ ᑖᒃᑯᐊ 

ᓄᑖᕈᕆᐊᖅᓯᒪᔪᑦ ᐊᑭᑐᔪᓄᑦ ᒥᑦᑕᕐᕕᖕᒥ 

ᖃᐅᔨᓴᖅᑕᐅᔪᑦ ᑭᓱᓂᒃ 

ᐃᖅᑲᓇᐃᔭᖅᑐᖃᕆᐊᖃᕐᒪᖔᑦ 

ᓴᓇᔭᐅᔭᕆᐊᖃᕐᒪᖔᑦ. 

 

ᒥᓂᔅᑕ ᑕᐃᒃᑯᐊ ᑭᕙᓪᓕᕐᒥ ᐊᖅᑯᓯᐅᓂᕐᒧᑦ 

ᖃᐅᔨᓴᐃᔪᑦ ᑕᐃᒃᑯᐊ ᒪᓕᒐᓕᐅᕐᕕᖕᒧᑦ ᑐᓴᒐᒃᓴᓂᒃ 

ᑐᓂᓯᓚᐅᕐᒪᑕ ᑭᕙᓪᓕᕐᒥᓗ ᑕᐃᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᔭᕇᖅᓯᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᓕᐊᓇᐃᑦ ᑖᒃᑯᐊ ᓄᓇᓖᑦ 

ᑐᓴᕈᒪᓪᓗᑎᓪᓗ 

4367 

ᐊᒻᒪᓗ ᐱᓕᕆᔪᒪᓪᓗᑎᒃ ᕼᐋᑭᒥᓪᓘᓐᓃᑦ 

ᕿᒪᐃᔪᓐᓇᖅᓯᓐᓂᕐᒪᑕ. ᖁᔭᓐᓇᒦᖅᑕᒃᑲ ᑕᐃᒃᑯᐊ.  

 

ᑖᓐᓇᓗ ᐊᐱᖅᓲᑎᐅᓚᐅᖅᑐᖅ ᑖᒃᑯᐊ 

ᑲᑎᖅᓱᖅᑕᐅᔭᕇᖅᓯᒪᓕᖅᐸᑕ ᐊᒻᒪᓗ ᐅᓂᒃᑳᖏᑦ 

ᑕᕝᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᑐᓂᔭᕆᐊᔅᓴᖅ 

ᐸᕐᓇᒃᓯᒪᑉᐸᒌᖅᑐᖓ. ᐊᒻᒪᓗ ᑖᒃᑯᐊ 

ᐱᓕᕆᔅᓵᕆᖁᓪᓗᒋᑦ ᑎᓕᐅᕆᕙᒃᑲᑦᑕᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑖ ᑖᔅᓱᒧᖓ ᑭᐅᒐᕕᑦ. ᐃᒻᒪᖄ 

ᑐᓴᕈᒪᑦᑎᐊᕐᓂᐊᕐᒥᔪᒍᑦ, ᐃᓛᒃ, ᑕᑯᔪᒪᑦᑎᐊᕐᒥᔪᒍᑦ.  

 

ᒥᓂᔅᑕ, ᒪᒥᐊᓇᖅ, ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᐱᓕᕆᕕᖓᓐᓂᒡᒎᖅ ᑐᓴᕋᓱᐊᖅᑎᓪᓗᒋᑦ ᑐᒃᑐᐃᑦ 

ᐊᖅᑯᓵᖃᑦᑕᕐᓂᖏᓐᓄᑦ ᐊᒃᑐᖅᑕᐅᓯᒪᔪᖅ ᑕᒪᓐᓇ 

ᑲᒪᒋᔭᐅᔭᕆᐊᖃᕐᓂᐊᕐᒪᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐊᕙᑎᓕᕆᔨᒃᑯᓐᓂᒃ ᖃᓄᖅ 

ᐃᖅᑲᓇᐃᔭᖃᑎᖃᑎᖃᕐᒪᖔᑕ  ᖃᒪᓂᕐᔪᐊᓪᓗ 

ᑐᒃᑐᓕᕆᔨᖏᑦ ᑲᑎᒪᔨᖏᓐᓂᒃ ᖃᓄᖅ 

ᓴᓇᔪᓐᓇᕐᓂᐊᕐᒪᖔᑕ ᑕᒪᒃᑯᓄᖓ 

ᐊᔪᐃᓐᓇᕈᑎᐅᖃᑦᑕᕐᓂᐊᖅᑐᓄᑦ 

ᓄᖅᑲᖅᑎᑦᑎᔾᔪᑎᒃᓴᓂᓪᓗ 

ᐃᖅᑲᓇᐃᔭᕈᑕᐅᓂᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᕝᕙ ᑖᓐᓇ 

ᐱᔾᔪᑎᒋᓪᓗᒍ ᖃᐅᔨᓴᖅᑕᐅᑎᑦᑎᕗᒍᑦ ᑕᐃᒃᑯᐊ 

ᑭᒃᑯᓕᒫᑦ ᑐᓴᕈᓐᓇᓛᕐᖓᑕ. 

ᖃᐅᔨᒪᓂᖅᓴᐅᓕᕐᓗᑎᓪᓗ ᑐᒃᑐᐃᑦ 

ᐱᓱᓐᓂᕆᕙᑦᑕᖏᓐᓂᒃ ᐱᓱᕝᕕᒋᕙᑦᑕᖏᓐᓂᒃ ᐊᒻᒪ 

ᖃᓄᕐᓗ ᑖᒃᑯᐊ 

ᐊᑦᑐᖅᑕᐅᓗᐊᓐᖏᓂᖅᓴᐅᑎᒐᓱᐊᕋᔭᕐᒪᖔᑦᑎᒍᑦ 

ᑕᐃᒃᑯᐊ ᐅᖃᖃᑎᒋᖃᑦᑕᖅᓯᒪᒐᑦᑎᒍᑦ ᑕᒪᔅᓱᒧᖓ 

ᐊᑦᑐᑕᐅᓪᓚᕆᖃᑦᑕᖅᓯᒪᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᑕᐃᒪ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᖃᐅᔨᒪᒻᒪᑦ ᒐᕙᒪᑐᖃᒃᑯᑦ 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐅᖃᕋᑖᔪᒻᒪᑦ 

ᑲᓇᑕᐅᒡᒎᖅ ᒐᕙᒪᖓ 

ᑮᓇᐅᔭᖃᖅᑎᑦᑎᖃᖅᑎᔾᔮᒍᓐᓃᕐᖓᑕᒎᖅ 

ᐊᑐᕆᐊᓕᐅᕈᑎᐅᔪᓂᒃ ᑲᓇᑕᒥ.  

 

ᓯᕗᓕᖅᑏᑦ ᑕᐃᒪ ᖃᐅᔨᒪᒻᒪᑕ, ᑕᒪᒃᑯᐊ ᑲᓇᑕᓕᒫᒥ 

ᐱᕈᖅᓰᒍᑕᐅᒐᓱᑦᑐᐃᑦ ᐊᖅᑯᑎᓕᐅᕐᓂᐊᔪᔪᕐᓗ 

ᑲᖏᖅᓯᓂᕐᒥ ᒐᕙᒪᑐᖃᒃᑯᓐᓄᑦ 

ᑮᓇᐅᔾᔭᓪᓗᐊᑲᓪᓛᓗᓐᓂᒃ ᑭᓯᐊᓂ 

ᐃᓕᐅᖅᑲᐃᕕᐅᑉᐸᑦ ᐱᒐᔭᕐᖓᑕ.  

 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ 

ᓈᒻᒪᓴᓐᖏᓐᓂᕋᖃᑕᐅᒍᓐᓇᖅᑳ 

ᐅᖃᐅᓯᕆᓚᐅᖅᑕᖏᓐᓂᒃ ᑲᑎᒪᕐᔪᐊᕐᒥᕕᒻᒥᓗ 

ᐅᖃᐅᔾᔨᓗᓂ ᖃᓄᓕᒫᖅ ᐱᓕᕆᒐᓱᓐᓂᐊᕐᖓᑕ  

ᒐᕙᒪᑐᖃᒃᑯᑦ ᒐᕙᒪᖏᑦ ᕿᒪᐃᖁᓇᒋᑦ ᓄᓇᓖᑦ 

ᐊᑯᓐᓂᖏᓐᓂ ᐊᑐᕆᐊᓕᐅᕐᓂᐅᓛᕐᓂᐊᖅᓯᒪᔪᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ,  

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᐅᑎᓪᓗᒍ 

ᐱᖃᑕᐅᒍᓐᓇᕈᓘᔭᔪᒻᒥᒐᒪ ᒐᕙᒪᑐᖃᒃᑯᑦ 

ᐊᕕᑦᑐᖅᓯᒪᓂᕋᓛᖏᑕᓗ ᑲᑎᒪᓂᖃᑎᖃᖅᑎᓪᓗᒋᑦ 

ᒥᓂᔅᑕᐅᔪᒥᒃ ᐃᖏᕐᕋᔪᓕᕆᔨᒃᑯᓐᓄᑦ. 

ᐅᐸᓪᓚᕆᒍᓐᓇᓚᐅᓐᖏᒃᑲᓗᐊᖅᑐᖓ ᖃᕋᓴᐅᔭᒃᑯᑦ 

ᑲᑎᒪᖃᑕᐅᒍᓐᓇᓚᐅᕋᒪ. ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᑎᒍᒪᔭᒃᑲ ᑕᐃᒃᑯᐊ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᓕᒫᕌᓗᖏᑦ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ 

ᐃᖏᕐᕋᓯᒋᐊᖅᑎᑎᒃᑲᓐᓂᖁᔭᐅᓚᐅᖅᑐᑦ ᑲᓇᑕᒥ 

ᑕᐅᖅᓯᕋᐅᑎᖃᕐᓂᕐᒧᑦ ᐊᖅᑯᓯᐅᕈᑎᔅᓴᐅᔪᓂᒃ. 

ᐊᖏᔪᐊᓗᓐᓂᒃ ᐱᓕᕆᔾᔪᑎᐅᔪᓂᒃ 

ᐊᑐᕆᐊᓕᐅᕈᓐᓇᕈᑎᐅᔪᓂᒃ, 

ᑐᓚᑦᑕᕐᕕᓕᐅᕈᓐᓇᕈᑎᐅᔪᓂᓪᓗ 

ᐊᔭᐅᕆᔾᔪᑎᖃᐃᓐᓇᕐᓂᐊᕋᑦᑕ ᐱᑕᖃᐃᓐᓇᖁᓗᒋᑦ.  

 

ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓂ ᐃᓱᒪᖓ 

ᐊᓯᔾᔨᓚᐅᓐᖏᓐᓂᖓᓂᒃ. ᑕᐃᒫᒃ 

ᐱᖁᑎᕐᔪᐊᓕᐅᖅᑎᑦᑎᒍᒪᓂᐊᕋᑦᑕ ᑲᓇᑕᒥ 

ᐱᖁᑎᕐᔪᐊᓕᐅᕈᑎᔅᓴᓂᒃ ᐊᑐᕐᓗᑕ. ᑕᐃᒫᓪᓗ 

ᐊᔭᐅᕆᖃᑕᐅᓪᓚᕆᓐᓂᐊᖅᑐᒍᑦ ᑕᐃᒪᐃᑦᑐᓂᒃ 

ᐃᑲᔪᕈᑕᐅᖃᑦᑕᖅᑐᓂᒃ ᓄᓇᕗᒻᒥ 

ᐱᑕᖃᐃᓐᓇᕆᐊᖃᕐᖓᑕ, ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᕈᒪᔭᕋ ᑖᔅᓱᒥᖓ ᐅᖃᐅᓯᖃᕋᑖᕐᖓᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 754 - 6(2): ᓄᓇᕗᒻᒥ ᐃᒡᓗᓄᑦ 

ᐃᑲᔫᑎᐅᖃᑦᑕᖅᑐᑦ ᐊᑭᑦᑐᕆᐊᖅᑕᐅᓂᖏᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦᑕᐅᖅ 

ᑮᓇᐅᔭᓕᕆᔨᒃᑯᑦᑕᐅᖅ ᒥᓂᔅᑕᕆᒻᒥᔭᖓᓄᑦ. 

ᒥᓂᔅᑕᐅᓪᓗᓂ ᐅᖃᐅᓯᕆᓚᐅᖅᑕᖏᓐᓂᒃ ᐃᑉᐸᔅᓴᖅ 

ᐱᔾᔪᑎᖃᖅᑐᓂ ᐊᑭᑦᑐᕆᐊᖅᑕᐅᓂᖏᓐᓂᒃ 

ᓄᓇᕗᒻᒥ ᐃᓪᓗᒧᑦ ᐃᑲᔫᑎᐅᖃᑦᑕᖅᑐᐃᑦ. 

 

ᐃᑉᐸᔅᓴᖅᑕᐃᒪ ᒥᓂᔅᑕ ᐅᕙᓂ 

ᖁᕕᐊᒋᔭᒻᒪᕆᐅᓪᓗᓃᓛᒃ ᑐᓴᖅᑕᐅᑎᑦᑎᓚᐅᕐᖓᑦ 

ᓄᓇᕗᑦ ᒐᕙᒪᖏᑕ ᐊᓪᓚᕝᕕᖏᓐᓂᑦᑕᐅᖅ 

ᖁᕕᐊᒋᔭᐅᕙᓪᓚᐃᓚᐅᕐᒥᒻᒪᑦ. ᖁᔭᓐᓇᒦᕈᒪᕙᕋ 

ᑕᐃᒪᐃᓕᓚᐅᕐᖓᑦ.  

 

ᐅᖃᖅᑏ, ᑖᓐᓇ ᓇᓗᓇᐃᖃᑦᑕᖅᓯᒪᒐᒃᑯ 

ᐊᔾᔨᒌᓐᖏᑎᑕᐅᓂᖏᓐᓂᒃ ᐃᖅᑲᓇᐃᔭᖅᑏᑦ ᐃᓪᓗᒥ 

ᐃᑲᔫᑎᖏᑦ ᐊᒻᒪ ᓇᒻᒥᓂᓖᑦ ᐃᑲᔫᑎᖏᑦ. ᐊᓪᓛᑦ 

ᑖᓐᓇ ᓯᕗᓪᓕᐹᑦᑎᐊᕆᓪᓗᒍ 

ᐅᖃᐅᓯᕆᓚᐅᖅᓯᒪᒐᒃᑯ ᑕᓪᓕᒪᒋᔭᖓᑦ 

ᒪᓕᒐᓕᐅᕐᕕᒃ ᐱᒋᐊᕐᖓᑦ.  

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒋᓗᒍ ᒥᓂᔅᑕ 

ᐊᐱᕆᒍᒪᔭᕋ. 

ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᒍᓐᓇᖅᑳ ᑖᒃᓰᔭᕐᓗᓂ 

ᖃᓄᖅ ᐊᑦᑐᖅᓯᓂᐊᕐᒪᖔᖅ 

$400−ᕌᖃᑦᑕᓚᐅᕐᖓᑕ $1,000-

ᕌᖃᑦᑕᕐᓂᐊᓕᕐᖓᑕ ᐊᒻᒪ ᑮᓇᐅᔾᔭᒃᓵᕆᔭᐅᓪᓗᑎᒃ 

ᑖᒃᓯᔅᓅᖅᑕᐅᖃᑦᑕᓲᖑᒻᒥᒻᒪᑦ ᐃᓚᖏᑦ 

ᐲᔭᐃᕕᐅᖃᑦᑕᓲᖑᒻᒪᑕ. ᒥᓂᔅᑕ ᐊᐱᕆᒍᒪᔭᕋ 

$1,000-ᖃᑦᑕᕐᓂᐊᕐᖓᑕ ᑕᐃᒪ, ᑕᕝᕙᓐᖓᑦ 

ᖃᑦᑎᓂᒃ ᐲᖅᓯᕕᐅᖃᑦᑕᕐᓂᐊᖅᑲᑦ? ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓕᔭᕋ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐅᖃᐅᓯᖃᖃᑦᑕᖅᓯᒪᒻᒪᑦ ᐊᒻᒪ ᖁᕕᐊᓱᑦᑐᖓ 

ᐃᑲᔪᖅᓯᖅᑕᐅᓚᐅᕐᖓᑦ ᐅᕙᓂ. ᓄᓇᕗᒻᒥᐅᑦ 

ᓇᒻᒥᓂᖅ ᐊᖏᕐᕋᓖᑦ ᐊᒻᒪ ᐊᑐᖅᑐᐊᖃᑦᑕᖅᑐᐃᑦ 

ᓇᒻᒥᓂᓕᓐᓂᒃ ᑖᓐᓇ ᐃᑲᔫᑎᐅᓪᓚᕆᓐᓂᐊᖅᑐᖅ 

ᑕᐃᒃᑯᓄᖓ. 

 

ᓇᐃᓈᕆᐊᕐᓗᒍ, ᐅᖃᖅᑏ, ᑖᒃᑯᐊ ᐃᑲᔫᑏᑦ 

ᑐᓂᐅᖅᑲᖅᑕᐅᖃᑦᑕᕐᓂᐊᖅᑐᐃᑦ ᓯᕗᓪᓕᖅᐹᖓᓂᒃ 

ᒪᕐᕉᓐᓂᒃ ᑮᓇᐅᔭᖅᑖᖏᓐᓂᒃ ᑕᖅᑭᑕᒫᖅ ᑖᓐᓇ 

ᐊᑦᑐᖅᓯᓪᓚᕆᓐᓂᐊᖅᑐᖅ 

ᐱᓂᖅᓴᐅᖃᑦᑕᕐᓂᐊᓕᕐᖓᑕ. ᓯᕗᓪᓕᖅᐹᒥᒃ 

ᑮᓇᐅᔭᖅᑖᖏᖃᑦᑕᖅᑕᖏᑦ $1,000-ᓄᑦ ᑕᖅᑭᒧᑦ 

ᐃᓚᔭᐅᖃᑦᑕᕐᓂᐊᕐᖓᑕ. $500−ᒥᒃ 

ᓯᕗᓪᓕᖅᐹᖓᓂᒃ ᑮᓇᐅᔭᖅᑖᖓᓂᒃ ᐃᑲᔫᓯᐊᖓᑦ 

ᐃᓚᓐᖓᖅᑕᐅᕌᕐᔪᓪᓗᓂ, ᐊᒻᒪ ᑭᖑᓪᓕᕐᒥᒃ 

ᐊᖏᓂᖅᓴᒥᒃ ᐱᐊᕐᔪᓕᕐᓗᓂ, ᑕᐃᒫᒃ 

ᑖᒃᓰᔭᐃᔭᓐᖏᓐᓂᖅᓴᐅᖃᑦᑕᕐᓂᐊᕐᖓᑕ 

ᖃᐅᔨᓯᒪᒐᑦᑎᒍᑦ. ᐃᓛᓐᓂᒃᑯᓂᓛᒃ ᑕᖅᑭᓂᑦ 

ᐱᖓᓱᐊᖅᑎᖅᑐᑎᑦ ᑮᓇᐅᔭᖅᑖᑲᐃᓐᓇᓲᖑᒻᒪᑕ. 

ᑖᓐᓇ ᖃᐅᔨᒪᔭᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4369 

ᒥᓂᔅᑕ ᖁᔭᓐᓇᒦᕈᒪᔭᕋ ᑕᐃᒫᒃ ᑭᐅᒻᒫᖓ. 

ᖁᔭᓕᓪᓗᖓᐃᓛᒃ ᑕᒪᒃᑯᐊ ᑖᒃᓰᔭᐃᔭᕐᓂᐅᓃᑦ 

ᑖᒃᓰᔭᕆᐊᖃᕐᓂᐅᔪᐃᑦ ᐃᓱᒪᒋᔭᐅᓯᒪᕈᓘᔭᕐᓂᕐᖓᑕ 

ᓄᑖᒥᒃ ᐊᑐᐊᒐᖃᕐᓂᐊᓕᖅᑎᓪᓗᒋᑦ.  

 

ᐅᖃᖅᑏ, ᐊᒻᒪ ᓄᓇᕗᒻᒥ ᑕᐃᒃᑯᐊ ᐃᓪᓗᒧᑦ 

ᐃᑲᔫᑎᐅᖃᑦᑕᔪᔪᑦ ᐊᑐᐊᒐᖓ, 

ᐃᓱᓕᕝᕕᖃᓚᐅᖅᓯᒪᒻᒪᑕ ᐄᐳᕈᓪ 1, 2024-ᒥ. 

ᒥᓂᔅᑕ ᐊᐱᕆᒍᒪᔭᕋ ᑖᓐᓇ ᓄᑖᖅ ᐊᑐᐊᒐᖅ 

ᐃᓱᓕᑦᑕᕐᕕᖃᓛᕆᕙᑦᑕᐅᖅ ᐅᓪᓗᕐᒥᒃ 

ᐋᖅᑭᒃᓯᒪᑦᑕᐅᑎᒋᔪᒥᒃ ᐊᒻᒪ 

ᐱᒋᐊᒃᑲᓂᑦᑕᐅᑎᒋᔾᔪᑎᔅᓴᖓᓂᒃ 

ᐋᖅᑭᔅᓯᓛᕋᓗᐊᕐᒪᖔᔅᓯ 

ᐅᑕᖅᑭᑲᓐᓂᖅᑐᖃᕆᐊᖃᓛᓐᖏᒻᒪᑕ 16−ᓂᒃ 

ᐊᕐᕌᒍᓂᒃ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᕐᖏᓛᖅ 

ᐅᖃᐅᓯᕆᓚᐅᕋᒃᑯ ᐅᓪᓗᒥᓗ ᐅᖃᐅᓯᕆᖃᑦᑕᖅᑐᒍ. 

ᑖᒃᑯᐊ ᖁᕝᕙᕆᐊᕐᓂᐊᕋᑦᑎᒍᑦ ᐃᓪᓗᒧᑦ ᐃᑲᔫᑏᑦ. 

ᑕᐃᒪᐃᒍᓐᓇᓚᐅᖅᑐᒍᑦ ᑖᓐᓇ ᑎᑎᕋᖅᑕᐅᓂᖓ 

ᑮᓇᐅᔭᓕᕆᔾᔪᑎᓂᒃ ᑕᖅᑭᑕᒫᑦ ᐃᑲᔫᑎ ᐊᑐᐊᒐᖓ 

ᐊᓯᔾᔨᓗᐊᕆᐊᖃᓚᐅᓐᖏᑦᑐᖅ ᑖᓐᓇ ᓈᓴᐅᑎᖓ 

ᐊᔾᔨᓗᐊᖅᓯᒪᑐᐃᓐᓇᖅᑐᖅ. ᐊᑐᐊᒐᖓ 

ᕿᒥᕐᕈᐊᑦᑎᐊᒃᑲᓐᓂᕐᒥᔭᕗᑦ ᓇᐅᒃᑯᑦ 

ᐋᖅᑭᒋᐊᒃᑲᓐᓂᕐᕕᖃᓐᖏᒃᑲᓗᐊᕐᒪᖔᖅ. ᑖᓐᓇᓗ 

ᒫᓐᓇᕈᓗᒃ ᑕᑯᔪᒪᓛᖅᑕᕋᓗᐊᕋ. ᐊᑐᐊᒐᕐᓗ ᐅᕗᖓ 

ᓴᖅᑭᕐᓗᒍ. ᑭᓯᐊᓂᓕ ᑖᓐᓇ ᐊᑐᐊᒐᕐᒥᒃ 

ᐊᑦᑐᓯᓪᓚᕆᔾᔮᓐᖏᑦᑑᖅ  

ᐱᓂᖅᓴᐅᖃᑦᑕᓕᕋᓗᐊᕐᓗᑎᒃ, ᐱᓇᓱᐊᕈᓯᓂᒃ 

ᐊᒡᒋᖅᑐᓂᒃ ᑕᐃᒃᑯᐊ ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖏᑦ ᐃᓱᒪᒋᒋᐊᑦᑎᐊᓂᐊᕐᒥᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓕᔭᕋ ᑕᐃᒫᒃ ᑭᐅᒻᒫᖓ ᐊᒻᒪᓗ 

ᐅᖃᐅᓯᒃᑲ ᐃᓱᒪᔅᓴᖅᓯᐅᕈᑎᒋᓂᐊᕐᓂᕋᕐᖓᒋᑦ.  

 

ᐅᖃᖅᑏ, ᐃᓚᖓᑦ ᐊᑐᓕᖁᔭᐅᓯᒪᔪᖅ ᑕᕝᕙᓂ 

ᒪᓕᒐᓕᐅᕐᕕᒻᒥ ᑭᖑᓂᑦᑎᓐᓂ ᓇᕿᑦᑕᐃᓂᖅ 

ᐃᓪᓗᒧᑦ ᐃᑲᔫᑎᒥᒃ ᓂᐅᕕᖃᑦᑕᖅᑐᓄᑦ ᐊᑭᒋᔭᓄᑦ 

ᐅᕝᕙᓘᓐᓃᑦ ᓇᓗᓇᐃᖅᓯᓗᓂ ᐊᒥᓲᓂᖓᓂᒃ 

ᐋᖅᑭᒋᐊᖅᑕᐅᖏᓐᓇᖃᑦᑕᖁᓪᓗᒍ ᐃᓅᓇᓱᐊᕐᓂᕐᒧᑦ 

ᐊᑭᖏᑦ ᐊᑭᑦᑐᕆᐊᖅᑎᓪᓗᒋᑦ.  

 

ᐅᖃᖅᑏ, ᑖᓐᓇ $1,000 ᑕᖅᑭᑕᒫᑦ 

ᐃᓪᓗᒨᖅᑲᖅᑕᐅᖃᑦᑕᖅᑐᖅ $400-ᖑᓚᐅᕐᒪᑦ 

ᑕᖅᑭᑕᒫᑦ, ᑭᓯᐊᓂ ᓱᓕ ᐊᔾᔨᒋᑦᑎᐊᖏᒻᒪᒍ 

ᐃᑲᔫᑎᐅᔪᖅ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑐᓄᑦ 

ᐅᕝᕙᓘᓐᓃᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᐅᕝᕙᓘᓐᓃᑦ ᐃᓪᓗᖃᑦᑎᐅᔪᓄᑦ ᑐᓂᔭᐅᕙᑦᑐᓄᑦ 

ᐃᖅᑲᓇᐃᔭᖅᑎᓄᑦ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ 

ᓄᓇᕗᒻᒥ.  

 

ᑭᖑᓪᓕᕐᓕ ᐊᐱᖅᑯᑎᒋᒍᒪᓕᖅᑲᕋ: ᒐᕙᒪᒃᑯᑦ 

ᐸᕐᓇᐅᑎᖃᒃᑲᓐᓂᖅᑲᑦ ᐋᖅᑭᒃᓯᒪᔭᖏᓐᓂᒃ 

ᐊᑯᓂᐅᓂᖅᓴᒨᖓᔪᓂᒃ 

ᖁᕝᕙᕆᐊᖅᑕᐅᖃᑦᑕᕈᑎᔅᓴᖏᓐᓂᓘᓐᓃᑦ 

ᐃᓚᒋᐊᖅᑕᐅᖃᑦᑕᕈᑎᔅᓴᖏᓐᓂᒃ ᐃᓪᓗᒧᑦ 

ᐃᑲᔫᑎᓂᒃ ᐋᖅᑭᔅᓯᒍᓐᓇᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ, ᐅᖃᖅᑏ. 

ᖁᔭᓐᓇᒦᒃᑲᓐᓂᖅᑲᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑏ, ᐱᒻᒪᕆᐊᓘᑎᓚᐅᕋᑦᑎᒍᑦ 

ᐆᒧᖓ ᒐᕙᒪᐅᔪᒧᑦ 

ᐊᖏᓪᓕᒋᐊᕆᒋᐊᖃᓪᓚᕆᓚᐅᕋᑦᑕᐃᓛᒃ 

ᐊᔅᓱᑳᓪᓛᓗᖏᓛᒃ 150%−ᒻᒪᕆᒻᒥᒃ ᑖᓐᓇ 

ᐃᓚᒋᐊᖅᑕᐅᒻᒪᑦ ᐃᑲᔫᓯᐊᖑᕙᓚᐅᖅᑐᓂᒃ ᐃᓪᓗᒧᑦ. 

ᑕᐃᒫᒃ ᑕᕝᕙ ᐱᕕᖃᕐᓂᐊᓕᖅᑐᒍᑦ ᓈᒻᒪᒻᒪᖔᖅ 

ᖃᐅᔨᒐᓱᐊᕐᕕᔅᓴᖃᕐᓗᑕ. ᐊᒻᒪᓗ 

ᓈᒻᒪᓐᖏᑦᑑᔮᕐᒥᑉᐸᑦ ᖃᑦᑎᑲᓐᓂᕐᓂᒃ 

ᐃᓚᒋᐊᖃᓛᖅᑭᕗᑦ ᐊᒻᒪᓗ ᖃᖓ 

ᐃᓚᒋᐊᖃᒃᑲᓐᓂᓛᖅᑭᕗᑦ ᓈᒻᒪᓐᓂᓐᖏᒥᑉᐸᑦ  

ᓯᕗᓂᕆᓛᖅᑕᑎᓐᓂᓗ ᖁᕝᕙᕆᐊᖅᑕᐅᖃᑦᑕᕐᓗᓂ. 

ᑖᓐᓇ ᑲᒪᒋᑦᑎᐊᖅᑳᑲᓚᐅᕐᓚᕗᑦ 

ᐊᑭᑦᑐᕆᐊᕆᕋᑖᕐᓂᐅᔪᖅ ᑭᖑᓂᒃᑲᓐᓂᖔᖓᒍᓪᓕ 

ᓯᕗᓂᑦᑎᓐᓄᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᒋᐊᒃᑲᓐᓂᓛᖅᑐᒍᑦ ᐃᑲᔫᖅᓰᒃᑲᓐᓂᕈᑎᔅᓴᐅᔪᓂᒃ 

ᑭᒃᑯᓕᒫᖑᓂᖅᓴᐅᔪᓄᑦ. ᑖᓐᓇᓕ ᐊᔅᓱᑲᓪᓛᓗᒃ 

ᐊᓪᓗᕆᐊᕐᓂᐅᓱᒋᔭᕋ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 755 - 6(2): ᐃᑲᔫᓯᐊᖅᑖᕋᓱᐊᕐᓂᕐᒧᑦ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑎᑎᕋᔪᒐᒪ ᒥᓂᔅᑕᐅᔪᒧᑦ ᑖᔅᓱᒧᖓ 

ᐱᔾᔪᑎᖃᖅᑐᒥᒃ ᐅᖃᐅᓯᕆᓐᖑᓱᑦᑕᓐᓂᒃ. ᑭᓯᐊᓂ 

ᑭᐅᔭᐅᓚᐅᖅᓯᒪᓐᖏᓐᓇᒪ 

ᐅᐊᑦᑎᐊᕈᑲᓪᓚᐅᓕᔪᒐᓗᐊᖅᑎᓪᓗᒍ. ᐅᓪᓗᒥ 

ᑭᐅᒍᓐᓇᖁᓇᓪᓚᕆᑦᑑᒐᓗᐊᖅ.  

 

ᐅᖃᖅᑏ, ᓂᕈᐊᖅᑎᒋᓯᒪᔭᒪ ᐃᓚᖓᑦ 

ᐃᑲᔫᓯᐊᖃᑦᑕᓚᐅᖅᓯᒪᒻᒪᑦ ᐊᑯᓂᑲᓪᓛᓘᒃ. ᑭᓯᐊᓂ 

ᐃᖅᑲᓇᐃᔭᑲᐃᓐᓇᖅᑐᒥᓂᐅᒻᒪᑦ ᑕᓪᓕᒪᑐᐃᓐᓇᕐᓂᒃ 

ᑕᖅᑭᓂᒃ 

ᐃᑲᔫᓯᐊᒃᑲᓐᓂᕆᐊᖃᕈᓐᓃᖅᑎᑕᐅᓐᓂᕐᖓᑦ 

ᓂᖃᐃᓲᑎᔅᓴᓕᕆᔨᒃᑯᓐᓂᒃ. ᑕᐃᒃᑯᐊ ᑭᓇᐅᒻᒪᖔᖅ 

ᓇᓗᓇᐃᖅᑐᕈᑎᓂᒡᒎᖅ ᑐᓂᓯᓐᓂᓐᖏᒻᒪᑕ 

ᐱᖃᓐᖏᒻᒪᒡᒎᖅ. $35-ᑖᕆᐊᖃᓚᐅᕐᖓᑦ 

ᑭᓇᐅᒻᒪᖔᖅ ᓇᓗᓇᐃᒃᑯᑎᑖᕈᑎᔅᓴᖓᓂᒃ. 

ᐊᒻᒪᑦᑕᐅᖅ, ᓱᒃᑯᐊᕿᔪᓐᓇᕋᓂᑦᑕᐅᖅ ᑕᕝᕙᓐᖓᑦ 

ᓇᒻᒥᓂᖅ ᑭᓇᐅᒻᒪᖔᖅ ᓇᓗᓇᐃᖅᑐᕈᑎᔅᓴᖓᓂᒃ 

ᐊᑭᓕᐅᑎᖃᕈᓐᓇᓚᐅᓐᖏᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐃᑲᔪᕈᓐᓇᕐᒪᖔᑕ ᑕᖅᑭᑕᒫᑦ ᐃᑲᔫᓯᐊᓂᒃ 

ᐱᒐᓱᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᒪᒥᐊᑉᐳᖓ ᑭᐅᓯᒪᓐᓂᓐᖏᒃᑯᒪ 

ᑭᐅᑦᑕᐅᑎᒋᒐᓱᐊᓲᖑᒐᓗᐊᖅᑐᖓ ᕿᓄᔪᖃᕋᐃᒻᒪᑦ.   

 

ᑕᐃᓐᓇ ᐃᖅᑲᓇᐃᔭᖅᑎ ᐃᑲᔪᕈᓐᓇᓲᖑᒻᒥᔫᒐᓗᐊᖅ 

ᒪᑯᐊ ᐊᐅᑦᑕᔫᖏᑦ ᑭᐅᕙᖅᓯᒪᑉᐸᑕ ᐅᕝᕙᓗ 

ᐃᓅᔪᖅᓯᐅᑎᖃᕐᓂᓐᖏᑉᐸᑕ ᑕᒪᒃᑯᐊ 

ᕿᒥᕐᕈᔭᐅᓂᐊᖅᑎᓪᓗᒋᑦ ᐊᒻᒪᓗᑦ (ᑐᓵᔨᑎᒍᑦ) 

ᓄᓇᓕᓐᓂ ᑐᓴᐅᒪᑎᑦᑎᔩᑦ, ᒐᕙᒪᒃᑯᑦ ᓄᓇᓕᓐᓂ 

ᑐᓴᐅᒪᑎᑦᑎᔩᑦ (ᑐᓵᔨᑎᒎᕈᓐᓃᖅᑐᖅ) 

ᐃᑲᔪᕈᓐᓇᓲᖑᒻᒥᔪᐃᑦ ᐊᐅᑦᑕᔫᖏᑦ ᒪᑯᐊ 

ᐃᓅᔪᖅᓯᐅᑎᕈᔪᐃᑦ ᑕᑕᑎᕆᓯᒪᓐᓂᓐᖏᑉᐸᑕ. 

 

ᑕᖅᑭᑦ ᑕᓪᓕᒪᓂᒃ ᐅᑕᖅᑭᑎᑦᑎᓲᖑᓐᖏᑦᑐᑦ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑏᑦ. ᑕᕝᕙ ᑭᓯᐊᓂ 

ᐱᒐᓱᐊᖅᓯᒪᔪᖅ ᓇᒻᒥᓂᖅᓱᕐᓗᑎᒃ ᑕᒪᒃᑯᓂᖓ 

ᑕᑕᑎᕆᒋᐊᖃᖅᓯᒪᒋᐊᖃᓲᖑᒻᒪᑕ 

ᐊᓪᓚᕕᒻᒨᓚᐅᓐᖏᓐᓂᖏᓂᒃ ᐊᐅᑦᑕᔫᕈᔪᓐᓂᒃ 

ᑭᓯᐊᓂ ᐃᖅᑲᓇᐃᔭᖅᑏᑦ ᐃᑲᔪᕈᓐᓇᓲᖑᒻᒥᔫᒐᓗᐊᑦ 

ᑕᕝᕘᓇ. ᑖᓐᓇ ᖃᐅᔨᒋᐊᒃᑲᓐᓂᕐᓂᐊᖅᑲᕋ. 

ᐅᒡᒍᓇᖅᑑᒐᓗᐊᖅ ᑕᐃᒫᒃ ᐊᑯᓂ ᐅᑕᖅᑭᓯᒪᔪᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓪᓚᕆᑦᑐᖓ ᓄᓇᓕᓐᓂ ᐃᓕᓴᓯᒪᔪᖅᑕᖃᕐᖓᑦ 

ᐃᑲᔪᕈᓐᓇᖅᑐᓂᒃ ᓄᓇᓕᓐᓂ. ᐊᓯᐊᑦᑕᐅᖅ ᑕᐃᒪ 

$35−ᓚᐃᖅᓯᒪᒻᒥᔪᖅ ᑖᓐᓇ ᐅᖃᐅᓯᕆᕋᑖᖅᑕᕋ 

ᑭᓇᐅᒻᒪᖔᖅ ᓇᓗᓇᐃᒃᑯᑎᑖᕈᓐᓇᓂᐊᕐᖓᑦ. 

ᑭᓯᐊᓂᓗ ᐅᑎᕋᓗᐊᕐᒥᒻᒪᑦ ᓱᒃᑯᐊᕿᓕᕆᔨᒃᑯᓐᓄᑦ 

ᓄᑖᖅ ᐃᖅᑲᓇᐃᔭᖅᑎ ᐅᖃᐅᔾᔨᓕᓚᐅᕐᒥᔪᖅ 

ᐃᓅᔪᖅᓯᐅᑎᖓᓂᒡᒎᖅ ᐱᒋᐊᖃᕐᖓᑦ ᑐᔅᓯᕋᐅᑎᖏᑦ 

ᐋᒡᒑᖅᑕᐅᒃᑲᓐᓂᕆᓪᓗᑎᒃ. 

 

ᒥᓂᔅᑕ ᓇᓗᓇᐃᕆᑦᑎᐊᕈᓐᓇᖅᑳ ᖃᑦᑎᓂᒃ 

ᑭᓇᐅᒻᒪᖔᖅᐱᑦ ᓇᓗᓇᐃᕈᑎᓂᒃ 

ᓇᔅᓴᖃᑦᑕᕆᐊᖃᕐᒪᖔᑕ ᐃᑲᔫᓯᐊᕈᒪᓗᑎᒃ 

ᓂᖃᐃᓲᑎᔅᓴᓂᒃ? ᐊᒻᒪᓗ ᓇᓗᓇᐃᖅᑐᐃᑎᐊᕐᓗᓂ 

ᓱᒻᒪᑦ ᐊᑯᓂᐊᓗᒃ ᐃᑲᔫᓯᐊᖃᑦᑕᖅᓯᒪᔪᖅ 

ᑭᓇᐅᒻᒪᖔᖅ ᓇᓗᓇᐃᒃᑯᑎᖓᓂᒃ 

ᑕᑯᓕᖅᑭᑦᑖᑎᑦᑎᖃᑦᑕᕆᐊᖃᖅᑲᑦ? ᖁᔭᓐᓇᒦᒃ, 

ᐅᖃᖅᑏ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ,  

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕋᕕᑦ. ᑕᐃᒃᑯᐊ ᖃᑦᑎᓂᒃ 

ᐊᐅᑦᑕᔫᖁᑎᖃᕆᐊᖃᓲᖑᒻᒪᖔᑕ, ᐅᖃᖅᑲᐅᒐᒪ 

ᐃᓅᔪᖅᓯᐅᑎᖓᓂᒃ ᐱᖃᖅᑲᑕ 

ᐋᓐᓂᐊᕕᒻᒨᖅᑐᖅᓯᐅᑎᕈᔪᐃᑦ ᐊᒻᒪᓗ ᐊᓯᖏᑦ 

ᐱᑕᖃᕆᐊᖃᓲᖑᒻᒥᔪᐃᑦ ᐃᓪᓗᒥᐅᖃᑎᒌᑦ. ᑖᒃᑯᐊ 

ᕿᑐᕐᖓᖏᑕ ᐃᓅᔪᖅᓯᐅᑎᕈᔪᖏᑦ ᑕᒪᒃᑯᐊᑦᑕᐅᖅ 

ᐱᖃᓯᐅᔾᔭᐅᒋᐊᖃᖅᓯᒪᒐᔭᕐᒥᔪᑦ. ᑭᓯᐊᓂ ᐃᓄᑑᒍᓂ 

ᑕᒫᓂ ᒪᕐᕉᒃ ᐱᖓᓲᓐᖏᑉᐸᑕᓘᓐᓃᑦ 

ᑕᒻᒪᑐᐃᓐᓇᕆᐊᖃᖅᑐᖓ, ᑭᓯᐊᓂ ᐊᐅᒃᑕᔫᖏᑦ 

ᑕᐃᒪᓐᓇᐅᒐᔭᓐᖑᐊᖅᑐᑦ.  

 

ᐊᒻᒪᓗ ᐃᖅᑲᓇᐃᔭᖅᑎᓄᑦ ᓇᓗᓇᐃᖅᓯᕕᐅᓯᒪᒐᒪ 

ᑕᐃᓐᓇ ᑎᑎᖅᑲᖅ ᐊᐅᓪᓚᒪᖅᑎᑕᒥᓂᖅᐳᑦ 

ᐃᓕᓐᓄᑦ ᑎᓰᕝᕙ 15-ᖑᑎᓪᓗᒍ ᑖᓐᓇ 

ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᓯᒪᔪᖅ. ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᖁᔭᒋᔭᕋ ᑖᒃᑯᐊ ᓂᖃᐃᓲᑎᔅᓴᓕᕆᔩᑦ 

ᒪᓕᒋᐊᖃᖅᐸᒻᒪᑕ ᐱᕙᓪᓕᐊᔾᔪᓯᐅᔪᓂᒃ 

ᑭᒃᑯᑐᐃᓐᓇᐃᑦ ᐱᑯᑦᑐᖃᑦᑕᓂᐊᓐᖏᒻᒪᑕ, 

ᐱᕋᔭᖃᑦᑕᓂᐊᓐᖏᒻᒪᑕ. ᑕᐃᒪᓕ 

ᓂᕈᐊᖅᑎᒋᓯᒪᔭᕋᐃᓛᒃ 

ᐋᒡᒑᖅᑕᐅᓕᖅᑭᑦᑖᖃᑦᑕᖅᓯᒪᒻᒪᑦ 

ᐃᑲᔫᓯᐊᕈᒪᒐᓗᐊᖅᑎᓪᓗᒍ ᖃᓄᒃᑲᓐᓂᕐᓗ 

ᐃᑲᔪᖅᓯᖅᑕᐅᒍᑎᔅᓴᖏᓐᓂᒃ 

ᒪᓂᒪᑎᑦᑎᕕᐅᓚᐅᖅᓯᒪᓐᖏᒻᒪᑦ.  

 

ᑐᑭᓯᓯᒪᒐᒪ ᐋᒡᒑᖅᑕᐅᔪᖃᕋᐃᒻᒪᑦ 

ᓂᖃᐃᓲᑎᔅᓴᑖᕈᒪᔪᓂᒃ ᓱᒃᑯᐊᕿᔪᒪᔪᓂᒃ 

ᐅᓐᓂᕐᓗᔅᓴᕆᐊᕈᓐᓇᕐᖓᑕ 

ᐊᔪᐃᓐᓇᕆᐊᒃᑲᓐᓂᕈᓐᓇᕐᖓᑕ ᑖᔅᓱᒥᖓ 

ᐊᖅᑭᑦᑕᒥᓂᐅᔪᒥᒃ ᐊᓯᔾᔨᖅᑕᐅᖁᔨᓗᑎᒃ. 

ᑕᐃᒃᑯᐊᓗᑦᑕᐅᖅ ᐃᖅᑲᓇᐃᔭᖅᑎᖏᑦ 

ᐃᑲᔫᓯᐊᓕᕆᔩᑦ ᐃᑲᔪᕆᐊᖃᕐᒥᔫᒐᓗᐊᑦ 

ᐊᔪᐃᓐᓇᕆᐊᒃᑲᓐᓂᖁᑎᖏᓐᓂᒃ ᑕᑕᑎᕆᑎᓪᓗᒋᑦ. 

ᑭᓯᐊᓂ ᑕᐃᒪᐃᑦᑑᔮᖅᐸᓐᖏᒻᒪᑕ. 

 

ᒥᓂᔅᑕ ᐊᖏᕈᓐᓇᖅᑳ ᕿᒥᕐᕈᒍᓐᓇᕐᓂᕋᕐᓗᓂᐅᒃ 

ᖃᓄᖅ ᐊᐅᓚᕙᒻᒪᖔᑕ ᐃᑲᔫᓯᐊᕋᓱᑦᑐᐃᑦ 

ᓇᑦᓯᓕᐅᑉ ᓂᕈᐊᖅᑕᐅᓯᒪᕕᖓᓂᒃ? ᑕᐃᒃᑯᐊᓗ 

ᒪᓕᒋᐊᓕᖏᑦ ᒪᓕᑦᑎᐊᖅᑕᐅᕙᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᐅᒡᒍᓇᖅᑐᖅ ᑕᐃᓐᓇ ᑐᔅᓯᕋᖅᓯᒪᔪᖅ 

ᑕᐃᒫᒃ ᐊᑯᓂ ᐅᑕᖅᑭᓐᓂᕈᓂ ᑭᓯᐊᓂ ᐸᐃᑉᐹᕐᓂᒃ 

ᐊᑐᐃᓐᓇᐅᒪᔪᓂᒃ ᐱᑕᖃᕆᐊᖃᓲᖑᓪᓗᓂ ᑖᓐᓇ 

ᐊᑲᐅᓐᖏᓕᐅᕈᑎᐅᕙᔪᒻᒪᑦ, ᐊᒻᒪᓗ 

ᑐᓐᖓᓱᑦᑎᑕᐅᓐᓂᓐᖏᑉᐸᑦ ᑕᐃᒫᒃ ᐅᒡᒍᓇᖅᑐᖅ 

ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᖃᖁᒥᓇᓐᖏᒻᒪᑦ.  

 

ᐊᒻᒪᓗ ᐊᖏᖅᑕᐅᓂᓐᖏᑉᐸᑦ (ᑐᓵᔨᑎᒍᑦ) 

ᐊᔪᐃᓐᓈᕆᐊᕐᕕᓄᑦ ᑲᑎᒪᔨᑕᖃᕐᖓᑦ 

(ᑐᓵᔨᑎᒎᕈᓐᓂᖅᑐᖅ) ᑖᒃᑯᐊᓗ ᐃᖃᓗᓐᓂ 

ᑲᒪᓲᖑᓪᓗᑎᒃ. ᑖᓐᓇ ᕿᒥᕐᕈᔭᐅᓯᒪᔫᒐᓗᐊᖅ ᐊᒻᒪᓗ 

ᑕᐃᓐᓇ ᑐᔅᓯᕋᖅᓯᒪᓚᐅᖅᑐᖅ ᑎᑎᖅᑲᑎᒍᑦ 

ᑭᐅᔭᐅᓯᒪᓪᓗᓂ ᐅᒡᒍᓇᖅᑐᖅ ᑕᕝᕘᓇ 

ᖃᐅᔨᓯᒪᓐᖏᓐᓇᕕᑦ. ᐃᒃᑯᐊ ᑭᓱᑦ, ᐸᐃᑉᐹᑦ 

ᑕᑕᑎᕆᒋᐊᖃᓲᑦ ᐊᓪᓚᕕᑦᑎᓐᓂ ᑕᐃᒃᑯᐊ 

ᐱᓯᒪᓐᓂᓐᖏᒃᑯᕕᑦ. ᑕᐃᓐᓇ ᐃᖅᑲᓇᐃᔭᖅᑎ 

ᑭᐅᔭᐅᓯᒪᔫᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 756 - 6(2): ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᑎᖏᑦ ᐊᑲᐅᖏᓐᓂᖃᕐᓂᖏᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᑦᑐᒪᕙᕋᓕ 

ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ ᒥᓂᔅᑕᖓᓄᑦ. 

ᑕᒪᒃᑯᐊ ᐊᐅᓪᓚᖅᑎᑕᐅᕙᒃᑐᐃᑦ ᐋᓐᓂᐊᕐᕕᖕᒧᑦ 

ᐃᖃᓗᖕᓄᑦ, ᐋᑐᕚᒧᑦ, ᐃᐊᑦᒪᓐᑕᓐ−ᒧᑦ, 

ᐅᐃᓂᐸᒡᒧᑦ.  

 

ᓱᓕ ᑕᒪᓐᓇ ᖃᓄᖅ ᑖᒃᑯᐊ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᐋᖅᑭᒋᐊᖅᓯᒪᓕᖅᑎᑦᑎᓕᕐᒪᖔᑦᑕ ᑐᑭᓯᖅᑳᕈᒪᕗᖓ.  

ᐅᖃᖅᑎᑦᑎᔩ, ᑕᒪᒃᑯᐊ ᐃᓐᓇᖅᐳᓪᓗ ᐊᒻᒪ 

ᐊᔪᕈᑎᖃᖅᑐᐃᑦ ᑎᒥᖏᑦᑎᒍᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑕᐅᖃᑦᑕᖅᑎᓪᓗᒋᑦ ᑭᖑᓪᓕᖅᐹᒥᒃ 

ᐅᓪᓛᖓᓂᒃ ᑐᓴᖅᑎᑕᐅᒐᒥᒃ “ᐅᓪᓗᒥ 

ᐊᐅᓪᓚᕆᐊᖃᕋᕕᑦ”. ᐊᓱᐃᓛᒃ ᐊᐅᓪᓚᕆᐊᕋᒪ, 

ᖃᐅᔨᒪᓚᐅᓐᖏᓐᓇᒪ ᐋᒃᑳᑲᓚᐅᕐᓂᐊᕋᒪ. ᐊᒻᒪᓗ 

ᐋᖅᑭᒋᐊᕈᑎᒃᓴᓄᑦ ᐃᖏᕐᕋᔾᔪᑎᒃᓴᓄᑦ ᑮᓇᐅᔭᒥᒃ 

ᐊᑐᖃᑦᑕᖅᑐᒃᓴᐅᒻᒪᑕ.  

 

ᖃᓄᖅ ᐋᖅᑭᒋᐊᖅᓯᒪᓕᕐᒪᖔᑦ ᑕᒪᓐᓇ 

ᐊᐅᓪᓚᖃᑦᑕᖅᑐᓕᕆᓂᖅ 

ᐋᓐᓂᐊᖃᖅᑕᐃᓕᔪᓕᕆᔨᒃᑯᓐᓂᒃ? ᑐᑭᓯᖅᑳᕈᒪᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᑐᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. 

ᐋᖅᑭᒋᐊᕈᑎᒃᓴᓂᒃ ᕿᓃᓐᓇᐅᔭᖅᑐᒍᑦ ᑕᒪᑐᒪ 

ᒥᒃᓵᓄᑦ ᐊᐅᓪᓛᑕᖅᑐᓕᕆᓂᐅᑉ ᑕᑯᔭᐅᔭᕆᐊᓕᖕᓄᑦ 

ᐊᐅᓪᓛᑕᖅᑐᓕᕆᓂᖅ.  

 

ᑖᓐᓇ ᐊᑐᐊᒐᖁᑎᒋᔭᕗᑦ ᐋᓐᓂᐊᕕᓕᐊᖅᑐᓄᑦ 

ᒫᓐᓇ ᕿᒥᕐᕈᔭᐅᒻᒪᑦ. ᓄᓇᕗᑦ ᑐᓐᖓᕕᒃᑯᓪᓗ 

ᑐᓴᖅᑎᓯᒪᒐᑉᑎᒍᑦ ᑲᑐᔾᔨᖃᑎᒌᓐᓂᐅᑉ ᐊᑐᐊᒐᖓ 

ᒪᓕᒃᖢᒍ ᐊᒻᒪ ᑎᑎᕋᖅᓯᒪᔪᖅ 32, ᓄᓇᕗᑦ 

ᐊᖏᕈᑎᖓ ᒪᓕᒃᖢᑎᒍ. ᐋᖅᑭᒋᐊᕈᑎᒃᓴᓂᒃ 

ᕿᓃᓐᓇᐅᔭᖅᑐᒎᓗᐊᖅ ᐊᐅᓚᓂᕆᔭᖓᑕ ᒥᒃᓵᓄᑦ, 

ᑭᓯᐊᓂᑦᑕᐅᖅ ᐊᑐᐊᒐᖅ ᐱᔾᔪᑕᐅᑦᑕᕐᒥᒻᒪᑦ 

ᐃᓚᖓᒍᑦ. ᑖᒻᓇᑦᑕᐅᖅ ᐋᖅᑭᑦᑕᐅᔭᕆᐊᖃᕐᓂᖓᓂᒃ 

ᓄᑖᓐᖑᖅᑎᑕᐅᔭᕆᐊᖃᕐᓂᖓᓂᒃ ᖃᐅᔨᒪᔪᒍᑦ. 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ. 

ᐄ, ᐄᓛᒃ ᖃᐅᔨᒪᕗᖓ ᑖᒃᑯᐊ 

ᐊᐅᓪᓚᖃᑦᑕᖅᑐᓕᕆᔩᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒃᓱᕈᓲᖑᒐᓗᐊᑦ 

ᑕᑯᔭᐅᔭᕆᐊᖃᕋᒥ.  

 

ᑖᓐᓇ ᐊᖏᕈᑎᒋᓚᐅᖅᓯᒪᔭᕗᑦ ᓄᓇᕗᒻᒧᑦ 

ᒪᒃᐱᕈᑎᖓ ᐊᖏᕈᑎ 32, ᑖᓐᓇ 

ᐊᒃᑐᐃᓂᖃᑦᑎᐊᕐᒪᑦ ᑕᒪᒃᑯᐊ ᐊᑐᐊᒐᓕᕆᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓪᓗ, ᓄᓇᕗᑦ 

ᑐᓐᖓᕕᒃᑯᓄᓪᓗ ᐊᒻᒪᓗ ᓄᓇᕗᒻᒥᐅᓄᑦ 

ᐋᖅᑭᑦᑎᐊᖅᓯᒪᔪᖅ. ᖃᓄᖅ ᑕᐃᒪ ᑖᓐᓇ 

ᕿᒥᕐᕈᖃᕐᓂᕋᖅᓯᒪᓕᕆᕕᓯᐅᒃ? ᐃᖅᑲᓇᐃᔮᒃᓴᒥᒃ 

ᓴᖅᑭᑎᒃᑲᓐᓂᕐᓂᖅ? ᑐᓴᐅᒪᖃᑦᑕᕆᐊᖃᓕᖅᐲᑦ 

ᐱᓇᓱᐊᕈᓯᑦ ᐊᐅᓪᓚᕐᕕᖓᓂᒃ? ᖃᓄᖅ 

ᕿᒥᕐᕈᓯᒪᖕᒪᖔᓯᐅᒃ ᑐᓴᖅᑎᒃᑲᓐᓂᕈᓐᓇᕈᕕᓐᖓ. 

ᓄᓇᕗᒻᒥᐅᑦ ᐃᖅᑲᓇᐃᔮᓂᒃ ᑕᑯᓂᐊᖅᐱᑖ ᓄᓇᕗᑦ 

ᑕᒪᒃᑯᐊ 25-ᖑᔪᑦ ᓄᓇᓖᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒫᓐᓇ ᐅᖃᕐᓂᖅ ᐊᔪᖅᑐᖓ ᐊᑐᐊᒐᖅ ᒪᓕᓪᓗᒍ 

ᐃᖅᑲᓇᐃᔮᒃᓴᒃᑲᓐᓂᕐᓂᒃ ᓴᖅᑭᑦᑐᖃᕋᔭᕐᒪᖔᑦ. 

ᑭᓯᐊᓂ ᐅᖃᖅᑑᓪᓗᐊᖅᑐᖓ ᑐᒃᓯᕋᖅᓯᒪᓚᐅᕋᑉᑕ 

ᐃᖅᑲᓇᐃᔭᖅᑎᒃᑲᓐᓂᕐᓂᒃ ᑎᒍᐊᕐᓂᕋᖅᓯᒪᓚᐅᕋᑦᑕ. 

ᐃᑲᔪᖅᑐᖅᑕᐅᓚᐅᕐᒪᑦ ᑕᕝᕙᓂ ᐃᒡᓘᑉ ᐃᓗᐊᓂ 

ᐅᑭᐅᓂᒃ ᖄᖏᖅᓯᒪᔪᓂᒃ. ᒪ’ᓈᖅᑐᒍᑦ ᓄᓇᓕᖕᓂ 

ᐋᓐᓂᐊᕕᓐᓂ ᐱᓕᕆᔨᐅᔪᑦ ᐋᓐᓂᐊᕕᖕᒧ 

ᐃᖏᕐᕋᔾᔪᑎᓄᑦ ᑎᑎᕋᖅᑎᓂᒃ, ᑕᒪᒃᑯᐊ 

ᐊᒥᓱᓐᖑᕆᐊᓚᐅᕐᒪᑕ ᓄᓇᕗᒻᒥᐅᓂᒃ 

ᐃᑲᔪᕐᓂᖅᓴᐅᔫᓪᓗᐊᖁᓗᑕ.  

 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᑕᒪᒃᑯᐊ 

ᑕᐅᑐᓪᓗᐊᓚᐅᖅᑕᕗᑦ ᕿᒥᕐᕈᔭᐅᑎᓪᓗᒍ 

ᐋᓐᓂᐊᕕᓕᐊᖅᐸᑦᑐᑦ ᐊᑐᐊᒐᖅ 

ᑐᓴᐅᒪᑎᑦᑎᐊᐸᓐᓂᖅ ᐃᓚᓕᐅᑎᓯᒪᔪᖅ ᐊᒻᒪᓗ 

ᐱᓕᕆᐊᒃᓴᐃᑦ ᕿᒥᕐᕈᔭᐅᓪᓗᑎᒃ ᐊᑐᐊᒐᖏᑦ ᐊᒻᒪᓗ 

ᑕᒪᒃᑯᐊ ᐋᓐᓂᐊᕕᓕᐊᕈᔾᔨᒍᓐᓇᖅᑐᑦ 

ᐱᔪᓐᓇᖅᑎᑕᐅᒐᓗᐊᕐᒪᖔᑕᓘᓐᓃᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᑕᑯᒃᑲᓐᓂᕈᒥᓇᕋᓗᐊᖅᐳᖅ ᑕᒪᓐᓇ 

ᑖᔅᓱᒥᖓᑐᐊᑦᑎᐊᖅ ᑲᒪᖃᑦᑕᕋᔭᖅᑐᓂᒃ.  

 

ᑕᐃᒪᓕ ᖃᖓᑭᐊᕐᖓᐃᑦ ᐅᓪᓗᖁᑎᖃᓕᖅᐱᓯ 

ᖃᖓ ᑖᓐᓇ ᐊᑐᐊᒐᖅ ᕿᒥᕐᕈᓂᕆᔭᓯ? 

ᐅᓪᓗᖁᑎᖃᖅᐸ ᖃᖓ ᑕᕝᕗᖓ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᕐᔪᐊᒧᓪᓘᓐᓃᑦ ᓴᖅᑭᒍᓐᓇᕋᔭᕐᒪᖔᔅᓯᐅᒃ ᑖᒃᑯᐊ 

ᐱᔾᔪᑎᒋᓪᓗᒋᑦ ᓄᓇᕗᒻᒥᐅᑦ ᐊᐅᓪᓚᖃᑦᑕᖅᑐᐃᑦ 

ᑖᒃᑯᓇᓐᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᑲᒪᒋᔭᐅᑎᓪᓗᒍ? ᐅᓪᓗᖁᑎᖃᖅᐹ ᖃᖓ 

ᓴᖅᑭᓪᓚᕆᒍᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᓪᓗᖁᑎᖃᓐᖏᑦᑐᒍᑦ ᒫᓐᓇ 

ᓇᓗᓇᐃᔭᖅᑕᐅᓯᒪᔪᒥᒃ ᓄᑖᒥᒃ ᐊᑐᐊᒐᕐᒥᒃ 

ᓴᖅᑮᓂᐊᖅᑐᒍᑦ ᐅᕙᓂ. ᑭᖑᕙᕆᐊᕐᓂᖅᑕᖃᓚᐅᕐᒪᑦ 

ᑕᒪᒃᑯᐊ ᑐᓴᕆᐊᕐᓂᕆᓚᐅᒐᑉᑕ ᐃᓗᐊᓂ. 

ᑭᖑᕙᕆᐊᕐᓂᖅᑕᖃᓚᐅᕐᒪᑦ ᐅᒡᒍᓇᖅᑑᒐᓗᐊᖅ. 

ᐅᖃᖅᑎᑦᓯᔩ, ᑕᒪᓐᓇ ᐃᑲᔪᖅᑐᕋᓗᐊᑲᕗᑦ 

ᐊᒃᓱᕉᑎᒋᔭᕗᑦ ᑕᕝᕙᓂ ᑮᓇᐅᔭᖅᑐᕈᑕᐅᑉ 

ᐅᑭᐅᖓᓂ 2024-25 ᐃᓗᐊᓂ, ᐱᓕᕆᐊᖅ 

ᐊᒃᓱᕉᑎᒋᓗᑎᒍᑦ ᑕᒪᓐᓇ ᐱᓕᕆᐊᕆᓂᐊᕐᒥᔭᕗᑦ.  
 

ᒪᓐᓇᑦᑕᐅᖅ, ᐅᖃᖅᑎᑦᓯᔩ, 

ᖃᓄᖅᑑᕈᑎᒋᒋᐊᖃᕐᓂᐊᕋᑦᑎᒍ 

ᑎᒻᒥᓲᒃᑰᕈᑎᖏᓐᓂᒃ ᑐᓂᔭᐅᕌᓂᒃᓯᒪᔪᒐᓗᐃᑦ 

ᐃᓛᓐᓂᒃᑯᑦ ᐊᐅᓪᓚᕐᕕᒃᓴᖓ 

ᐅᕙᓂᐅᒐᓗᐊᖅᑎᓪᓗᒍ ᐊᐅᓪᓚᑕᓐᖏᒻᒪᑕ ᐃᓚᖏᑦ 

ᓄᓇᕗᒻᒥᐅᑦ. ᐅᓇ ᐱᔾᔪᑕᐅᕙ, ᖃᑉᓗᓈᑐᑦ 

(ᑐᓵᔨᑎᒎᑦ) ᓴᖅᑭᖐᓐᓇᖅᑐᑦ (ᑐᓵᔨᑎᒎᕈᓐᓃᖅᑐᖅ), 

ᑕᒪᓐᓇ ᑐᓗᖅᑕᕈᑕᐅᑦᑕᕐᒥᒻᒪᑦ 

ᖃᓄᖅᑑᕈᑎᒋᒋᐊᖃᕐᓂᐊᕋᖅᐳᑦ ᑕᒪᓐᓇ 

ᐃᖢᐃᓪᓗᑕᐅᑦᑕᕐᒥᒻᒪᑦ ᐊᒥᓱᓄᑦ. ᒪ’ᓇ, 

ᐅᖃᖅᑎᑦᓯᔩ.   
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, 

ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ 

ᒪᓕᑭ. 
 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᖦᖤᕋᓗᐊᖅᐳᖓ ᐅᐃᒍᒋᐊᕈᒪᓪᓗᒍ 

ᐊᐱᖅᓱᕐᓇᖅ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ 

ᐅᐃᒍᒋᐊᕈᒪᓪᓗᒍ ᐊᐱᖅᓱᕐᓇᖅ. ᐋᒡᒑᖅᑐᖃᕐᒪᖔᖅ? 

ᐋᒡᒑᖅᑐᖃᕐᒪᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ  

9. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 

ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 11. 

ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ  

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 242 - 6(2): 

ᐊᖅᐸᓯᓛᖅ ᑮᓇᐅᔭᓕᐊᒃᓴᓄᑦ ᐊᕐᕌᒍᒧᑦ 

ᐅᓂᒃᑳᖓ 2022 ᐊᒻᒪ 2023 (ᐊᕿᐊᕈᖅ, 

ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ 

ᓴᖅᑭᑦᑎᔪᓐᓇᕋᒪ ᐊᖅᐸᓯᓛᒥᒃ ᐊᑭᓕᖅᑕᐅᖃᑦᑕᖅᑐᑦ 

2022 ᐊᒻᒪ 2023−ᒥᑦ ᐊᕐᕌᒍᑕᒫᖅ ᐅᓂᒃᑳᓕᐊᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᖅ 243 - 6(2): 2019-

2023 ᓄᓇᕘᑉ−ᐅᐊᓕᓃᑦ ᑲᓇᑕᐅᑉ 

ᐊᒡᒍᖅᓯᒪᔭᖏᓄᑦ ᐊᕐᕌᒍᒧᑦ ᐅᓂᒃᑳᓕᐊᑦ 

ᑲᑎᖅᓱᒐᐅᓪᓗᑎᒃ ᐄᑉᐳᕈ 1, 2019-ᒥ 

ᑎᑭᖢᒍ ᒫᔾᔨ 31, 2023-ᒧᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᒃᐳᖓ 

ᓴᖅᑭᑦᑎᔪᓐᓇᕋᒪ ᒪᓕᒐᓕᐅᕐᕕᖕᒥ ᓄᓇᕗᒻᒥ-

ᐅᐊᓕᓂᕐᒥᐅᑦ ᑲᓇᑕᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᑲᑎᖅᓱᖅᑕᐅᓚᐅᖅᑐᑦ ᐊᐃᕐᕆᓕ 1, 2019-ᒥ ᒫᔾᔨ 

31, 2023-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ 

ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᖅ 244 - 6(2): 

ᐃᓄᒃᑎᑐᑦ ᐅᖃᐅᓯᖃᖅᑐᑦ ᐃᓕᓴᐃᔩᑦ 

ᒪᕐᕉᓐᓂᒃ ᐅᖃᐅᓯᕐᓄᑦ ᐃᖃᔫᓯᐊᖏᑦ 2023-

ᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓴᖅᑭᑦᑎᔪᒪᔪᖓ ᒫᓐᓇ ᒪᕐᕉᖕᓂᒃ 

ᐅᖃᐅᓰᖕᓂᒃ ᐅᖃᕈᓐᓇᖅᑐᓂᒃ ᐃᓕᓴᐃᔨᐅᔪᓂᒃ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔾᔪᓯᑦᑎᓐᓂ ᒪᕐᕉᖕᓂᒃ 

ᐅᖃᐅᓯᖃᕐᓂᕐᒧᑦ ᑮᓇᐅᔭᖅᑖᖃᑦᑕᖅᑐᑦ, 

ᐊᒡᒍᖅᑐᖅᑕᐅᓯᒪᓪᓗᑎᒃ ᓄᓇᓕᒃᑎᒍᑦ 

ᐃᓕᓐᓂᐊᕐᕕᑎᒍᓪᓗ.  

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ 

ᑕᒪᑐᒥᖓ ᐊᒻᒪᓗ ᐊᐱᖅᑯᑎᖃᕐᓂᐊᕆᓪᓗᖓ 

ᑕᒪᑐᒪ ᒥᒃᓵᓄᑦ ᒫᓐᓇᒫᕈᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 245 - 6(2): ᑎᑎᖅᑲᖅ 

ᑐᓐᖓᓴᐃᔪᖅ ᒥᓂᔅᑕᖓᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕼᐋᒻᒪᓚᒃᑯᑦ 

ᑲᑎᒪᓂᕆᔭᖓᓄᑦ ᑕᓗᔾᔪᐊᒥᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᒪᐃᔭᖓᓐᓂᒃ ᑕᓗᕐᔪᐊᑉ 

ᖃᐃᖁᔨᓯᒪᓪᓗᖓ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ 

ᑲᑎᒪᖃᑕᐅᖁᓪᓗᒋᑦ ᓄᓇᓕᖕᓂ. 

 

ᑎᑎᖅᑲᒥᒃ ᐅᖃᖅᓯᒪᖕᒪᑦ, ᑕᓗᕐᔪᐊᑉ 

ᕼᐋᒻᒪᓚᒃᑯᖏᑦᑕ ᑲᑎᒪᔨᖏᑦ ᐊᒻᒪᓗ ᓄᓇᓕᐅᔪᑦ 

ᐱᔪᒪᓂᖃᒻᒪᕆᖕᒪᑕ ᐋᓐᓂᐊᖅᑐᓕᕆᓂᕐᒥᒃ 

ᓄᓇᓕᖕᓂ ᐊᒻᒪᓗ ᑐᓴᖅᑎᑦᑎᔪᒪᓪᓗᑎᒃ 

ᖃᐅᔨᒪᓂᕐᒥᓂᒃ ᐊᒻᒪᓗ ᐊᑐᖅᓯᒪᔭᒥᓂᒃ 

ᐅᕙᑦᑎᓐᓄᑦ.  

 

ᓂᕆᐅᒃᐳᖓ ᒥᓂᔅᑕ ᐊᖏᕐᓂᐊᕆᐊᖓ 

ᐳᓛᕆᐊᓛᕐᓗᓂ ᑕᓗᕐᔪᐊᕐᒧᑦ ᐅᕙᓐᓂᒃ 

ᑲᑎᒪᖃᑎᖃᕐᓗᓂ ᒪᐃᔭᒥᒃ ᑲᑎᒪᔨᓂᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 

ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ  

17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. 20. ᑲᑎᒪᔨᕋᓛᑦ 

ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 

ᐃᓱᒪᖅᓴᖅᓯᐅᕐᓂᖏᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᐃᑦ 37, 38, 39 ᐊᒻᒪᓗ 40 ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓗᓂ.  

ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 

ᓄᖅᑲᑲᐃᓐᓇᓂᐊᖅᑯᒍᑦ ᐅᓪᓗᕈᒥᑕᕐᓇᒧᑦ ᐊᒻᒪᓗ 

ᐅᑎᕐᓂᐊᖅᑯᒍᑦ 1:30-ᒥ. 

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 11:59-ᒥ 13:31ᒧᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ.  

 

ᐊᒻᒪᓗ ᐱᒋᐊᓚᐅᓐᖏᓐᓂᓐᓂ ᑖᒃᑯᐊ 

ᖃᐃᖁᓯᒪᔪᑦᓄ, ᐃᓛᒃ ᑕᒫᓃᑦᑐᑦ, ᓯᕗᓪᓕᖅᐹᕐᒥᒃ 

ᐊᕐᕌᒍᒥ ᑐᓵᔨᐅᓂᕐᒥᒃ ᐃᓕᓐᓂᐊᖅᑐᑦ 

ᐃᓄᒃᑎᑑᓕᕆᓂᕐᒥᒡᓗ. ᐊᒻᒪᓗ ᒪᒥᐊᖦᖢᖓ ᐊᑎᖅᓯ 

ᐅᖃᑦᑎᐊᕐᓂᓐᖏᒃᑯᒃᑭᒃ: 

 

• ᑖᒥ ᖃᖅᑲᖅ 

• ᓕᓐᓯ ᕼᐊᐃᓄ 

• ᐊᒫᓐᑕ ᓂᖏᐅᑦᓯᐊᖅ 

• ᑯᐊᕇᓐ ᑑᒑᖅ 

• ᒫᒡᒍᕋᑦ ᓇᐅᓪᓚᖅ 

• ᔭᐃᑦ ᐸᓂᐊᖅ 

 

ᑐᓐᖓᓱᒋᔅᓯ ᒪᓕᒐᓕᐅᕐᕕᑦᑎᓐᓄᑦ. ᑐᓐᖓᓱᒋᔅᓯ... 

 

>>ᐸᑦᑕᑐᖅᑐᑦ 

 

...ᐊᑎᓗᒋᑦ ᓯᐅᒻᒥᒑᑦ ᐊᒻᒪᓗ ᑎᑎᕋᖅᐸᓪᓕᐊᓗᓯ 

ᓈᓚᑦᑎᑐᓪᓗᓯ ᑐᓵᔨᒻᒪᕆᐅᔪᓂᒃ ᑕᒫᓂ. 

 

>>ᐸᑦᑕᑐᖅᑐᑦ 

 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᑲᒪᒋᔭᒃᓴᖃᖅᑐᒍᑦ:  

ᒪᓕᒐᒃᓴᖅ 37, 38, 39, ᐊᒻᒪᓗ 40. 

ᖃᓄᐃᓕᖓᔪᒪᕕᓰ? ᒥᔅᑕ ᒪᓕᑭ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᕿᒥᕐᕈᓇᐃᓐᓇᕈᒪᓂᐊᖅᑕᕗᑦ 2024-25 ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑭᖑᓂᑦᑎᐊᖓᒍᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐱᓕᕆᕕᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖃᑎᒌᒃᐱᑖ 

ᒪᓕᒐᒃᓴᖅ 37 ᐱᓕᕆᐊᕆᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2024-2025 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᒪᐃᓐ, 

ᑕᑉᐹᓃᖃᑎᖃᕈᒪᕖᑦ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪ’ᓇ.   

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖃᑎᒌᒃᐱᓰ 

ᑕᐃᒃᑯᐊ ᓵᔅᓯᓐᓃᖃᑕᐅᖁᓪᓗᒋᑦ 

ᐃᖅᑲᓇᐃᔭᖅᑎᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ,  

ᐃᓯᖅᑎᑲᐃᓐᓇᒃᑭᑦ.  

 

ᒥᔅᑕ ᒪᐃᓐ, ᑎᑎᕋᖅᑕᐅᓯᒪᓂᐊᕐᒪᑕ ᑖᒃᑯᐊ 

ᑭᓇᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᐃᑉᐸᒃᓴᖅ 

ᐃᓱᓕᕝᕕᒋᓚᐅᖅᑕᑦᑎᓐᓂᒃ ᐱᒋᐊᕐᓂᐊᖅᑐᒍᑦ. 

ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑕᓕᖅᐱᓐᓂᕼᐃᐅᖅᑐᖅ ᒥᓂᔅᑕᐅᑉ ᑐᖏᓕᐊ ᒪᐃᒐᓐ 

ᕼᐊᓐᑦ. ᐊᒻᒪ ᓴᐅᒥᑦᑎᓐᓂᓯᐅᖅᑐᖅ ᒍᕇᒡ ᐹᑉᓯᑖᒃ, 

ᐃᒃᓯᕙᐅᑕᖅ ᐱᔨᑦᓯᕋᖅᑐᓕᕆᓂᕐᒧᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ 

ᐃᑉᐸᒃᓴᕐᒥᒃ ᑲᔪᓯᒥᐊᕐᓂᐊᕋᑉᑕ. ᑖᓐᓇ ᐱᓂᐊᓕᖅ, 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ 

ᐊᐱᖅᓱᖅᑎᓪᓗᖓ ᐳᐃᒍᐃᔭᖃᓚᐅᕋᒪ ᒥᑦᑎᒪᑕᓕᖕᒥ 

ᑭᒡᒐᖅᑐᖅᑕᒃᑲ ᐊᒻᒪᓗ ᕼᐊᒻᓚᒃᑯᑦ 

ᐅᖃᐅᓯᖃᖅᓯᒪᖕᒪᑕ ᐃᒻᒪᒃᑲᓐᓂᖅ 

ᐃᓄᑭᒃᑲᓐᓂᖅᑎᓪᓗᑕ (ᑐᓵᔨᑎᒍᑦ) ᐆᑦᑐᕋᖅᑐᑎᒃ 

ᐱᓕᕆᐊᖃᓚᐅᖅᓯᒪᒻᒪᑦ (ᑐᓵᔨᑎᒎᕈᓐᓃᖅᑐᖅ) 

ᓘᒃᑖᕐᒥᒃ ᒥᑦᑎᒪᑕᓕᖕᒥ ᓘᒃᑖᖃᖅᖢᑕ. 

ᒫᓐᓇᐅᓕᖅᑐᖅ ᐊᖏᓂᖅᓴᐅᓕᖅᖢᑕ 

ᓘᒃᑖᖃᕆᐊᖃᖅᑰᔩᖔᓕᕋᓗᐊᖅᑎᓪᓗᑕ 

ᓘᒃᑖᖃᓐᖏᓐᓇᑦᑕ. ᐊᒻᒪ ᐃᓛᓐᓂᒃᑯᑦ ᐱᖓᓱᐃᖅᓱᖅ 

ᒪᕐᕈᐃᖅᓱᖅᖢᒍ ᐱᖓᓱᐃᖅᓱᖅᖢᒍ  

ᑐᐊᕕᕐᓇᖅᑐᖅᑕᖃᖃᑦᑕᕐᒪᑦ ᑕᒪᐅᖓ ᐃᖃᓗᖕᓂ 

(ᑐᓵᔨᑎᒍᑦ) ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ 

ᐋᓐᓂᐊᕕᓕᐊᕈᔾᔨᓪᓗᑎᑦ (ᑐᓵᔨᑎᒎᕈᓐᓃᖅᑐᖅ) 

ᑐᐊᕕᕐᓇᖅᑐᒃᑰᖅᑐᖃᖃᑦᑕᕐᒪᑦ. ᑕᒪᓐᓇ 

ᑕᑯᓇᒃᑕᐅᒃᑲᓐᓂᕈᓐᓇᖅᐸ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᓘᒃᑖᖅᑕᖃᓕᒃᑲᓐᓂᕈᓐᓇᕐᒪᖔᑦ ᐃᖃᓗᐃᑦ ᓯᓚᑖᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᓘᒃᑖᑦ ᓄᓇᓕᖕᓃᓐᓂᐊᕐᓂᖓ 

ᐱᔾᔪᑎᒋᓪᓗᒍ, ᐄ, ᑕᒪᓐᓇ ᐃᑲᔪᖅᓱᕈᓐᓇᖅᑕᕗᑦ 

ᑭᓯᐊᓂ ᑕᐃᓐᓇᒃᑕᐅᖅ ᐃᓱᒪᖅᓱᕐᒥᖕᒪᑦ ᓘᒃᑖᖅ 

ᓇᓕᐊᓐᓃᑦᑐᒪᖕᒪᖔᖓ. ᐊᒻᒪᓗ ᓄᓇᓕᒃ 

ᒥᑭᓗᐊᓐᖏᓪᓗᓂ ᐃᓅᓕᓴᖅᑕᐅᔭᕆᐊᓖᑦ ᑕᒪᒃᑯᐊ 

ᓈᒻᒪᓈᕐᓗᒋᑦ. ᐃᒃᑯᐊ ᓄᓇᓕᖕᓄᑦ ᓄᒃᑕᖃᑦᑕᕐᒪᑕ 

ᐳᓚᕋᖃᑦᑕᖅᖢᑎᒃ. ᐄ, ᑕᒪᓐᓇ ᐊᔪᕐᓇᓐᖏᑦᑐᖅ 

ᑭᓯᐊᓂ ᓘᒃᑖᑉ ᐱᔪᒪᓂᖓᑦᑕᐅᖅ ᑕᐃᓐᓇ 

ᐃᓱᒪᒋᔭᕆᐊᖃᕐᒥᔭᕗᑦ ᓇᓕᐊᖕᓃᑦᑐᒪᖕᒪᖔᖅ 

ᓄᓇᓕᖕᓂ.  

 

ᐊᒻᒪᓗ ᐃᓱᒪᒋᖃᓯᐅᔾᔨᔭᕆᐊᖃᕐᓂᐊᕐᒥᔭᕗᑦ 

ᐃᒡᓗᖃᕐᓂᖅ ᐃᒡᓗᖃᖅᑎᑦᑎᓂᖅ. 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᓇᐃᓗᑕᕆᖃᑦᑕᕋᑦᑎᒃᑯᑦ ᓘᒃᑖᑦ 

ᐋᓐᓂᐊᓯᐅᖅᑏᑦ ᐊᓯᖏᓪᓗ ᐃᓅᓕᓴᐃᔩᑦ 

ᐱᔾᔪᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ)) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕚᓪᓕᕈᑕᐅᔪᓐᓇᖅᑰᖅᑐᖅ ᑮᓇᐅᔭᕐᒧᑦ 

ᐊᑐᓐᖏᖅᐹᓪᓕᕈᑕᐅᓗᓂ ᐃᓕᔅᓯᓐᓄᑦ ᒥᑦᑎᒪᑕᓕᖕᒥ 

ᓘᒃᑖᖅᑕᖃᖅᐸᑦ. ᐃᒻᒪᖄ ᑖᒃᑯᐊ ᒥᑭᓐᓂᖅᓴᐃᑦ 

ᓄᓇᓖᑦ ᖃᓂᒋᔭᑦᑎᓐᓂ 

ᐃᑲᔪᖅᑕᐅᖅᐹᓪᓕᕈᓐᓇᕋᔭᖅᑐᒃᓴᐅᖕᒥᔪᑦ. 

ᑐᐊᕕᕐᓇᖅᑐᒥᒃ ᐊᐅᓱᐃᑦᑐᒥ ᐅᑕᖅᑭᔪᖃᓚᐅᖅᑐᖅ 

24 ᐃᑲᕐᕋᑦ ᐅᖓᑖᓂ. ᐃᓛᓐᓂᒃᑯᑦ ᑐᐊᕕᕐᓇᖅᑐᖅ 

ᖃᖓᑕᓲᖅ ᐊᑐᓗᐊᖃᑦᑕᕐᓂᖏᑦ 

ᐅᑕᖅᑭᔅᓲᔭᖃᑦᑕᕐᒪᑕ.  

 

ᓘᒃᑖᖅᑕᖃᖅᐸᑦ ᒥᑦᑎᒪᑕᓕᖕᒥ ᑮᓇᐅᔭᕐᒦᓛᑦ 

ᑐᐊᕕᕐᓇᖅᑐᒃᑯᑦ ᐊᑐᖏᑉᐹᓪᓕᕈᑕᐅᔪᓐᓇᕐᒪᑦ. ᐊᒻᒪ 

ᐅᖃᐅᑎᔪᓐᓇᕆᒃᑭᑦ ᒐᕙᒪᒃᑯᑦ ᐃᒡᓗᖁᑎᖏᑦ 

ᐅᓄᖅᑐᐊᓗᐃᑦ ᐃᓄᖃᓐᖏᑦᑐᑦ ᒥᑦᑎᒪᑕᓕᖕᒥ. ᐊᒻᒪ 

ᐃᒡᓗᑖᒃᑲᓐᓂᕐᓂᐊᖅᖢᑕ ᒐᕙᒪᒃᑯᑦ 

ᐃᒡᓗᖁᑎᖏᓐᓂᒃ. ᖁᔭᓐᓇᒦᒃ, ᑖᓐᓇ ᐃᓱᑕᕋ.  

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᑐᐃᓐᓇᐅ’ᒪᑦ. 

ᒥᓂᔅᑕ ᓂᓪᓕᕈᐊᖅᑰᕐᒪᑦ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑕᒪᑐᒪᐅᑉ ᒥᒃᓵᓄᑦ ᖃᐅᔨᒋᐊᒃᑲᓐᓂᖅᑑᓪᓗᐊᖅᑐᒍᑦ 

(ᑐᓵᔨᑎᒍᑦ) ᐋᓐᓂᐊᖅᑐᓕᕆᔨᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᐋᓐᓂᐊᖅᑐᓕᕆᓂᕐᒧᑦ 

ᐱᓕᕆᔩᑦ ᐅᖃᖃᑎᒋᓗᒋᑦ ᐊᒻᒪ (ᑐᓵᔨᑎᒍᑦ) 

ᐊᖓᔪᖅᑳᖅ ᐃᖅᑲᓇᐃᔭᖅᑎᓄᑦ 

(ᑐᓵᔨᑎᒎᕈᓐᓂᖅᑐᖅ) ᐅᖃᖃᑎᒋᓗᒍ. 

ᑐᐊᕕᕐᓇᖅᑐᖅᑕᖃᓕᕌᖓᑦ ᑕᒪᒃᑯᐊᑦᑕᐅᖅ 

ᐃᑭᐊᖅᑭᕕᒃᑰᖅᑐᖅ ᑕᑯᑐᕋᐅᔾᔪᑕᐅᔫᓪᓗᐊᖅᑐᑦ 

ᐊᑐᓕᖅᐸᓪᓕᐊᒪᒋᓐᓇᕐᒪᑕ. (ᑐᓵᔨᑎᒍᑦ) ᒪᑯᓂᖓ 

ᑕᕐᕆᔭᐅᑎᓂᒃ ᐱᖃᐅᓕᕋᑦᑕ ᓄᓇᓕᖕᓂ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ. ᑖᓐᓇ 

ᐊᐱᖅᑯᑎᒋᓪᓗᒍ ᐊᑐᖅᐸᓪᓕᐊᑐᐃᓐᓇᕋᑦᑎᒃᑯᑦ 

ᑖᓐᓇ ᖃᕆᓴᔭᐅᒃᑯᑦ ᐃᑭᐊᖅᑭᕕᒃᑯᓪᓘᓐᓃᑦ 

ᐃᓅᓕᓴᐃᓂᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᑎᒃᑲᓐᓂᕈᒪᓕᖅᐸᒋᑦ ᐅᖃᐅᓯᕆᔭᐃᑦ 

(ᑐᓵᔨᑎᒍᑦ) ᖃᕋᓴᐅᔭᒃᑯᑦ ᓘᒃᑖᕐᒧᑦ ᑕᑯᔭᐅᓂᖅ. 

ᖃᕋᓴᐅᔭᒃᑯᑦ ᓘᒃᑖᕐᒧᑦ ᑕᑯᔭᐅᔪᓐᓇᕋᓗᐊᖅᑎᓪᓗᒍ 

(ᑐᓵᔨᑎᒎᕈᓐᓂᖅᑐᖅ) ᑕᒪᐅᖓ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᔪᑦ ᓱᓕ ᐅᓄᕐᒪᑕ. ᐃᓚᖏᑦ 

ᑐᐊᕕᕐᓇᖅᑐᑯᕕᖕᒧᐊᓚᐅᐲᓐᓇᖅᖢᑎᑦ 

ᓴᐃᓕᔭᐅᕕᖕᒧᐊᖅᑕᐅᖃᑦᑕᖅᑐᑦ 

ᑕᑯᔭᐅᓚᐅᑲᑐᐃᓐᓇᖅᖢᑎᒃ ᑐᐊᕕᕐᓇᖅᑐᒃᑯᑦ 

ᑎᑭᖦᖢᑎᒃ ᐊᖏᕐᕋᕈᓐᓇᖅᓯᑎᑕᐅᓪᓗᑎᒃ. ᑕᐃᒪᓐᓇ 

ᑕᑉᐹᓂ ᓘᒃᑖᖅᑕᖃᖅᐸᑦ ᐅᖃᐅᒋᐊᒃᑲᓐᓂᖅᐸᒋᑦ 

ᑮᓇᐅᔭᕐᓂᒃ ᐊᑐᓐᖏᑉᐹᓪᓕᕈᓐᓇᖅᑰᕋᔭᓪᓚᑦᑖᕋᔅᓯ. 

ᕼᐊᒻᓚᒃᑯᕗᓪᓗ ᑖᔅᓱᒥᖓ ᐱᔪᒪᔭᖃᖅᖢᑎᒃ 

ᓄᓇᓕᖕᓄᑦ. ᖁᔭᓐᓇᒦᓪᓗ ᑕᑯᓇᒃᑕᐅᑎᓐᓂᐊᕋᕕᐅᒃ 

ᑕᒪᓐᓇ. ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᑕᕆᒃᑲᓐᓂᕈᓐᓇᕋᕕᓐᖓ. ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑎᑎᑦ ᑐᓐᖓᓱᓚᐅᕐᒥᒋᔅᓯ ᐅᓪᓗᒥ.  

 

ᑖᒃᑯᐊ ᓇᔭᓐᖑᐊᖑᖃᑦᑕᖅᑐᐃᑦ ᓄᓇᓕᖕᓂ 

ᑎᑭᓯᒪᖃᑦᑕᖅᑐᐃᑦ 

ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᖕᒪᑦ ᑕᒪᐃᓐᓂᒃ  

ᑭᒡᒐᖅᑐᖅᑕᓐᓂᒃ. ᐋᓐᓂᐊᕕᖕᒧᑦ ᐅᖃᓗᒃᑲᓗᐊᕋᒥᒃ 

ᑕᑯᔭᐅᑲᐅᑎᒋᔪᒪᓪᓗᑎᒃ ᓴᓇᓐᓇᐅᓐᖏᑦᑐᒃᑰᒐᓗᐊᖅ 

ᓴᓇᓐᓇᖅᑎᓪᓗᒍ ᓴᓇᓐᓇᐅᓐᖏᑎᓪᓗᒍ (ᑐᓵᔨᑎᒍᑦ) 

ᐋᓐᓂᐊᓯᐅᖅᑎ ᐃᖅᑲᓇᐃᔭᖅᑎᒋᔭᐅᔪᖅ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᖃᑦᑕᕐᒪᑦ. ᑕᒪᒃᑯᐊ 

ᐅᖃᓗᒡᕕᐅᔭᕌᖓᒥᒃ 

ᑕᑯᔪᒪᓐᖏᑦᑎᐊᒻᒪᕆᖕᓂᕋᖅᐸᒃᖢᑎᒃ ᐃᓚᖏᑦ 

ᑕᐃᒪᐃᑦᑐᔭᐅᖃᑦᑕᕐᒪᑕ 

ᑭᒡᒐᖅᑐᖅᑕᓐᓂᑐᐊᖑᓐᖏᑦᑐᖅ ᑐᓴᖅᓯᒪᓪᓗᖓ. 

ᑖᒃᑯᐊ ᖃᓄᖅ ᐋᖅᑭᒋᐊᖅᑕᐅᒃᑲᓐᓂᕈᓐᓇᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᕐᕋᑦ ᐃᖅᑲᓇᐃᔭᕐᓇᐅᓐᖏᑦᑐᑦ ᐃᑲᕐᕋᖓᑕ 

ᓯᓚᑖᓂ ᑕᐃᒃᑯᐊ ᐅᖄᓚᔪᖃᕐᓂᖅᐸᑦ ᐃᓛᓐᓂᑦ 

ᖃᐅᔨᓴᖅᑕᐅᓚᐅᕐᓗᑎᒃ ᐊᒻᒪᓗ 

ᑐᐊᕕᕐᓇᖅᑑᓐᖏᑉᐸᑦ ᐃᒪᐃᓕᔪᓐᓇᖅᑐᑦ, 

ᐊᓯᖔᖓᓄᓪᓘᓐᓃᑦ ᑐᓐᓂᖅᑯᑎᖃᕈᓐᓇᖅᑐᑦ. 

ᒪᓕᑐᐃᓐᓇᖅᑐᖅ ᖃᐅᔨᓵᕆᔭᐅᓚᐅᖅᖢᓂ 

ᐃᓱᒪᓕᐅᕈᑎᒋᔭᐅᓕᖃᑦᑕᖅᐳᖅ ᖃᖓ 

ᑕᑯᔭᐅᓂᐊᕐᒪᖔᖓ. ᐊᒻᒪᓗ ᐃᑲᕐᕋᐃᑦ 

ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦᑕ ᓯᓚᑖᓂ 

ᑕᑯᔭᐅᔪᖅᑕᖃᕆᐊᖃᖅᐸᑦ ᐱᓗᐊᕐᓗᒋᑦ ᓱᕈᓰᑦ 

ᑕᒪᒃᑯᐊ ᑲᒪᒋᔭᐅᑦᑎᐊᖅ ᐃᓛᒃ ᑲᒪᒋᔭᐅᑦᑎᐊᕋᓱᓲᑦ. 

ᖃᓄᐃᑦᑑᓂᖓ ᒪᓕᒃᖢᒍ ᑕᐃᒪᓐᓇ 

ᐋᖅᑭᒃᑕᐅᖃᑦᑕᖅᑐᑦ ᑎᒥᖓᑦᑕ ᐃᖢᐊᓐᖏᔾᔪᑎᖏᑦ 

ᑭᓱᕐᓗᖕᓂᖏᑦ ᒪᓕᒃᖢᒋᑦ ᑲᒪᒋᔭᐅᖃᑦᑕᖅᑐᑦ.  

 

ᐆᒃᑑᑎᒋᓗᒍᖃᐃ ᐊᑕᐅᓯᖅ ᑐᐊᕕᕐᓇᕋᔭᓐᖏᑦᑐᖅ 

ᓲᕐᓗ ᐅᖄᓚᔪᖃᖅᐸᑦ ᐋᓐᓂᐊᕕᖕᒧᑦ ᑭᓕᐅᕆᑎᓐᒥᒃ 

ᐅᖏᓚᒃᑲᒥ ᐃᒪᐃᑦᑐᒥᒃ ᐃᖢᖅᑭᔮᕈᑎᒃᓴᖏᓐᓂᒃ 

ᐱᔪᒪᒃᐸᑦ ᐃᒪᐃᓕᔭᐅᔪᓐᓇᖅᑐᖅ ᑕᒪᓐᓇ 

ᑐᐊᕕᕐᓇᖅᑑᓐᖏᑉᐸᑦ, ᑕᒪᓐᓇ 

ᑐᐊᕕᕐᓇᖅᑑᓐᖏᑦᑐᖅ. ᐃᑲᕐᕋᐃᑦ ᓯᓚᑖᓂ 

ᐅᖄᓚᔪᖃᖅᑎᓪᓗᒍ ᐃᖅᑲᓇᐃᔭᖅᑏᑦ 

ᑕᑯᔪᓐᓇᖅᓯᑐᐊᕌᖓᒥᒃ ᑕᑯᓇᓱᖃᑦᑕᖅᑐᑦ 

ᑭᓐᖒᒪᒋᔭᖏᑦᑕ ᒥᒃᓵᓅᖓᔪᑦ ᐃᓱᒪᒋᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᕙᖅᑐᖃᖁᔨᓐᓇᖃᑦᑕᓐᖏᒃᑲᓗᐊᕐᒪᑦ 

ᖃᓄᐃᑦᑐᖃᖅᑳᖅᑎᓐᓇᒍ ᐅᕝᕙᓘᓐᓃᑦ 

ᑭᖑᕙᓗᐊᕐᓗᑎᒃ ᐃᓅᔪᓐᓇᐃᓪᓕᑎᓪᓗᓂ 

ᑎᑭᐅᑎᔪᓐᓇᕐᒪᑦ ᐅᖃᓗᒃᑐᖃᕋᓗᐊᖅᑎᓪᓗᒍ 

ᑕᑯᔭᐅᔪᒪᓐᖏᑦᑎᓪᓗᒍ ᓇᔭᓐᖑᐊᕐᒧᑦ. ᒥᓂᔅᑕᖃᐃ 

ᓇᓗᓇᐃᔭᐃᒃᑲᓐᓂᕈᓐᓇᖅᐳᖅ ᓱᓇ 

ᑐᐊᕕᕐᓇᖅᑑᒻᒪᖔᑦ? ᐃᓄᐃᑦ ᖃᐅᔨᒪᑦᑎᐊᕐᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᐊᖏᖃᑎᒋᑦᑎᐊᖅᐸᒋᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᒪᓐᓇ 

ᐸᖅᑭᑦᑎᐊᕈᓐᓇᕈᒪᒐᑦᑕ ᑭᓇᑐᐃᓐᓇᕐᒥᒃ 

ᑭᖑᕙᓗᐊᖅᑐᖃᓚᐅᖅᑎᓐᓇᒍ 

ᑐᐊᕕᕐᓇᖅᑐᖃᖅᑎᓪᓗᒍᓗ. ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᑦᑕ ᓯᓚᑖᓂ ᑐᐊᕕᕐᓂᖓ ᑐᐊᕕᕐᓇᕐᓂᖓ 

ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᑐᖅ ᓲᕐᓗ 

ᑎᒥᖓᑕ ᐃᖢᐊᓐᖏᔾᔪᑎᖏᑦ ᒪᓕᓪᓗᒋᑦ 

ᖃᐃᔨᓴᖅᑕᐅᓲᖑᖕᒪᑕ ᐋᓐᓂᐊᓯᐅᖅᑎᓂᒃ 

ᑲᒪᒋᔭᐅᒃᑲᓐᓂᓚᐅᓐᖏᓐᓂᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᒡᕘᓇ 

ᓴᖅᑭᑦᑎᔪᒪᖅᑰᔨᓐᖏᒻᒪᑦ ᖃᕆᑕᐅᔭᒃᑯᖅᑲᐃ 

ᓇᓗᓇᐃᔭᖅᓯᒪᔪᑦ ᓱᓇ ᑐᐊᕕᕐᓇᖅᑑᖁᔭᐅᖕᒪᖔᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ, ᓲᕐᓗ ᕙᐃᔅᕗᒃ ᓱᓇ, ᓱᓇ 

ᐊᑐᖅᑕᐅᓗᓂ ᓄᓇᓕᖕᓂ 

ᑐᓴᖅᑎᑕᐅᒃᑲᓐᓂᐊᒃᑲᓐᓂᕈᓐᓇᖅᐸ ᓱᓇ 

ᑐᐊᕕᕐᓇᖅᑑᖕᒪᖔᑦ, ᓱᓇ ᑐᐊᕕᕐᓇᖅᑑᓐᖏᒻᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᓂᖓ ᑭᐅᓇᓱᒃᖢᖓ, 

ᐋᓐᓂᐊᓯᐅᖅᑎᐅᓐᖏᑦᑎᐊᕋᒪ 

ᐃᓅᓕᓴᐃᔨᐅᓐᖏᖦᖢᖓ ᑐᖏᓕᕋᓘᓐᓃᑦ ᒥᔅᑕ 

ᐹᑉᓯᑖᒃ, ᑭᐅᑦᑎᐊᕋᓱᑐᐃᓐᓇᖅᑐᖓ ᖃᓄᖅ 

ᑭᐅᑦᑎᐊᕐᓂᐊᕆᐊᒃᓴᖅ.  

 

ᑖᒃᑯᐊᑦᑕᐅᖅ ᐃᓅᓕᓴᐃᔨᐅᓐᖏᒻᒥᖕᒪᑎᒃ. 

ᐋᓐᓂᐊᓯᐅᖅᑎᒧᑦ ᖃᐅᔨᓴᖅᑕᐅᓚᐅᖅᖢᓂ 

ᐃᓱᒪᓕᐅᓕᓲᖑᕗᑦ ᑐᐊᕕᕐᓇᕐᒪᖔᖅ 

ᑐᐊᕕᕐᓇᓐᖏᒻᒪᖔᕐᓗ. ᑖᓐᓇ ᐋᓐᓂᐊᖃᕐᓂᖅᐸᑦ 

ᐊᕐᕌᒍᖓᓗ ᐃᓱᒪᒋᔭᐅᖃᓯᐅᔾᔭᐅᓪᓗᓂ ᐊᒻᒪᓗ 

ᑕᖅᑲᒃᑯᓄᖓ ᓇᓗᓇᐃᖅᓯᓇᓱᖕᓂᐊᕈᒪ ᑭᓱᑦ 

ᑐᐊᕕᕐᓇᖅᑑᓂᕋᖅᑕᐅᒻᒪᖔᑦ 

ᑐᐊᕕᕐᓇᓐᖏᑦᑑᓂᕋᖅᑕᐅᖕᒪᖔᓪᓗ ᑕᒪᓐᓇ 

ᑭᖑᓂᑦᑎᓐᓂ ᐃᓚᒃᑲᓐᓂᕈᓐᓇᕐᓂᐊᖅᑕᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᐃᒍᑐᐃᓐᓇᕐᓗᒍ ᒥᔅᑕ ᒪᓕᑭᐅᑉ 

ᐊᐱᖅᑯᑎᒋᖅᑲᐅᔭᖓ, ᐃᒻᒪᖄ ᐃᑲᔪᒃᑲᓐᓂᖁᓪᓗᒍ 

ᖃᓄᕐᖑᓇ ᑲᒪᒋᔭᐅᔾᔪᓯᕆᔭᖓᑦ 

ᓇᓗᓈᖅᑭᑎᒋᔭᐅᖃᑦᑕᕐᒪᑦ ᐅᖄᓚᐅᑎᒃᑯᑦ 

ᑕᑯᓗᒍᓘᓐᓃᑦ ᖃᓄᖅ ᐱᕙᓪᓕᐊᔾᔪᓯᕐᓂᒃ 

ᐊᑐᖃᑦᑕᕐᒪᖔᑦ ᓇᓗᓇᐃᔭᐃᔪᓐᓇᖅᐸᖅᑲᐃ ᑖᓐᓇ 

ᒥᓂᔅᑕᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᖏᓕᕋᖃᐃ ᑖᔅᓱᒥᖓ 

ᓇᓗᓇᐃᔭᐃᑉᐸᑦ ᐱᐅᓂᖅᓴᐅᓂᐊᖅᑰᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ 

ᑖᓐᓇ ᐊᐱᖅᑯᑎᒋᒐᖕᓂ. ᐄ, ᐊᔾᔨᒌᓐᖏᑦᑑᔪᓐᓇᖅᑐᑦ 

ᐃᖅᑲᓇᐃᔭᕐᓇᐅᑉ ᓯᓚᑖᓂ ᐋᓐᓂᐊᕕᓕᐊᖅᑐᖃᖅᐸᑦ 

ᖃᐅᔨᓴᖅᑕᐅᒃᐸᑦ ᖃᐅᔨᓴᖅᑕᐅᔪᒪᔪᖅ 

ᑐᓴᖅᑎᑕᐅᔪᒪᔪᓪᓘᓐᓃᑦ ᑭᓱᒥᒃ ᐋᓐᓂᐊᕕᖕᒧᑦ 

ᐅᖄᓚᔪᓐᓇᖃᑦᑕᕋᔭᖅᑐᑎᒃ ᐅᓐᓄᒃᓯᐅᑦ 

ᐅᓐᓄᐊᖅᓯᐅᑦ ᐋᓐᓂᐊᓯᐅᖅᑎ ᐅᕝᕙᓘᓐᓃᑦ 

ᑐᐊᕕᕐᓇᖅᑐᓕᕆᔨ ᑖᔅᓱᒥᖓ 

ᐅᖃᓪᓚᖃᑎᖃᖅᖤᖅᐳᑦ ᐃᓚᖓᓐᓂᒡᓘᓐᓃᑦ 

ᐅᕝᕙᓘᓐᓃᑦ ᓱᕈᓯᐅᑉ ᐊᖓᔪᖅᑳᖏᖕᓂᒃ. 

ᐊᐱᖅᓱᓚᐅᕐᓗᒍ ᖃᓄᐃᒻᒪᖔᖅ ᑖᓐᓇ 

ᐅᖄᓚᐅᓯᐅᔪᖅ ᐃᒻᒪᖄᓘᓐᓃᑦ ᖃᐃᖁᔭᐅᔪᓐᓇᖅᑐᖅ 

ᖃᐅᔨᓴᖅᑕᐅᔪᓐᓇᕐᓂᐊᕐᒪᑦ.  

 

ᐃᒻᒪᖄᓘᓐᓃᑦ ᐃᓅᓕᓴᖅᑕᐅᓗᓂ ᐅᕝᕙᓘᓐᓃᑦ 

ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔭᕆᐊᖃᕐᒪᖔᑦ 

ᐃᓱᒪᓕᐅᖅᑕᐅᓗᓂ. ᐃᒻᒪᖄᓗ ᐃᑭᐊᖅᑭᕕᒃᑯᑦ 

ᑕᑯᔭᐅᔪᓐᓇᖅᑐᑦ ᐋᓐᓂᐊᓯᐅᖅᑎᒧᑦ ᐅᕝᕙᓘᓐᓃᑦ 

ᖃᓪᓗᓈᑦ ᓄᓇᖓᖕᓃᑦᑐᒧᑦ ᓱᕈᓯᕐᓄᑦ ᓘᒃᑖᑉ. 

ᑕᐃᒪᐃᓕᐅᕈᓐᓇᖅᑐᑦ. ᐊᒻᒪᓗ ᐃᓛᓐᓂ 

ᐅᓪᓛᒃᑯᖔᖅ ᐱᐅᓂᖅᓴᐅᓂᐊᖅᑐᖅ ᑕᑯᔭᐅᒍᕕᑦ 

ᐃᑲᕐᕋᓕᐅᖅᑕᐅᓗᓂᓗ. ᑕᑯᔭᐅᓂᐊᕋᒥᒃ 

ᐋᓐᓂᐊᓯᐅᖅᑎᒧᑦ ᐊᓯᐊᓄᓪᓘᓐᓃᑦ ᐃᓅᓕᓴᐃᔨᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖃᑖ ᐊᐱᖅᑯᑎᒋᓂᐊᖅᑕᕋ, ᑖᒃᑯᓄᖓ ᒪᒃᐱᒐᕐᒧᑦ 

ᑖᒃᑯᓂᖓ ᑲᒪᔭᑦᑎᓐᓄᑦ ᐊᖓᔪᖅᑳᖃᕐᕕᖕᒧᑦ 

ᑐᕌᖓᖅᑰᖅᑐᖅ.  

 

ᑖᒃᑯᐊ ᑲᔪᓯᔪᒃᑯᑦ ᑐᐊᕕᕐᓇᖅᑐᓕᕆᔩᑦ ᑕᒪᒃᑯᐊ 

ᐋᓐᓂᐊᕕᖕᒦᖃᑦᑕᖅᑐᑦ ᐃᖅᑲᓇᐃᔭᖅᑐᑦ 

ᐃᓚᒋᐊᖅᓯᓯᒪᕚᑦ ᐃᖅᑲᓇᐃᔭᖅᑎᒋᔭᐅᓕᖅᑎᓪᓗᒋᑦ 

ᐱᔭᕐᓂᓐᖏᑦᑐᓂᒃ ᓲᕐᓗ ᐅᓄᖅᓯᒋᐊᖅᐹᑦ 

ᐊᐅᓪᓚᑲᑕᒋᐊᖃᖅᑐᑦ ᐅᕝᕙᓘᓐᓃᑦ ᓘᒃᑖᓄᑦ 

ᐅᖄᓚᖃᑦᑕᖅᑐᓪᓘᓐᓃᑦ? ᖃᐅᔨᒪᔪᐃᓐᓇᐅᒐᑦᑕ 

ᐃᓛᓐᓂᒃᑯᑦ ᑐᐊᕕᕐᓇᖅᑐᒃᑯᕕᖕᒥ ᐃᖃᓗᖕᓂ 

ᐅᑕᖅᑭᔅᓲᔭᖃᑦᑕᕐᒪᑕ. ᒪᕐᕉᒃ ᑖᒃᑯᐊᒃ 

ᒪᕐᕈᐃᓐᓇᐅᒍᓗᐊᖅᑎᓪᓗᒋᒃ ᐃᑲᕐᕌᓐᓄᒃ ᑎᓴᒪᓄᑦ 

ᑕᐃᑲᓂ ᐅᑕᖅᑭᖃᑦᑕᖅᓯᒪᔪᑦ. ᐊᒻᒪᓗᑦᑕᐅᖅ 

ᑐᐊᕕᕐᓇᖅᑐᖃᖅᐸᓪᓘᓐᓃᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᑭᒡᒐᖅᑐᖅᑎᑕᖃᖅᐸᑦ 

ᑕᐃᒃᑯᐊ ᓱᖅᑯᐃᖅᓯᓯᒪᑦᑎᐊᖁᓪᓗᒋᑦ ᑕᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ. ᐱᔭᕐᓂᓐᖏᒻᒪᑦ ᑕᐃᑲᓂ 

ᐅᑕᖅᑭᓪᓗᓂ ᐃᑲᕐᕋᓂᒃ ᑎᓴᒪᓂᒃ 

ᒪᕐᕈᐃᓐᓇᑯᓘᑎᓪᓗᒋᒃ ᐃᓱᒪᓇᕐᒪᑦ, 

“ᖃᓄᐃᓕᐅᖅᑐᐊᓘᓕᖅᑐᓄᑯᐊ?” 

 

ᑖᒃᑯᐊ ᐅᓄᖅᓯᒋᐊᖅᓯᒪᕚᑦ? ᑕᐃᒪᓐᓇᐃᑦᑐᓂᑦ 

ᐱᔨᔅᓯᖅᑕᐅᔭᕆᐊᓖᑦ ᐊᐅᓪᓚᕆᐊᓖᓪᓗ 

ᑐᐊᕕᕐᓇᖅᑐᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᐃᓅᓕᓴᖅᑕᐅᔭᕆᐊᓖᑦ ᑕᐃᒪᓐᓇ 

ᐅᓄᖅᓯᒋᐊᖅᓯᒪᓕᖅᐹᑦ 

ᑐᐊᕕᕐᓇᖅᑐᓕᕆᔨᖃᓕᖅᑎᓪᓗᒋᑦ ᓄᓇᓕᖕᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒻᒪᖄ ᐅᖃᕈᓐᓇᖅᑰᖅᑐᒍᑦ ᑕᐃᑯᐊ 

ᑐᐊᕕᕐᓇᖅᑐᓕᕆᔩᑦ ᑎᑭᑎᑕᐅᑎᓪᓗᒋᑦ ᑖᒃᑯᐊᓗ 

ᐃᖅᑲᓇᐃᔭᖅᑎᒋᔭᐅᓕᖅᑎᓪᓗᒋᑦ 

ᐋᓐᓂᐊᕕᖕᒦᖃᑕᐅᓕᖅᑎᓪᓗᒋᑦ ᒪᓕᒡᓗᒋᑦ ᓄᓇᓖᑦ 

ᓇᓕᐊᖑᖕᒪᖔᑦ ᑭᓯᐊᓂ ᐱᔭᕐᓂᓐᖏᑦᑐᖅᑕᖃᕐᒥᔪᖅ 

ᐋᖅᑭᒃᓱᐃᓇᓱᒃᑎᓪᓗᒋᑦ ᑭᓱᓕᕆᔨᐅᓂᐊᕐᒪᖔᑕ.  

ᒪᒃᑯᐊ ᑐᐊᕕᕐᓇᖅᑐᓕᕆᔩᑦ ᓲᕐᓗ 

ᑭᒡᓕᖃᕐᓂᖅᓴᐅᖕᒪᑕ ᐃᖅᑲᓇᐃᔮᒃᓴᖏᑦ 

ᐱᓕᕆᐊᒃᓴᕆᔪᓐᓇᖅᑕᖏᓐᓂᒃ. ᑖᓐᓇ ᐱᔾᔪᑎᒋᓪᓗᒍ 

ᐋᖅᑭᒋᐊᖅᓯᒪᓕᖅᑕᕗᑦ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔩᑦ ᑖᒃᑯᐊ ᐃᓱᒪᒋᔭᑦᑎᒍᓪᓕ 

ᑕᒪᒃᑯᐊ ᓯᕗᒧᐊᑦᑎᐊᖅᓯᒪᔪᑦ ᓲᕐᓗ 

ᒪᑐᓐᖏᑎᑦᑎᖃᑦᑕᖅᑐᑦ ᐋᓐᓂᐊᕕᓐᓂᑦ, 

ᐃᖅᑲᓇᐃᔭᖃᑕᐅᑎᓪᓗᒋᑦ ᑭᓯᐊᓂ ᑖᒃᑯᐊ, ᑕᐃᒃᑯᐊ 

ᑐᐊᕕᐊᕐᓇᖅᑐᓕᕆᔩᑦ ᐋᖅᑭᒃᓱᐃᖃᑦᑕᕐᒪᑕ 

ᑐᐊᕕᕐᓇᖅᑐᒃᑯᑦ ᐱᓕᕆᓪᓗᑎᒃ 

ᐊᐅᓪᓚᕆᐊᖃᖅᑐᓂᒃ ᑲᒪᖃᑦᑕᖅᑐᑦ. ᑕᐃᒪᓐᓇ 

ᐃᓅᓕᓴᐅᑎᓂᒃ ᑐᓂᓯᔪᓐᓇᖏᒻᒪᑕ ᐃᖅᑲᓇᐃᔮᖏᑦ 

ᒪᓕᒡᓗᒋᑦ, ᑭᓯᐊᓂ ᐃᓚᒋᐊᖅᓯᓯᒪᔪᑦ 

ᐱᔭᕐᓂᖏᑦᑐᓂᒃ. 

 

ᑭᓯᐊᓂᓕ ᑕᐃᒃᑯᐊ ᖄᒃᑲᓐᓂᐊᒍᑦ 

ᐅᓄᖅᓯᕚᓪᓕᕐᒪᖔᑕ ᐊᐅᓪᓚᑲᑕᒋᐊᓖᑦ 

ᑐᐊᕕᕐᓇᖅᑐᒃᑯᑦ ᑕᑯᖃᑦᑕᖅᓯᒪᔪᒍᑦ 

ᐅᓄᖅᓯᒋᐊᖅᓯᒪᔪᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᔫᒃ. 

ᐃᒻᒪᖃ 

ᑐᐊᕕᕐᓇᖅᑐᓕᕆᔨᖃᓕᕐᒪᖔᑕ ᑕᐃᒪᐃᒻᒪᖔᑦ 

ᖃᐅᔨᒪᓐᖏᑦᑐᖓ, ᑭᓯᐊᓂᓕ ᐅᓄᑲᓪᓚᒃᑐᓂᒃ 

ᐱᔾᔪᑎᖃᐅᖅᑐᑦ ᓄᓇᕗᑦ ᑖᒃᑯᐊ 

ᐊᓯᔾᔨᖅᐸᓪᓕᐊᓕᕐᒪᑕ, ᒫᓐᓇ ᓲᕐᓗ ᐳᕙᓪᓗᒃᑐᑦ, 

ᓄᕙᕐᔪᐊᕐᓇᖃᓚᐅᖅᑎᓪᓗᒍ ᑕᐃᔅᓱᒪᖓᓂ 

ᐅᓄᖅᓯᕙᓪᓕᐊᒻᒪᑕ. ᐃᓛᒃ ᑕᐃᒪᓐᓇ ᐱᓕᕐᒪᑕ 

ᐅᓄᕐᓂᖏᑦ ᐊᕐᕌᒍᑕᒫᖅ ᐅᓄᖅᓯᒋᐊᖃᑦᑕᖅᑐᑦ 

ᑐᐊᕕᕐᓇᖅᑐᑰᖅᑕᐅᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᔾᔨᒌᓐᖏᑦᑐᓂᒃ ᑖᒃᑯᐊ ᓘᒃᑖᑦ, ᐋᓐᓂᐅᓯᖅᑏᓪᓗ, 

ᑐᐊᕕᕐᓇᖅᑐᓕᕆᔩᓪᓗ, ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔮᒃᓴᖃᕐᒪᑕ ᑕᕝᕙ ᑖᒃᓱᒥᖓ 

ᐊᐱᖅᓲᑎᖃᖅᑐᖓ ᑕᒪᓐᓇ ᐱᔾᔪᑎᒋᓪᓗᒍ 

ᐃᓚᖏᓪᓗ ᓯᕗᒧᐊᑦᑎᐊᖅᖢᑎᒃ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᓚᐅᖅᓯᒪᖕᒪᑕ ᐊᕐᕌᒍᐃᑦ ᐊᒥᓲᓐᖏᑦᑐᑦ 

ᐊᓂᒍᖅᓯᒪᓕᖅᑎᓪᓗᒋᑦ. 

ᐋᓐᓂᐊᓯᐅᖅᑏᑦ ᓘᒃᑖᑲᓴᐅᖃᑦᑕᖅᑐᑎᑐᑦ 

ᐱᓕᕆᖃᑦᑕᖁᓪᓗᒋᑦ, 

 

ᑭᖑᓂᑦᑎᓐᓂᒃ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᔭᕋ 

ᐊᒃᓱᕈᕐᓇᖃᑦᑕᖅᓯᒪᖕᒪᑦ ᐃᖅᑲᓇᐃᔭᖅᑎᑖᕋᓱᒃᖢᓂ 

ᑕᒪᒃᑯᓂᖓ ᓘᒃᑖᑎᑐᑦ ᐱᓕᕆᔪᓐᓇᖅᑐᓂᒃ 

ᐋᓐᓂᐊᖅᓯᐅᑎᓂᒃ. ᖃᓄᕐᓗ ᐱᓕᕆᔪᓐᓇᕐᒪᖔᑕ 

ᐊᒻᒪᓗᑦᑕᐅᖅ ᑐᐊᕕᕐᓇᖅᑐᓕᕆᔩᑦ 

ᑭᓱᓕᕆᔪᓐᓇᕐᒪᖔᑕ, ᑖᒃᑯᐊ ᐅᓄᖅᓯᒋᐊᖅᓯᓯᒪᔪᑦ 

ᑕᒪᒃᑯᓂᖓ. ᐅᓄᖅᓯᒋᐊᖅᓯᒪᔪᑦ ᑐᐊᕕᕐᓇᖅᑐᒃᑯᑦ 

ᐊᐅᓪᓚᕆᐊᓖᑦ,  

 

ᑐᖅᓴᖅᑎᑕᐅᔪᒪᔪᖓ ᖃᓄᖅ ᐱᕙᓪᓕᐊᓯᒪᖕᒪᖔᑦ 

ᑕᒪᓐᓇ. ᐃᓛᒃ ᓄᓇᕐᔪᐊᕐᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᔭᕐᓂᖏᑦᑐᖅᓯᐅᓕᕋᑦᑕ ᖃᐅᔨᒪᔪᖓ, ᑭᓯᐊᓂᓕ 

ᑐᐊᕕᕐᓇᖅᑐᒃᑯᑦ ᐊᐅᓪᓚᖃᑦᑕᖅᑎᓪᓗᒋᑦ ᓲᕐᓗ 

$400-ᕌᖏᒻᒪᑦ ᑐᐊᕕᕐᓇᖅᑐᒃᑯᑦ ᓄᓇᓯᐅᑎᒧᑦ, 

$1,000ᖏᓐᓃᒻᒪᑦ ᐊᑐᓂ. ᐊᒥᓱᐃᖅᓱᕐᓗᒍ 

ᐊᑭᖃᕐᒪᑕ ᐊᑭᖏᑦ ᖃᖓᑦᑕᐅᓯᖅᑕᐅᓂᐊᖅᑎᓪᓗᒋᑦ 

ᑐᐊᕕᓇᖅᑐᒃᑯᑦ. ᑐᓴᖅᑎᑕᐅᔪᒪᓪᓗᖓ 

ᐱᓕᕆᕕᔅᓯᓐᓂᒃ ᐋᓐᓂᐊᓯᐅᖅᑏᑦ ᓘᒃᑖᑲᓴᒃᑎᑐᑦ 

ᐱᓕᕆᐊᖃᖃᑦᑕᖅᑐᑦ ᐅᓄᖅᓯᒋᐊᖅᑎᑦᑎᓕᕐᒪᖔᑕ 

ᐱᔭᒃᓴᓂᒃ ᓄᓇᓕᖕᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᓱᕐᒪᑦ ᑖᒃᓱᒥᖓ ᐊᐱᖅᑯᑎᑦᑎᐊᕙᓐᓂᑦ, 

ᐃᓘᓐᓇᖏᑦ ᐊᐱᖅᑯᑎᑦᑎᐊᕙᐅᒐᓗᐊᑦ ᑭᓯᐊᓂ 

ᒫᓐᓇ ᐱᕕᒃᓴᑦᑎᐊᕙᖃᕋᑦᑕ ᐅᖃᐅᓯᕆᓂᐊᕐᓗᑎᒍᑦ 

ᑕᒪᒃᑯᐊ. 

 

ᐊᖏᔪᐊᓗᖕᒥᒃ ᐱᔭᓐᓂᖏᑦᑐᐊᓘᖃᑦᑕᓚᐅᕐᒪᑦ 

ᐃᓐᓄᒃᑕᐅᓇᓱᑦᑎᓪᓗᒋᑦ ᐋᓐᓂᐊᓯᐅᑎᓪᓚᑦᑖᑦ, 

ᐃᓂᒋᔭᖏᑦ ᑎᓴᒪᐃᑦ ᐃᓐᓄᒃᓴᑕᐅᓯᒪᔪᑦ, ᑭᓯᐊᓂ 

ᐆᑦᑐᖃᑦᑕᖅᑐᒎᒐᓗᐊᖅ ᑭᓯᐊᓂ ᐃᓚᖏᑦ 

ᐋᓐᓂᐊᓯᐅᖅᑏᑦ ᑕᒪᒃᑯᐊ ᑕᐃᒃᑯᑎᒎᓇᖅ 

ᑎᑭᑎᑕᐅᖃᑦᑕᖅᑐᒍᑦ ᐊᑐᕈᒪᓗᐊᓐᖏᑕᕋᓗᐊᕗᑦ 

ᑕᐃᒃᑯᐊ. ᐃᓛᒃ ᓯᕗᓪᓕᐅᑎᓯᒪᓐᖏᑕᕋᓗᐊᕗᑦ, 

ᑭᓯᐊᓂ ᐊᑐᐃᓐᓇᐅᓕᕌᖓᑕ ᑖᒃᑯᓂᖓ 

ᐊᑐᖃᑦᑕᖅᑐᒍᑦ.  

 

ᑭᓯᐊᓂ ᒫᓐᓇ ᐋᓐᓂᐊᓯᐅᖅᑎᓂᑦ ᓘᒃᑖᑲᓴᑦᑎᑐᑦ 

ᐱᓕᕆᔪᓐᓇᖅᑐᒥᒃ ᕿᓂᕐᒥᒐᑦᑕ 

ᐅᓄᖅᓯᒋᐊᖅᑕᐅᖁᓪᓗᒋᑦ, ᐊᓯᔾᔨᑲᑕᒍᓐᓇᕐᓂᖏᑦ 

ᐃᖅᑲᓇᐃᔮᖏᑦ ᖃᖓᒃᑯᓪᓗ ᐸᕐᓇᓐᓂᐊᕐᒪᖔᑕ 

ᑖᒃᑯᐊ ᐃᖅᑲᓇᐃᔮᑦ ᐱᓪᓗᒋᑦ 

ᐊᑐᐃᓐᓇᐅᑎᑦᑎᖁᓪᓗᒋᑦ ᐃᓚᖓᒍᑦ ᐅᓪᓘᑉ 

ᐃᖅᑲᓇᐃᔭᖃᑦᑕᕐᓗᒋᑦ. ᑕᐃᒪᓐᓇ ᑕᒪᒃᑯᐊ 

ᑐᓴᖅᓯᒪᔭᕗᑦ ᑐᒃᓯᕋᐅᑎᓕᐅᖅᓯᒪᔪᑦ 

ᐃᖅᑲᓇᐃᔭᖅᑎᓂᑦ ᒪᓕᒃᖢᑕ ᑐᒃᓯᕋᖅᓯᒪᔭᖏᑦ 

ᐋᖅᑭᒃᑕᐅᓯᒪᓕᖅᑐᖅ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᑐᖓ ᑭᐅᑎᓪᓗᒍ ᒥᓂᔅᑕ ᑭᓯᐊᓂ 

ᐃᓚᖓ ᐊᒃᓱᕈᕐᓇᕐᓂᖅᐹᖑᖃᑕᐅᔪᖅ−ᖑᓇᓱᒋᒐᒃᑯ, 

ᓲᕐᓗ ᐅᑭᐅᖅᑕᖅᑐᒧᑦ ᑎᑭᖃᑦᑕᖏᒻᒪᑕ 

ᐊᑭᓕᖅᓱᖅᑕᐅᓂᕐᒧᑦ, ᐊᑭᓕᖅᑐᖅᑕᐅᓂᕐᒧᑦ 

ᑐᑭᓯᓇᓗᐊᓐᖏᒻᒪᑦ, ᑐᑭᖃᓗᐊᓐᖏᒻᒪᑦ ᒫᓐᓇᐅᔪᖅ 

ᖃᐅᔨᒪᔪᖓ ᐱᓗᐊᖅᑐᒥᒃ ᐋᓐᓂᐊᓯᐅᖅᑎᐅᔪᑦ 

ᑕᒫᓂ ᓄᓇᕗᒻᒥ ᐃᖅᑲᓇᐃᔭᖏᑦᑐᑦ 

ᐋᓐᓂᐊᓯᐅᖅᑎᒥᒃ ᑮᓇᐅᔭᓕᐅᕐᓂᖅᓴᐅᒻᒪᑕ 

ᐋᓐᓂᐊᓯᐅᖅᑎᐅᓪᓗᑎᒃ. ᐄ, ᑖᓐᓇ 

ᐅᒡᒍᐊᓇᖅᑑᒐᓗᐊᖅ ᑕᐃᒪᓐᓇ 

ᐸᖅᑭᒃᓯᔪᓐᓇᖏᓐᓇᕕᑦ ᐊᒻᒪᓗ ᑕᐃᒪᓐᓇ 

ᑲᒪᒋᔭᐅᑦᑎᐊᕈᓐᓇᖏᒻᒪᑕ.  

 

ᐃᓱᒪᔪᖓ ᑮᓇᐅᔭᐃᑦ ᐊᑕᐅᓯᐅᒋᐊᖏᑦ ᐊᒻᒪ 

ᐃᓚᖓᑦ ᑕᐃᒃᑯᐊ ᒥᓂᔅᑕᐅᑉ 

ᐅᖃᐅᓯᕆᑲᐃᓐᓇᖅᑕᖏᑦ ᕿᒥᕐᕈᔭᐅᑦᓯᐊᕆᐊᓖᑦ. 

ᐊᒥᓱᐊᖅᑎᑲᓪᓚᒃ ᐅᖃᐅᓯᐅᖃᑦᑕᖅᓯᒪᒻᒪᑦ. ᓇᒻᒥᓂᖅ 

ᐅᖃᐅᓯᕆᓯᒪᕙᕋ ᑕᒪᒃᑮᓐᓂᒃ ᑕᕝᕙᓂ 

ᒪᓕᒐᓕᐅᕐᕕᒻᒥ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᓯᔾᔩᔪᓐᓇᖅᑎᓯᒪᕙᕗᑦ ᓂᐅᖅᑯᑎᖃᕋᓱᐊᕐᓂᕐᒧᑦ 

ᐋᖅᑮᒋᐊᖁᓪᓗᒋᑦ ᑮᓇᐅᔾᔭᔅᓵᓄᑦ. ᐅᖃᖅᑕᐅᒐᔪᒃᑲᒪ 

ᐋᓐᓂᐊᓯᐅᖅᑎᐅᔪᑦ ᑕᒪᒃᓱᒥᖓ 

ᓯᕗᒃᑲᑕᖅᑎᐅᔭᕆᐊᖃᕋᓗᐊᕐᒪᑕ.  

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᓯᕗᓪᓕᖅᐹᒥᒃ ᓴᖅᑮᒻᒪᑕ ᖃᓄᖅ 

ᓂᐅᕐᕈᑎᖃᖃᑦᑕᓂᕐᒥᒃ ᐋᖅᑭᒋᐊᕆᓂᕐᒥᒃ 

ᐊᕐᕌᒍᕋᓴᓐᓂᒃ, ᐃᓱᒪᓚᐅᖅᓯᒪᒐᒪ ᑕᒪᓐᓇ 

ᐱᐅᒐᔭᕆᐊᖓᓂᒃ ᑐᕌᖓᓪᓗᐊᑕᕐᓗᓂ 

ᐋᓐᓂᐊᓯᐅᖅᑎᓄᑦ. 

ᐊᑭᑦᑐᕋᐅᑎᖃᑎᖃᓐᖏᒻᒪᕆᒃᑲᑦᑕᓘᓐᓃᑦ 

ᐋᓐᑎᐅᕆᔪᒥ, ᑕᐃᒪᓕ ᖃᓄᖅ 

ᐋᓐᓂᐊᓯᐅᖅᑎᐅᔪᓂᒃ ᑲᔪᖏᕐᓴᐃᔭᕆᐊᖃᖅᐱᑕ?  

 

ᐊᐱᕆᔪᒪᕙᕋ ᒥᓂᔅᑕ ᓱᓕ ᑕᒪᓐᓇ ᓱᓕ 

ᐅᖃᐅᓯᐅᒻᒪᖔᖅ ᐊᒻᒪ ᐅᖃᖃᑎᖃᖅᓯᒪᒻᒪᖔᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑮᓇᐅᔾᔭᔅᓵᖏᑦ 

ᐋᖅᑭᑦᑕᐅᖁᓪᓗᒋᑦ ᐋᓐᓂᐊᓯᐅᖅᑏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᑭᓕᖅᓱᖅᑕᐅᓂᖏᓐᓄᑦ ᐃᓱᒫᓘᑏᑦ 

ᓴᖅᑭᑕᐅᓯᒪᔪᑦ ᐅᕙᓐᓄᑦ, ᐊᒻᒪᓗ ᑕᒪᓐᓇ 

ᑭᐅᔪᒪᓪᓗᑎᒍᑦ ᐃᔨᒋᓂᖅᓴᐅᖃᑦᑕᕐᒥᒐᑦᑕ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑖᒃᑯᐊ ᑲᒪᒋᔭᐅᔾᔪᑎᖏᑦ 

ᐊᑐᓕᖅᑎᑕᐅᖁᒐᑦᑎᒍ. 

 

ᑕᐅᑐᒐᖃᖅᓯᒪᔪᒍᑦ ᐱᒻᒪᕆᐊᓗᓐᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐊᑐᕐᓗᑕ ᐊᒻᒪᓗ 

ᐊᑐᓕᖅᑎᑕᐅᓗᑎᒃ. ᐱᓕᕆᖃᑎᖃᖅᑐᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑕᒪᓐᓇ ᐊᒃᓱᐊᓗᒃ 

ᐱᕚᓪᓕᕐᓯᒪᒻᒪᑦ ᐊᒻᒪᓗ ᖁᔭᒋᓪᓚᕆᑦᑕᒃᑲ 

ᐃᑲᔪᖅᑐᐃᓂᖏᓐᓄᑦ ᑕᒪᒃᑯᐊ ᐊᔾᔨᒌᓐᖏᑦᑐᓂᒃ 

ᐃᑲᔪᕈᑕᐅᔪᓂᒃ ᐊᒻᒪᓗ ᑲᔪᖏᕐᓴᐃᔾᔪᑎᐅᔪᓂᒃ, 

ᑕᒪᒃᑯᐊ ᓂᕆᐅᒋᑦᑎᐊᖅᑕᕗᑦ ᑕᒪᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᓄᓇᓕᓐᓂ. ᐃᓚᖏᑦ ᓄᓇᓖᑦ 

ᐋᓐᓂᐊᕕᒻᒨᖅᑐᑦ ᐊᒻᒪᓗ ᐊᑕᐅᓯᕐᒥᒃ 

ᐃᖅᑲᓇᐃᔭᐃᓐᓇᖅᑐᒥᒃ ᐋᓐᓂᐊᖅᑐᓕᕆᔨᑕᖃᕋᓂ 

ᑕᐃᑲᓂ. ᑲᐃᕙᐃᓐᓇᖅᑐᖅ ᐹᖓ ᐊᒻᒪᓗ 

ᓂᕿᓕᐅᕈᑎᑐᐃᓐᓇᐅᒐᓂ ᐱᐅᔪᓄᑦ 

ᐋᓐᓂᐊᖅᑐᓕᕆᓂᕐᒧᑦ. ᐊᓯᔾᔨᑕᕐᓂᖏᑦ ᑕᒪᒃᑯᐊ 

ᐊᓯᔾᔨᖅᑕᕐᓂᖅᓴᐅᒻᒪᑕ ᐊᒻᒪᓗ ᑕᒪᓐᓇ 

ᑲᔪᓯᖁᓐᖏᑕᕗᑦ.  

 

ᑖᓐᓇ ᐱᔾᔪᑎᒋᓪᓗᒍ ᓂᐅᕐᕈᑎᖃᖃᑦᑕᕐᓂᕐᒧᑦ 

ᐋᖅᑭᒋᐊᕈᑕᐅᔪᖅ, ᑕᒪᓐᓇ ᐅᖃᐅᓯᐅᓯᒪᔫᒐᓗᐊᖅ, 

ᑭᓯᐊᓂ ᐸᕐᓇᐅᑎᓪᓚᑦᑖᑦ ᐱᔾᔪᑎᒋᓪᓗᒋᑦ 

ᐋᖅᑭᒋᐊᕈᑎᓂᒃ ᓴᖅᑭᑦᑎᓂᐊᕐᓗᖓ, ᒫᓐᓇ 

ᐅᖃᐅᓯᕆᔪᓐᓇᓐᖏᑲᐃᓐᓇᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒪᓐᓇ ᐅᖃᐅᓯᕆᓚᐅᓐᖏᓂᓐᓂ, 

ᐱᐅᒐᔭᖅᐸᓪᓚᐃᔪᖅ ᐱᓕᕆᕕᐅᔪᖅ 

ᐅᖃᖃᑎᖃᕐᓗᓂ ᐋᓐᓂᐊᓯᐅᖅᑎᐅᔪᓂᒃ 

ᓚᐃᓴᖃᖅᑐᓂᒃ ᓄᓇᕗᒻᒥ, ᐃᖅᑲᓇᐃᔭᕋᓗᐊᖅᐸᑕ 

ᐅᕝᕙᓘᓐᓃᑦ ᐋᒡᒐ, ᑭᐅᔭᐅᓗᑎᒃ ᖃᓄᑎᒋ ᑕᒪᒃᑯᐊ 

ᓴᓐᖐᓐᓂᖅᓴᐃᑦ ᓰᕐᓇᖅᑐᑦ ᐱᔭᐅᔪᓐᓇᕐᒪᖔᑕ 

ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ 

ᓄᓇᕗᒻᒥ ᐊᒻᒪᓗ ᐃᖅᑲᓇᐃᔭᕈᓐᓇᖅᓯᓗᑎᒃ 

ᓚᐃᓴᒥᓂᒃ. 

 

ᓯᓚᑖᓃᓐᖔᖅᑐᓂᒃ ᑮᓇᐅᔭᖅᑖᕈᒪᔪᖓ ᐊᒻᒪᓗ 

ᐃᖅᑲᓇᐃᔮᓄᑦ ᐊᑦᑐᐊᔪᓄᑦ. '24-25 ᑮᓇᐅᔭᑎᒍᑦ 

ᐊᕐᕌᒍᒥ 120-ᖑᓗᐊᓚᐅᖅᐳᑦ ᐃᖅᑲᓇᐃᔮᑦ 

ᑮᓇᐅᔭᖃᖅᑎᑕᐅᓪᓗᑎᒃ ᓯᓚᑖᓃᓐᖔᖅᑐᓂᒃ 

ᑮᓇᐅᔭᓂᒃ. ᓯᕗᓪᓕᖅᐹᒥᒃ ᐊᐱᖅᑯᑎᒐ: ᑖᒃᑯᓂᖓ 

ᐃᖅᑲᓇᐃᔮᒃᓴᓂᑦ 122.5 ᐃᖅᑲᓇᐃᔮᒃᓴᑦ ᐊᕐᕌᒍᒧᑦ 

ᑕᒃᑯᓇᓂ ᐃᓂᐅᔪᓂᒃ ᖃᑦᓯ ᓯᕕᑐᔪᒧᑦ 

ᑮᓇᐅᔭᖃᖅᑎᑕᐅᓂᐊᖅᐸᑦ ᐃᖅᑲᓇᐃᔮᒃᓴᐃᑦ? 

ᐊᒻᒪᓗ ᖃᑦᓰ ᐱᓕᕆᐊᒃᓴᓄᑦ ᑐᕌᖓᕙᑦ 

ᐃᓱᓕᕝᕕᒃᓴᖃᕐᓂᐊᖅᑐᑦ ᑮᓇᐅᔭᖅᑐᕈᑎᒃᓴᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑕᒻᒪᖏᑦᑐᖅ ᒪᓕᒐᓕᐅᖅᑎ, 122.5-

ᖑᖕᒪᑕ ᑖᒃᑯᐊ ᐊᔾᔨᒌᓐᖏᓐᓂᕆᔭᖏᑦ ᓯᕕᑐᔪᒧᓪᓗ 

ᐃᖅᑲᓇᐃᔭᖅᑐᑦ, ᐊᒻᒪᓗᑦᑕᐅᖅ ᑎᑭᑦᑕᖅᑐᑦ. 

ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ ᐱᓯᒪᓐᖏᓐᓇᑦᑕ 

ᓇᐃᓴᐅᑎᓂᒃ ᐊᒡᒍᖅᑐᖅᓯᒪᐅᖅᑐᓂᒃ ᑭᓯᐊᓂ 

ᐊᖏᕈᓐᓇᕐᓂᐊᖅᑐᖓ ᑐᓴᖅᑎᑦᑎᔪᒫᕐᓗᖓ 

ᑎᑎᕋᖅᓯᒪᔪᑎᒍᑦ. (ᑐᓵᔨᑎᒎᕈᓐᓃᖅᑐᖅ)) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐳᖓ ᒥᓂᔅᑕ ᑕᐃᒪᓐᓇᑎᒋ ᑐᓴᒐᒃᓴᓂᒃ 

ᐱᓯᒪᓐᖏᑦᑐᖅ, ᑭᓯᐊᓂ ᐅᖃᕋᓱᑦᑐᖓ ᒥᓂᔅᑕ 

ᖃᐅᔨᒋᐊᑐᓐᖏᑦᑐᖅ ᐊᒡᒍᖅᑐᖅᓯᒪᓂᖏᓐᓂᒃ ᒫᓐᓇ. 

 

ᐃᒪᐃᓕᒐᓱᑦᑐᖓ, ᑖᒃᑯᐊ ᒐᕙᒪᒃᑯᑦ 

ᓯᓚᑖᓃᓐᖔᖅᑐᑦ ᑮᓇᐅᔭᑦ ᑮᓇᐅᔭᑦ 

ᐊᑐᖅᑕᐅᑎᓪᓗᒋᑦ, ᓱᓕ ᓂᕆᐅᒻᒪᑕ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᓕᒫᒦᓐᖔᖅᑐᑦ. ᐊᒥᓱᐊᖅᑎᖅ ᑕᒪᒃᑯᐊ 

ᐃᖅᑲᓇᐃᔮᖑᔪᑦ ᑲᒪᒋᔭᐅᕙᒃᑐᑦ ᐱᓕᕆᕕᐅᔪᒧᑦ 

ᐊᒻᒪᓗ ᑲᒪᒋᔭᐅᓕᖅᑐᑎᒃ ᑮᓇᐅᔭᖃᖅᑎᑕᐅᓪᓗᑎᒃ 

ᐱᓕᕆᕕᐅᔪᒧᑦ.  

 

ᕿᒥᕐᕈᓪᓗᒍ, ᐊᕐᕌᓂᐅᕙᓪᓚᐃᔪᖅ, 

ᐊᑯᓂᐅᓂᖅᓴᐅᕙᓪᓚᐃᓚᐅᖅᑐᖅ, 

ᐅᖃᐅᓯᖃᑦᑎᓪᓗᑕ ᑮᓇᐅᔭᖃᖅᑎᑕᐅᖏᑦᑐᓂᒃ 

ᐃᖅᑲᓇᐃᔮᓂᒃ ᐊᒻᒪᓗ ᖃᐅᔨᒪᓪᓗᖓ ᐃᓚᖏᑦ 

ᑐᓵᔨᐅᒻᒪᑕ ᐊᒻᒪᓗ ᐱᔪᒪᔭᖏᑎᒍᑦ ᐃᓚᖏᑦ 

ᐋᓐᓂᐊᕕᐅᔪᑦ, ᑭᓯᐊᓂᓕ ᑕᒪᓐᓇ ᓂᕆᐅᓐᓂᐅᔪᖅ 

ᐱᔨᑦᑎᓂᕐᒧᑦ ᐃᓚᖏᓐᓂᒃ ᑖᒃᑯᐊ ᒐᕙᒪᒃᑯᑦ 

ᓯᓚᑖᓂᒃ ᑮᓇᐅᔭᓂᒃ ᐊᒃᓱᕈᓐᓇᕈᑕᐅᒃᑲᓐᓂᕐᒪᑦ 

ᐋᖅᑭᐅᒪᑎᑦᑎᓇᓱᐊᖅᑐᑎᒃ ᑕᒪᒃᑯᓂᖓ 

ᐱᔨᑦᑎᕈᑎᓂᒃ.  

 

ᑕᕝᕙᓐᖓᑦ ᒥᓂᔅᑕᒥ ᑐᓴᕈᒪᒐᓗᐊᖅᑐᖓ ᖃᓄᖅ 

ᐃᓱᒪᖕᒪᖔᖅ ᒐᕙᒪᒃᑯᑦ ᓯᓚᑖᓂᒃ 

ᑮᓇᐅᔭᖃᖅᑎᑕᐅᔪᑦ ᓅᑦᑎᖅᑕᐅᒐᔭᕐᒪᖔᑦᑕ 

ᓄᓇᕗᑦ ᒐᕙᒪᒃᑯᖏᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑲᑎᒪᔨ ᓴᖅᑭᑦᑎᖕᒪᑦ ᐊᒃᓱᓪᓚᕆᒃ 

ᐱᒻᒪᕆᐅᔪᒥᒃ ᐅᖃᐅᓯᕆᔭᑦᑎᓐᓂᒃ. ᑕᒪᒃᑯᐊ 

ᐋᔩᖃᑎᖃᖅᑎᓪᓗᑕ ᒫᓐᓇᐅᔪᖅ ᒐᕙᒪᑐᖃᒃᑯᓐᓂᒃ 

ᐱᓕᕆᖃᑎᒋᔭᑦᑎᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑮᓇᐅᔭᖃᖅᑎᑦᑎᔾᔪᑎᖏᓐᓂᒃ, ᑖᓐᓇ ᑕᒡᕙ 

ᐆᒃᑑᑎᑦᑎᐊᕙᒃ, ᑕᐃᑲᓂ 

ᐃᖅᑲᓇᐃᔮᒃᓴᖃᓚᐅᖅᓯᒪᖕᒪᑦ ᓲᕐᓗ 

ᐳᕙᒡᓗᓐᓇᖅᑐᓕᕆᔨ, TB−ᓂᒃ, ᐊᒻᒪᓗᑦᑕᐅᖅ 

ᑕᐃᒪᓐᓇᐃᑦᑐᓂᒃ ᖃᐅᔨᒪᑦᑎᐊᕐᓗᑕ 

ᑮᓇᐅᔭᖃᖅᑎᑕᐅᓂᐊᕐᓂᖓᓂᒃ ᐊᕐᕌᒍᓄᑦ 

ᑕᓪᓕᒪᓄᑦ, ᖁᓕᓄᓪᓗ, ᑎᑭᓪᓗᒍ, ᑕᐃᒪᓐᓇᒃ 

ᐃᓐᓄᒃᓯᔪᓐᓇᖃᑦᑕᕋᑦᑕ ᐃᖅᑲᓇᐃᔮᓂᒃ, 

ᐊᒻᒪᓗᑦᑕᐅᖅ ᐃᖅᑲᓇᐃᔮᖃᖁᓪᓗᒋᑦ ᑕᖅᑲᒃᑯᐊ. 

 

ᑖᒃᑯᐊ ᒐᕙᒪᒃᑯᑦ ᓯᓚᑖᓃᓐᖔᖅᑐᑦ ᐃᖅᑲᓇᐃᔮᑦ 

ᐊᓯᔾᔨᖅᑕᐅᓂᖏᑦ, ᑖᒃᑯᐊ ᐱᓕᕆᐊᒃᓴᑎᒍᑦ 

ᑐᓂᓚᐅᖅᑕᕗᑦ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ. ᑕᒪᓐᓇ 

ᐱᓕᕆᐊᕆᖃᑦᑕᖅᓯᒪᕙᕗᑦ ᐊᒥᓱᐊᖅᑎᑲᓪᓚᒃ ᐊᒻᒪ 

ᓇᓗᓇᐃᖅᓯᓗᐊᔾᔮᓐᖏᓚᖓ ᐊᖏᕈᑕᐅᓚᐅᕐᒪᖔᑕ 

ᐋᒡᒐᓘᓐᓃᑦ, ᑭᓯᐊᓂ ᐱᓕᕆᐊᖅᑕᖃᓪᓚᑦᑖᕐᒪᑦ 

ᐅᕝᕙᓘᓐᓃᑦ ᐊᐃᕙᔾᔪᑕᐅᓂᐊᖅᑐᓂᒃ 

ᐊᐅᓚᓂᖃᐃᓐᓇᖁᓪᓗᒋᑦ ᐊᐅᓚᓂᖃᐃᓐᓇᖁᓪᓗᒋᑦ 

ᓯᓚᑖᓃᓐᖔᖅᑐᓂᒃ ᑮᓇᐅᔭᖅᑖᕈᓯᐊᖑᕙᑦᑐᓂᒃ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑑᑉ ᐅᖃᐅᓯᕆᒻᒪᒍ ᑖᓐᓇ 

ᐆᑦᑑᑎᔅᓴᓪᓚᕆᐅᒐᔭᖅᑐᖅ ᓄᓇᕗᑦ ᒐᕙᒪᖓᓂ 

ᐋᓐᓂᐊᖅᑕᐃᓕᓕᕆᓂᕐᒧᑦ ᑮᓇᐅᔭᖏᑦ 

ᐃᓕᐅᖅᑲᖅᑕᐅᖃᑦᑕᖅᑐᑦ, ᑮᓇᐅᔭᐃᑦ ᑭᓱᒧᑦ 

ᑐᕌᖓᒻᒪᖔᑕ ᓇᓗᓇᐃᖅᑕᐅᓯᒪᓲᖑᒻᒪᑕ ᐊᒻᒪ 

ᐊᓯᔾᔨᖅᑕᐅᓲᖑᒋᓪᓗᑎᒃ ᐃᓛᓐᓂᒃᑯᑦ ᑳᓐᑐᕌᒃᑎᒍᑦ. 

 

ᓇᓗᓕᑲᐃᓐᓇᕈᒪᒐᒪ ᐃᖅᑲᓇᐃᔭᖅᑎᓐᓂᒃ. ᑖᒃᑯᐊ 

ᑕᑯᓪᓗᒋᑦ ᐱᖓᓱᑦ ᐊᕕᑦᑐᖅᓯᒪᓂᖏᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ 2024-25-ᖑᓪᓗᑎᒃ 1,372-

ᖑᓪᓗᑎᒃ ᐃᖅᑲᓇᐃᔭᖅᑏᑦ, ᐱᖃᓯᐅᑎᓪᓗᒍ 

ᐅᓄᖅᓯᒋᐊᕈᑕᐅᔪᑦ ᑐᓂᔭᐅᖃᑦᑕᖅᑐᑦ 

ᑎᓴᒪᒃᑲᓂᕐᓂᒃ, ᕿᒥᕐᕈᓇᒃᖢᒋᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᔫᓂ 2023-ᒥ, ᐅᖃᖅᓯᒪᖕᒪᑦ 

ᑲᑎᖦᖢᒋᑦ 1,324.7-ᖑᓚᐅᕐᒪᑕ ᐃᖅᑲᓇᐃᔮᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ,  ᑖᒃᑯᐊ 52-

ᐳᓴᓐᑦ ᐃᓐᓄᓚᐅᖅᑐᑦ. ᑭᓯᐊᓂᓕ, ᐱᖓᓱᑦ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓄᑦ ᐅᓂᒃᑳᖏᑦ, 

ᓯᑎᐱᕆ '22, ᑎᓯᐱᕆ '22, ᐊᒻᒪ ᒫᑦᓯ '23, 

ᑕᒪᕐᒥᒃ ᓇᓗᓇᐃᖅᓯᓯᒪᔪᑦ 1,380 

ᐅᖓᑖᓃᓐᓂᖏᓐᓂᒃ ᐃᖅᑲᓇᐃᔮᑦ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᖃᓄᐃᒻᒪᑦ ᑖᓐᓇ 

ᐊᔾᔨᒌᓐᖏᒻᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᔅᓴᑦᑎᐊᕚᓗᒃ, 

ᓴᖅᑭᐊᖅᑕᐅᕙᓪᓕᐊᑎᓪᓗᒋᑦ, ᐊᑕᐅᓯᓐᖏᑦᑐᒥᐅᑯᐊ 

ᑐᑭᓯᒃᑲᓐᓂᕈᑎᔅᓴᒦᒻᒪᑕ ᐅᓂᒃᑳᓕᐊᒥᓂᕐᒥᑦ 

ᑲᑎᓐᖓᒐᓗᐊᖅᑐᑎᒃ. ᑕᕝᕗᖓ 

ᓄᕙᓐᓇᕐᔪᐊᓕᕆᓂᐅᔪᔪᒧᑦ ᓱᓕ ᐊᑦᑐᐊᓂᖃᕋᑦᑕ, 

ᑕᕝᕘᓇᖃᐃ ᐊᔾᔨᒌᓐᖏᒐᓛᔅᓯᒪᕗᑦ, ᑖᒃᑯᐊ 

ᐊᔾᔨᒌᓕᖅᑎᒋᐊᕈᓐᓇᕐᓂᕋᕐᓗᒋᑦ ᐅᖃᕈᓐᓇᖅᑐᖓ, 

ᐅᓂᒃᑳᕆᔭᐅᑦᑎᐊᓂᖅᓴᐅᖃᑦᑕᓂᐊᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ, ᑖᓐᓇ 

ᓂᕆᐅᒋᑦᑎᐊᕐᓂᐊᓕᖅᑲᕋ ᓇᓗᓇᐃᖅᓯᑦᑎᐊᕐᓃᑦ. 

 

ᐅᑎᕆᐊᕈᒪᔪᖓᓕ ᐅᖃᐅᓯᕆᓚᐅᕐᒥᔭᓐᓄᑦ 

ᐃᑉᐸᔅᓴᖅ, ᐋᓐᓂᐊᓯᐅᖅᑎᓂᒃ 

ᐃᓕᓐᓂᐊᖅᑎᑦᑎᓂᐅᖃᑦᑕᖅᑐᖅ 

ᓯᓚᑦᑐᖅᓴᕐᕕᑦᑎᒍᑦ, ᐊᔾᔨᒌᓐᖏᑦᑐᓂᒃ 

ᐋᓐᓂᐊᓯᐅᖅᑎᕈᕆᐅᖅᓴᓂᖅᑕᖃᕐᖓᑦ 

ᓯᓚᑦᑐᖅᓴᕐᕕᑦᑎᒍᑦ. ᑕᐃᒫᓪᓗ ᐃᓕᓴᖅᓯᓪᓗᖓ, 

ᐆᑦᑑᑎᒋᓪᓗᒋᑦ ᓄᓇᓕᓐᓂ 

ᐋᓐᓂᐊᓯᐅᖅᑎᑐᐃᓐᓇᐃᑦ, ᐊᔾᔨᒌᓲᖑᓐᖏᒻᒪᑕ 

ᐱᓕᕆᐊᕆᒍᓐᓇᓲᖏᑦ ᐋᓐᓂᐊᓯᐅᖅᑎᑐᐃᓐᓇᐃᑦ, 

ᐊᓯᖏᓪᓗ ᖄᖓᒍᒃᑲᓐᓂᖅ ᐃᑲᔪᕈᓐᓇᓲᖑᒻᒪᑕ. 

 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᖅᑎᑕᐅᓂᖏᑦ 

ᐋᓐᓂᐊᓯᐅᖅᑎᕈᕆᐅᖅᓴᔪᐃᑦ ᐸᐃᑉᐹᖅᑖᕋᓱᐊᖅᑐᑎᑦ 

ᐃᓕᓴᕆᔭᐅᔾᔪᒻᒧᑦ ᐋᓐᓂᐊᓯᐅᖅᑎᐅᓂᕐᒧᑦ, ᑭᓱᓂᑦ 

ᑐᕌᒐᔅᓴᖃᖅᑲᓄᑯᐊ ᐱᓕᕆᕕᔅᓯᓐᓄᑦ 

ᐋᖅᑭᑦᑕᐅᓯᒪᔪᒥᒃ ᒥᓂᔅᑕᒦᖔᕐᓗᓃᓛᒃ. 

ᖃᓄᐃᑦᑐᓚᑦᑖᓂᒃ ᐃᖅᑲᓇᐃᔮᖅᑲᑦ 

ᐋᓐᓂᐊᓯᐅᖅᑎᕈᕆᐅᖅᓴᔪᑦ 

ᐃᓕᓐᓂᐊᖅᑐᑦ ᓄᓇᓕᓐᓄᑦ 

ᐃᓕᐅᖅᑲᖅᑕᐅᒍᓐᓇᕋᔭᕐᖓᑕ?  

 

ᐊᒻᒪ ᐊᒥᓲᓂᖅᓴᐃᑦ ᐅᕙᓂ ᐃᖃᓗᓐᓂ 

ᐅᖁᒪᐃᓐᓂᓂᐊᕐᕕᒻᒥᒃ ᐃᖅᑲᓇᐃᔭᕈᒪᖃᑦᑕᕐᖓᑕ. 

ᑕᐃᒫᓪᓗ ᐊᓯᖏᓐᓂᒃ 

ᐃᖅᑲᓇᐃᔭᖅᑎᑖᕋᓱᐊᒡᒐᐸᑦᑐᑎᒃ 

ᐱᔭᕆᐊᑐᔪᖅᓯᐅᖅᑐᑎᒃ. ᐱᓗᐊᖅᑐᒦᓛᒃ ᐃᓄᐃᑦ 

ᐃᓕᓐᓂᐊᖅᑐᐃᑦ ᖃᐃᔨᒪᑦᑕᐅᑎᒋᖃᑦᑕᖅᑲᑕ 

ᑕᒪᒃᑯᓂᖓ ᐱᐅᓂᖅᓴᓪᓚᕆᐅᒐᔭᖅᑐᖅ 

ᐊᑑᑎᖃᓪᓚᕆᒃᑲᔭᖅᑐᑦ. ᒥᓂᔅᑕ ᐅᖃᖁᔭᕋᓗᐊᕋ, 

ᖃᓄᐃᑦᑐᑦ ᐃᖅᑲᓇᐃᔮᑦ ᐃᓐᓄᒃᑕᐅᒐᓱᐊᓛᖅᑲᑦ 

ᐃᓕᓐᓂᐊᖅᑎᑕᐅᔪᓄᑦ ᐋᓐᓂᐊᓲᖅᑎᕈᕆᐅᖅᓴᓂᕐᒥᒃ. 

ᖁᔭᓐᓇᒦᒃ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖃᐅᔨᒪᔪᒍᑦ ᐃᖅᑲᓇᐃᔮᑦ 

ᐃᓐᓄᑕᐅᓯᒪᖏᑦᑐᓕᒫᕌᓗᓐᓂᒃ 

ᐃᓐᓄᔅᓯᒍᓐᓇᖁᔭᕋᓗᐊᕗᑦ ᐊᒻᒪ ᐃᓕᓐᓂᐊᖅᑐᐃᑦ 

ᑖᒃᑯᐊ ᐊᔪᓐᖏᑎᐊᖅᑐᑯᓘᖃᑦᑕᕐᖓᑕ. ᑖᒃᑯᓪᓗᐊᖅ 

ᐊᒃᓱᑲᓪᓛᓗᒃ ᐸᐃᑉᐹᖅᑖᕈᓐᓇᖃᑦᑕᕐᖓᑕ ᑭᓯᐊᓂ 

ᑕᐃᒪᐃᑦᑐᓂᒃ.  

 

ᐋᓐᓂᐊᓯᐅᖅᑎᕈᕆᐅᖅᓴᔪᐃᑦ ᐱᔭᕇᖅᑎᓪᓗᒋᑦ 

ᐃᓕᐅᖅᑲᐃᔨᖏᑦ ᐱᑕᖃᕐᒥᒻᒪᑦ ᐊᒻᒪ 

ᐃᖅᑲᓇᐃᔭᕆᐅᖅᓴᖃᑦᑕᕈᓐᓇᖅᑐᑎᓪᓗ 

ᐱᔭᕇᖅᐸᓪᓕᐊᓕᖅᑎᓪᓗᒋᑦ ᐃᓕᓐᓂᐊᖅᑕᒥᓂᒃ, 

ᓄᓇᓕᓐᓂ ᐊᓐᓂᐊᓯᐅᖅᑎᕈᕈᓐᓇᖅᓯᑎᑕᐅᓗᑎᒃ. 

ᑭᓯᐊᓂ ᐱᔭᕇᖅᑎᓪᓗᒋᑦ ᐱᒍᒪᓂᖏᑦ 

ᐃᓕᓐᓂᐊᖅᑏᑦ ᑕᐃᒪᐅᒻᒥᒻᒪᑕᑦᑕᐅᖅ, ᓱᒍᒪᓂᖏᑦ 

ᓇᒧᓐᖓᕈᒪᓂᖏᓪᓗ. ᐅᖁᒪᐃᓐᓂᓂᐊᕐᕕᒻᒥ 

ᐃᖅᑲᓇᐃᔭᖃᑦᑕᕈᒪᑉᐸᑕ ᐅᕝᕙᓘᓐᓃᑦ ᓇᒥ ᐃᒻᒥᓂᒃ 

ᐃᓱᒪᖃᓲᖑᒻᒪᑕ ᓇᒧᓐᖓᕈᒪᒻᒪᖔᕐᒥᓂᒃ. ᓇᒥᓗ 

ᐃᖅᑲᓇᐃᔭᕈᒪᓂᖅᐹᖑᓲᖑᒻᒪᑕ ᓇᓗᓇᓲᖑᖏᒻᒪᑦ.  

 

ᑕᐃᒃᑯᐊᓕ ᐋᓐᓂᐊᓲᖅᑎᒥᒃ ᒪᓕᔅᓯᓐᓈᑦ 

ᐃᓕᑉᐸᓪᓕᐊᓲᖑᔪᐃᑦ ᑕᕝᕘᓇ ᑕᐃᒪᐃᓲᖑᒻᒥᒻᒪᑦ. 

ᑕᕝᕙ ᐱᔭᕇᖅᑐᒥᓂᕐᓂᒃ 

ᐋᓐᓂᐊᖅᓲᑎᕈᕆᐅᖅᓴᔪᒥᓂᕐᓂᒃ 

ᐋᓐᓂᐊᓯᐅᖅᑎᐅᑦᑕᐅᑎᒋᔪᒥ ᒪᓕᑲᑦᑕᕐᓗᑎᒃ 

ᐃᑉᐸᓪᓕᐊᖃᑦᑕᕈᓐᓇᕐᖓᑕ ᐃᖅᑲᓇᐃᔮᒥᓂᒃ 

ᖁᕝᕙᕆᐊᖅᓯᕙᓪᓕᐊᓗᑎᒃ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ 

ᐊᐱᖅᑯᑏᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑕᓗ ᖃᓄᐃᔅᓴᖏᑉᐸᑦ, ᒪᕐᕉᓐᓂᒃ 

ᐊᐱᕆᓵᕋᓱᓐᓂᐊᕋᒪ; ᓯᕗᓪᓕᖅ, ᑕᑯᒐᐃᒐᑦᑕ 

ᓯᕗᓂᕆᓯᒪᔭᑦᑎᓐᓂ ᐋᓐᓂᐊᓯᐅᖅᑎᕈᕆᐅᖅᓴᔪᓂᒃ 

ᐃᓕᓴᕕᐅᖃᑦᑕᖅᑐᕕᓂᕐᓂᒃ ᑲᓇᑕᒥ, 

ᐅᑭᐅᖅᑕᖅᑐᒥᑦᑕᐅᖅ 

ᐋᓐᓂᐊᓯᐅᖅᑎᕈᕆᐅᖅᓴᓂᖅᑕᖃᓚᐅᖅᓯᒪᒻᒥᒻᒪᑦ 

ᒫᓂᑑᐸᒥ, ᓄᖅᑲᓚᐅᖅᓯᒪᓪᓗᑎᓪᓗ, ᑕᐃᑲᓂ 

ᓄᓇᓕᕋᓛᓂᒃ ᐋᓐᓂᐊᓯᐅᖅᑎᕈᖃᑦᑕᖅᓯᒪᔪᑦ 

ᑕᐃᑲᓂ ᐃᓕᓐᓂᐊᖅᑎᑕᐅᑦᑎᐊᖃᑦᑕᔪᒐᓗᐊᕐᖓᑕ. 

ᐅᖄᓚᐅᑎᒃᑯᓪᓗ ᓇᓗᓇᐃᖃᑦᑕᕈᓐᓇᖅᑐᑎᒃ.  

 

ᑭᖑᓪᓕᖅ; ᐱᓕᕆᕕᓪᓕ ᖃᓄᖅ ᕿᒥᕐᕈᐊᖅᑳᑦ 

ᐅᕝᕙᓘᓐᓃᑦ ᐅᖃᖃᑎᖃᖅᓯᒪᕙᑦ 

ᓯᓚᑦᑐᖅᓴᕐᕕᐅᔪᓂᒃ ᐃᓕᓴᕆᔭᐅᔾᔪᑎᑖᖅᑎᑦᑎᓲᓂᒃ. 

ᐃᓚᐅᕆᒃᑲᓐᓂᕈᓐᓇᕐᓂᐊᕐᖓᑕ ᐊᔾᔨᒌᓐᖏᑦᑐᓂᒃ 

ᐋᓐᓂᐊᓲᖅᑎᐅᓂᕐᒧᑦ ᐃᖅᑲᓇᐃᔮᖑᔪᓐᓇᖅᑐᓂᒃ? 

ᐊᒻᒪ ᐃᓕᓐᓂᐊᕇᑐᐊᓪᓚᕆᑉᐸ 

ᐃᖅᑲᓇᐃᔭᕆᐊᕈᓐᓇᖅᓯᑦᑕᐅᑎᒋᔾᔪᑎᒋᔪᓐᓇᕋᔭᖅᑕ

ᖏᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᒥᒃ ᒪᓕᔅᓱᐊᕐᓗᓂ 

ᐃᓕᒃᑲᓂᕈᓐᓇᕋᕕᒋᒍᓐᓇᖅᑕᖏᓐᓂᒃ. 

ᓇᓂᓯᖃᑦᑕᕆᐊᖃᕐᒥᒻᒪᑦ ᐋᓐᓂᐊᓯᐅᖅᑎᒥᒃ 

ᐃᓕᓴᑎᑦᑎᒍᓐᓇᕋᔭᖅᑐᒥᒃ 

ᐃᖅᑲᓇᐃᔭᕆᐅᖅᓴᑎᓪᓗᒋᑦ. ᐅᕙᖓ ᑐᑭᓯᓯᒪᔭᖓᒍᑦ 

ᐅᓂᒃᑲᕆᔭᐅᓯᒪᑐᐃᓐᓇᖅᑐᓂᓪᓕ, 

ᐊᓐᓂᐊᖅᓯᐅᖅᑎᕈᕆᐅᖅᓴᓂᕐᒥᒃ ᐃᓕᓴᔪᑦ 

ᐱᔭᕇᕋᓗᐊᕐᖓᑕ ᓄᓇᕘᑦ ᓯᓚᑖᓄᑦ 

ᐊᐅᓪᓛᕆᐊᖃᖃᑦᑕᖅᓯᒪᒻᒪᑕ 

ᐃᑲᔪᖅᑎᔅᓴᖃᖏᓐᓂᑯᒧᑦ ᐋᓐᓂᐊᓲᖅᑎᓂᒃ. 

 

ᑖᒃᑯᐊ ᑕᕝᕙ ᒪᕐᕉᒃ ᐊᐱᖅᑯᑏᒃᑲ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓯᕗᓪᓕᐅᕋᑖᖅᑐᑦ ᑭᐅᒐᓱᓪᓗᒍ, 

ᓯᓚᑦᑐᖅᓴᕐᕕᒃ ᐅᖃᖃᑎᒋᓪᓗᑎᒍ 

ᐊᑐᐃᓐᓇᖃᖅᑎᑦᑎᓲᑦ 

ᐃᑲᔪᖅᓰᓲᓪᓘᓐᓃᑦ ᐱᓕᕆᖃᑎᖃᓲᓪᓘᓐᓃᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒥ. ᐅᕙᖓᓕ 

ᖃᐅᔨᒪᔭᖓᒍᑦ ᐅᖃᖅᑐᖃᓚᐅᖅᓯᒪᖏᑦᑐᖅ ᖃᓄᖅ 

ᐃᓚᓯᓂᐊᕆᐊᔅᓴᖅ ᐊᓯᔾᔩᓂᐊᕆᐊᔅᓴᓘᓐᓃᑦ 

ᐃᓕᓐᓂᐊᖅᑕᖏᓐᓂᒃ. ᐅᕙᖓ ᑐᑭᓯᓯᒪᔭᖓᒍᑦ 

ᐋᖅᑯᑎᑕᖃᕐᒥᒻᒪᑦ ᐊᓐᓂᐊᓲᖅᑎᒥᒃ ᒪᓕᔅᓱᐊᕐᓗᓂ 

ᐃᓕᓴᕙᓪᓕᐊᓂᕆᒍᓐᓇᖅᑕᖏᓐᓂᒃ 

ᐱᔭᕇᖅᐸᓪᓕᐊᓕᖅᑐᐃᑦ ᓄᓇᓕᓐᓂ 

ᐋᓐᓂᐊᓲᖅᑎᕈᕈᒪᔪᐃᑦ, ᑕᒪᓐᓇ ᐆᒃᑑᑎᒋᔭᕋ.  

 

ᑕᐃᑰᓇ ᐱᔭᕇᓕᖅᑎᓪᓗᒋᑦ 

ᐋᓐᓂᐊᓲᖅᑎᕈᕆᐅᖅᓴᔪᑦ, 

ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ ᐱᔭᕇᖅᓯᒪᔪᓄᑦ 

ᓚᐃᓴᑖᕋᓱᓐᓂᕐᒥᓂᒃ ᐊᓂᒍᐃᑦᑎᐊᖅᓯᒪᔪᓄᑦ. 

ᕿᑭᖅᑕᓂ ᐋᓐᓂᐊᕕᖓᓂᓘᓐᓃᑦ 

ᑐᐊᕕᕐᓇᖅᑐᓕᕆᕕᖓᓄᓪᓘᓐᓃᑦ 

ᐃᓕᔭᐅᖃᑦᑕᕈᓐᓇᖅᑐᐃᑦ ᐱᔨᑦᑎᕋᖃᑦᑕᕐᓗᑎᒃ. 

ᐊᒻᒪᑦᑕᐅᖅ ᐊᑐᐃᓐᓇᐅᑎᑦᑎᕙᒻᒥᔪᒍᑦ ᐊᑕᐅᓯᕐᒥᒃ 

ᐊᕐᕌᒍᒥᒃ ᐋᓐᓂᐊᓲᖅᑎᒧᑦ ᐃᓕᓴᑎᑕᐅᓗᑎᒃ 

ᓄᓇᓕᒻᒥᑦ ᐋᓐᓂᐊᕕᖏᓐᓂᒃ. ᐃᓱᒪᓕᕆᓂᕐᒥᓘᓐᓃᑦ 

ᐊᖏᕐᕋᒥᓘᓐᓃᑦ ᐃᑲᔪᖅᑎᐅᔪᓄᑦ, ᑕᐃᒫᒃ 

ᐱᔨᖅᑎᕋᖅᑎᑕᐅᓗᑎᒃ. 

 

ᑕᐃᒪ ᑕᕝᕙ ᐱᕕᖃᓕᕐᒥᒐᒪ 

ᐋᓐᓂᐊᓲᖅᑎᕈᕆᐅᖅᓴᔪᒥᓂᕐᓂᒃ, 

ᐋᓐᓂᐊᓲᖅᑎᕈᕆᐅᖅᓴᔪᓂᒃ ᐅᕙᓂ ᓯᓚᑦᑐᖅᓴᕐᕕᒻᒥ. 

ᑕᐃᒃᑯᐊ ᐊᔅᓱᕈᕐᓂᕆᔭᖓᓂᒃ ᐱᒍᒪᓂᕆᔭᖏᑦ 

ᑕᑯᔅᓴᐅᑦᑎᐊᓚᐅᕐᖓᑕ 

ᐊᒥᓱᒃᑲᓐᓂᐅᒋᐊᓕᐅᒐᓗᐊᓂᒃᑯᐊ ᐃᓕᓐᓂᐊᖅᑐᐃᑦ 

ᑕᐃᑯᓐᓂᖓ. (ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᐅᓐᓄᓴᒃᑯᑦ, ᑐᓐᖓᓱᒋᑦ 

ᒥᓂᔅᑕ ᐱᓕᕆᔨᑎᓪᓗ.  

 

ᒫᓐᓇ ᐅᖃᐅᓯᖃᖅᑳᕈᒪᑐᐃᓐᓇᖅᑐᖓ 

ᐊᐱᕆᓚᐅᖏᓂᕐᓂ. ᐃᑉᐸᔅᓴᖅ 

ᐅᖃᐅᓯᕆᓚᐅᖅᑕᓐᓂ, ᑕᐃᒪᐃᓚᓐᖏᓂᓐᓂᑦᑕᐅᖅ 

ᐅᖃᓕᒫᖅᑳᓵᑲᐃᓐᓇᕐᓚᖓ.  

ᓄᓇᕗᒻᒥ ᐱᕙᓪᓕᐊᔪᒥ ᓇᖅᑭᕋᑖᓚᐅᖅᑐᒥ 

ᕖᕝᕗᐊᓕ 22-ᖑᕙᓪᓕᐊᑎᓪᓗᒍ, ᒪᕐᕉᓐᓂᒃ 

ᐅᖃᐅᓯᓖᒃ ᐊᐃᑉᐸᕇᓐᓂᒃ ᖃᒪᓂᑦᑐᐊᕐᒥᐅᑖᓐᓂᒃ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᑯᐃᓛᒃ ᐊᒪᕈᖅ ᐊᒻᒪ ᓄᓕᐊᖓ ᑕᐅᓖᓐ ᓄᑭᒃ. 

ᑖᒃᑯᐊᒃ ᐱᒋᐊᖅᑎᑦᑎᓯᒪᒻᒪᑎᒃ ᒪᒥᓴᕐᓂᕐᒧᑦ 

ᖃᓄᐃᒍᓐᓃᒐᓱᐊᕐᕕᐅᔪᒥᒃ ᖃᒪᓂ’ᑐᐊᕐᒥ 

ᒪᒥᒋᐊᖅᑕᒥᒃ ᐊᑎᖃᖅᑐᒥᒃ, 

ᐅᖃᐅᓯᕆᒐᓛᓐᓂᐊᖅᐸᒃᑲ ᑎᑎᕋᐅᓯᕕᓂᕐᓂᒃ. 

ᑖᒃᑯᐊ ᐱᕙᓪᓕᐊᔪᑎᒍᑦ ᐅᓂᒃᑳᕆᔭᐅᓯᒪᒻᒪᑕ:  

 

“ᑖᒃᑯᐊᒃ ᐸᐃᑉᐹᖃᕐᓇᑎᒃ ᐃᓕᓴᕆᔭᐅᔾᔪᒻᒥᒃ 

ᐃᓱᒪᓕᕆᔨᐅᓪᓗᑎᒃ ᐃᑲᔪᕈᒪᓂᑐᐃᓐᓇᕐᒥᒃ 

ᒪᓕᑦᑐᑎᒃ ᐱᒋᐊᖅᑎᑦᑎᓯᒪᒻᒪᑎᒃ. 

ᖃᐅᔨᒪᔨᑕᓪᓚᕆᓐᓄᑦ ᑕᑯᔭᐅᒍᓐᓇᖏᓐᓂᖏᓐᓂᒃ 

ᐃᑲᔫᑎᖃᕋᓱᐊᖅᑐᑎᒃ ᐊᒻᒪ ᐳᑎᔅ ᑲᒪᒻᐱᐊᒥᐅᑕᒧᑦ 

ᐊᑎᖃᖅᑐᒥᒃ ᓰᓚ ᕚᓐ, ᐃᑲᔪᖅᑕᐅᓪᓗᑎᒃ 

ᑲᑎᒪᖃᖃᑦᑕᖅᓯᒪᓪᓗᑎᒃ ᑕᐃᔅᓱᒥᖓ.”  

 

ᐊᓯᐊᑦᑕᐅᖅ ᐅᖃᓕᒫᕐᓂᐊᕆᕙᕋ. ᐊᒻᒪ, 

“ᖃᐅᔨᒪᒐᑦᑕ ᐊᒥᓱᐊᓗᐃᑦ ᐃᓱᒪᓕᕆᓂᕐᒧᑦ 

ᐊᓐᓂᐊᓯᐅᖅᑎᒨᕋᓱᐊᖃᑦᑕᖅᓯᒪᒻᒪᑕ, 

ᐋᓐᓂᐊᕕᓕᐊᕐᓂᖅᑕᒫᑦ ᐊᓯᔾᔨᖃᑦᑕᑐᑎᒃ 

ᐊᓯᐊᓂᖔᖅ ᐃᓱᒪᓕᕆᔨᒥᒃ ᑕᑯᒋᐊᖃᖃᑦᑕᖅᑐᑎᒃ. 

ᐅᓂᒃᑳᓕᖅᑭᑦᑖᕆᐊᖃᖃᑦᑕᖅᑐᐃᑦ ᓱᒻᒪᑦ 

ᑕᐃᑯᓐᖓᕐᓂᕐᒪᖔᑎᒃ.”  

 

ᑐᑭᓯᓯᒪᔪᖓ ᑖᒃᑯᐊ 

ᐊᐅᓚᑕᐅᓗᐊᕈᓐᓇᑐᔅᓴᐅᖏᑦᑑᒐᓗᐊᑦ 

ᑐᐊᕕᕐᓇᖅᑐᓕᕆᔩᓪᓗ ᐋᓐᓂᐊᓯᐅᑏᓪᓗ 

ᓇᒧᓐᖓᖅᑎᑕᐅᖃᑦᑕᕐᒪᖔᑕ. ᑖᓐᓇ ᐱᓕᕆᕕᐅᔪᖅ 

ᐅᖃᕈᓐᓇᓂᖅᓴᐅᔫᔮᕋᓗᐊᕐᖓᑦ 

ᓇᒧᓐᖓᖁᔨᒐᐃᒍᑎᒃ ᐋᓐᓂᐊᓯᐅᖅᑎᓂᒃ 

ᓇᓕᐊᓐᓄᑐᐃᓐᓇᖅ ᓄᓇᓕᓐᓄᑦ, ᐃᓱᒪᒋᕙᕋ.  

 

ᒥᓂᔅᑕ ᐅᓂᒃᑳᖃᕆᐊᕈᓐᓇᖅᑳ ᖃᓄᖅ 

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᒪᒐᓱᐊᖅᐸᒻᒪᖔᑕ, 

ᑕᐃᒃᑯᐊ ᑎᑭᖃᑦᑕᖅᑎᑕᐅᓲᑦ ᐃᓱᒪᓕᕆᔩᑦ 

ᑕᕝᕗᖓᔅᓴᐃᓐᓇᖅ 

ᓄᓇᓕᒻᒨᖅᑎᑕᐅᖃᑦᑕᕈᓐᓇᕋᔭᕐᒪᖔᑕ 

ᐱᔭᕆᐊᑐᔪᖅᓯᐅᒃᑲᓐᓂᓪᓚᕆᓲᖑᒻᒪᑕ 

ᐊᔅᓱᕈᑦᑕᐅᑎᒋᔪᐃᑦ ᑖᔅᓱᒥᖓᔅᓴᐃᓐᓇᖅ 

ᐅᓂᒃᑳᖃᓕᖅᑭᑦᑖᕆᐊᖃᖃᑦᑕᐸᑦᑐᑎᒃ 

ᐊᔾᔨᒌᖏᑦᑐᓄᑦ ᐊᓐᓂᐊᓲᖅᑎᓄᑦ. ᑖᓐᓇ ᒥᓂᔅᑕ 

ᑭᐅᖁᔭᕋᓗᐊᕋ ᖃᓄᐃᓕᐅᕐᒪᖔᑕ 

ᑕᐃᒃᑯᓂᖓᔅᓴᐃᓐᓇ ᐋᓐᓂᐊᓲᖅᑎᓂᒃ 

ᐅᑎᖅᑎᑦᑎᒐᓱᐊᖃᑦᑕᕐᓗᑎᒃ ᓄᓇᓕᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐃᓱᒪᓕᕆᓂᕐᒧᑦ 

ᐋᓐᓂᐊᓯᐅᖅᑏᑦ ᐃᓱᒪᓕᕆᔩᑦ, ᐋᓐᓂᐊᓯᐅᖅᑏᑦ 

ᐊᒻᒪ ᐊᓯᔾᔨᖅᑕᖃᑦᑕᓗᐊᕆᐊᖃᖏᒃᑲᓗᐊᕐᖓᑕᐃᓛᒃ 

ᑖᓐᓇ ᑲᒪᑎᔨ ᓱᓪᓚᕆᑦᑐᒥᒃ ᐅᖃᖅᑐᖅ. 

ᐱᐅᓂᖅᓴᓪᓚᕆᐅᒻᒪᑦ ᑖᒃᑯᓄᖓᔅᓴᐃᓐᓇᖅ 

ᐃᑲᔪᖅᑕᐅᖃᑦᑕᖅᑲᑕ. ᖃᐅᔨᒪᖃᑎᒌᓕᕈᓐᓇᕐᖓᑎᒃ 

ᐋᓐᓂᐊᓯᐅᖅᑎ ᐊᒻᒪ ᐋᓐᓂᐊᔪᖅ. ᐅᒡᒍᓇᖅᑑᒐᓗᐊᖅ 

ᑲᔪᓰᓐᓇᑎᑦᑎᖃᑦᑕᕈᓐᓇᖅᓯᒪᖏᓇᑦᑕ 

ᑕᐃᒃᑯᓂᖓᔅᓴᐃᓐᓇᖅ.  

 

ᒫᓐᓇᓕ ᐃᒪᐃᓕᐅᕋᓱᓕᖅᑐᒍᑦ ᑖᒃᑯᐊ 

ᐃᓂᓪᓚᑎᕐᔫᒥᒐᓱᐊᓕᖅᑕᕗᑦ ᐃᖅᑲᓇᐃᔭᖅᑎᕗᑦ 

ᓄᓇᕗᒻᒥ ᐊᓯᔾᔨᖅᑕᖃᑦᑕᖏᓐᓂᖅᓴᐅᓂᐊᕐᖓᑕ, 

ᓄᖅᑲᕈᒪᖃᑦᑕᖏᓐᓂᖅᓴᐅᓂᐊᕐᖓᑕᓗ. ᑖᓐᓇ 

ᐊᔾᔨᒋᓐᖏᑦᑐᒃᑯᑦ ᐱᓕᕆᐊᕆᔭᕗᑦ 

ᑮᓇᐅᔭᒃᑯᑦᑑᖏᑦᑐᖅ, ᐃᖅᑲᓇᐃᔭᕐᕕᖏᓐᓂᑦᑕᐅᖅ 

ᖃᓄᐃᖏᑦᑎᐊᓂᖅᓴᐅᖏᑦᑐᒃᑯᑦ ᐱᓕᕆᐊᕆᔭᕗᑦ 

ᑮᓇᐅᔭᒃᑯᑦᑑᖏᑦᑐᖅ, ᐃᖅᑲᓇᐃᔭᕐᕕᖏᓐᓂᑦᑕᐅᖅ 

ᖃᓄᐃᖏᑦᑎᐊᓂᖅᓴᐅᑎᑦᑎᒐᓱᐊᖅᑐᒍᑦ 

ᐊᑐᐃᓐᓇᐅᑎᑦᑎᓪᓗᑕ ᐃᖅᑲᓇᐃᔭᖅᑎᓄᑦ 

ᑐᔅᓯᕌᕆᔭᐅᖃᑦᑕᖅᓯᒪᔪᓂᒃ. 

 

ᑕᐃᒃᑯᓕᐊ ᑎᑭᑎᑕᐅᖃᑦᑕᓲᑦ ᐃᓱᒪᓕᕆᔩᑦ 

ᐃᑉᐸᔅᓴᖅᑕᐅᑉ ᐅᖃᐅᓯᕆᓚᐅᕐᒥᒐᑦᑎᒍ. 

ᑕᐃᒃᑯᐊᓴᐃᓐᓇᐅᑎᒐᓱᐊᖃᑦᑕᓲᕆᒻᒥᔭᕋᓗᐊᕗᑦᑕᐅᖅ 

ᑭᓯᐊᓂ ᐅᖃᐃᓐᓇᕈᓐᓇᓲᖑᖏᒻᒥᒐᑦᑕ 

ᑳᓐᑐᕌᒃᑎᐅᔪᓄᑦ, ᐃᒫᒃ 

ᐃᓱᒪᓕᕆᔨᖃᕆᐊᖃᕐᓂᐊᕋᑦᑕ ᖃᒪᓂᖅᑐᐊᕐᒧᑦ 

ᐅᑯᓇᓂ ᐅᓪᓗᓂᑦ ᐊᒻᒪᑦᑕᐅᖅ 

ᐱᐅᒋᓂᖅᓴᕆᒐᔭᖅᑕᕋ ᑕᐃᓐᓇ ᑎᑭᓚᐅᖅᓯᒪᔪᖅ 

ᑎᑭᑎᒃᑲᓐᓂᕈᔅᓯᐅᒃ. ᑕᐃᓐᓇᓕ ᐋᓐᓂᐊᓲᖅᑎ 

ᑎᑭᑦᑐᒥᓂᐅᒐᓗᐊᖅ ᐊᑐᐃᓐᓇᐅᖏᑉᐸᑦ 

ᐊᓯᐊᓂᖔᖅ ᑎᑭᑎᑦᑎᖃᑦᑕᓲᖑᒻᒪᑕ. ᓯᕗᓪᓕᖅᐹᒥᒃ 

ᓂᕈᐊᖏᒃᑲᓗᐊᕐᓗᑎᒍ ᐱᑕᖃᓐᖏᑦᑐᒥᓪᓖ, ᑭᓯᐊᓂ, 

ᑕᐃᒫᒃ ᐃᓱᒪᓲᖑᒐᑦᑕ. ᖃᐅᔨᒪᑦᑎᐊᕋᓱᐊᕋᑦᑕ 

ᐃᑲᔪᖅᑕᐅᕕᔅᓴᖃᑦᑕᑐᐊᖅᑲᑕ. (ᑐᓵᔨᑎᒎᕈᓐᓃᖅᑐᖅ)  

ᒪ’ᓇ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ, ᒥᓂᔅᑕ. ᑐᑭᓯᑦᑎᐊᓪᓚᕆᑦᑐᖓ 

ᐱᔭᕆᐊᑐᔪᖅᓯᐅᕐᓂᕆᕙᑦᑕᖏᓐᓂᒃ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒻᒪ ᖁᔭᓕᔪᖓ ᑕᐃᒃᑯᐊ 

ᐃᓱᒪᓕᕆᔨᐅᖃᑦᑕᔪᔪᐃᑦ ᓄᓇᓕᓐᓂ ᐊᑕᐅᑦᑎᒥᒃ. 

ᐊᓯᐊᓄᑦ ᖃᓪᓗᓈᓄᑦ ᐊᐅᓪᓛᖅᑎᑕᐅᓯᒪᓕᕐᒥᒻᒪᑦᑕ 

ᐊᑐᐃᓐᓇᐅᖏᑦᑎᐊᓕᖅᑐᑎᒃ.  

 

ᑕᒪᓐᓇᓕ ᖃᓄᖅᑑᕐᓂᖅ ᐊᑐᕐᓗᒍ ᐱᓕᕆᕕᓯ 

ᕿᒥᕐᕈᓯᒪᕙᑦ ᑕᐃᒃᑯᐊ ᐃᓱᒪᓕᕆᓂᕐᒧᑦ 

ᐋᓐᓂᐊᓯᐅᖅᑎᐅᓚᐅᖅᓯᓚᔪᑦ ᖃᒪᓂᑦᑐᐊᕐᒥ? 

ᖃᕋᓴᐅᔭᒃᑯᑦ ᑕᑯᓐᓈᖃᑦᑕᐅᑎᓗᑎᑦ 

ᐅᖃᖃᑎᒌᑦᑎᑕᐅᖃᑦᑕᕈᓐᓇᖏᒻᒪᑖ 

ᓄᑖᖑᓂᐊᖅᑐᖅ ᐋᓐᓂᐊᓯᐅᑎ ᑎᑭᓐᓂᐊᖅᑐᖅ 

ᖃᐅᔨᕚᓪᓕᖃᑦᑕᕈᓐᓇᕐᓂᐊᕐᖓᑕ 

ᑐᑭᓯᕚᓪᓕᖅᑎᑕᐅᖃᑦᑕᕈᓐᓇᓂᐊᕐᖓᑕ 

ᑎᑭᓚᐅᖏᓐᓂᖏᓐᓂᒃ ᑭᒃᑯᓐᓂᒃ ᑕᑯᖃᑦᑕᓛᕐᒪᖔᑕ. 

ᐱᓗᐊᖅᑐᒥ ᑕᐃᒃᑯᓄᖓ 

ᐃᑲᔪᖅᑕᐅᒋᐊᖃᓪᓚᕆᑦᑐᓄᑦ ᐃᓱᒪᓕᕆᕕᒻᒥᒃ 

ᑕᑯᔭᐅᖃᑦᑕᖅᓯᒪᔪᓄᑦ ᐊᑕᐅᓯᐊᕐᓇᑎᒃ 

ᐊᒥᓱᐊᖅᑎᖅᑐᑎᒃ. ᑕᐃᒃᑯᐊ 

ᑎᑭᑕᐅᖃᑦᑕᕐᓂᐊᖅᑐᐃᑦ ᐃᓱᒪᓕᕆᓂᕐᒧᑦ 

ᐋᓐᓂᐊᓯᐅᖅᑎᒥᓂᐅᔪᒧᑦ 

ᐅᖃᖃᑎᖃᖅᑎᑕᐅᖃᑦᑕᕐᓂᐊᖅᑳᑦ 

ᑎᑭᓚᐅᖏᓐᓂᖏᓐᓂ? ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑐᖏᓕᕋ ᑭᐅᑎᑦᑑᓗᐊ’ᕈᒃᑯ ᖁᕕᐊᓱᒐᔭᖅᑐᖓ. 

ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᐱᒻᒪᕆᐊᓘᓱᒋᔭᕋ 

ᐅᖃᐅᓯᕆᒍᑦᑎᒍ 

ᑕᒪᒃᑯ ᐅᖃᐅᓯᐅᔪᐃᑦ ᓴᓐᖏᓂᖏᑦ ᐊᒻᒪ 

ᐱᒡᒐᓇᕐᓂᖏᑦᑕᐅᖅ.  

 

ᑕᒪᒃᑯᐊᓕ ᐱᓪᓗᒋᑦ ᐋᓐᓂᐊᖅᑕᐃᓕᓕᕆᔩᑦ 

ᓄᓇᓕᓐᓅᕆᐊᖃᖅᑎᓪᓗᒋᑦ ᐊᒻᒪ 

ᐊᓯᓂᑦᑕᐅᒋᐊᖃᓕᖅᑎᓪᓗᒋᑦ, ᐃᓛᒃᑯᑦ 

ᑲᒪᒋᔭᐅᓲᖑᔪᑦ ᐊᐅᓪᓛᖅᑎᑕᐅᒐᓱᐊᖅᑐᑎᒃ 

ᐊᓯᓂᑦᑕᐅᒐᓱᐊᖅᑐᑎᒃ ᐅᖃᖃᑎᒋᔭᐅᓪᓗᑎᒃ. 

ᑕᐃᒃᑯᐊ ᑎᑭᓐᓂᐊᖅᑐᐃᑦ, ᐃᓛᒃ ᑭᒃᑯᑐᐃᓐᓇᐃᑦ 

ᐃᑲᔪᖅᑕᐅᒋᐊᓖᑦ ᐃᑲᔪᖅᑕᐅᖐᓐᓇᑕᖅᐸᐊᕐᖓᑕ.  

 

ᐊᒻᒪᓗᑦᑕᐅᖅ ᐋᓐᓂᐊᓯᐅᖅᑎᒥᒃ 

ᐊᖏᔪᖅᑳᖃᖅᓯᒪᒻᒪᑕ ᑕᓪᓕᒪᐅᓗᐊᖅᑐᓂᒃ 

ᐊᕐᕌᒍᓂᒃ ᐊᒻᒪ ᓄᓇᓕᓐᓂᑦᑕᐅᖅ 

ᐋᓐᓂᐊᓯᐅᖅᑎᖃᖅᓯᒪᓪᓗ 18-ᓄᑦ ᐅᑭᐅᓄᑦ. 

ᑕᐃᒃᑯᐊ ᐃᓂᓪᓚᑦᑕᐅᔫᒥᒐᓱᖃᑦᑕᖅᑑᒐᓗᐊᑦ 

ᐊᒻᒪᓗᑦᑕᐅᖅ ᐱᔨᑦᑎᕋᖃᑦᑕᕈᓐᓇᕐᓗᑎᒍ 

ᐃᓕᑉᐹᓪᓕᖅᑎᑕᐅᖃᑦᑕᕐᓗᑎᒃ ᓄᓇᓕᖓ ᑖᓐᓇ 

ᖃᓄᐃᑦᑑᒪᖔᑕ ᒥᔅᓵᓄᑦ. ᐊᒻᒪᓗ ᐃᑲᔪᕆᐊᓕᖏᑦ 

ᖃᓄᐃᑦᑑᒻᒪᖓᑕ. ᐊᒻᒪᑦᑕᐅᖅ ᐃᓚᒌᓪᓗ 

ᖃᓄᐃᓕᖓᒻᒪᖔᑕ ᖃᐅᔨᒪᓲᖑᖏᒻᒪᑕ 

ᑎᑭᓕᑕᐃᓐᓇᖅᑐᐃᑦ.  

 

ᐊᒻᒪ ᖃᐅᔨᒪᔪᒍᑦ ᓄᓇᓕᓕᒫᑦ ᑕᐃᒪᐃᑦᑐᖃᖏᒻᒪᑕ 

ᐊᑐᐃᓐᓇᖃᓲᖑᖏᒻᒪᑕ, 

ᐊᔾᔨᒌᑎᑦᑎᒐᓱᐊᕆᐊᖃᓲᖑᒻᒥᒐᑕ ᐃᓚᖏᓐᓂᒃ 

ᓄᓇᓕᓐᓂ ᐊᓯᔾᔨᖅᑕᕕᐅᑎᑦᑎᓪᓗᒋᑦ 

ᐃᖅᑲᓇᐃᔭᖅᑎᖏᑦ. ᐃᓱᒪᓕᕆᔨᖃᖅᑲᑕ 

ᐋᓐᓂᐊᓯᐅᖅᑏᑦ ᐅᕝᕙᓘᓐᓃᑦ ᐃᓱᒪᓕᕆᔩᑦ ᓘᑦᑖᖅ 

ᓄᓇᓕᓐᓅᖃᑦᑕᕐᓂᐊᖅᑲᑕ, 

ᐅᑎᖅᑐᖃᕆᐊᖃᓕᕐᓂᖅᑲᑕ ᑕᐃᒃᑯᐊᓴᐃᓐᓇᐃᑦ 

ᑕᐅᑯᖓᔅᓴᐃᓐᓇᖅ ᓄᓇᓕᒻᒧᑦ 

ᐅᑎᖅᑎᑦᑎᔫᒥᒐᓱᐊᓕᕋᓗᐊᖅᑐᒍᑦ. ᐊᒻᒪᓗ 

ᑐᑭᓯᑕᐅᑦᑎᐊᕋᓱᐊᖅᐸᑦᑐᑎᒃ ᐊᓯᕈᓐᓂᐊᓕᕋᐃᒻᒪᑕ 

ᐋᓐᓂᐊᓯᐅᑏᑦ ᐱᓯᒪᔭᐅᖏᓐᓇᖁᓪᓗᒋᑦ 

ᐃᑲᔪᖅᑕᐅᔭᕆᐊᓖᑦ. ᖁᔭᓐᓇᒦᒃ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᓕᕐᒥᔪᖓ, ᑭᐅᔭᐅᒐᓚᒃᖢᖓ ᐃᓚᖓᒍᑦ. 

ᑭᓇᒃᑯᓂᒃᑯᑦ ᐃᓛᒃ, ᐅᖃᐅᓯᕆᖅᑲᐅᒐᖕᓂ 

ᐋᓐᓂᐊᓯᐅᖅᑏᑦ ᐊᖓᔪᖅᑳᖓᑦ ᑕᓪᓕᒪᓄᑦ 

ᐊᕐᕌᒍᓄᑦ ᐃᖅᑲᓇᐃᔭᖅᓯᔪᑦ ᓇᑉᐸᖓᓄᓪᓗ. 

ᐃᓱᒪᓕᕆᔨᐅᓚᐅᖅᑐᕐᖏᓐᓇ 

ᖃᒪᓂᑦᑐᐊᓕᐊᓚᐅᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓱᒪᓕᕆᔨ, ᐃᓱᒪᓕᕆᔨᒧᑦ 

ᐋᓐᓂᐊᓯᐅᖅᑎ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᑭᑭᑖᓗᒋᒐᒃᑯ; ᑖᓐᓇ 

ᐅᖃᒃᑲᓐᓂᑲᐃᓐᓇᕉᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᒥᓂᔅᑕ 

ᐅᖃᑲᐃᓐᓇᖅᑐᖅ, “ᐃᓱᒪᓕᕆᔨᒥᒃ ᐃᓱᒪᓕᕆᔨᓄᑦ.” 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᖓᓕᒫᖅ 

ᑕᐃᒪᐃᑦᑐᖅ ᓄᓇᕗᓕᒫᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑐᖏᓕᕋ ᑭᐅᖔᕼᐅᐊᓐᒪᑦ 

ᖃᓄᐃᒃᕼᐊᖏᖦᖢᖓᓪᓗ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. 

ᐄᖑᓇᔭᖅᑐᖅ, ᖃᐅᔨᒪᓪᓗᑕ ᐃᓛᓐᓂᒃᑯᑦ, ᓯᓚ 

ᐱᔾᔪᑎᒋᓪᓗᒍ, ᐋᓐᓂᐊᓯᐅᖅᑎᐅᔪᖅ 

ᐊᐃᒃᓯᖃᑦᑕᕐᓂᐊᕐᒪᑦ ᐊᓯᐊᓂᒃ ᐋᓐᓂᐊᓯᐅᖅᑎᒥᒃ 

ᑎᑭᓚᐅᖅᑎᓐᓇᒍ ᐊᒻᒪᓗ ᑕᒪᒃᑯᐊ ᐊᒃᓱᕈᕐᓇᖅᑐᑦ 

ᓴᖅᑭᑦᑐᓐᓇᖅᖢᑎᒃ. ᓂᕆᐅᒃᑐᑦ ᑎᑎᕋᖅᓯᒪᔪᓂᒃ 

ᑐᑭᓯᒋᐊᕈᑎᑕᖃᕋᔭᕆᐊᖓ ᑐᓂᔭᐅᒍᓐᓇᕋᔭᖅᑐᓂᒃ 

ᐊᒻᒪᓗ ᐃᓚᓕᐅᔾᔭᐅᓯᒪᔪᓂᒃ ᑲᒪᒋᔭᐅᔪᓂᒃ 

ᐊᐅᓚᑦᑎᓂᕐᒥᒃ ᑕᒪᒃᑯᐊ ᐊᑐᐃᓐᓇᐅᓂᐊᕐᒪᑕ 

ᐋᓐᓂᐊᕕᓐᓂ ᐃᑲᔪᖅᑐᐃᔪᓂᒃ ᑐᑭᓯᒋᐊᕈᑎᓂᒃ, 

ᑭᓯᐊᓂᓕ, ᑕᐃᒪᐃᖏᓐᓇᐅᔭᕋᔭᖅᑐᖅ.  

 

ᖃᐅᔨᒪᔪᒍ ᑕᐃᒪᐃᖃᑦᑕᖏᒻᒪᑦ ᐊᒻᒪᓗ 

ᑕᐃᒪᐃᓐᖏᑎᓪᓗᒍ, ᐋᓐᓂᐊᓯᐅᖅᑎᒥᒃ ᑎᑭᑦᑐᖃᕐᒪᑦ 

ᐅᕝᕙᓘᓐᓃᑦ ᐊᐅᓪᓚᖅᑐᖃᖅᑐᒥᓂᐅᑎᓪᓗᒍ 

ᓄᓇᓕᓐᓂ ᐊᒻᒪᓗ ᖃᖓᑕᓲᖏᑦ 

ᑭᖑᕙᕆᐊᖅᑕᐅᓯᒪᓪᓗᑎᒃ ᐋᓐᓂᐊᓯᐅᖅᑎᒥᒃ 

ᑎᑭᓚᐅᖅᑎᓐᓇᒍ ᐊᒻᒪᓗ ᐃᓂᖃᑦᑎᐊᓕᕐᓗᑎᒃ, 

ᑭᓯᐊᓂᓕ ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑦ 

ᑎᑎᖅᑲᖁᑎᖏᑦ ᐊᒻᒪᓗ ᑕᐃᒃᑯᐊ 

ᐋᓐᓂᐊᕐᕕᓕᐊᖅᑐᑦ ᑎᑎᖅᑲᖁᑎᖏᑦ ᑕᐃᑲᓃᒻᒪᑕ 

ᐊᒻᒪᓗ ᓂᕆᐅᒃᑲᔭᕆᓪᓗᑎᒃ ᑕᒪᒃᑯᐊ 

ᐋᓐᓂᐊᓯᐅᖅᑎᐅᔪᑦ ᕿᒥᕐᕈᒻᒪᑕ 

ᑐᑭᓯᒋᐊᕈᑎᒃᓴᐅᔪᓂᒃ ᖃᐅᔨᒪᑦᑎᐊᕋᓗᐊᕐᒪᖔᑕ 

ᐃᓄᖕᓂᒃ. ᓄᓇᓖᑦ ᐊᒻᒪ ᑲᒪᒋᔭᐅᔪᓐᓇᕐᓂᖏᑦ ᐊᒻᒪ 

ᑲᒪᒋᔭᐅᓂᕐᒧᑦ ᐸᕐᓇᐅᑎᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᕆᓕᕐᓗᒍᖃᐃ, ᐃᓱᒪᔪᖓᓕ, ᑖᒃᑯᐊ 

ᑎᑎᕋᖅᓯᒪᔪᑦ ᒪᓕᒃᖢᒋᑦ ᐊᒻᒪᓗ ᐅᖃᐅᓯᕆᖅᑲᐅᔭᕋ 

ᐅᐊᑦᑎᐊᕈ ᐊᒻᒪᓗ ᑐᓴᖅᓯᒪᔪᐃᓐᓇᐅᓪᓗᑕ ᑕᒪᒃᑯᐊ 

ᐋᓐᓂᐊᕐᕕᓕᐊᖅᑐᑦ ᐅᖃᒃᑲᓐᓂᕆᐊᖃᖅᑎᓪᓗᒋᑦ 

ᖃᓄᐃᒻᒪᑦ ᐃᓱᒪᓕᕆᔨᒥᒃ ᐋᓐᓂᐊᓯᐅᖅᑎᒥᒃ 

ᑕᑯᒻᒪᖔᑕ, ᐃᒪᐃᑦᑐᔭᕐᒪᑦ ᐱᓕᕆᐊᖑᔪᖅ 

ᐋᖅᑭᒃᓯᒪᔭᓯ ᐊᑑᑎᖃᓗᐊᓐᖏᒻᒪᑦ 

ᐊᑲᐅᓂᖅᐸᐅᒐᔭᕐᒪᑦ ᑕᐃᒃᑯᐊ ᑐᓂᓯᑐᐃᓐᓇᖅᖢᑎᒃ 

ᑐᑭᓯᒋᐊᕈᑎᒃᓴᐅᔪᓂᒃ ᓄᑖᒧᑦ ᐃᓱᒪᓕᕆᔨᒧᑦ 

ᐋᓐᓂᐊᓯᐅᖅᑎᒧᑦ.  

 

ᑎᓕᐅᒃᑲᓐᓂᕈᒪᕙᒃᑲ ᐱᓕᕆᕕᐅᔪᑦ ᕿᓂᖁᓪᓗᒋᑦ 

ᐊᓯᖏᓐᓂᒃ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 

ᑐᓂᔭᐅᖃᑦᑕᕐᓗᑎᒃ ᓄᑖᒧᑦ ᐃᓱᒪᓕᕆᔨᒧᑦ 

ᐋᓐᓂᐊᓯᐅᖅᑎᒧᑦ. ᓇᓕᖅᓯᑐᐃᓐᓇᖅ 

ᑕᑯᔪᒪᓐᖏᓇᑦᑕ ᐋᓐᓂᐊᔪᒥᒃ ᖃᓄᐃᒻᒪᑦ 

ᐃᓱᒪᓕᕆᔨᒥᒃ ᐋᓐᓂᐊᓯᐅᖅᑎᒥᒃ ᑕᑯᒻᒪᖔᑕ, 

ᐅᖃᒃᑲᓐᓂᕆᐊᖃᖅᖢᑎᒃ ᐱᒋᐊᓐᖓᕐᓂᖓᓂᒃ 

ᖃᓄᐃᒻᒪᑦ ᐃᑲᔪᖅᑕᐅᔪᒪᒻᒪᖔᑕ. ᐱᔭᕆᐊᑭᑦᑐᑯᓗᒃ 

ᑐᔅᓯᕋᐅᑎᐅᔪᖅ ᕿᓂᕐᓗᓂ ᐊᓯᐊᒍᑦ 

ᐱᐅᓯᕚᓪᓕᖅᑎᒐᓱᐊᕐᓗᒍ ᓄᑖᖅ ᐃᓱᒪᓕᕆᔨ 

ᐋᓐᓂᐊᓯᐅᖅᑎ ᑎᑭᑉᐸᑦ ᓄᓇᕗᒻᒧᑦ. ᑕᐃᒫᖅᑐᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐅᖃᐅᓯᒃᓴᑐᐃᓐᓇᐅᕋᑖᕐᒪᑦ ᑖᓐᓇ, ᑲᔪᓯᓂᐊᖅᐳᖓ 

ᑭᖑᓪᓕᐅᓕᕐᒥᔪᓄᑦ ᐊᑎᖁᑎᓐᓂᒃ 

ᐃᒃᓯᕙᐅᑕᕆᔭᐅᓗᖓ ᐊᑐᕐᓗᒍ ᐅᓇ 

ᑭᖑᓪᓕᖅᐹᖑᓗᓂ ᐅᖃᓪᓚᖕᓂᐊᓕᕐᒥᔪᖅ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍᖃᐃ ᒫᒡᒍᓚᑦ ᑐᓐᖓᓱᖁᓪᓗᒍ. 

ᓄᓇᕗᒻᒥ ᓯᕗᓂᒃᓴᒃᑯᓐᓄᑦ 

ᐃᓕᓐᓂᐊᕆᐊᓚᐅᖅᓯᒪᖏᑦᑐᖓᐅᒍᓗᐊᖅ ᑭᓯᐊᓂ 

ᑕᕝᕙᓃᖃᑎᒋᒐᒃᑯ ᑮᒍᓘᓕᖅᑐᖓ ᑕᐃᒪᓐᖓᓂᒃ 

ᑭᖑᓪᓕᖅᐹᒥᒃ ᑕᑯᖃᑦᑕᐅᑎᓚᐅᖅᓯᒪᒐᑦᑕ, ᐊᒻᒪᓗ 

ᑐᓵᔨᒃᓴᐃᑦ ᑖᒃᑯᐊ ᑐᓐᖓᓱᖁᓪᓗᒋᑦ ᐊᒃᓱᐊᓗᒃ 

ᑕᒪᓐᓇ ᖁᕕᐊᓇᕐᒪᑦ ᐃᖅᑲᓇᐃᔮᕆᓪᓗᒍ, 

ᑐᓐᖓᓱᒋᔅᓯ. 

 

ᐃᒃᓯᕙᐅᑖᖅ, ᒥᓂᔅᑕᒧᑦ ᓵᖔᕐᓗᖓ, ᐃᓚᖏᑦ 

ᑕᐃᒃᑯᐊ ᐊᐱᖅᑯᑎᒋᔭᐅᖃᑦᑕᖅᑲᐅᔪᑦ 

ᐃᑉᐸᒃᓴᕐᓗ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ 

ᐱᔾᔪᑎᒋᓪᓗᒍ, ᕿᒥᕐᕈᓇᒃᑕᐅᓂᖓᓗ. 

ᕿᒥᕐᕈᔩᓂᒃᑯᐊ ᑲᑎᒪᔨᖃᕐᒪᑕ 148 ᒪᒃᐱᖅᑐᒐᖅ 

ᐃᓗᐊᓂ ᖃᓄᐃᑦᑐᓂᒃ ᑖᒃᑯᐊ ᐃᖅᑲᓇᐃᔮᖃᕐᒪᖔᑦ 

ᓇᓗᓇᐃᔭᖅᑕᐅᓯᒪᖕᒪᑕ ᑑᒃᑯᑎᒎᓇᖅ. ᒥᓂᔅᑕᒧᑦ 

ᓇᓗᓇᐃᖅᓯᕕᐅᔪᒪᔪᖓ ᖃᓄᐃᑦᑐᓂᒃ 

ᐱᔭᒃᓴᖅᑖᖅᑎᑕᐅᓯᒪᖕᒪᖔᑕ ᐃᓱᒪᓕᕆᓂᕐᒧᑦ 

ᕿᒥᕐᕈᔩᑦ ᑕᐃᒃᑯᐊ ᑲᑎᒪᔨᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᐃᓱᒪᓕᕆᓂᕐᒧᑦ ᕿᒥᕐᕈᔩᑦ 

ᑲᑎᒪᔨᖏᑦ ᒪᓕᒐᕐᔪᐊᖅᑎᒍᑦ 

ᐃᖅᑲᓇᐃᔮᒃᓴᖅᑖᖅᑎᑕᐅᓯᒪᖕᒪᑕ 

ᐱᔭᒃᓴᖃᖅᑎᑕᐅᓪᓗᑎᒃ ᐊᒻᒪᓗ ᑖᓐᓇ ᒪᓕᒐᒃᓴᖅ 

ᑎᑎᕋᖅᑕᐅᓚᐅᖅᓯᒪᖕᒪᑦ ᐊᖏᖅᑕᐅᖕᒪᓪᓗ 

ᐃᓱᒪᓕᕆᓂᕐᒧᑦ ᑐᕌᖓᔪᑦ ᑖᒃᑯᐊᖑᓇᔭᖅᑐᑦ ᑭᓯᐊᓂ 

ᐊᔾᔨᒌᖏᑦᑐᓂᒃ ᐃᓱᒪᖃᐅᖅᖢᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔨᑕᕆᔭᐅᔪᑦ 

ᓄᓇᖅᑲᑎᒌᑦ ᑕᕝᕗᖓ ᐃᖏᖃᓯᐅᔾᔭᐅᓯᒪᔪᑦ 

(ᐃᓕᖃᓯᐅᔾᔭᐅᓯᒪᔪᑦ) ᐊᔾᔨᒌᖏᑦᑐᓂᒃ 

ᐃᖅᑲᓇᐃᔮᓕᖕᓂᒃ ᐃᓕᐅᖅᑲᐃᖃᑦᑕᖅᐳᒍᑦ 

ᐃᓱᒪᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ ᑖᒃᑯᐊ 

ᑲᑎᒪᔩᑦ ᓂᕈᐊᒐᒃᓴᓐᖑᖅᑎᑦᑎᕙᓪᓕᐊᓂᕐᒥᒃ 

ᐊᑐᓕᖅᑐᑦ. ᐊᒻᒪᓗ ᖁᔭᒋᓪᓗᒋᑦ ᑖᒃᑯᐊ 

ᐊᒃᓱᕈᖅᖢᑎᒃ ᐃᖅᑲᓇᐃᔭᖅᓯᒪᔪᑦ ᐱᓕᕆᓯᒪᖕᒪᑕ 

ᐅᓪᓗᒥᒧᑦ ᑎᑭᖦᖢᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐊᓂᖏᖦᖢᖓ ᖃᓄᐃᓕᐅᖅᑎᐅᒍᓗᐊᕐᒪᖔᑕ 

ᑖᒃᑯᐊ ᑲᑎᒪᔩᑦ ᖃᓄᖅ ᐅᑯᐊ ᑲᑎᒪᔩᑦ ᒪᓕᒐᖅᑎᒍᑦ 

ᐋᖅᑭᒃᓲᔾᔭᐅᓯᒪᕚᑦ ᖃᓄᐃᑦᑐᓂᒃ 

ᐱᔭᒃᓴᖅᑖᖅᑎᑕᐅᓯᒪᖕᒪᖔᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᑲᑎᒪᔩᑦ ᒪᓕᒐᕐᔪᐊᑉ 

ᐃᓗᐊᓃᑦᑐᑦ ᒪᓕᒃᖢᑎᒍᑦ ᐋᖅᑭᒃᓱᖅᑕᐅᓯᒪᔪᑦ 

ᐊᒻᒪᓗ ᐱᕙᒃᓴᖅᑖᖅᑎᑕᐅᓯᒪᓪᓗᑎᒃ ᑖᒃᑯᑎᒎᓇᖅ 

ᒪᓕᒐᕐᔪᐊᖅᑎᒍᑦ. ᑕᐃᒪᐃᑦᑐᓕᕆᔨᐅᓂᐊᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᖁᔭᕐᔪᐊᖅ ᓵᓐᓃᖏᒻᒪᑦ. ᑕᐃᒃᑯᐊ ᑎᒥᐅᔪᑦ 

ᑭᓇᒃᑯᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐅᓂᒃᑳᖃᑦᑕᕐᓂᐊᖅᐹᑦ ᐅᕝᕙᓘᓐᓃᑦ ᐊᓯᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᖅᑲᐅᒪᔭᒃᑲ ᒪᓕᑐᐃᓐᓇᖅᖢᒋᑦ 

ᑕᐃᒃᑯᐊ ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓛᖅᑕᖃᕐᒪᑦ 

ᐊᒻᒪᓗ ᑖᒃᑯᐊ ᑲᑎᒪᔩᑦ, ᐱᖁᔭᕐᔪᐊᖅ ᒪᓕᒃᖢᒍ, 

ᒥᓂᔅᑕᒧᑦ ᐅᓂᒃᑳᖅᑕᖅᑎᐅᔪᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. 

ᑐᑭᓯᓇᒃᑲᓐᓂᖁᓪᓗᒍ ᑭᓇᒃᑯᓐᓂᒃ 

ᑎᑎᕋᖅᑎᖃᖅᐸᑦ? ᐅᕝᕙᓘᓐᓃᑦ ᐃᓕᒃᑰᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᖃᓄᖅ 

ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓯᒪᕕᓰ ᑖᒃᑯᓄᖓ 

ᐃᑲᔪᖅᑎᒋᔭᐅᓂᐊᖅᑐᒥᒃ. ᑲᑎᒪᔨᓄᓂᓛᒃ 

ᐃᑲᔪᖅᑎᐅᓂᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᐱᖅᑯᑎᑦᑎᐊᕙᒃ ᑖᓐᓇ, 

ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ ᐊᑐᓕᖅᑎᑕᐅᓂᖓᓂᒃ 

ᒪᓕᒃᑐᑦ ᓄᑖᓂᒃ ᐃᖅᑲᓇᐃᔮᓂᒃ ᓄᐃᑦᑎᓯᒪᖏᑦᑐᒍᑦ 

ᖃᐅᔨᒪᔭᒃᑯᑦ. ᐃᒻᒪᖃ ᓯᕗᓂᒃᓴᑦᑎᓐᓂᒃ 

ᓴᖅᑭᑦᑐᖃᑐᐃᓐᓇᕆᐊᓕᒃ. ᑐᑭᓯᐅᒪᓂᕋ ᒪᓕᒃᖢᒍ, 

ᐅᓪᓗᒥᒧᑦ ᑎᑭᖦᖢᒍ ᑕᐃᒃᑯᐊ ᕿᒥᕐᕈᔩᑦ ᑲᑎᒪᔨᖏᑦ 

ᐃᖅᑲᓇᐃᔭᖅᐸᒌᖅᑐᓂᒃ ᐃᓅᓕᓴᐃᔨᓂᒃ ᐊᒻᒪᓗ 

ᑎᑎᕋᕐᕕᖕᒥ ᐃᖅᑲᓇᐃᔭᖅᑎᓄᑦ 

ᐃᑲᔪᖅᓱᖅᑕᐅᖃᑦᑕᕐᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔭᕋ ᐊᑐᖃᑦᑕᖅᓯᒪᔭᒃᑲ ᒪᓕᒃᖢᒋᑦ 

ᐅᓄᖅᑐᑦ 

ᐃᖅᑲᓇᐃᔮᑦ, ᐃᖅᑲᓇᐃᔭᖅᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐱᔭᒃᓴᖃᐅᖅᑐᕐᔪᐊᒻᒪᕆᐊᓘᖕᒪᑕ ᐊᒻᒪᓗ 

ᐊᔾᔨᒌᖏᑦᑐᓂᒃ ᓵᖏᓐᓃᖅᑐᖃᖅᖢᑎᒃ 

ᐱᓕᕆᐊᕆᔭᕆᐊᖃᖅᑕᖏᓐᓂᒃ ᐊᒥᓱᓂᒃ.  

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᐊᑕᐅᓯᖅ 

ᐃᖅᑲᓇᐃᔭᖅᑎ ᖄᒃᑲᓐᓂᐊᒍᑦ 

ᐱᔭᒃᓴᖅᑖᖅᑎᑕᐅᓇᔭᕐᒪᑦ ᑕᐃᒃᑯᐊ ᕿᒥᕐᕈᔩᑦ 

ᑲᑎᒪᔨᖏᑦ ᐱᔾᔪᑎᒋᓪᓗᒋᑦ, ᐊᒻᒪᓗ 

ᑎᑎᕋᖅᓯᒪᖏᑉᐸᑕ ᐋᖅᑭᒋᐊᖅᑕᐅᓯᒪᖏᑉᐸᑕᓗ 

ᐃᖅᑲᓇᐃᔮᒃᓴᖏᑦᑕ ᓇᓗᓇᐃᔭᐅᑎᖏᓐᓂᒃ 

ᐱᕐᔪᐊᕌᓘᑎᓪᓗᒋᑦ ᑖᒃᑯᐊ ᑲᑎᒪᔩᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓂ.  

 

ᑖᓐᓇ ᐃᓕᖕᓄᑦ ᒥᓂᔅᑕᕆᔭᐅᔪᖅ 

ᑐᓐᓂᖅᑯᑎᒋᒃᑲᓐᓂᖅᐸᕋ, ᐃᒻᒪᖄ 

ᓇᓗᓇᐃᖅᓯᕕᐅᔪᒪᔪᖓ ᑐᑭᓯᓇᑦᑎᐊᕐᓂᐊᕐᒪᑦ 

ᐃᖅᑲᓇᐃᔮᓂᒡᓗ ᐱᑕᖃᓕᕐᓗᓂ ᑖᒃᑯᓄᖓ 

ᐃᑲᔪᖅᑎᒋᔭᐅᓂᐊᖅᑐᓂᒃ. ᑖᒃᑯᐊ ᕿᒥᕐᕈᔩᑦ 

ᑲᑎᒪᖏᑦ ᐊᒃᓱᐊᓗᒃ ᐊᒃᑐᐃᓂᖃᕈᓐᓇᕐᒪᑕ 

ᐃᓱᒪᓕᕆᓂᖅ ᐱᔾᔪᑎᒋᓪᓗᒍ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑐᐃᓐᓇᐅᖏᑦᑐᖅ. 

ᐊᓯᖏᑦᑕᐅᖅ ᑕᐃᒃᑯᐊ ᐊᒃᑐᖅᑕᐅᓂᐊᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ ᑖᓐᓇ ᓴᖅᑭᓵᕋᖕᓂ 

ᐊᒡᓚᒡᕕᓕᕆᓂᖅ ᐱᔾᔪᑎᒋᓪᓗᒍ. 

ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕈᓐᓇᕐᓂᐊᕐᒥᔪᖅ ᐊᒻᒪᓗ 

ᒪᓕᒐᓕᐅᖅᑎᒧᑦ ᓇᓗᓇᐃᖅᓯᔪᒪᓪᓗᖓ ᑖᒃᑯᐊ 

ᓄᑖᑦᑎᐊᖑᖕᒪᑕ ᑲᑎᒪᔨᓐᖑᖅᑎᑕᐅᔪᑦ ᐊᒻᒪᓗ 

ᐃᓐᓄᒃᑕᐅᖕᒥᓗᑎᒃ ᑭᓯᐊᓂ ᐃᒃᓯᕙᐅᑕᖏᑦ, 

ᒪᓕᒐᖏᓐᓂᒡᓗ ᓴᖅᑭᑦᑎᓗᑎᒃ 

ᐱᓕᒻᒪᒃᓴᐅᑎᒋᓂᐊᖅᑕᖏᓐᓂᒡᓗ ᐋᖅᑭᒃᓱᐃᓗᑕ 

ᐊᒻᒪ ᕿᒥᕐᕈᓇᖕᒥᔪᒍᑦ ᖃᓄᖅ 

ᐊᐅᓚᓂᖃᕐᓂᐊᕐᒪᖔᑦ ᑖᒃᑯᐊ 

ᑲᑎᒪᔩᑦ ᐊᒻᒪᓗ ᖃᓄᖅ 

ᐃᖅᑲᓇᐃᔭᖃᑎᒋᔭᐅᓂᐊᕐᒪᖔᖏᑦ. ᒪᑯᐊᓗ 

ᓴᓇᕐᕈᑎᒃᓴᖏᑦ, ᑕᒪᒃᑯᐊ ᐸᕐᓇᐅᑎᒋᕙᓪᓕᐊᔭᕗᑦ 

ᑭᓯᐊᓂ ᑭᒡᒍᑎᒃᓴᖃᐅᖅᑐᐃᓐᓇᐅᖏᑦᑐᑦ ᑖᒃᑯᐊ 

ᐊᐱᖅᓲᑎᒋᔭᐅᖃᑦᑕᖅᑑᒍᓗᐊᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. ᑖᒃᑯᐊ ᕿᒥᕐᕈᔩᑦ 

ᑲᑎᒪᔨᖏᑦ ᖃᓄᖅ ᐃᒻᒥᑰᕐᓗᑎᒃ 

ᑎᑎᕋᕐᕕᖃᕐᓂᐊᖅᐸᑦ ᐱᓕᕆᕕᐅᓂᐊᖅᐸᓪᓘᓐᓃᑦ 

ᓲᕐᓗ ᒫᓐᓇ ᒥᓂᔅᑕᕆᔭᐅᔪᖅ ᑭᒡᒍᑖ ᒪᓕᒃᖢᒍ 

ᐊᑖᑕᑦᑎᐊᕋ ᐆᓂ ᐃᒪᐃᓕᒐᔭᕐᒪᑦ, “ᓯᕗᓂᒃᓴᒥ 

ᐊᒃᓱᐊᓗᒃ ᐅᖁᒪᐃᑦᑐᓂᒃ ᐱᔭᒃᓴᖃᕐᓂᐊᖅᑐᑦ.” 

ᑲᑎᒪᔩᑦ ᐃᖏᕐᕋᑦᑎᐊᕐᓂᐊᕈᑎᒃ, 

ᑲᔪᓯᑦᑎᐊᕈᓐᓇᕆᐊᓖᑦ ᐊᒻᒪᓗ 

ᖃᐅᔨᓴᖅᑕᐅᖃᑦᑕᕐᓗᑎᒃ ᑖᒃᑯᐊ ᐃᓱᒪᓕᐊᕆᔭᖏᑦ 

ᐊᒻᒪᓗ ᓇᓖᕌᕈᑎᒃ 

ᐃᓱᒪᒃᓴᖅᓯᐅᕈᑕᐅᓯᒪᑦᑎᐊᖅᑐᓂᒃ 

ᓵᖓᓐᓄᐊᖅᑐᖃᖃᑦᑕᕐᓗᓂ. ᑖᒃᑯᐊᖑᔪᑦ 

ᐃᑲᔪᖅᓱᖅᑕᐅᓗᑎᒃ.  

 

ᒪᒥᐊᓇᖅ ᐊᕗᖓᐅᔨᓕᕋᓗᐊᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒪᒥᐊᑦᑕᕆᐊᖃᖅᑰᖏᑦᑐᖅ 

ᑖᕗᖓᓕᒫᔭᑦᑐᐊᓘᖕᒥᒐᒪ, ᒪᒥᐊᒃᑭᓪᓗᖓ.  

 

ᑕᐃᒃᑯᐊ ᑲᑎᒪᔨᓄᑦ ᓴᓇᕐᕈᑎᒋᔭᐅᓂᐊᖅᑐᑦ ᖃᓄᖅ 

ᑎᑎᕋᕐᕕᖃᕐᓂᐊᕐᒪᖔᑦ ᐅᕝᕙᓘᓐᓃᑦ 

ᐱᓕᕆᕕᖃᕐᓂᐊᕐᒪᖔᑦ ᐊᐅᓚᑦᑎᓂᕐᒧᓪᓗ 

ᐃᑲᔪᖅᓲᑎᖃᕐᓂᐊᕐᓂᖏᑦ 

ᑖᒃᑯᐊ ᒫᓐᓇ ᑭᐅᔪᓐᓇᖏᓐᓇᒃᑭᑦ, ᑭᐅᔪᓐᓇᓐᖏᑕᒃᑲ. 

ᐄ, ᓯᕗᓂᒃᓴᑦᑎᓐᓂ ᑭᐅᔪᓐᓇᖅᓯᓛᖅᑐᒍᑦ. 

ᐃᓱᒪᒃᓴᖅᓯᐅᕈᑕᐅᔪᑉ ᐃᓚᖓᑦ, ᖃᓄᖅ 

ᐅᖁᒪᐃᑎᒋᓂᐊᖅᐸᑦ ᑕᐃᒃᑯᐊ ᐱᔭᒃᓴᖅᑖᕆᓯᒪᔭᖏᑦ 

ᑖᓐᓇ ᑐᓐᖓᕕᒋᓪᓗᑎᒍᑦ ᐋᖅᑭᒃᓲᑎᓕᕋᔭᖅᑕᕗᑦ 

ᖃᓄᐃᓕᖓᓂᐊᕐᒪᖔᑦ.  

 

ᐊᒻᒪᓗ ᐅᖃᖅᑲᐅᒐᒪ ᐃᖅᑲᓇᐃᔮᓂᒃ 

ᓄᐃᑦᑎᓯᒪᖏᓐᓂᕋᐃᖅᑲᐅᒐᒪ, ᑭᓯᐊᓂ 2022-ᒥ 

ᐊᖏᖅᓯᔪᖃᓚᐅᖅᓯᒪᔪᖅ ᐸᕐᓇᐅᑎᓂᒃ 

ᑐᑭᒧᐊᒃᑎᖃᖁᓪᓗᒍ. ᑖᒃᑯᓄᖓᓪᓚᕆᒃ 

ᑐᕌᖓᖏᑦᑑᒍᓗᐊᖅ ᑭᓯᐊᓂ ᐱᖁᔭᕐᔪᐊᖅᑎᒍᑦ 

ᓇᓗᓇᐃᖅᑕᐅᓯᒪᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᐅᖃᓚᐅᕋᕕᑦ ᐃᒪᓐᓇ, 

“ᑕᐃᔅᓱᒪᓂ”, ᐃᓛᒃ ᖃᓄᐃᒃᓴᕋᑖᖏᓐᓇᕕᑦ 

ᐅᖃᓪᓚᔅᓲᔭᕋᓗᐊᕈᒪ.  

 

ᑭᓯᐊᓂᓕ ᒥᓂᔅᑕ ᑕᐃᔅᓱᒪᓂ ᓇᓕᐊᒃ 

ᐱᓕᕆᓂᐊᕈᓯᖅ ᐃᖅᑲᓇᐃᔮᖅ, ᓇᓕᐊᖕᓃᑉᐸ 

ᐱᓕᕆᕕᐊᕈᓯᕐᒥ? ᖃᓄᐃᑦᑐᓂᒡᓕ 

ᐃᖅᑲᔪᖅᓱᐃᔾᔪᑎᖃᕐᓂᐊᖅᐸ ᑖᔅᓱᒪ 

ᐃᖅᑲᓇᐃᔮᒃᓴᐅᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᑕᕝᕙ ᓄᓇᓕᓐᓂ 

ᐃᑲᔪᖅᑕᐅᔭᕆᐊᓖᑦ ᐸᓂᖅᓯᕆᐊᖅᑐᖅᓯᒪᔪᓂᒃ 

ᑐᑭᒧᐊᒃᑎᑦᑎᔩᑦ ᑖᒃᑯᐊ ᖃᓄᐃᒃᓴᒧᑦ 

ᐃᓅᓯᓕᕆᔨᒃᑯᑦ ᐱᓕᕆᕕᓂ, ᐃᓱᒪᓕᕆᓂᕐᒧᑦ ᐊᒻᒪ 

ᐊᔪᓕᕈᑎᖃᖅᑐᓄᑦ ᐱᓕᕆᕕᖕᒥ. ᐊᒻᒪᓗᑦᑕᐅᖅ 

ᒫᓐᓇ ᐃᖅᑲᓇᐃᔭᖃᑎᖃᕐᓂᐊᖅᑐᖅ ᕿᒥᕐᕈᓇᕐᓂᕐᒧᑦ 

ᑲᑎᒪᔨᖏᓐᓄᑦ, ᑖᒃᑯᐊ ᐃᖅᑲᓇᐃᔮᒃᓴᖏᑕ 

ᐃᓚᒋᖕᒪᒍ. ᑭᓯᐊᓂ ᑖᒃᑯᐊ 

ᐱᓕᕆᐊᒃᓴᑐᐊᕆᔾᔮᖏᑕᖏᑦ ᐃᖅᑲᓇᐃᔮᒃᓴᐃᑦ 

ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑖ. 

ᐊᓯᐊᓄᐊᕐᓂᐊᕐᓗᖓ ᐊᐱᖅᑯᑎᑕᖃᓚᐅᕐᒪᑦ 

ᐃᑉᐸᒃᓴᖅ. ᐃᓱᒪᓕᕆᓂᕐᒧᑦ ᒪᓕᒐᕋᓛᑦ 

ᓇᓃᓕᕐᒪᖔᑕ ᓴᓇᔭᐅᓂᐊᕐᓂᕆᔭᖏᑦ. ᒥᓂᔅᑖ, 

ᐅᖃᓚᐅᕋᕕᑦ ᖁᓕᐅᖕᒪᑕᒎᖅ ᓯᕗᓪᓕᐅᔾᔭᐅᓯᒪᔪᑦ 

17-ᓂᒃ ᑖᒃᑯᓇᓐᖓᑦ. ᐃᑉᐸᒃᓴᖅ, ᐅᖃᓚᐅᕋᕕᑦ 

ᐃᓗᓕᑯᓘᔭᖏᓐᓂᒃ ᐅᖃᐅᓯᖃᕈᒪᓐᖏᖦᖢᑎᒃ 

ᓯᕗᓪᓕᐅᔾᔭᐅᓯᒪᔪᓂᒃ, ᑭᓯᐊᓂᓕ ᑖᒃᑯᓂᖓ 

ᐅᖃᐅᓯᖃᖁᒃᓗᑎᑦ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐅᑯᐊ ᖁᓕᐅᔪᑦ 

ᓇᓗᓇᐃᖅᑕᐅᓯᒪᔪᑦ ᓯᕗᓪᓕᐅᔾᔭᐅᖁᓪᓗᒋᑦ 

ᒪᓕᒐᕋᓛᒃᓴᖏᑦ:  

 

1. (d) ᓂᕈᐊᖅᑕᒥᒃ ᑎᒍᐊᖅᑕᐅᔪᒧᑦ ᐃᖅᑲᒍᓱᖕᓂᖅ; 

2. (f) ᐃᖅᑲᒍᓱᖕᓂᖅ ᐃᒻᒥᓃᕋᓱᒃᑐᕕᓃᑦ ᑐᑭᖓᓗ; 

3. (g) ᐃᖅᑲᒍᓱᖕᓂᖅ ᑐᓴᒐᒃᓴᓂᒃ ᑕᐃᒃᑯᐊ 

ᑎᑎᕋᖅᓯᒪᓂᖓ ᐊᑐᕐᓗᒍ 17.1(g); 

4. (h) ᐃᖅᑲᒍᓱᖕᓂᖅ ᐱᔪᓐᓇᐅᑎ ᐅᑎᕈᓐᓇᕐᓗᒍᓗ     

ᓈᓴᐅᑎᖓ 27.1;  

5. (j) ᓇᓗᓇᐃᖅᑕᐅᓗᒋᑦ ᒐᕙᒪᒃᑯᑦ ᓯᓚᑖᓃᑦᑐᓂᒃ 

ᑎᒥᐅᔪᓂᒃ ᐱᓕᕆᕕᐅᔪᓂᒃ ᓇᓗᓇᐃᖅᑕᐅᖁᓪᓗᒍ 

ᑎᑎᕋᖅᓯᒪᓂᖓ 31(2)(b);  

6. (1) ᐃᖅᑲᒍᓱᖕᓂᖅ ᐱᔪᓐᓇᐅᑎᒋᔭᐅᔪᓄᑦ 

ᑐᓴᒐᒃᓴᐃᑦ ᑐᓂᔭᐅᖃᑦᑕᖁᓪᓗᒋᑦ ᒪᓕᒐᖅ 

ᑎᑎᕋᖅᓯᒪᓂᖓ 32(1);  

7. (m) ᐃᖅᑲᒍᓱᖕᓂᖅ ᑎᑎᕋᖅᓯᒪᔪᑎᒍᑦ ᐱᔾᔪᑏᑦ 

ᓇᓗᓇᐃᖅᑕᐅᔪᑦ ᑎᑎᕋᖅᓯᒪᓂᖓ 38(5);  

8. (n) ᐃᖅᑲᒍᓱᖕᓂᖅ ᐱᓕᕆᐊᒃᓴᕆᔭᖏᑦ 

ᑎᑎᕋᖅᓯᒪᓂᖓ 57;  



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

9. ᐃᖅᑲᒍᓱᖕᓂᖅ ᐃᓗᓕᕆᔭᖏᓐᓂᒃ 

ᑐᓴᐅᒪᑎᑕᐅᓗᒋᑦ ᐊᒻᒪᓗᑦᑕᐅᖅ 

ᐃᓕᓴᕆᔭᐅᔾᔪᑏᑦ ᒪᓕᒐᕐᔪᐊᖅᑎᒍᑦ; ᐊᒻᒪᓗ 

10. ᐃᖅᑲᒍᓱᖕᓂᖅ ᐱᔾᔪᑎᒋᔭᐅᔪᓂᒃ ᑕᒪᒃᑯᓂᖓ 

ᑲᑎᒪᔨᓄᑦ ᐊᑐᖅᑕᐅᑐᐃᓐᓇᕆᐊᖃᖅᑐᓂᒃ.  

 

ᑕᕝᕙ ᖁᓕᐅᔪᑦ ᓯᑎᕗᓪᓕᐅᔾᔭᐅᓯᒪᔪᑦ 

ᓇᓗᓇᐃᖅᑕᐅᓚᐅᖅᑐᑦ 

ᒪᓕᒐᕋᓛᒃᓴᓄᐊᖅᑕᐅᔪᒪᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑖ ᑭᐅᒐᕕᑦ. ᐃᓱᒪᓕᕆᓂᕐᒧᑦ 

ᒪᓕᒐᕐᔪᐊᖅ ᕿᒥᕐᕈᓇᖕᓂᐊᓕᕋᒃᑯ 

ᖃᐅᒃᐸᑦᒨᓐᖓᓂᐊᖅᑐᖅ ᑖᒃᑯᐊ.  

 

ᓅᓪᓗᖓ ᐊᓯᐊᓄᐊᕐᓗᖓ, ᑕᐃᒃᑯᓄᖓ 

ᑭᒡᒍᓯᕆᓚᐅᖅᑕᕐᓄᑦ ᒪᑐᐃᕈᑎᓄᑦ ᐊᒃᑐᐊᓂᖃᖅᑐᖅ 

ᓴᓇᔭᐅᓂᖓᓄᑦ ᐊᐅᓚᔾᔭᐃᔾᔪᑎ 

ᐃᒻᒥᓃᑦᑕᐃᓕᒪᑎᑦᑎᓂᕐᒧᑦ ᐱᓕᕆᔭᐅᔪᓄᑦ. ᑖᓐᓇ 

ᐸᕐᓇᐅᑎᐅᔪᖅ ᐊᑯᓂ ᐅᑕᖅᑭᓕᕋᑦᑎᒍ, 

ᕿᓄᐃᓵᖅᖢᑕ. ᖃᐅᔨᒪᔪᒍᑦ ᐅᑕᖅᑭᓂᑦᑎᓐᓂ, 

ᓄᓇᓖᑦ ᐃᓚᒌᓪᓗ ᐃᓚᐃᖃᑦᑕᕐᒪᑕ, 

ᐊᑦᑕᓇᖅᑐᒦᓕᕐᒪᑕ ᐃᓄᖁᑎᕗᑦ. 

ᑐᓴᒃᑲᓐᓂᕈᒪᓪᓗᖓ ᖃᓄᐃᒻᒪᑦ 

ᐊᐅᓚᔾᔭᐃᔾᔪᑎᒃᓴᓄᑦ ᐸᕐᓇᐅᑏᑦ, ᑖᒃᑯᐊ 

ᑭᖑᕙᕆᐊᖅᑕᐅᓯᒪᖕᒪᖔᑕ, ᐊᒻᒪ ᖃᖓᒃᑯᑦ 

ᐅᐱᕐᖔᖓᓂ 2024, ᒥᓂᔅᑕ ᖃᖓᒃᑯᑦ 

ᓴᖅᑭᑦᑎᔪᒫᖅᐸ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓱᖅᑯᐃᖅᑕᕋ ᑖᓐᓇ ᑲᑎᒪᔨᐅ 

ᐅᖃᐅᓯᕆᔭᖏᑦ. ᓇᓗᓇᐃᖅᑕᐅᑎᓪᓗᒋᑦ ᑖᓐᓇ 

ᑐᐊᕕᕐᓇᕐᓂᕆᔭᖓ ᐱᔾᔪᑎᐅᔫ ᑖᔅᓱᒪ. 

ᖁᔭᓐᓇᒦᖅᐸᕋᓗ ᑲᑎᒪᔨ, ᐃᖅᑲᐃᑎᑦᑎᖕᒪᑦ 

ᐅᕙᑦᑎᓐᓂᒃ ᐱᒻᒪᕆᐅᓂᖏᓐᓂᒃ 

ᐊᐅᓚᔾᔭᐃᔭᕆᐊᖃᕐᓂᖅ. 

 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᖃᖓᒃᑯᑦ 

ᐱᓕᕆᔭᐅᓂᐊᕐᒪᖔᑕ, ᐄᑉᐳᓗᒥᓗᑭᐊᖅ 

ᒪᐃᒥᓗᑭᑎᐊᖅ 

ᓴᖅᑭᑦᑎᓛᕋᑦᑕ. ᐃᒻᒥᓃᑦᑕᐃᓕᒪᓂᕐᒧᑦ 

ᐅᐸᓗᖓᐃᔭᐅᑎᓄᑦ ᐸᕐᓇᐅᑎ ᐊᐅᓚᔾᔭᐃᔾᔪᑎᒃᓴᖅ 

ᑭᖑᕙᕆᐊᖅᑕᐅᖃᑦᑕᖅᓯᒪᖕᒪᑕ 

ᐱᔾᔪᑎᖃᐅᑲᑕᖅᖢᑎᒃ ᐃᓱᒫᓗᓐᓇᖅᑐᓂᒃ, ᓲᕐᓗ 

ᐊᖏᖃᑎᒌᒍᓐᓇᐃᓪᓕᐅᖅᑲᔾᔪᑎᐅᑲᑕᖕᒪᑦ, 

ᐊᔾᔨᒌᖏᑦᑐᓄᑦ ᑎᒥᐅᔪᓄᑦ 

ᐅᐸᓗᖓᐃᔭᐅᑎᓕᐊᕆᔭᐅᖕᒪᑦ 

ᐸᕐᓇᐅᑎᓕᐊᕆᔭᐅᓪᓗᓂ. ᑖᒃᑯᐊ ᐊᒃᓱᐊᓗᒃ 

ᐃᖅᑲᓇᐃᔭᖅᑕᐅᓚᐅᖅᓯᒪᖕᒪᑦ ᐱᓕᕆᔭᐅᓪᓗᑎᒃ 

ᑭᖑᓂᑦᑎᓐᓂ ᐊᐅᓚᔾᔭᐃᔾᔪᑎᒃᓴᓄᑦ ᐸᕐᓇᐅᑏᑦ 

ᑕᐃᒃᑯᐊ. ᒪᒥᐊᓇᖅ, ᐃᓘᓐᓇᖏᑦ ᑕᐃᒃᑯᐊ 

ᑎᑭᑕᐅᔪᓐᓇᓚᐅᖏᒻᒪᑕ 

ᐱᓕᕆᔭᐅᔪᐃᓐᓇᐅᔪᓐᓇᓚᐅᖏᒻᒪᑕ. ᑖᓐᓇ ᓄᑖᖅ 

ᐸᕐᓇᐅᑎ ᐊᐅᓚᔾᔭᐃᔾᔪᑎᒃᓴᓄᑦ 

ᐊᑑᑎᖃᑦᑎᐊᖁᓪᓗᒍ ᐊᒻᒪᓗᑦᑕᐅᖅ ᐃᓚᒋᓪᓗᓂᐅᒃ 

ᑕᒪᑐᒪ. ᑭᐅᔪᓐᓇᕆᐊᖃᕐᓂᖅ, ᐋᖅᑭᒃᑕᐅᓗᑎᒃ 

ᐸᕐᓇᐅᑏᑦ ᐃᓗᐊᓂ ᑎᒥᐅᔪᑦ ᑕᐃᒃᑯᐊ 

ᓇᓗᓇᐃᖅᑕᐅᓯᒪᔪᑦ ᑭᐅᔪᓐᓇᕆᐊᖃᕐᓂᐊᕐᒪᑕ 

ᐊᐅᓚᔾᔭᐃᔭᕆᐊᖃᕐᓂᕐᒧᑦ ᐱᓪᓗᒋᑦ. 
 

ᐄ, ᑕᕝᕙᖃᐃ ᐃᓗᓕᖏᑦ ᐃᓗᓕᑯᓘᔭᖏᑦ 

ᐅᖃᐅᓯᔪᓐᓇᖅᑕᒃᑲ ᖃᓄᐃᒻᒪᑦ 

ᑭᖑᕙᕆᐊᖅᑕᐅᓯᒪᖕᒪᖔᑦ. ᒪᒥᐊᑉᐳᖓᓗ 

ᑭᖑᕙᕆᐊᖅᑕᐅᑲᑕᒃᓯᒪᖕᒪᑦ. ᑖᒃᑯᓄᖓ 

ᐊᑲᖅᓴᑲᑕᓐᖏᒃᑲᓗᐊᖅᑐᖓ ᑭᖑᕙᖃᑦᑕᖅᑐᓄᑦ, 

ᓂᕆᐅᓚᐅᕈᓗᐊᖅᑐᖓ ᐱᔭᕇᖅᑕᐅᖁᒡᓗᒋᑦ, 

ᓴᖅᑭᑕᐅᖁᒡᓗᒍ ᐊᑐᓕᖅᑎᑕᐅᖁᒡᓗᒍᓗ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓕᑦᑎᐊᖅᐳᖓ ᒥᓂᔅᑖ 

ᑕᐃᒪᓐᓇ ᑭᐅᒐᕕᑦ. ᐄ, ᖁᔭᓕᑦᑎᐊᕆᕗᖓ 

ᐃᔨᒋᓂᖅᓴᐅᓂᐊᕐᒪᑕᒎᖅ 

ᑭᐅᔪᓐᓇᕆᐊᖃᖅᑕᓐᖏᓐᓂᒃ ᐋᖅᑭᒃᓱᐃᒃᑲᓐᓂᕐᓗᑎᒃ, 

ᑖᓐᓇᓗ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ 

ᐱᒻᒪᕆᐅᖕᒥᖕᒪᑦ ᐱᒻᒪᕆᐅᓂᖅᓴᐅᓪᓗᓂᓗ 

ᑖᔅᓱᒪᖓᑦ ᐊᐅᓚᔾᔭᐃᓂᕐᒧᑦ ᐸᕐᓇᐅᑎᖏᓐᓂᒃ. 

ᖃᐅᔨᒪᔭᒃᑯᑦ ᒪᓕᒡᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᑉ 

ᑐᑭᒧᐊᒍᑎᒃᓴᓂᒃ ᐃᖅᑲᓇᐃᔮᖏᓐᓄᑦ 

ᓇᓗᓇᐃᖅᓯᔾᔪᑎᓂᒃ ᐱᑕᖃᐅᕐᒪᑕ. ᐸᕐᓇᑦᑕᐅᓯᒪᔪᑦ 

ᑖᒃᑯᐊ ᐊᐅᓚᔾᔭᑦᑕᐅᖁᓇᐅᒍᓗᐊᖅ.  
 

ᕿᒥᕐᕈᓇᖅᖢᒋᑦ ᑕᒪᒃᑯᐊ ᓯᕗᓐᓂᕐᒧᑦ, 

ᐃᓄᓕᕆᓂᕐᒧᑦ ᐸᕐᓇᐅᑎᒋᔭᖏᑦ ᒪᒃᐱᒐᖅ 186-ᒥ, 

ᐅᖃᖅᓯᒪᖕᒪᑦ ᐱᓕᕆᕕᒃ ᑖᓐᓇ ᐃᑲᔪᖅᑐᐃᓂᐊᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, 

ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᐃᓕᖅᑯᓯᓕᕆᔨᒃᑯᓪᓗ 

ᐃᒻᒥᓃᑦᑕᐃᓕᒪᑎᑦᑎᓂᕐᒧᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔾᔪᑎᒃᓴᐅᓂᐊᖅᑐᓂᒃ. ᑖᒃᑯᐊ 

ᐱᔾᔪᑎᒋᔭᖏᓐᓂᒃ ᓱᕈᓯᕐᓂᐊᖅᑕᐅᖃᑦᑕᖅᑐᑦ, 

ᖁᐊᖅᓵᖅᑎᑕᐅᓯᒪᔪᓪᓗ ᐊᒃᓱᕉᓴᖅᑎᑕᐅᓯᒪᔪᑦ 

ᐱᔾᔪᑎᒋᓪᓗᒋᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐸᕐᓇᐅᑎᖏᑦ 

ᕿᒥᕐᕈᓇᑲᑕᖃᑦᑕᕋᒃᑭᑦ, ᑐᑭᓯᒋᐊᖅᓯᒪᓪᓗᖓ 

ᑐᑭᓯᕚᓪᓕᕈᒪᓪᓗᖓᐃᓛᒃ ᖃᓄᑎᒋ ᑲᑐᔾᔨᓗᑎᒃ 

ᐊᐅᓚᔾᔭᐃᓂᐊᕐᒪᖔᑕ. ᑖᓐᓇ 

ᑐᒃᓯᕋᐅᑎᓕᐊᕆᔭᐅᔪᖅ ᑭᓯᐊᓂ 

ᐱᔭᕐᓂᖏᑦᑐᐊᓘᖕᒪᑦ ᐋᖅᑭᑦᑎᐊᕆᐊᒃᓴᖅ 

ᕿᒥᕐᕈᓇᑦᑎᐊᕆᐊᒃᓴᖅ. ᑭᓯᐊᓂ ᒥᓂᔅᑕᒥᒃ 

ᑐᓴᕈᒪᔪᖓ, ᐅᖃᐅᔾᔭᐅᖏᒃᑲᓗᐊᕐᓗᑕ ᑭᓱᓂᒃ 

ᐸᕐᓇᐅᑎᖃᕐᓂᐊᕐᒪᖔᑕ, ᑭᓯᐊᓂ 

ᓱᖅᑯᐃᖅᓯᓯᒪᑦᑎᐊᕐᓂᖅᓴᐅᓂᐊᕋᑦᑕ ᖃᓄᖅ 

ᐊᒃᑐᐊᓂᖃᕐᒪᖔᑕ, ᐃᓚᖏᓪᓗ ᖁᕝᕙᓯᖕᓂᖅᓴᐃᑦ 

ᑕᒪᒃᑯᐊ ᐊᐅᓚᔾᔭᒃᑕᐅᔭᕆᐊᓖᑦ ᓲᕐᓗ. 

ᖁᕕᐊᓱᑦᑎᐊᓚᐅᕋᒪ ᑕᑯᔭᕆᐊᖅᓴᖅ ᑕᒪᒃᑯᓂᖓ 

ᐱᔾᔪᑎᒋᔭᐅᒐᔪᑦᑐᓂᒃ ᓇᓗᓇᐃᖅᑕᐅᑎᓪᓗᒋᑦ 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐃᓗᐊᓂ, 

ᑐᓴᒃᑲᓐᓂᕈᒪᒐᓗᐊᖅᑐᖓ ᐱᕖᕈᒃᑲᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐄ, ᒪ’ᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑲᑎᒪᔨᐅᖃᑕᐅᔪᖅ ᑖᓐᓇ 

ᓇᓗᓇᐃᖅᓯᔪᖅ ᑐᓴᕈᒥᓇᖅᑐᒥᒃ, ᑭᓯᐊᓂ ᑲᑐᔾᔨᓗᑕ 

ᐱᓕᕆᐊᒃᓴᑎᒍᑦ ᖃᓄᖅ ᐱᓕᕆᐊᒃᓴᓄᑦ ᐸᕐᓇᐅᑏᑦ 

ᐊᐅᓚᓂᕆᔭᖏᑦ ᑲᒪᒋᔭᐅᖃᑦᑕᕐᒪᖔᑦ 

ᐱᖃᓯᐅᑎᓪᓗᒋᑦ ᓯᕗᓪᓕᐅᔾᔭᐅᓯᒪᔪᑦ 

ᐊᐅᓚᔾᔭᒃᑕᐅᔭᕆᐊᓖᓪᓗ. ᓇᖕᒥᓂᕆᔭᐅᓯᒪᓐᖏᒻᒪᑦ 

ᐱᓕᕆᕕᑦᑎᓐᓄᑦ ᑭᓯᐊᓂ ᐃᑲᔪᖅᑐᐃᓂᕐᒧᑦ 

ᐱᓕᕆᐊᖃᕋᑦᑕ. ᖃᐅᔨᒪᔪᖒᓛᖅ 

ᐊᓯᔾᔨᖅᐸᓪᓕᐊᓕᓚᐅᕐᒪᑦ ᐱᓕᕆᐊᒃᓴᐃᑦ 

ᐸᕐᓇᐅᑎᖏᓐᓂᒃ, ᑭᓯᐊᓂ ᓇᓛᒎᑦᑎᐊᑦᑐᖅ ᑖᓐᓇ 

ᐊᓯᔾᔨᖅᑕᐅᔪᖅ ᐱᓕᕆᖃᑎᖃᕈᒪᒐᑦᑕ 

ᐱᓕᕆᕕᓕᒫᑦᑎᐊᓂᒃ. ᐱᓕᕆᕕᖕᓂ 

ᐃᒻᒥᑯᓗᑐᐃᓐᓇᖅ ᐃᒻᒥᒎᖅᑐᐃᓐᓇᖅᑐᓂ 

ᐱᓕᕆᕕᖕᓂ ᐃᖅᑲᓇᐃᔭᖅᑐᓂᒃ ᑕᑯᔪᒪᓐᖏᓇᑦᑕ. 

 

ᑭᓯᐊᓂ ᐱᒋᐊᕐᕕᒋᓪᓗᒋᑦ ᑕᒪᒃᑯᐊ ᐱᔾᔪᑎᐅᒐᔪᒃᑐᑦ 

ᑲᑎᒪᔩᑦ ᐅᖃᐅᓯᕆᕋᑖᖅᑕᖏᑦ, ᓲᕐᓗ ᐃᓅᓯᕐᒧᑦ 

ᐋᕝᕕᐊᕈᑎᐅᖃᑦᑕᖅᑐᓂᑦ ᖃᓄᐃᖏᑦᑎᐊᖁᓪᓗᒋᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᓄᓕᕆᔨᒃᑯᓪᓗ ᐱᓕᕆᕖᑦ 

ᑕᐃᒪᓐᓇ ᑳᖃᑦᑕᕐᓂᒃᑯᓪᓗ 

ᓂᕿᖃᑦᑎᐊᖏᓐᓂᒃᑯᑦ ᐱᑐᐃᓐᓇᕆᐊᖃᕐᒪᑕ, 

ᑕᒪᒃᑯᐊ ᓂᕿᖃᑦᑎᐊᖃᑦᑕᕐᓂᖅ, ᑳᖃᑦᑕᕐᓂᖅ 

ᑕᒪᒃᑯᐊ ᓇᓛᒎᖏᑦᑐᒃᑯᑦ ᑎᒥᒧᑦ ᐃᓱᒪᒧᓪᓗ 

ᐊᒃᑐᐃᓂᖃᕐᒪᑦ. ᒫᓐᓇ ᐱᒋᐊᕐᕕᒋᓪᓗᒋᑦ 

ᑐᖏᓕᖓᓂᒃ ᒥᓂᔅᑕᐃᑦ ᑕᐅᓄᖓ ᓄᓇᓕᖕᓄᑦ 

ᑎᑭᐅᑎᓗᒍ ᐋᓐᓂᐊᕕᖕᓄᒡᓗ, ᐃᓄᓕᕆᔨᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᐃᖅᑲᓇᐃᔭᖅᑎᖏᑎᒍᑦ ᑕᑯᔪᒪᒐᑦᑕ 

ᐅᖃᖃᑎᒌᖕᓂᖃᖅᑐᓂᒃ, ᐱᓕᕆᖃᑎᒌᒃᑐᓂᒃ 

ᑕᐃᒪᓐᓇ ᓴᓐᖏᓂᖅᓴᐅᖃᑦᑕᕋᑦᑕ ᑲᑐᔾᔨᓪᓗᑕ. 

ᑕᐃᒪᓐᓇ ᓄᓇᓕᖕᓂ ᓴᓐᖏᔪᒃᑯᑦ ᐱᑐᖃᑦᑕᐅᑎᓗᑕ, 

ᐊᒃᑐᐊᖃᑎᒌᒡᓗᑎᒃ ᓲᕐᓗ ᒥᑦᑎᒪᑕᓕᒃ 

ᐆᒃᑑᑎᑦᑎᐊᖑᖕᒪᑦ ᐃᓄᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐱᓕᕆᖃᑎᖃᓪᓚᕆᖕᒪᑕ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑐᓂᒃ ᑕᐃᒪᓐᓇ 

ᐃᑲᔪᕐᓂᖃᓪᓚᕆᒃᑐᖅ, ᑕᒪᒃᑯᓂᖓ ᐱᔨᔅᓯᖅᑕᐅᔪᓂᒃ 

ᐸᖅᑭᔭᐅᔭᕆᐊᓕᖕᓂᒃ.  

 

ᑕᐅᕗᖓᐅᔨᑐᐃᓐᓇᓕᕋᒪ ᓄᖅᑲᕐᓂᐊᖅᐳᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᒃᑯᓄᖓ 

ᐱᓕᕆᕕᒃ ᓇᐃᓈᖅᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᔪᖅᑳᖃᕐᕕᖕᓂ, 

ᐃᓚᖏᑦ ᐊᐱᖅᑯᑎᐅᖃᑦᑕᖅᑐᖅ ᐃᒻᒪᖄ 

ᐋᓐᓂᐊᕕᐅᑉ ᒥᒃᓵᓂᒃ ᓱᓕ ᐊᑖᓃᓐᓂᐊᖅᑐᑦ ᑖᒃᑯᐊ 

ᐱᔨᔅᓯᖅᑕᐅᔾᔪᑎᒋᔭᖏᓐᓄᑦ, ᐱᕕᖃᑦᑎᐊᕐᓂᐊᕐᒥᔪᓯ 

ᐊᐱᖅᓱᖃᑦᑕᕈᓐᓇᕐᓂᐊᕐᒥᔪᓯ ᓄᓇᓕᖕᓂ 

ᐋᓐᓂᐊᕕᒻᒧᑦ ᐃᓱᒫᓘᑎᒋᔭᔅᓯᓐᓄᑦ. ᓇᐃᓈᖅᓯᒪᔪᖅ 

ᐊᖏᔪᖅᑳᖃᕐᕕᒃ ᑲᑎᓪᓗᒋᑦ ᐊᐅᓚᔾᔪᑏᑦ 

$71,326,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) H−5-ᒧᐊᓕᕆᑦᑎ. 

ᑭᓇᒃᑯᓕᒫᓄᑦ ᐃᓅᓕᓴᐃᓂᖅ. ᐱᕕᖃᖅᑎᓐᓂᐊᕋᒃᑭᑦ 

ᑲᑎᒪᔩᑦ... .ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒫᓐᓇ ᐅᑎᕐᕕᒋᔪᒪᓪᓗᒍ ᐅᖃᐅᓯᕆᓚᐅᖅᑕᕗᑦ 

ᑖᓐᓇ ᐊᕐᕌᒍᑕᒫᑦᑎᐊᖅ ᓴᖅᑭᖃᑦᑕᖅᑕᕋ, ᑖᓐᓇ 

ᐱᔾᔪᑎᖃᖅᑐᖅ ᐊᕙᑎᒥᓂᒃ ᖃᐅᔨᓴᐃᖃᑦᑕᕐᓂᖅ 

ᓱᕈᖅᓯᒪᖕᒪᖔᑕ. 

ᐊᐱᖅᑯᑎᒐ ᓯᕗᓪᓕᖅᐹᖅ ᐊᑦᑐᐊᓂᖃᖅᑐᑦ 

ᒥᓂᔅᑕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 

ᐅᓂᒃᑳᖓ ᐊᕐᕌᒍᑕᒫᖅᓯᐅᑎᖏᓐᓂᒃ, ᑖᒃᑯᐊ 

ᓴᖅᑭᕋᑖᖅᑕᖓ ᐅᑭᐅᒃᓵᒃᑯᑦ ᑲᑎᒪᑎᓪᓗᑕ 

ᑎᑎᖅᑲᐅᓚᐅᖅᑐᖅ. ᐃᓚᖏᑦ ᓯᕗᓪᓕᐅᔾᔭᐅᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ... . ᐅᖃᖅᓯᒪᖕᒪᑦ 

“ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓴᐳᒻᒥᖅᓯᖁᓪᓗᒋᑦ 

(...) ᐃᖁᒪᐃᓐᓂᖅᓴᓕᕆᔨᒃᑯᓐᓂᒃ ᐃᒪᓐᓇ (...) 

ᖃᐅᔨᓴᖅᑕᐅᖃᑦᑕᕐᓗᑎᒃ ᐋᓐᓂᐊᕖᑦ...” 

ᓴᐳᒻᒥᐅᑎᖅᑕᐅᖁᓗᒋᑦ, ᑕᖅᑲᒃᑯᐊ ᐊᒻᒪᓗᑦᑕᐅᖅ 

ᑐᓴᒐᒃᓴᖃᖅᑎᑦᑎᔪᖅ “35-ᓂᒃ ᓄᓇᓕᖕᓄᑦ 

ᐳᓛᕆᐊᓚᐅᖅᑐᑦ ᐊᒻᒪ (...) ᑲᑎᓪᓗᒋᑦ 594-ᖑᔪᑦ 

ᑖᒃᑯᐊ ᖃᐅᔨᓴᖅᑕᐅᓯᒪᔪᑦ,” ᓲᕐᓗ ᓂᕆᕖᑦ ᐊᒻᒪ 

ᐳᐃᔾᔪᕋᕐᕖᑦ, ᐸᐃᕆᕖᓪᓗ.  

 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐃᓕᖕᓄᑦ, 

ᖃᓄᐃᒻᒪᑦ ᑖᒃᑯᐊ ᖃᐅᔨᓴᕈᑏᑦ ᑕᒪᒃᑯᐊ 

ᓇᐃᓈᖅᓯᒪᔪᓂᒃ ᓯᖁᒥᑦᑎᔪᕕᓂᕐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᖃᐅᔨᓴᐃᔨᓂᒃ 

ᐱᖃᓯᐅᔾᔨᓯᒪᖏᓪᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᕙᖓᓕ ᑐᑭᓯᓯᒪᔭᖓᒍᑦ ᓱᒻᒪᑦ 

ᑕᐃᒪᐃᓕᖓᔪᖅᑕᖃᖅᐸᖏᒻᒪᖔᖅ ᓱᕋᐃᓯᒪᔪᓂᒃ 

ᐃᓛᒃ ᐱᐅᖏᓐᓂᖏᓐᓂᒃ, ᒪᓕᒐᕐᒥᒃ 

ᑕᐃᒪᐃᓕᖓᔪᖅᑕᖃᖏᒻᒪᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑭᒃᑯᑐᐃᓐᓇᕐᓂᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ ᒪᓕᒐᕐᔪᐊᖓ 

ᐅᖃᖅᓯᒪᒻᒪᑦ ᐋᓐᓂᐊᑦᑕᐃᓕᓕᕆᔨᒃᑯᒡᒎᖅ 

ᐊᕐᕌᒍᑕᒫᑦ ᐅᓂᒃᑳᖏᓐᓃᖃᑦᑕᕆᐊᖃᕐᖓᑕ 

ᑕᐃᒪᐃᓕᐅᖅᓯᒪᔪᑦ. ᐊᒻᒪ ᑐᑭᓯᓯᒪᒐᒪ, ᑕᕝᕙ ᑖᒃᑯᐊ 

ᐅᓂᒃᑳᕌᕐᔪᒋᖃᕐᓂᖃᑐᐃᓐᓇᕐᓂᖃᕐᖓᑕ. 

 

ᑭᖑᓪᓕᕐᒥᓕ ᐊᐱᖅᑯᑎᒐ: ᑖᓐᓇ ᒥᓂᔅᑕᐅᑉ 

ᓈᒻᒪᒋᒻᒪᖔᒍ ᑕᐃᒫᕋᓛᕈᓗᒃ ᐅᓂᒃᑳᖃᑦᑕᕐᓂᖅ, 

ᑕᕝᕙᓂ 

ᐋᓐᓂᐊᖅᑕᐃᓕᓕᕆᓂᕐᒧᑦ ᒪᓕᒐᕐᔪᐊᕐᒥ 

ᐅᖃᓯᒪᒐᓗᐊᖅᑎᓪᓗᒍ ᑕᐃᒫᒃ ᒥᑭᓂᖅᐹᕆᓗᒍᒎᖅ 

ᓴᖅᑭᖅᓯᖃᑦᑕᕆᐊᖃᕋᔅᓯ. ᓱᒻᒪᓄᑯᐊ 

ᐋᓐᓂᐊᑦᑕᐃᓕᓕᕆᔨᒃᑯᑦ ᐃᖕᒥᓂᒃ 

ᓴᖅᑭᒍᒪᓂᑐᐃᓐᓇᕐᒥᓄᑦ ᓴᖅᑮᖃᑦᑕᓐᖏᓚᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ, (ᑐᓵᔨᑎᒍᑦ) 

ᖃᓄᖅ ᑕᒪᓐᓇ ᐃᓱᒪᖃᕐᕕᒋᕕᐅᒃ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓱᒪᖃᕐᕕᒐᓕ ᐃᒫᒃ, ᒪᑐᐃᖓᔪᖓ 

ᐃᓱᒪᔅᓴᔅᓯᐅᕈᑎᖃᕈᓐᓇᖅᑐᖓ, 

ᐅᖓᑕᖏᖅᓯᒍᓐᓇᖅᑐᖓ ᒥᑭᓂᐹᖑᖁᔭᐅᒐᓗᐊᓂᒃ. 

ᐃᓚᓕᐅᔾᔨᓗᖓ ᑐᑭᓯᑲᓐᓂᕈᑎᔅᓴᐅᔪᓂᒃ 

ᓱᕋᐃᓯᒪᔪᓂᒃ ᒪᓕᒐᕐᓂᒃ. ᓯᕗᓂᕆᓛᖅᑕᑎᓐᓂᒃ 

ᐅᓂᒃᑳᓕᐅᓕᕐᒥᒍᑦᑕ. 2023-ᒥ ᑕᐃᒃᑯᐊ ᒪᓕᒐᕐᓂᒃ 

ᓱᕋᐃᔪᒥᓃᑦ ᓂᕆᔭᖅᑐᕐᕖᑦ 110-ᖑᓪᓗᑎᒃ 

ᖃᐅᔨᓴᖅᑕᐅᔭᖅᑐᔪᒻᒪᑕ. 62-ᖑᓪᓗᑎᒃ 

ᐱᑯᑦᑐᔅᓯᒪᓂᕋᖅᑕᐅᔪᐃᑦ ᕿᒥᕐᕈᔭᐅᓪᓗᑎᒃ. ᐊᒻᒪᓗ 

42-ᓂᑦ ᐊᑕᐅᓰᑦ ᐱᑯᑦᑐᔅᓯᒪᓐᓂᔪᒻᒥᔪᐃᑦ ᐊᒻᒪ 

ᐊᑕᐅᓯᖅ ᐊᔅᓱᐊᓘᖅᓯᒪᓪᓗᑎᒎᖅ. ᐊᒻᒪ 

ᑎᑎᖅᑲᖏᑎᒍᑦ ᑕᒻᒪᖅᓯᒪᔪᓂᒃ 73-ᒥᓂᐅᓪᓗᑎᒃ. 

ᑕᐃᒃᑯᐊ ᐊᕐᕌᖑᑕᒫᖅᓯᐅᑎᒥᒃ ᐅᓂᒃᑳᓕᐊᓂᑦ 

ᐃᓚᓕᐅᑎᖃᑦᑕᕈᓐᓇᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑕᐃᒫᒃ ᑭᐅᒻᒫᖓ. 

ᖁᕕᐊᓱᑦᑐᖓ ᑕᐃᒫᒃ ᑐᓴᕋᒪ. ᑖᒃᑯᐊ 

ᐊᖏᓪᓕᕆᐊᖏᑕ ᐃᓱᒪᒋᔪᓐᓇᕐᓂᐊᕋᕕᒋᑦ 

ᐅᓂᒃᑳᒐᓛᒋᐊᖃᑐᐃᓐᓇᑎᓪᓗᒋᑦ ᖄᖓᒍᒃᑲᓐᓂᖅ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒪᓕᒐᖓᓄᑦ ᐊᕐᕌᒍᑕᒫᖅᓯᐅᑎᖏᑎᒍᑦ. 

ᐃᓚᒍᓐᓇᓛᖅᐸᓪᓚᐃᒐᕕᒋᑦ. ᑖᓐᓇ 

ᐅᖃᐅᓯᕆᓕᖅᑭᑦᑖᖃᑦᑕᖅᑕᕋ ᐊᕐᕌᒍᑕᒫᑦ. 

ᕿᑭᖅᑖᓗᒻᒥ ᓂᕆᕕᒻᒥ 

ᖃᓄᐃᓐᓂᖅᑕᖃᓚᐅᖅᓯᒪᒻᒪᑦ. ᑕᐃᓐᓇ 

ᓂᕆᔭᖅᑐᕐᕕᒃ ᖃᐅᔨᓴᖅᑕᐅᒻᒪᑕ ᐊᕙᑎᓕᕆᔨᓄᑦ 

ᑕᐃᒪᐃᓕᖅᑭᑖᕐᓗᑎᒃ ᒪᓕᑦᑎᐊᖃᑦᑕᓂᓐᖏᒻᒪᑕ 

ᒪᓕᑦᑕᐅᒋᐊᓕᓐᓂᒃ ᐋᓐᓂᐊᖅᑕᐃᓕᓕᕆᓂᕐᒧᑦ. 

ᓰᐲᓰᒃᑯᓐᓄᓪᓗ ᐅᓂᒃᑳᕆᔭᐅᓕᓚᐅᖅᓯᒪᓪᓗᑎᒃ 

ᑐᑭᓯᐅᒪᔾᔪᑎᓕᕆᔨᒃᑯᓐᓄᑦ ᑐᔅᓯᕋᖅᑐᑎᒃ. ᑕᐃᒪᓕ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓕᐅᖅᑐᖃᔪᓐᖏᑉᐸᑦ ᒪᑐᐃᖓᒐᔭᖅᑐᔅᓴᐅᕗᖅ 

ᓱᓕ ᑕᐃᓐᓇ.  

 

ᒪᑯᐊᓕ ᐅᖃᐅᓯᕆᓗᒋᑦ 73 ᐊᔅᓱᑲᓪᓛᓗᒃ 

ᐱᑯᑦᑐᓐᓂᕋᖅᑐᒥᓃᑦ ᓂᕆᔭᖅᑐᕐᕖᑦ, 110 

ᖃᐅᔨᓴᖅᑕᒥᓂᐅᑎᓪᓗᒋᑦ ᓂᕆᔭᖅᑐᕐᕖᑦ, ᒥᓂᔅᑕ 

ᓇᓗᓇᐃᕆᒍᓐᓇᖅᑳ ᖃᓄᖅ ᑕᒪᒃᑯᐊ 

ᐅᐊᑦᑎᔭᐅᓂᖃᖅᐸᒻᒪᖔᑕ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ? 

ᖃᐅᔨᒪᔭᐅᒐᓱᐊᖅᐸᒻᒪᖔᑕ? ᐊᒻᒪᓗᑦᑕᐅᖅ, ᑕᒪᒃᑯᐊ 

ᓂᕆᔭᖅᑐᕐᕖᑦ ᐃᓛᒃᑯᑦ ᓂᖅᑎᐅᕐᕕᖏᓪᓗ. 

ᐊᑕᐅᓯᐊᓐᖏᒻᒪᕆᑦᑐᑎᒃ ᐊᒥᓱᐊᖅᑎᖅᑐᑎᒃ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒪᓕᑦᑎᐊᓐᖏᑦᑐᑦ 

ᖃᐅᔨᔭᐅᓯᒪᓐᓂᕆᕙᑦᑕᐅᖅ ᕿᑭᖅᑖᓗᒻᒥ 

ᓂᕆᕕᒻᒦᑎᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓂᕿ ᐊᑦᑕᓇᕆᐊᖃᓐᖏᓐᓂᖓ ᑖᓐᓇ 

ᐱᒻᒪᕆᐊᓘᒻᒪᓂᓛᒃ. ᑕᐃᓐᓇ ᕿᑭᖅᑖᓗᒻᒥ ᓂᕆᕕᒻᒥ 

ᑕᐃᓐᓇᐅᓚᐅᖅᓯᒪᔪᖅ 

ᐅᖃᐅᓯᓐᖑᐊᕐᕙᓗᑐᐃᓐᓇᐅᔮᓕᖅᑑᒐᓗᐊᖅ.  

 

ᑕᒪᒃᑯᐊᓕ ᒪᓕᒐᕐᓂᒃ ᒪᓕᑦᑎᐊᓐᖏᑦᑐᒥᓃᑦ 

ᖃᑦᑎᐅᓂᖏᑦ ᑖᒃᑯᐊᓗ ᓈᓴᐅᑏᑦ 

ᐅᖃᖃᑦᑕᖅᑲᐅᔭᒃᑲ ᐄ, ᐊᑕᐅᓯᐊᕋᓂ ᓂᕆᔭᖅᑐᕐᕕᒃ 

ᖃᐅᔨᓴᖅᑕᐅᓂᖃᕈᓐᓇᕐᖓᑦ. ᐊᑕᐅᓯᕐᒥᒃ 

ᓱᕋᐃᓐᓂᖅᑲᑦ ᓱᕋᐃᒐᓛᑐᐃᓐᓇᕐᓗᓂ ᐊᒻᒪᓗ 

ᒪᕐᕉᓐᓂᒃ ᓱᕋᐃᕐᔪᐊᕐᓗᓂ. ᒪᓕᒐᓕᐅᖅᑎᐅᓪᓕ 

ᐊᐱᖅᑯᑎᒋᕋᑖᖅᑕᖓ ᐃᓱᒪᒋᓗᒍ, ᑕᒪᓐᓇ 

ᖃᐅᔨᒪᔭᐅᑦᑎᐊᕋᓱᖃᑦᑕᖅᑐᖅ 

ᐃᖅᑲᓇᐃᔭᖅᑎᑎᓐᓄᑦ. 

 

ᑭᓯᐊᓂᓕ, ᓱᕋᐃᔪᒥᓃᑦ ᑕᑯᓐᓈᖅᑐᒋᑦ 

ᐊᑕᖏᖅᑐᐊᓘᓪᓗᑎᑦ ᐊᔾᔨᒌᓐᖏᒻᒪᑕ 

ᐱᒻᒪᕆᐅᓂᖏᑦ ᐊᔾᔨᒌᓐᖏᒻᒪᑕ. 

ᓱᕋᐃᔪᖃᕈᓐᓇᕐᒥᒻᒪᑦᑕᐅᖅ ᓈᒻᒪᑦᑎᐊᓐᖏᑦᑐᓂᒃ 

ᐃᒡᒍᑎᔅᓴᓂᒃ ᐴᖅᑲᐃᓯᒪᖃᑦᑕᓂᖅᑲᑕ 

ᑕᒪᒃᑯᓂᖓᕈᓘᒍᓐᓇᒥᒻᒪᑦ. ᒪᑯᐊᓕ ᐱᓪᓚᕆᐊᓗᐃᑦ 

ᓱᕋᐃᓂᓪᓚᕆᐊᓗᐃᑦ ᐱᔾᔪᑎᖃᕋᔭᖅᑐᑦ ᒪᑯᓂᖓ 

ᓂᖀᑦ ᐆᓇᓗᐊᕐᓂᖓ, ᓂᓪᓕᓇᕆᐊᖃᕐᓂᖓᓗ 

ᓈᒻᒪᓐᖏᑉᐸᑦ ᐅᕝᕙᓘᓐᓃᑦ ᓂᕆᔾᔪᑎᖏᓐᓂᒃ 

ᐅᐊᓴᐅᑎᖏᑦ ᓈᒻᒪᓐᖏᑉᐸᑕ. ᑕᒪᒃᑯᐊ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᒋᔭᕋ ᑕᐃᒫᒃ ᑕᒪᒃᑯᐊ ᐊᒥᓲᓂᖅᓴᐃᑦ ᐃᒫᒃ 

ᐊᔅᓱᐊᓘᖅᓯᒪᖃᑦᑕᓐᖏᒻᒪᑕ 

ᓱᕋᐃᒐᓛᑐᐃᓐᓇᖃᑦᑕᖅᓯᒪᖃᑦᑕᕐᖓᑕ 

62−ᖑᓂᕋᖅᑲᐅᒐᕕᒋᑦ ᐊᒻᒪ 43−ᖑᑎᓪᓗᒋᑦ 

ᐊᑕᐅᓯᕐᒥᒃ ᒪᓕᓐᖏᑦᑐᖃᖅᑐᒥᓂᐅᓪᓗᓂ.  

 

ᑕᐃᒃᑯᐊᓕ ᐱᒻᒪᕆᐅᓂᖅᓴᐃᑦ ᐃᓱᒫᓗᒋᒐᒃᑭᑦ 

ᐃᒡᒍᑎᔅᓴᖔᓂᑦ ᐃᒡᒍᑎᔅᓴᐃᑦ ᐃᓂᖏᓐᓂᒃ 

ᐃᓱᒪᒋᔭᖃᓐᖏᓐᓇᒪ. ᐃᒫᒃ 

ᖁᐱᕐᕈᖃᕆᐊᖃᓐᖏᓐᓂᖏᓪᓗ ᐊᒡᒐᖏᑦ 

ᐅᐊᓴᖅᑕᐅᑦᑎᐊᖃᑦᑕᓐᖏᑉᐸᑕᓘᓐᓃᑦ 

ᐊᓐᓄᕌᖅᓯᒪᑉᐸᑕᓘᓐᓃᑦ ᐃᐱᐊᓗᓐᓂᒃ ᐊᒻᒪ ᓄᔭᖏᑦ 

ᐴᖅᓯᒪᖃᑦᑕᓐᖏᓪᓗᑎᒃ ᑯᑭᑯᑖᖃᖅᑲᑕᓘᓐᓃᑦ 

ᐊᒡᒐᖏᑦ ᑕᒪᔾᔮᓗᐃᑦ ᐃᓱᒫᓗᓇᕈᓐᓇᕐᖓᑕ 

ᓄᓇᕗᒻᒥᐅᓕᒫᓄᑦ ᐱᒻᒪᕆᐊᓘᑎᑕᐅᒐᔭᖅᑐᑦ 

ᖃᐅᔨᒪᔭᐅᓐᓂᖅᑲᑕ ᓂᕆᔭᖅᑐᕐᕕᖓ 

ᑕᐃᒪᐃᑦᑐᖅᑕᓕᐊᓘᖃᑦᑕᕆᐊᖔ.  

 

ᐃᓚᖓᑦ ᑕᐃᒪ ᐱᒻᒪᕆᐅᓂᖅᐹᖑᒻᒥᔪᖅᑕᐅᖅ 

ᐃᓱᒫᓗᒋᔭᐅᖃᑕᐅᔪᖅ, ᐆᓇᕐᓂᖏᓐᓂᒃ 

ᓂᓪᓕᓇᕐᓂᖏᓐᓂᒃ ᖃᐅᔨᓴᖃᑦᑕᑎᓐᓂᖅ. ᑕᐃᒪᓕ 

ᐆᓇᓗᐊᕐᓂᐅᓴᑎᓪᓗᒋᓪᓘᓐᓃᑦ ᑕᒫᓂᖅᑭᔪᖃᕐᓂᖅᑲᑦ 

ᓂᕿᓂᒃ ᖁᐱᕐᕈᑖᕈᓐᓇᕐᖓᑕ ᕿᓚᒥᕕᔾᔪᐊᑯᓗᒃ. 

ᐊᒻᒪᑦᑕᐅᖅ, ᐋᓐᓂᐊᓕᕐᓇᖅᓯᕕᐅᑎᒍᓐᓇᖅᑐᑎᒃ. 

ᑖᓐᓇ ᐱᒻᒪᕆᓪᓚᕆᐊᓘᓱᒋᒐᒃᑯᓕ. ᖃᓄᖅ ᓂᖀᑦ 

ᒪᓕᒐᖏᑦ ᓴᓐᖏᔫᒋᐊᖃᖅᑐᒋᕙᒃᑲ ᑕᖅᑲᒃᑯᓂᖓ 

ᖃᐅᔨᓴᑎᑦᑎᔾᔪᑎᐅᓗᑎᓪᓗ. 

 

ᑕᐃᒪᓕ ᐊᕐᕌᒎᑉ ᐅᓪᓗᖅᓯᐅᑎᐅᑉ ᐃᓗᐊᓂ 

ᓂᖅᑎᐅᕐᕕᓂ ᖃᐅᔨᓴᖅᑕᐅᔪᖃᕐᓂᕐᖓᑦ ᖃᑦᑎᓪᓕ 

ᑕᐃᒪ ᐊᑕᐅᓯᐅᓐᖏᑦᑐᒥᒃ ᓱᕋᐃᓂᖃᕐᓂᖅᑲᑦ ᐊᒻᒪ 

ᐃᓱᒫᓗᓇᐃᓐᓇᓕᖅᑑᔮᖅᑐᒥᓂᐅᓗᑎᒃ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) 

ᑕᐃᒃᑯᐊᓕ ᐱᓯᒪᔭᒃᑲ ᐅᕙᓂ ᐅᖃᐅᓯᕆᒌᕋᑖᕋᒃᑭᑦ 

ᓇᔅᓴᖅᓯᒪᔭᒃᑲᐃᓛᒃ. ᐃᖅᑲᓇᐃᔭᖅᑎᒃᑲ 

ᕿᓂᖅᑎᑲᓐᓂᕈᓐᓇᕐᓂᐊᖅᑕᒃᑲ 

ᐃᓗᓕᒃᑲᓐᓂᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᓱᒫᓘᑎᒋᔭᓐᓂᒃ 

ᑕᖅᑲᒃᑯᐊᓗ ᐃᓱᒫᓗᑉᐸᒻᒪᑕ 

ᓱᕋᐃᔪᖃᓪᓚᕆᓐᓂᕋᐃᑉᐸᑦ ᖃᐅᔨᔭᐅᓯᒪᔪᒥᓂᕐᓂᒃ 

ᖃᐅᔨᓴᖅᑐᖃᖅᑎᓪᓗᒍ ᓂᖅᑎᐅᕐᕕᐅᔪᓂᒃ. 

ᐊᔅᓱᑲᓪᓚᐅᒍᓐᓇᕐᖓᑦ ᐊᕐᕌᒍᒥᒃ ᐊᕐᕌᒍᓂᑦ 

ᐊᑕᐅᓯᐅᓐᖏᑦᑐᓂᒃ ᐅᖃᐅᓯᖃᑦᑕᖅᓯᒪᓕᕐᖓᑕ. 

ᑕᒪᓐᓇ ᐅᖃᐅᓯᐅᒃᑲᓐᓂᓛᕐᒥᒻᒪᑦ ᖁᓚᓐᖏᑦᑎᐊᕋᒪ 

ᓯᕗᓂᕆᓛᖅᑕᑎᓐᓂᒃ ᐊᒻᒪ ᓯᕗᓂᕈᓚᐅᑎᓐᓂᖓᓂᒃ 

ᑕᖅᑲᒃᑯᐊ ᑐᓴᐅᒪᑎᑕᐅᑦᑎᐊᖅ− 

ᐅᑉᐱᕈᓱᑦᑎᐊᕈᓐᓇᖅᓯᑎᑕᐅᒋᐊᖃᕐᖓᑕ 

ᓂᕆᔭᖅᑐᕐᕖᑦ ᐊᑦᑕᓇᖅᑐᖅᑕᖃᓐᖏᓐᓂᖏᓂᒃ. 

ᑖᓐᓇ ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕᒎᖅ ᓂᓪᓕᕈᐊᕐᒪᑦ, 

ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᔅᓱᒥᖓ 

ᓴᖅᑭᖅᓯᓕᖅᑭᑦᑖᖃᑦᑕᕐᖓ. ᐱᓕᕆᕕᕗᓪᓗ 

ᓴᖅᑭᔮᓕᖅᐸᓪᓕᐊᑐᐃᓐᓇᕋᑦᑕ ᐱᓕᕆᓂᕆᔭᕗᓂᓛᒃ. 

ᓂᖀᓪᓗ ᐊᑦᑕᓇᖅᑐᒦᔾᔭᐃᒃᑯᑎᖏᑦ ᒪᓕᒐᐃᑦ ᒪᐃ 

1−ᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ, ᒪᓕᒐᖅᑎᒍᑦ 

ᓴᖅᑭᖅᓯᒍᓐᓇᕐᓂᖃᓛᓕᖅᑐᒍᑦ 

ᖃᐅᔨᓴᕈᑎᒥᓂᐅᔪᓂᒃ ᑕᖅᑲᐅᖓ. ᖃᕋᓴᐅᔭᒃᑯᑦ 

ᖃᐅᔨᓴᕈᑎᔅᓴᓂᒃ ᐋᖅᑭᑦᑎᕆᕙᓪᓕᐊᔪᒍᑦ 

ᖃᐅᔨᓴᖅᑐᖃᕐᓂᕋᐃᑉᐸᑦ ᑕᕝᕗᖓ 

ᐴᖅᑲᐃᕕᐅᖃᑦᑕᕈᓐᓇᕋᔭᖅᑐᓂᒃ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᑦ ᑕᑯᔅᓴᕈᕈᓐᓇᖃᑦᑕᕐᓂᐊᕐᖓᑕ. 

ᑭᓯᐊᓂ, ᐃᓱᒫᓗᓇᖅᑐᓂᒃ ᖃᐅᔨᓴᖃᑦᑕᖅᓯᒪᒻᒥᒐᑦᑕ 

ᐊᑕᐅᓯᐅᓐᖏᑦᑐᒥᒃ ᐅᖃᐅᓯᕐᒥᒃ ᐊᑐᕐᓗᓂ 

ᐅᓂᒃᑳᓕᐅᖃᑦᑕᓂᕐᒥᒃ. ᑭᓯᐊᓂ ᑕᒪᒃᑯᐊ 

ᖃᐅᔨᓴᖃᑦᑕᕐᓂᐅᔪᐃᑦ ᓂᕆᔭᖅᑐᕐᕕᓂ 

ᓴᖅᑭᔮᖅᑎᐊᓂᖅᓴᕈᖅᑎᒍᒪᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᒃᑲ 

ᒪᓕᑐᐃᓐᓇᕐᓗᒋᑦ, ᒥᔅᑕ ᕼᐃᒃᔅᖑᓕᕐᒥᔪᖅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐅᖃᐅᓯᔅᓴᖃᖅᑐᖓ. ᓯᕗᓪᓕᖅᐹᖅ 

ᓯᒡᒐᓕᐊᖅᑐᕈᓐᓇᐃᓪᓕᑎᑦᑎᒐᓱᓐᓂᕆᔭᓯ 

ᐋᓐᓂᐊᖅᑕᐃᓕᓕᕆᔨᒃᑰᓪᓗᓯ. ᒥᓂᔅᑕ 

ᑐᑭᓯᒃᑲᓐᓂᕈᑎᔅᓴᖃᖅᑳ ᑕᖅᑲᒃᑯᐊ ᖃᓄᖅ 

ᐊᑦᑐᖅᑕᐅᓚᐅᖅᓯᒪᓐᓂᕐᒪᖔᑕ ᑖᒃᓯᔅᖏᑦ 

ᖁᕝᕙᕆᐊᖅᑕᐅᑎᓪᓗᒋᑦ ᓱᐴᖅᑐᒐᕈᓘᔭᐃᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᔅᓴᑦᑎᐊᕚᓗᒃ 

ᓇᒻᒥᓂᖅᑕᐅᖅ ᐊᐱᖅᑯᑎᒋᖃᑦᑕᖅᓯᒪᔭᕋ. ᐃᓛᒃ 

ᐅᕙᓐᓄᑦ ᐊᐱᕆᓐᖏᒃᑲᓗᐊᖅᑐᖓ. ᑖᓐᓇ 

ᐊᐱᖅᑯᑎᒋᖃᑦᑕᕋᒃᑯᑦ ᑖᒃᓰᔭᕈᑕᐅᓂᖏᑕ ᒥᔅᓵᓄᑦ. 

ᐆᑦᑐᕋᔅᓴᐅᒻᒪᖔᑕ ᖃᓄᑎᒋ ᐊᑦᑐᐃᓯᒪᒻᒪᖔᑕ. 

ᓱᐴᖅᑐᓕᕐᔫᒥᓯᑎᑦᑎᓯᒪᒻᒪᖔᑕᓘᓐᓃᑦ.  

 

ᑕᒪᑐᒧᖓ ᑕᐃᒪᐃᓕᐅᖅᓯᒪᔪᓂᒃ 

ᑐᑭᓯᑎᑕᐅᓚᐅᖅᓯᒪᓐᖏᑦᑎᐊᖅᑐᖓ 

ᐊᑭᑦᑐᕆᐊᕆᑎᓪᓗᑕ ᐊᑭᑦᑐᕆᐊᖅᑕᐅᑎᓪᓗᒋᑦ 

ᑖᒃᓯᔅᖏᑦ ᓄᓇᕗᒻᒥ 

ᓯᒡᒐᓕᐊᖅᑐᖃᑦᑕᓐᖏᓐᓂᖅᓴᕈᖅᑎᑦᑎᓯᒪᒻᒪᖔᑕ 

ᓇᓕᐊᓐᓄᑐᐃᓐᓇᓘᓐᓃᑦ. ᑕᐃᒪᐃᑦᑐᓂᑦ ᐊᓯᑦᑎᓐᓂᒃ 

ᒐᕙᒪᖃᕐᕕᐅᔪᓂᒃ ᐱᑕᓕᐅᒐᓗᐊᖅ 

ᑐᑭᓯᒃᑲᓐᓂᕈᑎᔅᓴᓂᒃ. ᑖᓐᓇ ᑕᕝᕙ 

ᑲᒪᓇᓪᓚᕆᔅᓯᒪᒻᒪᑦ ᑕᕝᕚᑲ 

ᐊᔪᓕᕈᑎᓪᓚᕆᐊᓘᖃᑦᑕᕐᖓᑦ 

ᐱᔭᐅᒍᒪᐃᓐᓇᓕᓲᖑᓪᓗᓂ. ᐃᓱᒪᑖᖅᑐᖃᕋᓱᓐᓂᖓ 

ᓂᐅᕕᕐᓂᐊᖅᑯᖓ. ᓂᐅᕕᔾᔮᓐᖏᓪᓚᖓᓘᓐᓃᑦ, 

ᐊᔾᔨᒋᔭᐅᓲᖑᓐᖏᒻᒪᑦ ᐊᓯᖔᖏᓐᓂᒃ ᓂᐅᕕᐊᔅᓴᕐᓂᒃ 

ᑕᑯᓐᓈᖅᑐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕙᓂ ᑕᑯᑐᐃᓐᓇᕋᑖᕋᒪ ᓄᓇᕗᒻᒥ ᑕᕝᕚᑲᐅᑉ 

ᑖᒃᓯᔅᖓ ᖁᕝᕙᕆᐊᖅᑕᐅᓇᓵᑲᓪᓚᓕᕐᒥᒻᒪᑦ. ᐊᒻᒪᓗ 

ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓕᕆᑎᓪᓗᒋᑦ 

ᐅᖃᐅᓯᐅᓗᐊᓚᐅᑎᒻᒪᑦ ᐊᑭᑦᑐᕆᐊᖅᑕᐅᒐᐃᑉᐸᑕ 

ᓄᖅᑲᕐᔫᒥᒍᑎᐅᖃᑦᑕᖅᑑᒐᓗᐊᓂᒃᑯᐊᖃᐃ. ᐊᒻᒪ 

ᑕᕝᕚᑲ ᐱᐅᓐᖏᑦᑐᐊᓘᒻᒪᑦ ᑎᒥᒧᑦ.  

 

ᐳᕙᓪᓗᓇᖅᑐᒧᖔᖅ ᐅᖃᐅᓯᖃᕈᒪᓕᕐᒥᒐᒪ 

ᐳᕙᓪᓗᓇᖅᑐᒥᒃ. ᖃᐅᔨᒪᒐᒪ ᐸᓐᓂᖅᑑᒥ 

ᐳᕙᓪᓗᑦᑐᑦ ᖃᑦᑎᐅᒻᒪᖔᑕ ᖃᐅᔨᓴᕐᓂᐅᔪᔪᑦ 

ᑎᓰᕝᕙᒥ ᓄᖅᑲᔪᒻᒪᑕ. ᑖᒃᑯᐊᓗᑦᑕᐅᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᕿᒥᕐᕈᔭᐅᒌᓚᐅᖅᓯᒪᔪᔅᓴᐅᓐᖏᑦᑑᒐᓗᐊᑦ 

ᑭᓪᓕᓯᓂᐊᖅᑕᐅᕈᓘᔭᔪᔪᓂᑦ ᖃᐅᔨᓴᖅᑎᓪᓗᒋᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᐋᓐᓂᐊᖅᑕᐃᓕᓕᕆᔨᒃᑯᓘᓐᓃᑦ ᑕᒪᒃᑯᐊ 

ᓄᓇᓕᓕᒫᓂᒃ ᖃᐅᔨᓴᕐᓂᐅᖃᑦᑕᖅᑐᑦ 

ᖃᐅᔨᑦᑎᐊᕈᑕᐅᖃᑦᑕᖅᑳᑦ ᐃᖏᕐᕋᑦᑎᐊᖃᑦᑕᖅᑳᑦ 

ᐊᒻᒪᓗ ᑭᓱᑯᑦᑎᖏᑦ ᐃᖏᕐᕋᑎᐊᕐᓂᓴᐅᓐᓂᖅᑳᑦ? 

ᐊᒻᒪᓗᑦᑕᐅᖅ, ᑭᓱᑦ ᐃᖏᕐᕋᑦᑎᐊᕐᓂᖏᓐᓂᕙᑦ 

ᐊᒻᒪᓗ ᓱᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖃᓄᑐᐃᓐᓇᖅ ᐊᑎᖃᖅᑎᒍᓐᓇᕆᓐᖓ 

ᐃᔅᓯᕙᐅᑖᖅ ᖃᓄᐃᔅᓴᓐᖏᑦᑐᖓ.  

 

ᑕᐃᒃᑯᐊ ᐊᖏᔪᖅᑲᐅᑏᑦ ᐱᖃᑕᐅᔪᔪᐃᑦ 

ᓄᓇᓕᓕᒫᒥ ᖃᐅᔨᓴᖅᑎᓪᓗᒋᑦ ᐸᓐᓂᖅᑑᒥ 

ᐃᖏᕐᕋᑎᐊᖅᑐᒥᓂᐅᓱᒋᔭᐅᔫᑦ. ᑕᐃᒃᑯᐊ 

ᖃᐅᔨᓴᖅᑕᐅᒍᒪᔪᔪᐃᑦ ᖃᑦᑎᐅᓂᖏᓪᓗ 

ᖃᐅᔨᓴᖅᑕᐅᓪᓚᕿᔪᔪᐃᑦ ᑕᑯᓐᓈᖅᑕᐅᓪᓗᓂ 

ᐃᖏᕐᕋᑎᐊᖅᑐᒥᓂᐅᒍᓐᓇᔪᔪᖅ. 

ᐃᓕᑉᐹᓪᓕᕈᑕᐅᖃᑦᑕᔪᒻᒥᒻᒪᑕᑦᑕᐅᖅ 

ᐱᓕᕆᐊᖑᑎᓪᓗᒋᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ. 

ᓄᓇᓕᓐᓅᕈᓐᓇᖃᑦᑕᔪᓐᖏᒻᒥᒻᒪᑕ ᐃᓛᓐᓂᒃᑯᑦ.  

 

ᑐᖏᓕᓐᓄᖅᑲᐃ ᑐᓂᕐᕈᑎᒋᑲᐃᓐᓇᕈᒃᑯ. 

ᑲᑐᔾᔨᖃᑎᒌᓕᖅᓯᒪᓂᕆᔭᕗᑦ ᓄᓇᕗᑦ 

ᑐᓐᖓᕕᒃᑯᓐᓂᒃ ᑖᓐᓇ ᓵᓚᖃᕈᑎᔅᓴᑦᑎᐊᕚᓘᔮᔪᔫᖅ 

ᐃᑲᔪᖅᓯᓗᑎᒃ ᐸᓐᓂᖅᑑᕐᒥᐅᓂᒃ. 

ᐱᔭᕆᐊᑭᓐᖏᒻᒪᓂᓛᒃ ᐊᓯᖕᓂᒃ ᑎᒥᐅᔪᓂᑦ 

ᑲᑐᔾᔨᖃᑎᖃᕋᓱᒋᐊᔅᓴᖅ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᓯᓚᑖᓂᒥᐅᑕᐅᔪᓂᒃ. ᑕᐃᒪᓕ ᓄᓇᕗᑦ 

ᑐᓐᖓᕕᒃᑯᓪᓗ ᕼᐊᒻᓚᒃᑯᖏᓪᓗ 

ᐃᑲᔪᖅᓰᑦᑎᐊᖅᑐᐊᓘᔪᒻᒪᑕ. 

ᐊᖏᖅᓯᒪᓂᖃᑦᑎᐊᖅᑐᑎᒃ ᒪᐃᔭᖓᓂᒃ 

ᑲᑎᒪᔨᖏᓪᓗ ᐸᓐᓂᑑᕐᒥᐅᓪᓗ. 

ᑲᔪᓯᒍᓐᓇᓚᐅᓐᖏᑦᑐᖅ ᐃᑲᔪᖅᓰᖃᑦᑕᓐᖏᑉᐸᑕ 

ᑕᐃᒃᑯᐊ. ᑖᓐᓇ ᑕᕝᕙ ᐊᔪᕆᒐᓴᑦᑎᐊᕙᐅᓪᓗᒍ 

ᖃᐅᔨᓚᐅᖅᑕᕗᑦ. ᓴᖅᑭᔮᖅᑎᑦᑎᒃᑲᓐᓂᓚᐅᕐᖓᑦ 

ᐱᒻᒪᕆᐅᓂᖏᓐᓂᒃ ᑲᑐᔾᔨᖃᑎᒌᓐᓂᐅᑉ ᐊᒻᒪ 

ᓄᓇᓕᐅᑉ ᐃᓗᐊᓂ, 

ᐋᓐᓂᐊᖅᑕᐃᓕᓕᕆᔨᒃᑰᓪᓗᑕᓗ.  

 

ᒫᓐᓇ ᑐᖏᓕᕐᓅᑲᐃᓐᓇᕐᓂᐊᕋᒃᑯ 

ᖃᓄᐃᔅᓴᓐᖏᒃᑯᕕᑦ ᐃᔅᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓄᓇᓕᓐᓄᑦ ᑎᑭᖃᑦᑕᖅᑐᓂᑦ ᐃᑲᔪᖅᓰᔭᖅᑐᕐᓗᓂ 

ᖃᐅᔨᓴᖅᑐᓂᑦ ᐊᒻᒪᓗᑦᑕᐅᖅ ᐃᓅᓕᓴᖅᑕᐅᑎᓪᓗᒋᑦ 

ᐳᕙᓪᓗᓇᖅᑐᓖᑦ ᐱᐅᔪᑯᓘᖃᑦᑕᕐᖓᑦ.  

 

ᑕᑯᓯᒪᔭᕋᓕ ᐃᖏᕐᕋᑎᐊᖅᓯᒪᓂᕋᕈᓐᓇᖅᑕᕋ 

ᑲᔪᓰᓐᓇᖅᑐᑎᒃ ᑕᑎᒌᒍᓐᓇᖅᓯᓂᖅ 

ᐅᑉᐱᕆᖃᑦᑕᐅᑎᑦᑎᐊᕐᓂᖅ 

ᐋᓐᓂᐊᖅᑕᐃᓕᓕᕆᔨᒃᑯᓪᓗ ᐃᓚᒌᓪᓗ. ᐊᒻᒪ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᓐᖏᑦᑐᓂᒃ ᐱᔭᕆᐊᑐᔪᖅᓯᐅᓲᖑᒻᒪᑕ ᐃᓚᖏᑦ 

ᖃᐅᔨᓴᖅᑕᐅᑎᑦᑕᐅᑎᒋᖃᑦᑕᔪᓐᖏᒻᒪᑕ. 

ᑕᖅᑲᒃᑯᐊᓗᑦᑕᐅᖅ ᐅᕕᓂᖏᓐᓂᒃ 

ᐊᔾᔨᒌᓐᖏᑦᑐᓂᑦᑕᐅᖅ ᓈᒻᒪᒋᖃᑦᑕᐅᑎᓐᖏᑦᑐᓂᑦ 

ᐊᑦᑐᐊᓂᖃᖃᓯᐅᑎᒻᒥᒻᒪᑦ ᐊᒻᒪ ᑎᒥᒧᑦ 

ᐊᔪᓕᕈᑎᖃᖅᓯᒪᔪᓂᒃ. 

 

ᑲᓇᑕᓕᒫᕐᒥ ᖃᐅᔨᓴᖅᑐᖃᖃᑦᑕᖅᑎᓪᓗᒍ ᑕᐃᒫᒃ 

ᓄᓇᓕᓐᓄᑦ ᑲᓱᕈᑎᔅᓴᑦᑎᐊᕚᓗᓐᓂᑦ 

ᐱᒋᐊᖅᑎᑦᑎᖃᑦᑕᕈᓐᓇᖅᓯᒪᔪᒍᑦ ᑲᑐᔾᔨᖃᑎᕗᑦ 

ᐱᖃᑎᒋᓪᓗᑎᒍᑦ. ᐅᓐᓄᐊᖏᓐᓇᖅ 

ᐊᓯᔾᔨᖅᓯᒐᔅᓴᐅᓐᖏᒻᒫᑦ ᐱᓕᕆᐊᖑᐃᓐᓇᕐᓗᓂ 

ᑭᓯᐊᓂ ᐃᓕᓐᓂᐊᑎᑦᑎᔪᖃᖃᑦᑕᕐᓗᓂᓗ. 

ᑕᐃᒃᑯᐊᓗ ᑐᓴᖅᑎᑕᐅᒍᓐᓇᖃᑦᑕᕐᓗᑎᒃ 

ᖃᐅᔨᓴᖅᑕᐅᒍᒪᓕᖅᑎᑕᐅᓗᑎᒃ ᐊᒻᒪᓗᑦᑕᐅᖅ 

ᐊᓯᖏᑦᑕᐅᖅ ᑎᑭᑐᐃᓐᓇᖃᑦᑕᓲᒐᓛᓘᒻᒪᑕ 

ᓄᓇᕗᒻᒥ ᐊᐅᓪᓚᕇᖅᑐᐃᑦ. ᑕᐃᒃᑯᐊᓗᑦᑕᐅᖅ 

ᖃᐅᔨᓴᖅᑕᐅᖃᑕᐅᑎᒋᐊᖃᖅᓯᒪᒐᑦᑎᒍᑦ ᐊᒻᒪᓗ 

ᓄᓇᓕᒻᒨᖅᑐᖃᕐᓂᐊᖅᑲᑦ ᑕᒪᔾᔭᑦᑕᐅᖅ 

ᐃᓱᒪᒋᒋᐊᖃᖅᓯᒪᒻᒥᒐᑦᑎᒍᑦ.  

 

ᐊᑕᐅᓯᑐᐊᕐᒥᒃ ᓄᓇᓕᒻᒥᒃ 

ᐃᑲᔪᕋᓱᓐᓂᐅᒋᐊᖃᓐᖏᒻᒪᑦ. ᓄᓇᕗᓕᒫᕐᒥ 

ᐃᓱᒪᖃᕆᐊᖃᕆᐊᕐᓗᑕ ᑭᓯᐊᓂ ᐃᓱᒪᖃᕐᓗᑕ 

ᐱᓕᕆᒋᐊᖃᕋᑦᑕ. ᖃᐅᔨᔭᐅᓴᕋᐃᑦᑎᖃᑦᑕᕐᓗᑎᑦ 

ᐊᒻᒪᑦᑕᐅᖅ ᒪᒥᓴᖅᑕᐅᖃᑦᑕᐅᑎᒋᓗᑎᑦᑕᐅᖅ. 

ᐃᓄᒋᐊᓗᐊᕐᓃᑦ ᐊᖏᕐᕋᒥ, ᓂᕿᖃᑦᑎᐊᓐᖏᓐᓂᖅ 

ᐊᒻᒪ ᐱᕙᓪᓕᐊᔪᓕᕆᓂᕐᓗᑦᑕᐅᖅ ᐃᓚᒌᓄᑦ, ᐃᓚᒌᑦ 

ᑮᓇᐅᔭᖃᕐᓂᖏᑦ ᑮᓇᐅᔭᑭᓐᓂᖏᓪᓘᓐᓃᑦ 

ᐊᑦᑐᐊᓂᖃᖅᐸᒥᒻᒪᑕ. ᐱᓕᕆᒐᓱᓐᓂᕆᔭᑦᑎᓐᓂᒃ 

ᓄᖑᑦᑎᑦᑎᒐᓱᒃᑲᓗᐊᖅᑎᓪᓗᑕ ᐳᕙᓪᓗᑦᑐᓂᒃ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᕆᔭᐅᔪᖅ ᐅᖃᖅᑲᐅᖕᒪᑦ 

ᐃᖅᑲᓇᐃᔭᖃᑎᒋᔭᖏᒡᒎᖅ ᓄᓇᕗᑦ ᑐᓐᖓᕕᒃᑯᑦ 

ᑲᑐᔾᔨᖃᑎᒌᖕᓂᒃᑰᕈᑕᐅᓚᐅᕐᒪᑦ 

ᑖᓐᓇ, ᓄᓇᕗᑦ ᒐᕙᒪᒃᑯᑦ, ᑐᓐᖓᕕᒃᑯᑦ 

ᐊᖏᖃᑎᒌᒍᑎᖏᑦ ᖃᓄᐃᓕᖓᓕᖅᐸᑦ 

ᐳᕙᒡᓗᖕᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᒫᓐᓇ ᒪᑯᓂᖓ ᑐᓴᐅᒪᔾᔪᑎᓂᒃ 

ᐳᕙᒡᓗᖕᓂᕐᒧᑦ ᑐᕌᖓᔪᓂᒃ 

ᐊᒥᖅᑳᖃᑎᖃᖃᑦᑕᖅᑐᒍᑦ ᓄᓇᕗᑦ ᑐᓐᖓᕕᒃᑯᓐᓂᒃ. 

ᑖᓐᓇᑑᖏᑦᑐᖅ ᐊᒻᒪ ᐳᕙᒡᓗᒃᑕᐃᓕᒪᑎᑦᑎᓂᕐᒧᑦ 

ᑲᑎᒪᔨᕋᓛᑯᓗᒃᑕᖃᖅᑐᖅ ᑖᒃᑯᐊᓗ 

ᐅᓂᒃᑳᖃᑦᑕᖅᖢᑎᒃ ᑐᓐᖓᕕᒃᑯᓐᓄᑦ, ᓄᓇᕗᑦ 

ᒐᕙᒪᒃᑯᓐᓄᑦ ᐊᒻᒪᓗ ᐃᓄᐃᑦ ᑕᐱᕇᒃᑯᓐᓄᑦ 

ᑲᓇᑕᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. 

ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ 

ᓄᓇᕗᑦ ᑐᓐᖓᕕᒃᑯᑎᒎᖅᑎᓪᓗᒋᑦ ᐳᕙᒡᓗᓂᕐᒧᑦ, 

ᖃᐅᔨᒪᔪᖓ ᒪᕐᕉᖕᓂᒃ ᐊᐱᖅᑯᑎᑕᖃᖅᓯᒪᖕᒪᑦ 

ᑭᐅᔭᐅᓯᒪᓪᓗᑎᒡᓗ ᐊᕐᕌᒎᓚᐅᖅᑐᓂᒃ 

ᖃᓄᐃᓕᖓᓕᕐᓂᖓᓄᑦ ᑮᓇᐅᔭᐃᑦ ᐊᒻᒪᓗ ᖃᓄᖅ 

ᑮᓇᐅᔭᐃᑦ ᓴᖅᑭᑕᐅᕙᒻᒪᖔᑕ ᐃᑲᔪᖅᓱᕈᑕᐅᓪᓗᑎᒃ 

ᐱᓕᕆᐊᖑᓇᓱᐊᖅᑐᓄᑦ ᓲᕐᓗ ᓄᓇᓕᓕᒫᓄᑦ 

ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ.  

 

ᐃᓚᖓᑦ ᐊᐱᖅᑯᑕᐅᓚᐅᖅᑐᖅ ᐅᕙᓐᓄᑦ, ᑭᓯᐊᓂ 

ᑭᐅᔪᓐᓇᖅᑲᐅᖏᑦᑐᖓ ᑖᒃᑯᐊ ᑮᓇᐅᔭᐃᑦ ᓄᓇᕗᑦ 

ᑐᓐᖓᕕᒃᑯᑎᒎᕐᒪᑕ ᐊᒻᒪᓗ ᐃᓄᐃᑦ 

ᑎᒥᖁᑎᖏᑎᒍᑦ, ᓄᓇᓕᒻᒥᐅᓕᒫᑦ ᖃᐃᖁᔭᐅᓯᒪᕙᑦ 

ᓄᓇᓕᖕᓂ ᖃᐅᔨᓴᖃᑕᐅᖁᔭᐅᓗᑎᒃ 

ᓄᓇᕗᒻᒥ ᐃᓅᒐᓗᐊᕈᑎᒃ ᐋᒃᑲᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ, ᓄᓇᓕᓕᒫᓂ 

ᐸᖕᓂᖅᑑᒥ ᖃᐅᔨᓴᐃᓚᐅᕐᒪᑕ 

ᐳᕙᒡᓗᖏᒃᑲᓗᐊᕐᒪᖔᑦ, ᑭᓇᑐᐃᓐᓇᖅ ᑕᐃᑯᖓ 

ᐅᐸᒍᑎᔪᖅ ᐸᖕᓂᖅᑑᕐᒥᐅᑕᐅᖦᖤᑐᐊᕈᓂ 

ᖃᐅᔨᓴᖅᑕᐅᔪᓐᓇᖅᓯᓚᐅᖅᑐᖅ 

ᖃᐅᔨᓴᖅᑕᐅᔪᒪᑐᐊᖅᐸᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ, ᐄ, 

ᑕᐃᒃᑯᐊ ᐊᐱᕆᓚᐅᖅᑐᑦ ᓈᓚᒃᑐᒃᓴᐅᕗᑦ.  

 

ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᖔᖅᑐᑦ ᑮᓇᐅᔭᑦ 

ᓄᓇᕗᑦ ᑐᓐᖓᕕᒃᑰᕐᓂᕋᖅᑲᐅᒐᒃᑭᑦ, ᐳᕙᒡᓗᖕᓂᕐᒧᑦ 

ᐱᓕᕆᐊᖃᕈᓐᓇᕐᓂᐊᕐᒪᑕ, ᖃᓄᐃᒻᒪᒃᑭᐊᖅ 

ᓈᓴᐅᑏᑦ ᑕᐃᒃᑯᐊ ᐳᐃᒍᖅᖢᒋᑦ. 

ᑕᐃᒪᐃᒐᔪᖏᑦᑐᕈᓘᒐᓗᐊᖅᑐᖓ, ᖃᔅᓯᑦ 

ᑖᓚᐅᖕᒪᖔᑦ ᐳᐃᒍᖅᖢᖓ, ᑭᓯᐊᓂ ᓄᓇᓕᖕᓂᒃ 

ᖃᐅᔨᓴᐃᖃᑦᑕᓚᐅᕐᒪᑕ ᐳᕙᒡᓗᖏᒃᑲᓗᐊᕐᒪᖔᑦ. 

ᖃᔅᓯᓂᒃ ᑮᓇᐅᔭᓂᒃ ᑖᒃᑯᓇᓐᖔᖅᑐᓂᒃ 

ᐱᔪᓐᓇᖅᓯᓚᐅᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) 

ᑖᒃᑯᐊ ᐱᔾᔪᑎᒋᓪᓗᒋᑦ ᓯᓚᕐᔪᐊᕐᒥ ᐅᕝᕙᓘᓐᓃᑦ 

ᑲᑎᓪᓗᒋᑦ ᓄᓇᕗᑦ ᑐᓐᖓᕕᒃᑯᓐᓅᓚᐅᖅᑐᑦ ᐊᒻᒪᓗ 

ᑖᒃᑯᐊ ᐃᒡᓗᒌᑦᑎᐊᕐᓂᖏᑦ ᐱᔾᔪᑎᒋᓪᓗᒋᑦ, ᑕᒪᓐᓇ 

ᐅᖃᐅᓯᕆᓇᓱᔾᔮᓐᖏᑕᕋ. ᑖᒃᑯᐊ 

ᐊᖏᖃᑎᒌᒍᑎᐅᔪᑦ ᐸᖕᓂᖅᑑᒥ ᓄᓇᓕᓕᒫᑦᑎᐊᒥ 

$2.5 ᒥᓕᐊᓐᖑᓚᐅᕐᒪᑕ, ᐊᒻᒪᓗ 

ᖃᐅᔨᒪᑦᑎᐊᖅᑰᖅᑐᒍᑦ $1.1 ᒥᓕᐊᓐᖑᓚᐅᕐᒪᑕ. 

ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᐊᖏᕈᑎᖏᑦ, 

ᑐᓂᓯᒍᓐᓇᑐᐃᓐᓇᕆᐊᖃᖅᑐᒍᑦ ᐊᓯᖏᓐᓄᑦ 

ᐳᕙᓪᓗᖕᓇᐅᔪᓄᑦ ᓄᓇᓕᖕᓂ 

ᐋᓐᓂᐊᕐᓇᖅᑐᖃᓕᕐᓂᖅᐸᑦ. ᖁᔭᒋᔭᒻᒪᕆᒃᑭᕙᕗᑦ 

ᑮᓇᐅᔭᑎᒍᑦ ᐃᑲᔪᖅᓱᕐᓂᖅ, ᐊᒻᒪ 

ᐱᓕᕆᖃᑎᖃᐃᓐᓇᕐᓂᖅ ᓄᓇᕗᑦ ᑐᓐᖓᕕᒃᑯᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊᓗ ᓄᓇᕗᑦ ᑐᓐᖓᕕᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᓯ ᑖᒃᑯᐊ ᑮᓇᐅᔭᑦ 

ᐱᓪᓗᒋᑦ ᐳᕙᒡᓗᓕᕆᓂᕐᒧᓪᓗ ᑐᕌᖓᔪᑦ, 

ᓄᓇᓕᓕᒫᓂᒃ ᖃᐃᔨᓴᐃᓂᒃᑯᑦ ᐊᓯᖏᑦᑎᒍᓪᓘᓐᓃᑦ 

ᐳᕙᒡᓗᖕᓂᖅ ᐱᑕᖃᕈᓐᓃᕐᓂᐊᕐᒪᑦ ᓄᓇᕘᓕᒫᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑐᖏᓕᕋ ᑭᐅᖁᓐᓇᕋᓗᐊᑯᓂ 

ᖃᓄᐃᒃᓴᓐᖏᓐᓂᕈᕕᑦ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐱᐅᔪᒻᒪᕆᐅᕗᖅ ᐱᓕᕆᖃᑎᒌᓐᓂᐅᔪᖅ ᐊᒻᒪᓗ 

ᑲᑐᔾᔨᖃᑎᖃᕐᓂᖅ ᓄᓇᕗᑦ ᑐᓐᖓᕕᒃᑯᓐᓂᒃ 

ᐱᕕᖃᑦᑎᑕᐅᒐᑦᑕ ᑕᑯᓇᒍᓐᓇᖅᑎᑕᐅᓪᓗᑕ 

ᐃᒪᐃᑦᑐᓂᒃ ᖃᐅᔨᓴᕐᓂᕐᒥᒃ ᓄᓇᓕᓐᓂ 

ᖃᐅᔨᓴᕐᓂᐅᔪᒥᒃ, ᑕᒪᓐᓇ ᐱᓕᕆᐊᖑᕙᓪᓕᐊᔪᖅ 

ᑲᑐᔾᔭᐅᓪᓗᓂ. ᕿᒥᕐᕈᓪᓗᒋᑦ ᐊᓯᖏᑦ ᐱᓕᕆᕕᐅᔪᑦ 

ᒪᓕᒐᓕᐅᕐᕕᒻᒥ, ᐅᖁᒪᐃᑦᑐᓂᒃ ᐱᓕᕆᐊᖃᖅᐸᒻᒥᔪᑦ 

ᑕᒪᑐᒥᖓ ᐱᓕᕆᐊᖃᖅᑐᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᖓᔪᖅᑳᒻᒪᕆᖕᒥᒃ 

ᐊᒻᒪᓗ ᐱᓕᕆᕕᑦᑎᓐᓂᒃ ᑕᒪᑐᒧᖓ ᓘᑖᓄᑦ 

ᐳᕙᒡᓗᖕᓇᕐᒧᑦ, ᐊᑐᖃᑦᑕᕋᑦᑕ ᐋᓐᓂᐊᓯᐅᖅᑎᓂᒃ 

ᑮᓇᐅᔭᓂᒃ ᑕᐃᑲᓐᖔᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ 

ᑮᓇᐅᔭᖁᑎᑐᐃᓐᓇᖏᓐᓂᒃ, ᑕᐃᒪᐃᒻᒪᑦ 

ᐅᑎᖅᑎᑦᑎᒍᓐᓇᖅᑐᒍᑦ ᐃᓚᖏᓐᓂᒃ. 

 

ᕿᒥᕐᕈᓗᓂ ᐊᓂᖅᑎᕆᓂᕐᒧᑦ ᐋᓐᓂᐊᕐᓂᕐᒥᒃ 

ᓄᕙᒃᑎᑦᑎᓂᕐᒥᒡᓗ ᖃᓄᕐᓗ 

ᐱᖃᓐᓇᕆᔪᓐᓇᕐᒪᖔᑦᑎᒍᑦ; ᕿᒥᕐᕈᓗᓂ 

ᓄᓇᓕᓐᒨᖓᔪᓂᒃ ᐃᖅᑲᓇᐃᔮᓂᒃ ᐅᕝᕙᓘᓐᓃᑦ 

ᐱᔪᓐᓇᖅᑐᓂᒃ. ᒪᒥᐊᒃᑲᓗᐊᖅᐳᖓ 

'ᐳᕙᒡᓗᒃᑐᓕᕆᔨ'−ᓚᓪᓗᖓ, ᖃᐅᔨᒪᔪᖓ 

ᐃᓛᓐᓂᒃᑯᑦ ᐊᓯᐊᒎᕈᓐᓇᓲᖑᓂᖓᓂᒃ, ᑭᓯᐊᓂ 

ᑕᑯᖃᑦᑕᕋᑦᑕ ᐱᔪᓐᓇᕐᓂᕆᔭᐅᔪᓂᒃ 

ᐃᖅᑲᓇᐃᔮᒃᓴᓂᒃ ᓄᓇᓕᖕᓂ ᐃᖅᑲᓇᐃᔮᒃᓴᓂᒃ 

ᐃᑲᔪᖅᓱᐃᔾᔪᑎᒃᓴᓂᒃ ᐃᓕᓐᓂᐊᖅᑎᑦᑎᓂᕐᒧᑦ 

ᐃᓚᐅᓂᕆᔭᐅᔪᓂᒃ ᐃᑲᔫᑕᐅᒃᑲᓐᓂᕋᓱᒃᖢᑎᒃ 

ᐳᕙᒡᓗᒍᓐᓃᖅᑎᑦᑎᓇᓱᒃᑎᓪᓗᑕ. ᕿᒥᕐᕈᔪᒍᑦ 

ᐊᔾᔨᒌᖏᑦᑐᓂᒃ ᐊᑐᖅᑕᐅᒍᓐᓇᖅᑐᓂᒃ ᑮᓇᐅᔭᓂᒃ 

ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ 

ᐊᑐᐃᓐᓇᐅᑎᑕᐅᔪᓂᒃ ᑕᒪᒃᑯᓄᖓ ᓲᕐᓗ 

ᐋᓐᓂᐊᖅᑐᓕᕆᓂᕐᒧᑦ ᓱᓇᒃᑯᑖᓄᑦ 

ᐃᑲᔪᑐᐃᓐᓇᕆᐊᖃᕐᒥᔪᒍᑦ ᐱᐅᓯᕚᓪᓕᖅᑎᒐᓱᐊᕐᓗᒍ 

ᓄᓇᓕᓐᓂ ᐊᒻᒪᓗ ᓄᓇᓕᓐᓂ ᑭᐅᖃᑦᑕᕐᓂᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᓗᐊᕋᓱᖃᑦᑕᖏᓐᓇᒪᑦᑕᐅᖅ 

ᑕᐃᒎᓯᖏᓐᓂᒃ. 'ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ,' ᑕᐃᒪᐃᑎᒻᒪᒍ. 

ᐃᒃᓯᕙᐅᑖᖅ, ᒥᔅ ᕼᐊᓐᑦ 

ᐅᓂᒃᑳᕆᐊᖅᑎᒃᑲᓐᓂᖁᑐᐃᓐᓇᖅᐸᕋ ᖃᓄᖅ 

ᐅᖃᖃᑎᒌᖃᑦᑕᕐᒪᖔᑕ ᐱᓕᕆᖃᑎᖃᕐᓗᑕ ᓄᓇᕗᑦ 

ᑐᓐᖓᕕᒃᑯᓐᓂᒃ. ᑕᐃᒪ ᑲᑎᒪᔨᕋᓛᑦ ᑲᑎᒪᓂᖏᓐᓄᑦ 

ᐅᖃᐅᓯᐅᖅᑲᐅᔪᓄᑦ, ᖃᓄᐃᑦᑐᓂᒃ 

ᐅᖃᖃᑎᒌᖃᑦᑕᖅᐸᑦ ᐅᕝᕙᓘᓐᓃᑦ ᑐᒃᓯᕋᐅᑎᑎᒍᑦ 

ᑐᓐᓂᖅᑯᑎᖃᖅᐸᑦ ᓄᓇᕗᑦ ᑐᓐᖓᕕᒃᑯᓐᓄᑦ 

ᑮᓇᐅᔭᖅᑖᕈᓐᓇᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ? 

ᐱᑕᖃᖄ ᑲᑐᑎᖃᑎᒌᓂᒃ ᖃᓄᐃᒋᐊᕈᑎᓂᒃ 

ᓴᓇᔭᐅᔪᓂᒃ ᑲᑐᑎᓗᒋᑦ, ᐅᕝᕙᓗ ᐱᓕᕆᔭᐅᕙᒃᐸᑦ 

ᖃᓄᐃᒋᐊᖅᑕᐅᓗᑎᒃ ᐊᒻᒪ ᐱᓇᓱᐊᑐᐃᓐᓇᕐᓗᑎᒃ 

ᑮᓇᐅᔭᓄᑦ ᐃᒪᐃᑦᑐᓄᑦ ᐊᓯᖏᓄᑦ ᑐᓐᓂᕈᑎᓄᑦ 

ᐊᒻᒪ ᐃᑲᔫᑎᓄᑦ ᐊᖏᕈᑎᓂᒃ? 

ᑐᑭᓯᑎᑕᐅᒋᐊᕈᓐᓇᕈᒪ ᖃᓄᖅ ᑕᒪᓐᓇ 

ᐊᐅᓚᓂᖃᕐᒪᖔᑦ. ᓇᓗᓇᓐᖏᑦᑐᖅ ᑕᒪᒃᑮᓐᓂᒃ 

ᐱᑕᖃᑦᑐᖅ, ᐊᒻᒪᓗ ᐃᒻᒪᖃ ᐆᒃᑑᑎᑐᐃᓐᓇᖅ 

ᐃᓚᖏᓐᓂᒃ ᓂᕆᐅᒋᔪᓐᓇᑕᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ. ᓱᓕᔪᑎᑦ, ᐅᖃᖃᑎᒌᒃᐸᖕᒪᑕ 

ᐱᖓᓲᓕᖅᑲᖓᓪᓗᑎᒃ, ᐊᒻᒪᓗ ᓲᖃᐃᒻᒪ 

ᐳᕙᒡᓗᖕᓂᐅᑉ ᐲᖅᑕᐅᓂᖓᓄᑦ. 

ᑲᑐᔾᔨᖃᑎᒌᖕᓂᖅᑕᖃᖅᑐᖅ ᑲᑐᔾᔨᓂᒃᑯᑦ 

ᐱᕕᖃᕐᓂᐅᔪᓂᒃ ᓇᓗᓇᐃᖅᓯᖕᒥᔪᖅ ᐃᓂᐅᔪᓂᒃ 

ᓴᓐᖏᓂᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᖁᑎᓄᑦ 

ᖃᐅᔨᒪᓂᕐᒧᑦ ᐊᔪᓐᖏᓐᓂᐅᔪᓂᒃ ᐊᒻᒪᓗ 

ᐊᑐᖅᑕᐅᖃᑦᑕᖅᑐᓂᒃ ᐊᔾᔨᒌᖏᑦᑐᓄᑦ 

ᐊᕕᒃᑐᖅᓯᒪᔪᓄᑦ ᐅᕝᕙᓘᓐᓃᑦ 

ᐱᓕᕆᖃᑎᒋᔭᐅᔪᓄᑦ. ᑐᓂᓯᖃᑦᑕᖅᑐᒍᑦ ᓄᓇᕗᑦ 

ᑐᓐᖓᕕᒃᑯᓐᓄᑦ ᑲᑐᔾᔨᖃᑎᒌᑦᑎᓐᓄᑦ 

ᐃᓱᒪᒋᔭᐅᖁᓪᓗᒋᑦ ᐅᖃᖃᑎᒌᖕᓂᐅᔪᑦ ᐊᒻᒪᓗ 

ᑲᑐᔾᔨᓪᓗᑎᒃ ᐸᕐᓇᒍᑎᐅᔪᑦ ᓇᓗᓇᐃᖅᑕᐅᓯᒪᔪᑦ.  

 

ᐆᒃᑑᑎᒋᓗᒍ, ᖃᓄᖅ ᐅᐊᑦᑎᐊᕈ ᐆᑦᑑᑎᒋᖅᑲᐅᔭᕋ 

ᖃᐅᔨᓴᖃᑦᑕᕐᓂᖅ ᓄᓇᓕᒻᒥᐅᓕᒫᓂᑦ 

ᖃᐅᔨᓴᕐᓂᕐᒧᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖑᖃᑕᐅᖕᒪᑦ, ᐊᒻᒪ ᑕᑯᒋᐊᕐᓗᑕ 

ᑐᑭᓯᒋᐊᕈᑎᒃᓴᓂᒃ ᑲᑐᔾᔨᓂᕐᒧᑦ ᐊᖏᕈᒻᒥᒃ, ᐊᒻᒪ 

ᖃᓄᖅ ᑐᑭᓯᒋᐊᖅᑎᑦᑎᔪᓐᓇᕐᒪᖔᑦᑕ 

ᓇᓗᓇᐃᖅᓯᒃᑲᓐᓂᖅᑐᓂᒃ ᐱᓕᕆᖃᑕᐅᔪᓂᒃ ᐊᒻᒪ 

ᓄᓇᓕᖕᒥᐅᑎᒍᑦ ᐱᓕᕆᐊᓂᒃ ᐅᕝᕙᓘᓐᓃᑦ 

ᐱᓕᕆᐊᓂᒃ ᐃᑲᔫᑎᖃᕋᔭᖅᑐᓂᒃ ᐲᖅᑕᐅᓂᖓᓄᑦ 

ᐅᕝᕙᓘᓐᓃᑦ ᐋᖅᑮᒋᐊᕐᓂᕐᒧᑦ ᐳᕙᒡᓗᖕᓂᕐᒥᒃ 

ᓄᓇᕗᒻᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕐᒪᑦ 

ᐃᓚᖏᑦ ᐊᐱᖅᑯᑕᐅᖕᒪᑕ ᒥᔅᑕ ᕼᐃᒃᔅᒧᑦ. 

ᖁᔭᓐᓇᒦᖅᖢᒍ ᑖᓐᓇ ᐊᐱᕆᔪᓐᓇᖅᑲᐅᖕᒪᑦ. 

 

ᑖᒃᑯᐊ ᐳᕙᒡᖢᖕᓇᕐᒥᒃ ᐅᖃᐅᓯᖃᕈᒪᔪᖓ, ᓄᓇᓖᑦ 

ᑐᓴᖅᑎᑕᐅᑎᓪᓗᒋᑦ 

ᐳᕙᒡᓗᖕᓇᖅᑐᖃᕐᓂᕋᖅᑕᐅᑎᓪᓗᒍ ᑕᐃᑲᓐᖓᑦ 

ᐱᒋᐊᖅᖢᒍ ᓴᖅᑭᑕᐅᖕᒪᑦ ᐊᑯᓂᐊᓘᔮᖅᑐᖅ 

ᖃᓄᐃᓕᐅᖅᑕᐅᖅᑰᔨᓇᑎᒃ 

ᑐᓴᐅᒪᑎᑕᐅᓗᐊᖏᖦᖢᑎᒃ ᓄᓇᓖᑦ ᐱᓯᒪᓂᖏᓐᓄᑦ, 

ᐊᐱᖅᑯᑎᒃᓴᓐᓂᒃ ᑐᓂᔭᐅᖃᑦᑕᓚᐅᕋᒪ. ᖃᓄᖅ 

ᐳᕙᒡᓗᖕᓇᖅ ᓴᖅᑭᑕᐅᑐᐃᓐᓇᖅᖢᓂ ᓲᕐᓗ 

ᐃᒃᓯᖕᓇᖅᑕᐅᓪᓗᑎᒃ ᑐᓴᐅᒪᔾᔪᑎᓂᒃ 

ᑐᓴᐅᒪᑎᑕᐅᓗᐊᖏᖦᖢᑎᒃ ᑕᐃᑲᓂ 

ᑐᓴᖅᑎᑕᐅᑎᓪᓗᑕ ᓄᓇᓕᖕᓂ ᐱᑕᖃᕐᒪᒡᒎᖅ 

ᐃᖅᑲᓇᐃᔭᖅᑎᑦ ᒥᓂᔅᑕ ᑐᖏᓕᖏᑦ ᑕᒪᒃᑯᐊᕈᔪᐃᑦ 

ᑎᑭᖦᖢᑎᒃ ᑐᓴᖅᑎᑦᑎᔭᖅᑐᓚᐅᖅᑎᓪᓗᒋᑦ, 

ᐊᑯᓂᐊᓗᒃ ᑐᓴᕐᓇᓵᓚᐅᕐᒪᑕ ᓄᓇᓕᖕᓂ 

ᖃᓄᐃᓕᐅᕆᐊᖃᓕᕐᓂᕐᒥᓂᒃ ᑲᑉᐱᐊᓱᓕᖅᖢᑎᒡᓗ 

ᐃᓄᐃᑦ ᑲᑎᓗᐊᕆᐊᒃᓴᖅ ᐅᓗᕆᐊᓱᓕᖅᖢᑎᒃ 

ᐱᓚᐅᕐᒪᑕ. 

 

ᑕᐃᑲᓂᓕ ᓇᐅᔮᓂᑦ ᑖᒃᑯᐊ ᐊᒻᒪ 

ᑐᒃᓯᕋᕐᕕᐅᓯᒪᓪᓗᑕ, ᑐᒃᓯᕋᖅᓯᒪᓪᓗᖓ ᒥᓂᔅᑕ 

ᖃᐅᔨᒪᓪᓗᓂ, ᓄᓇᓕᓗᒃᑖᖅ 

ᖃᐅᔨᓴᖅᑕᐅᖁᓪᓗᑎᒍᑦ ᕼᐋᒻᓚᑦ ᐱᔪᒪᓯᒪᖕᒪᑕ 

ᐊᒻᒪ ᒫᓐᓇ ᐱᓕᕆᖃᑎᖃᓕᖅᖢᑎᒃ ᕼᐋᒻᓚᒃᑯᑦ 

ᐸᕐᓇᐃᓇᓱᒃᑐᑦ ᐃᓂᒃᓴᕆᓇᔭᖅᑕᖏᓐᓂᒃ 

ᐋᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᓪᓗᐊᖅᑰᔨᑎᓪᓗᒋᑦ 

ᐱᓕᕆᕕᖓᑎᒍᑦ, ᑭᓯᐊᓂ ᕼᐋᒻᓚᒃᑯᑦ 

ᖃᓄᐃᖏᓐᓂᕐᒧᑦ ᑐᕌᖓᓂᖓᓄᑦ 

ᐱᓕᕆᔪᒪᓂᖏᓐᓄᑦ ᓄᖑᖁᔨᒐᓗᐊᖅᖢᑎᒃ 

ᑖᒃᓱᒥᖓ, ᐳᕙᒡᓗᖕᓇᕐᒥᒃ ᑕᐃᒪᓐᖓᓂᐊᓗᒡᓗ 

ᐊᑯᓂᐊᓗᒃ ᓄᓇᕗᑦᒦᓕᕐᒪᑦ ᐊᑐᖅᑕᐅᓯᒪᖕᒪᑦ. 

ᓯᕗᓕᕆᓚᐅᖅᑕᑦᑎᓐᓄᑦ ᐊᑐᖅᑕᐅᓚᐅᖅᓯᒪᓪᓗᓂ, 

ᐋᓐᓂᐊᕐᕕᓕᐊᖃᑦᑕᓚᐅᖅᖢᑎᒃ.  

 

ᒫᓐᓇᒧᑦ ᓱᓕ ᑎᑭᖦᖢᒍ ᑕᐃᒪᐃᑦᑑᖕᒪᑦ ᓇᐅᔮᓄᑦ 

ᖃᓄᓪᓚᕆᒃ ᐸᕐᓇᒃᓯᒪᖕᒪᖔᑕ 

ᓯᐊᒻᒪᓚᐅᓐᖏᓐᓂᖏᓐᓂ ᓴᖅᑭᑕᐅᓚᐅᖅᑎᓪᓗᒍ 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᐅᖃᐅᓯᕆᔭᐃᑦᑕ ᒥᒃᓵᓄᑦ ᐅᒡᒍᐊᖅᐳᖓ ᖃᓄᖅ, 

ᓇᐅᔮᕐᒥᐅᑦ ᑐᓴᖅᑎᑕᐅᓚᐅᖅᑎᓪᓗᒋᑦ ᒪᐃᖑᑎᖦᖢᒍ 

2023 ᐳᕙᒡᓗᖕᓇᐅᑉ ᒥᒃᓵᓄᑦ ᑕᐃᒪᓐᖓᓂᑦ ᑕᒪᓐᓇ 

ᐱᓕᕆᐊᖑᐃᓐᓇᐅᔭᖅᑑᒐᓗᐊᖅ ᑭᓯᐊᓂ ᐃᒻᒪᖄ 

ᑕᑯᒃᓴᐅᖏᑦᑐᒃᑯᑦ ᐱᓕᕆᓗᐊᒨᑦᑕᖅᑰᖅᑐᖅ 

ᐱᓕᕆᒐᓗᐊᖅᑎᓪᓗᑕ 

ᑐᓴᐅᒪᑎᑦᓯᑦᑕᒃᑲᓐᓂᖅᑑᓪᓗᐊᕐᓂᕈᑉᑕ 

ᐃᑲᔫᑕᐅᒍᒫᕐᓂᖅᐸᑦ ᑕᒪᓐᓇ 

ᓴᖅᑭᑎᓐᓂᓗᑦᑐᒫᖅᐸᕗᑦ. ᑕᐃᒪ ᐃᖢᐊᖅᓴᐃᔨᕐᔪᐊᖅ 

ᑕᒪᑦᓱᒥᖓ ᐊᐅᓚᑦᑎᖕᒪᑦ 

ᐋ’ᓂᐊᖅᑕᐃᓕᑎᑦᓯᔨᒃᑯᓐᓂᖔᖅᓯᒪᔪᓂᒃ 

ᐱᓕᕆᖃᑎᖃᑎᖅᖢᓂ ᐊᓯᖏᓐᓂᒃᑕᐅᖅ. ᑖᓐᓇ 

ᐃᖢᐊᖅᓴᐃᔨᕐᔪᐊᖅ ᑭᓯᕐᒥᐅᖏᑦᑐᖅ.  

 

ᒫᓐᓇ ᐸᕐᓈᒃᑐᒍᑦ ᓇᐅᔮᓄᑦ 

ᐱᓕᕆᓂᖅᑕᖃᕈᒫᖁᑉᓗᒍ. ᖃᑉᓗᓈᑐᑦ (ᑐᓵᔨᒃᑯᑦ) 

ᐱᕚᓪᓕᖅᓯᒪᓗᓂ ᖃᐅᔨᓴᕐᓂᕐᒥᒃ. 

(ᑐᑐᓵᔨᒃᑰᖏᑦᑐᖅ) ᓄᓇᓕᓗᒃᑖᒧᑦ 

ᑐᕌᖓᓂᐊᖅᑑᒐᓗᐊᖅ ᑭᓯᐊᓂ ᐊᑯᑦᑐᓂᖅᓴᐅᓗᒋᑦ 

ᖃᐅᔨᓴᖅᑕᐅᓂᕆᔭᖏᑦ ᐸᕐᓈᕐᒪᑦ 

ᐃᖢᐊᖅᓴᐃᔨᕐᔪᐊᖅ ᑎᐊ’ᓇᐃᑦᑐᒥᒃ ᑕᐅᑐᖅᑰᖅᖢᓂ.  

(ᑐᓵᔨᑎᒍᑦ) ᑖᒃᑯᐊ ᐸᕐᓇᐅᑎᒋᔭᐅᔪᑦ ᒫᓐᓇᐅᔪᖅ 

ᑖᓐᓇ ᓯᕗᓕᖅᑎ, ᑕᐃᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᓐᓇ 

ᐊᑯᓂᐅᓂᖅᓴᖅ ᓄᓇᓕᖕᓂ 

ᐊᑯᑦᑐᔫᑕᐅᓂᖅᓴᐅᓗᑎᒃ ᖃᐅᔨᓴᐃᖃᑦᑕᖁᓪᓗᒋᑦ 

ᐃᒻᒪᖄ ᑕᖅᑭᑦ 7 ᐃᓗᐊᓂ.  

 

ᐱᔾᔪᑎᒋᓪᓗᒍ ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ ᓇᓂ 

ᐃᓂᒋᔭᐅᓂᐊᖅᑐᒥᒃ ᐊᒻᒪᓗ ᓱᓇᒃᑯᑎᒃᓴᖏᑦ ᐊᒻᒪ 

ᖃᕋᓴᐅᔭᐃᑦ ᐊᒻᒪ ᐃᖅᑲᓇᐃᔭᖅᑏᑦ ᐊᒻᒪ 

ᑐᔪᕐᒥᕕᒃᓴᕆᓂᐊᖅᑕᖏᓐᓂᒃ 

ᐃᖅᑲᓇᐃᔭᖅᑎᐅᓂᐊᖅᑐᑦ ᓄᓇᓕᖕᓂᑦ ᑕᒪᑐᒥᖓ 

ᐱᓕᕆᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᓇᐅᔮᓂ 

ᐅᓗᕆᐊᒋᔭᐅᓕᖅᓯᒪᖕᒪᑦ ᐊᒻᒪ 

ᐱᓕᕆᕝᕕᐅᓗᐊᕆᐊᒃᓴᖅ ᒐᕙᒪᒃᑯᓐᓃᖔᖅᑐᓄᑦ 

ᓄᖅᑲᕈᑕᐅᓯᕙᓵᖅᖢᓂ ᑎᑭᓪᓗᐊᕋᔭᖅᑐᓂᒃ, 

ᐳᕙᒡᓗᖕᓇᖅᑕᖃᕐᒪᒎᖅ ᓯᐊᒻᒪᒃᓯᒪᓕᖅᑐᓂᒃ 

ᑎᑭᑦᑐᒪᔪᓐᓃᖅᑐᑦ. 

ᑐᐊᕕᕆᔭᐅᒃᑲᓐᓂᕈᒥᓇᕋᓗᐊᖅᖢᓂ 

ᐱᑕᖃᖁᓐᓇᖏᒃᑲᓗᐊᕐᒪᑦ ᑭᓯᐊᓂ ᑐᐊᕕᕐᓂᓪᓗ 

ᐊᔪᕐᓇᖅᖢᓂ ᐋᓐᓂᐊᕐᓂᐅᖕᒪᑦ, ᑖᓐᓇ 

ᐅᖃᐅᓯᒃᓴᓪᓗᐊᑐᐃᓐᓇᐅᓪᓗᓂ, ᑕᐃᒫᖅᖢᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᑐᐃᓐᓇᐅᓚᐅᖅ. 

ᐊᑎᖁᑎᒃᑲ ᑕᐃᒪ ᐊᒥᓱᔾᔫᒻᒪᑕ ᓱᓕ, ᒫᓐᓇ 

ᓄᖅᑲᖔᓪᓚᓚᐅᕐᓂᐊᖅᑐᒍᑦ 15 ᒥᓂᑦᒥ. 

 

>>ᓄᖅᑲᖓᑲᐃᓐᓇᖅᑐᑦ 15:21ᒥ 15:45ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᒃᑯᑦ. 

ᑲᑎᒪᒋᐊᓚᐅᕐᒥᑕ, ᑲᑎᒪᑐᐃᓐᓇᖅᑎᓪᓗᑕ. ᒫᓐᓇ 

ᑲᑎᒪᔾᔪᑎᖃᕋᑦᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᐊᒃᓴᖏᓐᓂᒃ, ᑭᒃᑯᓕᒫᓪᓗ 

ᐃᓅᓕᓴᖅᑕᐅᔾᔪᑎᖏᓐᓄᑦ ᑐᕌᖓᔪᖅ ᑲᒪᒋᒐᑦᑎᒍᑦ. 

ᒥᔅ ᕿᓕᖅᑎ ᑕᐃᒪ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕆᐊᕈᒪᓪᓗᒍ ᐆᒥᖓ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐆᒥᖓ 

ᑲᒪᒋᔭᖃᖅᓯᒪᒻᒪᑕ ᐋᓐᓂᐊᒥᒃ ᑕᐃᔭᐅᔪᖅ 

(ᑐᓵᔨᑎᒍᑦ) ᐃᖅᖢᒃᑯᑦ ᐋᓐᓂᐊᖃᕐᓂᕐᒧᑦ 

ᖃᐅᔨᓴᐃᓂᕐᒥᒃ (ᑐᓵᔨᑎᒎᕈᓐᓃᖅᑐᖅ). ᑖᓐᓇ 

ᐃᖏᕐᕋᓯᒪᓂᕆᔭᖓ, ᓚᐅᖅᑕᖓ ᐱᓕᕆᓂᐅᓯᒪᔪᖅ 

ᐊᕐᕌᒍ ᖃᔅᓯᓂᒃᑭᐊᖅ ᐅᓪᓗᒥᒧᑦ ᑎᑭᑦᑐᒍ ᓱᓇ 

ᐱᒡᒐᓇᖅᓯᒪᕙᑦ ᑖᔅᓱᒧᖓ 

ᖃᐅᔨᓴᖅᑕᐅᓂᖅᑕᖃᖅᑎᓪᓗᒍ ᖃᓄᖅ 

ᐃᖏᕐᕋᓂᖓ ᑕᕝᕘᓇ ᖃᐅᔨᓴᐃᖃᑦᑕᓂᕐᒥᒃ ᓄᓇᕗᑦ 

ᓄᓇᓕᖏᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) 

ᐱᔾᔪᑎᒋᓪᓗᒋᑦ ᑕᒪᒃᑯᐊ, ᑕᒪᒃᑯᓂᖓ ᐃᖅᓱᖏᑎᒍᑦ 

ᖃᐅᔨᓴᐃᖃᑦᑕᕐᓂᖅ ᑳᓐᓱᖃᕐᒪᖔᑕ ᐆᑦᑐᕋᖅᑕᐅᔪᖅ 

ᐱᔭᕇᖅᑕᐅᓯᒪᓚᐅᖅᑐᖅ ᓄᓇᓕᓐᓂᒃ ᐱᖓᓱᓂᒃ, 

ᑖᓐᓇ ᖃᐅᔨᓴᐃᓚᐅᖅᑐᑦ ᓄᓇᓕᓐᓂᒃ ᐱᖓᓱᓂᒃ 

ᐊᒻᒪᓗᑦᑕᐅᖅ ᖃᐅᔨᓴᖅᑕᐅᓪᓗᑎᒃ ᐃᖅᑐᖏᑎᒍᑦ 

ᑳᓐᓱᖃᕐᒪᖔᑕ. ᑖᒃᑯᐊ ᐊᒃᓱᕈᕐᓇᖅᑐᖃᓚᐅᖅᑐᑦ 

ᐆᑦᑐᕋᖅᑕᐅᑎᓪᓗᒍ ᑖᓐᓇ. 

ᐃᖅᑲᓇᐃᔭᖅᑎᑖᕈᓐᓇᑦᑎᐊᓚᐅᓐᖏᒻᒪᑕ, 

ᐊᒻᒪᓗᑦᑕᐅᖅ ᕿᖑᓐᖓᒍᑦ 

ᖃᐅᔨᓴᖅᑕᐅᓇᓱᒃᑎᓪᓗᒋᑦ ᐊᒻᒪᓗᑦᑕᐅᖅ 

ᑐᓴᒐᒃᓴᓂᒃ ᓄᐊᑦᑎᓇᑎᓪᓗᒋᑦ 

ᐃᓄᒋᐊᓐᓂᕆᔭᖏᑎᒍᑦ, ᑖᓐᓇ ᐱᔾᔪᑎᒋᓪᓗᒍ 

ᐅᖃᐅᓯᕆᓕᕐᒥᔭᕗᑦ ᑭᖑᓪᓕᕐᒥᒃ ᐱᓕᕆᔭᐅᔪᒃᓴᐃᑦ 

ᑕᒪᒃᑯᓂᖓ ᐃᑦᓱᖏᑎᒍᑦ ᖃᐅᔨᓴᖅᑕᐅᖃᑦᑕᖅᑐᑦ 

ᓄᓇᕗᓕᒫᒥᑦ ᖃᐅᔨᓴᐃᖁᓪᓗᒋᑦ ᐊᒻᒪ 

ᐊᑐᖅᑕᐅᖏᓐᓇᕐᓂᐊᖁᓪᓗᒍ, ᑕᕝᕙ ᑐᕌᒐᒃᓴᕆᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᑭᐅᔾᔪᑏᑦ. ᑖᒃᑯᓇᓂ ᓄᓇᓕᓐᓂᒃ ᐱᖓᓱᓂᒃ 

ᐱᓕᕆᐊᖑᓯᒪᓯᒪᔪᖅ, ᑖᒃᑯᐊᓗ ᓇᓗᓇᐃᕋᑖᕋᕕᒋᑦ 

ᐱᒡᒐᓇᕈᑎᒋᓯᒪᔪᐃᑦ ᐱᔾᔪᑎᒋᓪᓗᒋᑦ. ᑕᐃᒪᓕ 

ᑕᒪᓐᓇ ᓄᓇᕗᓕᒫᒥᑦ ᓯᐊᒻᒪᕐᓗᒍ 

ᖃᐅᔨᓴᕐᓂᐅᔪᒪᓂᐊᖅᑐᖅ ᐱᑎᓪᓗᒍ ᑖᒃᑯᐊ 

ᐊᔪᕐᓇᕈᑎᒋᐅᔭᖅᓯᒪᔪᑦ ᑕᑯᓐᓇᖅᑐᒋᑦ, ᓱᓇ 

ᐃᓂᓪᓚᑎᖅᑕᐅᓯᒪᑦᑎᐊᕆᐊᒃᑲᓂᕐᓗᓂ 

ᐊᑕᖏᕐᓗᑎᓪᓘᓐᓃᑦ, ᓯᕗᓪᓕᖅᐸᐅᑎᓗᒍᓘᓐᓃᑦ, 

ᖃᓅᓂᐊᓕᖅᐸ ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒃᓯᕙᐅᑕᖅ. ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑏᑦ ᑕᒪᒃᑯᓂᐊ ᐆᒃᑐᕋᖅᑎᓪᓗᑕ 

ᖃᐅᔨᓴᐃᓪᓗᑕ ᑕᒪᑐᒧᖓ 

ᐊᑑᑎᖃᓪᓚᕆᓚᐅᖅᓯᒪᖕᒪᑦ, 

ᑐᓴᐅᒪᑎᑦᑎᔾᔪᑎᐅᖃᑦᑕᓚᐅᖅᑐᖅ ᖃᓄᖅ ᑕᒪᒃᑯᐊ 

ᓄᓇᕗᖕᒥᑦ ᖃᐅᔨᓴᐃᒃᑲᓐᓂᕋᔭᕐᒪᖔᑕ. ᐃᓚᖓᑦ 

ᑖᒃᑯᐊ ᐱᔾᔪᑎᒋᓚᐅᖅᑕᖓ ᓇᓗᓇᐃᖅᓯᓚᐅᖅᑐᑦ, 

ᐱᒻᒪᕆᓂᒃ ᐊᔾᔨᒌᓂᒃ ᐃᖅᑲᓇᐃᔭᖅᑏᑕᖁᓪᓗᒋᑦ 

ᑖᒃᑯᓂᖓᔅᓴᐃᓐᓇᖅ, ᐱᔭᓐᓂᖏᑦᑑᓚᐅᕐᒪᑦ 

ᓄᓇᕗᓕᒫᒥᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔭᐅᓂᐊᖅᑐᖅ ᐋᖅᑭᒐᓱᒃᖢᑎᒍᑦ 

ᐃᖅᑲᓇᐃᔭᖅᑏᑦ ᐊᓯᔾᔨᑲᑕᒃᑎᓪᓗᒋᑦ. ᐊᒻᒪ 

ᕿᒥᕐᕈᓇᒃᑕᐅᓚᐅᖅᖢᓂ ᐅᓂᒃᑳᓕᐅᓚᐅᖅᓯᒪᖕᒪᑦ 

ᒫᓐᓇ ᐅᓂᒃᑳᖅ ᕿᒥᕐᕈᓇᖅᑕᐅᓕᖅᑐᖅ 

ᐱᓕᕆᔭᐅᓚᐅᖅᑎᓪᓗᒍ ᑕᒪᓐᓇ. ᑕᐃᒪᓕ 

ᑕᐃᔅᓱᒪᓂᐅᓕᖅᐸᑦ ᓄᓇᕗᓕᒫᒥ 

ᖃᐅᔨᓴᐃᔪᓐᓇᖅᓯᑉᐸᑕ ᐃᖅᖢᖏᑎᒍᑦ 

ᑳᓐᓱᖃᕐᒪᖔᑕ ᑕᒪᒃᑯᓂᖓ, ᐅᖃᐅᓯᕆᓚᐅᕐᒥᔭᕗᑦ 

ᐃᒡᓕᐊᓕᕆᓂᕐᒧᑦ ᐊᒻᒪ ᐃᕕᐊᖏᒃᑯᑦ ᑳᓐᓱᓂᒃ 

ᖃᐅᔨᓴᐃᓗᑕ. ᑖᒃᑯᐊ ᖄᒃᑲᓐᓂᐊᒍᑦ 

ᑐᕌᒐᒃᓴᑦᑎᓐᓄᑦ ᑎᑭᐅᑎᓚᐅᓐᖏᓐᓂᑦᑎᓐᓂᒃ 

ᓴᓇᔭᕆᐊᖃᕋᑦᑕ ᑕᒪᑐᖓ ᐱᓕᕆᔾᔪᑎᒃᓴᖅ 

ᐊᑐᖅᑕᐅᖏᓐᓇᕈᓐᓇᕐᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ. ᐃᓛᒃ, ᓇᓗᓇᖏᒻᒪᑦ 

ᐱᒡᒐᖅᑐᖅᓯᐅᕈᑎᖃᕈᑎᒋᓯᒪᔪᖅ ᑕᒪᓐᓇ, ᑕᐃᒪᓕ 

ᑕᒪᓐᓇᐅᒐᓗᐊᖅᑎᓪᓗᒍ ᑲᔪᓯᒋᐊᕈᒪᓂᓯ ᑕᒪᓐᓇ 

ᐱᐅᒻᒪᑦ, ᐊᓯᖏᓐᓄᓪᓗ ᖃᐅᔨᓴᕈᑎᔅᓴᓂᒃ ᑳᓐᓱ 

ᓇᐅᒃᑯᑦ ᑎᒥᒥᒃ ᑕᐃᒃᑯᐊ ᓇᓗᓇᐃᕋᑖᖅᑕᑎᑦ. ᑕᐃᒪ 

ᑕᒪᓐᓇᐅᑎᓪᓗᒍ ᐅᓪᓗᕐᒥᒃ ᐋᔩᕈᑎᖃᖅᓯᒪᓕᕐᒪᖔᔅᓯ 

ᖃᖓᒃᑯᑦ ᑕᒪᓐᓇ ᓇᓗᓇᐃᖅᓯᒪᒻᒪᖔᖅᓯᐅᒃ 

ᑐᓴᕈᒪᖔᓕᕆᓪᓗᒍ, ᐱᒋᐊᑲᓂᖅᑎᒐᔭᕐᓗᒍ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᑖᒃᒪ ᐃᓱᐊᖅᓴᐃᔨᕐᔪᐊᕆᔭᕗᑦ 

ᐱᓕᕆᖃᑎᖃᖅᑑᒐᓗᐊᖅ ᐱᓕᕆᖃᑎᒋᔭᑉᑎᓐᓂᒃ, 

ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ 

ᐱᓕᕆᖃᑎᖃᓚᐅᖅᕋᑉᑕ ᑕᒪᑐᒪ ᒥᒃᓵᓄᑦ. 

(ᑐᓵᔨᑎᒍᑦ) ᐃᖅᑲᓇᐃᔭᖃᑎᒋᓪᓗᒋᑦ ᑲᓇᑕᒥ 

ᑕᐃᒃᑯᐊ ᑳᓐᓱᖃᕐᓂᕐᒧᑦ ᐱᓕᕆᐊᖃᖃᑦᑕᖅᑐᓂᒃ, 

ᐸᕐᓇᐃᓪᓗᑕ ᑕᒪᒃᑯᓂᖓ ᐃᖅᖢᖏᑎᒍᑦ 

ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ ᑳᓐᓱᖃᕐᒪᖔᑕ 

ᐆᒃᑑᕋᖅᑕᐅᓪᓗᓂ ᖃᐅᔨᓴᖅᑕᐅᓚᐅᖅᑐᖅ, ᑎᒥᐅᔪᑦ 

ᑕᒪᒃᑯᓂᖓ ᖃᐅᔨᒪᔭᖃᓪᓚᕆᖕᒪᑕ ᐱᓕᕆᓪᓗᑎᒡᓗ 

ᐃᖅᑲᓇᐃᔭᖅᑎᖃᖅᖢᑎᒡᓗ.  

 

ᐊᔾᔨᒌᓐᖏᑦᑐᓂᒃ ᑕᐱᖃᖅᖢᑕ ᐱᓕᕆᖃᑎᖃᖅᑐᒍ 

ᑕᒪᒃᑯᓂᖓ ᐃᖅᖢᖏᑎᒍᑦ ᑳᓐᓱᖃᕐᒪᖔᑕ 

ᖃᐅᔨᓴᐃᔾᔪᑎᓂᒃ, ᐊᒻᒪᓗᑦᑕᐅᖅ 

ᓯᒡᒐᓕᐊᖅᑐᓗᐊᖅᑕᐃᓕᒪᓂᕐᒧᑦ ᓄᖅᑲᕋᓱᐊᕐᓂᕐᒧᓪᓗ 

ᐱᓕᕆᐊᖃᖅᑐᑦ, ᐊᒻᒪ ᐸᕐᓇᐅᑎᖃᖅᑐᒍᑦ 

ᐊᐅᓪᓚᖃᑦᑕᖅᑐᓂᒃ ᐃᓅᓕᓴᖅᑕᐅᔭᖅᑐᖅᑎᓪᓗᒋᑦ. 

ᑖᔅᓱᒧᖓ ᐅᑖᓄᒃᑲᓐᓂᖅ ᑖᒃᑯᓄᖓ 

ᐃᖅᖢᑐᐃᓐᓇᕐᒨᖏᑦᑐᖅ ᖃᐅᔨᓴᐃᔾᔪᑎᒃᓴᖃᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᑕᐃᒪᓕ 

ᐊᐱᖅᑯᑎᖃᐅᑎᒋᔪᒪᒋᓪᓗᒍ ᑖᒃᑯᐊ ᓄᓇᓕᓐᓂᑦ 

ᐱᖓᓱᑦ ᑕᐃᖅᑲᐅᒐᕕᒋᑦ ᓇᓕᖑᑦᑕᕐᒪᖔᑕ 

ᓄᓇᓕᓐᓂᒃ? ᐊᒻᒪᓗ ᐊᐃᑉᐸᖓ ᑕᕝᕗᖓ 

ᐃᓚᓕᐅᑎᓗᒍ ᐊᐱᖅᑯᑎᒋᔪᒪᒋᓪᓗᒍ, ᑕᒪᒃᑯᐊ 

ᑲᔪᓯᓯᒪᓐᖏᑦᑐᑦ ᖃᐅᔨᓴᖅᑕᐅᒃᑲᓐᓂᕆᐊᓖᑦ, 

ᖃᐅᔨᓴᖅᑕᐅᒃᑲᓐᓂᕈᓯᒪᔪᐃᑦ ᓱᓇᑭᐊᖅ, 

ᓯᓚᓗᑭᐊᖅ? ᐅᕝᕙᓗᑭᐊᖅ ᐊᑐᐃᓐᓇᖏᓐᓂᑯᖓᓄ, 

ᖃᐅᔨᓴᖅᑕᐅᒃᑲᓐᓂᕆᐊᓖᑦ, ᓇᓕᓐᓂᐊᓄᑦ ᑖᓐᓇ 

ᖃᐅᔨᓴᖅᑕᐅᒥᓂᖅᓯ? ᐅᕝᕙᓗ ᐱᓕᕆᔾᔪᓯᒥᓃᑦ 

ᑖᒃᑯᓄᖓ ᑐᕌᖓᔪᒥᒃ ᑭᐅᔾᔪᑎᒋᖅᑲᐅᕕᐅᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖅᑎᓪᓗᒋᑦ, 

ᐱᓕᕆᔭᐅᑎᓪᓗᒋᑦ ᖃᐅᔨᓴᖅᑕᐅᕐᖓᖅᑐᑦ ᑖᒃᑯᓄᖓ 

ᐆᒃᑐᕋᖅᑕᐅᔪᖅ ᖃᐅᔨᓴᖅᑕᐅᕐᖓᖅᑐᑦ ᑕᒪᒃᑯᓄᖓ 

ᓯᕗᓪᓕᖅᐹᒥᒃ, ᐊᒻᒪ ᖃᐅᔨᔭᐅᔪᑦ 

ᖃᓄᐃᓕᖓᒻᒪᖔᑕ 

ᖃᐅᔨᓴᖅᑕᐅᒃᑲᓐᓂᕆᐊᖃᖃᑦᑕᖅᑐᑦ. ᑕᒪᒃᑯᐊ 

ᕿᓐᖑᒻᒥᒐᖅᑕᐅᓪᓗᑎᒃ ᑕᖅᑲᒨᓇ ᐃᖅᖢᖏᑎᒍᑦ 

ᖃᐅᔨᓴᖅᑕᐅᓚᐅᕐᓗᑎᒃ ᖃᐅᔨᔭᐅᒍᑎᒃ 

ᕿᓐᖑᒻᒥᒐᖅᑕᐅᖃᑦᑕᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᖃᐅᔨᓴᕐᓂᐅᔪᖅ, (ᑐᓵᔨᑎᒍᑦ) 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒃᑐᕋᖅᖢᑎᒃ ᑕᒪᒃᑯᓂᖓ 

ᐱᓕᕆᐊᖃᓚᐅᖅᑎᓪᓗᒋᑦ, ᓇᓪᓕᐊᖕᓂᒃ ᓄᓇᓕᖕᓂᒃ 

ᖃᐅᔨᓴᖅᑕᐅᕕᖃᓕᕐᓗᓂᓪᓘᓐᓃᑦ ᖃᓄᕐᖑᓇ 

ᐱᔾᔪᑎᖃᓪᓚᕆᒃᑲᓐᓂᖅᑐᓂ ᐅᑭᐅᖅᑕᖅᑐᒦᓕᕐᓗᑎᒃ 

ᐃᖃᓗᓐᓂᓘᓐᓃᑦ ᓇᓕᐊᓐᓂᑭᐊᖅ ᑖᔅᓱᒥᖓ 

ᐱᔾᔪᑎᖃᓗᐊᒃᑲᓂᕐᒪᖔᖅ, 

ᖃᓪᓗᓈᓂᑐᐃᓐᓇᐅᖏᑦᑐᖅ ᑐᑭᓯᓇᕈᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᖃᐅᔨᓴᖅᑕᐅᒃᑲᓐᓂᖃᑦᑕᖅᑐᑦ 

ᑭᖑᓪᓕᕐᒥ ᐆᒃᑐᕋᐃᓚᐅᖅᑎᓪᓗᒋᑦ 

ᖃᐅᔨᓴᓚᐅᖅᑎᓪᓗᒋᑦ ᐱᔭᕇᖅᓯᑎᓪᓗᒋᑦ 

ᑕᒪᒃᑯᓂᖓ, ᓄᓇᕗᓕᒫᑦᑎᐊᒧᑦ ᑐᕌᖓᔪᒥᒃ 

ᐱᓕᕆᒐᔭᖅᑐᑦ. ᐃᒪᓐᓇ ᑐᑭᖃᕋᔭᖏᑦᑐᖅ ᓄᑖᒥᒃ 

ᖃᐅᔨᓴᐃᔪᑦ ᓘᒃᑖᓕᐊᕐᕕᖕᒥ ᐅᕝᕙᓘᓐᓃᑦ 

ᓄᑖᖑᔪᒥᒃ ᐃᖅᑲᓇᐃᔭᕐᕕᖕᒥ ᓴᖅᑭᑦᑎᔮᖏᑦᑐᖅ. 

ᐋᖅᑭᒃᓱᖅᑕᐅᓂᐊᖅᑐᖅ ᓄᓇᓕᖕᓂ 

ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ ᑕᒪᒃᑯᐊ 

ᐱᖁᑎᒋᔭᐅᓕᕇᖅᑐᑦ ᐃᖅᑲᓇᐃᔭᖅᑎᐅᓕᕇᖅᑐᓪᓗᑦ 

ᐊᑐᖅᑕᐅᓗᑎᒃ. ᖄᒃᑲᓐᓂᐊᒍᓪᓗ 

ᐃᖅᑲᓇᐃᔭᖅᑎᑖᕆᐊᖃᑐᐃᓐᓇᕆᐊᖃᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓂ, 

ᐊᐅᓚᑕᐅᖁᓪᓗᒍ ᓄᓇᕗᓕᒫᒧᑦ ᑭᓯᐊᓂᓕ ᑕᒪᒃᑯᐊ 

ᐱᔨᔅᓯᕈᑎᐅᔪᑦ ᓄᑖᖑᒐᔭᖅᑐᖅ ᐱᓕᕆᔾᔪᑎᐅᔪᕐᓗ. 

ᑕᒪᒃᑯᓂᖓ ᐋᓐᓂᐊᕕᖁᑎᒋᔭᑎᓐᓄᑦ 

ᐱᓕᕆᔾᔪᑎᑦᑎᓐᓄᓪᓗ ᐃᓕᖅᑭᐅᑎᑐᐃᓐᓇᓛᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᑎᐊᕆᐊᒃᑲᓐᓂᕋᕕᐅᒃ. ᐅᕗᖓ 

ᓴᖑᒋᐊᕈᒪᖔᓕᕐᒥᔪᖓ ᐱᓕᕆᕝᕕᒻᒧᑦ 

ᐸᕐᓇᐅᑎᒦᑦᑐᓂᒃ ᒪᑉᐱᖅᑐᒐᖓᓂ 151-ᒥ, ᑖᒃᑯᐊ 

ᓯᕗᓪᓕᐅᑎᑦᑐᒪᓯᒪᔭᔅᓯᓐᓂ 

ᓇᓗᓇᐃᖅᓯᒪᓚᐅᖅᓯᒪᓐᓂᕐᒪᑦ, ᐃᓛᒃ ᓯᒪᒻᒪᑦ 

ᓱᓕᓛᒃ 2024-ᒦᑦᑐᒍᑦ. 2023 

ᓯᕗᓪᓕᐅᔾᔭᐅᖁᔭᐅᔪᑦ 2023-2024. ᐅᓇ 

ᐊᐱᖅᑯᑎᒋᔪᒪᓪᓗᒍ ᐃᓕᓐᓂᐊᕐᓂᖅ ᐱᓕᒻᒪᔅᓴᐃᓂᖅ 

ᐱᔾᔪᑎᒋᔭᕋ ᒪᑯᐊ ᐃᓕᓐᓂᐊᖃᑦᑕᕐᓂᐅᖃᑦᑕᖅᑐᐃᑦ 

ᐋᓐᓂᐊᕕᐅᔪᓂᒃ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᑎᑦᑎᑲᓐᓂᕐᓂᐅᖃᑦᑕᖅᑐᑦ. 

ᑖᓐᓇ ᑕᕝᕙᓂ 2024-2025-ᒥ ᑕᑯᖅᑰᔨᖏᑦᑐᒍ 

ᓯᕗᓪᓕᐅᔾᔭᐅᓯᒪᒍᒪᔪᓂᒃ ᖃᓄᐃᒻᒪᑦ ᓇᒻᒥᓂᕐᓗ 

ᐃᒻᒥᓂᖅᓱᓂᕐᒥᒃ ᐱᕙᓪᓕᐊᒋᐊᕐᓂᐊᓂᕐᒥᒃ 

ᐊᖏᕈᑎᖃᖅᓯᒪᑎᓪᓗᑕ 

ᐊᐱᖅᑯᑎᒋᔪᒪᓯᒪᔭᒍᑎᒋᒐᒃᑯ. ᑖᓐᓇ 

ᑕᑯᓐᖏᓐᓂᑯᓐᓄᑦ ᖃᓄᐃᒻᒪᑦ 

ᐱᔭᕆᐊᖃᓗᐊᖑᐊᒻᒪᕆᑦᑑᔮᓕᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑕᐅᓂᐊᖅᑐᓂᒃ 

(ᑐᓵᔨᑎᒍᑦ) ᐃᓚᖓᑦ ᑕᐃᒃᑯᐊ 

ᐱᓕᕆᔾᔪᑎᒋᓂᐊᖅᑕᕗᑦ ᒫᓐᓇ ᓴᓇᓕᖅᑕᕗᑦ, 

ᓴᓇᖁᓪᓗᑕ ᐃᖅᑲᓇᐃᔭᖅᑎᑖᑦᑎᐊᖁᓪᓗᒋᑦ 

ᐃᓕᓐᓂᐊᖅᑎᑕᐅᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑲᔪᖅᑎᑖᖁᓪᓗᒋᑦ 

ᑭᒃᑯᓕᒫᓄᑦ. 11-ᖑᔪᑦ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ 

ᑭᒃᑯᓕᒫᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᖃᑦᑕᕐᓂᐊᖅᑐᑦ. 

 

ᒫᓐᓇ ᐃᖅᑲᓇᐃᔭᖅᑕᐅᓕᖅᑐᖅ ᑕᒪᒃᑯᓂᖓ 

ᑮᓇᐅᔭᓂᒃ ᐱᔭᖁᓪᓗᒋᑦ ᓴᓇᔾᔪᑕᐅᓂᐊᖅᑐᑦ 

ᐃᓕᓐᓂᐊᕈᑎᒃᓴᖓᓂ ᑭᒃᑯᓕᒫᓄᑦ 

ᐃᓅᓕᓴᐃᔾᔪᑎᐅᖃᑦᑕᕐᓂᐊᖅᑐᓄᑦ 

ᐃᓕᓐᓂᐊᖅᑎᑕᐅᓗᑎᒃ ᖃᓄᕐᓗ ᑕᒪᒃᑯᓂᖓ 

ᐋᓐᓂᐊᖅᑐᓂᒃ ᑐᕌᒐᒃᓴᖃᕐᓗᑎᒃ ᐃᓄᖕᓄᑦ ᑐᕌᖓᒧᑦ 

ᓄᓇᕗᒻᒥ ᐱᓕᕆᔾᔪᑎᒃᓴᓂᐊᖅᑐᑦ ᑕᐃᒪᓐᓇ 

ᓄᓇᓕᖕᓂ ᐊᔪᓐᖏᓐᓂᖅᓴᐅᖁᓪᓗᒋᑦ. 

ᐱᔨᔅᓯᖅᑎᕐᓂᖅᓴᐅᖁᓪᓗᒋᑦ ᐃᓄᒃᑎᑐᑦ ᐅᖃᐅᓯᕐᒥᒃ 

ᐊᑐᕐᓗᒋᑦ.  

 

ᑕᕝᕙ ᐅᖃᐅᓯᕆᔭᕋ ᐊᒻᒪ ᐊᖏᔫᖕᒥᔪᖅ ᑖᓐᓇ 

ᐊᐅᓚᔾᔭᒃᓴᑕᐅᓯᒪᔪᖅ ᐱᓕᒻᒪᒃᓴᐅᑎᐅᔪᑦ 

ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ ᐳᕙᖕᓂᒃ 

ᑕᕐᕋᖅᑑᑎᓕᐅᕐᓂᖅ. ᐃᓛᒃ, ᐳᕙᓕᕆᖃᑦᑕᕐᓂᖅ. 

ᑖᒃᑯᐊ ᐃᓄᖅᑐᑦ ᐃᖅᑲᓇᐃᔭᖅᑏᑦ 

ᑕᒡᕙᓃᖃᑕᐅᖕᒪᑕ.  

 

ᑕᕝᕙ ᑖᒃᑯᐊ ᒪᕐᕉᒃ ᐆᒃᑑᑎᔭᕗᑦ ᐱᓕᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᒋᐊᕈᑎᒋᔭᓐᓄ. ᐅᕗᖓ 

ᐊᓪᓗᕆᐊᖔᕈᒪᒻᒥᔪᖓ ᑕᕝᕙᓂ ᓱᓕᑦᑕᐅᖏᓛᒃ 

ᓯᕗᓪᓕᐅᔾᔨᓂᕐᒥᑦ ᓇᓗᓇᐃᖅᓯᒪᖃᓯᐅᑎᔪᖅ 

ᐱᓕᕆᕝᕕᐅᑉ ᐸᕐᓇᐅᑎᖏᓐᓂ (ᑐᓵᔨᑎᒍᑦ) ᑖᓐᓇ 

ᒪᑉᐱᒐᖓ 150-ᖓᓃᑦᑐᖅ, “ᑕᐃᒃᑯᐊ ᓄᑖᑦ 

ᑕᕝᕚᑲᓕᕆᓂᕐᒧᑦ ᓯᒡᒐᓕᐊᖅᑐᖃᑦᑕᖅᑐᓕᕆᓂᕐᒧᑦ 

ᒪᓕᒐᖅ ᐱᓕᕆᓂᐅᔪᓂᒃ. ᓄᓇᕗᒻᒥᐅᓪᓗ 

ᖃᓄᐃᓕᐅᕆᐊᖃᕐᒪᖔᑕ ᐊᑖᒍᑦ ᑕᕝᕚᑲᓕᕆᓂᐅᑉ 

ᒪᓕᒐᕐᔪᐊᖓᑕ.”  

 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ ᖃᖓᐅᓚᐅᖅᑲ, ᒪᐃ 

31, 2023-ᖑᑎᓪᓗᒍ (ᑐᓵᔨᑎᒍᑦ) ᓄᑖᑦ ᑕᕝᕚᑲᓄᑦ 

ᑐᐴᖅᑐᓂᕐᒧᓪᓗ ᒪᓕᒐᕐᔪᐊᖅ 

ᐊᑐᓕᖅᑎᑕᐅᓚᐅᖅᓯᒪᒻᒪᑦ ᒪᐃᖑᑎᓪᓗᒍ ᐊᕐᕌᓂ 

2023-ᒥ. ᖃᓄᐃᑦᑐᓂᒃ ᐃᓱᒪᔅᓴᖅᓯᐅᕈᑎᖃᖅᓯᒪᕕᓯ 

ᒪᓕᒐᕐᓂᒃ ᒪᓕᑦᑕᐅᑎᑦᑎᒐᓱᐊᕐᓂᕐᒧᑦ ᐱᓪᓗᒋᑦ 

ᑭᒃᑯᑐᐃᓐᓇᐃᑦ ᓯᒡᒐᓕᐊᖅᑐᖃᑦᑕᖅᑐᐃᑦ ᒐᕙᒪᒃᑯᑦ 

ᐃᒡᓗᖁᑎᖏᓐᓂᒃ? ᒐᕙᒪᒃᑯᓐᓄᑦ 

ᑮᓇᐅᔭᖃᖅᑎᑕᐅᔪᓂᒃ ᐃᓪᓗᓂᒃ? 

(ᑐᓵᔨᑎᒎᕈᓐᓃᖅᑐᖅ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐃᓪᓗᓂᒃ ᐱᔾᔪᑎᖃᖅᑐᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐃᑲᔪᖅᓰᖃᑦᑕᖅᓯᒪᒧᑦ 

ᑐᑭᓯᒃᑲᓐᓂᕈᑎᔅᓴᓂᓪᓗ ᐱᑎᑦᑎᖃᑦᑕᖅᑐᑎᒃ 

ᐃᓪᓗᖃᖅᑎᐅᔪᓄᑦ. ᐊᑐᕈᓐᓇᖅᑕᖏᓐᓂᒃ ᒪᓕᒐᕐᓂᒃ 

ᒪᓕᑦᑕᐅᑎᑦᑎᓂᕐᒧᑦ ᐅᕝᕙᓘᓐᓃᑦ ᑲᔪᖏᖅᓴᐃᓂᕐᒧᑦ 

ᒪᓕᑦᑎᐊᖁᔨᓗᑎᒃ ᐊᑐᖅᑐᐊᖅᑎᖁᑎᒥᓂᒃ. 

ᑭᓯᐊᓂᓕ ᐅᖃᐅᓯᕆᔪᓐᓇᖏᑦᑕᒃᑲ 

ᒪᓕᑦᑕᐅᑎᑦᑎᒐᓱᓐᓂᐅᖃᑦᑕᖅᓯᒪᔪᐃᑦ ᓇᒻᒥᓂᖅ 

ᐊᑐᖅᑐᐊᕐᕕᐅᖃᑦᑕᖅᑐᓄᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐱᓕᕆᐊᖑᓗᐊᖏᒻᒪᑦ. 

 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᖃᖅᑐᒍᑦ, ᑕᕝᕚᑲᒥᑦ 

ᓱᐴᖅᑐᖃᑦᑕᓂᕐᒧᑦ ᒪᓕᒐᖅ ᐊᑐᖃᑦᑕᖅᑐᒍᓗ. 

ᐊᒻᒪᑦᑕᐅᖅ ᑳᓐᓂᑐᕌᒃᒥᒃ 

ᐱᒐᓱᐊᕋᔅᓴᒥᒃ ᓴᖅᑭᖅᓯᕙᓪᓕᐊᓂᐅᓴᕐᒥᔪᒍᑦ ᑕᕝᕚᑲᑦ 

ᒥᔅᓵᓄᑦ ᐃᓕᓐᓂᐊᑎᑦᑎᖃᑦᑕᕋᔭᖅᑐᓂᒃ.  

ᖃᐅᔨᒪᒐᑦᑕ ᓄᓇᕗᒻᒥᐅᑕᐃᑦ ᒪᓕᒐᕐᓂᒃ 

ᒪᓕᑦᑕᐅᑎᑦᑕᐅᓂᖏᓐᓂᒃ ᐃᓛᒃ, 

ᒪᓕᑦᑕᐅᑎᑦᑎᓂᖅᓴᐅᖁᔨᒻᒪᑕ. ᑐᓴᖃᑦᑕᖅᓯᒪᒐᑦᑎᒍ 

ᑕᐃᒫᒃ ᐱᖁᔭᕐᒥᒃ ᓴᖅᑮᓚᕿᒍᑎᒋᓯᒪᓪᓗᑎᒍ.  

 

ᓴᓐᖏᓕᖅᑎᒋᐊᕐᓂᐅᓴᔭᕗᑦ ᐱᓕᕆᔾᔪᑎᖏᑦ 

ᒪᓕᒐᓕᐅᓕᖅᑐᓂ ᑲᒪᔪᓐᓇᖃᑦᑕᕐᓂᐊᕐᖓᑕ 

ᓄᑖᕈᕆᐊᖅᑕᐃᓐᓇᕆᒐᓱᓕᖅᑲᕗᓪᓕ 

ᐅᖃᓕᒫᕋᔅᓴᖁᑎᓕᒫᕗᑦ. ᐊᒻᒪᑦᑕᐅᖅ ᑕᕝᕚᑲᓂ 

ᓂᐅᕕᐊᔅᓴᖃᖅᑎᐅᔪᓄᑦᑕᐅᖅ 

ᐃᓕᓴᑎᑦᑎᒍᑎᔅᓴᑎᓐᓂᒃ 

ᓄᑖᕈᕆᐊᖅᑎᑦᑎᓯᒪᓕᕐᒥᔪᒍᑦ ᑐᕌᖓᔪᓂᒃ 

ᓂᐅᕕᕐᕕᓐᓄᑦ, ᑕᕝᕚᑲᓂ ᓂᐅᕕᐊᔅᓴᖃᖅᐸᑦᑐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 

ᑕᕝᕗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᑎᒍᑦ 

ᐋᖅᑭᓯᒪᑎᓪᓗᒍ ᐊᑐᐊᒐᓕᐊᖑᓂᐊᓕᕐᓗᓂ 

ᑐᓐᖓᕕᐅᓗᓂᓗ, ᐊᓚᒃᑲᖅᓯᒪᒻᒪᑦ ᑕᒪᒃᑯᐊᓗ 

ᐊᖏᕐᕋᖃᖅᑐᑦ ᐊᑐᖅᑐᐊᖅᑐᑦ ᐱᒻᒥᑎᓪᓗᒋᑦ. 

ᑕᐃᒪᓕ ᐊᐱᖅᑯᑎᒋᔪᒪᓕᖅᑕᕋ, ᐱᔅᓴᕋᑖᕋᕕᐅᒃ 

ᑕᐃᒃᑯᐊ ᑲᒪᔪᑦ ᓲᕐᓗ ᐃᓪᓗᓂ 

ᐊᑐᖅᑐᐊᑎᑦᑎᔨᐅᔪᐃᑦ ᐃᓱᒪᑕᖏᑦ 

ᑲᑎᒪᖃᑎᒋᓯᒪᓕᖅᑭᓯᐅᒃ ᐅᕝᕙᓗ ᑐᔅᓯᕋᕐᕕᒋᓗᒋᑦ 

ᖃᓄᐃᒻᒪᖔᖅ ᐃᖏᕐᕋᓂᕆᔭᖓ ᐱᐅᕙ? ᓱᕙ, 

ᖃᓄᖅ ᐊᑦᑐᖅᑕᐅᓂᖅᑕᖃᖅᓯᒪᒻᒪᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᑐᓴᖅᑎᑦᑕᖅᓯᒪᔭᕗᑦ ᒪᑯᐊ ᐃᒡᓗᕐᔪᐊᓂᒃ 

ᑎᒍᒥᐊᖅᑐᑦ ᑐᓴᖅᑎᑕᖅᓯᒪᔭᕗᑦ 

ᐅᖃᖃᑎᑦᑕᖅᓯᒪᔭᕗᑦ ᖃᓄᐃᓕᐅᖅᐸᓪᓕᐊᖕᒪᖔᑦ 

ᑭᓯᐊᓂ ᐅᖃᓗᐊᕐᓂᖅ ᓇᖕᒥᓂᖅ ᐱᓕᕆᐊᓂᖕᒪᔾᔪᒃ.  

 

ᐃᒃᓯᕙᐅᑖᖅ, (ᑐᓵᔨᑎᒍᑦ) ᑕᒪᒃᑯᐊ 

ᖃᐅᔨᒪᓇᓱᓐᓂᐅᖃᑦᑕᖅᑐᐃᑦ 

ᖃᐅᔨᓴᕐᓂᐅᖃᑦᑕᑐᐃᓪᓗ ᑖᔅᓱᒥᖓ 

ᐱᓕᕆᓂᐅᔪᒥᒃ. ᐊᔾᔨᒌᓐᖏᑦᑐᓂᒃ 

ᖃᐅᔨᕚᓪᓕᕈᑎᔅᓴᐅᒐᔭᖅᑐᓂᒃ 

ᖃᐅᔨᒪᒐᓱᖃᑦᑕᖅᑐᒍᑦ, ᓂᐅᕕᕐᕕᓖᓪᓗ 

ᖃᐅᔨᓴᖃᑦᑕᖅᑕᐅᓯᒪᓪᓗᑎᒃ. ᖃᐅᔨᒪᔾᔪᑎᓂ 

ᐅᐊᑦᑎᒋᐊᓕᓐᓂᒃ ᖃᐅᔨᒪᒐᓱᐊᖃᑦᑕᖅᑐᒍᑦ 

ᐊᐅᓚᑦᑎᐊᕋᓗᐊᕐᒪᖔᑦ ᐊᑑᑎᖃᑦᑎᐊᕋᓗᐊᕐᒪᖔᑦ.  

 

ᑖᓐᓇ. ᐊᑐᓕᖅᑕᐅᕙᓪᓕᐊᖕᒪᑦ ᓱᓖᓛᒃ ᑖᓐᓇ 

ᓄᑖᖑᔪᒻᒪᑦ ᒪᓕᒐᕐᔪᐊᖅ. ᐊᖏᖅᓯᒪᓂᖃᑦᑎᐊᖅᑐᒍᑦ 

ᐃᓘᓐᓇᖓᓂᒃ ᐊᑐᓕᖅᑎᓛᕐᓗᑎᒍᑦ. ᓄᓇᕗᒻᒥ 

ᓱᐴᖅᑐᖃᑦᑕᖅᑐᐃᑦ ᓱᓕ, ᐅᒡᒍᓇᖅᑑᒐᓗᐊᖅ 

ᐊᒥᓱᐊᓘᒻᒪᑕ. 73%-ᖑᒻᒪᑕᒎᑦ ᓇᔾᔨᔪᐃᑦ 

ᓯᒡᒐᓕᐊᖅᑐᓲᖑᔪᐃᑦ. ᖃᐅᔨᒪᒐᑦᑎᒍᓗᑦᑕᐅᖅ 

ᐊᑦᑐᖅᓯᓂᕐᓗᒍᓐᓇᕐᓂᕆᔭᖓᑦ ᓯᒡᒐᓕᐊᖅᑐᕐᓂᖅ 

ᓇᔾᔨᐊᖑᔪᓄᑦ. ᐱᒻᒪᕆᓪᓚᕆᐊᓘᒻᒪᑦ ᑕᐃᒫᒃ 

ᐃᑲᔪᖅᓯᑲᓐᓂᖃᑦᑕᕈᑦᑎᒍ 

ᐱᓕᕆᔾᔪᑎᔅᓴᖃᒃᑲᓐᓂᖅᑎᖃᑦᑕᕈᑦᑎᒍᓗ 

ᖃᑦᑏᓐᓇᕈᖅᑎᒐᓱᐊᕐᓗᒋᑦ, ᑖᒃᑯᐊ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖ. ᓱᓕ ᑕᒪᓐᓇ 

ᐋᖅᑭᒋᐊᕆᐊᓖᓪᓗ ᓄᓇᓕᐅᔪᓂᑦ 

ᐱᔾᔪᑎᒋᓗᐊᖑᐊᕐᒥᓪᓗᒍᓗᑦᑕᐅᖅ 

ᐃᓱᒫᓗᓇᓪᓚᕆᖃᑦᑕᒥᒻᒪᑦ ᐃᓕᓐᓂᐊᕐᕕᐅᑉ ᓯᓚᑖᓂ 

ᐃᓕᓐᓂᐊᖅᑐᐃᑦ. ᐃᒻᒪᖃ ᖃᓄᖅ 

ᓯᒡᒐᓕᐊᖅᑐᕐᓇᕆᐊᖃᖏᓐᓂᖓᓂᓪᓗ ᑕᒪᒃᑯᓂᖓ 

ᑐᓂᓯᔭᐅᓯᒪᒻᒥᔫᒐᓗᐊᑦ ᑭᓯᐊᓂ ᑖᓐᓇ 

ᐊᖅᑭᒋᐊᕆᐊᖃᒃᑲᓐᓂᕐᓂᕆᖃᑦᑕᖅᑕᖓ 

ᒪᓕᑦᑎᐊᓪᓚᕆᖏᑦᑕᑯᓘᖏᑦᑑᒐᓗᐊᖅ 

ᑕᐃᒪᐃᓐᓇᖃᑦᑕᕐᒪᑦ. ᑭᓯᐊᓂ 

ᓲᖑᓯᑦᑎᑕᐅᒍᓐᓇᓂᕐᒥᒃ ᐱᓕᕆᖃᑎᒌᒋᐊᖃᕐᓂᕐᒥᒃ.  

 

ᐱᐅᔪᒥᓪᓘᓐᓃᑦ ᑐᓴᖅᑎᑕᐅᓯᒪᒻᒪᖔᔅᓯ 

ᐋᖅᑭᒋᐊᕆᐊᖃᓪᓚᕆᑦᑐᒥᒃ ᑕᐃᒃᑯᐊ ᑎᒥᐅᔪᐃᑦ 

ᓂᐅᕕᕐᕕᖁᑎᖃᖅᑐᑦ ᐃᖅᑲᓇᐃᔭᕐᕖᑦ ᑕᒪᔅᓱᒥᖓ 

ᐊᖅᑭᒋᐊᕆᐊᖃᖅᑐᓂᒃ ᑐᓴᕐᕕᒋᖃᑦᑕᕈᔅᓯᐅᒃ. 

ᑕᐃᒫᖅᐸᓪᓚᐃᓪᓗᖓ ᐃᓱᓕᑦᑎᖅᑰᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᒧᑦ ᓇᓴᐅᑎᒃᑲᓂᕐᒥᒃ 

ᕿᓂᕐᓂᓗᒃᑑᒐᓗᐊᑦ ᐱᓕᕆᔨᒃᑲ ᑐᓴᕐᕕᒋᓂᕐᓗᒡᓗᒋᑦ 

ᖃᐅᔨᓱᐊᒐᐃᑦ ᒥᒃᓵᓄᑦ ᑲᑎᒫᓂᒃᓯᒪᓕᕈᑉᑕ 

ᑭᖑᓂᐊᒍᑦ ᐅᑎᕐᕕᒋᒋᐊᒃᑲᓂᖅᑑᓗᐊᕈᒫᖅᖢᒍ 

ᐱᓕᕆᔨᒋᔭᖅᐳᑦ ᑎᓕᔫᓗᐊᓂᐊᕋᒃᑲ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᕈᒪᔪᖓ 

ᐋᓐᓂᐊᖅᑕᐃᓕᓕᕆᓂᕐᒧᑦ (ᑐᓵᔨᑎᒍᑦ) ᓴᐳᔾᔨᓯᒪᓂᖅ 

(ᑐᓵᔨᑎᒎᕈᓐᓃᖅᑐᖅ) ᐊᑖᓂ, ᑖᓐᓇ ᐊᑕᒻᒪᖔᑦ 

(ᑐᓵᔨᑎᒍᑦ) ᐊᕙᑎᓄᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᓕᕆᔨᓐᓄᑦ (ᑐᓵᔨᑎᒎᕈᓐᓃᖅᑐᖅ) ᐃᒡᓗ 

ᐃᑯᒪᖃᓗᐃ...ᑯᒪᖃᖃᑦᑕᓕᕐᓂᖏᓐᓂᒃ. 

ᐃᖅᑲᓇᔭᖅᑎᓪᓗᖓ ᐃᒻᒪᑲᓐᓂᖅ ᐋᓐᓂᐊᕕᓐᓄᑦ 

ᑯᒪᖃᖃᑦᑕᓕᓵᖅᑎᓪᓗᒋᖅᑲᐃᑦ ᐃᒡᓗᐃᑦ 

ᐋᓐᓂᐊᕕᖕᒧᐊᕈᔾᔨᔪᖃᖃᑦᑕᓚᐅᖅᓯᒪᖕᒪᑦ ᑯᒪᖕᓂᒃ. 

ᖃᐅᔨᕙᓪᓕᐊᓕᓵᖅᖢᑎᒃ ᐃᒡᓗᐃᑦ ᑯᒪᖏᓐᓂᒃ. 

ᑕᒪᓐᓇ (ᑐᓵᔨᑎᒍᑦ) ᐊᕙᑎᓄᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᔨᓐᓄᑦ 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑲᒪᒋᔭᐅᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐊᕙᑎᓂ ᖃᐅᔨᓴᖅᑏᑦ 

ᐃᖅᑲᓇᐃᔭᖅᑏᑦ ᐃᓄᒋᐊᕝᕕᐅᓲᓂᒃ ᐅᐸᒐᐅᓲᓂᑦ 

ᑲᒪᓪᓚᕆᓲᖑᒻᒪᑦ, ᑲᒪᓗᐊᓲᖑᒻᒪᑕ. ᑭᓯᐊᓂ 

ᖃᐅᔨᓴᖃᑦᑕᕈᓐᓇᕐᒥᔪᐃᑦ ᐊᓯᖏᓐᓂᒃ ᐃᓪᓗᓂᒃ, 

ᐊᖏᕐᕋᕆᔭᐅᔪᓂᓪᓘᓐᓃᑦ ᑐᔅᓯᕌᖑᑐᐊᕈᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᓴᖅᑭᑦᑎᔪᓐᓇᖅᐱᓰ ᑕᒪᒃᑯᐊ ᐃᒡᓗᐃᑦ 

ᑯᒪᖃᖃᑦᑕᕐᓂᖅᓴᐅᓕᖅᑎᓪᓗᒋᑦ 

ᓄᖑᑦᑐᓐᓇᖏᑦᑐᕈᓘᖃᑦᑕᖅᑎᓪᓗᒋᑦ 

ᐅᓄᖅᓯᕙᓪᓕᐊᑎᓪᓗᒋᑦ. ᖃᓄᖅ ᖃᓪᓗᓈᑎᑐᑦ 

ᐊᐅᓚᑦᑕᐅᔪᓐᓇᕐᒪᖔᑕ ᐊᒻᒪ ᖃᓄᖅ 

ᓴᓗᒪᔭᕆᐊᖃᕐᓂᕐᒥᒃ ᒪᑯᐊ. ᑕᒪᒃᑯᐊ 

ᖃᐅᔨᒪᔭᐅᔭᕆᐊᖃᖅᑰᕐᒥᖕᒪᑦᑕᐅᓇᓱᒋᓪᓗᒋᑦ 

ᐃᓅᖃᑎᑦᑎᓐᓄᑦ ᑕᖅᑲᐅᖓ ᑕᒪᓐᓇ 

ᐱᕕᔾᔪᐊᖑᖃᑕᐅᖕᒪᑦ ᖃᓄᐃᖏᑦᑎᐊᕋᓱᐊᕐᓂᕐᒧᑦ 

ᐃᓅᓯᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᖃᓄᖅ ᑭᐅᒃᓯᐊᕋᔭᕐᒪᖔᒃᑯ ᑕᒪᓐᓇ ᓇᓗᔪᖓ, 

ᑯᒪᐃᑦ ᒥᒃᓵᓄᑦ ᐅᕝᕙᓘᓐᓃᑦ ᖁᐱᕐᕈᑦ ᖃᓄᐃᑦᑐᑦ. 

ᐃᓕᓐᓂᐊᑎᑦᓯᓂᖅᑲᐅᑕᑦᑑᓪᓗᐊᕐᒪᖔᑖ 

ᐊᐱᖅᑯᖅᑰᕐᒪᑦ, ᒪᓕᒐᓕᐅᖅᑎ.  

ᐃᖅᑲᓇᐃᔭᖅᑎᒋᔭᑉᑎᓐᓄᑦ ᑕᒪᓐᓇ 

ᐊᐱᖅᑰᑎᒋᔪᓪᓘᓐᓂᐊᒐᒐ, 1000 ᑕᒫᓂ ᐅᑭᐅᖅ 

ᐊᑕᐅᓯᖅ ᑕᑯᑉᓗᒍ 1000-ᓂᒃ ᐊᔾᔨᒌᖏᑦᑐᓂᒃ 

ᖃᐅᔨᓴᕐᓂᖅ ᖃᐅᔨᓴᕐᓂᐅᔪᓂᑦ ᐊᐅᓚᑦᑎᒻᒪᑕ, 

ᐱᔭᒃᓴᓕᐅᒐᓗᐃᑦ ᐊᒥᓱᓂᒃ ᑭᓯᐊᓂ ᑯᒪᐃᑦ 

ᐅᕝᕙᓘᓐᓃᑦ ᖁᐱᕐᕈᑦ ᒥᒃᓵᓄᑦ 

ᐊᐱᒃᓱᑲᓐᓂᕆᐊᖅᑑᓪᓘᓐᓂᐊᖅᑐᖓᐅᒐᓗᖅ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐄ. ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᓯᐊᓄᐊᕐᓗᖓ ᐅᓇ ᐊᐱᖅᑯᑎᒋᔪᒪᒐᒃᑯ, 

(ᑐᓵᔨᑎᒎᓂᖅᑐᖅ) ᐱᓕᕆᐊᔅᓴᓄᑦ ᐸᕐᓇᐅᑎᑦ 

ᐅᖃᖅᓯᒪᒻᒪᑦ ᐋᓐᓂᐊᑦᑕᐃᓕᓕᕆᔨᒃᑯᒡᒎᖅ 

ᑲᑐᔾᔨᖃᑎᖃᕐᖓᑕ ᐅᖁᒪᐃᓐᓂᓂᐊᖅᑐᓄᑦ 

ᐃᑲᔪᖅᑎᐅᖃᑦᑕᕋᖅᑐᓂᒃ ᓄᓇᓕᓐᓂ ᑳᓐᑐᕌᖅᑎᒍᑦ. 

ᒪᓕᓱᐊᖅᑕᐅᒍᓐᓇᖃᑦᑕᓂᐊᕐᖓᑖ ᑭᒃᑯᓐᓂᒃ 

ᐊᐃᑦᑐᖅᓯᕙᓪᓚᐃᓂᕐᒪᖔᑕᓘᓐᓃᑦ. ᑕᐃᒫᒃ 

ᐱᓕᒻᒪᔅᓴᐃᔪᖃᖃᑦᑕᓂᐊᖅᑳ? (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) 

ᐃᒃᑯᐊ ᐅᖁᒪᐃᓐᓂᓂᐊᕐᕕᓐᓂᒃ ᐃᑲᔪᖅᑎᔅᓴᓂᒃ 

ᐃᓕᓐᓂᐊᖅᑎᑦᑎᓂᖅ ᐅᖃᐅᓯᕆᓗᒍ. 

ᑮᓇᐅᔭᖃᖅᑎᑕᐅᓚᐅᖅᑑᑦ 2023-24-ᐊᕌᒍᒐᓂ, 

ᓄᓇᕘ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓂᒃ 

ᐱᓕᒻᒪᔅᓴᐃᓂᕐᒧᑦ ᑮᓇᐅᔭᖏᓐᓂᒃ ᐊᑐᖅᑐᑎᒃ. ᒫᓐᓇ 

ᖃᐅᔨᓴᖅᑐᑦ ᑮᓇᐅᔭᓂᒃ ᓇᓂᓯᒍᓐᓇᕐᒪᖔᑕ 

ᓄᓇᕗᑦ ᑐᓐᖓᕕᒃᑯᓐᓂᒃ, ᐃᑲᔪᖅᓰᒍᑕᐅᓂᐊᖅᑐᒥᒃ 

ᐱᓕᒻᒪᔅᓴᐃᔪᖃᖃᑦᑕᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ)  

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ 

ᒥᓂᔅᑕ. ᑖᓐᓇ ᖃᓄᐃᑦᑐᓃᕐᒥᒃ 

ᐃᓕᓐᓂᐊᖅᓯᒪᔭᕆᐊᖃᕐᓂᐊᖅᐸ ᐃᓄᖕᓂᒃ, 

ᐃᓄᖕᓂᒃ ᐃᓇᖏᖅᑕᐅᓂᐊᖅᐸ ᐅᕝᕙᓘᓐᓃᑦ 

ᐋᓐᓂᐊᓯᐅᑎᐅᓂᕐᒧᑦ 

ᐃᓕᓐᓂᐊᖅᓯᒪᔭᕆᐊᖃᕐᓂᐊᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᒪᒃᑯᐊ ᐱᓕᒋᐊᓕᕋᑖᖅᑐᔅᓯᐅᑎᒥᒃ 

ᐃᖅᑲᓇᐃᔭᕐᕕᐅᒍᓐᓇᕋᔭᖅᑐᑦ. 

ᐋᓐᓂᐊᓯᐅᖅᑎᐅᓂᕐᒧᑦ 

ᐃᓕᓐᓂᐊᖅᓯᒪᔭᕆᐊᖃᕋᔭᓐᖏᑦᑐᖅ, 

ᖃᓄᐃᑦᑑᔭᕆᐊᖃᕐᒪᖔᑕ ᓇᓗᓇᐃᖅᑕᐅᓯᒪᔪᑦ.  

ᐊᑐᐃᓐᓇᐅᕖᖓᕈᓐᓇᕐᓂᖏᓐᓂᒃ 

ᐊᑐᐃᓐᓇᐅᖁᔭᐅᔪᐃᑦ ᓄᓇᕗᒻᒥᐅᓄᑦ ᐃᓄᓐᓄᑦ. 

ᓄᑕᒥᒃ ᐊᔾᔨᐅᖏᑦᑐᒥᒃ 

ᐃᖅᑲᓇᐃᔭᖅᑎᑖᖅᑎᒐᓱᐊᖅᑕᕋᓗᐊᕗᑦ ᓄᓇᓕᓐᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ, 

ᐅᑎᕐᕕᒋᓗᒍ ᑕᐃᒃᑯᐊ ᑯᒪᐃᑦ ᐅᖃᐅᓯᕆᕋᑖᖅᑕᒃᑲ 

ᐃᒡᓘᑉ ᑯᒪᖏᑦ, ᐃᓘᑉ ᐃᓗᐊᓄᑦ ᖄᓕᐅᔾᔭᐅᓲᑦ 

ᑐᑭᓯᔭᐅᑦᑎᐊᕐᓂᐊᕋᒪ, ᑕᐃᒃᑯᐊ 

ᒥᓐᖒᔮᖅᑑᓂᕋᖅᑕᐅᖃᑦᑕᖅᑐᑦ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ ᐃᒡᓘᑉ ᐃᓗᐊᓂ 

ᐅᓄᖅᓯᒃᑳᓘᖕᒪᑕ. ᖃᐅᔨᒪᔭᐅᓂᐊᕐᒪᑕ ᑕᒪᒃᑯᐊ 

ᑯᒥᓕᖅᐳᖓ ᐃᒡᓘᑉ ᑯᒪᒋᖃᑦᑕᓕᖅᑕᖏᑦ.  

 

>>ᐃᒡᓚᖅᑐᑦ 

 

ᓄᓇᕘᒥ ᐃᒡᓗᐃᖅᑲᐃ ᑯᒪᖃᐅᖅᐸᓪᓕᐊᑐᐃᓐᓇᕐᒪᑕ 

ᑕᑯᖃᑦᑕᓐᖏᓚᐅᖏᑕᕋᓗᐊᑦᑎᓐᓂᒃ ᐊᒻᒪ ᓂᑮᑦ 

ᐃᓚᖏᑦ, ᐃᓇᓘᔭᐃᑦ ᐊᒡᓛᑦ ᖁᒪᖃᖃᑦᑕᕐᒪᑕ 

ᓂᐅᕕᖅᑕᐅᔪᑦ ᓂᐅᕈᕕᕐᕕᖕᒥ. ᑖᒃᑯᐊ 

ᐅᖃᐅᓯᕆᕋᑖᖅᑕᒃᑲ ᐃᓘᑉ ᑯᒪᒋᓂᕋᖅᑕᐅᓲᑦ 

ᑐᑭᓯᑎᑦᑎᔪᒪᑐᐃᓐᓇᖅᖢᖓ.  

 

ᐊᒻᒪ ᑭᖑᓪᓕᖅᐹᕆᓗᒍ ᐃᓛᒃ ᓂᐊᖁᕋ... 

ᑭᖑᓪᓕᖅᐹᕆᓚᐅᑲᒡᓗᒍ ᐳᕙᒡᓗᖕᓇᖃᖅᑐᑦ 

ᓄᓇᓖᑦ ᐱᖓᓲᖕᒪᑕ ᐊᓯᖏᓐᓂᒃ ᓄᓇᓕᖕᓂᑦ 

ᐳᕙᒡᓗᖕᓇᖃᖅᑐᖃᖅᓯᒪᓕᕐᒪᖔᑦ. ᖁᔭᓐᓇᒦᒃ, ᐃᓛᒃ 

ᐳᕙᒡᓗᒃᑐᖃᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᓇᓚᐅᖅᑐᖅ, ᒪᓕᒐᓕᐅᖅᑎ. ᐱᖓᓱᑦ ᓄᓇᓖᑦ 

ᓇᓗᓇᐃᔭᖅᑕᐅᓯᒪᔪᑦ ᖃᓄᖅ 

ᓯᐊᒻᒪᖅᓯᒪᒃᓯᒪᔪᖃᕐᓂᕋᖅᑕᐅᑉᓗᑎᒃ ᐳᕙᒡᓗᓐᓂᕐᒥᒃ, 

ᓄᓇᓖᑦ ᐊᓯᖏᓐᓂᒃ ᐳᕙᒡᓗᕐᓂᕐᒥᒃ 

ᖃᐅᔨᔭᐅᓯᒪᔪᖃᑦᑕᖅᓯᒪᔫᒐᓗᐊᖅ, ᑭᓯᐊᓂ 

ᐃᓕᑕᖅᓯᓂᕐᒥᒃ ᓇᓗᓇᐃᔭᐃᓂᕐᒥᒃ 

ᓯᐊᒻᒪᒃᓯᒪᔪᖃᕐᓂᕋᐃᓂᕐᒥᒃ, ᑖᒃᑯᐊ ᒫᓐᓇ 

ᐱᖓᓲᓯᒪᔪᑦ, ᐃᖢᐊᖅᓴᐃᔨᕐᔫᑉ ᓇᓗᓇᐃᔭᖅᓯᒪᔭᐃᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᓯᐊᓅᓚᐅᖏᓐᓂᖓᓐᓂ. ᐅᓇ ᐊᐱᕆᖅᑲᐅᖕᒪᑦ 

ᖃᑦᓯᑦ ᓯᐊᒻᒪᖅᓯᒪᖕᒪᖔᑦ, ᑕᐃᒃᑯᐊ 25 ᓄᓇᓖᑦ 

ᓄᓇᕗᒻᒦᑦᑐᑦ ᑕᑯᓪᓗᒋᑦ, ᖃᔅᓯᑦ ᐳᕙᒡᓗᖕᓇᖃᖅᐸᑦ? 

ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᖃᐅᓯᕆᓗᒍᓕ “ᐳᕙᒡᓗᖕᓇᓖᑦ” 

ᐊᑕᐅᓯᕐᒥᒡᓘᓐᓃᑦ ᐳᕙᒡᓗᒃᑐᖃᖅᐸᑦ, ᑕᐃᒪᓐᓇ 

ᐊᐱᕆᖅᑰᕋᕕᑦ. ᑕᐃᓐᓇ ᑕᐃᒃᑯᐊ 

ᓈᓴᖅᑕᐅᖃᑦᑕᖅᑐᑦ ᐅᖁᒪᐃᓐᓂᕐᓂᐊᕐᕕᒃᑯᑦ 

ᐃᓘᓐᓇᖏᑦ ᓄᓇᓕᓕᒫᑦ ᐳᕙᒡᓗᒃᑐᖃᖅᑐᒃᓴᐅᔪᑦ 

ᖃᖓᑐᐃᓐᓇᖅ. ᑭᓯᐊᓂ 

ᓇᓗᓇᐃᖅᓯᓪᓚᕆᒍᓐᓇᓐᖏᑦᑐᖓ. ᖃᖓᑐᐃᓐᓇᖅ 

ᖃᐅᔨᒪᐃᓐᓇᖃᑦᑕᓐᖏᓐᓇᑦᑕ. ᑕᐃᒃᑯᐊ ᑭᓯᐊᓂ 

ᐳᕙᒡᓗᒃᑐᑦ ᓇᓗᓇᐃᖅᑕᐅᒃᐸᑕ 

ᖃᐅᔨᓴᖅᑕᐅᖃᑦᑕᖅᑐᑦ  

 

ᐊᒻᒪᓗ ᑕᐃᒃᑯᐊ ᐳᕙᒡᓗᒃᑲᓗᐊᖃᖅᖢᑎᒃ 

ᓯᐊᒻᒪᖅᓯᒪᓐᖏᑦᑐᑦ ᑕᐃᒪᐃᑦᑐᓂᒃ ᐱᖃᕐᒪᑕ, 

ᓄᓇᓕᓕᒫᑦ ᐳᕙᒡᓗᖕᓂᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ 

ᐳᕙᒡᓗᒃᑲᓗᐊᖅᖢᑎᒃ ᖃᐅᔨᓴᒪᓇᓐᖏᑦᑐᑦ 

ᑕᐃᒪᑦᑐᓂᒃ ᐱᑕᖃᐅᕐᒥᔪᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖕᓂᒃ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᐳᕉᔅᑑᓚᒐᕕᓪᓗ ᖁᔭᓐᓇᒦᒃ.  

 

>>ᐃᒡᓚᖅᑐᑦ 

 

ᐅᓇ ᐊᐱᖅᑯᑎᒋᔪᓐᓇᕐᓂᐊᖅᑕᕋ ᑭᖑᓪᓕᖅᐹᖅ 

ᑭᐅᖅᑲᐅᔭᖓ ᒥᔅᑕ ᒪᐃᓐ. ᑕᐃᒃᑯᐊ ᐳᕙᒡᓗᒃᑐᑦ 

ᖃᐅᔨᒪᓇᖏᑦᑐᓂᒃ ᐊᒻᒪᓗ ᐳᕙᒡᓗᓪᓚᕆᒃᑐᖅ, 

ᖃᓄᖅ ᑕᐃᒪᐃᓕᒐᕕᑦ, ᖃᓄᖅ ᑖᒃᑯᐊ 

ᐊᔾᔨᒌᖏᓐᓂᖃᕐᒪᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᖏᓛᖅ ᐊᔾᔨᒌᓐᖏᓐᓂᖓ 

ᐆᒪᐃᓐᓇᖅᑐᒥᒃ ᐳᕙᒡᓗᖕᓇᖅᑐᒥᒃ ᐊᒻᒪᓗ 

ᐆᒻᒪᐅᓐᖏᑦᑐᒥᒃ ᐳᕙᒡᓗᖕᓇᖅᑐᒥᒃ ᑕᒪᓐᓇ 

ᐆᒻᒪᕆᒃᑐᖅ



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕙᒡᓗᖕᓇᖅᑐᖅ ᐊᐃᑦᑐᕐᓗᒍᑕᐅᔪᓐᓇᓐᖏᓚᖅ, 

ᑭᓯᐊᓂᓗᑦᑕᐅᖅ ᐱᔾᔪᑎᒋᔭᖓ ᐃᓱᒫᓘᑎᖃᖅᐳᒍᑦ 

ᓯᓂᒡᓗᓂ ᐳᕙᒡᓗᖕᓇᖅᑐᒥᒃ ᐊᒻᒪᓗᑦᑕᐅᖅ 

ᐆᒻᒪᕆᒃᑐᒥᒃ ᐳᕙᒡᓗᖕᓇᖅᑐᒥᒃ, 5−ᐳᓴᖏᑦ ᐃᓄᐃᑦ 

ᐆᒻᒪᕆᓐᖏᑦᑐᒥᒃ ᐳᕙᒡᓗᓕᖅᐸᒃᑐᑦ ᓯᕗᓪᓕᕐᓂᒃ 

ᒪᕐᕉᖕᓂᒃ ᐊᕐᕌᒎᖕᓂᒃ ᓴᖅᑭᔮᓕᓚᐅᖅᑎᓪᓗᒋᑦ, 

5−ᐳᓴᒃᑲᓐᓂᕐᒥᒡᓗ ᐆᒻᒪᐅᔪᒥᒃ ᐳᕙᒡᓗᓕᕋᔭᖅᐳᑦ 

ᖃᖓᓐᖑᒃᑲᓐᓂᖅᐸᑦ ᐃᓅᓯᖏᓐᓂᒃ. ᑖᓐᓇ 

ᐊᖏᓛᖑᔪᖅ ᐊᔾᔨᒌᖏᓐᓂᖓ ᐆᒻᒪᕆᒃᑐᖅ 

ᓯᓂᖕᓂᕐᓗ ᐳᕙᒡᓗᖕᓇᖅ. ᐅᖃᐅᓯᖃᕌᖓᑦᑕ 

ᐆᒻᒪᕆᒃᑐᒥᒃ ᐳᕙᒡᓗᖕᓇᖅᑐᒥᒃ, ᓇᓂᑐᐃᓐᓇᑦᑎᐊᖅ 

ᑎᒥᒦᑐᐃᓐᓇᕆᐊᓕᒃ, ᑭᓯᐊᓂ ᑕᒪᕐᒥᑲᓴᒃ ᐆᒻᒪᕆᒃᑐᑦ 

ᐳᕙᒡᓗᖕᓃᑦ ᓄᓇᕗᒻᒥ ᐳᕙᖏᑦ 

ᐃᓚᖃᖅᑐᐃᓐᓇᐅᕗᑦ. ᐅᖃᐅᓯᕆᔭᕆᐊᖃᕋᒃᑯ 

ᐊᒃᑐᐊᓂᖓ ᐃᓅᓯᕐᒧᑦ ᒪᑭᒪᓇᓱᐊᕐᓂᕐᒧᑦ 

ᐱᔾᔪᑕᐅᔪᑦ, ᓲᕐᓗ ᐃᓄᒋᐊᓗᐊᕐᓂᖅ, 

ᓱᐴᖅᑐᖃᑦᑕᕐᓂᖅ, ᐊᒻᒪᓗ ᐃᒃᑮᕐᓇᕐᓂᖓ ᑐᑭᖃᕐᒪᑦ 

ᐃᓯᖅᓯᒪᓂᖅᓴᐅᖃᑦᑕᓕᕋᑦᑕ. ᑕᒪᒃᑯᐊᓕᒫᑦ 

ᐃᑲᔫᑎᖃᖅᑐᑦ ᐳᕙᒡᓗᖕᓇᕐᒧᑦ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑭᐅᔪᓐᓇᕋᕕᑦ. ᑭᐅᔪᓐᓇᖅᓯᓚᐅᕋᕕᒋᑦ 

ᖃᐅᔨᒋᐊᒃᑲᓐᓂᕈᑏᑦ ᐅᖃᐅᓯᕆᓵᖅᑕᒃᑲ.  

 

ᑭᓯᐊᓂ ᐅᑎᑲᐃᓐᓇᕈᒪᓪᓗᖓ, ᒥᓂᔅᑕ 

ᐅᖃᖅᑲᐅᒐᕕᑦ ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖓᔪᖅᑳᖓ ᖃᐅᔨᓴᖃᑦᑕᕐᒪᑦ ᐳᕙᒡᓗᖕᓇᕐᒥᒃ 

ᐊᒻᒪᓗ ᐃᖅᑲᐅᒪᓪᓚᕆᖏᑦᑐᖓ ᖃᓄᖅ 

ᐅᖃᖅᑲᐅᖕᒪᖔᖅᐱᑦ, "ᑭᓲᕙᑦ ᐊᔾᔨᒌᓐᖏᑦᑐᑦ 

ᖁᕝᕙᓯᖕᓂᖏᑦ?" ᓱᓕᕗᖔ ᐅᖃᐅᓯᖃᖅᑲᐅᒐᕕᑦ 

ᐱᓗᐊᓐᖏᑦᑐᒥᒃ ᐊᒻᒪᓗ ᐳᕙᓪᓗᓐᓇᕐᒥᒃ 

ᐅᕝᕙᓘᓐᓃᑦ ᐅᖃᐅᓯᖃᓚᐅᖅᑭᑦ ᐊᓯᖏᓐᓂᒃ 

ᐊᑐᖅᑕᐅᒍᓐᓇᖅᑐᓂᒃ ᐋᓐᓂᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑕ ᖃᐅᔨᓴᖅᑕᖓᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᐅᖃᖃᑎᖃᓚᐅᖅᑐᖓ 

ᐳᕙᒡᓗᖕᓂᐅᔪᒥᒃ ᓄᓇᓕᖕᓂ ᖃᐅᔨᔭᐅᓯᒪᔪᒥᒃ. 

ᐃᓱᒫᓘᑎᐅᓂᖅᐹᖑᔪᑦ ᐅᕝᕙᓘᓐᓃᑦ 

ᓯᕗᓪᓕᐅᔾᔭᐅᒋᐊᖃᕐᓂᖅᐹᑦ ᓄᓇᓖᑦ ᑕᐃᒃᑯᐊ 

ᐊᐃᑦᑐᓗᐃᖃᑦᑕᖅᑐᑦ. ᑭᓯᐊᓂᓕ, ᐊᓯᖏᑦ 

ᐊᑭᑦᑐᕆᐊᖅᓯᒪᔪᑦ ᐊᑭᖏᑦ ᐅᖃᐅᓯᐅᓯᒪᔪᑦ 

ᐊᖓᔪᖅᑳᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᐊᓯᖏᑦ ᐊᑖᓂᑦᑐᑦ ᐱᑕᖃᖏᑦᑐᑦ ᐅᕝᕙᓘᓐᓃᑦ 

ᐊᑦᑎᒃᑐᒻᒪᕆᐅᔪᑦ ᐳᕙᓪᓗᓐᓂᐅᔪᑦ.  

  

ᓇᓗᓇᐃᖅᓯᓇᓱᖅᑲᐅᔪᖓ, ᐅᖁᒪᐃᓐᓂᕐᓂᐊᖅᑎᒃᑯᑦ 

ᐊᖓᔪᖅᑳᖓᑎᒍᑦ ᓇᐅᑦᑎᖅᓱᐃᔨᖏᑎᒍᑦ, 

ᐱᓕᕆᔾᔪᑎᒃᓴᐃᑦ ᑐᕌᖓᑎᑕᐅᖕᒪᑕ ᓄᓇᓕᖕᓄᑦ 

ᒪᓕᒃᖢᒋᑦ ᖃᐅᔨᔾᔪᑕᐅᓯᒪᔪᑦ ᐳᕙᒡᓗᒃᑐᑦ ᐊᒻᒪ 

ᑭᖑᕙᖅᑐᑦ ᐳᕙᒡᓗᒃᑐᑦ. 

(ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᒥᒃ 

ᓯᐊᒻᒪᒃᑎᒡᓗᒍ ᐳᕙᒡᓗᖕᓇᖅ 

ᓯᐊᒻᒪᖕᓂᕋᖅᑕᐅᓲᖑᕙ? ᖃᓄᐃᑦᑑᕙᑦ 

ᑕᐃᑯᓐᖓᖅᑎᑦᑎᔪᓐᓇᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᐅᖏᖅᓴᐅᑎᒥᒃ ᐱᑕᖃᖏᑦᑐᖅ 

ᐅᕝᕙᓘᓐᓃᑦ ᓇᓗᓇᖏᑦᑐᒥᒃ ᕿᕐᓂᖅᑕᒥᒃ ᐊᒻᒪᓗ 

ᖃᑯᖅᑕᒥᒃ, "ᑖᓐᓇ ᓯᐊᒻᒪᒃᐸᓪᓕᐊᔪᖅ, ᑕᒪᓐᓇ 

ᓯᐊᒻᒪᒃᐸᓪᓕᐊᖏᑦᑐᖅ," ᑭᓯᐊᓂ ᑐᑭᓯᐅᒪᔭᒃᑯᓪᓕ 

ᐱᔾᔪᑎᖃᑦᑐᖅ ᖃᐅᔨᒪᓂᒃᑯᑦ ᖃᐅᔨᓴᕐᓂᕐᒥᒃ 

ᖃᓄᐃᑦᑑᒻᒪᖔᑦ ᐅᕝᕙᓘᓐᓃᑦ ᑕᐃᒪᐃᒐᔪᖕᒪᖔᑦ 

ᐳᕙᒡᓗᖕᓂᖅ ᓄᓇᓕᖕᓂ ᐊᒻᒪᓗ ᑕᒪᓐᓇ 

ᖁᑦᑎᖕᓂᖓ ᐅᖓᑖᓅᖅᐸᑦ ᖃᔅᓯᓚᑦᑖᒧᑦ 

ᐅᕝᕙᓘᓐᓃᑦ ᓯᐊᒻᒪᒃᑎᕆᓂᕐᒧᑦ 

ᓇᓗᓇᐃᖅᑕᐅᓯᒪᔪᒧᑦ,  ᐱᔾᔪᑎᖃᕐᒥᔪᖅ 

ᐋᓐᓂᐊᖑᔪᒥᒃ ᐅᕝᕙᓘᓐᓃᑦ 

ᖃᓄᐃᑦᑑᓂᖓᓂᒃ ᐋᓐᓂᐊᖑᔪᑦ ᖃᐅᔨᔭᐅᔪᑦ, 

ᐋᓐᓂᐊᓯᐅᖅᑎᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᐊᐃᒃᑐᐃᓇᐅᔪᒻᒥᒃ.  

 

ᓇᐃᓈᕐᓗᒍ ᑭᐅᔾᔪᑎ ᒪᓕᒃᐳᖅ ᐊᒻᒪ ᒪᓕᒃᐳᖅ 

ᓄᓇᓕᖕᓂ−ᓄᓇᓖᑦ ᐱᓕᕆᔾᔪᓯᖏᓐᓂᒃ 

ᐱᓕᕆᔨᒻᒪᕆᖕᓄᑦ ᐊᔪᕆᖅᓲᔾᔭᐅᓗᑎᒃ ᐋᓐᓂᐊᕕᖕᒥ 

ᐱᓕᕆᔨᒻᒪᕆᖕᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᒪᐃᓐ, ᓈᒻᒪᒃᑑᓚᖕᒪᑦ, ᖃᓄᖅ ᑖᓐᓇ ᑐᑭᖃᖅᐸ 

ᐳᕙᒡᓗᖕᓂᖅ ᐅᖃᐅᓯᕆᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓈᒻᒪᑑᓚᓂᖃᐃ ᐊᑐᕐᓗᒍ ᐱᐅᖏᑦᑐᖅ, 

ᓈᓴᐅᑎᓂᑦ ᐅᖃᐅᓯᖃᕋᑦᑕ. ᑕᐃᓐᓇ 

ᐊᐅᓚᑦᓯᔨᒋᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᒻᒪᓗ ᖃᐅᔨᒪᔨᑕᖏᑦ ᕿᓂᕋᔭᕐᒪᑕ 

ᐅᓄᖅᓯᑳᓪᓚᒃᑐᕕᓂᐊᓘᓐᓂᖅᐸᑕᓘᓐᓃᑦ, ᑭᓱᒥᒡᓗ 

ᐱᔾᔪᑎᖃᖅᖢᑎᒃ ᐅᓄᖅᓯᑳᓪᓚᒃᐸᑦ, ᑕᐃᒃᑯᐊ 

ᐃᑲᔫᑎᒃᓴᖃᕐᓂᖏᓐᓂᒃ ᓴᖅᑭᑎᕕᐅᒐᔭᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᑐᖅᑕᐅᒍᓐᓃᑎᓪᓗᒍ, ᖃᐅᔨᔪᓐᓇᖅᑐᖓ 

ᓱᒻᒪᑦ ᕿᒡᒋᕈᓐᓇᕐᒪᖔᖅᐱᑦ. 

 

ᐅᖃᐅᓯᕆᔪᒪᓪᓗᒋᑦ ᐊᑕᐅᓯᐊᕐᓇᖓ 

ᐊᐱᕆᖃᑦᑕᖅᓯᒪᔪᖓ. ᑖᓐᓇ ᑭᒡᒍᑖ, 

ᖃᐅᔨᒪᓪᓗᓂᐅᒃ ᐊᒻᒪᓗ ᐃᒻᒥᒨᖓᔪᑦ ᑕᒪᒃᑯᐊ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦ. ᐊᒻᒪᓗ ᐄ, 

ᑐᑭᓯᒐᓗᐊᖅᖢᒍ ᑕᒪᓐᓇ ᓄᓇᓕᖓ 

ᑕᐃᔭᐅᓪᓚᕆᒡᓗᓂᐅᔪᒪᓐᖏᓐᓂᖅ ᑕᒪᓐᓇ 

ᑐᑭᓯᒐᓗᐊᕆᓪᓗᒍ.  

 

ᑭᓯᐊᓂ ᐅᖃᐅᓯᖃᖅᑐᒍᑦ ᐅᖁᒪᐃᓐᓂᕐᓂᐊᖅᑎᒃᑯᑦ 

ᐃᓕᓐᓂᐊᖅᑎᑦᑎᔭᕆᐊᖃᕐᒪᑕ ᐳᕙᒡᓗᖕᓂᐅᑉ 

ᒥᒃᓵᓅᖓᔪᓂᒃ. ᐊᕐᕌᒍᖏᑦ ᒪᓕᒡᓗᒋᑦ 

ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ ᐋᖅᑭᒃᓱᖅᑕᐅᓯᒪᕚᑦ? 

ᓄᓇᕗᒻᒥ ᓴᓇᓂᕋᕐᓗᑎᒃ ᓄᓇᕗᓐᖑᓵᖅᑲᐅᑎᓪᓗᑕ 

25 ᐊᕐᕌᒎᓕᖅᑐᑦ. ᐳᕙᒡᓗᖕᓂᖅ ᑕᒪᓐᓇ 

ᖃᐅᑕᒫᖅᓯᐅᑎᑐᐃᓐᓇᐅᖅᑰᔨᓕᕐᒪᑦ. 

ᐊᒃᑐᐃᓂᖃᖅᖢᓂᓗ ᑕᐃᒃᑯᐊ 

ᖃᐅᔨᓴᕐᓂᖅᑕᖃᖅᑎᓪᓗᒍ ᐃᓚᐅᖃᑦᑕᖅᑐᑦ. 

ᐃᓕᓐᓂᐊᖅᑎᑦᑎᔩᖅᑲᐃ ᓱᕈᓯᕐᓂᒃ ᐃᓕᓴᖅᑐᓂᒃ 

ᐊᑦᑎᓐᓂᖅᓴᓂᒃ ᑕᐃᒃᑯᓂᖓᖃᐃ 

ᐃᓕᓐᓂᐊᖅᑎᑦᑎᖃᑦᑕᕆᕙᑦ? ᐊᕐᕌᒍᖏᑎᒎᖓᔪᓂᒃ 

ᐱᑕᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓄᓇᓖᑦ ᐃᓚᐅᑎᑕᐅᓂᖏᑦ ᐊᒻᒪᓗ 

ᐅᒃᐱᕆᔭᐅᓂᖅ ᐱᒻᒪᕆᐅᕗᖅ ᐳᕙᒡᓗᖕᓂᕐᒥᒃ 

ᑲᒪᒋᔭᖃᕐᓂᐊᕐᓗᓂ. ᐊᐃᑦᑖᖑᒐᓗᐊᖅᐳᖅ 

ᐃᓛᓐᓂᒃᑯᑦ, ᐃᓄᐃᑦ ᐃᑲᔪᖅᑕᐅᓂᖅᓴᐅᕙᒃᑐᑦ 

ᐳᕙᒡᓗᖕᓂᕐᒧᑦ ᖃᐅᔨᓴᖅᑕᐅᓂᒃᑯᑦ 

ᖃᐅᔨᓴᖅᑕᐅᒋᐊᖃᓐᖏᓛᖑᕗᑦ ᐱᔾᔪᑎᒋᓪᓗᒋᑦ 

ᐱᔾᔪᑎᐅᔪᑦ ᐱᕐᓗᐊᕿᓂᕐᒧᑦ ᐋᓐᓂᐊᖅᑐᓕᕆᓂᕐᒥᒃ 

ᐊᒻᒪᓗ ᐃᖅᑲᐅᒪᓇᖅᑐᑦ 

ᖁᐊᖅᓵᕐᓇᖅᑐᒃᑰᕈᑕᐅᓯᒪᔪᑦ ᐃᓄᖕᓄᑦ.  

 

ᑖᓐᓇ ᐃᓕᓐᓂᐊᕐᕕᒃ ᐅᕝᕙᓘᓐᓃᑦ ᐊᕐᕌᒍᖏᑦ 

ᓈᒻᒪᑦᑎᐊᖅᐸᑕ, ᐃᑲᔫᑎᒃᓴᖃᕋᑦᑕ ᐅᑭᐅᖏᓐᓄᑦ 

ᓈᒻᒪᑦᑎᐊᖅᑐᓂᒃ ᐳᕙᔨᓗᖕᓇᐅᑉ ᒥᒃᓵᓄᑦ 

ᐊᑐᖅᑕᐅᔪᓐᓇᖅᑐᓂᒃ. 

ᐅᐱᒋᔪᒪᔭᒃᑲ ᐅᖁᒪᐃᓐᓂᕐᓂᐊᖅᑎᒃᑯᑦ ᐊᒻᒪᓗ 

ᐱᓕᕆᖃᑎᒋᔭᕗᑦ. ᒫᓐᓇᕋᑖᖅ 

ᑕᑯᒃᓴᐅᑎᑦᑎᓚᐅᕋᑦᑕ ᐋᓐᓂᐊᖅᑐᓕᕆᓂᕐᒧᑦ 

ᓇᐅᔮᓂ ᐊᒻᒪᓗ ᑲᔪᓯᑦᑎᐊᓚᐅᖅᑐᓂᕐ. 

ᑕᒪᒃᑯᐊᕈᓘᔭᐃᑦ ᖃᓄᐃᓕᐅᕐᓂᐅᔪᑦ 

ᐃᓚᐅᑎᑦᑎᓪᓗᑕ, ᐊᑐᐃᓐᓇᐅᑎᑦᑎᓪᓗᑕ 

ᑐᓴᒐᒃᓴᓂᒃ, ᐊᒻᒪᓗ ᒥᑭᒡᓕᑎᕆᓂᕐᒥᒃ 

ᑲᓐᖑᓵᕆᓂᕐᒥᒃ, ᑕᒪᒃᑯᐊᖑᕗᑦ ᐃᑲᔪᖅᑐᕈᒪᔭᕗᑦ 

ᓄᖅᑲᑎᑦᑎᔪᒪᓪᓗᑕ ᐋᓐᓂᐊᒥᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒻᒪᕆᐅᖕᒪᑦ ᐱᓕᕆᖃᑕᐅᒋᐊᖃᕐᒪᑕ ᓄᓇᕗᒻᒥᐅᑦ 

ᓇᐅᒃᑯᓕᒫᖅ ᐃᓅᓯᖏᑎᒍᑦ. ᓱᕈᓯᓕᕆᓂᕐᒧᓪᓗ 

ᒪᒃᑯᒃᑐᓪᓗ ᑕᒪᒃᑯᐊ ᐸᖅᑭᔭᐅᑦᑎᐊᖁᓪᓗᒋᑦ 

ᐱᒻᒪᕆᐅᓇᕐᒪᑕ ᐊᒃᑐᐃᓂᖃᕐᓂᐊᕐᒪᑕ 

ᐋᓐᓂᐊᖅᑕᐃᓕᒪᓂᕐᒧᑦ ᑭᒃᑯᓕᒫᓄᑦ. ᖁᔭᓕᕗᖓ 

ᑕᒪᒃᑯᓄᖓ ᐃᖅᑲᓇᐃᔭᕋᔅᓯ.  

 

ᒫᓐᓇᐅᔪᖅ ᐊᓯᐊᓄᐊᕐᓂᐊᓕᕋᒪ ᐊᐱᖅᑯᑎᐅᔪᓄᑦ 

ᑕᐃᒃᑯᐊ ᐊᐱᖅᑯᑎᒋᓂᐊᕋᓱᒋᖅᑲᐅᔭᒃᑲᓄᑦ. 

ᐊᔾᔨᖓᓂᒃ ᑎᒥᓯ ᐋᖅᑭᒃᓱᖅᓯᒪᓂᖓᓄᑦ 

ᑎᑎᕋᖅᓯᒪᔪᑦ ᐱᓯᒪᓐᖏᓐᓇᑦᑕ. ᐊᑕᐅᓯᕐᒥᒃ 

ᐱᓯᒪᒐᓗᐊᖅᖢᒍ ᓇᓗᓇᐃᖅᓯᓯᒪᔪᒥᒃ ᑭᓯᐊᓂ 

ᓇᓗᓇᐃᖅᓯᓯᒪᓗᐊᕌᓗᓐᖏᖕᒪᑦ ᖃᓄᖅ ᑕᒪᒃᑯᐊ 

ᐊᑐᓂ ᑕᐅᑦᑐᖃᕐᒪᖔᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᓲᕐᓗ 

ᐃᑲᔪᖃᑦᑕᕐᒪᑕ ᐅᖁᒪᐃᓐᓂᕐᓂᐊᕐᕕᖕᒥ 

ᐃᖅᑲᓇᐃᔭᖅᑐᑦ. ᑕᒪᒃᑯᐊ 

ᓇᓗᓇᐃᖅᑕᐅᓯᒪᓪᓚᕆᓐᖏᒻᒪᑕ. ᐆᒃᑑᑎᒋᓗᒋᑦ, 

ᐃᖅᑲᓇᐃᔭᖅᑏᑦ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᕝᕕᐅᔪᒥᒃ ᐅᓂᒃᑳᓕᐅᖃᑦᑕᕐᒪᖔᑕ 

ᐊᖓᔪᖅᑳᖓᓄᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 

ᐊᒻᒪᓗᑦᑕᐅᖅ ᖃᓄᐃᓕᖓᓕᕐᒪᖔᑕ ᐋᓐᓂᐊᕆᔭᖏᑦ 

ᐃᓄᖁᑎᖏᑕ ᑖᔅᓱᒪᐅᑉ ᒥᒃᓵᓄᑦ 

ᐅᓂᒃᑳᕐᕕᐅᕌᕐᔪᒍᒪᒐᓗᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑐᖏᓕᕋ ᑭᐅᖁᓐᓇᖁᓂ 

ᑭᐅᑦᓯᐊᓗᑳᕐᓂᐊᕐᓇᕐᓂᐊᕐᒥᖕᒪᑦ.  

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᐊᐱᕆᖕᒪᑦ ᒪᓕᒐᓕᐅᖅᑎ. ᑖᓐᓇ 

ᐊᖓᔪᖅᑳᖓᑦ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑖᒃᑯᐊ 

ᐅᖃᕈᒪᓪᓗᖓ ᑖᒃᑯᐊ ᑲᑎᓐᖓᐅᖅᖢᑎᑦ 

ᐱᐅᓯᕆᔭᐅᖕᒪᑦ ᑖᓐᓇ ᑎᑎᕋᕐᕕᖓᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᑖᓐᓇ ᓴᐳᒻᒥᐅᓯᖅᓯᓯᒪᔪᖅ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ. ᑖᒃᑯᐊ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐅᓂᒃᑳᓕᐅᖅᑲᑦᑕᖅᑐᑦ 

ᐃᖅᑲᓇᐃᔭᖅᑎᖏᑦ ᐊᐅᓚᑦᑎᔨᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᓲᑎᒋᔭᕋ ᐱᔾᔪᑎᒋᓪᓗᒍ ᐊᑐᖅᓯᒪᔭᕗᑦ 

ᑕᐅᑐᒃᖢᒋᑦ ᐋᓐᓂᐊᖅᑕᐃᓕᒪᓂᕐᒧᑦ ᑖᓐᓇ 

ᐊᖓᔪᖅᑳᕆᔭᐅᔪᖅ ᐃᖅᑲᓇᐃᔮᖅ 

ᓇᐅᑦᑎᖅᓱᐊᖃᖃᑦᑕᓚᐅᖅᓯᒪᔪᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᓐᓂᐊᓚᐅᖅᑎᓪᓗᖓ. ᐅᓄᑲᓪᓚᒃᑐᓂᒃ 

ᐊᑲᐅᓐᖏᓕᐅᕈᑎᓂᒃ ᑕᑯᖃᑦᑕᓚᐅᖅᓯᒪᒐᑦᑕ. 

ᐃᖅᑲᓇᐃᔭᖃᑎᒃᑲ ᑕᐃᒃᑯᐊ ᐊᕙᑎᓕᕆᔨᒃᑯᑦ 

ᐋᓐᓂᐊᖅᑕᐃᓕᒪᓂᓕᕆᔨᐅᔪᑦ ᐋᓐᓂᐊᓯᐅᑏᓪᓗ 

ᖃᐅᔨᒪᔨᑕᐃᓪᓗ ᐊᒻᒪ ᐳᕙᒡᖢᖕᓇᖅᑐᓕᕆᔨᒃᑯᑦ 

ᐋᓐᓂᐊᓯᐅᑏᑦ, ᐋᓐᓂᐊᓂᒡᓗ ᓯᐊᒻᒪᔭᑦᑐᓂᒃ 

ᑲᒪᔨᐅᔪᑦ ᐃᖅᑲᓇᐃᔭᖅᑏᑦ ᐅᓂᒃᑳᖅ 

ᐊᖓᔪᖅᑳᖃᓚᐅᓐᖏᒻᒪᑕ ᑕᐃᔅᓱᒧᖓ 

ᐊᖓᔪᖅᑳᕆᔭᐅᔪᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

ᐃᓛᓐᓂᒃᑯᑦ ᐊᐅᓚᑕᐅᔪᓐᓇᓚᐅᓐᖏᒻᒪᑕ 

ᖃᓄᐃᓕᔭᐅᔭᕆᐊᖃᕋᓗᐊᖅᑎᓪᓗᒋᑦ. 

ᖃᐅᔨᔪᒪᕋᑖᖅᑐᖓ ᑕᒪᓐᓇ ᐊᓯᔾᔨᕐᒪᖔᑦ.  

 

ᑕᐃᒪᓐᓇ ᑕᐃᒪᐃᓕᖓᑎᓪᓗᒍ ᑕᒪᓐᓇ, 

ᐃᒪᓐᓇᐃᓕᖓᕙᓚᐅᕐᒪᑦ ᑕᐃᓐᓇ ᐊᕙᑎᓕᕆᓂᕐᒧᑦ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎ 

ᐊᒡᒍᑐᖅᓯᒪᓂᕐᒧᑦ ᐊᖓᔪᖅᑳᖃᖃᑦᑕᖅᖢᑎᒃ 

ᐊᒡᒍᖅᑐᖅᓯᒪᓂᕐᒥᒃ ᑐᑭᒧᐊᒃᑎᑦᑎᔨᒧᑦ. 

ᐊᖓᔪᖅᑳᖃᖃᑦᑕᓚᐅᓐᖏᑦᑐᖅ 

ᐅᓂᒃᑳᕆᐊᖃᖃᑦᑕᓚᐅᓐᖏᑦᑐᖅ 

ᐊᖓᔪᖅᑳᖃᕐᕕᓪᓚᕆᐅᔪᒧᑦ. 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ ᑖᓐᓇ ᐊᓯᔾᔨᖅᑕᐅᓯᒪᓕᕐᒪᖔᑦ 

ᐃᓛᒃ, ᑭᖑᓂᑦᑎᓐᓂ 

ᐊᑲᐅᓐᖏᓕᐅᕈᑎᖃᖃᑦᑕᓚᐅᖅᓯᒪᒐᑦᑕ ᐊᕙᑎᒧᑦ 

ᐋᓐᓂᐊᖅᑕᐃᓕᒪᑎᑦᑎᔨᐅᖃᑦᑕᖅᑐᖅ 

ᑲᒪᒋᔭᕆᐊᖃᖅᑕᖏᓐᓂᒃ ᐱᓕᕆᓇᓱᒃᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓱᖅᑯᐃᖅᓯᓯᒪᔭᒃᑲ, ᓱᖅᑯᐃᖅᓯᒪᔭᒃᑲ 

ᐱᔾᔪᑎ ᑖᓐᓇ ᐊᕙᑎᓕᕆᔨᐅᔪᖅ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑖᒃᑯᐊ 

ᐋᖅᑭᒃᑕᐅᓯᒪᓕᖅᑐᑦ. ᑕᐃᑯᖓ ᐊᖓᔪᖅᑳᖃᕐᕕᖕᒧᑦ 

ᑐᖅᑲᖅᑕᕐᕕᒻᒧᑦ ᑕᐃᑯᖓ ᑐᕌᖃᑕᐅᓕᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒻᒪᕆᐊᓗᖔᒃ. ᖃᔅᓯᑦ ᐃᖅᑲᓇᐃᔮᑦ ᐃᓅᔪᑦ 

ᑕᕝᕙᓂ ᐊᖓᔪᖅᑳᖃᕐᕕᖕᒦᑉᐸᑦ?  

 

ᒪᕐᕉᒃᑕᐅᖅ ᑕᐃᒃᑯᐊ ᐃᖅᑲᓇᐃᔭᒃᓴᖃᕐᒪᑕ 

ᐃᖅᑲᓇᐃᔮᖏᑕ ᓇᓗᓇᐃᕈᑎᖏᑦ 

ᑭᓱᓕᕆᔨᐅᖕᒪᖔᑕ ᐃᓚᖏᑦ 

ᓇᓗᓇᐃᖅᑕᐅᓯᒪᓪᓗᑎᒃ. ᑕᐃᒪᓐᓇᐃᑦᑐᓂᒃ 

ᐃᖅᑲᓇᐃᔮᒃᓴᖃᖅᑐᑦ ᐃᖅᑲᓇᐃᔭᖃᖅᑐᑦ 

ᐋᓐᓂᐊᓯᐅᑏᑦ ᑕᐃᒃᑯᐊ ᑕᑯᖅᑳᖅᐸᓐᖏᑦᑐᑦ 

ᐃᓄᖕᓂᒃ ᖁᔭᓐᓇᒦᕈᓯᐊᖃᑦᑕᕆᕙᑦ ᑮᓇᐅᔭᓂᒃ?  

 

ᐊᐱᖅᑯᑎᒋᔭᕋ ᑖᓐᓇ ᐱᔾᔪᑎᒋᓪᓗᒍ 

ᐃᖅᑲᓇᐃᔮᑐᖃᖏᓐᓂᒃ ᐃᓗᐊᓂ ᓇᓗᐃᖅᓯᔾᔪᑏᑦ 

ᐋᓐᓂᐊᓯᐅᑏᑦ ᐃᓄᖕᓂᒃ ᑕᑯᖅᑳᖅᐸᒃᑐᑦ ᑕᐃᒪᓐᓇ 

ᐃᖅᑲᓇᐃᔭᓕᒪᔭᕆᐊᖃᖅᑐᖅ ᑕᒪᒃᑯᐊ 

ᓴᖅᑭᑕᐅᓚᐅᖅᓯᒪᖕᒪᑦ ᖁᔭᓐᓇᒦᕈᑎᑦ ᑕᐃᒃᑯᐊ 

ᐃᓐᓄᒋᐊᒃᓴᖅ ᐱᔭᕐᓂᕈᓐᓃᓚᐅᖅᓯᒪᖕᒪᑦ 

ᐊᖓᔪᖅᑳᖃᕐᕕᖕᒥ ᐃᓂᐅᔪᑦ ᑖᒃᑯᐊ 

ᐃᓐᓄᒃᑕᐅᓇᓱᒃᑎᓪᓗᒋᑦ. ᖁᔭᓐᓇᒦᕈᑎᖓ 

ᐊᑭᑐᓂᖅᓴᐅᖕᒪᑕ ᐊᓯᖏᓐᓂᒃ ᐃᖅᑲᓇᐃᔮᖑᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᑎᕆᐊᖃᕋᔭᕋᑦᑕ ᓇᓗᓇᐃᕐᓗᒍᓗ 

ᑲᑎᒪᔨ ᑕᒻᒪᓐᖏᑐᐃᓐᓇᕆᐊᓕᒃ ᑕᑯᖅᑳᖅᐸᓐᖏᑦᑐᑦ 

ᐃᓄᓕᕆᖅᑳᖅᐸᓐᖏᑦᑐᑦ ᐊᔪᕐᒪᑕᖃᐃ ᐱᔭᕆᐊᒃᓴᖅ 

ᖁᔭᓐᓇᒦᖅᑕᐅᔾᔪᑎᓂᒃ. ᑖᒃᑯᐊ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑎᒍᑦ ᐱᔪᓐᓇᖅᑎᑕᐅᔭᕆᐊᖃᕐᓗᑎᒃ 

ᒪᓕᒡᓗᒋᑦ ᓇᓕᐊᖕᓂᒃ ᐃᖅᑲᓇᐃᔮᖃᕐᒪᖔᑕ. 

ᐃᓕᖕᓄᑦ ᐅᑎᖅᑎᑦᑐᓐᓇᕐᓂᐊᖅᑕᕋ ᑖᓐᓇ 

ᑐᓴᒐᒃᓴᖅ.  

 

ᐃᓚᒋᐊᒃᑲᓐᓂᕐᓗᒍ ᑭᒡᒍᓯᐊᓂ ᐊᕙᑎᓕᕆᔨᐅᔪᖅ 

ᖃᐅᔨᓴᖅᑏᑦ, ᐊᖓᔪᖅᑳᖅ ᐃᓄᐃᑦ 

ᐋᓐᓂᐊᖅᑕᐃᓕᒪᓂᕐᒧᑦ ᐊᖓᔪᖅᑳᖃᓕᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐃᖅᑲᐃᑎᑦᑕᕆᕗᖓ ᑕᐃᒪᓐᓇ ᐊᑐᖃᑦᑕᓐᖏᖦᖢᒋᑦ 

ᐅᖃᐅᓯᖅᑕᕐᓂᒃ ᐅᖃᐅᓰᑦ 

ᑕᐃᒎᓯᑐᐃᓐᓇᑯᓗᖏᓐᓂᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᔅᓱᒥᖓ ᐅᑎᖅᑎᑦᑎᓂᐊᕋᕕᑦ. 

ᐊᔭᐅᖅᑐᐃᔾᔪᑎᒋᔭᕋ ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊᒃ 

ᒪᕐᕉᒃ ᐅᕙᓐᓄᑦ ᐅᓂᒃᑳᓚᐅᖅᓯᒪᔫᒃ 

ᐅᓐᓂᕐᓗᓚᐅᖅᓯᒪᔫᒃ 

ᐃᖅᑲᓇᐃᔭᑦᑎᐊᓚᐅᖅᓯᒪᖕᒪᑎᒃ 

ᐅᒃᐱᕈᓱᓕᖅᑎᑕᐅᓪᓗᖓ ᑖᒃᑯᓂᖓᑦᑕᐅᖅ 

ᐱᔭᕆᐊᖃᕐᓂᖏᓐᓂᒃ ᖁᔭᓐᓇᒦᕈᓯᐊᓂᒃ. ᐃᓚᖓᑦ 

ᐱᔾᔪᑎᒋᓪᓗᒍ ᑕᒪᑐᒧᖓ ᐊᔪᓐᖏᓐᓂᐅᔪᑦ ᐊᒻᒪᓗ 

ᖃᐅᔨᒪᓂᐅᔪᑦ ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ 

ᐊᒻᒪᓗ ᐱᔨᑦᑎᖅᑕᐅᔪᓄᑦ, ᐱᒻᒪᕆᐅᒻᒪᑦ ᓴᖅᑮᓂᕐᒧᑦ 

ᐱᓕᕆᐊᒃᓴᓂᒃ ᐃᖅᑲᓇᐃᔭᖅᑐᓂᒃ ᐱᔨᑦᑎᖅᑕᑎᓐᓄᑦ 

ᐊᒻᒪᓗ ᐱᑕᖃᖏᑎᓪᓗᒋᑦ ᐱᔪᓐᓇᓂᕐᒥᒃ ᐊᒻᒪᓗ 

ᐱᔪᓐᓇᕐᓂᐅᔪᓂᒃ ᐊᑑᑎᖃᖏᓂᖅᓴᐅᔪᓂᒃ 

ᐱᓕᕆᐊᖃᑦᑐᒍᑦ. ᑕᒪᓐᓇ 

ᐅᖃᐅᓯᕆᒃᑲᓐᓂᕈᒪᑐᐃᓐᓇᖅᑕᕋ.  

 

ᑐᓴᕈᒪᖕᒥᔪᖓᑦᑕᐅᖅ ᐅᓂᒃᑳᓕᐅᕐᓂᕐᒥᒃ ᐊᑖᓃᓪᓗᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᑉ. ᖃᐅᔨᔪᒪᔪᖓ 

ᑭᓱᓪᓚᑦᑖᓂᒃ ᐱᔾᔪᑎᖃᕐᒪᖔᑕ 

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 

ᐅᓂᒃᑳᓕᐅᖃᑦᑕᕐᓂᕐᒧᑦ ᐊᓯᐊᒍᑦ ᐅᓂᒃᑳᑎᒍᑦ 

ᐊᐃᑦᑐᕐᓘᑕᐅᔪᓐᓇᖅᑐᓄᑦ ᓲᕐᓗ ᓄᓕᐊᕐᓂᒃᑯᑦ 

ᖁᐱᕐᕆᔾᔪᑕᐅᕙᒃᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᒻᒪᓗ ᑯᔭᓐᓂᒃᑯᑦ ᖁᐱᕐᕆᒍᑕᐅᕙᑦᑐᑦ, 

ᐳᕙᓪᓗᓐᓂᐅᑉ ᖃᓄᐃᓕᖓᓂᖓᓄᑦ ᐅᓂᒃᑳᖅ 

ᐱᓕᕆᐊᖑᕙᓪᓕᐊᔪᖅ ᐊᒻᒪᓗ ᓄᑖᕐᖑᕆᐊᖅᓯᒪᔪᖅ 

ᐅᓂᒃᑳᖅ ᑳᓐᓱᒧᑦ ᓄᓇᕗᒻᒥ. ᐃᓱᒪᓕᕆᓂᖅ ᐊᒻᒪ 

ᐃᓅᓯᕐᒥᓂᒃ ᑭᐱᓯᓂᖅ ᓇᓗᓇᐃᖅᑕᐅᓯᒪᖕᒥᔪᑦ 

ᑲᒪᒋᔭᐅᓪᓗᐊᑕᕐᓂᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᒪ'ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᒐᓛᑲᐃᓐᓇᕐᓂᐊᕋᒪ ᑭᖑᓪᓕᖅᐹᒧᑦ 

ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓄᑦ, ᐃᓱᒪᓕᕆᓂᕐᒧᑦ 

ᐊᒻᒪᓗ ᐃᒻᒥᓃᕐᓂᕐᒧᑦ. ᑕᒪᓐᓇ ᐱᔾᔪᑎᐅᔪᖅ 

ᐊᒃᑐᐊᓂᖃᖅᑐᖅ, ᓲᕐᓗ, ᐅᓂᒃᑳᓄᑦ ᑯᔭᖕᓂᒃᑯᑦ 

ᖁᐱᕐᕆᔾᔪᑕᐅᕙᒃᑐᓄᑦ ᐊᒻᒪᓗ ᐅᐊᑦᑎᐊᕈᓐᓂᓴᕐᓄᑦ 

ᖃᐅᔨᒪᔭᐅᔪᓄᑦ ᐊᒃᑐᐊᓂᖃᖅᑐᓂᒃ ᐃᓄᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᖃᐅᔨᓴᕐᓂᕆᓯᒪᔭᖏᓐᓂᒃ ᐱᓕᕆᐊᖃᕐᔪᐊᖅᓯᒪᔪᓂᒃ 

ᐊᑐᖅᑕᐅᓪᓚᑦᑖᖅᓯᒪᔪᓂᒃ ᓄᓇᕗᒻᒥᐅᓄᑦ 

ᑐᓴᖅᑎᑦᑎᔪᓂᒃ ᐃᒻᒪᕐᓂᓴᕐᓂᒃ ᖁᐊᖅᓵᕐᓇᖅᑐᓂᒃ 

ᐊᒻᒪᓗ ᐊᑐᕐᓂᕐᓗᒃᑕᐅᓯᒪᔪᓂᒃ ᑕᐃᒃᑯᐊ ᐃᓚᐅᔪᑦ 

ᐊᑐᖃᑦᑕᖅᓯᒪᔭᖏᓐᓂᒃ ᑎᑭᖦᖢᒍ ᑭᓯᐊᓂ ᐃᓅᓯᖓ 

ᑎᑭᒻᒪᑦ. 

 

ᐱᒻᒪᕆᐅᓱᒋᕙᕋᓕ ᑐᑭᓯᒋᐊᕈᑎᒃᓴᖃᖅᑎᓪᓗᑕ 

ᖃᓄᐃᓐᓂᖏᓐᓂᑦ ᐃᓄᐃᑦ, ᖃᐅᔨᓴᐃᓐᓇᖃᑦᑕᕋᑦᑕ 

ᐊᒻᒪ ᖃᐅᔨᒋᐊᖃᑦᑕᖅᖢᑕ ᖃᐅᔨᓴᒃᑲᓐᓂᖅᐸᒃᖢᑕ 

ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᑐᓴᐅᒪᑏᓐᓇᕋᓱᐊᖅᑐᒋᑦ. 

ᐊᐱᖅᑯᑎᒐ ᐅᓇ: ᐱᑕᖃᒃᑲᓂᖅᑳ ᐃᓄᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᐅᔨᓴᕐᓂᐅᔪᒥᒃ 

ᐊᔾᔨᐸᓗᐊᓂᒃ ᖃᓄᐃᑉᐱᑕᓕ  

ᖃᐅᔨᓴᕐᓂᐅᓚᐅᖅᓯᒪᔫᑉ 2007-ᒥ? ᐃᓚᖓᑦ 

ᐱᐅᒋᓂᖅᐹᕋ ‘ᐊᓈᓇ ᐱᓕᕆᐊᖅ’, 

ᐱᒋᐊᓚᐅᖅᓯᒪᔭᕋ 2005-ᒥ. ᐸᕐᓇᐅᑎᑕᖃᖅᑳ 

ᖃᐅᔨᒋᐊᒃᑲᓂᕐᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑲᓇᑕᒥ ᐃᓄᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᐅᔨᓴᕈᑎᒥᒃ 

ᐋᖅᑭᒃᓯᔪᖃᖅᐸᓪᓕᐊᕗᖅ ᑲᔪᓰᓐᓇᕐᓂᐊᖅᑐᒥᒃ 

ᐃᓄᐃᑦ ᖃᓄᐃᓐᖏᑦᑎᐊᕈᓐᓇᕐᓂᖏᓐᓄᑦ 

ᖃᐅᔨᓴᕐᓂᕐᒥᒃ ᓯᕗᓕᖅᑎᒋᔭᐅᔪᓄᑦ ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ. 

ᑕᐃᒪᐃᒻᒪᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᑲᔪᖅᑐᐃᔪᑦ ᑕᒪᑐᒥᖓ, ᐃᑲᔪᖅᑐᐃᔪᒍᑦ ᐊᒻᒪᓗ 

ᐃᓕᓴᖅᓯᓪᓗᑕ ᐱᒻᒪᕆᐅᓂᖓᓂᒃ ᑕᒪᓐᓇ 

ᐱᓕᕆᓂᐅᔪᖅ. ᐃᓚᐅᖃᑕᐅᔪᒍᑦ ᓄᓇᕗᒻᒥ 

ᐱᓕᕆᖃᑎᒌᓂᒃ ᐊᒻᒪᓗ ᓄᓇᕗᒻᒥ ᐱᓕᕆᑎᑕᐅᔪᑦ 

ᐅᐸᓗᖓᐃᔭᖅᐸᓪᓕᐊᓪᓗᑎᒃ ᓯᕗᓪᓕᖅᐹᒧᑦ 

ᑐᓴᒐᒃᓴᓂᒃ ᓄᐊᑦᑎᔭᕆᐅᕐᓂᐊᖅᑐᑦ ᓄᓇᕗᒻᒥ 

ᐱᒋᐊᕐᓂᐊᕋᓱᒋᔭᕗᑦ ᐅᐱᕐᖔᖓᓂ 2024. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑖᒃᑯᓄᖓ ᑭᒃᑯᓕᒫᑦ 

ᐋᓐᓂᐊᖅᑕᐃᓕᒪᑎᑦᑎᔾᔪᑎᖏᓐᓄᑦ. ᓇᐃᓈᕐᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᐅᓚᑦᑎᔾᔪᑏᑦ 

$26,911,000 ᐊᖏᖅᐱᓯᐅᒃ? 

 

ᐃᓚᖏ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᒪᑉᐱᒐᕐᒨᓪᓗᓯ 

ᐋᓐᓂᐊᖅᑐᓕᕆᔨᔾᔪᑏᑦ ᐱᔨᔅᓯᕈᑎᖏᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔪᒪᔭᕋ 

(ᑐᓵᔨᑎᒍᑦ) ᓄᓇᕗᑦ ᒐᕙᒃᑯᖏᑦ 

ᐊᔪᓕᕈᑕᐅᖃᑦᑕᖅᑐᓂᒃ 2018-ᒥ ᐅᐃᕆᓯᒪᔪᓄᑦ 

ᐃᓅᓕᓴᐃᔾᔪᑎᐅᖃᑦᑕᖅᑐᓪᓗ ᓄᓇᕗᒻᒥ ᐅᓂᒃᑳᖅ 

ᑭᐅᓂᐊᕐᒪᑕᒎᖅ ᐃᓄᖕᓂᒃ ᐱᔨᔅᓯᕈᑎᖃᕐᓗᑎᒃ 

ᐃᑲᔪᖅᑐᐃᓗᑎᒃ ᒪᒥᓴᐃᑎᓪᓗᒋᑦ ᖃᓄᐃᑦᑐᓂᒃ 

ᑕᒪᒃᑯᓂᖓ ᐃᖅᑲᓇᐃᔮᒃᓴᓂᒃ ᐃᓕᓴᐃᔾᔪᑎᒃᓴᓂᒡᓗ 

ᐃᓄᖕᓂᒃ ᐃᖅᑲᓇᐃᔭᖅᑎᑖᖅᑎᓯᒪᕙᑦ 

ᐱᔨᒃᓯᕐᓂᐊᖅᑐᓂᒃ ᑕᒪᒃᑯᓂᖓ ᑲᒪᖃᑦᑕᕐᓂᐊᖅᑐᓂᒃ 

ᐊᔪᓕᕆᑕᐅᔪᓂᒃ? ᐊᒻᒪᓗ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᖅᓵᖅᓯᒪᓂᑯᐃᑦ ᐃᓅᓕᓴᖅᑕᐅᖁᓪᓗᒋᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᐊᖏᓂᖅᐹᖑᖅᑰᖅ ᑕᒪᑐᒧᖓ 

ᐱᓕᕆᔭᐅᔪᖅ, ᐱᒋᐊᖅᑕᐅᓯᒪᔪᖅ 

ᓯᕗᒧᐊᑦᑎᐊᖅᓯᒪᔪᖅ ᑕᒪᒃᑯᓄᖓ ᓘᑦᑖᑲᓴᐅᓪᓗᑎᑦ 

ᐋᓐᓂᐊᓯᐅᖅᑏᑦ ᐱᓕᕆᔪᓐᓇᕐᓗᒍ ᒐᕙᒪᑐᖃᒃᑯᑦ 

ᑮᓇᐅᔭᖏᓐᓃᖔᓚᐅᖅᑐᖅ ᑖᓐᓇ. ᒐᕙᒪᑐᖃᒃᑯᓐᓄᑦ 

ᓇᓗᓇᐃᓚᐅᖅᑕᕋ ᐊᔭᐅᖅᑐᐃᒃᑲᓐᓂᖅᑐᖓ 

ᖄᒃᑲᓐᓂᖓᒍᑦ ᐃᓱᒪᓕᕆᔾᔪᑎᒃᓴᐅᓂᐊᖅᑐᓂᒃ 

ᑖᒃᑯᐊᓗ ᐅᐊᑦᑎᐊᖅ ᒪᓕᒐᓕᐅᕐᕕᒻᒥ 

ᐅᖃᐅᓯᕆᓪᓚᕆᖅᑲᐅᔭᕗᑦ.  

 

ᑎᓴᒪᐃᑦ ᐃᖅᑲᓇᐃᔮᒃᓴᐃᑦ ᑕᒪᒃᑯᓄᖓ 

ᐃᖅᑲᓇᐃᔭᖅᑎᐅᒐᔭᖅᑐᓄᑦ 39−ᖑᒻᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑖᕆᔭᐅᓯᒪᔪᑦ ᑖᒃᑯᓄᖓ 39−ᖑᔪᑦ 

ᐃᓐᓄᒃᑕᐅᓯᒪᓪᓗᑎᑦ ᐃᓘᓐᓇᖏᑦ ᑲᑎᖦᖢᒋᑦ. 

ᒪᒃᑯᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᐅᔪᑦ ᑕᒪᒃᑯᐊ, 

ᐊᒻᒪᓗᑦᑕᐅᑦ ᐊᓯᖏᑦ ᐃᖅᑲᓇᐃᔮᖑᔪᑦ ᐃᓂᖏᑦ 

ᓄᓇᓕᖕᓂ ᐊᐅᓚᔾᔭᐃᔪᑦ, ᖃᓄᐃᓕᐅᖅᑐᓂᒃ ᓲᕐᓗ 

ᐃᓅᓯᖃᕐᓂᖅ ᖃᓄᐃᓐᖏᑦᑎᐊᕐᓗᑎᒃ, 

ᓂᕿᑦᑎᐊᕙᓕᕆᓂᕐᒧᑦ ᐃᑲᔪᖅᑐᐃᓪᓗᑎᒃ 

ᐃᓕᓐᓂᐊᕐᕕᒥᓪᓗ ᐃᓕᓐᓂᐊᕇᖅᑎᓪᓗᒋᑦ ᒪᒃᑯᒃᑐᑦ 

ᖃᓄᐃᓕᐅᖅᑕᐅᖃᑦᑕᕐᓂᖏᑦ. 

 

ᐊᒃᓱᐊᓗᒃ ᐃᒃᐱᓐᓇᑦᑎᐊᖅᑐᖅ ᐃᖅᑲᓇᐃᔭᖅᑏᑦ 

ᐊᖏᖅᓯᒪᑦᑎᐊᕐᒪᑕ ᐃᖅᑲᓇᐃᔭᖃᑎᖃᖅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ, 

ᐃᓱᒪᓕᕆᓂᖅ ᐱᐅᓂᖅᓴᐅᖁᓪᓗᒍ ᓄᓇᓕᖕᓂᑦ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᓴᕈᒥᓇᑦᑎᐊᖅᑐᒻᒪᕆᐊᓗᒃ ᒥᓂᔅᑕ ᐅᖃᐅᓯᕆᔭᖓ 

ᓄᓇᓕᖕᓂ. ᑐᑭᓯᔪᒪᓕᕐᒥᔪᖓ 

ᓄᓇᓖᑦ ᑕᒪᕐᒥᒃ ᐱᑕᖃᕐᒥᖔᖏᑦᑕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᒪᒥᐊᓇᖅ ᐅᑕᖅᑭᑎᑦᑎᑲᐃᓐᓇᕋᒪ.  

 

ᓄᓇᓕᓕᒫᑦ ᐱᖃᓕᖅᑐᑦ ᐊᑕᐅᓯᕐᒥᒃ, ᒪᕐᕉᓂᓪᓘᓐᓃᑦ 

ᐃᖅᑲᓇᐃᔮᓂᒃ ᑐᓂᓯᔭᐅᓯᒪᓕᖅᑐᑦ, ᑭᓯᐊᓂ 

ᓄᓇᓕᓕᒫᑦ ᐃᓐᓄᓯᓯᒪᓐᖏᑦᑐᑦ ᓱᓕ ᑖᒃᑯᓂᖓ 

ᐃᖅᑲᓇᐃᔮᓂᒃ. ᐊᑕᖏᐸᓗᑦᑐᒋᑦ ᓄᓇᓕᓐᓂ 

ᐃᖅᑲᓇᐃᔭᖅᑎᖃᓕᖅᑐᐃᑦ ᑕᐃᒫᒃ ᖃᐅᔨᒪᔪᓂᒃ 

ᐃᖅᑲᓇᐃᔭᖅᑎᓂᒃ, ᐊᒻᒪᑦᑕᐅᖅ ᖃᑦᑎᐅᓂᖏᑦ 

ᒪᓕᑐᐃᓐᓇᕐᒥᔪᖅ ᖃᓄᑎᒋ ᐃᓄᒋᐊᓐᓂᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓱᒪᓕᕆᔨᓂᒃ ᐃᖅᑲᓇᐃᔭᖅᑎᓂᒃ 

ᐱᓕᕆᖃᑎᖃᖅᐸᑦ ᓄᓇᖕᓂ? ᐅᕝᕙᓘᕝᕙ 

ᐃᓛᒃᑰᕌᕐᔪᑦᑐᑦ ᑖᑭᓯᔪᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᐱᓕᕆᖃᑎᒌᖃᑎᒌᓪᓚᕆᑦᑕᖅᑑᒐᓗᐃᑦ 

ᓇᔭᓐᖑᐊᖑᑉᐸᑦ ᐃᓱᒪᓕᕆᓂᕐᒧᑦ ᐊᒻᒪ ᑖᒻᓇ 

ᐱᓕᕆᖃᑕᐅᔪᖅ ᐃᓱᒪᓕᕆᓂᕐᒧᑦ ᓄᓇᓕᖕᓂ. 

ᐱᓕᕆᖃᑎᒌᓐᓂᕐᒥᒃ ᐊᑐᖁᐃᓐᓇᖅᐸᕋᓗᐊᖅᐳᑦ 

ᐊᔾᔨᒌᓐᖏᑦᑐᓂᒃ ᐱᔭᒃᓴᖃᑦᑕᖅᑑᒐᓗᐃᑦ, ᑭᓯᐊᓂ 

ᑕᕝᕘᓇ ᐱᓕᕆᖃᑎᒌᓐᓂᒃᑯᑦ ᓄᓇᓖᑦ 

ᐊᔾᔨᒌᓐᖏᑦᑐᑦ ᑕᑯᑉᓗᒋᑦ ᓲᕐᓗ ᓴᓐᖏᑎᑉᐸᓪᓕᐊᔪᒥᒃ 

ᑕᑯᒍᐊᕋᓗᐊᖅᑐᒍᑦ ᐱᓕᕆᐊᒃᓴᓂᒃ ᐊᒥᓱᓂᒃ 

ᐱᑕᖃᕐᒪᑦ ᖃᐅᔨᒪᔪᒍᑦ. ᐱᓕᕆᖃᑎᒌᓐᓂᒃᑯᑦ 

ᑕᒪᒃᑯᐊ ᐊᐅᓚᓂᖃᖁᑦᑕᕋᓗᐊᒐᕗᑦ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᑕᐃᒪ 

ᐊᐱᖅᓱᖅᑎᓪᓗᖓ ᒥᓂᔅᑕᒧᑦ ᐅᖃᓪᓚᓚᐅᕋᒪ 

ᐃᓐᓇᐃᑦ ᐊᑐᖅᑕᐅᑲᓐᓂᕆᐊᖃᓕᕐᓂᖏᓐᓂᒃ 

ᑖᒃᑯᓄᖓ ᐃᓅᓯᓕᕆᓂᕐᒧᑦ ᐱᐅᔪᒻᒪᕆᐅᒐᓗᐊᕐᒪᑕ. 

ᑖᒃᑯᐊ ᐅᖃᐅᔾᔪᐃᔨᓂᒃ ᕿᓂᖅᑎᐅᔪᓐᓇᖅᐸᑦ 

ᐅᕝᕙᓘᕝᕙ ᖃᓄᖅ ᐅᖃᓪᓚᖃᑎᖃᕈᓐᓇᖅᐸᑦ 

ᐃᓐᓇᐃᑦ ᐊᑐᖅᑕᐅᕚᓪᓕᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗ 

ᐱᓕᕆᐊᖑᔪᑦ ᓄᓇᓕᖕᓂ. ᖃᔅᓯᑲᓪᓚᑦ ᐃᓐᓇᐃᑦ 

ᐃᓚᐅᑎᑦᑐᓐᓇᖅᑕᖏᑦ, ᓲᕐᓗ ᓄᓇᓕᖕᓂ 

ᓂᕆᕕᒡᔪᐊᕐᓇᒥ ᐅᕝᕙᓘᓐᓃᑦ ᐃᓐᓇᐃᑦ 

ᐅᓪᓗᕈᒻᒥᑕᖅᑎᑦᑎᕙᒡᓗᑎᒃ, ᒪᒃᑯᒃᑐᑦ ᑲᑎᒪᕙᒡᓗᑎᒃ, 

ᐃᓐᓇᐃᑦ ᐃᓚᐅᑎᑕᐅᕙᒡᓗᑎᒃ ᐊᒻᒪ ᐃᓐᓇᕐᓂᒃ 

ᐱᓕᕆᖃᑎᖃᕈᓐᓇᖅᖢᑎᒃ ᒪᒃᑯᒃᑐᓂᒃ ᓲᕐᓗ. ᑕᒪᓐᓇ 

ᐃᓚᒋᔭᖓ ᑕᑯᔪᒪᔭᑦᑕ, ᑭᓯᐊᓂᓕ ᑐᓂᓯᕙᓐᖏᑦᑐᒍᑦ 

ᐊᑐᓂᑦ ᐊᐅᓚᑦᓯᔨᓄᑦ, ᐊᑐᓂ ᐃᖅᑲᓇᐃᔭᖅᑎᓄᑦ, 

ᑕᐃᒪᐃᑦᑐᓕᕆᒋᐊᖃᕋᕕᑦ. ᐃᓱᒪᖅᓱᖅᑎᒍᒪᒐᑦᑎᒍ 

ᓴᖅᑮᔪᒪᖕᒪᑕ ᖃᓄᐃᓕᐅᕐᓂᐅᔪᓂᒃ ᓈᒻᒪᒃᑐᓂᒃ 

ᐱᔪᒪᔭᖏᓐᓄᑦ ᓄᓇᓖᑦ.  (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ. ᑖᓐᓇ ᑐᓴᕈᒥᓇᕐᒥᔪᖅ. ᐊᓯᐊᓄᑦ 

ᓅᖔᓕᕐᒥᔪᖓ. (ᑐᓵᔨᑎᒍᑦ) 2025−ᒥ ᑐᒃᓯᕋᖅᑕᖅ 

ᑮᓇᐅᔭᖅᑐᕈᑎᒃᓴᖅ ᐋᓐᓂᐊᕕᓕᐊᖅᑐᓄᑦ 

ᐃᖏᕐᕋᔾᔪᑎᑦ ᐊᓯᔾᔨᓐᖏᑦᑐᑦ 2023-2024−ᒥᑦ. 

ᑖᓐᓇ ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᖅ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᖅ ᐃᓄᖕᓄᑦ 

ᐋᓐᓂᐊᕕᓕᐊᖅᑐᓄᑦ ᐊᒻᒪᓗ ᒪᓕᒃᑎᖓ 

ᓈᒻᒪᓐᓂᐊᖅᐸ ᐊᖑᒻᒪᑎᒍᓐᓇᖁᓪᓗᒍ 

ᐊᑭᓕᒫᖏᓐᓂᒃ ᐅᕝᕙᓘᓐᓃᑦ 

ᐋᔩᖃᑎᖃᒃᑲᓐᓂᕆᐊᖃᕐᓂᐊᖅᐸ ᒐᕙᒪᑐᖃᒃᑯᓐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐋᔩᖃᑎᒌᒃᐸᓪᓕᐊᖏᓐᓇᖅᑐᑦ ᓱᓕ, 

ᑐᑭᓯᓇᖅᑎᑦᑎᐊᖅᖢᑎᒍᓪᓗ ᒫᓐᓇ 

ᐊᑐᐃᓐᓇᕈᖅᑎᑕᐅᔪᑦ ᐱᓕᕆᔨᐅᖃᑎᑦᑎᓐᓂᒃ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᒃᑯᓐᓂᒃ ᑲᓇᑕᒥ 

ᒪᓕᓐᖏᓐᓂᖏᓐᓂᒃ ᐊᑐᕆᐊᓕᑦᑎᓐᓄᑦ. ᑕᐃᒪᓐᓇ 

ᐅᖃᓚᐅᖅᑎᓪᓗᖓ, ᐱᒻᒪᕆᐅᒋᑦᑎᐊᖅᐸᕗᑦ 

ᐱᓕᕆᖃᑎᕗᑦ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᐅᑎᖏᓐᓂᒃ ᑲᓇᑕᒥ, ᑲᒪᒋᓗᐊᕈᒪᓐᖏᑕᕋ 

ᐱᐅᓐᖏᑦᑐᖅ. ᕿᒥᕐᕈᕙᑦᑐᒍᑦ ᐊᖅᑯᓴᕆᐊᕐᒥᒃ 

ᑕᒪᓐᓇ ᐊᖏᓂᖅᐸᐅᒻᒪᑦ ᑕᑯᓪᓗᓂ ᐃᓪᓗᒥᒃ 

ᓴᓇᔭᐅᔪᒥᒃ ᐊᒻᒪᓗ ᑮᓇᐅᔭᖃᑦᑎᑕᐅᔪᒥᒃ ᐊᒻᒪᓗ 

ᐱᓕᕆᔪᒻᒪᕆᐅᓪᓗᑕ.  

 

ᒥᔅᑕ ᐹᑉᓯᑖᒃ ᐊᒥᓱᓂᒃ ᑐᓴᒐᒃᓴᖁᑎᖃᖅᐳᖅ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᓂᒃ ᑐᓂᔪᓐᓇᖅᑕᖏᓐᓂᒃ 

ᐋᓐᓂᐊᕕᓕᐊᖅᑐᓄᑦ ᐃᖏᕐᕋᔾᔪᑎᓂᒃ 

ᐱᕕᖃᖅᑎᒍᓐᓇᕈᕕᐅᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐹᑉᓯᑖᒃ.  

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᐱᓕᕆᐊᖃᕐᓂᖅ 

ᐋᓐᓂᐊᕕᓕᐊᕐᓂᕐᒧᑦ ᐊᐅᓪᓚᖃᑦᑕᕐᓂᕐᒧᑦ ᒪᓕᒐᕐᒥᒃ 

ᐱᔾᔪᑎᖃᖅᖢᓂ ᓇᓪᓕᐅᒃᑯᒫᖃᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᒧᑦ 

ᑐᓐᓂᖅᑯᑕᐅᕙᒃᑐᓄᑦ ᐊᖏᖃᑎᒌᒍᑕᐅᓯᒪᔪᒥᒃ 

ᐊᒃᓱᕈᕐᓇᐃᓐᓇᐅᔭᖅᐳᖅ ᐊᔪᕐᓇᓐᖏᑦᑐᑯᓘᓪᓗᓂ 

ᐋᖅᑭᒃᓯᒪᕙᒌᖅᑐᒧᑦ ᓴᓂᕐᕙᒃᑕᐅᓯᒪᔪᓄᑦ 

ᐱᖃᑦᑕᖅᑕᕗᑦ ᐊᑭᓕᖅᑕᐅᖃᑕᐅᓂᒃᑯᑦ 

ᐊᑐᖅᑕᐅᕙᒃᖢᓂ ᓄᓇᖃᖅᑳᖅᑐᓄᑦ 

ᐱᔨᑦᑎᕋᕐᕕᖃᖅᐸᖕᓂᕐᒧᑦ 

ᑲᓇᑕᒥ ᑕᒪᓐᓇᓗ ᐋᖅᑭᒃᑕᐅᓯᒪᓪᓗᓂ ᐃᓱᖃᖅᖢᓂ 

ᐃᑲᔪᓪᓚᕆᒃᐸᓐᖏᖦᖢᓂ ᐅᕙᑦᑎᓐᓂᒃ 

ᐊᓯᔾᔨᖅᑎᕆᓂᕐᒥᒃ ᑕᒪᒃᑯᓇᓐᖓᑦ ᐊᓯᔾᔨᖅᓴᕋᐃᑦᑐᒥᒃ 

ᖁᐊᖅᓵᕐᓇᖅᑐᒥᒃ.  

 

ᑖᒃᑯᐊ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑦ 

ᐊᔾᔨᒌᖃᑦᑕᖏᒻᒪᑕ ᑭᓯᐊᓂ ᐊᐅᓚᑕᒃᓴᐅᓐᖏᒻᒥᔪᑦ, 

ᐃᓱᒪᖅᓲᑎᖃᓐᖏᖦᖢᑕᓗ ᑕᒪᒃᑯᐊ 

ᐅᖃᐅᓯᕆᔭᐅᖃᑦᑕᕐᒪᑕ ᐃᓅᓕᓴᖅᑕᐅᔭᖅᑐᖅᑐᑦ 

ᐊᒻᒪᓗ ᓘᒃᑖᑦ. ᐱᔪᓐᓇᕐᓂᖃᓐᖏᓚᒍᑦ ᑕᒪᓐᓇ 

ᐱᓪᓗᒍ, ᐱᓕᕆᐊᖃᖅᓯᒪᕗᒍᑦ ᑕᒪᒃᑯᓂᖓ 

ᐊᑭᓕᒃᓴᓕᐊᕕᓂᕐᓂᒃ. ᑕᒪᓐᓇ 

ᐃᑲᔫᑎᖃᖅᑐᒻᒪᕆᐅᕗᖅ.  

 

ᐊᒻᒪ ᓱᓕ ᐋᔩᕐᓂᒃᑯᑦ, 100%-ᓂᒃ 

ᓇᓪᓕᐅᒃᑯᒫᖃᖅᑎᑦᑎᓂᖅ 

ᐃᑲᔫᑎᖃᖅᑐᒻᒪᕆᐅᓂᐊᖅᐳᖅ 

ᐊᑦᑕᕐᓇᑐᐃᓐᓇᕆᐊᓕᖕᓄᑦ ᓯᕗᒧᑦ ᐊᒻᒪ ᑕᒪᓐᓇ 

ᑐᕌᒐᕆᓪᓗᐊᑕᖅᓯᒪᓪᓗᑎᒍ ᐊᒻᒪ 100%-ᓂᒃ 

ᒪᓕᒃᖢᑕ ᐊᐱᕆᖃᑦᑕᖅᑐᑕ ᐱᒋᐊᕐᓂᖓᓂᑦ ᑕᒪᓐᓇ 

ᐱᓕᕆᐊᖑᓂᖓ 6 ᐊᕐᕌᒍᐃᑦ ᓈᓕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᒃᑯᑦ ᐋᓐᓂᐊᕐᕕᓕᐊᖅᑐᓄᑦ ᑕᐅᓄᖓ 

ᖃᓪᓗᓈᓄᑦ ᓂᕆᔾᔪᑎᒃᓴᓂᒃ ᐊᑭᓕᖅᑐᐃᖃᑦᑕᕐᒪᑕ. 

ᑖᓐᓇᓗ ᓂᕆᔾᔪᑕᐅᓂᐊᖅᑐᖅ $12 ᐅᖓᑖᓂᐊᕐᔪᒃ 

ᐊᒻᒪᓗ ᑖᒃᑯᐊ ᓂᖀᑦ ᑖᔅᓱᒧᖓ 

ᐊᑭᑐᓂᖅᓴᐅᖏᓐᓇᐅᔭᖅᖢᑎᒃ. ᑖᒃᑯᐊ 

ᐋᓐᓂᐊᕐᕕᓕᐊᖅᑐᑦ ᓇᖕᒥᓂᖅ ᐃᒃᐱᐊᕐᔪᖕᒥᓂᒃ 

ᐊᑭᓖᒃᑲᓐᓂᕆᐊᖃᖃᑦᑕᕐᒪᑕ. ᑖᓐᓇ 

ᐋᖅᑭᒋᐊᖅᑕᐅᓯᒪᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᐃᒻᒪᖄ 

ᐋᖅᑭᒋᐊᖅᑕᐅᕌᓂᒃᓯᒪᓐᖏᓇᕐᓕᐊᖅᑑᒐᓗᐊᖅ 

ᑭᓯᐊᓂ ᐊᓯᐊᖑᖅᔫᒥᔮᖅᑕᖅᑑᒐᓗᐃᑦ ᑖᒃᑯᐊ 

ᑮᓇᐅᔭᖅᑖᕆᔭᐅᑦᑕᖅᑐᑦ. ᐃᓄᓕᕆᔨᑐᖃᒃᑯᑦ 

ᐱᓕᕆᖃᑎᒋᓪᓗᑎᒍ ᑭᓯᐊᓂ 

ᓴᖑᓐᓂᐊᕐᕕᒋᓕᐊᖅᓱᑎᒍ ᑭᓯᐊᓂ ᑎᒍᒥᐊᕐᒪᔾᔪᒃ 

ᑕᒪᓐᓇ. ᐱᓕᕆᑦᑕᕈᒐᓗᐊᖅᑐᒍᑦ ᐊᒻᒪᓗ ᐅᑯᐊ 

ᐃᒡᓗᐊᓘᖁᑎᒋᔭᐅᔪᑦ ᑐᔪᕐᒥᕕᐅᔪᑦ 

ᐊᖏᓪᓕᒋᐊᖅᑕᐅᓯᒪᓂᕆᔭᖏᑦ ᐃᑲᔫᑕᐅᓯᒪᔪᑦ. 

ᐅᐃᓂᐸᐃᒡᒥ, ᑕᒫᓂ ᐃᖃᓗᖕᓂ, ᐃᐊᑦᒪᓐᑕᓐᒥᓗ 

ᓂᕈᑐᓂᖅᓴᐅᔪᓂᒃ ᐃᓂᖃᑦᑎᐊᓂᖅᓴᐅᔪᓂᓪᓗ 

ᐱᑕᖃᓕᕐᓂᖓ. ᑕᒪᒃᑯᐊ ᐃᑲᔫᑕᐅᓯᒪᔫᒐᓗᐊᑦ 

ᑕᕝᕘᓇ. ᑐᔪᕐᒥᕕᓪᓚᕆᒻᒦᑦᑕᕌᖓᑕ 

ᐊᑭᓕᖅᑐᐃᑕᕐᒪᑕ.  

 

ᑕᕝᕗᖓ ᐊᐱᖅᑰᑎᒋᓚᐅᒐᖓᓄᑦ. ᒪ’ᓇ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  
 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᔪᕐᒥᕕᓪᓚᕇᑦ 

ᐊᑐᖅᑕᐅᖏᓐᓂᖅᓴᐅᖅᑰᓕᕋᓗᐊᖅᑎᓪᓗᒋᑦ ᑭᓯᐊᓂ 

ᓱᓕ ᐱᑕᖃᐃᓐᓇᖃᑦᑕᕐᒪᑦ. ᑖᔅᓱᒥᖓ 

ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ. ᐊᒻᒪ, ᑕᐃᒃᑯᐊ 

ᒪᕐᕉᖕᓂᒃ ᓂᕿᑖᕈᑎᒃᓴᐅᔪᓂᒃ ᑐᔪᕐᒥᕕᓐᓃᑦᑐᓄᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ 

ᐃᑲᔫᓯᐊᒃᑰᖅᓯᒪᔪᑦ ᐃᖅᑭᓖᑦ ᑕᐅᓇᓂ ᖃᓪᓗᓈᓂ, 

ᐅᓇᓕ, ᐊᒻᒪ ᐃᓄᐃᑦ ᐱᖁᑎᖏᑦ 

ᐊᔾᔨᒌᓐᖏᔾᔪᐊᖅᑐᒻᒪᕆᐊᓘᖕᒪᑕ. ᑖᒃᑯᐊᓕ 

ᑕᐅᓇᓂᕐᒥᐅᑕᐃᑦ ᓈᒻᒪᒃᑐᒥ ᐱᖃᖅᖢᑎᒃ ᐃᓄᐃᑦ 

ᒥᑭᓐᓂᖅᓴᒥᒃ ᑖᒃᑯᓂᓐᖓᔅᓴᐃᓐᓇᖅ 

ᒐᕙᒪᑐᖃᒃᑯᓐᓃᖔᖅᑐᓂᒃ ᐊᑭᓕᖅᑐᐃᔾᔭᐅᑎᓪᓗᒋᑦ. 

ᑖᓐᓇ ᐊᑕᐅᓯᐊᕐᓇᖓ ᑕᑯᑎᑕᐅᓯᒪᓕᖅᖢᖓ, ᑖᓐᓇ 

ᐋᖅᑭᒋᐊᕆᐊᖃᕐᓂᖓᓂ ᐅᖃᕈᒪᑐᐃᓐᓇᓵᖅᑐᖓ.  
 

ᐊᒻᒪ, ᐅᓇ ᐊᐱᖅᑯᑎᒋᔪᒪᓕᕐᒪᔭᕋ, (ᑐᓵᔨᑎᒍᑦ) 

ᖃᓄᖅ ᒐᕙᒪᒃᑯᑦ ᐊᑐᓕᖅᑎᑦᑎᕙᒃᐸᑦ ᒐᕙᒪᑐᖃᒃᑯᑦ 

ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓂᐊᕐᓗᒋᑦ 

ᐱᒋᐊᖅᑕᐅᓯᒪᔪᓂᒃ ᐊᒃᑐᖅᓯᕙᒃᐸᑦ 

ᑲᔪᓯᑎᑕᐅᕙᖕᓂᖓᓄᑦ ᐃᓗᐊᖅᓴᖅᑕᐅᔭᖅᑐᕐᓗᓂ 

ᓄᒃᑕᕐᓂᕐᒧᑦ ᐱᕚᓪᓕᕈᑕᐅᕙᒃᑐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐱᔾᔪᑎᒋᓪᓗᒍ ᓱᕈᓯᕐᓂᒃ 

ᓯᕗᓪᓕᐅᑎᑦᑎᖃᑦᑕᕐᓂᖅ ᐊᒻᒪᓗ ᐊᐱᖅᑯᑎᐅᔪᖅ 

ᖃᓄᖅ ᐊᒃᑐᐃᓂᖃᕐᒪᖔᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᔪᒥᒃ, ᐃᓕᑕᖅᓯᔪᓐᓇᖅᑯᒍᑦ 

ᑕᒪᒃᑯᑎᒎᓇᖅ ᓱᕈᓯᕐᓂᒃ ᓯᕗᓪᓕᐅᑎᑦᑎᓂᕐᒥᒃ, 

ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ 

ᐃᑲᔪᖅᑕᐅᓂᖅᓴᐅᕙᒻᒪᑕ ᐱᔪᓐᓇᕐᓂᕐᒥᒃ ᐃᓚᒥᖕᓂᒃ 

ᐅᕝᕙᓘᓐᓃᑦ ᐃᓚᒌᓕᒫᓂᒃ ᐊᐅᓪᓚᕈᓐᓇᕐᓗᑎᒃ 

ᓯᕗᓂᐊᒍᑦ, ᐱᔾᔪᑎᖃᕋᔭᖅᑐᑦ ᓱᕈᓰᑦ 

ᑲᒪᒋᔭᐅᒋᐊᖃᕐᓂᖏᓐᓄᑦ ᐅᕝᕙᓘᓐᓃᑦ 

ᐃᓱᒫᓘᑎᐅᔪᓂᒃ ᐃᓚᒌᓄᑦ ᕿᒪᒃᑕᐅᕙᒃᑐᓄᑦ 

ᐊᖏᕐᕋᖏᓐᓂ. 

 

ᐋᓐᓂᐊᕕᓕᐊᖃᑦᑕᖅᑐᓄᑦ, ᑐᓴᖃᑦᑕᕋᑦᑕ ᑕᒪᓐᓇ 

ᐱᐅᒻᒪᑦ ᐊᒻᒪᓗ ᖁᔭᒋᓪᓗᒍ. ᑕᒪᓐᓇ ᐊᒃᑐᐃᓂᖃᕐᒪᑦ 

ᐋᓐᓂᐊᕕᓕᐊᖅᖢᑎᒃ ᐊᐅᓪᓚᖃᑦᑕᖅᑐᓄᑦ 

ᐱᒡᒐᓇᕐᓂᖅᓴᐅᑎᑦᑎᓪᓗᓂ ᑭᖑᓂᑦᑎᓐᓂ ᐃᒻᒪᖃ 

ᒪᕐᕉᖕᓂᒃ ᐊᐅᓪᓚᖅᑐᖃᖅᑐᕕᓂᐅᒃᐸᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖕᒧᑦ, ᒫᓐᓇᓕ 

ᐊᖏᓂᖅᓴᓂᒃ ᒪᕐᕉᖕᓂᒃ ᐃᓐᓇᖅᑕᖃᓕᖅᖢᓂ ᐊᒻᒪ 

ᐱᖓᓱᓂᒃ ᓱᕈᓯᕐᓂᒃ ᑐᔪᕐᒥᕕᖕᒨᖅᑐᓂᒃ 

ᐊᒥᒐᖅᓴᖅᖢᑎᒃ, ᐊᒻᒪ ᐃᓱᒫᓘᑎᑕᖃᖅᖢᓂ 

ᐊᐅᓪᓚᖃᑦᑕᕐᓂᕐᒧᑦ ᐊᐅᓚᑦᑎᓂᕐᒥᒃ. ᑖᓐᓇ 

ᐆᒃᑑᑎᒋᓗᒍ, ᒪᕐᕉᖕᓂᒃ ᖃᖓᑕᓲᖕᓂᒃ 

ᐃᓂᒃᓴᓕᐅᖅᓯᒪᒐᔭᖅᐳᓯ ᐋᓐᓂᐊᕕᓕᐊᖅᖢᑎᒃ, ᐊᒻᒪ 

ᐱᖓᓱᑦ ᐊᐅᓪᓚᖃᑦᑕᖅᑐᑦ ᓱᕈᓰᑦ 

ᓯᕗᓪᓕᐅᔾᔭᐅᓪᓗᑎᒃ.  

 

ᖃᓄᐃᖏᑦᑐᖅ ᐱᖅᓯᖅᐸᑦ ᑭᓯᐊᓂ ᐊᒻᒪᓗ 

ᐊᓯᔾᔨᕆᐊᖃᖅᖢᓂ ᐊᒻᒪᓗ ᐊᓯᐊᓅᕆᐊᖃᖅᖢᓂ. 

ᐊᑲᐅᓐᖏᓕᐅᕈᑎᓂᒃ ᓴᖅᑭᑦᑎᓚᐅᖅᐳᖅ 

ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᐸᒃᑐᓄᑦ, 

ᓇᓗᓇᐃᖅᓯᓯᒪᓪᓗᑕᓗ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᖅᑎᖏᓐᓄᑦ ᑲᓇᑕᒥ 

ᐃᓚᓕᐅᔾᔭᐅᔭᕆᐊᖃᕐᓂᖏᓐᓂᒃ ᓄᑕᖅᑲᑦ 

ᓯᕗᓪᓕᐅᑎᓗᒋᑦ ᐱᓕᕆᐊᖑᕙᓪᓕᐊᔪᒪᔪᑦ ᐊᓯᖏᓪᓗ 

ᑮᓇᐅᔭᑦ ᐱᓕᕆᔾᔪᓯᑦ 

ᐱᓕᕆᖃᑎᒌᑦᑎᐊᕐᓂᖅᓴᐅᔪᓐᓇᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᒋᐊᕋᖕᓂ ᑖᓐᓇ ᓇᓗᓇᐃᑦᑎᐊᖅᑐᖅ. 

ᐊᒻᒪ, ᑖᒃᑯᐊ ᖃᐅᔨᓴᕋᓱᓐᖏᒃᑲᓗᐊᖅᖢᓂ 

ᒥᑦᑖᕐᕕᖕᒦᑦᑐᓂᒃ ᐋᓐᓂᐊᕐᕕᓕᐊᕋᓱᒃᑐᐃᑦ 

ᐅᕝᕙᓘᕝᕙ 

ᐊᖏᕐᕋᐅᓇᓱᒃᑐᐃᑦ, ᐊᐅᓪᓚᑎᑦᑎᔨᓕᕆᔨᒃᑯᑦ 

ᐊᔪᖅᓯᐅᖅᑲᖃᑦᑕᖅᑐᐃᑦ 

ᐃᓂᒃᓴᖃᖃᑦᑕᓐᖏᓐᓂᖓᑕ 

ᐃᓂᒃᓴᖃᕈᓐᓃᖃᑦᑕᕐᓂᖓ 

ᐸᕐᓇᐅᑕᐅᑦᑎᐊᒃᑲᓐᓂᕆᐊᖃᖅᑰᖅᑐ 

ᐊᔪᖅᓯᖅᑐᖃᖅᑎᓪᓗᒍ. ᑲᖏᖅᖠᓂᕐᒦᑦᑐᓂᒃ 

ᐊᑕᐅᓯᐊᕐᓇᖓ ᑕᑯᓯᒪᓕᕋᒃᑭᑦ ᑖᒃᑯᐊ 

ᑕᐃᒪᐃᓕᐅᖅᑕᐅᑎᓪᓗᒋᑦ. ᐅᖃᓗᒐᓱᒃᑲᓗᐊᖅᖢᑎᒃ 

ᑖᒃᑯᓄᖓ ᐊᐅᓪᓚᖅᑐᓕᕆᔨᒃᑯᓐᓄᑦ 

ᐅᖃᐅᔾᔭᐅᑎᐊᒻᒪᕆᒃᖢᑎᒃ, “ᓇᖕᒥᓂᒃ 

ᐃᓂᒃᓴᖅᓯᐅᕆᐊᖃᓕᕋᕕᑦ, ᖃᓄᐃᓕᐅᕐᓂᖅ 

ᐊᔪᕋᑦᑕ, ᓯᓂᒃᑕᕐᕖᑦ ᐃᓂᖃᓐᖏᑎᓪᓗᒋᑦ”.  

 

ᒥᓂᔅᑕᓗ ᖃᐅᔨᒪᓪᓗᓂ ᐊᑕᐅᓯᐊᕐᓇᒍ 

ᐅᖃᖃᑎᒋᓯᒪᖃᖃᑦᑕᕋᒃᑯ ᑖᓐᓇ. ᑖᔅᓱᒥᖓ 

ᓇᓗᓇᐃᖅᓯᑦᑎᐊᑲᓐᓂᕈᓐᓇᖅᐸᖃᐃ 

ᖃᓄᐃᓕᐅᕆᐊᖃᕐᒪᖔᑕ ᐃᓄᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᐃᓱᒫᓗᓐᓇᖅᑐᖅ ᑐᓴᖅᖢᒍ 

ᑐᔪᕐᒥᕕᒋᔫᓪᓗᐊᒐᖏᓐᓂᒃ 

ᐊᑐᐃᓐᓇᖅᑕᖃᖁᔨᒐᓗᐊᖅᑐᒍᑦ ᓯᓂᒃᑕᕐᕕᖕᓂ 

ᐃᒡᓗᕈᓯᕐᒥᒃ ᑎᒍᒥᐊᖏᓐᓇᐅᔭᖅᑐᒍᑦ ᑕᐃᑲᓂ 

ᑲᖏᖅᖠᓂᕐᒥ ᐊᒻᒪᓗ ᑕᕝᕙᓂ ᑕᖅᑭᐅᓂᐊᖅᑐᒥ 

ᐊᒥᓱᓐᖑᕆᐊᒃᑲᓂᕐᓂᐊᖅᖢᑎᒍ ᑕᐃᒃᑯᐊ 

ᑎᒍᒥᐊᒃᑲᕗᑦ ᐊᑐᐃᓐᓇᐅᔪᓐᓃᑦᑐᒐᓗᐃᑦ ᖃᑯᑎᒃᑯᑦ 

ᐊᑐᖅᑕᕋᓗᐊᖅᖢᑎᒃ ᓯᓂᒃᑕᕐᕕᒃᓴᖃᕆᐊᖃᓕᕌᖓᒥᒃ 

ᐱᑕᖃᕆᐊᖃᓪᓚᕆᒻᒪᑕ. ᑕᒪᓐᓇᑦᑕᐅᖅ 

ᐱᔾᔪᑕᐅᑦᑕᕐᒥᔫᒐᓗᐊᖅ ᐃᓚᖓᒍᑦ ᖃᓄᖅ 

ᐊᐅᓚᓂᕆᔭᖓ ᑕᐃᒃᓱᒪ ᑎᑎᕋᕐᕕᐅᑉ.  

 

ᐊᐅᓚᓂᖃᑦᑎᐊᑲᓐᓂᖅᑑᓪᓗᐊᖁᓗᒍ 

ᖃᐅᔨᓴᕐᓂᖃᖅᓯᒪᔪᒍᑦ ᐃᓱᒫᓘᑕᐅᔪᓂᒃ 

ᑐᓴᑦᑕᖅᓯᒪᔅᓱᑕ. ᐋᖅᑭᒋᐊᕈᑎᒃᓴᓂᒃ ᕿᓂᖅᑐᒍᑦ 

ᓇᐅᒃᑯᑦ ᐋᖅᑭᒋᐊᕐᓂᐊᕐᒪᖔᖅ 

ᐱᓕᕆᐊᒃᓴᒃᑲᓐᓂᕐᓂᒃ ᓄᐃᑦᑎᔭᕆᐊᖃᖅᐱᑕ. 

ᐅᖃᓗᓐᖏᓗᒃᑳᖓᑕ ᑖᒃᑯᐊ ᐊᐅᓪᓛᖅᑐᑦ 

ᑭᐅᔭᖃᐃᓐᓇᖅᑕᕆᐊᖃᕆᐊᖃᕋᓗᐊᕐᒪᑦ ᐊᒻᒪ 

ᐃᑲᔪᖅᑕᐅᑦᑎᐊᑦᑕᕆᐊᖃᕋᓗᐊᕐᒪᑕᐃᓛᒃ 

ᐱᓗᐊᖅᑐᒥᒃ ᐃᓄᑐᖃᑦ ᐅᕝᕙᓘᓐᓃᑦ 

ᑐᔪᕐᒥᕕᒃᓴᖃᓐᖏᑦᑐᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ 

ᑕᒪᕐᒥᒃ ᐊᐅᓪᓚᑎᑦᑎᔨᖃᖅᑎᓪᓗᒋᑦ ᑖᒃᑯᐊᖃᐃ 

ᐃᑲᔪᖃᑦᑕᕈᓐᓇᓐᖏᓚᑦ ᐊᐅᓪᓚᖅᑎᑦᑎᔨᒃᑯᓐᓂᒃ 

ᐱᓕᕆᐊᖃᖃᑕᐅᔪᓐᓇᓐᖏᑦᑐᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᑎᒎᓕᖅᑐᖅ) ᐃᓚᖓ ᐱᓕᕆᐊᕆᔭᑦᑕ 

ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᓄᑦ 

ᐊᑕᖐᔪᒥᒃ ᐊᑐᐊᒐᓕᐅᕐᓂᕐᒥᒃ ᕿᒥᕐᕈᓪᓗᑕ 

ᐊᐅᓚᓂᕆᕙᑦᑕᖏᓐᓂᒃ ᐱᓕᕆᐊᑉ ᐊᒻᒪᓗ ᓇᐅᒃᑯᑦ 

ᐋᖅᑭᑎᐊᕈᓐᓇᕐᒪᖔᑦᑎᒍ ᓇᓗᓇᐃᕈᓐᓇᑕᕗᑦ 

ᐊᐳᖅᑕᕈᑏᑦ ᐊᒻᒪᓗ ᕿᒥᕐᕈᓗᑕ ᐊᓯᔾᔩᓂᕐᒥᒃ. 

ᐊᑐᐊᒐᐅᔪᖅ ᑕᑯᒍᓐᓇᑐᐃᓐᓇᕆᐊᖃᖅᑐᒍᑦ 

ᐊᓯᔾᔨᕈᑎᓂᒃ ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᑎᓕᕆᔨᐅᑉ ᐊᐅᓚᓂᖓᓂᒃ, ᑭᓯᐊᓂᓕ 

ᑕᒪᓐᓇ ᓇᓗᓇᐃᖅᑕᐅᒐᔭᖅᑐᖅ ᕿᒥᕐᕈᓂᑦᑎᓐᓄᑦ, 

ᑕᒪᓐᓇ ᑲᔪᓯᒻᒪᑦ ᐅᖃᖃᑎᖃᕐᓂᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑖᓐᓇ ᐊᐱᖅᑯᑎᒋᔾᔪᑎᒋᓵᖅᑕᕋ ᑖᒃᑯᐊ 

ᓄᓇᓕᖕᓂ ᐋᓐᓂᐊᕐᕕᓕᐊᖅᑐᖃᕐᓂᐊᖅᑎᓪᓗᒍ 

ᑖᒃᑯᐊ ᖃᐅᔨᒪᔭᐅᑦᑎᐊᕐᒪᑕ ᑭᓇᒃᑯᑦ 

ᐱᓕᕆᖃᑦᑕᕐᒪᖔᑦ ᖃᐅᔨᒪᔭᕐᒥᓄᑦ ᐅᖃᓪᓚᒃᑯᑎᒃ 

ᓲᕐᓗ ᐅᐃᓂᐸᐃᒡᒦᒃᑲᓗᐊᕈᒪ ᓇᐅᔮᓃᑦᑐᖅ ᑕᐃᓐᓇ 

ᐅᕝᕙᓘᓐᓃᑦ ᓴᓪᓕᕐᓃᑦᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᐅᓚᖅᑐᓕᕆᔨ 

ᑐᑭᓯᒋᐊᕐᕕᐅᓗᓂ ᑖᓐᓇᖃᐃ 

ᐱᕚᓪᓕᕈᑕᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᑕᒪᓐᓇ ᕿᒥᕐᕈᓂᖅ ᖃᐅᔨᓴᕐᓂᖃᖅᑎᖦᖢᑕ ᓇᐅᒃᑯᑦ 

ᐊᐅᓚᓂᖃᑦᓯᐊᒃᑲᓐᓂᖅᑑᓪᓗᐊᕐᒪᖔᑦ ᑕᒪᓐᓇ 

ᐊᐅᓪᓛᖅᑕᖅᑐᓕᕆᓂᖅ ᑕᑯᔭᐅᔭᕆᐊᓕᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᐅᓚᖅᑐᓕᓂᖅ 

ᖃᐅᔨᓴᕐᓂᐊᖅᑐᒎᒐᓗᐊᖅ, ᐃᓛᒃ ᖃᐅᔨᓴᖅᑐᒍᑦ 

ᒫᓐᓇ. ᐃᖏᕐᕋᓂᖃᑦᓯᐊᖁᒐᑉᑎᒍᑦ ᐅᑯᐊ 

ᓄᓇᓕᖕᒥᓯᐅᖅᑐᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ 

ᐊᔪᓐᖏᑦᓯᐊᖅᖢᑎᒡᓗ, ᖃᐅᔨᒪᑦᓯᐊᖅᖢᑎᒡᓗ 

ᑎᖕᒥᓲᒃᑰᕆᑎᓕᐅᕐᓂᕐᒥᕋᓗᒃ ᓇᐅᒃᑯᒃᑲᓐᓂᖅ 

ᐃᑲᔪᖅᑑᓪᓗᐊᕋᔭᓐᖏᒻᒪᖔᑕ 

ᑐᓴᕐᕕᒋᔫᓪᓗᐊᒻᒫᕐᓂᐊᒃᑲᖅᐳᑦ ᖃᐅᔨᓴᕐᓂᕆᔭᑦᑕ 

ᐃᓗᐊᓂ. ᒪ’ᓇ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᐅᓇ 

ᐃᓱᒪᒋᓯᒪᖃᑦᑕᕋᒃᑯ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐅᓚᖅᑐᓕᕆᔨᔪᐃᑦ ᑳᓐᑐᕌᒃᑯᖔᖃᐃ 

ᐊᓯᖔᖏᓐᓄᑦ ᐱᔭᐅᓯᒪᒍᓂ ᐱᕚᓪᓕᖅᓴᐅᓇᔭᖅᐸ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᒪᓐᓇ ᑳᓐᑐᕌᒃᑕᐅᓂᖅ ᐅᖃᐅᓯᕆᔭᐃᑦ 

ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᔾᔭᐅᓂᐊᖅᑐᖅ. 

ᑭᓯᐊᓂ ᐃᓱᒪᒃᓴᖅᓯᐅᕈᑎᒌᑦᑎᐊᕆᐊᖃᕐᓂᐊᖅᑕᕗᑦ 

ᐊᒃᑐᐃᓂᖃᕐᓂᐊᕐᒪᑦ ᐃᖅᑲᓇᐃᔭᑎᓂᒃ ᐱᓕᕆᕕᑦᑕ 

ᐊᑖᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐅᖃᐅᓯᖃᕐᓂᐊᖅᑐᖓ ᐊᖏᕐᕋᒥ 

ᐸᖅᑭᔩᑦ ᒥᒃᓵᓄᑦ. ᑖᒃᑯᐊ ᐱᔨᑦᑎᕈᑎᖏᑦ 

ᑕᒪᒃᑯᓄᖓ ᓴᖅᑭᔮᖅᑎᑦᑎᖃᑦᑕᕐᒪᑕ ᐊᒻᒪ 

ᓄᓇᓕᖕᓂ ᐱᓕᕆᕕᐅᑉ ᓯᕗᓪᓕᐅᔾᔨᓯᒪᔭᖏᑦ 

2023-2024ᒥ ᐋᖅᑭᒃᓱᐃᓪᓗᑎᒃ ᓇᓖᕌᕈᑎᓂᒃ. 

ᐃᑲᕐᕋᐃᑦ ᐅᓄᖅᓯᒋᐊᒃᑲᓐᓂᖁᓪᓗᒋᑦ. ᑕᒪᓐᓇ 

ᑭᖑᕙᕆᐊᖅᑕᐅᖕᒪᑦ 2024-2025ᒧᑦ ᑭᓱᒥᒃ 

ᐱᔾᔪᑎᖃᖅᖢᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐱᔾᔪᑎᒋᓪᓗᒋᑦ 

ᑭᖑᕙᕆᐊᖅᑕᐅᓂᖏᑦ ᐱᔾᔪᑎᒋᓪᓗᒋᑦ, 

ᐅᖃᖃᑎᒋᓯᒪᓪᓚᕆᑦᑕᕗᑦ ᑕᒪᒃᑯᐊ ᐃᓐᓇᐃᑦ 

ᑲᒪᒋᔭᐅᒋᐊᖃᕐᓂᖏᑦ, ᐱᓗᐊᖅᑐᒥᒃ ᑕᒪᒃᑯᐊ 

ᓯᕕᑐᔪᒧᑦ ᐸᖅᑭᒃᓯᕖᑦ ᐱᔾᔪᑎᒋᓪᓗᒋᑦ, ᐊᒻᒪᓗ 

ᑕᒪᓐᓇ ᓯᕗᓪᓕᐅᔾᔭᐅᓯᒪᓪᓚᕆᖕᒪᑦ ᐱᓕᕆᕕᑦᑎᓐᓄᑦ 

ᐊᒻᒪᓗ ᐃᖅᑲᓇᐃᔭᖅᑎᑦᑎᓐᓄᑦ. ᐊᖏᕐᕋᒥ ᐸᖅᑭᓂᖅ 

ᐱᒻᒪᕆᐊᓘᒻᒪᑦ ᐊᒻᒪᓗ ᐱᓕᕆᐊᖅ, ᑭᓯᐊᓂ ᑕᒪᓐᓇ 

ᐱᔾᔪᑎᒋᓪᓗᒍ ᓱᓕ ᑎᑭᐅᑎᒍᓐᓇᓚᐅᓐᖏᓚᒍᑦ ᓱᓕ. 

(ᑐᓵᔨᑎᒎᕈᓐᓃᖅᑐᖅ)) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐅᖃᓪᓚᖃᑎᒋᒡᒍᒐᒃᑭᑦ ᐃᓐᓇᐃᑦ, 

ᐃᓐᓇᕐᒧᑦ ᑲᒪᒋᔭᐅᔪᒧᑦ ᐊᖏᕐᕋᖓᓂ 

ᐅᖃᓪᓚᒡᕕᐅᓚᐅᕋᒪ. ᑕᐃᓐᓇ ᑕᐃᒃᑯᐊ 

ᐅᓪᓗᓕᒫᖃᑦᑕᓐᖏᒻᒪᑕ ᑕᐃᒃᑯᐊ ᐃᓐᓇᕐᓂᒃ 

ᐸᖅᑭᔩᑦ ᐊᖏᕐᕋᒦᑦᑐᓂᒃ. ᑖᓐᓇ ᐃᓐᓇᖅ ᑕᕝᕗᖓ 

ᐅᖃᐅᓯᖃᖁᔨᓕᓚᐅᖅᓯᒪᖕᒪᑦ 

ᐱᓇᓱᐊᕈᓯᐅᑉ ᐃᓗᐊᓂ ᐊᑕᐅᓯᐊᖅᖢᓂ 

ᐳᓛᕆᐊᖅᑕᐅᓯᒪᔪᖅ ᐋᓐᓂᐊᓯᐅᖅᑎᒧᑦ. 

ᐊᑐᓕᖁᔭᓕᐅᕈᒪᔪᖓ ᐅᕝᕙᓘᓐᓃᑦ ᐱᓕᕆᕕᓯ 

ᐊᐱᕆᔪᒪᔭᒃᑲ ᐱᓇᓱᐊᕈᓯᐅᑉ ᐃᓗᐊᓂ 

ᐊᑕᐅᓯᐊᕐᓗᒍᓘᓐᓃᑦ ᐱᓛᕆᐊᖅᑕᐅᖃᑦᑕᕈᓐᓇᖅᐸ? 

ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᖏᕐᕋᒧᑦ ᐳᓛᕆᐊᖃᑦᑕᖅᑐᑦ 

ᐋᓐᓂᐊᓯᐅᖅᑏᑦ ᐳᓛᕆᐊᕈᓐᓇᖅᑐᑦ. ᖃᓄᖅ 

ᑕᐃᓐᓇ ᐳᓛᕆᐊᖅᑕᐅᖃᑦᑕᖅᑐᖅ ᖃᓄᐃᒻᒪᖔᑦ 

ᒪᓕᒡᓗᒍ. ᐃᓗᓕᑯᓘᔭᖏᓐᓂᒃ ᑖᒃᑯᓂᖓ 

ᐅᖃᐅᓯᖃᕈᓐᓇᓐᖏᒃᑲᓗᐊᖅᖢᖓ ᑭᓯᐊᓂ 

ᐋᓐᓂᐊᓯᐅᖅᑏᑦ ᐳᓚᕋᕈᓐᓇᖅᑐᑦ ᐃᒻᒪᖄᓗ ᑕᒪᓐᓇ 

ᐊᖏᕐᕋᒥ ᑲᒪᔨᐅᔪᖅ ᐊᐅᓚᑦᓯᔨᖓᓐᓄᖃᐃ 

ᐊᐱᖅᑯᑎᒋᒍᖕᓂ ᐱᐅᓂᖅᓴᐅᓇᔭᖅᑐᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᑯᑎᒋᕙᕋ ᐅᓄᖅᑐᑦ ᐃᓐᓇᐃᑦ ᒪᒥᓯᔪᑦ 

ᐊᖏᕐᕋᕌᖓᒥᒃ ᐃᔭᒐᖃᓲᖑᖕᒪᑕ ᐄᔭᒐᖏᓪᓗ 

ᐱᖃᑦᑕᕆᐊᖃᖅᖢᓂᔾᔪᒃ ᐋᓐᓂᐊᕐᓇᓐᖏᑦᑐᑦ 

ᐊᓯᖏᓪᓘᓐᓃᑦ ᐃᓅᓕᓴᐅᑎᖏᑦ ᐊᑐᕆᐊᖃᖅᑕᖏᑦ. 

ᐄ, ᑕᐃᒃᑯᓂᖓ ᐄᖅᑲᖃᑦᑕᕆᐊᓖᑦ 

ᐅᖓᑕᐅᔾᔨᓐᖏᓪᓗᑎᒃ ᓲᕐᓗ ᐆᒃᑑᑎᒋᓗᒍ 5ᒥ 

ᐄᓯᖦᖤᖅᐸᑦ ᐊᒻᒪ ᐄᓯᒃᑲᓐᓂᕐᓂᐊᕐᓗᓂ 10, 11, 

12 ᐅᓐᓄᐊᒃᑯᑦ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᓐᓇ 

ᐃᓐᓇᖅ ᐱᓇᓱᐊᕈᓯᐅᑉ ᐃᓗᐊᓂ 

ᐊᑕᐅᓯᐊᕐᓗᒍᓘᓐᓃᑦ ᑕᑯᔭᖅᑐᖅᑕᐅᖃᑦᑕᕐᓗᓂ 

ᐄᔭᒐᑦᑎᐊᕋᓗᐊᕐᒪᖔᓪᓗ ᐋᓐᓂᐊᓕᕈᑎᒃ, ᐃᓛᒃ 

ᐋᓐᓂᐊᓕᕈᑎᒃ ᐄᓯᑐᐃᓐᓇᖃᑦᑕᕐᓗᓂ ᑕᒪᓐᓇ 

ᐅᓗᕆᐊᓇᖅᑑᔪᓐᓇᕐᒪᑦ.  ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐅᖃᐅᓯᕆᔭᐅᖁᔭᐅᓚᐅᕐᒪᑦ ᐅᖃᐅᓯᕆᕙᕋ. ᑕᐃᓐᓇ 

ᑲᒪᒋᔭᐅᔪᖅ ᑕᐃᒃᑯᐊᓗ ᐊᖏᕐᕋᒥ ᑲᒪᒋᔭᐅᔪᑦ 

ᐋᓐᓂᐊᕕᓕᐊᕈᓐᓇᐃᓪᓕᐅᖅᑲᖃᑦᑕᕐᒪᑕ ᑎᒥᒥᒍᑦ 

ᐊᔪᕈᑎᖃᕐᓂᖅ ᐱᔾᔪᑎᒋᓪᓗᒍ.  

 

ᑕᒪᓐᓇ ᐅᖃᐅᓯᒃᓴᑐᐃᓐᓇᖅ ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ 

ᐃᓱᒪᒃᓴᖅᓯᐅᕈᑎᖃᑦᑎᐊᖁᔭᒃᑲ. ᐃᓐᓇᐃᑦ ᑕᐃᒃᑯᐊ 

ᐄᓯᔭᕆᐊᖃᓕᕌᖓᒥᒃ ᑭᓯᐊᓂ ᐄᓯᖃᑦᑕᕐᓂᐊᕐᒪᑕ, 

ᒪᐅᓇᑐᐃᓐᓇᐅᓐᖏᑦᑐᖅ. ᐃᓚᖏᑦ 

ᐄᓯᓴᕋᐃᑐᐃᓐᓇᕆᐊᖃᕐᒪᑕ. ᑖᓐᓇ 

ᐅᖃᐅᓯᒃᓴᑐᐃᓐᓇᖅ ᐊᒻᒪ ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐊᐱᖅᑯᑎᒋᓂᐊᓕᕋᒃᑯ 

ᐱᔾᔪᑎᓕᒃ ᐅᐊᑦᓯᔩᑦ ᒥᒃᓵᓄᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᐅᑎᓂᒃ 

ᐋᓐᓂᐊᕕᖕᓂ ᐸᖅᑭᔨᐅᓇᐊᔭᖅᑐᓂᒃ 

ᑐᒃᓯᕋᖃᑦᑕᖅᓯᒪᓕᕐᒪᑕ ᓄᓇᓕᖕᓂ ᖃᔅᓯᑦ ᓄᓇᓖᑦ 

ᒫᓐᓇ ᐅᐊᑦᓯᔨᖃᕆᐊᖃᖅᐸᑦ ᐋᓐᓂᐊᕕᖏᓐᓂ ᐊᒻᒪ 

ᖃᓄᐃᑦᑐᓂᒃ ᐱᓇᐃᓗᑕᓂᑦ ᐊᖅᑭᓵᖅᓯᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᐅᐊᑦᓯᔩᑦ ᐱᔾᔪᑎᒋᓪᓗᒋᑦ 

ᓄᓇᓕᓕᒫᑦ ᐅᐊᑦᓯᔨᖃᓕᖅᑐᑦ ᐱᓐᖏᑕᑐᐊᕆᓪᓗᒋᑦ 

ᐅᓄᓐᖏᑦᑐᑦ. ᑕᐃᒃᑯᐊ ᐱᖃᓐᖏᑦᑐᑦ 

ᑕᐃᖔᕐᓂᐊᕋᒃᑭᑦ ᓄᓇᓖᑦ: ᐊᐅᓱᐃᑦᑐᖅ 

ᐱᑕᖃᓐᖏᑦᑐᖅ, 

ᖃᐅᓱᐃᑦᑐᖅ ᐅᐊᑦᓯᔨᖃᓐᖏᑦᑐᑦ, ᓇᐅᔮᑦ 

ᐅᐊᑦᓯᔨᖃᓐᖏᒻᒥᔪᑦ, ᑎᑭᕋᕐᔪᐊᖅ ᐱᑕᖃᓐᖏᒻᒥᔪᖅ 

ᐊᒻᒪᓗ ᑰᒑᕐᔪᒃ. ᑕᓪᓕᒪᑦ ᑖᒃᑯᐊ ᓄᓇᓖᑦ 

ᐅᐊᑦᓯᔨᖃᓐᖏᑦᑐᑦ. 

 

ᑕᒪᒃᑯᐊ ᐱᔨᑦᑎᕈᑏᑦ ᓴᖅᑭᔮᖅᑎᑕᕗᑦ 

ᐊᔾᔨᒌᓐᖏᑦᑐᓂᒃ ᐊᑐᖅᖢᑕ ᒐᕙᒪᒃᑯᑎᒍᑦ ᑕᐃᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑐᑦ ᐃᓚᖏᑦ 

ᑳᓐᑐᕌᒃᓯᓯᒪᓪᓗᑎᒃ ᐊᒻᒪᓗ ᐅᐊᑦᓯᔨᑕᖃᕐᒥᔪᖅ 

ᑳᓐᑐᕌᒃᑕᐅᓯᒪᔪᓂᒃ ᖄᒃᑲᓐᓂᐊᒍᑦ 

ᐱᔭᒃᓴᖅᑖᖅᑎᑕᐅᓯᒪᔪᓂᒃ. 

 

ᐱᔭᕐᓂᓐᖏᔾᔪᑎᖏᑦ ᑮᓇᐅᔭᖅᑐᕈᑎᖏᑦ 

ᐊᑭᑐᔪᕈᓘᖕᒪᑦ ᐊᒻᒪ ᐃᓄᐃᑦ 

ᐅᓄᖅᓯᒃᑲᓐᓂᕋᓱᒃᖢᑎᒃᑯᑦ ᐅᐊᑦᓯᔨᒋᔭᐅᓗᑎᒃ 

ᑳᓐᑐᕌᖃᖅᑐᖅ ᑕᐃᓐᓇ ᐊᖅᑯᑎᒋᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐅᓇ ᐅᕙᓐᓄᑦ 

ᐅᖃᐅᓯᕆᔭᐅᓚᐅᖅᓯᒪᖕᒪᑦ ᑕᓗᕐᔪᐊᕐᒥᐅᒧᑦ 

ᖃᐅᔨᒪᓪᓗᑎᒃ ᐄ, ᐅᐊᑦᓯᔨᖃᖅᑐᒍᑦ ᑕᐃᑲᓂ 

ᐋᓐᓂᐊᕕᖕᒥ ᑕᓗᕐᔪᐊᕐᒥ ᑭᓯᐊᓂ ᐅᓇ 

ᐃᓱᒫᓘᑎᒋᒐᑦᑎᒃᑯᑦ ᑕᓗᕐᔪᐊᕐᒥᐅᓂᒃ 

ᐅᐊᑦᓯᔨᖃᕐᓂᖅ. ᑕᓗᕐᔪᐊᕐᒥᐅᑕᒥᒃ ᐅᐊᑦᓯᔨᖃᕐᓗᓂ 

ᐊᒃᓱᐊᓗᒃ ᐃᑲᔫᑎᒋᔭᐅᔪᓐᓇᖅᑐᑦ ᑐᓴᐅᒪᑦᑎᐊᕐᒪᑦ 

ᐅᖃᖃᑎᖃᕈᓐᓇᖅᖢᓂᓗ ᑕᐃᒃᑯᓂᖓ 

ᖃᓪᓗᓇᐅᔭᕋᓐᓇᖅᑐᓂᒃ. 

ᐄ, ᖃᐅᔨᒪᓪᓗᑕ ᓲᕐᓗᖃᐃ ᑐᐊᕕᕐᓇᖅᑐᖃᓕᕌᖓᑦ 

ᐊᒻᒪ ᐃᓄᒃᑎᑑᓕᕆᔨᑕᖃᓐᖏᖦᖢᓂ. 

ᑐᓵᔨᖃᓐᖏᖦᖢᓂ 

ᖃᓪᓗᓇᐅᔭᕈᓐᓇᓐᖏᑦᑐᖅᑕᖃᖅᑎᓪᓗᒍ.  

ᖃᓄᕐᓕ ᖃᓄᖅ ᐃᖅᑲᓇᐃᔭᖅᑎᑦᑎᔪᓐᓇᖅᐱᑕ 

ᓄᓇᖅᑲᑎᑦᑎᓐᓂᒃ ᐊᒻᒪᓗ 

ᐃᓕᓐᓂᐊᖅᑎᑕᐅᔪᓐᓇᖅᐸᑦ 

ᐅᐊᑦᓯᔨᒋᔭᐅᓕᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑐᑭᓯᑦᑎᐊᖅᖢᑎᑦ ᑕᐃᒪᓐᓇ 

ᐊᐱᖅᑯᑎᖃᕋᕕᑦ. ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐅᓄᖅᑐᑦ ᐸᓖᓯᕕᓂᐅᒡᒍᔪᑦ ᐊᒻᒪᓗ ᑕᐃᑲᓂ 

ᐃᖅᑲᓇᐃᔭᖅᐳᑦ ᑕᒪᒃᑯᐊ ᓴᖅᑭᑉᐸᓪᓕᐊᔪᑦ ᓲᕐᓗ 

ᓂᓐᖓᐅᒪᔪᖃᖅᑎᓪᓗᒍᓘᓐᓃᑦ 

ᐋᓐᓂᕆᐊᖅᓯᔪᖃᖅᑎᓪᓗᒍᓘᓐᓃᑦ. ᐄ, 

ᐋᖅᑭᒋᐊᑦᑎᐊᒃᑲᓐᓂᕈᓐᓇᖅᑕᕗᑦ ᐃᓄᐃᑦ 

ᐅᓄᖅᓯᒃᑲᓐᓂᕈᓐᓇᕐᓂᐊᕐᒪᑕ ᐅᐊᑦᓯᔨᐅᔪᑦ.  

 

ᑕᐃᒫᒃ ᑐᒃᓯᕋᐅᑎᓂᒃ ᓴᖅᑭᑦᑎᓯᒪᓕᖅᑐᒍᑦ. 

ᐃᓗᓕᖏᓐᓂᒃ ᐅᖃᐅᓯᖃᕈᓐᓇᓐᖏᒃᑲᓗᐊᖅᖢᖓ 

ᑭᓯᐊᓂᓕ ᓂᐅᕕᖅᑎᐅᓂᐊᖅᑎᓪᓗᑕ 

ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ 

ᐃᓗᓕᖃᖃᓯᐅᔾᔨᓯᒪᔪᒪᔪᒍᑦ ᑖᔅᓱᒧᖓ 

ᑳᓐᑐᕌᒃᑕᐅᔪᒥᒃ ᑕᖅᑲᓐᖔᖅᑐᓂᒃ 

ᐅᐊᑦᓯᔨᖃᖃᑦᑕᔾᔮᓐᖏᓐᓇᑦᑕ. (ᑐᓵᔨᑎᒎᕈᓐᓃᖅᑐᖅ)  

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒥᒐᕕᑦ. 

ᑕᑯᔪᒪᒐᔭᕐᒥᔪᖓ ᓄᓇᖃᖅᑐᑦ 

ᐃᖅᑲᓇᐃᔭᖅᑎᐅᓗᑎᒃ ᐅᐊᑦᓯᔨᐅᓗᑎᒃ 

ᐋᓐᓂᐊᕕᖕᒥ.  

 

ᐊᒻᒪᓗᑦᑕᐅᖅ ᒥᓂᔅᑕ ᐅᖃᖅᑲᐅᖕᒪᑦ ᑰᒑᕐᔪᒡᒎᖅ 

ᑕᐃᒃᑯᓂᖓ ᐅᐊᑦᓯᔨᖃᓐᖏᒻᒪᑕᒎᖅ ᐋᓐᓂᐊᕕᖕᒥ. 

ᐊᐱᖅᑯᑎᒋᓂᐊᓕᕐᒥᔭᕋ ᖃᓄᕐᓕ ᓄᓇᓕᒃ ᑖᒃᑯᐊ 

ᐅᐊᑦᓯᔨᑖᕈᓐᓇᖅᐸᑦ ᐋᓐᓂᐊᕕᖕᒥ?  

 

ᐱᔾᔪᑎᖃᖅᖢᑕ ᐅᓄᖅᑐᓂᒃ ᐃᖅᑲᓇᐃᔭᖅᑎᓂᒃ 

ᐋᓐᓂᐊᓯᐅᑎᓂᒃ ᓴᐳᒻᒥᐅᓯᖁᓪᓗᒋᑦ ᐊᒻᒪᓗᑦᑕᐅᖅ 

ᑕᐃᓐᓇᑦᑕᐅᖅ ᐃᓅᓕᓴᖅᑕᐅᔭᕆᐊᓕᒃ 

ᓴᐳᒻᒥᐅᓯᖅᑕᐅᖁᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᒧᑦ 

ᐅᖃᐅᓯᕆᓚᐅᖅᑕᕋ ᐃᓱᒪᓕᕆᓂᖅ ᐱᔾᔪᑎᒋᓪᓗᒍ. 

ᑖᓐᓇ ᑕᕝᕙ ᐊᐱᖅᓲᑎᒋᓕᖅᑕᕋ, ᖃᓄᖅ ᓄᓇᓕᖓᑦ 

ᑰᒑᕐᔪᖕᒥᐅᑦ ᐋᓐᓂᐊᕕᖕᒥ ᐅᐊᑦᓯᔨᑖᕈᓐᓇᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᐊᑐᐃᓐᓇᐅᓂᖏᑦ 

ᖃᓄᐃᑦᑑᔭᕆᐊᖃᕐᒪᖔᑕᓗ ᐅᐊᑦᓯᔩᑦ ᓄᓇᓕᖕᓂ 

ᒪᓕᒃᑳᓯᑦᑕᐅᓯᒪᔪᓂᒃ ᖃᓄᐃᑕᐅᓐᓂᕐᒪᖔᑕ 

ᓄᓇᓕᖕᓂ ᓄᐊᑕᐅᖃᑦᑕᖅᑐᑦ ᑐᓴᒐᒃᓴᐃᑦ 

ᒪᓕᒃᑕᐅᓪᓗᑎᒃ ᐊᕐᕌᒍᑦ ᑕᓪᓕᒪᑦ ᐊᕐᕕᓂᓕᖕᓄᑦ 

ᐊᕐᕌᒍᑕᒫᖅᓯᐅᑦ ᑕᒪᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᖃᑦᑕᕐᒪᑕ. ᐃᓱᒫᓗᖕᓇᖅᑐᑦ. 

ᓲᕐᓗ ᐋᓐᓂᖅᓯᔪᖃᕐᓂᑰᖃᑦᑕᕐᒥᖕᒪᑦ.  

 

ᑰᒑᕐᔪᒃ ᐱᔾᔪᑎᒋᓪᓗᒍ, ᕿᒥᕐᕈᓇᒍᓐᓇᕐᓂᐊᕐᒥᔭᕗᑦ 

ᑐᓴᒐᒃᓴᐃᑦ ᑐᓴᒐᒃᓴᖁᑎᒋᔭᖓᑦ ᑕᐃᑲᓂ 

ᐅᐊᑦᓯᔨᖃᕆᐊᖃᕐᒪᖔᑕ ᐊᒻᒪᓗᑦᑕᐅᖅ ᑕᒪᒃᑯᐊ 

ᐱᓕᕆᖃᑎᒋᔭᐅᓂᐊᖅᑐᑦ ᐃᖅᑲᓇᐃᔭᖅᑏᑦ 

ᐋᓐᓂᐊᕕᖕᒥ.  

 

ᐊᓯᖃᕐᕕᒃᓴᖃᓐᖏᒻᒪᑦ ᐃᓛᒃ ᐊᑦᑕᕐᓇᓐᖏᑦᑐᒥᒃ 

ᐃᖅᑲᓇᐃᔭᕐᕕᖃᕆᐊᖃᕐᒪᑕ ᐃᖅᑲᓇᐃᔭᖅᑏᑦ 

ᑭᓇᒃᑯᓕᒫᑦᑎᐊᓪᓗ ᐊᑦᑕᕐᓇᓐᖏᑦᑐᒦᑦᑕᕆᐊᖃᕐᒪᑕ 

ᐋᓐᓂᐊᕕᖕᒥ. (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᒐᕕᑦ. ᐅᖃᐅᓯᖃᕐᓂᐊᕋᒪ ᑕᒪᒃᑯᓂᖓ 

ᐃᓅᓕᓴᖅᑕᐅᔭᖅᑐᖃᑦᑕᖅᑐᓄᑦ 

ᓇᓪᓕᐅᒃᑯᒫᖃᓐᖏᑦᑐᑦ ᐊᐅᓪᓚᖃᑦᑕᕆᐊᖃᖅᑐᑦ 

ᐱᔾᔪᑎᒋᓪᓗᒋᑦ ᐊᐱᖅᓲᑎᒋᖃᑦᑕᖅᓯᒪᒐᒃᑯ 

ᐊᐱᖅᓱᕐᓇᐅᑎᓪᓗᒍ. ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐱᖅᓲᑎᒋᖃᑦᑕᖅᑕᕋ ᐱᔾᔪᑎᒋᔭᕋ 

ᓂᕈᐊᖅᑎᒋᓯᒪᔭᒃᑲ ᐅᓄᖅᑐᒻᒪᕆᐅᔪᑦ 

ᐱᔨᑦᓯᖅᑕᐅᔭᕆᐊᖃᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᑖᒃᑯᓄᖓ ᑎᑭᑦᑕᕌᖓᒥᒃ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓪᓗ ᐱᓕᕆᕕᓯ 

ᑐᒃᓯᕋᓚᐅᖅᓯᒪᕙ ᓯᕕᑐᔪᒧᑦ 

ᑮᓇᐅᔭᖅᑖᖅᑎᑕᐅᖁᓪᓗᒋᑦ ᓲᕐᓗ ᐆᒃᑑᑎᒋᓪᓗᒋᑦ 

ᐊᕐᕌᒍᓄᑦ ᖁᓕᓄᑦ ᐊᑐᖅᑕᐅᒐᔭᖅᑐᓂᒃ? ᖃᓪᓗᓈᑦ 

ᓄᓇᖓᓂ ᐃᓚᖏᑦ ᑲᓇᑕᒥ ᐊᒡᒍᖅᑐᖅᓯᒪᓂᖏᑦ 

ᐊᖏᖃᑎᖃᖃᑦᑕᕐᒪᑕ ᒐᕙᒪᑐᖃᒃᑯᓐᓂᒃ 

ᐊᖏᖃᑎᒌᒍᑎᓕᐅᖅᓯᒪᓪᓗᑎᒃ. 

 

ᐊᐱᖅᑯᑎᒐ ᑖᓐᓇ ᐱᓕᕆᕕᖕᒧᑦ, ᐱᓕᕆᕕᓯ, 

ᓯᕕᑐᔪᒧᑦ ᑮᓇᐅᔭᖅᑖᕈᑎᒃᓴᓂᒃ ᑐᒃᓯᕋᖅᓯᒪᕕᓯ 

ᓄᓇᕗᒻᒥᐅᓂᒃ ᐱᔨᑦᓯᖅᑕᐅᔾᔪᑎᒋᓂᐊᖅᑕᖏᓐᓄᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ ᑕᒪᒃᑯᓄᖓ? 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐊᑐᖃᑦᑕᕐᒪᑕ 

ᑕᒪᒃᑯᓂᖓ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᑲᔪᕈᑎᐅᔪᓄᑦ. ᐊᐱᖅᑯᑎᒐᓕ ᐅᓇ, ᐄ, ᐱᓕᕆᕕᓯ 

ᓯᕕᑐᔪᒧᑦ ᑮᓇᐅᔭᖅᑐᕈᑎᒧᑦ ᐊᕐᕌᒍᓄᑦ ᖁᓕᓄᑦ 

ᐊᑐᖅᑕᐅᔪᓐᓇᖅᑐᓂᒃ ᑐᒃᓯᕋᖃᑦᑕᖅᐸ? 

ᑭᖑᓪᓕᖅᐹᖑᓪᓗᓂᐅᓇ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᓯᕕᑐᔪᒧᑦ ᐊᖏᖃᑎᒌᒍᑎᒥᒃ 

ᑕᑯᔪᒪᔪᒍᑦ ᑕᒪᒃᑯᓄᖓ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᑲᔪᖅᑕᐅᔾᔪᑎᒋᒃᓴᕆᓂᐊᖅᑕᖏᓐᓄᑦ ᑕᐃᒪᓐᓇ 

ᓯᕗᒧᐊᕈᓐᓇᕐᓂᐊᕐᒪᑦ ᑮᓇᐅᔭᖅᑐᕈᑎᒃᓴᑦᑎᓐᓂᒃ 

ᐊᑐᕈᒫᖅᑐᓂᒃ ᐋᖅᑭᒃᓱᐃᔪᓐᓇᑦᑎᐊᕐᓂᐊᕋᑦᑕ.  

 

ᒥᔅᑕ ᐹᑉᓯᑖᒃ ᑭᐅᔪᓐᓇᕐᓂᐊᕐᒪᑦ ᖃᓄᐃᒃᓴᓐᖏᒃᑯᕕᑦ 

ᐃᒃᓯᕙᐅᑕᖅ, ᑐᓴᒐᒃᓴᖃᒃᑲᓐᓂᕐᒪᖔᑦ ᖃᓄᖅ 

ᐱᔭᕐᓂᓐᖏᑎᒋᖕᒪᖔᑦ ᓯᕕᑐᔪᒧᑦ 

ᐊᖏᖃᑎᒌᒍᑎᑕᖃᓐᖏᑎᓪᓗᒍ 

ᑮᓇᐅᔭᖅᑖᕈᑎᒃᓴᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐹᑉᓯᑖᒃ. 

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᑦ ᑖᓐᓇ 

ᐃᓱᒫᓘᑎᒋᓪᓚᕆᒃᑲᒃᑯ. ᑕᒪᒃᑯᐊ 

ᑮᓇᐅᔭᖅᑐᕈᑎᒃᓴᖏᑦ ᑕᑯᓐᓈᖅᖢᒋᑦ 

ᒥᒃᓴᐅᓴᒃᑕᑦᑎᓐᓂᒃ ᑕᑯᖃᑦᑕᕋᑦᑕ ᐊᕐᕌᒍᑕᒫᑦᑎᐊᖅ 

ᓄᑖᓂᒃ ᐊᖏᖃᑎᒌᒍᑎᓕᐅᖃᑦᑕᕋᑦᑕ 

ᓇᓗᓇᐃᖅᓰᓚᐅᓐᖏᖦᖢᑎᒃ ᖃᓄᐃᑦᑐᓂᒃ ᐊᕐᕌᒍᓂᒃ 

ᑭᖑᕐᖓᒍᑦ ᖃᔅᓯᓂᒃ ᑕᑯᓂᐊᕐᒪᖔᑦᑕ. 

ᐱᔭᕐᓂᓐᖏᑦᑐᒻᒪᕆᐊᓘᓕᖃᑦᑕᕐᒪᑦ 

ᒥᒃᓴᐅᓴᒐᓱᒃᑎᓪᓗᑕ ᐸᕐᓇᒐᓱᒃᑎᓪᓗᑕᓗ ᑕᒪᒃᑯᓂᖓ 

ᐱᐅᓂᖅᓴᐅᓕᖁᓪᓗᒋᑦ ᐱᓕᕆᔾᔪᑎᒃᓴᐅᓂᐊᖅᑐᑦ 

ᐱᔨᑦᓯᕈᑕᐅᓂᐊᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, ᓄᑖᓪᓗ ᑕᒪᒃᑯᐊ 

ᐊᐅᓚᔾᔭᒃᑕᐅᔪᑦ.  

 

ᑮᓇᐅᔭᐃᑦ ᐊᑐᕆᐊᖃᖅᑕᕗᑦ ᓲᕐᓗ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᓄᑦ 

ᑕᒪᒃᑯᓄᐊ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐱᔨᑦᓯᕈᑎᐅᖃᑦᑕᖅᑐᑦ 

ᑮᓇᐅᔭᖃᖅᑎᑦᑎᓂᖅᓴᐅᖃᑦᑕᕐᒪᑕ 

ᐃᑲᔪᕐᓂᖃᖅᑎᓪᓗᒋᑦ. ᓯᕕᑐᔪᒧᓪᓗ 

ᐊᖏᖃᑎᖃᖅᑎᓪᓗᒋᑦ 

ᐃᑲᔪᕐᓂᖃᓪᓚᕆᖕᓂᖅᓴᐅᓂᐊᖅᑐᖅ ᐊᑑᑎᖃᕐᓗᓂᓗ 

ᐅᕙᒍᑦ ᐸᕐᓇᐅᑎᒋᔭᖏᓐᓄᑦ ᓯᕗᓂᒃᓴᑦᑎᓐᓄᑦ 

ᐊᑯᓂᐅᓂᖅᓴᒧᑦ ᐸᕐᓇᐅᑎᓕᐅᕈᓐᓇᕐᓂᐊᕋᑦᑕ ᐊᒻᒪ 

ᐱᓕᕆᔾᔪᑎᒃᓴᓕᐅᕐᓗᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᐸᓪᓕᐊᑦᑕᐅᑎᒋᓗᖓ ᐊᓪᓛᒃ 

ᐊᐱᖅᑯᑎᒋᖅᑳᑲᐃᓐᓇᕐᓗᒍᖃᐃ ᐅᓇ ᑕᐃᑲᓂ 

ᑲᖏᖅᓯᓂᕐᒥ ᐃᓐᓇᒃᑯᕕᒻᒥᒃ ᒪᑐᐃᖅᑐᖃᓕᒑᒻᒪᑦ 

ᐅᐱᕐᖔᐅᓂᐊᖅᑐᒥ ᑕᒫᓂ. ᑕᐃᒪᓕ ᑖᓐᓇ 

ᐃᖏᕐᕋᓂᕆᓂᐊᓕᖅᑕᖓᐃᓛᒃ 

ᐊᐅᓚᓂᔅᓴᕆᓂᐊᖅᑕᖓ ᖃᓄᐃᓕᖓᓂᖅᓴᕆᔭᖓ 

ᐊᐅᓚᑕᐅᕙᓪᓕᐊᓯᒪᒻᒪᑦ ᓄᓇᕗᒻᒥᓗ ᐃᒻᒪᖄ 

ᑕᐃᑲᓂ ᓄᓇᓕᖓᓐᓂ ᐃᓕᓐᓂᐊᖅᑐᐃᑦ 

ᐅᐸᓗᖓᐃᔭᖅᑕᐅᔪᐃᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᔅᓴᐅᓂᐊᖅᑐᐃᑦ ᑕᒪᒃᑯᐊ 

ᐃᓐᓄᑐᖅᑕᐅᕙᓪᓕᐊᓕᕐᒪᑕ ᓇᓗᓇᓐᖏᒻᒪᑦ ᐅᕝᕙᓗ 

ᐊᑦᑕᑐᖅᑕᐅᕙᓪᓕᐊᓕᖅᑐᖅ. ᑕᒪᓐᓇ ᐱᔾᔪᑎᒋᓪᓗᒍ 

ᒪᑐᐃᓛᕐᓂᕆᓛᖅᑕᖓ. ᖃᓄᐃᓕᖓᕚᓪᓕᖅᓯᒪᕙ? 

ᐊᓐᖑᑎᓯᒪᕙ ᐃᖅᑲᓇᐃᔭᖅᑎᔅᓴᖏᓐᓄᑦ ᑕᐃᑲᓂ 

ᒪᑐᐃᕆᐊᕈᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐃᔨᒋᓂᖅᓴᐅᖃᑦᑕᖅᑐᒍᑦ 

ᑕᒪᒃᑯᓂᖓ ᐊᐅᓚᑦᑎᔨᐅᓂᐊᖅᑐᒥᒃ ᑕᐃᑲᓂ 

ᐃᓐᓇᒃᑯᕕᖕᒥ ᐃᓄᐃᑦ ᑕᒪᒃᑯᓂᖓ ᕿᓂᖅᑐᒍᑦ 

ᑳᓐᑐᕌᒃᑕᐅᓯᒪᓂᐊᖅᑐᓂᒃ ᑎᒥᐅᔪᓂᒃ 

ᐊᐅᓚᑦᑎᔨᐅᓂᐊᖅᑐᓂᒃ ᒐᕙᒪᒃᑯᑦ ᑭᒡᒐᖅᑐᕐᓗᒋᑦ 

ᐊᐅᓚᑦᑎᔨᑖᕈᒪᓪᓗᑎᒃ.  

 

ᓯᕗᓪᓕᖅᐹᒥᒃ ᑕᐃᒃᑯᐊ ᑳᓐᑐᕌᒐᓴᒃᓴᐃᑦ 

ᓴᖅᑭᑕᐅᖕᒪᑕ ᒪᑐᔭᐅᑎᓪᓗᒋᓪᓗ ᑐᒡᓕᐊᓂᓗ 

ᓴᖅᑭᒃᑲᑦᑎᒍᑦ ᑖᓐᓇ ᐱᓇᓱᒍᑎᐅᔪᖅ, 

ᐱᔪᒪᔪᖃᐅᓪᓛᓚᐅᖅᑑᒐᓗᐊᖅ ᒫᓐᓇ 

ᐃᖅᑲᓇᐃᔭᖃᑎᖃᓕᖅᑐᒍᑦ 

ᑭᖑᓪᓕᖅᐹᖅᓯᐅᑎᖓᓂᒃ ᐋᖅᑭᒃᓱᖅᑕᐅᓂᐊᕐᒪᑕ 

ᑕᐃᔅᓱᒧᖓ ᐃᓚᐅᔪᒧᑦ. 

 

ᑖᒃᑯᐊ ᐃᖅᑲᓇᐃᔮᒃᓴᐃᑦ ᐱᓪᓗᒋᑦ 

ᐃᓕᓐᓂᐊᖅᑎᑕᐅᓂᐊᖅᑐᑦ. ᐃᓕᓐᓂᐊᕈᑎᒃᓴᖓᓂᒃ 

ᐱᓕᕆᐊᖃᖅᑐᑦ, ᐃᖅᑲᓇᐃᔭᕐᓂᐊᖅᑐᑦ ᑕᐃᑲᓂ 

ᐃᓐᓇᒃᑯᕕᖕᒥ ᐃᖅᑲᓇᐃᔭᖅᑏᑦ ᑭᓯᐊᓂ ᑕᐃᒃᑯᐊ 

ᑳᓐᑐᕌᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖃᔾᔮᓐᖏᑦᑐᑦ 

ᐱᔪᓐᓇᐅᑎᖃᕐᓗᒡᓗ ᐋᓐᓂᐊᓯᐅᑎᐅᓂᕐᒧᑦ 

ᐃᓕᓐᓂᐊᕈᑎᖃᖅᑐᑦ ᑲᖏᖅᖠᓂᕐᒥ ᐊᒻᒪ 

ᐃᑲᔪᖅᑎᐅᒐᔭᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ 

ᑕᕝᕙᓂ ᐱᓕᕆᐊᒃᓴᑦ ᐸᕐᓇᐅᑎᖏᑦ ᑕᑯᓇᑦᑐᒋᓪᓗ 

ᕿᒥᕐᕈᓪᓗᒋᑦ ᐊᖏᖅᑕᐅᔪᓂᒃ ᓄᓇᓕᐅᔪᓂᓪᓗ 

ᐸᖅᑭᔭᐅᔭᕆᐊᖃᕐᓂᐅᔪᑦ ᑕᒪᓐᓇ ᑕᕝᕙᓂ 

ᒪᓕᒐᓕᐅᕐᕕᒻᒥ ᓂᐱᖃᐅᑎᒋᓪᓚᕆᖃᑕᐅᒐᒃᑯᑦᑕᐅᖅ 

ᕿᓄᐊᕆᓪᓚᕆᑦᑐᒍᓗ ᑕᑯᕙᒃᑲᒪ ᖃᐅᔨᓲᖑᓪᓗᖓᓗ 

ᐊᒻᒪ ᐃᓕᑉᐹᓪᓕᕈᑎᒋᓯᒪᓪᓗᒍ ᑕᒪᓐᓇ ᐃᓐᓇᕐᓂᒃ, 

ᐃᓐᓇᕐᓄᓪᓗ ᐃᐸᒍᑎᕙᑦᑐᖓ 

ᓇᒻᒥᓂᕐᓗ ᐊᑐᖃᑦᑕᖅᑐᒍ ᐊᖏᔪᖅᑳᒃᑯᑦ. ᑖᒃᑯᐊ 

ᒪᓕᑦᑐᒋᑦ ᐱᐅᓐᖏᒃᑲᓗᐊᖅᑐᓂᒃ ᓇᓪᓕᒍᓱᓗᐊᒧᑦ 

ᑭᓯᐊᓂ ᐱᐅᓯᒪᔪᖅ ᐃᓕᓯᒪᒐᒪ ᑐᑭᓯᔪᓐᓇᖅᓯᓯᒪᒐᒪ 

ᑭᓐᖒᒪᓇᓪᓚᕆᓐᓂᖓ ᐃᓐᓇᐃᑦ 

ᑲᒪᒋᔭᐅᔭᕆᐊᖃᕐᓂᖓ ᐸᖅᑭᔭᐅᓗᑎᒃ, 

ᐱᔨᑦᑎᖅᑕᐅᓗᑎᒃ. ᐸᖅᑭᔭᐅᓐᖏᒃᑲᓗᐊᖅᑲᑕ 

ᓄᓇᓕᓐᓂ ᐱᔨᑦᑎᖅᑕᐅᓗᑎᒃ ᓄᓇᓕᓐᓂ ᐃᓐᓇᐃᑦ. 

 

ᑕᐃᒪᓕ ᑕᑯᓪᓗᒋᑦ ᖁᓅᒻᒥᕋᒪ ᑐᓵᓪᓗᖓ 

ᐊᐱᖅᓲᑕᐅᔪᓂᒃ ᒪᓕᒐᓕᐅᖅᑎᐅᖃᑎᖏᓐᓄᑦ 

ᐅᕙᖓ ᐅᑯᐊᓄ ᑕᑯᓇᑦᑐᒋᑦ ᐅᖃᖅᓯᒪᒻᒪᑕ ᐃᓛᒃ 

ᐅᖓᕙᕆᐊᖅᑕᐅᓯᒪᔪᖅ 

ᓱᕙᓪᓕᕆᐊᕈᑕᐅᓯᒪᓗᐊᓐᖏᑦᑐᖅ 

ᓂᓪᓕᐊᔾᔪᑎᒋᖃᑦᑕᑦᑕᕋᓗᐊᕋᑦᑎᒍᑦ ᑕᕝᕙᓂ 

ᐅᖓᕙᕆᐊᒃᑲᓐᓂᖅᓯᒪᑐᐃᓐᓇᖅᑐᖅ. ᓄᓇᓕᑦᑎᓐᓂ 

ᐃᓕᓐᓂᐊᑎᑦᑎᓂᕐᒥᒃ ᓯᓚᑦᑐᖅᓴᕐᕕᒃᑯᑦ 

ᑕᒪᒃᑯᐊᕈᓘᔭᐃᑦ  

ᑐᓴᖅᑕᐅᓪᓗᐊᖃᑦᑕᕋᓗᐊᕐᒪᑕ. 

ᖃᑦᑕᖅᓯᒪᒐᓗᐊᕐᖓᑕ. ᑖᓐᓇ 

ᖁᓅᒻᒥᕈᑎᒋᓪᓚᕆᒃᑲᒃᑯ ᑐᓵᓪᓗᖓ 

ᑕᐃᒪᐃᓐᓂᑯᖓᓄᑦ ᐅᓇ ᐱᔾᔪᑎᒋᓪᓗᒍ 

ᑲᖏᖅᓯᓂᕐᒥ ᐃᓐᓇᒃᑯᕕᑦᑑᓛᕐᓂᖓᓄᑦ 

ᓄᓇᓕᐅᔪᒍᑦ ᐃᓐᓇᒃᑯᕕᖃᓐᖏᑦᑐᒍᑦ 

ᓱᕙᓕᑭᐊᕆᔭᕐᔫᔮᖅᓯᒪᕙ ᐃᓕᔅᓯᓐᓄᑦ 

ᐱᒻᒪᕆᖁᑎᒋᖃᑦᑕᕋᓗᐊᖅᑎᓪᓗᑎᒍᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᓇᐅᒃ, ᑕᒪᓐᓇ ᓱᕙᓕᑭᐊᕆᓐᖏᑕᕗᑦ 

ᐱᓕᕆᐊᕆᔭᐅᒋᐊᖃᕐᓂᖓᓂᒡᓗ ᑐᑭᓯᐅᒪᑦᓯᐊᖅᖢ 

ᑭᓯᐊᓂ ᖃᑉᓰᓐᓇᕐᓂᒃ ᐱᓕᕆᔨᖃᕐᓂᕆᔭᕗᑦ 

ᐱᔾᔪᑕᐅᑉᓗᓂ ᑕᒪᓐᓇ ᑭᖑᕙᕈᑕᐅᓯᒪᔪᖅ. 

ᑲᖏᖅᖠᓂᕐᒥ ᐃᓐᓇᐅᓯᕝᕙᐅᓂᐊᖅᑐᖅ ᑭᓯᒥ 

ᐱᓕᕆᐊᓐᖑᓐᖏᒻᒪᑦ, ᑕᒫᓂᑦᑕᐅᖅ ᐃᖃᓗᖕᓂ 

ᓴᓇᔭᐅᔪᖃᕈᒫᕐᒪᑦ ᐊᒻᒪᓗ ᐃᖃᓗᒃᑑᑦᓯᐊᕐᒥᒡᓗ 

ᓴᓇᔭᐅᔪᖃᕈᒫᕐᒪᑦ ᑕᒪᒃᑯᐊ ᐃᓗᓕᖏᑦ ᖃᓄᖅ 

ᓴᓇᔭᐅᒍᒫᕐᒪᖔᑕ ᐸᕐᓇᐃᓂᕐᒧᑦ ᐅᓇᓗ 

ᑲᖏᖅᖠᓂᕐᒥ ᖃᓄᖅ ᐊᐅᓚᓂᖃᑦᓯᐊᕈᒫᕐᒪᖔᓪᓗ 

ᐱᓕᕆᓗᐊᒧᑦ ᑕᒪᓐᓇ ᑭᖑᕙᕈᑕᐅᓯᒪᔪᖅ ᑭᓯᐊᓂ 

ᖃᓄᖅ, ᑕᑯᒃᓴᐅᓐᖏᑦᑐᒃᑯᑦ 

ᓯᕗᒻᒧᐊᒃᐸᓪᓕᐊᓂᖅᑕᖃᖅᓯᒪᔫᒐᓗᐊᖅ.  

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒃᑑᑎᑦᓯᐊᔫᑉᓗᓂ ᐅᑯᐊ ᒐᕙᒪᓕᕆᔨᒃᑯᑦ 

ᐱᓕᕆᐊᕆᓯᒪᔮ ᐸᕐᓇᐅᒐᖅ ᐃᓄᑐᖃᕐᓄᑦ ᖃᓄᖅ 

ᐱᔨᑦᓯᒃᑲᓐᓂᕐᓂᐊᕐᓂᕐᒧᑦ ᑐᕌᖓᔪᖅ, 

ᐋᓐᓂᐊᖅᑕᐃᓕᑎᑦᓯᔨᒃᑰᖦᖢᑕ ᐃᓚᐅᓯᒪᒐᑉᑕ 

ᑕᒪᑦᓱᒥᖓ ᑖᒻᓇ ᐸᕐᓇᐅᒐᖅ ᐃᑲᔫᑕᐅᒍᒫᖅᑐᖅ. 

ᐊᔾᔨᒌᓐᖏᑦᑐᒃᑯᑦ ᓄᓇᓕᖕᒥᓂᓯᐅᑐᐃᓐᓇᖅᑎᓪᓗᒋᑦ 

ᐃᓄᑐᖃᑦ ᓇᐅᒃᑯᑦ ᐃᑲᔪᕆᐊᖃᖅᐱᑎᒍᑦ, 

ᓇᓗᓇᐃᔭᖅᑕᐅᓯᒪᔪᓂᒃ ᐃᓗᓕᖃᕈᒫᕐᒪᑦ ᑭᖑᓂᐊᒍᑦ 

ᐱᓐᖑᖅᑎᑦᑑᓪᓗᐊᕈᒫᒑᑉᑎᓐᓂᒃ. ᑕᒪᒃᑯᐊ 

ᐱᓕᕆᐊᖑᔫᒐᓗᐃᑦ, ᐅᑕᖅᑭᓐᖑᕐᓇᖅᑑᒐᓗᐃᑦ 

ᑐᑭᓯᐅᒪᓇᖅᑐᖅ ᑭᓯᐊᓂ 

ᓇᓗᓇᐃᔭᖅᑕᐅᓯᒪᑎᖦᖢᒋᑦ 

ᓴᐱᓕᓚᓐᖏᑦᑐᒎᒐᓗᐊᖅ ᓯᕗᒧᑦ ᓱᓕ 

ᐱᓕᕆᓂᓗᖕᓂᐊᖅᑐᒍᑦ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᔾᔪᑎᒋᔭᐃᑦ ᑖᓐᓇ ᑭᓯᐊᓂ 

ᐊᐃᕙᔾᔪᑎᒋᓂᐅᓴᖅᑰᔨᑦᑎᐊᕋᒃᑯ ᒫᓐᓇ. 

ᓇᓪᓕᒍᓱᑦᑐᖓ ᐃᓐᓇᕐᓂᒃ. 

ᐊᐅᓪᓚᖅᑎᒐᑐᐃᓐᓇᐅᔭᕆᐊᖃᓐᖏᒻᒪᑕ. ᑕᐃᒃᑯᐊ 

ᐱᐅᔪᐃᑦ ᐊᑭᕋᖅᑐᓐᖏᑦᑎᐊᑕᒃᑲ ᐊᕙᓂ 

ᑲᖏᖅᓯᓂᕐᒥ ᐃᖃᓗᖕᓂ ᓴᓇᔭᐅᔪᒫᕐᓂᐊᖅᑐᖅ 

ᐸᕐᓇᑕᐃᑦ ᑕᒪᒃᑯᐊ ᐃᖃᓗᑦᑑᑦᑎᐊᒥᓗ. 

ᐱᐅᓪᓚᕆᑦᑐᖅ. ᓴᐱᓕᓚᐅᓐᖏᑦᑎᓐᓂᓕ 

ᐊᖏᔪᖅᑳᕆᔭᕗᑦ, ᐃᓚᒋᔭᕗᑦ 

ᐱᓯᒪᔪᒪᖃᑦᑕᕋᓗᐊᕋᑦᑎᒍᑦ ᑭᓯᐊᓂ ᐅᓇ 

ᓂᓪᓕᕈᑎᒋᓗᐊᕋᒃᑯ ᐊᔪᐃᓐᓇᕈᑎᒋᓪᓗᒍᓗ 

ᖃᓄᐃᓗᐊᖅᑎᓐᓇᒋᑦ ᑭᓯᐊᓂ ᐃᓚᒋᔭᑐᐊᖏᓐᓄᑦ 

ᑲᒪᒋᔭᑑᑎᓪᓗᒋᑦ ᑕᖃᓇᕐᓂᖅᑕᖃᕐᒪᑦ.  

 

ᑕᕝᕙ ᑖᓐᓇ ᐃᓕᓐᓂᐊᕐᓂᖅ ᓯᕗᓪᓕᐅᔾᔭᐅᓚᐅᕐᓕ 

ᓯᓚᑦᑐᖅᓴᕐᕕᒻᒥ ᑎᒍᓚᐅᖅᓯᐅᒃ. ᐋᖅᑭᔅᓲᔾᔭᐅᓗᑕ 

ᓯᓚᑦᑐᖅᓴᕐᕕᒻᒥ ᐃᓐᓇᓕᕆᓂᕐᒥᒃ ᐃᒫᒃ 24 

ᐃᑲᕐᕋᓂᒃ ᐸᖅᑭᔭᐅᔭᕆᐊᖃᓕᖅᑐᓄᑦ 

ᐸᖅᑭᔨᐅᒐᔭᖅᑐᓂᒃ ᐋᓐᓂᐊᓯᐅᖅᑎᐅᓐᖏᓪᓗᑎᒃ, 

ᐅᓐᓄᐊᖅᓯᐅᖅᑎᑐᐃᓐᓇᐃᑦ. 

 

ᑕᕝᕙ ᐆᑦᑑᑎᖃᑦᑎᐊᕈᓐᓇᕋᒪ ᐱᕕᖃᕈᓐᓇᕈᒪ 

ᐅᓐᓄᐊᖅᓯᐅᑎᑑᔪᓐᓇᓐᖏᓐᓇᒪ, ᓄᑲᕋᓗ 

ᐅᓐᓄᐊᖅᓯᐅᑎᑑᔪᓐᓇᓐᖏᓐᓇᓐᓄᒃ 

ᐃᖅᑲᓇᐃᔮᓖᓐᓇᐅᓪᓗᓄᒃ. ᐊᓈᓇᕗᑦ 

ᐊᑐᖅᑎᒃᑲᓐᓂᕆᐊᖃᓚᐅᖅᑐᖅ. ᐃᒃᑲ 

ᒪᕐᕈᐃᓐᓇᑯᓘᓐᓂᒃ ᐃᖅᑲᓇᐃᔭᕈᓐᓇᖅᑐᖃᕐᒪᑦ 

ᐸᖅᑭᔨᔅᓴᒥᒃ ᐅᕕᓂᓐᓂᐊᕐᓗᓂᐅᒃ 

ᐊᓪᓚᖅᑎᓪᓗᓂᐅᒃ, ᓂᕐᕆᑎᕆᓗᓂ, ᐃᓪᓗᓯᖓ 

ᐃᓂᓪᓚᔅᓴᕐᓄᐅᒃ. ᒪᑯᐊ ᑲᒪᒋᔭᕋᓗᐊᕗᑦ. 

ᐆᑦᑑᑎᒋᑐᐃᓐᓇᖅᑕᕋ ᑐᑭᓯᓇᕈᒪᓗᐊᒧᑦ. 

 

ᐅᓇ ᓄᓇᓕᓕᒫᑦᑎᐊᓂᒃ ᑕᑯᔪᒥᓇᖅᑐᖅ ᐅᕙᖓ 

ᑭᓯᐊᓂ ᑭᒡᒐᖅᑐᖅᑕᖏᓐᓄᑦ ᓂᓪᓕᐊᓪᓚᕆᓐᖑᓱᒃᑲᒪ 

7 ᐅᓪᓗᐃᑦ ᐱᓇᓱᐊᕈᓯᑕᒫᑦ, 24 ᐃᑲᕐᕋᑦ ᐅᓪᓗᑕᒫᑦ. 

ᐃᓐᓇᐃᑦ ᐊᔪᓕᖅᑐᑦ ᐃᒻᒥᓂᒃ 

ᐊᓂᑲᓪᓚᑐᐃᓐᓇᕈᓐᓇᓐᖏᑦᑐᐃᑦ ᐊᖏᕐᕋᒥ. 

ᐃᑲᔪᖅᑕᐅᓗᑎᒃ ᑭᓯᐊᓂ ᐃᖅᑲᓇᐃᔮᒥᒃ 

ᓴᖅᑭᕕᐅᓚᐅᕐᓕᑦ. ᐃᓕᓐᓂᐊᖅᓯᒪᓐᖏᑦᑐᖓ 

ᐋᓐᓂᐊᓯᐅᖅᑎᐅᓂᕐᒥᒃ, ᐸᖅᑭᑦᑎᔪᓐᓇᖅᑐᖓ. 

ᑭᓇᑐᐃᓐᓇᑦᑎᐊᖅ ᐸᖅᑭᑦᑎᒍᓐᓇᖅᑐᑦ ᐃᓄᐃᑦ 

ᐃᑲᔪᒃᑳᓘᒻᒪᑦ. ᑕᕝᕙ ᑖᓐᓇ 2 ᐃᑲᕐᕋᑦ 

ᐅᓪᓗᑕᒫᕐᒪᑕᓕ. ᐃᓚᖏᑦ ᐃᓚᖏᑦ 4 ᐃᑲᕐᕋᑦ 

ᐅᓪᓗᑕᒫᑦ. ᑖᓐᓇ ᐊᔅᓱᕈᐊᕆᓚᐅᖅᓯᐅᒃ. ᑐᓴᕈᒥᓇᖅ 

ᑐᓴᕐᒪᖔᖅᐱᐅᒃ ᐅᖃᐅᓯᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᑐᓴᖅᑐᖓ. 

ᑐᓴᖅᑐᒍᑦ. ᐅᖃᐅᓯᕆᔭᖏᑦ ᒪᓕᒐᓕᐅᖅᑎᐅᑉ. 

ᑕᒪᑦᓱᒪ ᒥᒃᓵᓄᑦ ᐊᔾᔨᒌᓐᖏᑦᑐᒃᑯᑦ ᐱᓕᕆᔪᒍᑦ. 

ᓄᑖᒥᒃ ᐃᓕᓐᓂᐊᕈᑕᐅᑦᑕᖅᑐᒥᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᓴᖅᑮᓯᒪᔪᑦ. ᖃᑉᓗᓈᑎᑐᑦ 

(ᑐᓵᔨᑎᒍᑦ) ᓇᖕᒥᓂᖅ ᐃᑲᔪᖅᑎᐅᓂᕐᒧᑦ 

ᐃᖅᑲᓇᐃᔭᖅᑎᓐᖑᕆᐅᖅᓴᔪᑦ.  

 

(ᑐᓵᔨᑎᒎᕈᓐᓃᖅᑐᖅ) ᑲᖏᖅᖠᓂᕐᒥ 

ᐃᓕᓐᓂᐊᕈᑕᐅᓕᖅᖢᓂ ᑕᐃᓐᓇ ᓄᑖᖅ, 

ᑭᓯᐊᓂᑦᑕᐅᖅ ᓄᓇᓕᖕᓂᓐᖔᖅᓯᒪᔪᑦ 

ᐊᔾᔨᒌᓐᖏᑦᑐᓂᒃ ᓄᓇᓕᖃᖅᑐᑦ 

ᐃᓕᓐᓂᐊᕐᒥᖕᒪᑕᑦᑕᐅᖅ ᖃᕆᑕᐅᔭᑎᒍᑦ 

ᐃᓕᓐᓂᐊᖅᑎᑕᐅᕙᒃᖢᑎᒃ. ᑕᒪᓐᓇ 

ᐃᑲᔪᖅᑐᕐᓇᓪᓚᕆᒃᑐᖅ ᐃᓱᒪᒋᔭᖃᕋᓗᐊᖅᑐᒍᑦ 

ᐃᓕᓐᓂᐊᕌᓂᒃᓯᒪᔪᑦ ᑕᐃᑦᑑᒃᑯᑦ 

ᐊᒥᓱᓐᖑᖅᐸᓪᓕᐊᕋᐅᔭᕐᓂᐊᓕᕐᒪᑕ ᓄᓇᕗᑦ 

ᐃᓗᐊᓂ. ᐃᓚᖏᑦ ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᔪᑦ, 

ᐃᒻᒪᖄ ᐃᓚᖏᑦ ᓇᖕᒥᓂᖅ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᓕᖕᒧᑦ ᐱᓕᕆᔫᒐᓗᐃᑦ 

ᐃᓚᐅᔫᓪᓗᐊᕐᓂᐊᖁᑉᓗᒋᑦ.  

 

ᐊᒻᒪ ᑖᒃᑯᐊ ᓈᓴᐅᑎᖁᑎᒋᔭᖏᑦ ᐊᖏᕐᕋᒥ ᐸᖅᑭᔩᑦ 

(ᑐᓵᔨᑎᒍᑦ) ᖃᑦᑎᓂᒃ ᐃᑲᔪᖃᑦᑕᕐᒪᖔᑕ ᐊᖏᕐᕋᒥ 

ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᔪᐃᑦ ᐃᒃᑯᐊ ᐊᒻᒪ 

ᐃᖅᑲᓇᐃᔭᖅᑎᕗᓪᓗᑦᑕᐅᖅ ᐊᒥᓱᕈᖅᐸᓪᓕᐊᒻᒥᔭᕗᑦ 

ᐊᖏᕐᕋᒥ ᐃᑲᔪᖅᑎᐅᔪᓄᑦ. ᑖᓐᓇ 

ᐊᖏᓪᓕᒋᐊᖅᐸᓪᓕᐊᔭᕗᑦ ᐃᑲᔪᖅᑕᐅᒋᐊᖃᕐᓂᖏᑦ 

ᐊᖑᒻᒪᑎᒐᓱᑦᑐᑕ ᐃᑲᔪᖅᑕᐅᒋᐊᖃᕐᓂᖏᓐᓄᑦ. 

ᕿᒥᕐᕈᓇᒃᐳᓪᓗ ᑖᓐᓇ ᐱᔭᕇᖅᐸᓪᓕᐊᓕᖅᑕᕗᑦ 

ᐱᓕᕆᐊᔅᓴᓄᑦ ᐸᕐᓇᐅᑎᑦᑎᓐᓃᑦᑐᖅ 

ᐊᕐᕌᒎᓐᖑᓱᑦᑐᒥ ᑖᓐᓇ ᑲᒪᒋᔭᐅᓛᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᑭᓯᐊᓂ ᑖᓐᓇ ᐃᖅᑲᓇᐃᔭᖅᑎᓂᒃ ᓲᕐᓗ 

ᓄᓇᓕᓐᓂ ᐊᑕᐅᓯᖅ ᒪᕐᕉᓐᓄᑦ ᐃᑲᕐᕌᓐᓄᑦ 

ᐃᖅᑲᓇᐃᔭᖅᑐᖅ ᐃᓪᓗ ᐊᑕᐅᓯᕐᒥ ᑕᐃᒪ 

ᐊᑕᐅᓯᑐᐊᑦᑎᐊᒥᒃ ᑕᐃᒪᐃᑦᑐᓕᕆᔨᖃᖅᑐᑎᐅᒻᒪᑕ 

ᑕᒪᒃᑯᐊ ᐃᓚᒋᐊᖅᑕᐅᓗᑎᒃ 

ᐅᓪᓗᓕᒫᖃᑦᑕᓕᕐᓗᑎᓪᓗ ᑕᑯᔪᒥᓇᑦᑎᐊᕐᒪᑦ ᑖᓐᓇ. 

 

ᓴᖑᒋᐊᕐᓗᖓ ᑕᐃᒪ ᑕᒪᒃᑯᐊ ᐃᓐᓇᒃᑯᕖᑦ 

ᑐᓂᓯᔪᒪᔪᖓ ᐆᒥᖓ ᐋᖅᑭᒋᐊᓕᒻᒥᒃ ᑕᑯᓯᒪᒐᒪ. 

ᐆᒥᖓ ᑐᓂᓯᓚᐅᕐᓚᖓ ᐃᓕᔅᓯᓐᓄᑦ 

ᐃᓱᒪᓕᐅᕈᑕᐅᓂᐊᖅᐳᖅ ᑐᑭᓯᒋᐊᕐᕕᐅᒍᒪᓗ ᐊᓪᓛᒃ 

ᑐᑭᓯᒋᐊᕐᕕᐅᒍᒪᔪᖓ ᒪᑐᐃᖓᔪᖓ.  

 

ᐅᓇ ᐃᓐᓇᐅᔪᖅ ᓄᓇᓕᓐᓂ ᑕᐃᒪ ᑕᐃᒃᑯᐊ 

ᑲᖏᖅᓯᓂᕐᒥᐅᑕᐅᓐᖏᑦᑐᐃᑦ ᑖᕙᓃᓕᕈᑎᒃ, 

ᐃᓚᖏᑦ ᐃᒫᖔᖃᐃ, ᐃᓕᔅᓯ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᔪᓯ. ᑖᓐᓇ 

ᑕᐃᑲᓃᑎᑕᖅ ᐃᓐᓇᖅ ᐃᓚᖃᓐᖏᓪᓗᓂ ᐃᓚᖏᑦ 

ᐊᕐᕕᐊᕐᒥᐅᑕᐅᒍᑎᒃ ᐆᑦᑑᑎᒋᓗᒍ, ᐋᓐᓂᐊᓕᕈᓂ 

ᑐᐊᕕᕐᓇᑐᖅᑕᐅᒍᓂ ᐃᑲᔪᖅᑕᐅᖃᑦᑕᕐᓂᐊᖅᐸᑦ 

ᐃᓕᔅᓯᓐᓄᑦ ᖃᖓᑦᑕᐅᓯᖅᑕᐅᓗᑎᒃ, 

ᑐᔪᕐᒥᑎᑕᐅᓗᑎᒃ ᑕᐃᒃᑯᐊ ᐃᓚᒋᔭᐅᔪᑦ 

ᒪᓕᑦᑎᑕᐅᓗᓂ ᑐᐊᕕᕐᓇᖅᑐᖅᑕᐅᔪᒥᓂᐅᑉᐸᑦ? 

ᑕᐃᒪᐃᓕᖓᔪᒥᒃ ᐸᕐᓇᒃᓯᒪᕕᓯ? ᐸᕐᓇᑕᐅᓯᒪᕙ 

ᑕᐃᒪᐃᓕᖓᒐᓗᐊᖅᑲ? (ᑐᓵᔨᑎᒍᑦ) ᐃᓐᓇᑐᖃᖅ 

ᑲᒪᒋᔭᐅᑦᑎᐊᖃᑦᑕᓂᐊᕐᖓᑦ 

ᐃᓐᓇᑐᖃᒃᑯᕕᒻᒨᖅᑎᑕᐅᕙᓪᓕᐊᑎᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᑕᐃᒃᑯᐊ ᐃᓯᕆᐊᖃᖃᑦᑕᓛᖅᑐᐃᑦ 

ᐸᖅᑭᔭᐅᕕᐅᔪᓄᑦ ᑲᒪᒋᔭᐅᖃᑦᑕᓂᐊᖅᑐᐃᑦ 

ᐊᔾᔨᐸᓗᖏᓐᓂᒃ ᐃᓕᐅᖅᑲᐃᕙᒃᑲᑦᑕ ᐊᓯᖏᓐᓄᑦ 

ᑎᒥᐅᔪᓄᑦ, ᐃᓪᓘᔪᓄᑦ. ᐃᓪᓗᓕᒻᒥ, ᐅᖅᓱᖅᑑᒥ, 

ᐋᑐᕚᒥᓗ ᐃᓐᓇᒃᑯᕕᒻᒥ ᑕᐃᒫᒃ ᐃᓯᖅᑎᑕᐅᕙᒻᒪᑕ 

ᐃᑲᔪᖅᑕᐅᓂᐊᕐᖓᑕᐃᓛᒃ ᐊᐅᓪᓛᕋᓱᑦᑎᓪᓗᒋᑦ 

ᐸᖅᑭᔭᐅᕕᐅᔪᒧᑦ. ᐃᑲᔪᖅᑕᐅᖃᑦᑎᓂᐊᖅᑐᐃᑦ.  

 

ᑭᐅᑦᑎᐊᕋᓗᐊᖅᑲᕋᖃᐃ? ᐊᐱᕆᖔᕈᕕᓪᓕ 

ᑐᐊᕕᕐᓇᖅᑐᓄᑦ ᐊᐅᓪᓚᖅᑎᑕᐅᒋᐊᖃᖅᑲᑕ 

ᑲᖏᖅᓯᓂᕐᒥ ᐋᓐᓂᐊᕕᓕᐊᖅᑎᑕᐅᓗᑎᒃ 

ᒪᓕᒃᑎᖃᖅᑎᑕᐅᒐᔭᕐᒥᔪᐃᑦ. ᐊᑐᐊᒐᖅᑎᒍᑦ 

ᐋᓐᓂᐊᕕᓕᐊᖅᑐᐃᑦ ᐊᐅᓪᓚᖅᑐᐃᑦ ᐊᑐᐊᒐᖏᑎᒍᑦ 

ᐋᓐᓂᐊᕕᓕᐊᖅᑎᑕᐅᔪᖃᕋᐃᒻᒪᑦ ᐃᓚᖏᓐᓄᑦ 

ᒪᓕᑦᑎᑕᐅᖃᑦᑕᕈᓐᓇᕋᔭᖅᑐᖅ ᐊᓯᐊᓃᒃᑲᓗᐊᖅᐸᑕ 

ᓄᓇᓕᐅᑉ ᐃᓚᖏᑦ, ᒪᓕᑦᑎᑕᐅᖃᑦᑕᕋᔭᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐃᓐᓇᒃᑯᕕᓕᓕᒫᓄᑦ ᒪᓕᑦᑕᐅᑦᑎᐊᖅᐸ? ᐃᒻᒥᓂ 

ᖃᖓᑦᑕᐅᓯᖃᑦᑕᕆᐊᖃᕐᓇᕐᖓᑦ ᖃᓄᐃᓕᑐᐊᕐᒪᑦ 

ᐊᖏᔪᖅᑳᕆᔭᕗᑦ? ᑐᔪᕐᒥᕕᔅᓴᒥᓪᓗ ᕿᓂᕐᓗᑕ. 

ᑕᒪᓐᓇ ᐃᓱᒪᒋᔭᐅᑦᑎᐊᕐᓂᐊᖅᑯᖅ 

ᐃᓂᓪᓚᔅᓯᒪᔭᕆᐊᖃᕐᓂᐊᕐᓂᕆᔭᖓ ᑕᐃᒃᑯᐊ 

ᐃᓱᒫᓗᖃᑦᑕᕐᓂᐊᓐᖏᒻᒪᑕ ᐃᓐᓇᐃᑦ 

ᓇᒦᑎᑕᐅᓕᖅᐸᑕ. 

 

ᐆᒧᖓᓕᑦᑕᐅᖅ ᐃᒻᒪ ᐃᓐᓇᐃᑦ, ᐸᕐᓇᑕᐅᓯᒪᒻᒪᖔᑦ 

ᑕᐃᑲᓃᒻᒪᖔᑦ ᐊᑐᐊᒐᕆᕐᓂ 

ᐋᖅᑭᓱᖅᑕᐅᓯᒪᓕᖅᑐᓂ ᐄᔭᒐᖅᑎᑕᐅᓂᕆᕙᑦᑕᖏᑦ 

ᓂᓪᓕᐅᑕᐅᖅᑲᐅᔪᖅ ᑭᓯᐊᓂ ᐆᒥᖓᓕ 

ᐄᔭᒐᖅᑎᑕᐅᓂᕆᕙᑦᑕᖏᑦ ᐃᔅᓯᕙᐅᑕᖅ, ᑖᓐᓇ 

ᐸᖅᑭᑦᑎᔨᓪᓗᐊᑕᖓ ᓘᑦᑖᕆᖃᑦᑕᕐᓂᐊᖅᑕᖓᓄᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᐅᒪᑎᑕᐅᑦᑎᐊᖃᑦᑕᕆᐊᖃᕐᓂᐊᕐᓂᖏᓐᓂᒃ 

ᐃᒪᐃᑦᑐᓂᒃ ᐄᔭᒋᓕᖅᑎᑕᐅᓂᐊᖅᑐᑦ. ᑖᓐᓇ 

ᑕᐃᑲᓃᑉᐸ? ᑕᑯᓯᒪᕕᓯᐅᒃ 

ᒪᓕᑦᑕᐅᔭᕆᐊᖃᕐᓂᐊᕐᓂᖓᓂᒃ ᐅᕝᕙᓘᓐᓃᑦ 

ᒪᓕᑦᑕᐅᖁᓗᒍᓘᓐᓃᑦ ᐃᓕᔅᓯᓐᓂᑦ 

ᐊᑐᐊᖅᑕᐅᖁᓯᒪᓗᒍ ᑕᒪᓐᓇ 

ᐄᔭᒐᖅᑎᑕᐅᓂᕆᔭᖏᑦ ᓘᑦᑖᓄᑦ 

ᐄᔭᒐᓕᖅᑎᑕᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᖏᓕᕋᐅᓇ 

ᓇᓗᓇᐃᖅᑐᐃᒃᑲᓐᓂᕈᓐᓇᐸᓪᓚᐃᔪᖅ ᖃᓄᖅ ᐊᑯᓂ 

ᐸᖅᑭᔭᐅᕕᒻᒦᑦᑐᓄᑦ ᐃᖅᑲᓇᐃᔭᖅᑏᑦ ᐃᓚᖏᓐᓂᒃ 

ᐱᓕᕆᖃᑎᖃᓲᖑᒻᒪᖔᑕ ᐸᖅᑭᔭᐅᔪᐃᑦ 

ᐃᓐᓇᒃᑯᕕᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ 

ᐊᐱᕆᒐᕕᑦ ᑕᐃᒫᒃ. ᐄ, ᐅᐱᓐᓇᕋᓂᐅᒐᓗᐊᖅ ᐃᓛᒃ 

ᓇᓪᓕᒍᓱᒃᑲᕕᑦ ᐊᖏᖅᓯᒪᓂᖃᖅᑐᑎᑦ 

ᐃᓐᓇᑐᖃᖁᑎᓐᓂᒃ. 

 

ᐃᓚᒋᔭᐅᓪᓗᓂ ᑲᑎᖅᓱᖅᓯᒪᔪᓄᑦ 

ᐊᐅᓪᓚᖅᑎᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᖏᕐᕋᒥ 

ᐃᑲᔪᖅᑏᑦ ᐃᓚᒌᓂᒃ ᐃᑲᔪᖃᑦᑕᕆᐊᓖᑦ, 

ᑐᓴᕆᐊᓕᖏᓐᓂᓪᓗ ᑐᓴᖅᑕᐅᑎᑦᑎᖃᑦᑕᕐᓗᑎᓪᓗ 

ᐄᔭᒐᕆᐊᓕᖏᑦᑕ ᒥᔅᓵᓄᑦ, ᖃᓄᕐᓗ ᑖᓐᓇ ᐃᓐᓇᖅ 

ᐸᖅᑭᔭᐅᖃᑦᑕᓂᐊᕐᒪᖔᑦ. 

ᐅᓂᒃᑳᕕᐅᑦᑎᐊᖃᑦᑕᕆᐊᓖᑦ ᑐᑭᓯᑕᐅᑦᑎᐊᕐᓗᑎᒃ 

ᖃᓄᐃᓕᐅᖅᑕᐅᓂᐊᕐᒪᖔᑦ ᐃᓐᓇᖁᑎᖓ. ᖃᓄᐃᓗ 

ᐸᕐᓇᐅᑎᓕᐅᕈᔾᔭᐅᓯᒪᒻᒪᖔᑦ 

ᐃᓅᓕᓴᖅᑕᐅᖃᑦᑕᓂᐊᕐᓂᕆᔭᖓᓄᑦ. 

ᐱᔭᕆᐊᑐᔪᖃᕋᐃᒻᒪᑦ 

ᑐᑭᓯᑦᑎᐊᕈᓐᓇᓐᖏᑦᑐᖃᕋᐃᑉᐸᑦ ᐅᖃᐅᓯᕐᒥᒃ 

ᖃᐅᔨᒪᓐᖏᑦᑐᖃᕋᐃᑉᐸᓪᓗ ᑐᓵᔨᓂᒃ 

ᐊᑐᐃᓐᓇᖃᓲᖑᔪᒍᑦ. ᓄᓇᕗᒻᒥᓗ ᓯᓚᑖᓃᑦᑐᐃᑦ 

ᑐᔪᕐᒥᕕᒻᒥ ᐃᖅᑲᓇᐃᔭᖅᑎᖏᑦᑕᐅᖅ 

ᐃᑲᔪᖃᑦᑕᕈᓐᓇᕐᒥᔪᑦ ᐃᓕᓴᓯᒪᑉᐸᑕ 

ᐋᓐᓂᐊᕕᓂᐊᕐᒥᕐᓯᒃ ᑐᓵᔨᐅᓂᕐᒥᒃ. ᑕᕝᕘᓇ 

ᐃᑲᔪᖃᑦᑕᕈᓐᓇᓂᐊᖅᑐᐃᑦ ᑕᐃᒃᑯᐊ.  

 

ᐊᒻᒪᓗᑦᑕᐅᖅ ᖃᐅᔨᒪᑦᑎᐊᕋᓱᓲᖑᒻᒥᔪᒍᑦ 

ᖃᐅᔨᒃᑲᖅᑕᐅᒐᓗᐊᕐᒪᖔᑕ ᐃᓚᖏᑦ, 

ᐄᔭᒐᕆᐊᖃᖅᑐᖃᓕᕋᐃᑉᐸᑦ. ᐄᔭᒐᖅᑖᕐᕕᓐᓂᑦᑕᐅᖅ 

ᐊᔾᔨᒌᓐᖏᑦᑐᕈᓘᔭᕐᓂᒃ ᐱᓕᕆᖃᑎᖃᖅᐸᒻᒥᔪᒍᑦ 

ᑐᑭᓯᒃᑲᓐᓂᕈᑎᔅᓴᓂᒃ ᓴᖅᑭᑦᑎᕆᖁᓪᓗᑎᒍᑦ 

ᐄᔭᒐᐃᑦ ᓇᓗᓇᐃᖅᑐᕈᑎᖏᓐᓂᒃ 

ᓈᒻᒪᓈᕆᐊᖅᓯᒪᔪᓂᒃ ᓄᓇᕗᒻᐅᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ 

ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᓯᕗᓪᓕᖅᐹᕐᓕ ᐊᐱᖅᑯᑎᒐ. ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᒪᒻᒪᑦ ᑕᒪᒃᑯᐊ 

ᐅᑦᑐᖅᑕᐅᒐᔭᖅᑐᓂᒃ ᖃᐅᔨᓴᕆᐊᕋᓱᓐᓂᖅ 

ᐃᕐᓂᓱᔅᓰᓂᐅᑉ ᒪᓕᒐᕐᔪᐊᖓᓄᑦ 

ᐅᖓᕙᕆᐊᖅᑕᐅᓯᒪᓕᕐᖓᒡᒎᖅ 2024-2025ᒧᑦ. 

ᖃᑦᑎᐅᒻᒪᑕ ᒫᓐᓇ ᐃᕐᓂᓱᔅᓰᔩᑦ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ 

ᐋᓐᓂᐊᖅᑕᐅᓕᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖃᓄᐃᔅᓴᖏᒃᑯᕕᑦ ᑖᒃᑯᐊ ᓈᓴᐅᑏᑦ 

ᕿᓂᑲᐃᓐᓇᕋᑦᑎᒍᑦ ᖃᑦᑎᐅᒻᒪᖔᑕ 

ᐃᕐᓂᓱᔅᓰᖃᑦᑕᖅᑐᐃᑦ. ᐊᒥᓲᓐᖏᑦᑐᐃᓂᒃᑯᐊ. 

ᐅᐊᑦᑎᐊᕈᐊᐃᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ 

ᐅᑕᖅᑭᑎᑦᑎᑲᐃᓐᓇᕋᒪ.  

 

ᒫᓐᓇ ᐅᓪᓗᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᖁᓕᐅᔪᑦ ᒪᕐᕉᓪᓗ ᐃᖅᑲᓇᐃᔮᑦ ᑕᕝᕙᓂ 

ᐃᕐᓂᓱᔅᓰᔨᓂᑦ ᐃᓅᕋᑖᖅᑐᓂᒃ ᑲᒪᔩᑦ. 

8−ᖑᑎᓪᓗᑎᑦ ᑕᕝᕙᓐᖓᑦ ᐃᖅᑲᓇᐃᔮᑦ 

ᐃᓕᓴᕆᔭᐅᔾᔪᑎᓖᑦ ᐃᕐᓂᓱᔅᓰᔨᐅᓂᕐᒧᑦ. ᐊᒻᒪᓗ 

ᒪᕐᕉᒃ ᐃᖅᑲᓇᐃᔭᐃᓐᓇᕐᒥᔫᑦᑕᐅᒃ ᐃᕐᓂᓲᔅᓰᔩᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ. ᑕᐃᒃᑯᐊᓕ 

ᐊᖓᔪᖅᑳᖑᖃᑕᐅᓕᕐᒥᒻᒪᑎᒃ 

ᐊᐅᓚᑦᑎᔨᐅᖃᑕᐅᓕᕐᒥᒻᒪᑎᒃ 

ᐃᕐᓂᓱᔅᓰᖃᑕᐅᕙᒍᓐᓃᕐᒥᔫᒃ. ᑕᕝᕙ 

ᐃᖅᑲᓇᐃᔮᖁᑎᕗᑦ ᐃᕐᓂᓱᔅᓰᔨᓂᒃ. ᒪᕐᕉᒃ 

ᐊᐅᓚᑦᑎᔨᐅᑦᑕᖅᑰᒃ ᑕᐃᒃᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᐱᖓᓱᑦ 

ᓇᔪᖅᑕᐅᓪᓗᑎᒃ. 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑭᓯᐊᓂᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᐳᖅ 

ᑖᓐᓇ (ᑐᓵᔨᑎᒍᑦ) ᐃᕐᓂᓱᒃᓰᔩᑦ ᒪᓕᒐᖓ, 

(ᑐᓵᔨᑎᒎᕈᓐᓃᖅᑐᖅ) ᖃᓄᐃᒻᒪᑦ 

ᐅᖓᕙᕆᐊᖅᑕᐅᔾᔪᑎ ᑭᓱᒧᑦ ᐅᖓᕙᕆᐊᖅᑕᐅᓪᓗᓂ 

ᑭᓱᒥᒃ ᐱᔾᔪᑎᖃᖅᐸ ᐅᖓᕙᕆᐊᖅᑕᐅᓂᔭᖓᓄᑦ? 

ᑖᓐᓇ (ᑐᓵᔨᑎᒍᑦ) ᐃᕐᓂᓱᒃᓰᔩᑦ ᒪᓕᒐᖓ 

(ᑐᓵᔨᑎᒎᕈᓐᓃᖅᑐᖅ)? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᒪᓕᒐᕐᔪᐊᖓᐃᓛᒃ 

ᐃᕐᓂᓱᔅᓰᓂᕐᒧᑦ ᑲᔪᓯᕙᓪᓕᐊᔫᒐᓗᐊᖅ ᑖᓐᓇ 

ᖃᐅᔨᒋᐊᖅᑕᐅᕙᓪᓕᐊᓂᖓ ᓱᒃᑲᐃᒻᒪᑦ ᑭᓯᐊᓂ 

ᐱᓕᕆᐊᖑᔫᒐᓗᐊᖅ ᒪᓕᒐᕐᔪᐊᖅ ᑖᓐᓇ 

ᕿᒥᕐᕈᔭᐅᑦᑎᐊᖅᑐᓂ. ᐊᒻᒪᓗᑦᑕᐅᖅ, 

ᐃᓂᕐᓱᔅᓰᓂᕐᒧᑦ ᐊᑎᓕᐅᖅᑎᑦᑎᔩᑦ 

ᖃᐅᔨᒋᐊᕐᕕᒋᖃᑦᑕᖅᑐᑎᒍᑦ ᖃᓄᖅ ᐃᓱᒪᖃᕐᒪᖔᑕ. 

ᐊᒻᒪ ᐊᕙᑎᕈᓘᔭᖓ ᖃᐅᔨᓴᖅᑕᐅᓚᐅᕐᒥᔪᑦ ᑭᓱᓂᒃ 

ᑲᓇᑕᒥᓗᑦᑕᐅᖅ ᐊᓯᖏᓐᓂᒃ ᒐᕙᒪᖃᕐᕕᐅᔪᓂᒃ 

ᓴᓂᓕᕇᑎᑦᑎᓚᐅᕐᒥᔪᒍᑦ ᐊᓯᖏᓐᓂᓗ 

ᐅᑭᐅᖅᑕᖅᑐᒥ ᒐᕙᒪᐅᔪᓂᒃ. 

ᐊᑐᐊᒐᓕᐊᕆᕙᓪᓕᐊᔭᑦᑎᓐᓄᑦ ᑎᑎᕋᖅᓯᒪᓕᖅᑐᒍᑦ 

ᑐᔅᓯᕋᐅᑎᓕᐊᕆᓯᒪᔭᕗᑦ ᓴᖅᑭᕈᒪᓪᓗᑎᒍᑦ 

ᐊᕐᕌᒎᓐᖑᓱᑦᑐᒥᒃ ᐊᒡᒋᖅᑐᒥᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑕᒪᑐᒥᖓ ᑐᓴᖅᑎᒃᑲᑦᑎᒍᑦ. 

(ᑐᓵᔨᑎᒍᑦ) ᓂᕆᐅᒋᔭᐅᕚ ᑖᒃᑯᐊ 

ᐋᖅᑭᒋᐊᖅᑕᐅᓂᖏᑦ ᓄᓇᕗᒻᒥ ᐃᕐᓂᓱᔅᓰᓂᕐᒧᑦ 

ᒪᓕᒐᕐᔪᐊᖅ ᐊᒥᓲᓂᖅᓴᓃᑦ ᐱᔨᑦᑎᕋᐅᑎᓂᒃ 

ᐊᑐᐃᓐᓇᖃᖅᑎᑦᑎᓛᖅᑳᑦ ᓄᓇᕘᒥ ᓄᓇᓕᖏᓐᓂ 

ᐊᕕᑦᑐᖅᓯᒪᓂᖏᓐᓂᑐᐃᓐᓇᐅᓐᖏᑦᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓂᕆᐅᓐᓂᖃᖅᐳᒍᑦ ᐄ, 

ᐊᓯᔾᔨᕈᒪᓂᐊᖅᑕᕗᑦ ᑖᓐᓇ ᐱᖁᔭᕐᔪᐊᖅ 

ᓄᑖᓐᖑᕆᐊᖅᑎᓪᓗᑎᒃᑯᓪᓗ. ᐊᖏᕐᕋᒧᑦ 

ᖃᓂᕐᓂᒃᓴᒥᒃ ᐃᕐᓂᓱᒃᓰᕕᒃᑕᖃᖁᓪᓗᒍ.  

 

ᐊᐳᖅᑕᐅᑎᒋᖃᑦᑕᖅᑕᖏᑦ ᑕᒪᒃᑯᐊᖑᖕᒪᑕ. ᑕᒪᓐᓇ 

ᐱᓕᕆᐊᕆᔭᕗᑦ ᐃᑲᔪᖅᑎᖃᖅᖢᑕ ᓄᓇᕗᑦ 

ᑐᓐᖓᕕᒃᑯᓐᓂᒃ ᐃᓚᒋᔭᐅᖃᑕᐅᔪᒪᓚᐅᕐᒪᑕ ᑖᓐᓇ 

ᐋᖅᑭᒋᐊᖅᑕᐅᓂᐊᖅᑎᓪᓗᒍ. 

 

ᑖᓐᓇ ᒪᓕᒐᕐᔪᐊᖅ ᐋᖅᑭᑲᐅᑎᒋᔪᓐᓇᓐᖏᒻᒪᑦ. 

ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇᐅᒻᒥᖕᒪᑦ. ᒫᓐᓇ 

ᑕᐃᒪ ᑕᒫᓃᑉᐳᒍᑦ 

ᑲᑐᔾᔨᖃᑎᒌᖕᓂᒃᑰᖃᑎᒋᔪᓐᓇᖅᑕᕗᑦ ᑕᒪᒃᑯᐊ 

ᕿᓂᖅᖢᑎᒃᑯᑦ. ᐊᒻᒪᓗ ᐃᓕᓐᓂᐊᕈᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᔪᒪᓪᓗᑕ ᐃᓄᖕᓂᒃ ᐃᕐᓂᓱᒃᓰᔨᓂᒃ 

ᐱᑕᖃᓕᖁᓪᓗᒍ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᓂᕆᐅᓇᑦᑎᐊᕈᒥᓇᖅᑐᖅ ᐱᓗᐊᖅᑐᒥᒃ 

ᓄᓇᓕᖕᓂ ᐃᓄᐃᑦ ᐃᓕᓐᓂᐊᖃᑕᐅᔪᓐᓇᖅᓯᒃᐸᑕ 

ᐃᒻᒪᖃ ᓄᓇᒥᓂᒃ ᐃᕐᓂᓱᒃᓰᔨᑕᖃᐅᓕᕐᓗᑎᒃ, 

ᐊᑯᓂᓗᐊᕌᓗᒃ ᒪᐅᖓ ᐊᐅᓪᓚᖅᓯᒪᖃᑦᑕᕋᔭᓐᖏᓚᑦ 

ᐃᓚᒻᒥᖕᓂᒃ ᕿᒪᒃᓯᓯᒪᓲᔭᕐᓗᑎᒃ. ᑕᒪᓐᓇ 

ᑲᔪᓯᑦᑎᐊᖁᓐᓇᖅ. ᐊᑯᓂᐅᓗᐊᓐᖏᑦᑐᕐᓗ 

ᐋᖅᑭᒃᑕᐅᔪᓐᓇᕈᓂ ᐊᑲᐅᒐᔭᒻᒪᕆᒃᑐᖅ. ᐊᓯᐊᓂᓪᓕ 

ᐊᐱᖅᑯᑎᖃᕈᒪᓕᕐᒥᔪᖓ.  

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐱᓕᕆᕕᐅᑉ ᓯᕗᓪᓕᐅᑎᓯᒪᔭᖏᑦ 

2023-24-ᒧᑦ ᓴᖅᑭᑦᑎᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᐅᓚᑦᑎᔾᔪᑏᑦ 

ᖃᐅᔨᓴᐅᑎᖏᓐᓂᒃ. ᑖᒃᑯᐊ ᖃᐅᔨᓴᐅᑏᑦ ᖃᓄᖅ 

ᐃᓕᐅᖅᑲᖅᑕᐅᓯᒪᕙᑦ ᐊᒻᒪᓗ ᖃᓄᖅ 

ᐱᐅᓯᕚᓪᓕᐅᑎᒋᔭᐅᓂᐊᖅᐸ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᖃᐅᔨᓴᐅᑏᑦ 

ᖃᓄᐃᓕᐅᕋᓱᓐᓂᕗᓪᓗ ᑖᓐᓇ ᐱᔾᔪᑎᒋᓪᓗᒍ, 

ᐱᐅᓂᖅᐹᖑᑎᑦᑎᓇᓱᓐᓂᕐᒧᑦ ᑕᒪᓐᓇ 

ᐃᓚᒋᔭᐅᖃᑕᐅᒻᒪᑦ ᐊᒻᒪᓗ ᑭᑭᓯᒪᔭᕗᑦ ᑕᒪᒃᑯᐊ 

ᐋᖅᑭᑦᑎᐊᖅᓯᒪᓐᖏᑦᑐᓪᓗ ᐃᓱᒪᒋᓗᒋᑦ ᐊᒻᒪᓗ 

ᐊᓯᔾᔨᕐᓗᑎᑦ ᐱᐅᓯᒋᐊᒃᑲᓐᓂᖁᓪᓗᒋᑦ 

ᐱᒋᐊᖅᑎᑦᑎᓯᒪᔪᒍᑦ. ᐋᓐᓂᐊᕕᓕᒫᓂ ᑖᓐᓇ 

ᐊᑐᖅᑕᐅᔪᖅ.  

 

ᐊᒻᒪᓗ ᑕᐃᒃᑯᐊ ᖃᐅᔨᓴᐅᑏᑦ 

ᓱᑯᑦᑎᐊᓃᒻᒪᖔᖏᓐᓂᒃ ᐱᔾᔪᑎᓖᑦ. ᑖᓐᓇ 

ᓯᕗᓪᓕᖅᐹᖅ ᐱᔭᕇᖅᓯᒪᓕᖅᑕᕗᑦ 

ᓱᑯᑦᑎᐊᓃᒻᒪᖔᖅ ᖃᐅᔨᓴᐅᑏᑦ. ᓇᐅᒃᑯᓪᓗ 

ᐊᓯᔾᔨᓯᓂᐊᕐᒪᖔᑦᑕ ᐱᐅᓯᑲᓐᓂᖁᓪᓗᒋᑦ ᑕᒪᒃᑯᐊ 

ᐱᔨᑦᑎᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑖᒃᑯᐊ ᐊᑐᓕᖅᑎᑕᐅᕙᓪᓕᐊᓕᖅᐸᑕ 

ᐊᑕᓐᖏᑦᑎᐊᕐᓗᑎᒃ ᓄᓇᓖᑦ ᐋᓐᓂᐊᕕᖕᓂ 

ᖃᐅᔨᓴᖅᑕᐅᓯᒫᓂᑉᐸᓚᑦᑎᖕᒪ ᐊᑕᓐᖏᕐᓗᑎᒃ 

ᐋᖅᑭᒋᐊᕈᑎᒃᓴᖏᓐᓂᒃ ᑐᓂᔭᐅᓂᐊᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᒃᑯᐊ ᐃᖅᑲᓇᐃᔮᕆᔭᕗᑦ 

ᐱᔾᔪᑎᒋᓪᓗᒋᑦ, ᐱᐅᓯᒋᐊᖅᑎᑦᑎᓇᓱᑦᑐᒍᑦ ᒪᑯᓂᖓ 

ᐸᐃᑉᐹᖁᑎᓂᑦ ᑲᑎᖅᑐᖅᑕᐅᓯᒪᔪᓂᒃ ᐊᒻᒪᓗ 

ᐅᖃᐅᓯᕆᔭᐅᔪᑦ ᒪᓕᓪᓗᒋᑦ ᐊᓯᔾᔩᓂᕐᒥᒃ 

ᐊᑐᓕᖅᑎᑦᑎᕙᓪᓕᐊᓂᐊᖅᑐᒍᑦ.  

 

ᖃᓄᐃᑉᐸᓪᓕᐊᓂᕐᒥᓃᒃᑯᐊ ᑎᑎᕋᐅᓯᖃᖃᑦᑕᕐᒪᑕ, 

ᑕᒪᓐᓇ ᐱᐅᓪᓗᓂ. ᐋᓐᓂᐊᕕᒃ ᐃᓛᒃ 

ᐃᖅᑲᓇᐃᔭᖅᑎᕗᑦ ᐋᓐᓂᐊᕕᓐᓂ 

ᓇᓗᓇᐃᔭᐃᑎᖃᑦᑕᕈᓐᓇᕐᓂᐊᕋᑦᑕ, ᐱᕙᓪᓕᐊᔪᓪᓗ 

ᑕᒪᒃᑯᐊ ᑐᓴᐅᒪᓗᑎᒃᑯᑦ. 

ᐃᓕᐅᖅᑲᖅᑕᐅᕙᓪᓕᐊᓗᑎᒃ ᐸᐃᑉᐹᖁᑎᖏᓐᓄᑦ 

ᓯᕗᓂᒃᓴᒥ ᐊᓯᔾᔨᖅᑐᖃᕐᓂᐊᕐᒪᑦ.  

 

1,670-ᒥ ᐊᒻᒪ 2023-ᒥ ᑕᐃᒪᓐᓇᐅᓚᐅᖅᖢᑎᒃ. 

ᑕᐃᒪᓐᖓᓕᒫᖅ ᑕᒪᓐᓇ ᒪᓕᑦᑐᖅ. ᐃᒡᓗᓕᒻᒥ ᓲᕐᓗ 

ᐱᐊᓂᒃᑲᑦᑕ ᑕᕝᕙ ᐃᓱᓕᑉᐳᖃᑦᑕᔮᓐᖏᑦᑐᒍᑦ 

ᑕᐅᕗᖓᓕᒫᕐᒪᑦ ᐊᑐᓕᖅᑎᐊᓪᓕᐊᓗᑎᒃᑯᓪᓗ 

ᐸᐃᑉᐹᓄᑦ ᑕᒪᓐᓇ ᐊᐅᓚᑕᐅᔪᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓈᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑕᒪᑐᒥᖓ ᑐᑭᓯᑎᒃᑲᓐᓂᕋᕕᓐᖓ. ᐅᓇ 

ᑭᖑᓪᓕᖅᐹᕆᔪᒪᔭᕋ ᐊᐱᖅᑯᑎ.  (ᑐᓵᔨᑎᒍᑦ) 

ᐅᑭᐊᔅᓵᖅᓯᐅᒻᒥ ᑲᑎᒪᕐᔪᐊᖅᑎᓪᓗᒋᑦ 

ᒪᓕᒐᓕᐅᖅᑏᑦ, ᑖᒃᑯᐊ ᑮᓇᐅᔭᑦ ᐃᓚᒋᐊᕈᑎᓂᒃ 

ᑐᒃᓯᕋᐅᑎᒋᔭᐅᔪᓂᒃ ᐊᖏᖅᓯᓚᐅᕐᒪᑕ $30-

ᒥᓕᐊᖑᓪᓗᑎᒃ ᑖᒃᑯᓇᓐᖔᖅᑐᓪᓗ $8-ᒥᓕᐊᓐ, 

ᑎᑭᓵᕆᔭᐅᖃᑦᑕᖅᑐᑦ ᐋᓐᓂᐊᓯᐅᖅᑎᓄᑦ 

ᐊᑐᕐᓂᐊᖅᑐᐃᑦ ᑐᐊᕕᕐᓇᖅᑐᓕᕆᔨᒃᑯᓐᓄᓪᓗ 

ᑕᒪᒃᑯᐊ ᐃᓅᓕᓴᐃᓂᕐᒧᑦ ᐱᔨᑦᑎᕈᑏᑦ 

ᑲᔪᓰᓐᓇᖁᓪᓗᒋᑦ.  

 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐃᖅᑲᓇᐃᔭᖅᑏᑦ ᖃᓄᐃᓕᖓᕙᑦ ᓄᓇᕗᒻᒥ 

ᐋᓐᓂᐊᕕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᑦᑎᐊᕙᒃ. 

ᐃᖅᑲᓇᐃᔭᖅᑐᓕᕆᓂᖅ ᕿᒥᕐᕈᓇᖃᑦᑕᕋᑦᑎᒃᑯᑦ 

ᐊᔾᔨᒌᓐᖏᑦᑐᓂᒃ ᐊᑐᖅᖢᑕ ᐊᒻᒪᓗ ᐃᖅᑲᓇᐃᔭᖅᑏᑦ 

ᑖᒃᑯᐊ ᐊᒡᒍᑐᖅᑕᐅᓯᒪᓪᓗᑎᒃ ᐱᑐᐃᓐᓇᐅᓐᖏᑦᑐᓂᒃ 

ᑕᐅᓄᖓ ᒥᒃᓯᕙᓪᓕᐊᓪᓗᑎᒃ.  

 

ᐋᓐᓂᐊᓯᐅᖅᑏᑦ ᐃᓂᖏᑦ ᐃᓐᓄᒃᑕᐅᓯᒪᓐᖏᑦᑐᑦ 

55%−ᒥᒻᒪᑦ. ᑖᓐᓇ ᐱᐅᓇᓂᓗ. ᑭᓯᐊᓂ, 

ᐱᐅᓯᑲᓐᓂᓂᐊᕈᓇᖅᑐᑦ ᐊᑭᑦᑐᕋᐅᑎᓂᒃᑯᑦ ᑕᒪᓐᓇ 

ᐱᐅᓯᒋᐊᒃᑲᓐᓂᖁᒐᑦᑎᒃᑯᑦ.  

 

ᐃᓐᓄᑦᑕᐅᓯᒪᓐᖏᑦᑐᑦ ᐅᓄᕐᓂᖏᑦ ᑖᒃᑯᐊ 

ᑲᑎᖅᓱᖅᑕᐅᑎᑦᑐᓐᓇᖅᑕᕗᑦ ᐊᒻᒪᓗ ᑖᒃᑯᐊ 

ᓈᓴᐅᑏᑦ ᑎᑎᕌᓂᒃᑯᑦᑎᒃᑯᑦ ᐊᔾᔨᖏᓐᓂᒃ 

ᑐᓂᓯᓂᐊᖅᑐᒍᑦ.  

 

ᐊᒻᒪᓗ, ᐃᒡᓗᓕᒻᒥ ᐃᓱᒫᓘᑎᒋᔭᕗᑦ 

ᐊᓯᔾᔨᑕᖅᑐᕐᔪᐊᒻᒪᕆᐊᓘᒻᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᖃᐅᔨᒪᓪᓗᑕ  

ᐊᓯᔾᔨᖅᑕᖏᓐᓂᖅᓴᐅᑉᐸᑦ ᐱᐅᓂᐊᖅᑐᖅ. ᑭᓱᓕᒫᑦ 

ᐊᑐᕋᓱᑦᑕᕗᑦ ᐃᒡᓗᓕᒻᒥᐅᑦ 

ᐱᔨᑦᑎᖅᑎᖃᐃᓐᓇᕈᓐᓇᓂᐊᕐᒪᑕ ᐊᒻᒪᓗ 

ᐋᖅᑭᓱᐃᕙᓪᓕᐊᖏᓐᓇᖅᑐᒍᑦ ᑕᐃᑲᓂ ᐃᒡᓗᓕᐅᑉ 

ᐋᓐᓂᐊᕕᖓᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᐄᓛᒃ, ᐊᖏᖃᑎᒋᑦᑎᐊᖅᐸᒋᑦ ᐅᓄᖅᑐᑦ 

ᐊᑯᓂᐅᓗᐊᕈᓐᓇᖃᑦᑕᓐᖏᒻᒪᑕ ᐃᓗᐊᖅᓴᐃᔩᑦ 

ᑕᑉᐱᖓᓂ ᐊᒻᒪ ᑕᑉᐱᓐᓇ ᐋᓐᓂᐊᕕᖁᑎᕗᑦ 

ᒪᑐᓚᐅᖅᓯᒪᓐᖏᑦᑎᐊᒻᒪᕆᓕᕐᒪᑦ ᐊᑯᓂᑲᓪᓚᒃ 

ᐅᓐᓄᐊᖅᓯᐅᑎᖃᖅᑰᔨᒻᒪᕆᓕᖅᑐᑕᓗ ᐅᓪᓗᑯᓪᓗ 

ᐃᓗᐊᖅᓴᐃᔨᓪᓚᑦᑖᑦ ᑕᑯᖃᑦᑕᕆᐊᖃᖅᑕᒥᓂᒃ 

ᑕᑯᖃᑦᑕᖅᑐᑦ. ᑖᓐᓇ ᐋᖅᑭᒃᓵᓕᔪᒥᓇᖅᑑᒐᓗᐊᖅ 

ᐊᒻᒪ ᐃᒻᒪᖃ ᐃᓗᐊᖅᓴᐃᔩᑦ ᐃᒡᓗᓕᒻᒥ 

ᐅᓄᖅᓯᒋᐊᒃᑲᓐᓂᕆᐊᖁᕈᒥᓇᖅᑰᔨᔪᑦ 

ᐅᓄᖅᑰᔨᒐᓗᐊᖅᖢᑎᒃ ᑐᐊᕕᕐᓇᖅᑐᐃᓐᓇᕐᓂᒃ 

ᑕᑯᔪᒪᓕᓲᑦ ᑕᖃᓗᐊᕋᒥ. ᑕᐃᒪᓐᓇ 

ᐱᔭᒃᓴᖃᓪᓗᐊᖅᑎᑕᐅᑎᒋᒻᒪᑕ, ᑕᒪᓐᓇ 

ᕿᒥᕐᕈᔭᐅᒃᑲᓐᓂᕈᓐᓇᕈᓂ ᐃᒻᒪᖃ 

ᐅᓄᖅᓯᒋᐊᖅᑎᑎᒃᑲᓂᕐᓂᒧᓪᓘᓐᓃᑦ ᑕᑉᐱᑲᓂ 

ᖁᕕᐊᒋᒐᔭᖅᑕᕗᑦ. ᖁᔭᓐᓇᒦᒃ. ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑭᐅᒍᐊᕐᒪᒍ. ᒥᓂᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎ 

ᓴᖅᑭᑦᑎᔪᓐᓇᕐᒪᑦ ᑕᒪᑐᒥᖓ. ᒫᓐᓇ 

ᐋᖅᑭᒃᓱᐃᓯᒪᓐᖏᑦᑐᒍᑦ ᓈᓴᐅᑎᓂᒃ 

ᐃᓕᐅᖅᑲᐃᓯᒪᑐᐊᕋᑦᑕ ᖃᑦᑎᓂᒃ 

ᐋᓐᓂᐊᓯᐅᖅᑎᑖᑲᓐᓂᕐᓂᐊᕐᒪᖔᑕ.  

 

ᓲᕐᓗ ᐃᒡᓗᓕᒃ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ 

ᓄᓇᓖᑦ.  ᑕᑯᒃᑲᓐᓂᕈᒪᔪᖓ ᐋᖅᑭᒃᓯᒪᐅᑎᓂᒃ ᓲᕐᓗ 

ᐃᓄᒋᐊᒃᓯᕙᓪᓕᐊᓂᖏᑦ ᒪᓕᓪᓗᒋᑦ.  

 

ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕐᓗᑕ ᑕᕝᕙᓂ 

ᓄᓇᓕᒻᒥ ᓄᓇᓖᑦ ᐊᖏᓂᖓᑦ ᐃᖅᑲᓇᐃᔭᖅᑏᓪᓗ 

ᐅᓄᕐᓂᖏᑦ,  ᐋᖅᑭᒋᐊᖅᓯᔪᒪᔪᒍᑦ ᑕᒪᒃᑯᓂᖓ 

ᑲᔪᓯᑦᑎᐊᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᐸᓪᓕᐊᒍᒪᓕᕐᒪᑦ. 

ᑖᓐᓇ ᐊᐃᕙᑕᐅᔪᓐᓇᓐᖏᑦᑐᖅ. ᐊᖏᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑕᑉᐹᓃᑦᑐᑦ 

ᐊᓂᔪᓐᓇᖅᓯᕗᑦ ᐊᒻᒪᓗ ᒪᑭᓐᓂᐊᓕᖅᐳᖓ 

ᓄᖅᑲᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 21. 

ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ 

ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 37, ᓄᖅᑲᐸᓪᓕᐊᒍᒪᓕᖅᖢᑕᓗ. 

ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. 

ᐊᐃᑉᐲᔪᖃᖅᐹ? ᒥᔅᑕ ᕼᐃᒃᔅ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᓈᒻᒪᒻᒪᑦ. 

ᐱᖁᔨᕗᖔᕐᒧᑦ.  

 

ᐃᓚᖓ ᒪᓕᒐᓕᐅᖅᑎ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 22. ᐱᖓᔪᖓᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

23. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᑐᐃᓐᓇᖅᑐᖓ, 

ᒪᓕᒐᓕᐅᖅᑎᓕᒫᑦ ᑲᑎᒪᓂᐊᕐᒪᑕ 9-ᒥ ᐅᓪᓛᒃᑯᑦ, 

ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ ᕖᕗᐊᕆ 29-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ 

ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᐱᖓᑦᓯᖅ, ᕕᕝᕗᐊᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ 

ᒪᓕᓪᓗᒍ ᐱᖁᔨᕗᖔᕈᒻᒧᑦ 29-6(2), 

ᓄᖅᑲᖓᓚᐅᑲᑉᐳᒍᑦ ᑎᓴᕐᒥᒻᒥ, ᕖᕗᐊᕆ 29, 10-

ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:59ᒧᐊᖅᑎᓪᓗᒍ



 

 

 


